
 

 

А Х Б О Р О Т 

оид ба натиҷаи ниҳоии мониторинги маҷмӯии ҳолати иҷрои Стратегияи 

муқовимат ба коррупсия дар  Ҷумҳурии Тоҷикистон 

барои солҳои 2013-2020   

 

 Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон бо мақсади татбиқ ва таъмини босамари банди 4 Фармони 

Президенти Ҷумҳурии Тоҷикистон аз 30 августи  соли 2013, №1504 «Дар бораи 

Стратегияи муқовимат ба коррупсия дар Ҷумҳурии Тоҷикистон барои солҳои 

2013-2020» ва банди 89 Нақшаи чорабиниҳои татбиқи  Стратегияи мазкур 

мониторинги маҷмӯии ҳолати иҷрои «Стратегияи муқовимат ба коррупсия дар 

Ҷумҳурии Тоҷикистон барои солҳои 2013-2020»-ро дар давраи амали он дар 

вазоратҳо, идораҳо, дигар мақомоти идоракунии давлатӣ, мақомоти иҷроияи 

маҳаллии ҳокимияти давлатӣ ва мақомоти худидоракунии шаҳрак ва деҳот 

баргузор намуд.  

 Муайян карда шуд, ки ҷиҳати таъмини иҷрои банди 3 Фармони номбурда 

вазоратҳо, идораҳо, мақомоти иҷроияи маҳаллии ҳокимияти давлатӣ, дигар 

мақомоти идоракунии давлатӣ, мақомоти худидоракунии шаҳрак ва деҳот корҳои 

муайянеро ба анҷом расонидаанд.  

Натиҷаи таҳлил ва мониторинг муайян намуд, ки иҷрои «Стратегияи 

муқовимат ба коррупсия дар Ҷумҳурии Тоҷикистон барои солҳои 2013-2020»  

(минбаъд Стратегия) ба таври дахлдор ба роҳ монда шуда, натиҷаҳои 

бадастовардашуда дар маҷмӯъ мусбӣ арзёбӣ мегарданд. 

 

Чунончи:  

  

1.ДАР САМТИ СИЁСАТИ МИЛЛИИ ЗИДДИКОРРУПСИОНӢ 

 

Дар Нақшаи чорабиниҳои татбиқи Стратегия дар самти сиёсати миллии 

зиддикоррупсионӣ ҷиҳати таъмини иҷро 3 банд пешбинӣ карда шудааст. 

Аз ҷумла, дар банди 1 муқаррар гардидааст, ки “Ҷиҳати амалӣ намудани 

талаботи моддаи 19 Қонуни Ҷумҳурии Тоҷикистон “Дар бораи низоми мақомоти 

идоракунии давлатии Ҷумҳурии Тоҷикистон” оид ба масъалаи пешгирии 

коррупсия дар мақомоти давлатӣ сохтори назорати дохилӣ ва воҳиди кории он 

муайян карда шавад”.  

  Мақсади асосии ин банд таъмини асосҳои ташкилии таҳлили хавфҳои 

коррупсия, мониторинги барномаи идоравӣ, Нақшаи чорабиниҳои  идоравии 

зиддикоррупсионӣ ва бархӯрди манфиатҳо мебошад. 

 Дар моддаи 19 Қонуни Ҷумҳурии Тоҷикистон “Дар бораи низоми мақомоти 

идоракунии давлатии Ҷумҳурии Тоҷикистон” пешбинӣ шудааст, ки: -“Дар 

мақомоти иҷроияи марказии ҳокимияти давлатӣ тибқи тартиби муқаррарнамудаи 

санадҳои меъёрии ҳуқуқии Ҷумҳурии Тоҷикистон воҳидҳои назорати дохилӣ 

таъсис дода мешаванд. Назорати дохилиро дар мақоми иҷроияи марказии 

ҳокимияти давлатӣ роҳбари мақом таъмин менамояд ва барои натиҷабахшии он 

масъул мебошад”. 

Бояд зикр намуд, ки ҳарчанд дар моддаи 19 Қонуни Ҷумҳурии Тоҷикистон 

“Дар бораи низоми мақомоти идоракунии давлатии Ҷумҳурии Тоҷикистон” 

таъсиси воҳидҳои назорати дохилӣ пешбинӣ гардида бошад ҳам, вале тибқи 

талаботи моддаи 12 қисми 1 Қонуни Ҷумҳурии Тоҷикистон “Дар бораи аудити 

дохилӣ дар бахши давлатӣ”  ин сохтор дар ташкилотҳои бахши давлатие ташкил 

карда мешавад, ки ҳаҷми маблағгузории онҳо аз буҷети Ҷумҳурии Тоҷикистон аз 

якуним миллион нишондиҳанда барои ҳисобҳо зиёд бошад ва теъдоди миёнаи 

кормандонашон дар соли тақвимӣ зиёда аз 800 (ҳаштсад) нафарро ташкил диҳад. 

Дар ҳамин асос дар вазорату идораҳои муайян тибқи талаботи қонуни 

зикргардида аудити дохилӣ ташкил карда шудааст.   

Маврид ба зикр аст, ки таҳлилҳои гузаронидашуда муайян намудаанд, ки дар 

вазорату идораҳо, мақомоти иҷроияи маҳаллии ҳокимияти давлатии шаҳру 

ноҳияҳо таъмини иҷрои Нақшаи чорабиниҳои татбиқи Стратегия ба зиммаи 

шуъбаҳои ҳуқуқ ё шуъбаҳои маъмурӣ - ҳуқуқӣ вогузор карда шудааст, ки ин 

ҳолат хилофи талаботи Нақшаи чорабиниҳои татбиқи Стратегия мебошад.    

Роҳбарони вазорату идораҳо, мақомоти иҷроияи ҳокимияти давлатӣ ва дигар 

ташкилоту муассисаҳо новобаста аз ирсоли пешниҳодҳо ва дастурҳои хаттии 

Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон масъулияти иҷрои Стратегияи мазкурро бар дӯши худ нагирифта, 

зимни фармону амрҳо таъмини иҷрои онро ба зиммаи муовинони худ, шуъбаҳои 

ҳуқуқ ё шуъбаҳои маъмурӣ - ҳуқуқӣ вогузор намуда буданд, ки ҳолати мазкур 

боиси аз назорат дур мондан ва ба пуррагӣ иҷро нагардидани талаботи бандҳои 

дахлдори Нақшаи чорабиниҳои татбиқи Стратегия мегардид.     

Иҷрои банди 1 Нақшаи чорабиниҳои  татбиқи Стратегия дар соли 2014 

пешбинӣ шуда, иҷрокунандагони он  вазорату идораҳо, мақомоти иҷроияи 

маҳаллии ҳокимияти давлатӣ мебошанд. Аз ин лиҳоз, бо натиҷаи ҷамъбасти 

мониторингҳои қаблан гузаронидашуда баҳри бартараф намудани камбудиҳои 

ошкоркардашуда ба роҳбарони вазоратҳо, идораҳо, мақомоти иҷроияи маҳаллии 

ҳокимияти давлатӣ пешниҳодҳо ва дастурҳои хаттӣ ирсол карда шуда буд, ки 

муҳокимаи онҳо бо иштироки бевоситаи кормандони Агентии назорати давлатии 

молиявӣ ва мубориза бо коррупсияи Ҷумҳурии Тоҷикистон мавриди баррасӣ 

қарор дода шудаанд.  

Бо дарназардошти дар сатҳи зарурӣ таъмин нагардидани иҷрои талаботи 

банди мазкур дар Нақшаи кории Шӯрои миллии муқовимат ба коррупсияи 

Ҷумҳурии Тоҷикистон барои соли 2018 ҷиҳати амалисозии “Стратегияи 

муқовимат ба коррупсия дар Ҷумҳурии Тоҷикистон барои солҳои 2013-2020”, ки 

бо қарори Шӯрои миллӣ аз 29 декабри соли 2017, №2к/86-31 тасдиқ шудааст, 

банди алоҳида ҷиҳати муайян намудани воҳиди корӣ оид ба масъалаҳои 

пешгирии коррупсия дар доираи воҳидҳои кории мавҷуда пешбинӣ карда шуд.  

Таҳлилу баррасии масъалаи мазкур дар давраи санҷиши ҳолати таъмини 

иҷрои бандҳои Нақшаи чорабиниҳои татбиқи Стратегия нишон дод, ки айни 

замон дар вазоратҳо, идораҳо, мақомоти иҷроияи маҳаллии ҳокимияти давлатӣ ва 

мақомоти худидоракунии шаҳраку деҳот талаботи банди мазкур таъмин карда 

шуда, шахси мутасаддӣ оид ба пешгирии коррупсия таъин карда шудааст.  

Дар натиҷаи дуруст ва сари вақт таъмин гардидани иҷрои талаботи банди 

мазкур қариб дар ҳамаи вазоратҳо, идораҳо, мақомоти иҷроияи маҳаллии 

ҳокимияти давлатӣ ва мақомоти худидоракунии шаҳраку деҳот шахсони 

мутасаддӣ, ки оид ба пешгирии коррупсия таъин карда шудаанд, бо дарки 

баланди масъулият ва вазифашиносӣ уҳдадории худро сари вақт таъмин намуда, 

Нақшаи чорабиниҳои татбиқи Стратегия ва нақшаи чорабиниҳои дохилиидоравии 

худро назорат намуда, иҷрои онро таъмин намуданд. Ҳамзамон оид ба 

мониторинги татбиқи Стратегия таҳлилҳои амиқ ва саривақтиро анҷом доданд, ки 

дар натиҷа оид ба воқеан иҷрои гардидани нақшаи чорабиниҳо маълумотҳои 

зарурӣ дастрас карда шуд. Инчунин интизоми иҷроия оид ба муқовимат ба 

коррупсия дар ин мақомотҳо дар сатҳи зарурӣ ба роҳ монда шуд, ки новобаста аз 

ҷамъбасти Стратегия дар солҳои минбаъда низ барои пешгирии коррупсия 

заминаи мусоид фароҳам меорад.    

Талаботи банди 2 Нақшаи чорабиниҳои татбиқи Стратегия “Таҳияи 

Барномаи идоравии (соҳавии) зиддикоррупсионӣ ва Нақшаи чорабиниҳои он”-ро 

пешбинӣ кардааст, ки ҳадафи асосии он иҷрои босифати Стратегия мебошад.  

Тибқи талаботи банди 3 Фармони Президенти Ҷумҳурии Тоҷикистон аз 30 

августи соли 2013, №1504 «Дар бораи Стратегияи муқовимат ба коррупсия дар 

Ҷумҳурии Тоҷикистон барои солҳои 2013-2020» вазоратҳо, идораҳо, мақомоти 

иҷроияи маҳаллии ҳокимияти давлатӣ ва мақомоти худидоракунии шаҳраку деҳот 

вазифадор карда шудаанд, ки ҷиҳати таъмини тадбирҳои дар Нақшаи 

чорабиниҳои татбиқи Стратегия пешбинишуда, нақшаҳои кории дохилиидоравӣ 

барои ҳар ду сол таҳия ва тасдиқ намуда, корҳои фаҳмондадиҳиро оид ба моҳият 

ва ҳадафҳои ин санади миёнамуҳлати барномавӣ дар байни ҷомеа ба таври васеъ 

ба роҳ монда, оид ба иҷрои Нақшаи чорабиниҳои татбиқи Стратегия бо натиҷаи 

ҷамъбасти сол ба Шӯрои миллии муқовимат ба коррупсияи Ҷумҳурии Тоҷикистон 

ахборот ирсол намоянд.  

Стратегия мазкур нақшаи чорабиниҳоеро дар бар мегирад, ки он аз 89 банд  

иборат буда, дар он вазифа, натиҷаҳои мақсаднок, муҳлати иҷро ва 

иҷрокунандагони чорабиниҳо пешбинӣ карда шудааст. Ҷиҳати татбиқи он аз 

ҷониби вазорату идораҳо, кумитаҳо, мақомоти иҷроияи ҳокимияти давлатӣ ва 

дигар ташкилотҳои давлатӣ талаб карда мешавад, ки сараввал онҳо “Барномаи 

идоравии (соҳавии) зиддикоррупсионӣ” таҳия намоянд. Барномаи мазкур бояд 

тамоми муҳлати татбиқи Стратегияро дар бар гирад. Минбаъд барои давра ба 

давра татбиқ кардани он, вобаста ба муҳлатҳои дар барномаи идоравӣ 

пешбиникардашуда, сараввал дар сохтор ва дар асоси он дар зерсохторҳои 

ташкилот, нақшаҳои амалисозӣ ва татбиқи Барномаи идоравии (соҳавии) 

зиддикоррупсионӣ, барои ҳар ду сол таҳия карда мешавад ва дар сурати ба иҷро 

расонида нашудани бандҳои дар нақшаи дусолаи қаблӣ пешбинишуда, онҳо бояд 

ҷиҳати таъмини пурраи иҷро дар нақшаи дусолаи минбаъда пешбинӣ карда 

шаванд ва бо ҳамин тартиб Нақшаи чорабинҳои татбиқи Стратегия бояд амалӣ 

гардонида шавад. 

Дар рафти санҷишҳои дар солҳои қаблӣ гузаронидашуда муайян карда шуда 

буд, ки аз ҷониби иҷрокунандагон талаботи ин банд низ сарфи назар карда шуда, 

нақшаи чорабиниҳои дохилиидоравии зиддикорупсионӣ на барои ду сол, балки то 

соли 2020 таҳия ва қабул карда шудаанд.  

Вобаста ба бартараф намудани  камбудиҳои ошкоргардида оид ба иҷрои 

банди мазкур унвонии роҳбарони вазорату идораҳо, мақомоти иҷроияи маҳаллии 

ҳокимияти давлатии шаҳру ноҳияҳои ВМКБ,  вилоятҳои Суғду Хатлон ва шаҳру 

ноҳияҳои тобеи ҷумҳурӣ пешниҳодҳо ирсол карда шуда, онҳо бо иштироки 

бевоситаи кормандони Агентӣ мавриди баррасӣ қарор дода шудаанд.  

Инчунин, бо мақсади ба Стратегия ва Нақшаи чорабиниҳои татбиқи он 

мутобиқ намудани барномаҳои идоравии (соҳавии) зиддикоррупсионӣ ва нақшаи 

чорабиниҳо ба роҳбарони вазорату идораҳо, мақомоти иҷроияи маҳаллии 

ҳокимияти давлатии ВМКБ, вилоятҳо ва шаҳру ноҳияҳои тобеи ҷумҳурӣ 

дастурҳои хаттӣ ирсол карда шудааст.  

Тибқи ҷавобҳои аз вазорату идораҳо ва мақомоти иҷроияи маҳаллии 

ҳокимияти давлатӣ вобаста ба баррасии пешниҳод ва дастурҳои хаттӣ 

воридгардида камбудиҳои ҷойдошта дар ин самт пурра бартараф карда шудаанд.   

Ҳамин тариқ, мониторинги гузаронидашуда нишон дод, ки дар ҳамаи 

вазоратҳо, идораҳо, мақомотҳои иҷроияи маҳаллии ҳокимияти давлатии шаҳру 

ноҳияҳо ва вилоятҳо “Барномаи идоравии (соҳавии) зиддикоррупсионӣ ва 

Нақшаи чорабиниҳои он” таҳия ва тасдиқ карда шуда, фаъолияти минбаъда дар 

ин самт тибқи чорабиниҳои банақшагирифташуда амалӣ карда шуданд.  

Таҳлил ва баррасии масъалаи мазкур нишон дод, ки маҳз бо дарназардошти 

дуруст ва сари вақт банақша  гирифтани чорабиниҳои дар Стратегия 

пешбинигардида иҷрои онҳо воқеан ва самаранок таъмин карда шудааст.   

Банди 3-и Нақша “Назоратбарӣ ва баррасии даврии ҷараёни иҷрои Нақшаи 

чорабиниҳои татбиқи Стратегия, барнома ва нақша чорабиниҳои идоравӣ, 

санҷишу таҳлили иҷрои онҳо ва дар асоси иттилооти соҳавӣ пешниҳод намудани 

ҷамъбасти солона”-ро пешбинӣ намудааст. Ҳадафи асосии ин банд назоратбарӣ ва 

таъмини мониторинги Стратегия баҳри истифодаи натиҷагирии марҳилавии 

таҷрибаи барномаҳои миллӣ, идоравӣ ва муҳокимаи назоратбарии ҷамъбасти 

марҳилавӣ мебошад. 

 Вобаста ба иҷрои ин банд аз ҷониби Агентӣ солҳои 2015, 2016, 2017, 2018, 

2019 ва 2020 мониторинги маҷмӯии ҳолати иҷрои Стратегия дар вазоратҳо, 

идораҳо, дигар мақомоти идоракунии давлатӣ, мақомоти иҷроияи маҳаллии 

ҳокимияти давлатӣ ва мақомоти худидоракунии шаҳраку деҳот гузаронида 

шудааст.   

Оид ба натиҷаи мониторингҳои гузаронидашуда маълумотномаҳои муфассал 

бо дарҷ намудани камбудиҳои ошкоргардида тартиб дода шуда, роҳбарони аввали 

вазоратҳо, идораҳо, дигар мақомоти идоракунии давлатӣ ва мақомоти иҷроияи 

маҳаллии ҳокимияти давлатӣ шинос карда шуда, ба Директори Агентии назорати 

давлатии молиявӣ ва мубориза бо коррупсияи Ҷумҳурии Тоҷикистон пешниҳод 

карда шудаанд. Инчунин, баҳри рафъи камбудиҳои ошкоргардида вобаста ба 

иҷрои ин банд ба роҳбарони вазорату идораҳо, дигар мақомоти идоракунии 

давлатӣ ва мақомоти иҷроияи маҳаллии ҳокимияти давлатӣ  пешниҳодҳо  ирсол 

карда шуда, бо иштироки бевоситаи кормандони Агентӣ мавриди баррасӣ қарор 

дода шудаанд. Тибқи ҷавобҳои аз вазорату идораҳо ва мақомоти иҷроияи 

маҳаллии ҳокимияти давлатӣ вобаста ба баррасии пешиҳодҳо воридгардида 

камбудиҳои ошкоргардида бартараф карда шудаанд.  

Ҳамзамон бо натиҷаи мониторингҳои гузаронидашуда ҳар сол ба Президенти 

Ҷумҳурии Тоҷикистон ва Дастгоҳи иҷроияи Президенти Ҷумҳурии Тоҷикистон 

ахбороти муфассали таҳлилӣ ирсол карда шудааст. 

Қобили таъкид аст, ки нақши Шӯрои миллии муқовимат ба коррупсияи  

Ҷумҳурии Тоҷикистон ҳамчун мақоми умумимиллии машваратӣ ва 

мутобиқсозандаи фаъолияти мақомоти давлатӣ дар таъмини иҷрои Стратегия 

назаррас арзёбӣ мегардад.    

Зеро натиҷаи мониторингҳои гузаронидашуда ҳар сол дар Шӯрои миллии 

муқовимат ба коррупсияи Ҷумҳурии Тоҷикистон мавриди муҳокима қарор дода 

шуда, ҳисоботи роҳбарони аввали вазорату идораҳо ба тариқи интихобӣ шунида 

шуда, аз ҷониби Шӯро қарорҳои дахлдор қабул карда мешавад.  

Илова бар ин, аз ҷониби Шӯро оид ба татбиқи амалии Стратегия нақшаи 

чорабиниҳо таҳия карда шуда, барои иҷро ба вазорату идораҳо равон карда 

мешавад, ки таъмини иҷрои он низ таҳти назорат қарор дошта, бо ҷамъбасти сол 

натиҷагирӣ карда мешавад. 

Чунончи, дар асоси маълумотҳои пешниҳоднамудаи Агентӣ санаи 28 январи 

соли 2020 ҷаласаи ҳаштуми Шӯрои миллии муқовимат ба коррупсияи Ҷумҳурии 

Тоҷикистон дар сатҳи баланд баргузор карда шуда, бо қарори Шӯрои миллии 

муқовимат ба коррупсияи Ҷумҳурии Тоҷикистон аз 28 январи соли 2020 №2к/6-31 

Нақшаи кори Шӯрои миллии муқовимат ба коррупсияи Ҷумҳурии Тоҷикистон 

барои соли 2020 ҷиҳати амалисозии “Стратегияи муқовимат ба коррупсия дар 

Ҷумҳурии Тоҷикистон барои солҳои 2013-2020” тасдиқ ва ба вазорату идораҳо 

барои иҷро ирсол карда шуд.  

Дар ҷаласаи Шӯрои миллии муқовимат ба коррупсияи Ҷумҳурии Тоҷикистон 

ҳисоботи раисони вилояти Суғд ва ноҳияи Рӯдакӣ оид ба таъмини иҷрои 

Стратегия шунида шуд.  

Таҳлил нишон дод, ки бо назардошти таҳти назорати доимӣ қарор доштани 

Стратегияи мазкур иҷрои бандҳои он таъмин карда шудаанд.  

 

2.ДАР САМТИ КРИМИНАЛИЗАТСИЯИ КОРРУПСИЯ  

ВА ФАЪОЛИЯТИ МАҚОМОТИ ҲИФЗИ ҲУҚУҚ 

 

Бандҳои 4-19 Нақшаи чорабиниҳои татбиқи Стратегия дар самти 

криминализатсияи коррупсия ва фаъолияти мақомоти ҳифзи ҳуқуқ бахшида шуда, 

ҷиҳати татбиқи амалӣ чорабиниҳои дар ин самт амалишаванда дар ҳар банд дар 

алоҳидагӣ оварда шудаанд. 

Банди 4 Нақшаи чорабиниҳои татбиқи Стратегия “Омӯзиши масъала ва ба 

Ҳукумати Ҷумҳурии Тоҷикистон пешниҳод намудани лоиҳаи Қонуни Ҷумҳурии 

Тоҷикистон “Дар бораи ворид намудани тағйиру иловаҳо ба Кодекси ҷиноятии 

Ҷумҳурии Тоҷикистон” бо мақсади муқаррар кардани ҷавобгарии ҷиноятӣ барои 

“талаб намудан ва ё дархости пора”, “розигӣ барои пешниҳоди пора ё қабули 

пешниҳод ва ваъдаи пора” дар мавриди порахӯрии ғайрифаъол барои “пешниҳод 

ва ваъдаи пора”-ро пешбинӣ намудааст. Ҳадафи он ҷорӣ намудани мафҳуми 

ягонаи “шахси мансабдор”, ”афзалияти ғайриқонунӣ” чун предмети пора, муайян 

намудани арзиши ҳадди ниҳоии туҳфа, ки ҳангоми зиёда аз миқдори муайян 

гирифтани он хизматчии давлатӣ ба ҷавобгарии ҷиноятӣ кашида мешавад, 

ҷавобгарии ҷиноятӣ барои “талаб ва ё дархост намудан”-и пора дар сурати 

гирифтани пора ва барои “таклиф”, “ваъда”, ”додани пора” (ба фоидаи шахси 

сеюми бовиҷдон) мебошад. 

 Ҷиҳати иҷрои ин банди Нақша бо мақсади мутобиқгардонии қонунгузории 

миллӣ ба меъёрҳои Конвенсияи Созмони Милали Муттаҳид зидди коррупсия, 

тавсияҳои ФАТФ ва бо мақсади татбиқи Нақшаи чорабиниҳо оид ба таъмини 

иҷрои тавсияҳои СҲИР барои Тоҷикистон дар доираи Нақшаи Истамбулии 

шабакаи мубориза бо коррупсия барои кишварҳои Аврупои Шарқӣ ва Осиёи 

Марказӣ бо Амри Президенти Ҷумҳурии Тоҷикистон №АП-2217 аз 18-апрели 

соли 2013 гурӯҳи кории байниидоравӣ таъсис дода шуда, вазифадор гардид, ки 

лоиҳаҳои санадҳои меъёрии ҳуқуқии дахлдорро таҳия ва мувофиқа намуда, тибқи 

тартиби муқарарргардида ба Ҳукумати Ҷумҳурии Тоҷикистон пешниҳод намояд.  

 Бо назардошти ба вуҷуд омадани тағйироти кадрӣ дар вазорату идораҳое, ки 

намояндагонашон ба гурӯҳи мазкур шомил буданд, аз ҷумла шахсони масъули 

Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон фаъолияти гурӯҳ идома дода нашуд.  

 Вале новобаста аз ҳолати дарҷгардида, бо ташаббуси  Агентӣ ба як қатор 

санадҳои меъёрии ҳуқуқии амалкунандаи ҷумҳурӣ, аз ҷумла Кодекси ҷиноятии 

Ҷумҳурии Тоҷикистон, Кодекси ҳуқуқвайронкунии маъмурии Ҷумҳурии 

Тоҷикистон ва Қонуни Ҷумҳурии Тоҷикистон “Дар бораи мубориза бар зидди 

коррупсия” 24 феврали соли 2017 тағйирот ворид карда шуда, мафҳуми шахси 

мансабдор мушаххас карда шуд.  

 Яке аз роҳҳои муборизаи самаранок бо коррупсия, ки дар Стратегия пешбинӣ 

гаштааст, ин ошкор намудани шаклҳои ба ҷамъият хавфноки кирдорҳои инсонӣ 

ва эътирофи имконпазирӣ ва мақсаднокии муборизаи ҷиноятӣ-ҳуқуқӣ ба онҳо, 

яъне криминализатсияи коррупсия ва ба ин васила пайдо шудани меъёрҳои нав 

дар қонунгузории ҷиноятӣ мебошад. 

 Баҳри муборизаи судманд бо коррупсия, пешгирии омилҳои коррупсионӣ ва 

дар як вақт мувофиқ намудани қонунгузории Ҷумҳурии Тоҷикистон дар самти 

мубориза бо коррупсия зарурати ворид намудани илова ба Кодекси ҷиноятии 

Ҷумҳурии Тоҷикистон дар бораи “ваъда” ва “таклифи” додани пора, инчунин, 

“қабули ваъда ё таклифи пора” ҳамчун таркиби мустақил ва ҷинояти ба охир 

расида ба миён омада буд.  

 Дар ҳамин асос Агентӣ лоиҳаи Қонуни Ҷумҳурии Тоҷикистон дар бораи 

ворид намудани тағйиру иловаҳоро ба Кодекси ҷиноятии Ҷумҳурии Тоҷикистон 

таҳия намуд, ки тибқи он ба  Кодекси ҷиноятӣ илова намудани “моддаи 2791 

Ваъда, таклиф, талаб ё қабул кардани таклифи ришвадиҳии тиҷоратӣ”, “моддаи 

3191 Талаб, қабули ваъда ё таклифи пора”, “моддаи 3201 Ваъда ё таклифи пора”, 

“моддаи 3241 Талаб кардан, қабули таклиф ё ваъдаи мукофот” пешниҳод шуда 

буд, ки лоиҳаи мазкур бинобар мавҷуд будани ихтилофи назар бобати масъалаи 

мазкур то инҷониб пазируфта нашудааст. Зеро аксарият бар он ақидаанд, ки 

меъёрҳои мазкур дар қонунгузории ҷиноятии Ҷумҳурии Тоҷикистон дар шакли 

тайёрӣ ва суиқасди ҷиноят дар моддаи 32 Кодекси ҷиноятии Ҷумҳурии 

Тоҷикистон пешбинӣ карда шудааст.   

 Новобаста аз ин, бояд қайд намуд, ки барои дар таҳрири нав қабул гардидани 

Кодекси ҷиноятии Ҷумҳурии Тоҷикистон гурӯҳи корӣ фаъолият менамояд ва дар 

назар аст, ки меъёри мазкур ҳангоми таҳияи ин санади меъёрии ҳуқуқӣ аз ҷониби 

гурӯҳи корӣ  ба инобат гирифта мешавад.  

 Банди 5 “Таҳия ва ба Ҳукумати Ҷумҳурии Тоҷикистон пешниҳод намудани 

лоиҳаи Қонуни Ҷумҳурии Тоҷикистон “Дар бораи ворид намудани  тағйиру 

иловаҳо ба Кодекси ҷиноятии Ҷумҳурии Тоҷикистон” оид ба навъҳои ҷиноятҳои 

вобаста ба қонунигардонии (расмикунонии) даромадҳои бо роҳи ҷиноят 

бадастовардашуда”-ро пешбинӣ намудааст. Ҳадафи ин банд такмили меъёрҳои 

Кодекси ҷиноятии Ҷумҳурии Тоҷикистон ва мутобиқ гардонидани онҳо ба 

стандартҳои байналмилалӣ мебошад, ки иҷрои он солҳои 2013-2014 пешбинӣ 

гардидааст. 

 Вобаста ба иҷрои ин банд аз ҷониби гурӯҳи кории байниидоравӣ, ки бо Амри 

Президенти Ҷумҳурии Тоҷикистон №АП-2217 аз 18 апрели соли 2013 таъсис дода 

шудааст ва дигар иҷрокунандагон, як қатор корҳо ба анҷом расонида шудаанд. Бо 

мақсади такмили санадҳои меъёрии ҳуқуқии дахлдор ва ҷиҳати роҳ надодан ба 

қонунигардонии (расмикунонии) даромадҳои бо роҳи ҷиноят бадастоварда ва 

маблағгузории терроризм, инчунин, дар робита ба татбиқи талаботҳо дар самти 

муқовимат ба қонунигардонии даромадҳои бо роҳи ҷиноят бадастоварда ва 

маблағгузории терроризм ва пешниҳоди маълумот оид ба аҳду амалиёти 

шубҳанок ва амалиёти ҳатман назоратшаванда, ба як қатор қонунҳо, алалхусус ба 

Кодекси ҷиноятии Ҷумҳурии Тоҷикистон  тағийру иловаҳо ворид карда шуд. 

 Аз ҷумла, дар асоси  қонунҳои Ҷумҳурии Тоҷикистон “Дар бораи ворид 

намудани тағийру иловаҳо ба Кодекси ҷиноятии Ҷумҳурии Тоҷикистон” №965, 

966 аз 13 июни соли 2013 ва №1028 аз 12 ноябри соли 2013 ба моддаҳои 1792 

(маблағгузории ҷиноятҳои хусусияти террористидошта) ва 262 қонунигардонии 

(расмикунонии) даромадҳои бо роҳи ҷиноят ба дастовардашуда) тағийроту 

иловаҳои ҷиддӣ ворид карда шудаанд. 

 Ҳамзамон аз ҷониби Департаменти мониторинги молиявии назди Бонки 

миллии Тоҷикистон лоиҳаҳои Қонуни Ҷумҳурии Тоҷикистон “Дар бораи ворид 

намудани тағйиру иловаҳо ба Кодекси ҷиноятии Ҷумҳурии Тоҷикистон” таҳия 

гардид, ки онҳо бо Қонуни Ҷумҳурии Тоҷикистон аз 26 июли соли 2014, №1089 

ва Қонуни Ҷумҳурии Тоҷикистон аз 17 майи соли 2018,  №1515  қабул гардиданд. 

 Қабул гардидани тағйиру иловаҳои мазкур ба асосҳои ташкилию ҳуқуқии 

мубориза бо қонунигардонии (расмикунонии) даромадҳои бо роҳи ҷиноят 

бадастоварда ва маблағгузории терроризм заминаи мусоидро фароҳам оварда, 

баҳри ошкору тафтиши парвандаҳои ҷиноятии марбута муосидат намудааст. Ин 

омил боиси он гардидааст, ки солҳои охир аз ҷониби мақомоти ҳифзи ҳуқуқи 

ҷумҳурӣ теъдоди назарраси ҷиноятҳо вобаста ба қонунигардонии (расмикунонии) 

даромадҳои бо роҳи ҷиноят бадастоварда ва маблағгузории терроризм ошкор 

карда шуда, молу мулки бо роҳи ҷиноят бадастомада мусодира гардидааст.     

 Банди 6 Нақша “Таҳия ва ба Ҳукумати Ҷумҳурии Тоҷикистон пешниҳод 

намудани лоиҳаҳои қонунҳоро, дар бораи ворид намудани тағйиру иловаҳо ба 

кодексҳои ҷиноятӣ, ҳуқуқвайронкунии маъмурӣ, гражданӣ ва мурофиавии 

граждании Ҷумҳурии Тоҷикистон, бо мақсади мутобиқ гардонидани онҳо ба 

тавсияҳои ФАТФ” пешбинӣ кардааст. Ҳадафи асосии он таъқиботи самараноки 

ҷиноятии амалҳои коррупсионӣ ва дар Кодекси ҷиноятии Ҷумҳурии Тоҷикистон 

пешбинӣ намудани мусодираи амвол ва дороиҳои дигари дар натиҷаи коррупсия 

бадастовардашуда, инчунин эътироф намудани мусодираи амвол ба ҳайси ҷазои 

асосӣ ва ҷарима ҳамчун ҷазои имконпазир мебошад. 

 Баҳри иҷрои ин банд бо дарназардошти таклифу пешниҳодҳои гурӯҳи кории 

байниидоравӣ, ки бо Амри Президенти Ҷумҳурии Тоҷикистон №АП-2217 аз 18 

апрели соли 2013 таъсис дода шудааст,  аз ҷониби  Агентии назорати давлатии 

молиявӣ ва мубориза бо коррупсияи Ҷумҳурии Тоҷикистон лоиҳаи Қонуни 

Ҷумҳурии Тоҷикистон “Дар бораи ворид намудани тағйиру иловаҳо ба Кодекси 

ҷиноятии Ҷумҳурии Тоҷикистон” таҳия гардида, ба вазорату идораҳои дахлдор 

барои мувофиқа ирсол гардид. Бо дарназардошти таклифу пешниҳодҳои вазорату 

идораҳои дахлдор бо Қонуни Ҷумҳурии Тоҷикистон “Дар бораи ворид намудани 

тағйиру иловаҳо ба Кодекси ҷиноятии Ҷумҳурии Тоҷикистон”, аз 13 июни соли 

2013, №965  ба Кодекси ҷиноятии Ҷумҳурии Тоҷикистон тағйиру илова ворид 

карда шуда, моддаи 57 дар таҳрири нав қабул карда шуд. Мувофиқи тағйиру 

иловаи ба ин модда воридкардашуда, молу мулки мусодирашаванда, алалхусус 

молу мулки вобаста ба ҷиноятҳои коррупсионӣ мусодирашаванда мушаххас карда 

шудааст.  

 Инчунин, дар асоси Қонуни Ҷумҳурии Тоҷикистон “Дар бораи ворид 

намудани тағйиру иловаҳо ба Кодекси ҷиноятии Ҷумҳурии Тоҷикистон”, №1089 

аз 26 июли соли 2014 ба моддаи 57 Кодекси ҷиноятии Ҷумҳурии Тоҷикистон 

банди 7 илова карда шудааст, ки тибқи он барои содир намудани ҷиноятҳои дар 

банди “а” қисми 1 ҳамин модда пешбинишуда суд метавонад мусодираи пурраи 

молу мулкро ҳамчун ҷазои иловагӣ таъин намояд.  

 Вобаста ба талаботи ин банд оид ба татбиқ намудани мусодираи амвол ба 

ҳайси ҷазои асосӣ қайд намудан лозим аст, ки ин масъала мавриди омӯзиш ва 

таҳлил қарор дорад ва ёдовар бояд шуд, ки мусодираи молу мулк ба ҳайси ҷазои 

асосӣ айни замон дар қонунгузории ҷиноятии Ҷумҳурии Тоҷикистон пешбинӣ 

нагардидааст. 

 Дар мавриди талаботи ин банд оид ба татбиқи ҷарима ба ҳайси ҷазои 

имконпазир қайд намудан лозим аст, ки бо ташаббуси Агентии назорати давлатии 

молиявӣ ва мубориза бо коррупсияи Ҷумҳурии Тоҷикистон аз 15 марти соли 2016, 

№1274 ба Кодекси ҷиноятии Ҷумҳурии Тоҷикистон  ба моддаҳои 319, 320, 321 

тағйиру иловаҳо ворид карда шуда, барои содир намудани ин қабил ҷиноятҳо 

ҷарима ба ҳайси ҷазои алтернативӣ ворид карда шуд.   

 Илова бар ин, бо ташаббуси Агентӣ лоиҳаи Қонуни Ҷумҳурии Тоҷикистон 

“Дар бораи ворид намудани тағйиру иловаҳо ба Кодекси ҷиноятии Ҷумҳурии 

Тоҷикистон” пешниҳод карда шуда, аз 03 августи соли 2018, №1538 ба моддаҳои 

319 қисми 4, 320 қисми 2 ва 321-и Кодекси ҷиноятии Ҷумҳурии Тоҷикистон 

тағйиру иловаҳо ворид карда шуда, ҷарима ҳамчун ҷазои алтернативӣ бардошта 

шуд. 

 Таҳлили вазъи ҷиноятҳои содиршуда бо моддаҳои болозикр муайян намуд, 

ки бо ворид гардидани ин тағйиру иловаҳо содиршавии ҷиноятҳо дар ин самт 

коҳиш ёфтааст. Масалан агар дар соли 2018 ин ҷиноятҳо 78 адад бошад ин рақам 

дар соли 2019 ба 60 адад ва дар соли 2020 ба 38 адад баробар шудааст.         

 Банди 7 “Таҳия ва қабул намудани Дастурамал оид ба ташкили ҳамкорӣ дар 

бораи табодули маълумот байни Департаменти мониторинги молиявии Бонки 

миллии Тоҷикистон бо мақомоти ҳифзи ҳуқуқ ва субъектҳои дигари муқовимат ба 

қонунигардонии (расмикунонии) даромадҳои бо роҳи ҷиноят бадастоварда ва 

маблағгузории терроризм”-ро пешбинӣ намудааст. Мақсади он аз такмили 

назоратбарии амалиётҳои молиявӣ ва аҳдҳои молумулкии шубҳанок, ки бо 

Қонуни Ҷумҳурии Тоҷикистон “Дар бораи муқовимат ба қонунигардонии 

(расмикунонии) даромадҳои бо роҳи ҷиноят бадастоварда ва маблағгузории 

терроризм” пешбинӣ шудаанд, иборат мебошад.   

  Дар соли 2012 аз ҷониби Департаменти мониторинги молиявии Бонки 

миллии Тоҷикистон бо мақомоти ҳифзи ҳуқуқ, аз ҷумла бо Вазорати корҳои 

дохилии Ҷумҳурии Тоҷикистон, Кумитаи давлатии амнияти миллии Ҷумҳурии 

Тоҷикистон, Кумитаи андози назди Ҳукумати Ҷумҳурии Тоҷикистон, Хадамоти 

гумруки назди Ҳукумати Ҷумҳурии Тоҷикистон, Агентии назорати маводи 

нашъаовари назди Президенти Ҷумҳурии Тоҷикистон, Хадамоти алоқаи назди 

Ҳукумати Ҷумҳурии Тоҷикистон созишномаҳои ҳамкории дутарафа дар самти 

муқовимат ба қонунигардонии (расмикунонии) даромадҳои бо роҳи ҷиноят 

бадастоварда ва маблағгузории терроризм ба имзо расонида шудааст.   

Бо ҳадафи фаъолтар намудани ҳамкории Бонки миллии Тоҷикистон бо 

мақомоти ҳифзи ҳуқуқ ва иҷрои банди 2 Нақшаи кории Шӯрои миллии муқовимат 

ба коррупсияи Ҷумҳурии Тоҷикистон барои соли 2016 ҷиҳати амалисозии 

“Нақшаи чорабиниҳои татбиқи Стратегияи муқовимат бо коррупсия дар 

Ҷумҳурии Тоҷикистон барои солҳои 2013-2020”, ки бо Қарори Шӯрои миллии 

муқовимат ба коррупсияи Ҷумҳурии Тоҷикистон аз 25 декабри соли 2015, таҳти 

№2с/5 тасдиқ шудааст, Дастурамал “Оид ба ташкили ҳамкорӣ дар бораи табодули 

маълумот байни Департаменти мониторинги молиявӣ ва мақомоти ҳифзи ҳуқуқ 

дар самти муқовимат ба қонунигардонии (расмикунонии) даромадҳои бо роҳи 

ҷиноят бадастоварда ва маблағгузории терроризм” таҳия гардида, дар мувофиқа 

бо мақомоти давлатии дахлдор 16 феврали соли 2016 тасдиқ карда шуд ва 

мавриди амал қарор гирифт. Илова бар ин, бо мақсади мутобиқ намудани 

Дастурамали мазкур ба талаботи тавсияҳои Гурӯҳи татбиқи чораҳои молиявӣ 

(ФАТФ) дастурамал дар таҳрири нав аз 28 феврали соли 2018 таҳия гардида, 

мавриди амал қарор дода шуд.  

   Иҷро гардидани чорабинии банди мазкур ба такмили низоми назоратбарии 

аҳдҳои амалиётҳои молиявӣ ва молумулкии шубҳанок ва ҳатман назоратшаванда, 

ки Қонуни Ҷумҳурии Тоҷикистон  “Дар бораи муқовимат ба қонунигардонии 

(расмикунонии) даромадҳои бо роҳи ҷиноят бадастоварда, маблағгузории 

терроризм ва маблағгузории паҳнкунии силоҳи қатли ом” муқаррар намудааст, 

мусоидат намуд.  

Ҳамзамон бо ҳадафи таҳти мониторинг қарор додани амалиётҳои алоқаманд 

ба софкории пул ва маблағгузории терроризм Департаменти мониторинги 

молиявии Бонки милии Тоҷикистон бо пойгоҳи маълумотӣ ва барномаи коркарди 

иттилоотии махсус аз соли 2013 муҷаҳҳаз гардонида шуд. 

 Дар натиҷаи таъмини иҷрои банди мазкур қайд кардан бамаврид аст, ки 

тариқи барномаи мазкур субъектҳои мониторинги молиявӣ ба Департаменти 

мониторинги молиявӣ дар асоси Қонуни Ҷумҳурии Тоҷикистон “Дар бораи 

муқовимат ба қонунигардонии (расмикунонии) даромадҳои бо роҳи ҷиноят 

бадастоварда ва маблағгузории терроризм” тибқи шакли ҳисоботии №101 “Оид ба 

аҳди амалиёти шубҳанок ва ҳатман назоратшаванда”, ки аз ҷониби Раёсати Бонки 

миллии Тоҷикистон аз 27 марти соли 2014 тасдиқ гардидааст, ҳисобот пешниҳод 

менамоянд. Тавассути ин барнома ҳамарӯза аз ҷониби ташкилотҳое, ки бо 

маблағҳои пулӣ ва дигар молу мулк амалиёт анҷом медиҳанд, дар шакли муайян 

оид ба аҳду амалиёти шубҳанок ва ҳатман назоратшаванда маълумот пешниҳод 

мегардад. 

Дар ин замина, ҳамкорӣ дар сатҳи баланд бо мақомоти ҳифзи ҳуқуқ, аз 

ҷумла Прокуратураи генералӣ, Вазорати корҳои дохилӣ, Кумитаи давлатии 

амнияти миллӣ, Агентии назорати давлатии молиявӣ ва мубориза бо коррупсияи 

Ҷумҳурии Тоҷикистон, Агентии назорати маводи нашъаовари назди Президенти 

Ҷумҳурии Тоҷикистон ва Хадамоти гумрук ба роҳ монда шудааст. 

Илова бар ин, бо Фармони Президенти Ҷумҳурии Тоҷикистон аз 5 марти 

соли 2018, №1033 Консепсияи миллии муқовимат ба қонунигардонии 

(расмикунонии) даромадҳои бо роҳи ҷиноят бадастоварда, маблағгузории 

терроризм ва маблағгузории паҳнкунии силоҳи қатли ом барои солҳои 2018-

2025 тасдиқ карда шуда, ҷиҳати амалисозии он дар назди Бонки миллии 

Тоҷикистон Комиссияи доимоамалкунандаи байниидоравӣ таъсис дода 

шудааст.  
   Банди 8 Нақша “Дар таҳрири нав таҳия ва ба Ҳукумати Ҷумҳурии 

Тоҷикистон пешниҳод намудани лоиҳаи Қонуни конститутсионии Ҷумҳурии 

Тоҷикистон “Дар бораи судҳои Ҷумҳурии Тоҷикистон”, “Кодекси одоби судяҳо” 

ва ворид намудани тағйиру иловаҳоро ба “Низомнома дар бораи комиссияи 

имтиҳонию тахассусии Шӯрои адлияи Ҷумҳурии Тоҷикистон” пешбинӣ 

намудааст. 

   Қайд намудан лозим аст, ки лоиҳаи Қонуни конститутсионии Ҷумҳурии 

Тоҷикистон “Дар бораи судҳои Ҷумҳурии Тоҷикистон” дар таҳрири нав таҳия 

карда шуда, аз 26 июли соли 2014, таҳти №1084 қабул гардида, мавриди амал 

қарор дорад.Инчунин, 29 ноябри соли 2013 дар Конфронси судяҳо «Кодекси 

одоби судяи Ҷумҳурии Тоҷикистон» дар таҳрири нав қабул гардидааст. 

  Дар баробари ин, дар заминаи тағйиру иловаҳое, ки ба Конститутсияи 

Ҷумҳурии Тоҷикистон зимни райъпурсии умумихалқӣ 22 майи соли 2016 ворид 

карда шуданд ва барҳам хӯрдани Шӯрои адлияи Ҷумҳурии Тоҷикистон ба Қонуни 

конститутсионии Ҷумҳурии Тоҷикистон «Дар бораи судҳои Ҷумҳурии 

Тоҷикистон» тағйиру иловаҳои дахлдор, махсусан дар самти таъин ва озод 

намудани судяҳо, таъминоти моддию техникии судҳо, пешбарии номзадҳо ба 

вазифаи судягӣ ва ғайра ворид карда шудааст. Аз ҷумла, меъёрҳои ба вазифа 

таъин ва озод кардани судяҳо мукаммал карда шуда, муқаррар гардид, ки пеш аз 

ба вазифаи судя таъин шудан, бояд довталабон аз имтиҳони “Комиссияи ягонаи 

имтиҳонотӣ барои номзадҳо ба вазифаи судя ва коромӯз - судяҳо” гузаронида 

шаванд. «Низомномаи Комиссияи ягонаи имтиҳонотӣ барои номзадҳо ба вазифаи 

судя ва коромӯз-судяҳо» бо Фармони Президенти Ҷумҳурии Тоҷикистон аз 05 

апрели соли 2017, №866 тасдиқ карда шуд. 

      Бо мақсади шаффофу демократӣ баргузор намудани имтиҳонҳо барои 

ишғоли вазифаи коромӯз - судяҳо, бо Фармони Президенти Ҷумҳурии Тоҷикистон 

ба ҳайати Комиссияи ягонаи имтиҳонотӣ Ёрдамчии Президенти Ҷумҳурии 

Тоҷикистон оид ба масъалаҳои кадрҳо, муовинони раисони Суди Олӣ ва Суди 

Олии иқтисодӣ, Прокурори генералӣ, Директори Агентии хизмати давлатӣ, 

Директори Маркази миллии қонунгузорӣ ва намояндаи Донишгоҳи миллии 

Тоҷикистон шомил карда шудаанд.  

      Тибқи Низомномаи мазкур муқаррар карда шуд, ки шахсони ба вазифаи 

коромӯз - судя таъингардида дар муддати як сол бояд дар Маркази таълимии 

судяҳои назди Суди Олӣ ба дарсҳо ва таҷрибаомӯзӣ фаро гирифта шуда, дар 

сурати бомуваффақият анҷом ёфтани таҷрибаомӯзӣ ба вазифаи судя пешбарӣ 

карда шаванд. 

 Баъди ба анҷом расидани иҷрои банди мазкур фаъолияти мақомоти судӣ ба 

талаботи санадҳои меъёрии ҳуқуқии байналмиллалӣ мутобиқ гардонида шуда, 

тартиби таъин гардидан ба вазифаи судягӣ ва қоидаҳои одоби хизматии 

кормандони суд муқаррар карда шуд, ки ин омилҳо ба таъмини шаффофият дар 

фаъолияти онҳо замина гузошта, барои пешгирии содиршавии ҷиноятҳои 

коррупсионӣ мусоидат намуд.     

 Дар банди 9 “Андешидани чораҳои мушаххас оид ба таъмини волоияти 

қонун, ҳифзи ҳуқуқу озодиҳо ва некӯаҳволии инсон ва шаҳрванд, таъмини 

дастрасӣ ба иттилоот дар мақомоти судӣ, ҳифзи ҳуқуқ ва сохторҳои ҳарбӣ, ҷойгир 

намудани маълумоти дахлдор дар сомонаҳои ин мақомот” пешбинӣ гардидааст. 

  Мувофиқи Амри Президенти Ҷумҳурии Тоҷикистон аз 18 апрели соли 2013, 

№АП-2217 намояндагони мақомоти ҳифзи ҳуқуқ ба гурӯҳи кории байниидоравӣ 

вобаста ба таъмини иҷрои тавсияҳои Созмони ҳамкориҳои иқтисодӣ ва рушд 

(СҲИР) барои Тоҷикистон дар доираи Нақшаи амалиёти Истамбулии шабакаи 

мубориза бо коррупсия барои кишварҳои Аврупои Шарқӣ ва Осиёи Марказӣ 

шомил гардида, дар ҳайати ин гурӯҳ як қатор лоиҳаҳои санадҳои меъёрии дахлдор 

таҳия карда шудааст.  

 Бевосита баҳри таъмини дастрасӣ ба иттилоот дар мақомоти судӣ, ҳифзи 

ҳуқуқ ва сохторҳои ҳарбӣ аз ҷониби ин гурӯҳи корӣ Қонуни Ҷумҳурии 

Тоҷикистон «Дар бораи ворид намудани тағийру иловаҳо ба Қонуни Ҷумҳурии 

Тоҷикистон  «Дар бораи Ваколатдор оид ба ҳуқуқи инсон дар Ҷумҳурии 

Тоҷикистон” таҳия гардидааст, ки тибқи он ба вазифаи асосии Ваколатдор оид 

ба ҳуқуқи инсон, инчунин мусоидат намудан ба ҳуқуқи дастрасӣ ба иттилоот, 

баррасӣ ва санҷиши муроҷиати шаҳрвандон оид ба ҳуқуқи дастрасӣ ба иттилоот 

илова карда шудааст.   

 Инчунин, ҷиҳати андешидани чораҳои мушаххас оид ба таъмини волоияти 

қонун, ҳифзи ҳуқуқу озодиҳо ва некӯаҳволии инсон ва шаҳрванд, таъмини 

дастрасӣ ба иттилоот айни замон сомонаи Агентии назорати давлатии молиявӣ ва 

мубориза бо коррупсияи Ҷумҳурии Тоҷикистон “www.antikorruption.tj”, сомонаи 

Прокуратураи генералии Ҷумҳурии Тоҷикистон “www.prokuratura.tj”, сомонаи 

Вазорати адлияи Ҷумҳурии Тоҷикистон “www. Adlia.tj” ва бахши ёрии ҳуқуқии 

ройгон ба воситаи телефони боварӣ бо рақамҳои 3040, сомонаи интернетии Суди 

Олӣ “www.sudioli.tj”, ки дар он бандҳои «Ахборот», «Қарорҳои Пленуми Суди 

Олӣ», «Дар бораи Суди Олӣ», «Нашрияи Суди Олӣ» ва «Эълонҳо» ҷой дода 

шудаанд, ҳамчунин сомонаҳои интернетии дигар мақомоти ҳифзи ҳуқуқ фаъол 

мебошанд ва пайваста маълумотҳои нав ба нав дар онҳо ҷойгир карда мешаванд, 

ки онҳо дастраси ҷомеаи шаҳрвандӣ мебошанд.  

 Илова бар ин, сомонаи Вазорати корҳои дохилӣ “vkd.tj” самтҳои гуногуни 

фаъолияти милитсияро дар бар гирифта, дар он оид ба сохтори вазорат, қонунҳо 

ва қарорҳои Ҳукумати Ҷумҳурии Тоҷикистон, фармонҳои Президенти Ҷумҳурии 

Тоҷикистон ва Вазири корҳои дохилӣ, инчунин бахшҳои «Кофтуков», 

«Гумшуда», «Муносибатҳои байналмилалӣ», «Фарҳанг», «Варзиш», хабарҳои 

телефони «Боварӣ», «Саволу ҷавоб» ва «Тамос» ҷой дода шудаанд, ки 

шаҳрвандон метавонанд ба воситаи онҳо ба саволҳои худ ҷавобҳои мушаххас 

гиранд.  

 Ҳамзамон вобаста ба конфронсҳо, ҷаласаҳо, мизҳои мудаввар ва дигар 

чорабиниҳои илмӣ - амалӣ, ки дар Вазорат баргузор мегарданд, ба воситаи бахши 

«Конфронсҳо ва корҳои илмӣ» маълумот дода мешавад. 

 Ҷиҳати муайян намудани мавқеи ҷойгиршавии воситаҳои нақлиёти хизматӣ 

ва самаранокии истофодаи онҳо ба манфиатҳои хизматӣ ба Вазорат таҷҳизоти 

махсуси техникии ҳозиразамон (GPS) дастрас карда шуд, ки рафти хизматбарии 

кормандони Бозрасии давлатии автомобилӣ ва дигар хадамотҳои дидбонӣ-

пайраҳадорӣ ба воситаи таҷҳизоти махсуси насбкардашуда назорат карда 

мешаванд. Доир ба ин мавзӯъ дар сомонаи ВКД хабар таҳти унвони «Таҷҳизоти 

нав барои пешрафти фаъолияти кормандони милитсия» дарҷ гардидааст. Сомонаи 

Вазорат аз моҳи марти соли 2012 бо се забон: тоҷикӣ, русӣ ва англисӣ пайваста 

фаъолият намуда, ҳамарӯза хабару гузориш ва маълумотҳои тозаро дар саҳифаҳои 

худ ҷой медиҳад. 

 Аз ҷониби Прокуратураи генералии Ҷумҳурии Тоҷикистон, ки иҷрокунандаи 

асосии ин банд мебошад, “Стратегияи миллии Ҷумҳурии Тоҷикистон  оид ба 

муқовимат ба экстремизм ва терроризм барои солҳои 2016-2020” таҳия карда 

шуда, он бо Фармони Президенти Ҷумҳурии Тоҷикистон аз 12 ноябри соли 2016, 

№776 тасдиқ карда шудааст. Яке аз бахшҳои муҳими Стратегияи мазкур ба 

масъалаи пешгирии кирдорҳои коррупсионӣ бахшида шудааст.    

 Дар ин раванд аз ҷониби Прокуратураи генералӣ зиёда аз 10 лоиҳаҳои 

қонунҳо ҷиҳати такмили санадҳои меъёрии ҳуқуқии Ҷумҳурии Тоҷикистон таҳия 

ва ба  Ҳукумати Ҷумҳурии Тоҷикистон пешниҳод карда шудааст.  

 Дар ин самт дигар фармонҳои Прокурори генералии Ҷумҳурии Тоҷикистон 

кормандони мақомоти прокуратураро вазифадор менамоянд, ки баҳри ҳифз ва 

ҳимояи ҳуқуқу озодиҳои инсон ва шаҳрванд, таъмини волоияти қонун тамоми 

http://www.antikorruption.tj/
http://www.sudioli.tj/

чораҳоро андешанд. Ҷиҳати дастрасӣ ба фаъолияти мақомоти прокуратура дар 

сомонаи интернетии он “www.prokuratura.tj” иттилооти пурра дар ин бора ҷой 

карда шудааст. Инчунин, дар ин давом аз ҷониби Прокуратураи генералии 

Ҷумҳурии Тоҷикистон якчанд лоиҳаҳои қонунҳо ҷиҳати такмили санадҳои 

меъёрии ҳуқуқии Ҷумҳурии Тоҷикистон, аз он ҷумла такмили кафолатҳои 

мурофиавии шахс таҳия ва ба Ҳукумати Ҷумҳурии Тоҷикистон пешниҳод карда 

шудааст. 

  Ҳамчунин, дар асоси фармони Прокурори генералии Ҷумҳурии Тоҷикистон 

аз 26 феврали соли 2016, №30 “Дар бораи пурзӯр намудани назорати прокурорӣ 

оид ба риояи ҳуқуқу озодиҳои инсон ва шаҳрванд дар ҷараёни пешбурди таҳқиқ, 

тафтиши пешакӣ ва ба амал баровардани адолати судӣ” соле ду маротиба ҳолати 

иҷрои қонунгузории мурофиавии ҷиноятӣ ҳангоми дастгир кардан, ба ҳабс 

гирифтан, ба ҷавобгарии ҷиноятӣ кашидан, ба суд додан ва маҳкум кардани 

шахсони ба кирдорҳои ҷинояткорона дастзада дар мақомоти таҳқиқ ва тафтиши 

пешакӣ мавриди таҳлил ва ҷамъбаст қарор дода шуда, аз натиҷааш чораҳои зарурӣ 

андешида мешавад. 

  Бо дарназардошти самти афзалиятноки сиёсати ҳуқуқии давлати 

Тоҷикистон эътироф шудани мубориза бо коррупсия, баҳри ташкили назорати 

самаранок ва таъсирбахши прокурорӣ оид ба риояи дақиқ ва иҷрои якхелаи 

қонунгузорӣ марбут ба мубориза бо коррупсия, пешгирии ин падидаи барои 

ҷамъият хавфнок, паст кардани шиддат ва оқибатҳои манфии он, ҳамоҳангсозии 

фаъолияти мақомоти прокуратура бо дигар мақомоти ҳифзи ҳуқуқ, таъмини иҷрои 

санадҳои байналмилалии эътирофнамудаи Ҷумҳурии Тоҷикистон, санадҳои 

дурнамои Ҷумҳурии Тоҷикистон, фармони Прокурори генералии Ҷумҳурии 

Тоҷикистон аз 15 феврали соли 2016, №15 “Дар бораи пурзӯр намудани назорати 

прокурорӣ зимни иҷрои қонунгузорӣ дар самти муқовимат ба коррупсия” қабул 

карда шудааст, ки иҷрои он ҳар семоҳа мавриди муҳокимаи ҷиддӣ ва чораҷӯӣ 

қарор дода мешавад. 

 Бояд қайд кард, ки баланд бардоштани сатҳи касбияти судяҳо ва аз 

ҷониби онҳо қабул карда шудани санадҳои судии қонунию асоснок яке аз 

омилҳои асосии ҳифзи судии ҳуқуқу озодиҳои инсон ва шаҳрванд маҳсуб 

меёбад. Бинобар ин, ба масъалаи баланд бардоштани сатҳи касбияти судяҳо 

таваҷҷуҳи махсус зоҳир гардида, тибқи талаботи қонунгузорӣ дар Маркази 

таълимии судяҳои назди Суди Олӣ судяҳои ҷумҳурӣ дар ҳар ду сол як 

маротиба ба такмили ихтисос ва таҷрибаомӯзӣ ҷалб карда шуданд, ки дар 

натиҷаи ин тадбирҳо сифати баррасии парвандаҳо беш аз пеш рӯ ба беҳбудӣ 

ниҳода истодааст. 

Ҳамчунин баҳри таъмини дастрасии шаҳрвандон ба иттилоот оид ба 

фаъолияти судҳо сомонаи расмии Суди Олӣ (www.sud.tj) ва 31 адад сомонаҳои 

судҳои вилоятҳо ва шаҳру ноҳияҳо дар давраи солҳои 2018-2019 аз нав коркард 

карда шуда, фаъол мебошанд. Мавриди зикр аст, ки дар ин сомонаҳо мунтазам 

маълумотҳо вобаста ба фаъолияти мақомоти судӣ, аз ҷумла корҳои тарғиботию 

ташвиқотӣ, гузоришҳо аз натиҷаи баррасии парвандаҳо, бахусус парвандаҳои 

хусусияти коррупсионидошта, қабули шаҳрвандон аз ҷониби роҳбарияти 

http://www.prokuratura.tj/
http://www.sud.tj/

судҳо, эълони озмунҳо барои ҷойҳои холии корӣ ва ғайра нашр карда 

мешаванд.  

Дар ин раванд, бояд зикр кард, ки аз ҷониби Суди Олӣ дар ҳамкорӣ бо 

Барномаи Рушди Созмони Милали Муттаҳид Лоиҳаи “Дастрасӣ ба иттилооти 

судӣ” ба имзо расонида шуд. Ҷиҳати амалисозии Лоиҳаи мазкур нақшаи 

чорабиниҳои дохилиидоравӣ низ аз 1 марти соли 2018 тасдиқ гардида, дар 

доираи он моҳи сентябри соли 2018 10 нафар кормандони мақомоти судӣ ба 

Федератсияи Россия барои омӯзиш фиристода шуданд, ки таҷрибаи омӯхтаи 

онҳо дар ташкил ва фаъолгардонии кори сомонаҳои судҳо истифода шуда 

истодаанд.   

Тибқи Лоиҳаи мазкур ва Барномаи ислоҳоти судӣ-ҳуқуқӣ дар Ҷумҳурии 

Тоҷикистон барои солҳои 2019-2021 лоиҳаи Қонуни Ҷумҳурии Тоҷикистон 

«Дар бораи таъмини дастрасӣ ба иттилоот оид ба фаъолияти судҳо» таҳия 

карда шуда, тамоми утоқҳои кории Суди Олӣ барои мубодилаи электронии 

ҳуҷҷатҳо бо сервери дохилӣ пайваст карда шудааст. 
Ба ғайр аз ин, ҷиҳати иҷрои Нақшаи миллии Ҷумҳурии Тоҷикистон оид ба 

татбиқи тавсияҳои давлатҳои аъзои Шӯрои Созмони Милали Муттаҳид оид ба 

ҳуқуқи инсон вобаста ба Шарҳи универсалии даврии Ҷумҳурии Тоҷикистон оид 

ба ҳуқуқи инсон барои солҳои 2013-2015, ки бо амри Президенти Ҷумҳурии 

Тоҷикистон аз 3 апрели соли 2013, №АП-2200 тасдиқ шудааст, аз 29 апрели соли 

2013 Нақшаи чорабиниҳои Агентии хизмати давлатӣ тасдиқ гардидааст. 

Дар курсҳои такмили ихтисос ва азнавтайёркунии касбии Академияи 

идоракунии давлатии назди Президенти Ҷумҳурии Тоҷикистон дар мавзӯҳои 

«Асосҳои давлат ва ҳуқуқ» ва «Ҳуқуқи инсон» солҳои 2013-2020 машғулиятҳо аз 

рӯи барномаи «Асосҳои ҳуқуқии хизмати давлатии Ҷумҳурии Тоҷикистон», 

«Идоракунии ҳайат дар замони муосир», «Сиёсати давлатии муқовимат ба 

коррупсия дар Ҷумҳурии Тоҷикистон», «Татбиқи санадҳои меъёрии ҳуқуқии 

байналмилалӣ ва миллӣ оид ба ҳуқуқи кӯдак», «Заминаҳои ҳуқуқии хизмати 

давлатӣ ва сиёсати зиддикоррупсионӣ дар Ҷумҳурии Тоҷикистон», «Шарҳи 

санадҳои меъёрии ҳуқуқӣ ва барномавӣ оид ба муқовимат ба коррупсия», «Этика 

ва поквиҷдонӣ дар хизмати давлатӣ» ва ғайра  омӯзонида шуданд. 

Вобаста ба масъалаи мазкур дар машғулиятҳои идоравӣ мавзӯъҳо пешбинӣ 

карда шуда, ҳар сол таълим дода мешаванд.  

Агентии хизмати давлатӣ тибқи Нақшаи ташкил ва гузаронидани 

нишастҳои матбуотӣ дар вазорату идораҳо мутобиқи амри Президенти  Ҷумҳурии 

Тоҷикистон аз 15 сентябри соли 2011, №АП-1729 ва дастурҳои Роҳбари Дастгоҳи 

иҷроияи Президенти Ҷумҳурии Тоҷикистон нишастҳои  матбуотиро ҳар нимсола 

ва солона  баргузор менамояд.  

Дар нишастҳои матбуотӣ намояндагони идораҳои васоити ахбори омма  

иштирок намуда, гузоришҳо аз натиҷаи нишастҳо ба Дастгоҳи иҷроияи 

Президенти Ҷумҳурии Тоҷикистон дар муҳлатҳои муқарраршуда пешниҳод  

карда  шудаанд. 

Сомонаи Агентии хизмати давлатӣ бо нишонии www.ahd.tj бо забони 

тоҷикӣ, қисман бо забонҳои русӣ ва англисӣ фаъол буда, бо мақсади баланд 

бардоштани савияи дониши хизматчиёни давлатӣ ва шаҳрвандон вобаста ба 

масъалаҳои хизмати давлатӣ дар сомонаи мазкур  саҳифаи  «Гӯшаи  санҷиш»  

иборат аз тестҳои санҷишӣ барои худомӯзии хизматчиёни давлатӣ ва шаҳрвандон, 

саҳифаҳои «Санадҳои  меъёрии ҳуқуқӣ», «Паёмҳои Президенти Ҷумҳурии 

Тоҷикистон», «Китобхона», «Консепсияҳо, стратегияҳо, барномаҳо» ва барои 

хизматрасонии ройгон ба хизматчиёни давлатӣ ва шаҳрвандон ҷиҳати сари вақт 

дастрас намудани маълумот оид ба ҷойҳои холии мақомоти давлатӣ саҳифаи 

«Озмун дар мақомоти давлатӣ» амал мекунанд.  

Ба ҳолати соли 2020 қариб 500000 нафар аз сомонаи Агентии хизмати 

давлатӣ истифода бурдаанд. 

Ҳамин тариқ, таҳлил нишон дод, ки бо таъмини иҷрои банди мазкур қариб 

ҳамаи мақомоти ҳифзи ҳуқуқ аз ҷумла Прокуратураи генералӣ ва Суди Олии 

Ҷумҳурии Тоҷикистон солҳои охир барои таъмини волоияти қонун, ҳифзи ҳуқуқу 

озодиҳо ва некӯаҳволии инсон ва шаҳрванд, таъмини дастрасӣ ба иттилоот дар 

мақомоти судӣ, ҳифзи ҳуқуқ ва сохторҳои ҳарбӣ фаъолиятро самаранок ба роҳ 

мондаанд, ки зиёд гардидани шумораи муроҷиаткунандагон оид ба 

қонуншиканиҳо далели гуфтаҳои боло мебошад.    

  Банди 10 “Таҳкими заминаи моддии мақомоти ҳифзи ҳуқуқ ва сохторҳои 

ҳарбӣ, бо мақсади беҳтар намудани шароити корӣ, ҷорӣ намудани стандартҳои 

байналмилалӣ, технология ва таҷҳизоти замонавӣ, таъмини шаффофияти ҷараёни 

фаъолияти онҳо”-ро пешбинӣ намудааст. Ҳадафи ин банд таъмини амнияти 

давлатдорӣ тибқи муқаррароти қонунгузорӣ, баланд бардоштани самаранокии 

фаъолият ва нуфузи судҳо, мақомоти ҳифзи ҳуқуқ ва сохторҳои ҳарбиро пешбинӣ  

менамояд.  

 Вобаста ба иҷрои ин банди Нақшаи чорабиниҳои татбиқи Стратегия бо 

мақсади баланд бардоштани самаранокии фаъолият ва нуфузи судҳо, мақомоти 

ҳифзи ҳуқуқ ва сохторҳои ҳарбӣ, маърифату одоби касбии кормандони ин 

сохторҳо ва пешгирии ҳама гуна омилҳои коррупсионӣ, дар рӯҳияи риояи ҳатмии 

талаботи қонун, ҳифзи манфиатҳои шаҳрвандон, давлат ва хизмати содиқона ба 

халқу Ватан, тарбия ва ҳидоят намудани кормандон мунтазам тадбирҳои лозима 

андешида шуда, ҷиҳати ба савганди корманди мақомоти ҳифзи ҳуқуқ содиқ 

буданашон чораҳои дахлдор дида, ин самтҳо зери назорати доимии роҳбарияти 

мақомотҳо қарор дода шудаанд. 

  Баҳри беҳтар намудани шароити корӣ дар ҳамаи мақомоти ҳифзи ҳуқуқ, 

ҳарбӣ ва судӣ шароити дурусти кории ҷавобгӯй ба стандартҳои байналмилалӣ 

муҳайё карда шудааст. Биноҳои маъмурии сохторҳои ҳифзи ҳуқуқ, ҳарбӣ ва судӣ 

таъмир карда шуда, ба талаботи имрӯза ҷавобгӯй мебошанд.  

 Танҳо дар мақомоти Прокуратураи генералии Ҷумҳурии Тоҷикистон бо 

мақсади таъмини кормандон бо воситаҳои навтарини илмӣ техникӣ, баланд 

бардоштани дониш ва малакаи касбӣ, таъмини онҳо бо адабиётҳои навтарини 

ҳуқуқӣ ба маблағи 3 млн. сомонӣ -76 ҷомадонҳои тафтишотӣ ва дигар лавозимоту 

таҷҳизотҳои муосири криминалистӣ ва 4800 нусха китоб харидорӣ ва ба 

кормандон дастрас карда шудааст. 

 Аз ҷониби Вазорати корҳои дохилии Ҷумҳурии Тоҷикистон бо мақсади 

беҳтар намудани фаъолияти оперативӣ - хизматӣ ва дар ин замина ҷорӣ намудани 

стандартҳои байналмилалӣ, технология ва таҷҳизоти замонавӣ, инчунин таъмини 

шаффофияти фаъолияти мақомоти корҳои дохилӣ як қатор санадҳои меъёрии 

ҳуқуқии соҳавӣ, аз ҷумла: 

 - Фармони Президенти Ҷумҳурии Тоҷикистон аз 30 июни соли 2012, №1291 

«Дар бораи тадбирҳои баланд бардоштани нақши нозирони минтақавии милитсия 

дар таъмини тартиботи ҷамъиятӣ ва тавсеаи  ҳамкории онҳо бо аҳолӣ»; 

 - Фармони Президенти Ҷумҳурии Тоҷикистон аз 19 марти соли 2013, №1438 

«Дар бораи «Стратегияи ислоҳоти милитсия барои солҳои 2013-2020»; 

 - Қарори Ҳукумати Ҷумҳурии Тоҷикистон аз 03 майи соли 2014, №296 Оиди 

«Барномаи ислоҳоти (рушди) милитсия барои солҳои 2014-2020» ба тасвиб 

расонида шуда, мавриди амал карор дода шудаанд. 

 Ҷиҳати таъмини шафофияти ҷараёни фаъолияти мақомоти корҳои дохилӣ ва 

дастрасии аҳолӣ ба иттилоот, дар Дастгоҳи  марказии Вазорат, шаҳри Душанбе, 

ВМКБ, вилоятҳо минтақа ва шаҳру ноҳияҳо телефонҳои боварии Вазири корҳои 

дохилии Ҷумҳурии Тоҷикистон фаъол гардонида шуда, фаъолияти шабонарӯзии 

онҳо ба роҳ монда шуда, давра ба давра ҳисоботҳои нозирони минтақавии 

милитсия дар ҷаласаҳои мақомоти иҷроияи ҳокимияти давлатии вилоятҳо ва 

шаҳру ноҳияҳои ҷумҳурӣ, маҷлисҳои вакилони халқи ҷамоатҳои шаҳраку деҳот 

ва дар ҳолатҳои зарурӣ дар маҷлисҳои сокинони минтақаҳои вобастагардида 

шунида мешаванд. 

Вобаста ба банди мазкур бояд иброз намуд, ки ҳамасола дар буҷети давлатӣ 

барои мустаҳкам намудани заминаҳои моддию техникии соҳаҳои мудофиа ва 

мақомоти ҳифзи ҳуқуқ ва фароҳам овардани шароити мусоид барои адои хизмат, 

таъмин намудани молу маводҳои зарурӣ пешбинӣ ва равона карда мешавад. 

Дар буҷети давлатии соли 2020 барои сохторҳои мудофиа ва мақомоти 

ҳифзи ҳуқуқ вобаста ба имкониятҳои воқеии буҷети давлатӣ бо дарназардошти 

тағйиру иловаҳо барои соҳаи мудофиа 779,9 млн. сомонӣ ва барои соҳаи 

мақомоти ҳифзи ҳуқуқ 1078,5 млн. сомонӣ ба нақша гирифта шудааст. 

Иҷроиши қисми хароҷоти буҷети давлатӣ ба ҳолати 1 октябри соли 2020 аз 

рӯи сохторҳои мудофиа ва мақомоти ҳифзи ҳуқуқ дар доираи иҷрои воқеии қисми 

даромади буҷети давлатӣ ба роҳ монда шуда, маблағгузории нақшаи соҳаи 

мудофиа ба маблағи 551,1 млн. сомонӣ (70,6 фоиз) ва мақомоти ҳифзи ҳуқуқ 674,9 

млн. сомонӣ (62,6 фоиз) равона карда шудааст. 

Ҳамзамон, ҳамасола дар доираи ҳамкориҳои ҳарбӣ-техникӣ аз ҷониби 

шарикони стратегӣ ба ҷузъу томҳои кишвар техникаҳои ҳарбӣ, аслиҳа ва дигар 

молу таҷҳизоти ҳарбӣ ҳамчун кӯмаки бебозгашт дода мешавад, ки дар ним соли 

ҷорӣ маблағи он 60,0 млн. сомониро ташкил менамояд. 

Дар лоиҳаи “Буҷети давлатии Ҷумҳурии Тоҷикистон барои соли 2021” ба 

сохторҳои мудофиа ва мақомоти ҳифзи ҳуқуқ 2091,0 млн. сомонӣ ба нақша 

гирифта шудааст, ки нисбат ба нақшаи тасдиқгардидаи буҷети соли 2020 ба 

маблағи 129,7 млн. сомонӣ ё 6,6 фоиз зиёд мебошад. 

Қайд кардан зарур аст, ки ҷиҳати мустаҳкам намудани заминаи моддию 

техникӣ ва беҳтар намудани шароити хизматӣ бо ҷалби сармояи хориҷӣ дар соҳаи 

мудофиа  ва мақомоти ҳифзи ҳуқуқ ду лоиҳа, аз ҷумла: 

- “Лоиҳаи минақавии хадамоти наздисарҳадӣ” бо маблағи умумии 11,12 

млн. доллари ИМА (9,2 млн. доллари ИМА гранти Бонки Осиёгии Рушд ва 1,92 

млн. доллари ИМА саҳми  Ҷумҳурии Тоҷикистон) барои давраи 2013-2020 ба 

нақша гирифта шуда, амалӣ гардида истодааст; 

         -“Лоиҳаи идоракунии хатарҳои офатҳои табиӣ” бо маблағи умумии  11,0 

млн. доллари ИМА (10,0 млн. доллари ИМА гранти Бонки Осиёгии Рушд ва 1,0 

млн. доллари ИМА саҳми  Ҷумҳурии Тоҷикистон) барои давраи 2019 - 2024 ба 

нақша гирифта шуда, татбиқи лоиҳа идома дорад.  

Илова ба ин, дар соҳаи мудофиа ва мақомоти ҳифзи ҳуқуқ барномаҳои 

соҳавӣ қабул ва амалӣ гардида истодаанд, аз  ҷумла: 

- “Барномаи ташкили меҳнат ва рушди истеҳсолоти саноатӣ дар муассисаҳои 

ислоҳии Ҷумҳурии Тоҷикистон барои солҳои 2015-2020”, ки бо Қарори 

Ҳукумати  Ҷумҳурии Тоҷикистон аз 1 декабри соли 2014, №739 тасдиқ 

гардидааст. 

Тибқи барномаи болозикр барои иҷрои нақшаи чорабиниҳои он дар солҳои 

2015-2020  ҷудо намудани 1889000 доллари ИМА пешбинӣ карда шудааст, 

аз  ҷумла: 

- соли 2015 – 450000 доллар; 

- соли 2016 – 400000 доллар; 

- соли 2017 – 389000 доллар; 

- соли 2018 – 250000 доллар; 

- соли 2019 – 200000 доллар; 

- соли 2020 – 350000 доллар. 

Бо мақсади амалӣ намудани барномаи мазкур ҳамасола аз ҳисоби 

буҷети  ҷумҳуриявӣ ба Сарраёсати иҷрои  ҷазои  ҷиноятии Вазорати 

адлияи  Ҷумҳурии Тоҷикистон маблағи дахлдор пешбинӣ карда шуда, тибқи 

тартиби муқарраргардида маблағгузорӣ карда шудааст, аз ҷумла: 

- дар соли 2015 – 1 млн сомонӣ ба нақша гирифта шуда, ба андозаи 100 фоиз 

маблағгузорӣ гардидааст; 

- дар соли 2016 – 2 млн. сомонӣ ба нақша гирифта шуда, ба андозаи 100 

фоиз маблағгузорӣ гардидааст; 

- дар соли 2017 – 2 млн. сомонӣ ба нақша гирифта шуда, ба андозаи 100 

фоиз маблағгузорӣ гардидааст; 

- дар соли 2018 – 2 млн. сомонӣ ба нақша гирифта шуда, иҷроиш 

нагардидааст; 

- дар соли 2019 – 2 млн. сомонӣ ба нақша гирифта шуда, ба андозаи 100 

фоиз маблағгузорӣ гардидааст; 

- дар буҷети соли 2020 – 2 млн. сомонӣ ба нақша гирифта шуда, ба ҳолати 1 

октябри соли 2020 ба андозаи 1,7 млн. сомонӣ маблағгузорӣ карда шудааст. 

Дар маҷмӯъ дар солҳои 2015-2020 барои иҷрои “Барномаи ташкили меҳнат 

ва рушди истеҳсолоти саноатӣ дар муассисаҳои ислоҳии  Ҷумҳурии Тоҷикистон 

барои солҳои 2015-2020” маблағи 8,7 млн. сомонӣ равона карда шудааст. 

Ҷиҳати мустаҳкам намудани заминаи моддию техникӣ, кадрӣ ва беҳтар 

намудани шароити хизматӣ, ҳамасола тибқи дархостҳои сохторҳои мудофиа ва 

мақомоти ҳифзи ҳуқуқ ва дар асоси фармоишҳо ва қарорҳои дахлдори 

Ҳукумати Ҷумҳурии Тоҷикистон маблағҳои иловагӣ, воҳидҳои кории иловагӣ ва 

техникаю таҷҳизот  ҷудо карда мешавад, аз ҷумла дар давоми 9 моҳи соли 2020: 

-Фармоиши Ҳукумати  Ҷумҳурии Тоҷикистон аз 29 феврали соли 2020, 

№18-фм оид ба  ҷудо намудани 2875000 (ду миллиону ҳаштсаду ҳафтоду панҷ 

ҳазор) сомонӣ барои харидории маводи сӯзишвории дизелӣ ба Вазорати 

мудофиаи Ҷумҳурии Тоҷикистон; 

-Фармоиши Ҳукумати Ҷумҳурии Тоҷикистон аз 29 феврали соли 2020, №17-

фм оид ба ҷудо намудани 13700000 (сенздаҳ миллиону ҳафтсад ҳазор) сомонӣ ба 

Дирексияи сохтмони иншооти ҳукуматии Дастгоҳи иҷроияи 

Президенти  Ҷумҳурии Тоҷикистон  ҷиҳати сохтмони деворҳои муассисаҳои 

ислоҳии Сарраёсати иҷрои  ҷазои  ҷиноятии Вазорати адлияи  Ҷумҳурии 

Тоҷикистон; 

-Фармоиши Ҳукумати Ҷумҳурии Тоҷикистон аз 31 майи соли 2020, №26-фм 

оид ба ҷудо намудани 1600000 (як миллиону шашсад ҳазор) сомонӣ барои 

пардохти маблағи сафари хизматии ҳайати Гвардияи миллии  Ҷумҳурии 

Тоҷикистон, ки ба Вилояти Мухтори Куҳистони Бадахшон барои таъмини 

интизоми дохилӣ сафарбар шудаанд; 

-Фармоиши Ҳукумати  Ҷумҳурии Тоҷикистон аз 6 майи соли 2020, №51-фм 

оид ба ҷудо намудани 1200000 (як миллиону дусад ҳазор) сомонӣ барои интиқоли 

сарбозон ба сафи Қувваҳои мусаллаҳ ба Вазорати мудофиаи  Ҷумҳурии 

Тоҷикистон; 

-Фармоиши Ҳукумати  Ҷумҳурии Тоҷикистон дар бораи аз 

тавозуни  Ҷамъияти саҳомии кушодаи “Тоҷик Эйр” ба тавозуни Қӯшунҳои 

сарҳадии Кумитаи давлатии амнияти миллии  Ҷумҳурии Тоҷикистон 

гузаронидани ду адад чархболҳои тамғаи Ми-8 МТВ, рақами бақайдгирии EY-

25167 ва EY-25149 бо муҳаррикҳо ва редукторҳо; 

-Қарори Ҳукумати Ҷумҳурии Тоҷикистон “Дар бораи ворид намудани 

тағйирот ба қарори Ҳукумати Ҷумҳурии Тоҷикистон аз 4 майи соли 2010, №248-

3”. 

Инчунин, айни замон  ҷиҳати  ҷудо намудани маблағи иловагӣ ба Вазорати 

мудофиаи Ҷумҳурии Тоҷикистон барои хариди сӯзишвории авиатсионӣ лоиҳаи 

фармоиши Ҳукумати Ҷумҳурии Тоҷикистон таҳия гардида, дар баррасии вазорату 

идораҳои дахлдор қарор дорад. 

Вобаста ба ҷорӣ намудани стандартҳои байналмилалӣ иттилоъ медиҳем, ки 

тамоми тақсимкунандагони маблағҳои буҷетӣ ҳисоботи хароҷоти маблағҳои 

буҷетиро дар асоси стандартҳои байналмилалӣ ба роҳ монда, шаффофияти буҷет 

пурра таъмин карда мешавад. 

Нишондиҳандаҳои оморӣ дар ин самт шаҳодат аз он медиҳанд, ки бо иҷро 

гардидани талаботи банди мазкур заминаҳои моддиву техникии мақомоти ҳифзи 

ҳуқуқ ва сохторҳои ҳарбӣ пурзур гардида, аз ҷониби Ҳукумати Ҷумҳурии 

Тоҷикистон ба ин масъала диққати махсус дода мешавад.  

 Банди 11 Нақша “Дар ҳолати зарурӣ дар асоси шартномаи (қарордоди) 

меҳнатӣ ҷалб намудани собиқадорони ба синни нафақа расидаи соҳаҳои хизмати 

давлатӣ ба сифати мутахассис-машваратчӣ”-ро пешбинӣ намудааст.    

  Бо мақсади ҷалби кадрҳои баландихтисоси масъул ва пешгирии «ихроҷи 

иқтидори зеҳнӣ»  аз ҳисоби собиқадорони ба синни нафақа расидаи соҳаҳои 

хизмати давлатӣ ва маориф ба сифати мутахассис-машваратчӣ дар муассисаҳои 

таълимии Вазорати маориф ва илми Ҷумҳурии Тоҷикистон аз 3 то 15 нафар 

собиқадорони ба синни нафақа расида дар асоси қарордоди меҳнатӣ ҷабл карда 

шудаанд, ки айни замон онҳо ба фаъолияти таълимӣ ва илмӣ фарогир мебошанд. 

Бо мақсади тарбияи кадрҳои ҷавон ва пурзӯр намудани иқтидори кадрӣ дар 

Агентии хизмати давлатӣ кадрҳои баландихтисоси соҳаи хизмати давлатӣ ҷалб 

карда шуданд. Аз ҷумла, дар асоси шартномаи (қарордоди) меҳнатӣ ҷалб 

намудани собиқадорони ба синни нафақа расидаи соҳаи хизмати давлатӣ  ба роҳ 

монда шуда, дар солҳои 2017-2020 аз ҳамин ҳайат сардори шуъбаи ташкилӣ, 

таҳлил ва иттилоот, сармутахассиси шуъбаи Агентии хизмати давлатӣ дар шаҳри 

Душанбе, шаҳру ноҳияҳои тобеи ҷумҳурӣ ва дигарон дар тарбияи кадрҳои ҷавон 

саҳм гузоштаанд. 

   Дар Агентии суғуртаи иҷтимоӣ ва нафақаи назди Ҳукумати Ҷумҳурии 

Тоҷикистон бошад, собиқадорони ба синни нафақа расида тариқи шартномаи 

(қарордоди) меҳнатӣ ба кор ҷалб карда шуда, шумораи чунин кормандон 17 

нафарро ташкил медиҳад, ки ба Дастгоҳи марказӣ - 2 нафар, Раёсатҳои ВМКБ - 1 

нафар, вилоятҳои Суғду Хатлон мувофиқан 5 ва 4 нафар, шаҳри Душанбе - 4 

нафар, шаҳру ноҳияҳои тобеи ҷумҳурӣ - 1 нафар рост меояд.  

 Бояд қайд намуд, ки аз рӯи маълумоти пешниҳоднамудаи Вазорати молияи 

Ҷумҳурии Тоҷикистон, ки иҷрокунандаи асосии ин банд мебошад,  мувофиқи 

дастуру супориши Роҳбари Дастгоҳи иҷроияи Президенти Ҷумҳурии Тоҷикистон 

аз 6 декабри соли 2012, №23.5/10, инчунин мувофиқи талаботи моддаи 11 Қонуни 

Ҷумҳурии Тоҷикистон «Дар бораи таъмини нафақаи шаҳрвандони Ҷумҳурии 

Тоҷикистон» ва моддаи 24 Қонуни Ҷумҳурии Тоҷикистон “Дар бораи хизмати 

давлатӣ” бо кормандоне, ки ба синни ниҳоии нафақа мерасанд, шартномаи 

меҳнатӣ қатъ карда шуда, тибқи тартиби муқарраргардида ба нафақа гусел карда 

мешаванд. 

 Дар рафти гузаронидании мониторинг дар дигар вазорату идораҳо, мақомоти 

иҷроияи маҳаллии ҳокимияти давлатии шаҳру ноҳияҳо талаботи ин банд вобаста 

ба зарурат қисман таъмин карда шуда, собиқадорони ба синни нафақа расида дар 

асоси шартномаи меҳнатӣ ба кор ҷалб карда шудаанд, ки ин раванд ба омода 

намудани муттахассисони ҷавон ва истифодаи неруву иқтидори кормандони ба 

синни нафақа расидаро дар ин мақомотҳо таъмин намудааст.    

 Банди 12 “Омӯзиш ва гузаронидани экспертизаи зиддикоррупсионии 

заминавии қонунгузории ҷиноятӣ, маъмурӣ, интизомӣ ва мурофиавӣ, ки 

фаъолияти мақомоти судӣ ва ҳифзи ҳуқуқро танзим мекунанд, ошкор намудани 

норасоиҳо, пешниҳоди таклифу хулосаҳоро ба Ҳукумати Ҷумҳурии Тоҷикистон” 

пешбинӣ намудааст. 

 Бо мақсади бартараф намудани камбудию мухолифатҳо дар қонунгузорӣ 

ҷиҳати иҷрои уҳдадориҳои байналмилалӣ, ки аз Конвенсияи СММ зидди 

коррупсия бармеоянд, аз ҷониби Агентӣ якҷоя бо гурӯҳи корӣ оид ба мутобиқ 

гардонидани қонунгузории миллӣ ба меъёрҳои Конвенсияи СММ бар зидди 

коррупсия, тавсияҳои ФАТФ ва СҲИР ҷиҳати таҳия ва ба Ҳукумати Ҷумҳурии 

Тоҷикистон пешниҳод намудани таклифҳо ба лоиҳаҳои қонунҳо дар бораи ворид 

намудани тағйиру иловаҳо ба кодексҳои ҷиноятӣ, гражданӣ, мурофиавии 

гражданӣ, ҳуқуқвайронкунии маъмурии Ҷумҳурии Тоҷикистон  корҳои муайян ба 

иҷро расонида шудаанд. 

 Аз ҷумла, тибқи тавсияҳои ФАТФ бо қонунҳои Ҷумҳурии Тоҷикистон №965 

аз 13 июни соли 2013, №1037 аз 28 декабри соли 2013 ва №1089 аз 26 июли соли 

2014 ба моддаи 57 Кодекси ҷиноятии Ҷумҳурии Тоҷикистон (мусодираи молу 

мулк), №966 аз 13 июни соли 2013 ба моддаҳои 1791, 1792, 1793,180-181, 183-1841, 

185, 188, 194, 195, 1951, 197, 199, 237, 249, 250, 262 Кодекси ҷиноятии Ҷумҳурии 

Тоҷикистон тағйиру иловаҳо ворид карда шудаанд. 

 Ҳамзамон бо қонунҳои Ҷумҳурии Тоҷикистон №1068 ва №1069 аз 14 марти  

соли 2014 ба Кодекси ҳуқуқвайронкунии маъмурии Ҷумҳурии Тоҷикистон 

моддаҳои 5271 (риоя накардани талаботи қонунгузории Ҷумҳурии Тоҷикистон дар 

бораи муқовимат ба қонунигардонии (расмикунонии) даромадҳои бо роҳи ҷиноят 

бадастоварда ва маблағгузории терроризм), 5511, 5512 ва 6241  илова карда шуда, 

ба моддаҳои 231, 291, 324, 550 Кодекси мазкур тағйиру иловаҳо  ворид карда 

шудааст. 

 Инчунин, бо Қонуни Ҷумҳурии Тоҷикистон №1002 аз 26 июли соли 2014 

моддаи 4711 ба Кодекси ҳуқуқвайронкунии маъмурии Ҷумҳурии Тоҷикистон, бо 

қонунҳои Ҷумҳурии Тоҷикистон №1070 аз 14 марти соли 2014 ва №1094  аз 26 

июли соли 2014 ба моддаҳои 63 ва 93 Кодекси мурофиавии ҳуқуқвайронкунии 

маъмурии Ҷумҳурии Тоҷикистон, бо Қонуни Ҷумҳурии Тоҷикистон №1091  аз 26 

июли соли 2014 ба боби 26 Кодекси мурофиаи граждании Ҷумҳурии Тоҷикистон 

тағйироту иловаҳо ворид карда шуда, сархати 3 моддаи 249 ҳамин Кодекс хориҷ 

карда шудааст. 

 Дар баробари ин, бо қонунҳои Ҷумҳурии Тоҷикистон №976 ва №977 аз 22 

июли соли 2013 ба моддаҳои 50, 56, 62, 115, 118, 119, 120, 121-123, 128, 246  

Кодекси граждании Ҷумҳурии Тоҷикистон тағйиру иловаҳо ворид карда шуда, ба 

он моддаи 1281 илова карда шудааст. Лоиҳаҳои қонунҳои дар боло зикргардида бо 

мақсади бартараф намудани нуқсонҳо ва мухолифатҳо дар қонунгузорӣ ҷиҳати 

иҷрои уҳдадориҳои байналмилалӣ таҳия ва қабул гардидаанд.   

   Ҳамчунин, ҷиҳати иҷрои Нақшаи чорабиниҳои татбиқи Стратегия ва 

тавсияҳои СҲИР ба як қатор санадҳои меъёрии ҳуқуқии амалкунанда, аз ҷумла 

Кодекси ҳуқуқвайронкунии маъмурии Ҷумҳурии Тоҷикистон, Қонуни Ҷумҳурии 

Тоҷикистон “Дар бораи мубориза бар зидди коррупсия”, Қонуни Ҷумҳурии 

Тоҷикистон “Дар бораи рӯзҳои ид”, Қонуни Ҷумҳурии Тоҷикистон “Дар бораи 

Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон” ва Қонуни Ҷумҳурии Тоҷикистон “Дар бораи экспертизаи 

зиддикоррупсионии санадҳои меъёрии ҳуқуқӣ ва лоиҳаҳои онҳо” тағйиру иловаҳо 

пешниҳод карда шуда, бо вазорату идораҳои дахлдор мувофиқа карда шудаанд. 

Тағйиру иловаҳои пешниҳодкардашуда санаи 24 феврали соли 2017 аз ҷониби 

Президенти Ҷумҳурии Тоҷикистон ба имзо расонида шуд ва айни замон мавриди 

амал қарор доранд. Таъмини иҷрои банди мазкур солҳои 2013-2014 муқарар карда 

шуда, он ба пуррагӣ таъмин карда шудааст.  

 Банди 13 “Ба роҳ мондани омӯзиши масоили коррупсия, идоракунии 

муносиби давлатӣ, поктинатӣ дар хизмати давлатӣ, ахлоқ ва одоби хизматчиёни 

давлатӣ, таҳлили сабабҳои мавҷудияти коррупсия дар байни кормандони 

мақомоти судӣ ва ҳифзи ҳуқуқ, мунтазам гузаронидани тадқиқотҳои илмию 

амалии масоили муҳими мубориза бо коррупсия ва таҳияи тавсияҳои методӣ 

ҷиҳати беҳтар намудани самараи тафтишот баҳри пешгирии коррупсия, ташкили 

таҷрибаомӯзӣ дар мақомоти зиддикоррупсионии хориҷии дорои таҷрибаи 

пешқадам ва ба роҳ мондани омӯзиши забонҳои хориҷӣ ва кор бо техникаи 

махсус”-ро пешбинӣ намудааст. 

 Аз ҷониби Агентии хизмати давлатии назди Президенти Ҷумҳурии 

Тоҷикистон ҷиҳати амалӣ намудани талаботи ин банд иҷрои қонунгузории 

хизмати давлатӣ дар 19 мақомоти марказӣ ва 29 мақомоти маҳаллии ҳокимияти 

давлатӣ мавриди омӯзиш қарор дода  шудааст. 

 Дар давраи ҳособотӣ вазъи иҷрои қонунгузории хизмати давлатӣ дар 3 

мақомоти марказӣ ва 10 мақомоти маҳаллии ҳокимияти давлатӣ, аз ҷумла 

Вазорати саноат ва технологияҳои нави Ҷумҳурии Тоҷикистон, Кумитаи давлатии 

сармоягузорӣ ва идораи амволи давлатии Ҷумҳурии Тоҷикистон,  Хадамоти 

давлатии назорат ва танзим дар соҳаи нақлиёти Вазорати нақлиёти Ҷумҳурии 

Тоҷикистон, мақомоти иҷроияи ҳокимияти давлатии шаҳру ноҳияҳои Хуҷанд, 

Зафаробод, Бобоҷон Ғафуров, Ванҷ, Рӯшон, Шаҳритус, Вахш, Балҷувон, Ваҳдат, 

ҷамоатҳои шаҳраку деҳоти ҳамин шаҳру ноҳияҳо санҷида шудааст.   

  Санҷиш ҳолатҳои қисман риоя нашудани талаботи қонунгузории хизмати 

давлатиро ҳангоми татбиқи сиёсати кадрӣ (озмун, аттестатсия, захираи кадрҳо, 

баҳодиҳии фаъолият, ҷойивазкунӣ (ротатсия), таҳия ва бастани шартномаи 

(қарордоди) меҳнатӣ, таҳияи дастурамалҳои мансабӣ, интихобу ҷобаҷогузории 

кадрҳо ва таҳсили хизматчиёни давлатӣ)  ошкор намудааст.   

  Вобаста ба омӯзиши масоили коррупсия, идоракунии муносиби давлатӣ, 

поктинатӣ дар хизмати давлатӣ, ахлоқ ва одоби хизматчиёни давлатӣ бо Фармони 

Президенти Ҷумҳурии Тоҷикистон аз 15 сентябри соли 2010, №932  “Кодекси 

одоби хизматчии давлатии Ҷумҳурии Тоҷикистон” қабул гардид.   

 Дар Агентии хизмати давлатии назди Президенти Ҷумҳурии Тоҷикистон, 

вазоратҳои мудофиаи Ҷумҳурии Тоҷикистон, рушди иқтисод ва савдои Ҷумҳурии 

Тоҷикистон, корҳои хориҷии Ҷумҳурии Тоҷикистон, хадамотҳои зиддиинҳисорӣ, 

муҳоҷират, гумруки назди Ҳукумати Ҷумҳурии Тоҷикистон, мақомоти маҳаллии 

ҳокимияти давлатии Вилояти Мухтори Кӯҳистони Бадахшон, шаҳру ноҳияҳои 

Истаравшан, Кӯлоб, Қурғонтеппа, Шаҳринав, Файзобод вобаста ба Кодекси 

мазкур  машғулият ва суҳбатҳо доир карда шуданд. 

 Мавзӯъҳои ин чорабиниҳо одоби касбии хизматчии давлатӣ, бархӯрди 

манфиатҳо дар хизмати давлатӣ, коррупсия ҳамчун зуҳуроти иҷтимоӣ ва 

қонунгузории Тоҷикистон дар самти муқовимат ба коррупсия буданд. 

 Матни расмии “Кодекси одоби хизматчии давлатии Ҷумҳурии Тоҷикистон”  

дар нашрияи  Донишкадаи идоракунии давлатӣ ба таври алоҳида, инчунин дар 

китоби рӯимизии хизматчии давлатӣ чоп карда шуда, дастраси мақомоти давлатӣ 

ва ҷамоатҳои шаҳрак ва деҳот гардонида шудааст. Матни Кодекс дар шакли овеза 

дар даромадгоҳи бинои Агентии хизмати давлатии назди Президенти Ҷумҳурии 



22 
 

Тоҷикистон ҷойгир карда шуда, ин таҷриба дар мақомоти давлатӣ низ ҷорӣ 

мебошад. Риояи Кодекси мазкур дар дастурамалҳои мансабии хизматчиёни 

давлатии мақомоти давлатӣ пешбинӣ гардидааст. Талаботи Кодекс ҳангоми қабул 

ба хизмати давлатӣ, баҳогузории фаъолият, баргузории аттестатсия ва 

баландравии мансабӣ ба инобат гирифта мешавад. 

 Дар Донишкадаи идоракунии давлатӣ кафедраи забонҳо, кафедраи иттилоот 

ва техникаи электронӣ фаъолият менамояд, ки тибқи барнома ба донишҷӯён ва 

хизматчиёни давлатӣ забонҳои хориҷӣ ва кор бо технологияи компютериро 

меомӯзонанд.  

 Аз ҷумла, бо фармоиши Агентии хизмати давлатӣ аз 6 феврали соли 2017, 

№18 Нақшаи чорабиниҳои Агентии хизмати давлатӣ ҷиҳати иҷрои бандҳои 

дахлдори Нақшаи чорабиниҳо оид ба иҷрои дастуру супоришҳои Президенти 

Ҷумҳурии Точикистон дар маҷлиси тантанавӣ бахшида ба 10-солагии таъсисёбии 

Агентии назорати давлатии молиявӣ ва мубориза бо коррупсия аз 14 январи соли 

2017 баёнгардида, тасдиқ карда шуд. Дар Нақшаи мазкур масъалаҳои таъмини 

иҷрои саривақтӣ ва босамари «Стратегияи муқовимат ба коррупсия дар Ҷумҳурии 

Тоҷикистон барои солҳои 2013-2020», иштирок дар чорабиниҳои таълимиву 

тарғиботӣ ҷиҳати ба хизматчиёни давлатӣ фаҳмонидани моҳияти сиёсати давлат 

дар самти муқовимат ба коррупсия ва дар ин радиф баланд бардоштани 

маърифати ҳуқуқию зиддикоррупсионии онҳо, тақвият додани фаъолият оид ба 

интихоб ва ҷобаҷогузории кадрҳои лаёқатманд, мусоидат дар гузаронидани 

озмунҳо барои ишғоли мансабҳои холӣ дар мақомоти давлатӣ, ташкили ҳамкорӣ 

бо мақомоти ҳифзи ҳуқуқ ҷиҳати пешгирии қонуншиканӣ аз тарафи хизматчиёни 

давлатӣ, таъмини иҷрои қарорҳои дахлдори Шӯрои миллии муқовимат ба 

коррупсия, ба роҳ мондани ҳамкорӣ бо мақомоти давлатии дахлдори дигар 

давлатҳо барои табодули таҷриба дар самти пешгирии коррупсия пешбинӣ 

гардидаанд. 

 Ҷиҳати татбиқи Кодекси одоби хизматчии давлатии Ҷумҳурии Тоҷикистон, 

ки бо Фармони Президенти Ҷумҳурии Тоҷикистон аз 3 декабри соли 2015, №591 

ба тасвиб расидааст, бо фармоишҳои директори Агентии хизмати давлатӣ аз 05 

январи соли 2016, №03 Нақшаи чорабиниҳои татбиқи Кодекси одоби хизматчии 

давлатии Ҷумҳурии Тоҷикистон ва аз 20 апрели соли 2016, №63 Низомномаи 

Комиссия оид ба одоби хизматчии давлатии Агентии хизмати давлатии назди 

Президенти Ҷумҳурии Тоҷикистон тасдиқ карда шуданд.  

 Ҳамзамон Нақшаи намунавии чорабиниҳои татбиқи Кодекси одоби 

хизматчии давлатии Ҷумҳурии Тоҷикистон барои мақомоти давлатӣ таҳия ва 

фиристода шудааст.  

 Илова бар ин, барои истифодаи минбаъда сабти аудиоии Кодекс анҷом дода 

шуда, матни Кодекс дар шакли китобча чоп ва  дастраси хизматчиёни давлатӣ 

гардонида шудааст. Матни Кодекс дар сомонаи Агентии хизмати давлатӣ ва 

китоби рӯимизии хизматчии давлатӣ низ ҷойгир карда шудааст, ки ба теъдоди 750 

адад омодаи чоп мебошад. 

 Дар  соли 2017 дар ҳамкорӣ бо Донишкадаи идоракунии давлатии назди 

Президенти Ҷумҳурии Тоҷикистон 27 курси азнавтайёркунӣ ва такмили ихтисос 

бо иштироки 1146 (зан-225) нафар хизматчиёни давлатӣ доир гардида, дар 

барномаҳои онҳо, омӯзиши мавзӯъҳои «Заминаҳои ҳуқуқии хизмати давлатӣ дар 

Ҷумҳурии Тоҷикистон», «Шарҳи Кодекси одоби хизматчии давлатии Ҷумҳурии 

Тоҷикистон», «Сиёсати давлатӣ оид ба пешгирии зуҳуроти коррупсионӣ 

тавассути шабакаи  интернетӣ», «Шарҳи Қонуни Ҷумҳурии Тоҷикистон «Дар 

бораи муроҷиатҳои шахсони воқеӣ ва ҳуқуқӣ», «Коррупсия ҳамчун зуҳуроти 

иҷтимоӣ: мафҳум ва шаклҳои он», «Этика ва поквиҷдонӣ - фишанги пешгирии 

зуҳуроти коррупсионӣ», «Сабабҳои бавуҷудоии коррупсия дар мақомоти давлатӣ, 

чораҳои пешгирӣ ва роҳҳои мубориза бо он», «Қонунгузории Ҷумҳурии 

Тоҷикистон дар самти мубориза бо коррупсия» ва «Одоби касбии хизматчии 

давлатии Ҷумҳурии Тоҷикистон» ба роҳ монда шуданд.  

 Агентии хизмати давлатӣ аз 15 сентябри соли 2016, №05-1125 ба  

Донишкадаи идоракунии давлатӣ номгӯи курсҳо, мавзӯъҳо ва категорияи 

шунавандагони курсҳои азнавтайёркунӣ, такмили ихтисос ва таҷрибаомӯзии 

хизматчиёни давлатиро ҷиҳати омӯзиши Кодекси мазкур дар соли 2017 ва аз 28 

августи соли 2017, №05-1329 ба Донишкадаи идоракунии давлатӣ номгӯи курсҳо 

барои таҳияи Нақшаи азнавтайёркунӣ, такмили ихтисос ва таҷрибаомӯзии 

хизматчиёни давлатӣ дар Донишкадаи идоракунии давлатӣ барои соли 2018-ро 

ирсол намудааст.  

 Агентии хизмати давлатӣ бо мақсади мусоидат ҷиҳати тақвият бахшидани 

донишу малакаи хизматчиёни давлатӣ гузаронидани машғулиятҳои идоравиро 

дар мақомоти давлатӣ роҳандозӣ намудааст.  

 Дар мувофиқа бо Дастгоҳи иҷроияи Президенти Ҷумҳурии Тоҷикистон 

Нақшаи намунавии машғулиятҳои идоравӣ барои хизматчиёни давлатии 

мақомоти иҷроияи марказӣ ва маҳаллии ҳокимияти давлатӣ, мақомоти 

худидоракунии шаҳрак ва деҳот дар соли 2017 таҳия ва ба мақомоти давлатӣ аз 17 

январи соли 2017, №11-106 ирсол гардид. 

 Дар ин давра дар мақомоти давлатӣ машғулиятҳои идоравӣ аз рӯи мавзӯъҳои 

«Муаррифии Паёми Асосгузори сулҳу ваҳдати миллӣ-Пешвои миллат, 

Президенти Ҷумҳурии Тоҷикистон ба Маҷлиси Олии Ҷумҳурии Тоҷикистон аз 22 

декабри соли 2016», «Шарҳи Кодекси одоби хизматчии давлатии Ҷумҳурии 

Тоҷикистон», «Шарҳи Қонуни Ҷумҳурии Тоҷикистон «Дар бораи муроҷиатҳои 

шахсони воқеӣ ва ҳуқуқӣ», «Муҳокимаи гузориши директори Агентии назорати 

давлатии молиявӣ ва мубориза бо коррупсияи Ҷумҳурии Тоҷикистон дар маҷлиси 

Ҳукумати Ҷумҳурии Тоҷикистон аз 27 октябри соли 2016 “Шарҳи қонунгузории 

Ҷумҳурии Тоҷикистон дар бораи мубориза бар зидди коррупсия», «Тавзеҳи 

Қонуни Ҷумҳурии Тоҷикистон «Дар бораи хизмати давлатӣ» ва ғайраҳо бо ҷалби 

мутахассисони варзида, олимони соҳа аз муассисаҳои илмӣ ва таълимӣ баргузор 

карда шуданд. 

 Ҳамчунин, дар 9 моҳи соли 2018 бо дархости Агентии хизмати давлатӣ дар 

25 курсҳои таълимӣ, аз ҷумла 3 курси азнавтайёркунӣ, 21 курси такмили ихтисос 

ва 1 курси таҷрибомӯзии хизматчиёни давлатӣ дар Донишкадаи идоракунии 

давлатӣ мавзӯъҳои зерин омӯзонда шуданд. 

 Аз ҷумла, «Заминаҳои  ҳуқуқии хизмати давлатӣ дар Ҷумҳурии Тоҷикистон»; 

«Кодекси одоби хизматчии давлатии Ҷумҳурии Тоҷикистон»; «Этикаи соҳаи 

хизмати давлатӣ»; «Фарҳанги суханварӣ дар фаъолияти касбии хизматчии 

давлатӣ»; «Касбият ва салоҳияти хизматчии давлатӣ»; «Психологияи муоширати 

касбӣ»; «Одоби хизматчии давлатӣ»; «Одоби муоширати расмӣ»; «Этика ва 

поквиҷдонӣ дар хизмати давлатӣ»; «Этикети хизматчии давлатӣ». 

 Илова бар ин, бо мақсади мусоидат ҷиҳати тақвият бахшидани донишу 

малакаи хизматчиёни давлатӣ Агентии хизмати давлатӣ гузаронидани 

машғулиятҳои идоравиро дар мақомоти давлатӣ роҳандозӣ намуд.  

 Дар робита ба ин Агентии хизмати давлатӣ лоиҳаи Нақшаи намунавии 

машғулиятҳои идоравӣ барои хизматчиёни давлатии мақомоти давлатӣ, мақомоти 

худидоракунии шаҳрак ва деҳот дар соли 2018-ро таҳия намуда, он дар мувофиқа 

бо Дастгоҳи иҷроияи Президенти Ҷумҳурии Тоҷикистон аз 30 декабри соли 2017, 

№11-2063 барои иҷро ба вазорату идораҳо ва мақомоти иҷроияи маҳаллии 

ҳокимияти давлатӣ ирсол карда шуд. 

 Дар Нақшаи намунавии машғулиятҳои идоравии мақомоти давлатӣ омӯзиши 

мавзӯъҳо вобаста ба шарҳи Кодекси одоби хизматчии давлатии Ҷумҳурии 

Тоҷикистон, ки бо Фармони Президенти Ҷумҳурии Тоҷикистон аз 3 декабри соли 

2015, №591 тасдиқ шудааст, аз ҷумла «Қоидаҳои рафтори хизматчии давлатӣ 

тибқи Кодекси одоби хизматчии давлатии Ҷумҳурии Тоҷикистон» пешбинӣ 

гардидааст. 

 Дар ин давра дар 136 мақомоти давлатӣ 2280 (мақомоти марказӣ-1113, 

мақомоти маҳаллӣ-1167) машғулияти идоравӣ, аз ҷумла 1951 машғулият дар 

шакли лексия-суҳбат ва 329 машғулият дар шакли мизҳои мудаввар гузаронида 

шуданд. 

 Дар машғулиятҳо 106405 (занон-28296, ҷавонони то 35-сола-46739) нафар 

хизматчиёни давлатӣ иштирок намуданд.   

 Ҷиҳати ташкил намудани курсҳои таълимии забонҳои хориҷӣ барои 

кормандони Агентии хизмати давлатӣ фармоиши Агентии хизмати давлатӣ аз 7 

декабри соли 2016, №223 «Дар бораи гузаронидани курсҳои омӯзиши забонҳои 

русӣ, англисӣ ва ҳуҷҷатнигорӣ бо забони тоҷикӣ» тасдиқ гардид, ки мувофиқи он 

аз ҳисоби мутахассисони Донишкадаи забонҳои Тоҷикистон моҳҳои январ-июни 

соли 2017 28 нафар кормандони дастгоҳи марказии Агентии хизмати давлатӣ ва 

шуъбаи Агентии хизмати давлатӣ дар шаҳри Душанбе, шаҳру ноҳияҳои тобеи 

ҷумҳурӣ ба курси омӯзиши забони англисӣ ҷалб карда шуда, соҳиби сертификат 

гардидаанд. Омӯзиши забони русӣ бошад,  дар соли 2018 низ идома ёфт.  

 Қобили таъкид аст, ки  дар робита ба ин дар 9 моҳи соли 2019 бо дархости 

Агентии хизмати давлатӣ дар 28 курсҳои азнавтайёркунӣ ва такмили ихтисоси 

хизматчиёни давлатӣ дар Донишкадаи идоракунии давлатӣ мавзӯъҳои зерин 

омӯзонда шуданд: 

-«Заминаҳои ҳуқуқии хизмати давлатӣ дар Ҷумҳурии Тоҷикистон»; 

-«Сиёсати давлатии муқовимат бо коррупсия дар Ҷумҳурии Тоҷикистон» 

-«Кодекси одоби хизматчии давлатии Ҷумҳурии Тоҷикистон»; 

-«Этикаи соҳаи хизмати давлатӣ»; 

-«Фарҳанги суханварӣ дар фаъолияти касбии хизматчии давлатӣ»; 

-«Касбият ва салоҳияти хизматчии давлатӣ»; 

-«Психологияи муоширати касбӣ»; 

-«Одоби хизматчии давлатӣ»; 

-«Одоби муоширати расмӣ»; 

-«Этика ва поквиҷдонӣ дар хизмати давлатӣ»; 

-«Этикети хизматчии давлатӣ». 

 Илова бар ин, бо мақсади мусоидат ҷиҳати тақвият бахшидани донишу 

малакаи хизматчиёни давлатӣ Агентии хизмати давлатӣ гузаронидани 

машғулиятҳои идоравиро дар мақомоти давлатӣ роҳандозӣ намуд.  

 Дар робита ба ин Агентии хизмати давлатӣ лоиҳаи Нақшаи намунавии 

машғулиятҳои идоравӣ барои хизматчиёни давлатии мақомоти давлатӣ, мақомоти 

худидоракунии шаҳрак ва деҳот дар соли 2019-ро таҳия намуда, он дар мувофиқа 

бо Дастгоҳи иҷроияи Президенти Ҷумҳурии Тоҷикистон аз 17 декабри соли 2018, 

№11-2047 барои иҷро ба вазорату идораҳо ва мақомоти иҷроияи маҳаллии 

ҳокимияти давлатӣ ирсол карда шуд. 

 Инчунин дар нуҳ моҳи соли ҷорӣ кормандони Агентии хизмати давлатӣ дар 

машғулиятҳои идоравии Маркази тадқиқоти стратегӣ, Кумитаи давлатии 

сармоягузорӣ ва идораи амволи давлатӣ, кумитаҳои кор бо занон ва оила, 

телевизион ва радио, рушди сайёҳӣ, Кумитаи  Маҷлиси намояндагон оид ба 

сохтори давлатӣ ва худидоракунии маҳаллӣ, Сарраёсати иҷрои ҷазои ҷиноятии 

Вазорати адлия, Суди конститутсионӣ, Раёсати минтақавии Хадамоти гумрук дар 

шаҳри Душанбе, Хадамоти назорати давлатии тандурустӣ ва ҳифзи иҷтимоии 

аҳолӣ иштирок карда, дар мавзӯъҳои «Муаррифии Паёми Асосгузори сулҳу 

ваҳдати миллӣ-Пешвои миллат, Президенти Ҷумҳурии Тоҷикистон муҳтарам 

Эмомалӣ Раҳмон ба Маҷлиси Олии Ҷумҳурии Тоҷикистон аз 26 декабри соли 

2018», «Қоидаҳои рафтори хизматчии давлатӣ тибқи Кодекси одоби хизматчии 

давлатии Ҷумҳурии Тоҷикистон», «Тавзеҳи Қонуни Ҷумҳурии Тоҷикистон «Дар 

бораи хизмати давлатӣ», «Қоидаҳои гузаронидани баҳодиҳии фаъолияти 

хизматчии давлатӣ», «Омӯзиши санадҳои меъёрии ҳуқуқии хизмати давлатӣ», 

«Истиқлолияти давлатии Ҷумҳурии Тоҷикистон» ба ҳайси лектор баромад 

намуданд. 

Инчунин, кормандони Агентии хизмати давлатӣ дар солҳои 2013-2020 дар 

машғулиятҳои идоравии Суди конститутсионӣ, Кумитаи Маҷлиси намояндагон 

оид ба сохтори давлатӣ ва худидоракунии маҳаллӣ, Вазорати корҳои хориҷӣ, 

Кумитаи давлатии сармоягузорӣ ва идораи амволи давлатӣ, Кумитаи давлатии 

идораи замин ва геодезӣ, Маркази тадқиқоти стратегӣ, кумитаҳои кор бо занон ва 

оила, телевизион ва радио, рушди сайёҳӣ, Сарраёсати иҷрои ҷазои ҷиноятии 

Вазорати адлия, Раёсати минтақавии Хадамоти гумрук дар шаҳри Душанбе, 

Агентии захираҳои моддии давлатӣ, Хадамоти назорати давлатии тандурустӣ ва 

ҳифзи иҷтимоии аҳолӣ ва ғайра иштирок карда, дар мавзӯъҳои «Муаррифии 

Паёми Асосгузори сулҳу ваҳдати миллӣ-Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон ба Маҷлиси Олии Ҷумҳурии 

Тоҷикистон», «Қоидаҳои рафтори хизматчии давлатӣ тибқи Кодекси одоби 

хизматчии давлатии Ҷумҳурии Тоҷикистон», «Тавзеҳи Қонуни Ҷумҳурии 

Тоҷикистон «Дар бораи хизмати давлатӣ», «Омӯзиши санадҳои меъёрии ҳуқуқии 

хизмати давлатӣ» ба ҳайси лектор баромад намуданд. 

        Илова бар ин, аз ҷониби Маркази тадқиқоти стратегии назди Президенти 

Ҷумҳурии Тоҷикистон методологияи усулҳои ягонаи таҳлилу арзёбии вазъи 

коррупсия дар вазорату идораҳо таҳия гардида, кормандони Агентии хизмати 

давлатӣ тибқи саволномаи пешниҳодшуда дар назарсанҷӣ оид ба вазъи коррупсия 

иштирок намуданд ва натиҷаи он ба Маркази тадқиқоти стратегӣ пешниҳод 

гардидааст. 

Бо мақсади пешгирии амалҳои коррупсионӣ дар ин давра як қатор санадҳои 

меъёрии ҳуқуқӣ таҳия гардиданд, ки дар онҳо масъалаҳои муқовимат ба 

коррупсия такмил дода шудаанд.   

           Ба  ғайр аз ин, бо фармоиши Агентии хизмати давлатӣ аз 7 декабри соли 

2016, №224 Нақшаи чорабиниҳои Агентии хизмати давлатӣ ҷиҳати иҷрои 

бандҳои 15 ва 16 протоколи маҷлиси Ҳукумати Ҷумҳурии Тоҷикистон аз 27 

октябри соли 2016, №12 тасдиқ гардида, омӯзиши гузориши директори Агентии 

назорати давлатии молиявӣ ва мубориза бо коррупсия дар Агентии хизмати 

давлатӣ, дар курсҳои азнавтайёркунӣ, такмили ихтисос ва таҷрибаомӯзии 

хизматчиёни давлатӣ  ва машғулиятҳои идоравии хизматчиёни давлатӣ дар 

мақомоти давлатӣ, ҳамчунин омӯзиши масъалаҳои муқовимат ба коррупсия 

ҳангоми гузаронидани санҷиши ҳолати иҷрои қонунгузории соҳаи хизмати 

давлатӣ дар мақомоти давлатӣ, гузаронидани мониторинг дар мақомоти давлатӣ 

вобаста ба ҷой доштани ҳолатҳои коррупсионӣ дар байни хизматчиёни давлатӣ 

дар солҳои 2016-2020 роҳандозӣ гардидааст. 

Дар ҷараёни санҷишҳо дар ҷодаи идоракунии муносиби давлатӣ масъалаҳои 

пешбурди коргузорӣ, нақшаҳои корӣ, ҳолати иҷрои онҳо, паёмҳои ҳарсолаи 

Асосгузори сулҳу ваҳдати миллӣ-Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон, санадҳои барномавӣ, мавҷудияти 

низомномаҳо, дастурамалҳои мансабӣ, тартиби татбиқи технологияҳои кадрӣ 

(озмун, аттестатсия, баҳогузорӣ, захираи кадрҳо, ҷойивазкунӣ) ва ғайра мавриди 

омӯзиш қарор дода шуд.  

          Дар Академияи идоракунии давлатӣ кафедраи забонҳо ва кафедраи 

иттилоот ва техникаи электронӣ фаъолият менамоянд, ки тибқи барнома ба 

донишҷӯён ва хизматчиёни давлатӣ забонҳои хориҷӣ ва кор бо технологияи 

компютериро меомӯзанд. 

        Дар факултетҳои азнавтайёркунӣ ва такмили ихтисоси хизматчиёни давлатӣ, 

муносибатҳои байналмилалӣ, идоракунии давлатии Академияи идоракунии 

давлатӣ омӯзиши фанни технологияи информатсионӣ, дар курсҳои такмили 

ихтисос  мавзӯи «Сиёсати давлатӣ оид ба иттилоот ва таъмини амнияти иттилоотӣ 

дар Ҷумҳурии Тоҷикистон» ва фанни  «Ташаккули ҳукумати электронӣ дар 

Ҷумҳурии Тоҷикистон: вазъ ва дурнамо», дар магистратураи Академияи 

идоракунии давлатӣ тайёркунии магистрантҳо бо ихтисоси  амнияти иттилоотӣ  

ба роҳ монда шудааст.  

  Агентии хизмати давлатӣ курсҳои омузиши забонҳои русӣ, англисӣ, 

ҳуҷҷатнигорӣ бо забони тоҷикӣ, имлои забони тоҷикӣ ва курсҳои компютерӣ бо 

ҷалби омӯзгорони Донишгоҳи миллии Тоҷикистон, Донишкадаи давлатии 

забонҳои Тоҷикистон ва Академияи идоракунии давлатӣ ташкил намуда, 

кормандони Агентии хизмати давлатӣ курсҳои мазкурро хатм карда, сертификат 

гирифтанд.  

 Банди 14 “Тақвияти дастгирии иҷтимоии кормандони мақомоти судӣ, ҳифзи 

ҳуқуқ ва сохторҳои низомии кишвар, фароҳам овардани шароити мусоиди 

манзилию маишӣ, аз ҷумла, таъминоти онҳо бо хонаҳои истиқоматии хизматӣ ва 

ҷудо намудани қитъаҳои замини наздиҳавлигӣ барои сохтмони манзил ва дарёфти 

сарчашмаҳои дастгирии молиявии онҳо”- ро пешбинӣ кардааст. 

 Бо мақсади таъмини кафолати ҳуқуқии ҳифзи иҷтимоии кормандони 

мақомоти судӣ, ҳифзи ҳуқуқ, сохторҳои ҳарбӣ ва аъзои оилаи онҳо, тақвияти 

дастгирии иҷтимоӣ, фароҳам овардани шароити мусоиди манзилию маишӣ, аз 

ҷумла таъмини онҳо бо хонаҳои истиқоматии хизматӣ ва ҷудо намудани қитъаҳои 

замини наздиҳавлигӣ барои сохтмони манзил ва дарёфти сарчашмаҳои дастгирии 

молиявӣ корҳои назаррас ба анҷом расонида шудааст ва масъалаи мазкур дар 

мадди аввали роҳбарияти мақомотҳо қарор дошта, ҳамеша баҳри беҳбудӣ дар ин 

самт кӯшиш ба харҷ дода мешавад. 

  Дар иртиботи масъалаи мазкур қариб ба 100 нафар кормандони эҳтиёҷманди 

Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон ва дигар мақомоти ҳифзи ҳуқуқи ҷумҳурӣ қитъаҳои замини 

наздиҳавлигӣ барои сохтмони манзили истиқоматӣ ҷудо карда дода шудааст. 

Бинои нави Раёсати Агентӣ назорати давлатии молиявӣ ва мубориза бо 

коррупсияи Ҷумҳурии Тоҷикистон дар вилояти Хатлон сохта ба истифода дода 

шуда, биноҳои раёсатҳои Агентӣ дар вилояти Суғд ва шаҳри Душанбе ба пуррагӣ 

таъмир карда шуданд.   

   Баҳри иҷрои банди 14 дар бораи тақвияти дастгирии иҷтимоии кормандони 

мақомоти судӣ, ҳифзи ҳуқуқ ва сохторҳои низомии кишвар фароҳам овардани 

шароити мусоиди манзилию маишӣ, аз ҷумла таъмини онҳо бо хонаҳои 

истиқоматии хизматӣ ва ҷудо намудани қитъаҳои замини наздиҳавлигӣ барои 

сохтмони манзил, дарёфти сарчашмаҳои дастгирии молиявии онҳо, дар  ин давра 

аз ҷониби Ҳукумати Ҷумҳурии Тоҷикистон  ба 4 нафар судяҳои Суди Олӣ барои 

харидории манзилҳои истиқоматӣ дар маҷмӯъ 420.000 сомонӣ қарзҳои имтиёзнок 

ҷудо карда шудаанд.  

Илова бар ин, ҷиҳати фароҳам овардани шароити мусоид барои фаъолияти 

самараноки судҳо биноҳои маъмурии судҳои шаҳру ноҳияҳои Роғун, Шаҳристон, 

Тоҷикобод, Сангвор, Кӯҳистони Мастчоҳ, Восеъ, Данғара ва Дарвоз аз нав сохта, 

аксар биноҳои судҳои шаҳру ноҳияҳо таъмири асосӣ ва бо таҷҳизоти замонавӣ, аз 

қабили мизу курсиҳои корӣ ва компютерҳои замонавӣ таъмин карда шуданд. 

Ҳоло аз ҳисоби буҷети ҷумҳуриявӣ биноҳои нави Суди Олии Ҷумҳурии 

Тоҷикистон ва суди ноҳияи Синои шаҳри Душанбе бунёд гардида истодаанд. 

Ҳамзамон дар ин давра музди меҳнати судяҳо ва кормандони дастгоҳи судҳо 

давра ба давра аз 15 то 30 фоиз зиёд карда шуда, 24 нафар судяҳо бо манзилҳои 

истиқоматӣ (хонаҳои хизматӣ), инчунин 32 нафар судяҳо ва 20 нафар кормандони 

дастгоҳҳои судҳо бо қитъаҳои замини наздиҳавлигӣ таъмин гардида, бо 

фармонҳои Президенти Ҷумҳурии Тоҷикистон барои хизмати содиқона ва саҳми 

арзанда дар татбиқи адолати судӣ зиёда аз 47 нафар намояндагони мақомоти судӣ 

бо мукофотҳои давлатӣ сарфароз гардонида шуданд. 

 Вобаста ба тақвияти дастгирии иҷтимоии кормандони мақомоти корҳои 

дохилӣ ва ҷузъу томҳои он, фароҳам овардани шароити мусоиди манзилию 

маишӣ, аз ҷумла таъмин намудан бо хонаҳои истиқоматии хизматӣ, ҷудо 

намудани қитъаҳои замини наздиҳавлигӣ барои сохтмони манзил ва дарёфти 

сарчашмаҳои дастгирии молиявии онҳо аз ҷониби роҳбарияти Вазорати корҳои 

дохилии Ҷумҳурии Тоҷикистон чораҳои зарурӣ андешида шуда истодааст.    

 Аз ҷумла, солҳои 2012-98 нафар, 2013-30 нафар ва 2014-50 нафар бо хонаҳои 

хизматӣ таъмин карда шуда, соли 2012-100 нафар ва соли 2014-160 нафар дар 

ҳудуди ноҳияҳои Ваҳдат ва Рӯдакӣ бо қитъаҳои замини наздиҳавлигӣ таъмин 

карда шудаанд ва ин иқдом идома ёфта истодааст.  

 Инчунин, бобати тақвияти дастгирии иҷтимоии кормандони мақомоти судӣ, 

фароҳам овардани шароити мусоиди манзилию маишӣ, аз ҷумла, таъмини онҳо бо 

хонаҳои истиқоматии хизматӣ ва ҷудо намудани қитъаҳои замини наздиҳавлигӣ 

барои сохтмони манзил ва дарёфти сарчашмаҳои дастгирии молиявии онҳо, 

қобили қайд аст, ки 10 нафар судяҳои судҳои вилояти Хатлон, 3 нафар судяҳои 

судҳои Вилояти Мухтори Кӯҳистони Бадахшон, 3 нафар судяҳои судҳои вилояти 

Суғд ва 5 нафар судяҳои судҳои ноҳияҳои шаҳри Душанбе бо манзили 

истиқоматии хизматӣ таъмин карда шудаанд.  

 Бояд қайд кард, ки масъалаи беҳтар кардани вазъи иҷтимоии судяҳо ва 

кормандони дастгоҳҳои судҳо дар «Барномаи ислоҳоти судӣ-ҳуқуқӣ дар 

Ҷумҳурии Тоҷикистон барои солҳои 2019-2021» низ пешбинӣ шуда, иҷрои он 

таҳти назорат қарор дорад. 

 Инчунин, аз ҷониби мақомоти иҷроияи ҳокимияти давлатии ноҳияи Синои 

шаҳри Душанбе ҷиҳати иҷрои банди мазкур дар давоми солҳои 2016-2017 ба 

оилаҳои кормандони ШВКД-1 ва 2, Шуъбаи Раёсати Кумитаи давлатии амнияти 

миллии Ҷумҳурии Тоҷикистон дар ноҳияи Синои шаҳри Душанбе ба маблағи 

34800 сомонӣ кӯмакпулӣ расонида шудааст.  

  Ҳамзамон аз ҷониби мақомоти иҷроияи ҳокимияти давлатии шаҳри Роғун дар 

соли 2015 ба 5-нафар кормандони ШВКД 2-нафар кормандони Прокуратураи 

шаҳри Роғун барои сохтмони манзилҳои истиқоматӣ қитъаҳои замин вобаста карда 

шуда, роҳбарони мақомотҳои ҳифзи ҳуқуқ бо манзилҳои хизматӣ таъмин карда 

шудаанд. 

 Ба ин монанд, тибқи карорҳои  Раиси шаҳри Ваҳдат аз 13 августи соли 2014, 

№ 1093 аз 25 декабри соли 2014, № 2000 ва аз 10 марти соли 2015, №633 аз ҳисоби 

заминҳои фонди манзилии шаҳр ба 250 нафар кормандони ҳифзи  ҳуқуқ ба ҳар 

кадомашон дар майдони 0,06 га қитъаҳои замини наздиҳавлигӣ дода шудааст. 

  Аз тарафи мақомоти иҷроияи ҳокимияти давлатии шаҳри Турсунзода бошад, 

дар давоми соли 2016 ба як қатор кормандони шуъбаи Вазорати корҳои дохилӣ, 

мақомотҳои прокуратура ва суд (ҷамъ 16 нафар) қитъаҳои замини наздиҳавлигӣ 

ҷудо карда шудааст. 

 Инчунин, ҷиҳати таъмимни иҷрои талаботи ин банд дар давоми 

амалигардонии Нақшаи чорабиниҳои татбиқи Стратегия 20 нафар кормандон ва 

10 нафар собиқадорони шуъбаи Вазорати корҳои дохилӣ бо мукофотҳои пулию 

моддӣ қадрдонӣ карда шуда, ҳамзамон бахшида ба рӯзи таъсисёбии Артиши 

миллии Ҷумҳурии Тоҷикистон ба модароне, ки зиёда аз 3 нафар фарзандонашон 

дар сафи Қувваҳои Мусаллаҳи Ҷумҳурии Тоҷикистон хизмати Модар-Ватанро 

адо намудаанд, 10 адад мошинаҳои дарздӯзӣ тақдим карда шудааст.  

 Қобили зикр аст, ки дар соли 2019 бинои маъмурии Дастгоҳи марказии 

Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон ҳамчун як бинои замонавӣ ва ҷавобгӯ ба талаботҳои муосири 

байналмилалии меъморӣ сохта шуд, ки барои фаъолияти пурсамар ва  судманди 

кормандони Агентӣ дар бино тамоми шароитҳои мусоиди корию хизматӣ 

фароҳам оварда  шудааст. Иншоот аз 7 ошёна иборат буда, дар он утоқҳои кории 

бо мизу курсӣ ва дигар дастгоҳҳои корӣ муҷаҳҳаз, маҷлисгоҳҳо, толори тамрину 

варзиш, китобхонаи замонавӣ ва ошхона ҷой дода шудаанд, ки ба кормандони 

Агентӣ ҷиҳати иҷрои вазифаҳои хизматиашон дар сиёсати давлатӣ дар самти 

муқовимат ба коррупсия мусоидат менамояд. 

 Бо таъмини иҷрои банди мазкур шароити манзилию маишӣ, аз ҷумла, 

таъминоти онҳо бо хонаҳои истиқоматии хизматӣ ва қитъаҳои замини 

наздиҳавлигӣ беҳтар гардида, кормандони мақомоти судӣ, ҳифзи ҳуқуқ ва 

сохторҳои низомии кишвар бо хонаҳои истиқоматии хизматӣ ва қитъаҳои замини 

наздиҳавлигӣ таъмин гардиданд, ки ин раванд ба баландравии ҳисси 

масъулиятшиносии онҳо ва пешгирии содиршавии кирдорҳои коррупсионӣ 

мусоидат намуд.       

 Банди 15-и Нақша “ Дар асоси “Дастурамали баҳисобгирии омории 

ҷиноятҳои хусусияти коррупсионидошта ва Феҳристи чунин ҷиноятҳо” ва 

“Тартиби пешбурди баҳисобгирӣ ва бақайдгирии ягонаи ҷиноятҳо ва шахсони 

ҷиноятсодирнамуда”, таҳия намудани методологияи усулҳои ягонаи таҳлилу 

арзёбии вазъи коррупсия дар вазорату идораҳо”-ро пешбинӣ намудааст.  

  Дар доираи чорабинии мазкур аз ҷониби Прокуратураи генералии Ҷумҳурии 

Тоҷикистон “Методологияи мониторинги омории вазъи мубориза бар зидди 

коррупсия” таҳия карда шуда, он бо Қарори Ҳукумати Ҷумҳурии Тоҷикистон 29 

майи соли 2018, №253 тасдиқ карда шуд.  

 Методологияи мазкур тартиби ҷамъоварӣ ва ташаккули маълумоти оморӣ 

оид ба вазъи пешгирӣ, ошкоркунӣ, бақайдгирӣ, кушодан, рафъ намудан ва 

тафтиши ҳуқуқвайронкуниҳои коррупсионӣ, ҳолати таҳқиқу тафтиш ва баррасии 

судии парвандаҳо оид ба ҷиноятҳои хусусияти коррупсионидошта ва муайян 

намудани вазъи мубориза бо ин намуд ҷиноятҳо бо мақсади таъминоти ҳуқуқӣ- 

иттилоотии мубориза бар зидди коррупсия дар Ҷумҳурии Тоҷикистонро муқаррар 

менамояд.  

   Ҳамзамон баҳри дар амал татбиқ намудани Методологияи мазкур ва 

супоридани ҳисоботи омории Шакли №1-коррупсия дар Донишкадаи омӯзиши 

масъалаҳои қонуният, тартиботи ҳуқуқӣ, ҷинояткорӣ ва такмили ихтисоси 

кормандони мақомоти прокуратура бо кормандони мақомоти Прокуратураи 

Ҷумҳурии Тоҷикистон  машғулиятҳои семинарӣ гузаронида шуданд.  

 Дар соли 2019 ҷиҳати ҳамкориҳои ҳуқуқӣ вобаста ба парвандаҳои ҷиноятӣ, 

оилавӣ ва гражданӣ, мубориза бар зидди экстремизм, терроризм ва ҷиноятҳои 

коррупсионӣ, истирдод ва овардани махкумшудагон лоиҳаҳои Созишномаҳо бо 

зиёда аз 10  давлатҳо  таҳия гардидаанд.     

 Санаи 20 сентябри соли 2018 Созишнома оид ба ҳамкорӣ байни Шӯрои 

ҳамоҳангсозии прокуророни давлатҳои-иштирокчии ИДМ ва Шӯрои 

байнидавлатӣ оид ба муқовимат ба коррупсия ба имзо расонида шудааст.  

 Баъди ба иҷро расидани банди мазкур ва қабул гардидани  “Методологияи 

мониторинги омории вазъи мубориза бар зидди коррупсия” тартиби ҷамъоварӣ ва 

ташаккули маълумоти оморӣ оид ба вазъи муқовимат ба коррупсия муқаррар 

карда шуда, фаъолият дар ин самт ба танзим дароварда шуд.   

 Дар банди 16 “Тибқи тартиби муқарраргардида бастани Созишномаҳои 

байналмилалиро  оид ба кӯмакрасонӣ ба мақомоти ҳифзи ҳуқуқи бар зидди 

коррупсия муборизабаранда ҷиҳати ба роҳ мондани омӯзиши таҷрибаи 

пешқадами давлатҳои хориҷӣ дар самти муқовимат ба коррупсия” пешбинӣ 

гардидааст, ки муҳлати иҷрои банди мазкур солҳои 2013-2016 муқаррар 

гардидааст.   

 Маҳз дар ҳамин замина 10 июни соли 2014 Вазорати корҳои хориҷии   

Ҷумҳурии Тоҷикистон барои бастани Созишнома байни Ҳукумати Ҷумҳурии 

Тоҷикистон ва Ҳукумати Ҷумҳурии Латвия “Оид ба ҳамкорӣ дар мубориза бар 

зидди терроризм, ҷинояткории муташаккилона, муомилоти ғайриқонунии 

воситаҳои нашъадор, моддаҳои психотропӣ, прекурсорҳо ва дигар ҷиноятҳо” 

мусоидат намуд. Тибқи бандҳои 7 ва 15-и Созишномаи мазкур ҷонибҳо 

ҳамкориро дар мубориза бар зидди ҷиноятҳо дар соҳаҳои иқтисодиёт, молия, 

андозбандӣ, соҳибкорӣ, қонунигардонии даромадҳои бо роҳи ҷиноят бадастомада 

ва коррупсия ба роҳ мондаанд.  

 Инчунин, 3 январи соли 2016 дар шаҳри Риёз Созишнома байни Ҳукумати 

Ҷумҳурии Тоҷикистон ва Ҳукумати Шоҳигарии Арабистони Саудӣ “Оид ба 

ҳамкорӣ дар соҳаи мубориза бо ҷинояткорӣ”, 17 марти соли 2016 дар шаҳри Абу-

Забӣ Созишнома байни Ҳукумати Ҷумҳурии Тоҷикистон ва Ҳукумати Аморати 

Муттаҳидаи Араб “Оид ба ҳамкорӣ дар соҳаи амният” ва 12 августи соли 2016 дар 

шаҳри Ҷакарта “Созишномаи ҳамкорӣ байни Департаменти мониторинги 

молиявии Бонки миллии Тоҷикистон ва мақомоти кашшофии Индонезия дар 

самти муқовимат ба қонунигардонии даромадҳои бо роҳи ҷиноят бадастоварда ва 

маблағгузории терроризм” ба имзо расонида шуданд, ки роҳандозии ҳамкориҳои 

байналмилалиро дар соҳаи пешгирӣ ва мубориза бо ҷинояткорӣ, аз ҷумла 

коррупсия тақозо менамоянд. 

 Ҳамкориҳои Ҷумҳурии Тоҷикистон бо кишварҳои Иттиҳоди Давлатҳои 

Мустақил оид ба масъалаҳои муқовимат ба коррупсия дар доираи ин Созмон ва 

сиғаи дуҷониба танзим меёбад. Дар доираи Иттиҳод Шӯрои байнидавлатӣ оид ба 

муқовимат ба коррупсия, Шӯрои роҳбарони мақомоти олии назорати молиявии 

давлатҳои аъзо, Шӯрои ҳамоҳангсозии роҳбарони хадамоти андоз фаъолият 

дошта, Ҷумҳурии Тоҷикистон узви фаъоли онҳо мебошад.  

 Бояд зикр намуд, ки дар нимсолаи аввали соли 2018 дар рафти сафари расмии 

Асосгузори сулҳу ваҳдати миллӣ - Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон ба Ҷумҳурии Қазоқистон 12 санад ба имзо 

расонида шуд, ки яке аз онҳо “Ёддошти тафоҳум оид ба ҳамкорӣ дар соҳаи 

хизмати давлатӣ байни Агентии хизмати давлатии назди Президенти Ҷумҳурии 

Тоҷикистон ва Агентии Ҷумҳурии Қазоқистон оид ба корҳои хизмати давлатӣ ва 

муқовимат бо коррупсия” мебошад.   

 Санаи 1 феврали соли 2018 Созишнома байни Агентии назорати давлатии 

молиявӣ ва мубориза бо коррупсияи Ҷумҳурии Тоҷикистон ва Хадамоти давлатии 

мубориза бо ҷиноятҳои иқтисодии назди Ҳукумати Ҷумҳурии Қирғизистон 

(Полиси молиявӣ) “Оид ба ҳамкориҳо дар соҳаи мубориза бо ҷиноятҳои молиявӣ 

ва иқтисодӣ” ба имзо расид. 

 Инчунин, моҳи июни соли 2018 зимни сафари расмии Президенти Ҷумҳурии 

Исломии Покистон ба Ҷумҳурии Тоҷикистон байни Палатаи ҳисоби Ҷумҳурии 

Тоҷикистон ва Раёсати аудитори генералии Ҷумҳурии Исломии Покистон 

“Ёддошти тафоҳум оид ба ҳамкорӣ дар соҳаи фаъолияти аудиторӣ” ба имзо расид.         

 Дар самти мусоидат ба мақомоти ҳифзи ҳуқуқ қайд кардан ба маврид аст, ки 

масъалаи такмили ихтисоси кормандони мақомоти ҳифзи ҳуқуқи бар зидди 

коррупсия муборизабаранда дар ҷаҳорчӯбаи лоиҳаҳо ё барномаҳои 

зиддикоррупсионии ташкилотҳои байналмилалӣ, аз ҷумла Созмони Ҳамкории 

Иқтисодӣ ва Рушд (СҲИР/OECD) дар рафти мулоқотҳои дуҷонибаи 

намояндагони Вазорат ва СҲИР баррасӣ карда мешавад. 

 Ҳамчунин, дар соли 2019 сафари Вазири корҳои дохилии Ҷумҳурии 

Тоҷикистон (16-18 феврал) ва Сафари расмии Прокурори генералии Ҷумҳурии 

Тоҷикистон (8-10 октябр) ба Давлати Қатар доир гардид. Зимни сафарҳои 

зикргардида мулоқотҳо бо Прокурори генералии Қатар Алӣ бин Фетаис ал-Маррӣ 

ва дигар намояндагони мақомоти дахлдор баргузор шуд. Мавриди зикр аст, ки ҳар 

сол бо ташаббус ва маблағгузории Давлати Қатар дар Женева ва Давҳа барои 

кормандони Прокуратура, Суд, адвокатҳо, муфаттишон, кормандони мақоми 

корҳои дохилӣ давраҳои омӯзишӣ дар самти мубориза бо коррупсия ташкил карда 

мешавад. Намояндагони воломақоми Давлати Қатар аз намояндагони Ҷумҳурии 

Тоҷикистон ҷиҳати иштирок дар ин давраҳои омӯзишӣ даъват ба амал оварданд. 

Илова ба ин, дар сохтори Прокуратураи генералии Давлати Қатар донишкадаи 

махсус бо мақсади омӯзиши роҳҳои пешгирӣ ва мубориза бо коррупсия ва 

ҷиноятҳои иқтисодӣ амал мекунад ва дипломи ин муассиса аз ҷониби  СММ 

эътироф шудааст. Дар ин замина пешниҳод матраҳ шудааст, ки байни сохторҳои 

дахлдори Ҷумҳурии Тоҷикистон ва Давлати Қатар санади дуҷониба оид ба 

ҳамкорӣ дар самти мубориза бо коррупсия ва ҷиноятҳои иқтисодӣ ба имзо 

расонида шавад.  

 Ҳамин тариқ, дар доираи сафари расмии Прокурори генералии Ҷумҳурии 

Тоҷикистон Ёддошти тафоҳуми ҳамкорӣ байни прокуратураҳои генералии ду 

кишвар ба имзо расид. Дар асоси моддаҳои 2 ва 3-и санади мазкур қайд шудааст, 

ки дар сурати мувофиқа ва ҳамоҳангиҳои байни тарафҳо ҷониби Қатар давраҳои 

омӯзиширо барои намояндагони мақомоти ҳифзи ҳуқуқи Ҷумҳурии Тоҷикистон 

роҳандозӣ менамояд. 

 Вазорати корҳои хориҷии Ҷумҳурии Тоҷикистон омода аст, ки дар ҳолати 

пешниҳод гардидани лоиҳаи созишномаҳои байналмилалӣ ва байниидоравӣ аз 

ҷониби мақомоти дахлдори Ҷумҳурии Тоҷикистон барои мувофиқаи онҳо 

чораҳои зарурӣ андешад.   

 Ҳамин тариқ, бо андешидани чорабиниҳои болозикр заминаи мусоиди 

ҳуқуқӣ оид ба расонидани ёрии тарафайн вобаста ба муайян кардани шахсоне, ки 

дар содир намудани ҷиноятҳои коррупсионӣ гумонбар дониста шудаанд, муайян 

намудани молу мулки онҳо ва мубодилаи маълумот доир ба масъалаҳои 

муқовимат ба коррупсия фароҳам оварда шуд.    

 Банди 17 “Таҳия ва ба Ҳукумати Ҷумҳурии Тоҷикистон пешниҳод намудани 

лоиҳаи Қонуни Ҷумҳурии Тоҷикистон «Дар бораи ворид намудани тағйиру 

иловаҳо ба Қонуни Ҷумҳурии Тоҷикистон «Дар бораи Агентии назорати давлатии 

молиявӣ ва мубориза бо коррупсия»-ро пешбинӣ намудааст. Ҳадафи асосии ин 

банд васеъ намудани функсияҳои мақомоти махсусгардонидашудаи 

зиддикоррупсионӣ дар марҳилаи пешгирии коррупсия мебошад.  

  Мавриди зикр аст, ки тибқи Қонуни Ҷумҳурии Тоҷикистон «Дар бораи ворид 

намудани тағйиру иловаҳо ба Қонуни Ҷумҳурии Тоҷикистон «Дар бораи Агентии 

назорати давлатии молиявӣ ва мубориза бо коррупсия» таҳти №989 аз 22 июли 

соли 2013 ба моддаи 31 тағйирот ворид карда шудааст. 

 Баҳри дар марҳилаи пешгирии коррупсия васеъ намудани функсияҳои 

мақомоти махсусгардонидашудаи зиддикоррупсионӣ бо Фармони Президенти 

Ҷумҳурии Тоҷикистон аз  моҳи сентябри соли 2014 ба сохтори Агентии назорати 

давлатии молиявӣ ва мубориза бо коррупсияи Ҷумҳурии Тоҷикистон тағйирот 

ворид карда шуда, Сарраёсати пешгирии коррупсия таъсис дода шудааст, ки аз 

Раёсати таҳлили хавфҳои коррупсия ва пешгирии ҳуқуқвайронкуниҳои 

коррупсионӣ, Раёсати муносибатҳои байналмилалӣ, робита бо ҷомеа ва воситаҳои 

ахбори омма ва Раёсати экспертизаи зиддикоррупсионии санадҳои меъёрии 

ҳуқуқӣ ва лоиҳаҳои онҳо иборат мебошад.  

 Қобили таъкид аст, ки дар ин замина бо мақсади васеъ намудани функсияҳои 

пешгирикунанда соли 2019 дар асоси Фармони Президенти Ҷумҳурии Тоҷикистон 

ба сохтори амалкунандаи Агентии назорати давлатии молиявӣ ва мубориза бо 

коррупсияи Ҷумҳурии Тоҷикистон тағйирот ворид карда шуда, номи Сарраёсати 

пешгирии коррупсия ба Сарраёсати муқовимат ба коррупсия иваз карда шуд. 

Сарраёсати муқовимат ба коррупсия аз Раёсати таҳлили хавфҳои коррупсия ва 

пешгирии ҳуқуқвайронкуниҳои коррупсионӣ, Раёсати экспертизаи 

зиддикоррупсионии санадҳои меъёрии ҳуқуқӣ ва лоиҳаҳои онҳо ва шуъбаи 

муносибатҳои байналмилалӣ, маркази матбуот ва робита бо ҷомеа иборат 

мебошад.   

 Инчунин, бо мақсади васеъ намудани функсияҳои мақомоти 

махсусгардонидашудаи зиддикоррупсионӣ тибқи Қонуни Ҷумҳурии Тоҷикистон 

«Дар бораи ворид намудани  тағйиру иловаҳо ба Қонуни Ҷумҳурии Тоҷикистон 

«Дар бораи Агентии назорати давлатии молиявӣ ва мубориза бо коррупсия»  аз 27 

ноябри соли 2014, №1136  ба моддаҳои 3, 18, 19, 23, 24, 25, 28, 30, 31, 33, 35 ва 36-

и Қонуни Ҷумҳурии Тоҷикистон «Дар бораи Агентии назорати давлатии молиявӣ 

ва мубориза бо коррупсия» тағйиру иловаҳо ворид карда шудаааст. 

Ҳамзамон бояд қайд намуд, ки тибқи Фармони Президенти Ҷумҳурии 

Тоҷикистон «Дар бораи ворид намудани тағйиру иловаҳо ба Фармони Президенти 

Ҷумҳурии Тоҷикистон аз 10 январи соли 2007, №143» ба сохтори мақомоти 

Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон аз 23 октябри соли 2017, №954 тағйиру иловаҳо ворид карда шуд. 

  Аз ин рӯ, зарурат ба миён омад, ки дар санадҳои меъёрии ҳуқуқии 

батанзимдарорандаи фаъолияти Агентӣ, аз ҷумла, ба Қонуни Ҷумҳурии 

Тоҷикистон «Дар бораи Агентии назорати давлатии молиявӣ ва мубориза бо 

коррупсияи Ҷумҳурии Тоҷикистон» низ, ҷиҳати мукаммал ва мутобиқ 

гардонидани меъёрҳо, вобаста ба сохтори нави пешниҳодгашта, тағйиру иловаҳо 

ворид карда шаванд.  

Дар ин асос аз ҷониби Агентӣ лоиҳаи Қонуни Ҷумҳурии Тоҷикисто оид ба 

ворид намудани тағйиру иловаҳо ба Қонуни Ҷумҳурии Тоҷикистон "Дар бораи 

Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон" таҳия карда шуда, дар Қонуни мазкур 16 тағйиру иловаҳо ворид 

карда шуданд ва баъди мувофиқа бо вазорату идораҳои дахлдор ба Ҳукумати 

Ҷумҳурии Тоҷикистон пешниҳод карда шуд, ки он санаи 2 январи соли 2020 ба 

имзо расонида шуд.  

 Ҳамин тариқ, бо иҷро гардидани банди мазкур як чанд маротиба ба Қонуни 

Ҷумҳурии Тоҷикистон «Дар бораи Агентии назорати давлатии молиявӣ ва 

мубориза бо коррупсияи Ҷумҳурии Тоҷикистон» тағйиру иловаҳо ворид карда 

шуда, функсияҳои мақомоти Агентӣ дар самти пешгирии коррупсия  васеъ 

гардидааст.   

 Банди 18-и Нақшаи чорабиниҳои татбиқи Стратегия “Дар заминаи 

Донишкадаи идоракунии давлатии назди Президенти Ҷумҳурии Тоҷикистон 

таъсис додани Маркази такмили ихтисоси кормандони мақомоти 

муборизабаранда бар зидди коррупсия ва судӣ”-ро пешбинӣ намудааст. Ҳадафи 

он баланд бардоштани малака ва донишҳои касбӣ бо истифода аз дастовардҳои 

илмиву техникӣ мебошад.  

 Ҷиҳати иҷрои талаботи мазкур бо фармоиши ректори Донишкадаи 

идоракунии давлатии назди Президенти Ҷумҳурии Тоҷикистон аз 2 декабри соли 

2017, №170/1 дар назди Донишкадаи идоракунии давлатӣ Маркази такмили 

ихтисоси кормандони мақомоти муборизабаранда бар зидди коррупсия таъсис 

дода шуд.  

Мувофиқи тавсияи 3 банди 18 «Нақшаи чорабиниҳо оид ба таъмини иҷрои 

тавсияҳои Созмони ҳамкории иқтисодӣ ва рушд (СҲИР) барои Тоҷикистон дар 

доираи Нақшаи амалиёти истамбулии Шабакаи мубориза зидди коррупсия барои 

давлатҳои Аврупои Шарқӣ ва Осиёи Марказӣ барои солҳои 2018-2019» (Маркази 

такмили ихтисоси кормандонии мақомоти мубориза бар зидди коррупсия ва 

судяҳо ба кор дароварда шуда, рушди ин муассиса бо фароҳам овардани заминаи 

кофии моддию техникӣ ва бо кадрҳои соҳибтахассус пурра сохтани ҳайати 

омузгорони он таъмин карда шавад) барои Маркази мазкур дар бинои нави 

Академия утоқҳои кории махсус ҷудо карда шуда, он бо таҷҳизоти зарурии 

аввалия таъмин карда шудааст. Дар баробари ин барои пурра сохтани ҳайати 

касбӣ, тариқи модулҳои таълимӣ  шурӯъ аз моҳи июли соли 2019 бо САҲА дар 

доираи лоиҳаи нави ҳамкорӣ ба роҳ монда шудааст.  

        Мувофиқи тавсияи 7 банди 7 «Нақшаи чорабиниҳо оид ба таъмини иҷрои 

тавсияҳои Созмони ҳамкории иқтисодӣ ва рушд (СҲИР) барои Тоҷикистон дар 

доираи Нақшаи амалиёти истамбулии Шабакаи мубориза зидди коррупсия барои 

давлатҳои Аврупои Шарқӣ ва Осиёи Марказӣ барои солҳои 2018-2019» (Ташкил 

ва ҷамъоварии мавод барои таҳлили омори марбут ба масъалаҳои пешгирии 

коррупсия дар хизмати давлатӣ, дар Академияи идоракунии давлатии назди 

Президенти Ҷумҳурии Тоҷикистон ва Маркази такмили ихтисоси кормандони 

мақомоти муборизабарнда бар зидди коррупсия ва судӣ курсҳои такмили ихтисос 

дар мавзӯъҳои сиёсати зиддикоррупсионӣ ва дар идомаи он суҳбатҳо, мизи 

мудаввар ва пурсишномаҳо гузаронида шуда, тавассути ин чорабиниҳо 

маълумоти зарурӣ барои таҳлил ва таҳқиқоти минбаъда ҷамъоварӣ шудааст.  

Дар натиҷаи таъмини иҷрои банди мазкур дар доираи фаъолияти Маркази 

такмили ихтисоси кормандони мақомоти муборизабаранда бар зидди коррупсия 

вобаста ба масъалаи омӯзиши қонунгузории зиддикоррупсионӣ, оид ба риояи 

одоби хизмати давлатӣ, бартараф намудани бархӯрди манфиатҳо, этикаи касбии 

хизматчиёни давлатӣ ва тақвият бахшидан ба раванди муқовимат ба коррупсия, аз 

ҷумла дар курсҳои бозомӯзӣ ва такмили ихтисоси хизматчиёни давлатӣ дар 

солҳои 2019-2020 аз рӯйи модулҳои таълимии «Стратегияи муқовимат ба 

коррупсия дар Ҷумҳурии Тоҷикистон», «Арзишҳои ахлоқӣ ва пешгирии хавфҳои 

коррупсионӣ», «Коррупсия ҳамчун зуҳуроти иҷтимоӣ: манбаъ ва омилҳои он», 

«Қонунгузории Ҷумҳурии Тоҷикистон дар самти мубориза бо коррупсия», 

«Роҳҳои муқовимат бо коррупсия», «Кодекси одоби хизматчиёни давлатӣ» ва 

мавзӯҳои дигар аз тарафи ҳайати омӯзгорону профессорони Академияи 

идоракунии давлатӣ ва масъулони Маркази такмили ихтисоси кормандони 

мақомоти муборизабаранда бар зидди коррупсия гузаронида шудаанд.  

Аз ҷумла: 

  -аз 18 то 23 феврали соли 2019 курси такмили ихтисос барои хизматчиёни 

давлатии Хадамоти давлатӣ оид ба назорат дар соҳаи энергетика, аз рӯи барномаи 

«Заминаҳои ҳуқуқии хизмати давлатӣ ва идоракунии соҳаи энергетика» дар ҳаҷми 

46 соат, дар шаҳри Душанбе;  

-аз 11 то 13 апрели соли 2019 курси сайёри такмили ихтисос барои 

намояндагони мақомоти муборизабарада ба муқобили коррупсия (сохторҳои 

маҳаллии мақомоти Прокуратура, Вазорати корҳои дохилӣ, Кумитаи давлатии 

амнияти миллӣ ва Агентии назорати давлатии молиявӣ ва мубориза бо коррупсия) 

дар вилояти Хатлон (минтақаи Бохтар) аз рӯи барномаи «Сиёсати давлатии 

муқовимат бо коррупсия дар Ҷумҳурии Тоҷикистон» бо фарогирии 52 нафар, дар 

шаҳри Бохтар; 

  -аз 22 то 27 апрели соли 2019 курси сайёри бозомӯзӣ барои хизматчиёни 

давлатии ВМКБ, аз рӯйи барномаи «Асосҳои ҳуқуқии хизмати давлатӣ» бо 

фарогирии 31 нафар, дар шаҳри Хоруғ; 

-аз 13 то 18 майи соли 2019 курси такмили ихтисос барои кормандонии 

мақомоти муборизабаранда ба муқобили коррупсия (сохторҳои мақомоти 

Прокуратураи генералӣ, Вазорати корҳои дохилӣ, Кумитаи давлатии амнияти 

миллӣ, Агентии назорати давлатии молиявӣ ва мубориза бо коррупсия ва 

Хадамоти гумрук) аз рӯи барномаи «Сиёсати давлатии муқовимат бо коррупсия 

дар Ҷумҳурии Тоҷикистон» бо иштироки 80 нафар шунаванда дар Донишкада;  

-аз 27 то 29 майи соли  2019 курси сайёри такмили ихтисос барои 

намояндагони мақомоти муборизабаранда ба муқобили коррупсия (сохторҳои 

мақомоти Прокуратураи генералӣ, Вазорати корҳои дохилӣ, Кумитаи давлатии 

амнияти миллӣ, Агентии назорати давлатии молиявӣ ва мубориза бо коррупсия ва 

Хадамоти гумрук)-и шаҳри Душанбе ва ноҳияҳои он, шаҳру ноҳияҳои тобеи 

ҷумҳурӣ, аз рӯи барномаи «Сиёсати давлатии муқовимат бо коррупсия дар 

Ҷумҳурии Тоҷикистон» бо фарогирии 38 нафар, дар шаҳри Роғун;  

-аз 27 то 29 майи соли 2019 курси сайёри такмили ихтисос барои 

кормандони фурудгоҳҳои кишвар аз рӯйи барномаи «Этикаи касбӣ ва фарҳанги 

суханварӣ» бо фарогирии 31 нафар, дар шаҳри Душанбе;  

-аз 17 то 19 июни соли 2019 курси сайёри такмили ихтисос барои 

намояндагони мақомоти муборизабаранда ба муқобили коррупсия (сохторҳои 

мақомоти маҳаллии Прокуратура, Вазорати корҳои дохилӣ, Кумитаи давлатии 

амнияти миллӣ, Агентии назорати давлатии молиявӣ ва мубориза бо коррупсия ва 

Хадамоти гумрук) дар вилояти Суғд, аз рӯи барномаи «Сиёсати давлатии 

муқовимат бо коррупсия дар Ҷумҳурии Тоҷикистон» бо фарогирии 36 нафар, дар 

шаҳри Гулистон;   

-аз 24 то 29 июни соли 2019 курси такмили ихтисос барои хизматчиёни 

давлатии Хадамоти давлатӣ оид ба назорат дар соҳаи энергетика, аз рӯи барномаи 

«Заминаҳои ҳуқуқии хизмати давлатӣ ва идоракунии соҳаи энергетика» дар ҳаҷми 

46 соат, дар шаҳри Душанбе; 

-аз 6 то 8 августи соли 2020 курси сайёри такмили ихтисос барои 

намояндагони мақомоти муборизабаранда ба муқобили коррупсия (сохторҳои 

маҳаллии мақомоти Прокуратура, Вазорати корҳои дохилӣ, Кумитаи давлатии 

амнияти миллӣ ва Агентии назорати давлатии молиявӣ ва мубориза бо коррупсия 

ва Хадамоти гумрук дар ВМКБ) ва сармутахассисон (мутахассисони пешбар)-и 

шуъба ва бахшҳои сабти асноди ҳолати шаҳрвандии шаҳру ноҳияҳои ВМКБ аз 

рӯи барномаи «Сиёсати давлатӣ дар самти мубориза бар зидди коррупсия дар 

Ҷумҳурии Тоҷикистон». 

Дар курсҳои мазкур ҳамчунин омӯзиши мавзӯъҳои вобаста ба татбиқи 

«Стратегияи муқовимат бо коррупсия дар Ҷумҳурии Тоҷикистон»  аз қабили 

«Алоқамандии коррупсия бо қонунигардонии даромадҳои бо роҳи ҷиноят 

бадастомада ва роҳҳои содир гардидани он», «Хусусиятҳои хоси тафтиши 

ҷиноятҳо дар соҳаи иқтисодиёт», «Рафъи ҳолатҳое, ки ба содир шудани ҷиноят ва 

дигар қонуншиканиҳо мусоидат мекунанд», «Омилҳои сар задани ҳолатҳои 

коррупсионӣ ва пешгирии онҳо дар мақомоти давлатӣ»,  Қонуни Ҷумҳурии 

Тоҷикистон «Дар бораи мубориза бар зидди коррупсия», «Таҷрибаи ҷаҳонии 

мубориза бо коррупсия». «Коррупсия ҳамчун зуҳуроти иҷтимоӣ: манбаъ ва 

омилҳои он» ва ғайра ба роҳ монда шуданд.    

Санаи 6 декабри соли 2019 дар Академияи идоракунии давлатӣ аз тарафи 

масъулони Маркази такмили ихтисоси кормандони мақомоти муборизабаранда 

бар зидди коррупсия ва судӣ мизи мудаввар дар мавзӯи «Коррупсия- зуҳуроти 

номатлуб» бо ҳайати кормандону омӯзгорон ва донишҷӯёну магистрантон 

гузаронида шуд. 

Бо ҳамин тартиб санаи 18-20 декабри соли 2019 дар Академияи идоракунии 

давлатӣ бо ташаббуси Маркази такмили ихтисоси кормандони мақомоти 

муборизабаранда бар зидди коррупсия ва судӣ дар заминаи Пажӯҳишгоҳи 

идоракунии давлатӣ ва хизмати давлатӣ семинари омӯзишӣ дар мавзӯи «Омӯзиши 

масъалаҳои муқовимат бо коррупсия дар Тоҷикистон» аз тарафи Дафтари 

Барномаҳои САҲА дар Душанбе бо иштироки намояндагони Академия ва 

мақомотҳои муборизабаранда бо коррупсия гузаронида шуд.  

        Таъмини иҷрои талаботи банди мазкур  ба баланд гардидани малака ва 

донишҳои касбии кормандони соҳаҳои болозикр  бо истифода аз дастовардҳои 

илмиву техникӣ мусоидат намуд.    

   Банди 19 “Ворид намудани тағйиру иловаҳои дахлдорро ба Кодекси 

ҷиноятии Ҷумҳурии Тоҷикистон, бо мақсади пешбинӣ намудани ҷавобгарии 

ҷиноятӣ барои ришвахурӣ (порахӯрӣ) аз тарафи шахсони мансабдори хориҷӣ ва 

ташкилотҳои байналмилалӣ (ба истиснои дорои масуният) бо роҳи аниқ намудан 

ва васеъ гардонидани мафҳуми шахси мансабдор” пешбинӣ намудааст. Мақсади 

ин чорабинӣ иҷрои талаботи стандартҳои байналмилалӣ буда, иҷрои он соли 2013 

ба нақша гирифта шудааст. 

 Қобили қайд аст, ки  бо мақсади татбиқи Нақшаи чорабиниҳо оид ба таъмини 

иҷрои тавсияҳои СҲИР барои Тоҷикистон дар доираи Нақшаи Истамбулии 

шабакаи мубориза бо коррупсия барои кишварҳои Аврупои Шарқӣ ва Осиёи 

Марказӣ бо Амри Президенти Ҷумҳурии Тоҷикистон №АП-2217 аз 18 апрели 

соли 2013 гурӯҳи кории байниидоравӣ таъсис дода шудааст, ки лоиҳаҳои 

санадҳои меъёрии ҳуқуқии дахлдорро таҳия ва мувофиқа намуда, тибқи тартиби 

муқараргардида ба Ҳукумати Ҷумҳурии Тоҷикистон пешниҳод намояд. 

  Бо мақсади мутобиқгардонии қонунгузории миллӣ ба меъёрҳои Конвенсияи 

СММ зидди коррупсия, тавсияҳои FATF  ва СҲИР бо назардошти таклифу 

пешниҳодҳои гурӯҳи кории байниидоравӣ аз ҷониби Агентии назорати давлатии 

молиявӣ ва  мубориза бо коррупсияи Ҷумҳурии Тоҷикистон корҳои муайяне ба 

анҷом расонида шудаанд. 

 Аз ҷумла, бо мақсади пешбинӣ намудани ҷавобгарии ҷиноятӣ барои 

ришвахурӣ (порахӯрӣ) аз тарафи шахсони мансабдори хориҷӣ ва ташкилотҳои 

байналмилалӣ (ба истиснои дорои масуният) бо роҳи аниқ намудан ва васеъ 

гардонидани мафҳуми “шахси мансабдор”, баҳри  ворид намудани тағийру 

иловаҳои дахлдор ба Кодекси ҷиноятии Ҷумҳурии Тоҷикистон, бо пешниҳоди 

Агентии назорати давлатии молиявӣ ва  мубориза бо коррупсияи Ҷумҳурии 

Тоҷикистон бо Қонуни Ҷумҳурии Тоҷикистон “Дар бораи ворид намудани 

тағийру иловаҳо ба Кодекси ҷиноятии Ҷумҳурии Тоҷикистон” таҳти №1028 аз 12 

ноябри соли 2013 мафҳуми “шахси мансабдор”-и дар ҳамин Кодекс пешбинишуда 

васеъ гардида, ба моддаҳои 319, 320, 321 КҶ Ҷумҳурии Тоҷикистон тағйиру 

иловаҳо ворид карда шудааст, ки мувофиқи он ҷавобгарии шахси мансабдори 

давлати хориҷӣ ё шахси мансабдори ташкилоти байналмилалӣ барои содир 

намудани ҷинояти гирифтан ва додани пора ва иғвои пора пешбинӣ карда 

шудааст.  

 Бо ворид гардидани тағйиру иловаҳо ба Кодекси ҷиноятии Ҷумҳурии 

Тоҷикистон ҷавобгарии ҷиноятӣ барои ришвахурӣ (порахӯрӣ) аз тарафи шахсони 

мансабдори хориҷӣ ва ташкилотҳои байналмилалӣ (ба истиснои дорои масуният) 

пешбинӣ карда шуд, ки минбаъд барои ба ҷавобгарии ҷиноятӣ кашидани ин 

субъектон заминаи ҳуқуқӣ гузошт.  

 Бо муайян гардидани мафҳуми “шахси мансабдор” мухолифати байни 

меъёрҳои санадҳои меъёрии ҳуқуқӣ аз байн бурда шуда, доираи субъектоне, ки 

зери ин мафҳум қарор мегиранд, муайян гардид.  

3.ДАР САМТИ ПЕШГИРИИ КОРРУПСИЯ 

 

   Дар Нақшаи чорабиниҳои татбиқи Стратегия вобаста ба самти пешгирии 

коррупсия, ки ҳамчун усули самаранок ва натиҷабахши муқовимат ба коррупсия 

маҳсуб дониста мешавад, чорабиниҳо дар бандҳои аз 20 то 33 пешбинӣ карда 

шудаанд. 

 Аз ҷумла, банди 20 “Омӯзиши таҷрибаи муваффақи давлатҳои пешқадамро 

оид ба пешгирии коррупсия ва ҷорӣ намудани ҳукумати электронӣ, инчунин оид 

ба танзими ҳуқуқии хизмати давлатӣ (бо роҳи баланд бардоштани музди меҳнат 

ва нуфузи хизмати давлатӣ) ва низоми пешгирии бархӯрди манфиатҳо”  пешбинӣ 

менамояд. 

 Қайд намудан лозим аст, ки таҷрибаомӯзии хизматчиёни давлатӣ  солҳои 

2012-2013 дар давлатҳои Франсия, Полша, ҷумҳуриҳои Беларус, Украина, 

Қазоқистон, Қирғизистон ва Федератсияи Россия барои кормандони Агентии 

хизмати давлатии назди Президенти Ҷумҳурии Тоҷикистон, Донишкадаи 

идоракунии давлатии назди Президенти Ҷумҳурии Тоҷикистон ва мақомоти 

давлатӣ ташкил карда шуд. Дар рафти муаррифот паҳлуҳои мутобиқи таҷрибаи 

кишварҳои пешрафта ба хизмати давлатии Ҷумҳурии Тоҷикистон мавриди 

омӯзиш қарор дода шуда, барои истифода тавсия дода мешаванд. 

 Дар Агентии хизмати давлатии назди Президенти Ҷумҳурии Тоҷикистон 

таҷрибаи кишварҳои пешрафта дар самти хизмати давлатӣ ва муқовимат ба 

коррупсия вобаста ба хусусиятҳои хоси ҷумҳурӣ мавриди омӯзиш ва истифода 

қарор мегиранд.  

 Дар ин давра роҳбарият ва кормандони Агентии хизмати давлатии назди 

Президенти Ҷумҳурии Тоҷикистон дар кори форуми байналмилалӣ оид ба рушди  

соҳаи хизмати давлатӣ  дар шаҳри Остонаи Ҷумҳурии Қазоқистон, дар 

таҷрибаомӯзӣ дар давлати Эстония ва конференсияи байналмилалӣ дар Ҷумҳурии 

Озарбойҷон иштирок намуданд. 

 Агентии хизмати давлатии назди Президенти Ҷумҳурии Тоҷикистон ҳамчун 

мушоҳидачӣ дар шабакаи минтақавии хизмати давлатӣ дар шаҳри Остонаи 

Ҷумҳурии Қазоқистон пайваста иштирок менамояд, ки фаъолияти ин шабака ба 

ҳалли масъалаҳои хизмати давлатӣ ва пешгирии коррупсия равона карда шудааст. 

 Роҳбарияти Агентии назорати давлатии молиявӣ ва  мубориза бо коррупсияи 

Ҷумҳурии Тоҷикистон, Агентии хизмати давлатии назди Президенти Ҷумҳурии 

Тоҷикистон ва Донишкадаи такмили ихтисоси хизматчиёни давлатӣ дар вохӯрӣ 

бо гурӯҳи экспертҳои байналмилалии Шабакаи зиддикоррупсионии Аврупои 

Шарқӣ ва Осиёи Марказии СҲИР иштирок намуда, як қатор пешниҳодҳоро 

ҷиҳати такмили қонунгузории соҳаи хизмати давлатӣ, аз ҷумла дар бахши 

баргузории озмунҳо, татбиқи Кодекси одоби хизматчии давлатии Ҷумҳурии 

Тоҷикистон, эъломиякунонии манфиатҳо, амволи аъзои оила ва танзими бархӯрди 

манфиатҳо баррасӣ намуданд. 

 Дар ҳамин давра, дар Дафтари САҲА ду маротиба семинар оид ба механизми 

мониторинги рафти татбиқи Конвенсияи СММ зидди коррупсия доир гардида, 

дар онҳо намояндагони Агентии назорати давлатии молиявӣ ва мубориза бо 

коррупсияи Ҷумҳурии Тоҷикистон, Агентии хизмати давлатии назди Президенти 

Ҷумҳурии Тоҷикистон  ва дигар мақомоти ҳифзи ҳуқуқ иштирок намуданд. Дар 

семинарҳо аз ҷониби коршиноси Идораи СММ тартиби худбаҳодиҳӣ ва тайёр 

намудани маърӯзаҳои миллии Ҷумҳурии Тоҷикистон, ки ба СММ пешниҳод 

мешаванд, таълим дода шуданд, ки  масъалаҳои ҳуқуқи инсонро низ дар бар 

мегирад. 

   Дар Вазорати корҳои хориҷии Ҷумҳурии Тоҷикистон курси «Муқаддимаи 

шартномаҳои байналмилалӣ» доир гардид, ки дар он намояндагони вазорату 

идораҳо, аз ҷумла Агентии назорати давлатии молиявӣ ва мубориза бо коррупсия 

Ҷумҳурии Тоҷикистон иштирок намуданд ва дар курси мазкур таҷрибаҳои 

байналмилалӣ оид ба тарзу тартиби бастани шартномаҳои байналмилалӣ дар 

самти пешгирии коррупсия омӯхта шуд. 

 Ҳамчунин, намояндагони мақомоти ҳифзи ҳуқуқ, аз ҷумла  Агентии назорати 

давлатии молиявӣ ва мубориза бо коррупсия  Ҷумҳурии Тоҷикистон дар кори 

мизи мудаввар дар мавзӯи «Шаффофияти фаъолияти мақомоти давлатӣ, рушди 

заминаҳои ҳуқуқӣ, иштироки ҷомеаи шаҳрвандӣ, бахши хусусӣ ва воситаҳои 

ахбори омма дар муқовимат ба коррупсия» дар Дафтари САҲА иштирок 

намуданд. Аз ҷумла, дар ин семинар таҷрибаи кишвари Гурҷистон оид ба ҷорӣ 

гардидани элементҳои ҳукумати электронӣ муаррифӣ гардида, хизматрасониҳои 

давлатӣ, ки дар «Хонаи адлия» расонида мешавад бо дигар инфрасохтораш 

мавриди таваҷҷуҳи иштироккунандагон қарор гирифт. 

 Барои омӯзиши таҷрибаи хизматрасониҳои давлатӣ кормандони шӯъбаҳои 

Агентии хизмати давлатӣ дар шаҳри Душанбе ва шаҳру ноҳияҳои тобеи ҷумҳурӣ 

ба Ҷумҳурии Озарбойҷон сафари хизматӣ анҷом доданд. 

 Илова бар ин, кормандони Агентии назорати давлатии молиявӣ ва мубориза 

бо коррупсияи Ҷумҳурии Тоҷикистон ва Агентии хизмати давлатии назди 

Президенти Ҷумҳурии Тоҷикистон вобаста ба масъалаҳои муқовимат ба 

коррупсия  дар семинари омӯзишии тартиби таҳияи Стратегияи мубориза бо 

коррупсия ва методологияи экспертизаи зиддикоррупсионӣ дар дафтари САҲА, 

дар мулоқот бо намояндагони САҲА ва вазорату идораҳо оид ба муайян 

намудани нақшаи амали муқовимат ба коррупсия барои соли 2016 иштирок 

намуданд. 

 Вобаста ба ташкили таҷрибаомӯзӣ дар мақомоти зиддикоррупсионии 

хориҷии дорои таҷрибаи пешқадам ва ба роҳ мондани омӯзиши забонҳои хориҷӣ 

ва кор бо техникаи махсус намояндагони Агентии хизмати давлатии назди 

Президенти Ҷумҳурии Тоҷикистон аз 20 то 24 майи соли 2015 ба шаҳри Остонаи 

Ҷумҳурии Қазоқистон сафар намуда, дар Конференсияи байналмилалӣ дар мавзӯи 

“Низоми идоракунӣ ва одоби хизматӣ ҳамчун омилҳои асосии самаранокии 

хизмати давлатӣ”  ва аз 29 июн то 02 июли соли 2015 дар шаҳри Батумии 

Ҷумҳурии Гурҷистон  дар Конференсия дар мавзӯи “Поквиҷдонии касбӣ ва 

мубориза бо коррупсия” таҷрибаи давлатҳои аъзои Шабакаи минтақавӣ дар соҳаи 

хизмати давлатӣ (таҷрибаи Гурҷистон)  иштирок намуда, аз натиҷаи сафарҳои 

хизматӣ ҳисобот пешниҳод кардаанд. 

    Зимни ин таҷрибаомӯзиҳо муайян гардид, ки дар Ҷумҳурии Гурҷистон чунин 

таҷрибаи пешқадам ҷой дорад ва он боиси таваҷҷуҳ, омӯзиш ва баррасӣ мебошад.  

 Аз ҷумла: 

 1. Бархӯрди манфиатҳо тавассути Қонуни Ҷумҳурии Гурҷистон «Дар бораи 

бархӯрди манфиатҳо» танзим мегардад, ки Агентии хизмати давлатии назди 

Президенти Ҷумҳурии Тоҷикистон дар ҳамкорӣ бо дигар мақомоти бо коррупсия 

муборизабаранда, лоиҳаи чунин Қонунро омода карда истодааст; 

 2. Дар хизмати давлатии Гурҷистон институти хабардиҳӣ  ва  гузориш додан 

ба роҳбарият амал менамояд, ки ин яке аз омилҳои ташаккули поктинатии касбӣ 

ба шумор меравад. Дар Гурҷистон барномаи навин  ҷорӣ карда шудааст, ки дар 

мавриди пахш намудани тугмачаи сурх, дар бораи ҳар гуна кирдорҳои  

коррупсионӣ маълумот дода мешавад. Дар дастурамалҳои мансабии Агентии 

хизмати давлатии назди Президенти Ҷумҳурии Тоҷикистон дар бораи ба роҳбари 

мақомоти давлатӣ ва ҳифзи ҳуқуқ оид ба кирдорҳои коррупсионии содиршуда 

хабар додан, ҳамчун уҳдадории хизматчии давлатӣ пешбинӣ карда шудааст. 

Борои ҷорӣ намудани чунин чорабинӣ ба мақомоти давлатӣ  тавсия дода шудааст; 

 3.Дар Гурҷистон ҷиҳати ҷорӣ намудани ҳукумати электронӣ корҳои зиёд, аз 

ҷумла ҷорӣ гардидани хариди электронӣ, компютеркунонии мактабҳо, 

имтиҳонсупории электронӣ, дар сомонаи интернетӣ кушодани портали 

хизматрасониҳои давлатӣ, низоми бойгонии электронии иттилоот, низоми нуқтаи 

ягонаи хизматрасонӣ ва раванди сабти овоз анҷом дода мешаванд. Қайд намудан 

лозим аст, ки барои ҷорӣ намудани ҳукумати электронӣ дар Ҷумҳурии 

Тоҷикистон ин таҷриба боиси омӯзиш ва дастгирӣ мебошад;  

  4. Дар «Хонаи адлия», ки тавассути он 350 намуд хизматрасониҳои давлатӣ 

расонида мешавад, феҳристи гражданӣ, бойгонӣ, табодули иттилоот ва портал 

мавҷуд аст. 

 Бояд қайд намуд, ки дар соли 2017 аз ҳисоби кормандони Агентӣ 21 нафар ба 

хориҷи кишвар сафарҳои хизматӣ анҷом дода, дар 10 барномаву семинарҳои 

омӯзишӣ ва конфронсҳои байналмилалии зиддикоррупсионии хориҷӣ ширкат 

варзиданд.   

 Аз ҷумла, кормандони Агентӣ дар семинари омӯзишӣ таҳти унвони 

«Таҷрибаи самараноки Сингапур дар мубориза бар зидди фасод», ки санаи 09-10 

феврали соли 2017 дар шаҳри Венаи Ҷумҳурии Австрия баргузор гардид иштирок 

намуда, хароҷоти маблағ аз ҷониби даъваткунанда пардохт карда шудааст. 

 Инчунин, корманди Агентӣ ба шаҳри Москваи Федератсияи Россия рӯзҳои 

09-15 апрели соли 2017 ҷиҳати иштирок дар Комиссияи байниидоравӣ оид ба 

қонунигардонии даромадҳои бо роҳи ҷиноят бадастовардашуда сафарбар гардида, 

иштирок намудааст.  

 Сардори Сарраёсати пешгирии коррупсияи Агентӣ ба штати Вашингтони 

ИМА рӯзҳои 11-26 марти соли 2017 сафар карда, дар семинари амалии таҳдидҳои 

амниятии муосир дар манотиқи Ховари Миёна ва Осиёи Ҷанубӣ иштирок 

намудааст.   

  Корманди Агентӣ  ба шаҳри Сеули Ҷумҳурии Корея рузҳои 17-26 апрели 

соли 2017, ҷиҳати иштирок дар мавзӯи «Стратегияи муқовимат ба коррупсия, 

чораҳои пешгирӣ, таҳқиқи ҷиноятҳои коррупсионӣ ва ба порагирӣ алоқаманд» 

сафарбар гардидааст.  

 Сардори Раёсати 2-юми Сарраёсати пешгирии коррупсияи Агентӣ ба шаҳри 

Москваи Федератсияи Россия рӯзҳои 24-28 апрели соли 2017 сафар анҷом дода, 

дар курси омӯзишӣ барои Шарҳи назорати татбиқи Конвенсияи СММ зидди 

коррупсия иштирок намудааст.  

 Сардори шуъбаи 4-уми Раёсати тафтишотии Агентӣ ба шаҳри Москваи 

Федератсияи Россия аз 24-27 апрели соли 2017 барои иштирок дар семинари 

амалӣ дар мавзӯи «Типологияи қонунигардонии даромадҳои бо роҳи ҷиноят 

бадастовардашуда ва маблағгузории терроризм» сафарбар карда шудааст. 

 Директори Агентии назорати давлатии молиявӣ ва мубориза бо коррупсияи 

Ҷумҳурии Тоҷикистон ва Сарнозир - ёрдамчии Директори Агентӣ ба шаҳри Бокуи 

Ҷумҳурии Озарбойҷон рӯзҳои 5-9 июни соли 2017 ҷиҳати иштирок дар ҷаласаи 

сеюми роҳбарони хадамоти мубориза бар зидди коррупсия ва омбудсменҳои 

давлатҳо-аъзои Созмони Ҳамкории Иқтисодӣ сафарбар гардидаанд. 

 Муовини Сардори Раёсати тафтишотии Агентӣ ба шаҳри Иссиқкӯли 

Ҷумҳурии Қирғизистон 29-30 июни соли 2017 ҷиҳати иштирок дар семинари 

амалӣ оид ба масоили баргардонидани дороиҳои аз ҷиноятҳои коррупсионӣ 

бадастомада сафарбар карда шудааст.  

  Ҳамзамон гурӯҳи корӣ аз ҳисоби роҳбарияти Агентӣ ба шаҳри Парижи 

Ҷумҳурии Фаронса 11-14 сентябри соли 2017 барои иштирок дар ҷаласаи 

навбатии СҲИР сафарбар карда шудаанд. 

 Маврид ба зикр аст, ки соли 2017 Созмони Милали Муттаҳид тибқи 

қуръапартоӣ коршиносонро аз Ҷумҳурии Тоҷикистон ва Ҷазираҳои Кук барои 

гузаронидани шарҳи мутобиқгардонии қонунгузории давлати Шоҳигарии Бутан 

ба бобҳои 3 ва 4 Конвенсияи СММ зидди коррупсия муайян намуд. Дар ин ҷода, 

гурӯҳи кории байниидоравӣ таъсис дода шуда, намояндаи мақомоти Агентӣ 

ҳамчун коршиноси (эксперти) давлатӣ интихоб гардид. 

 Дар ин ҷода, тибқи даъвати роҳбари Шуъбаи масоили корррупсия ва 

ҷиноятҳои иқтисодии Раёсати СММ оид ба маводи мухаддир ва ҷинояткорӣ 

ҷаноби Димитрий Влассис ва дар асоси дастури Роҳбари Дастгоҳи иҷроияи 

Президенти Ҷумҳурии Тоҷикистон ва иҷозати Президенти Ҷумҳурии Тоҷикистон 

аз 14 июли соли 2017, №31/10-46 сардори Раёсати муносибатҳои байналмилалӣ, 

робита бо ҷомеа ва воситаҳои ахбори оммаи Сарраёсати пешгирии коррупсияи 

Агентӣ аз 03 то 11 марти соли 2017 баҳри гузаронидани шарҳи мутобиқгардонии 

қонунгузории давлати Шоҳигарии Бутан ба бобҳои 3 ва 4 Конвенсияи СММ 

зидди коррупсия иштирок намуданд. 

 Бояд қайд намуд, ки санаи 5-15 марти соли 2018 даври дуюми баҳодиҳии 

тарафайни низоми миллии муқовимат бо қонунигардонии (расмикунонии) 

даромадҳои бо роҳи ҷиноят бадастоварда, маблағгузории тероризм ва 

маблағгузории паҳнкунии силоҳи қатли ом аз ҷониби коршиносон-баҳогузорони 

Гурӯҳи Авросиё оид ба муқовимат бо қонунигардонии даромадҳои бо роҳи 

ҷиноят бадастоварда ва маблағгузории тероризм баргузор гардид. 

 Вобаста ба ин аз ҷониби Департаменти мониторинги молиявии Бонки 

миллии Тоҷикистон як қатор саволномаҳо оиди дар амал татбиқ намудани 

тавсияҳои Гурӯҳи татбиқи чораҳои молиявӣ зидди шустушӯи пул (ФАТФ) 

пешниҳод гардид, ки ба саволномаҳои мазкур аз ҷониби кормандони Агентӣ  

ҷавоб гардонида шуд. 

 Дар асоси мувофиқаи пешакии Агентии хизмати давлатӣ аз 29 августи соли 

2018, №08-1406 бо Сафорати Ҷумҳурии Тоҷикистон дар Малайзия аз 15 феврали 

соли 2019, №С-38/19-22 ва мактуби Вазорати корҳои хориҷии Ҷумҳурии 

Тоҷикистон аз 19 феврали соли 2019, №4/13-6 (1888) бо мақсади омӯзиши 

таҷрибаи пешқадами Малайзия ва Индонезия дар самти автоматикунонии низоми 

идоракунии захираҳои инсонӣ бо музди меҳнат бо розигии Президенти Ҷумҳурии 

Тоҷикистон ва дастури Роҳбари Дастгоҳи иҷроияи Президенти Ҷумҳурии 

Тоҷикистон аз 12 марти соли 2019, №15/10 8 нафар хизматчиёни давлатӣ (аз 

Дастгоҳи иҷроияи Президенти Ҷумҳурии Тоҷикистон ва Агентии хизмати 

давлатӣ)  аз 28 март то 6 апрели соли равон ба Малайзия ва Индонезия сафари 

хизматӣ намуданд. 

 Ҳамчунин, кормандони Агентии хизмати давлатӣ дар Конференсияи 

байналмилалӣ таҳти унвони «Хизмати давлатӣ дар кишварҳои ИДМ, Кавказ ва 

Балтика: мушкилот, дурнамо ва қиёс» дар доираи Саммити умумиҷаҳонии 

ҳукуматҳо бо иштироки роҳбарони мақомоти ваколатдори соҳаи хизмати 

давлатии кишварҳои аъзои Шабакаи минтақавии соҳаи хизмати давлатии Остонаи 

Қазоқистон, ташкилотҳои байналмилалӣ ва коршиносон ҷиҳати муҳокимаи 

масъалаҳои муҳими соҳа дар шаҳри Дубайи Аморати Муттаҳидаи Араб, дар 

курси омӯзишии Барномаи ҳамкории техникию иқтисодии Ҳиндустон (ITEC) дар 

мавзӯъҳои «Идоракунии умумӣ барои мансабдорони сатҳи олӣ» ва «Асосҳои 

технологияҳои иттилоотӣ (ITEC)» дар Ҷумҳурии Ҳиндустон (бо маблағгузории 

ҷониби даъваткунанда) иштирок намуданд. 

 Ҷиҳати иштирок дар ҷаласаи муштараки Шабакаи минтақавии соҳаи хизмати 

давлатии Остонаи Қазоқистон дар мавзӯи «Роҳҳои ҳавасманд гардонидани 

хизматчиёни давлатӣ дар асри 21» як нафар рӯзҳои 15-18 майи соли 2019 ба 

шаҳри Нур-Султони Ҷумҳурии Қазоқистон фиристода шуд. 

 Як нафар дар Конференсияи солонаи Шабакаи минтақавии соҳаи хизмати 

давлатии Остонаи Қазоқистон, ки рӯзҳои 12-15 июни соли 2019 дар шаҳри Нур-

Султони Ҷумҳурии Қазоқистон баргузор гардид, ширкат намуд. 

 Директори Агентии хизмати давлатӣ рӯзҳои 10-15 июни соли 2019 дар 

Конференсияи минтақавии кишварҳои Аврупо ва Осиёи Марказӣ дар мавзӯи 

«Таъсиси ниҳодҳои самаранок, ҳисобдиҳанда ва фарогир» дар шаҳри Анқараи 

Туркия иштирок кард. 

 Дар асоси розигии Роҳбари Дастгоҳи иҷроияи Президенти Ҷумҳурии 

Тоҷикистон аз 25 июли соли 2019, №113749(29-4), мактуби Вазорати корҳои 

хориҷии Ҷумҳурии Тоҷикистон аз 11 июли соли 2019, №1/10-7(3808) иштироки 5 

нафар кормандони Агентии хизмати давлатӣ дар семинар оид ба «Рушди 

захираҳои инсонӣ барои Тоҷикистон», ки аз 21 август то 10 сентябри соли равон 

дар шаҳри Урумчии Ҷумҳурии Халқии Хитой баргузор гардид, таъмин карда шуд.  

Яке аз роҳҳои самараноки ҷалби шаҳрвандон ба хизмати давлатӣ ва баланд 

бардоштани ҷолибияти фаъолият дар мақомоти давлатӣ ин зиёд намудани маоши 

мансабӣ арзёбӣ мегардад. Дар ин самт аз ҷониби Президенти Ҷумҳурии 

Тоҷикистон ва Ҳукумати Ҷумҳурии Тоҷикистон пайваста тадбирҳои муассир 

андешида мешаванд. 

         Тибқи маълумоти оморӣ музди миёнаи меҳнати ҳармоҳаи номиналии 

пардохтшудаи кормандони мақомоти идораи давлатӣ ба ҳисоби миёна дар соли 

2000 - 23,86 сомонӣ, соли 2001 - 29,94 сомонӣ, соли 2002 - 49,15 сомонӣ, соли 

2003 - 63,28 сомонӣ, соли 2004 - 85,64 сомонӣ, соли 2005 - 143,30 сомонӣ, соли 

2006 - 208,35 сомонӣ, соли 2007 - 356,37 сомонӣ, соли 2008 - 349,64 сомонӣ, соли 

2009 - 430,90 сомонӣ, соли 2010 - 599,56 сомонӣ, соли 2011 - 638,58 сомонӣ, соли 

2012 - 811,72 сомонӣ, соли 2013 - 861,55 сомонӣ, соли 2014 - 919,61 сомонӣ,  соли 

2015 - 925,26 сомонӣ, соли 2016 - 1003, 93, соли 2017 - 961, 51 сомонӣ, соли 2018 - 

1151,79 сомонӣ, соли 2019 - 1327, 31 сомонӣ то 1 майи соли 2020 - 1091, 41  

сомониро ташкил дода, музди миёнаи меҳнати ҳармоҳаи номиналии 

пардохтшудаи хизматчиёни давлатӣ дар давраи соли 2016 нисбат ба соли 2012 - 

196,84 сомонӣ, нисбат ба соли 2009 - 577,66 сомонӣ, нисбат ба соли 2006 - 800,21 

сомонӣ, нисбат ба соли 2003 - 945,28 сомонӣ ва нисбат ба соли 2000 - 984,70  

сомонӣ афзоиш ёфтааст. 

Таҳлил нишон медиҳад, ки музди меҳнати миёнаи моҳонаи хизматчиёни 

давлатӣ дар давраи соли 2015 нисбати музди меҳнати миёнаи моҳонаи 

умумиҷумҳуриявӣ 112,7 фоизро ташкил дода бошад, дар соли 2017 музди меҳнати 

миёнаи моҳонаи хизматчиёни давлатӣ нисбат ба музди меҳнати миёнаи моҳонаи 

умумиҷумҳуриявӣ 89 фоизро ташкил медиҳад. Инчунин музди меҳнати миёнаи 

моҳонаи хизматчиёни давлатӣ дар соли 2015 нисбат ба музди меҳнати миёнаи 

моҳонаи соҳаҳои тандурустӣ 146,2 фоиз ва маориф 139,4 фоизро ташкил диҳад, 

дар соли 2017 таносуби  музди меҳнати миёнаи моҳонаи хизматчиёни давлатӣ 

нисбати музди меҳнати миёнаи моҳонаи соҳаҳои тандурустӣ 127,9 фоиз ва 

маориф 114,4 фоизро ташкил медиҳад. 

Дар як вақт таносуби музди меҳнати миёнаи моҳонаи хизматчиёни давлатӣ 

дар соли 2015 нисбати музди меҳнати миёнаи моҳонаи соҳаҳои сохтмон 49,1 

фоиз, алоқа ва нақлиёт 52,9 фоиз буда, дар соли 2017 ин таносуб мутаносибан ба 

50,3 ва 46,8 фоиз баробар шудааст.  

Музди меҳнати хизматчиёни давлатӣ дар соли 2018 бошад, нисбат ба  соли 

2017 - 9,8 фоиз афзоиш ёфтааст.  

Ҳамин тариқ, таҳлилҳо ва нишондиҳандаҳои оморӣ шаҳодат аз он 

медиҳанд, ки бо иҷро гардидани талаботи чорабиниҳои банди мазкур   омӯзиши 

таҷрибаи муваффақи давлатҳои пешқадам оид ба пешгирии коррупсия, ҷорӣ 

намудани ҳукумати электронӣ, танзими ҳуқуқии хизмати давлатӣ бо роҳи баланд 

бардоштани музди меҳнат ва нуфузи хизмати давлатӣ  дар пешгирии бархӯрди 

манфиатҳо самараи хуб додааст.  

 Банди 21 Нақшаи чорабиниҳои татбиқи Стратегия “Амалисозии талаботи 

қонунҳоеро, ки асосҳои ҳуқуқӣ ва ташкилии гузаронидани экспертизаи 

зиддикоррупсионии санадҳои меъёрии ҳуқуқӣ ва лоиҳаҳои санадҳои меъёрии 

ҳуқуқиро, бо мақсади дар онҳо ошкор ва бартараф намудани омилҳои 

мусоидаткунанда ба коррупсия, муайян мекунанд, дар ҳамин замина таҳия ва ба 

Ҳукумати Ҷумҳурии Тоҷикистон пешниҳод намудани лоиҳаи Қонуни Ҷумҳурии 

Тоҷикистон  “Оид ба ворид намудани тағйиру иловаҳо ба Қонуни Ҷумҳурии 

Тоҷикистон   “Дар бораи  санадҳои меъёрии ҳуқуқӣ”, дигар санадҳои меъёрии 

ҳуқуқии дахлдор ва таҳияи “Тартиби гузаронидани экспертизаи 

зиддикоррупсионии санадҳои меъёрии ҳуқуқӣ ва лоиҳаҳои санадҳои меъёрии 

ҳуқуқӣ”-ро пешбинӣ мекунад. Ҳадаф аз ин банд ҷорӣ намудани механизми 

гузаронидани  экспертизаи зиддикоррупсионии санадҳои меъёрии ҳуқуқӣ ва 

лоиҳаҳои санадҳои меъёрии ҳуқуқӣ мебошад. 

  Аз ҷониби Агентии назорати давлатии молиявӣ ва мубориза бо коррупсияи 

Ҷумҳурии Тоҷикистон лоиҳаи Қонуни Ҷумҳурии Тоҷикистон «Дар бораи ворид 

намудани тағйиру илова ба Қонуни Ҷумҳурии Тоҷикистон «Дар бораи санадҳои 

меъёрии ҳуқуқӣ» ва лоиҳаи Қарори Ҳукумати Ҷумҳурии Тоҷикистон «Дар бораи 

Тартиби гузаронидани экспертизаи зиддикоррупсионии санадҳои меъёрии ҳуқуқӣ 

ва лоиҳаҳои санадҳои меъёрии ҳуқуқӣ» таҳия гардида, пас аз мувофиқа бо 

вазорату идораҳои дахлдор ба Ҳукумати Ҷумҳурии Тоҷикистон пешниҳод 

гардидааст. Қонуни Ҷумҳурии Тоҷикистон “Дар бораи экспертизаи 

зиддикоррупсионии санадҳои меъёрии ҳуқуқӣ ва лоиҳаҳои санадҳои меъёрии 

ҳуқуқӣ”  аз 28 декабри соли 2012, №925 қабул гардида, мавриди амал қарор 

дорад. 

 Инчунин, баҳри иҷрои ин банд бо Қарори Ҳукумати Ҷумҳурии Тоҷикистон 

«Тартиби гузаронидани экспертизаи зиддикоррупсионии санадҳои меъёрии 

ҳуқуқӣ ва лоиҳаҳои санадҳои меъёрии ҳуқуқӣ, санадҳои меъёрии ҳуқуқии 

хусусияти умумиҳатмидоштаи вазоратҳо, кумитаҳои давлатӣ, дигар мақомоти 

давлатӣ, мақомоти маҳаллии ҳокимияти давлатӣ, мақомоти худидоракунии 

шаҳрак ва деҳот ва лоиҳаҳои онҳо, арзёбии дохилиидоравии зиддикоррупсионии 

лоиҳаҳои санадҳои меъёрии ҳуқуқӣ» қабул карда шуда,  айни замон мавриди амал 

қарор дорад. Мониторинги гузаронидашуда собит сохт, ки аз ҷониби 

иҷрокунандагон иҷрои ин банд пурра таъмин гардидааст.  

 Бо иҷро гардидани талаботи банди мазкур механизми гузаронидани 

экспертизаи зиддикоррупсионии санадҳои меъёрии ҳуқуқӣ ва лоиҳаҳои онҳо 

муайян шуда, дар ин асно муносибатҳои муҳими ҷамъиятӣ ба танзим дароварда 

шуданд. Тартиби мазкур минбаъд боис ба он гардид, ки бо роҳи гузаронидани 

экспертизаи зиддикоррупсионӣ дар санадҳои меъёрии ҳуқуқӣ ва лоиҳаҳои онҳо 

омилҳои коррупсионӣ ошкор ва бартараф карда шаванд. 

Маврид ба зикр аст, ки дар давраи мавриди амал қарор гирифтани тартиби 

мазкур аз соли 2014 то инҷониб Агентӣ  6334 лоиҳаи санадҳои меъёрии ҳуқуқиро 

мавриди экспертизаи давлатии зиддикоррупсионӣ қарор дода, дар 656 лоиҳа 

омилҳои бавуҷудоварандаи коррупсияро ошкор намудааст.    

Аз 656 омилҳои бавуҷудоварандаи коррупсия дар лоиҳаи санадҳои меъёрии 

ҳуқуқӣ ошкоршуда, 132 адади он вобаста ба гирифтан ва додани қитъаҳои замин 

ба шахсони ҳуқуқӣ ва воқеӣ мебошад. 

Зимни баррасии онҳо гирифтани 3614,85 гектар заминҳо аз гардиши 

кишоварзӣ пешгирӣ карда шуд, ки  аз он, 1377,47 гектар замини обӣ, 1160,34 

гектар замини чарогоҳ, 66,68 гектар замини корами лалмӣ, 182,39 гектар 

заминҳои маҳалҳои аҳолинишин, 23,56 гектар заминҳои ҷангал, боғи обӣ, зери 

роҳ, зери об, ва 804,37 гектар заминҳои дар кишоварзӣ истифоданашаванда 

мебошанд. 

 Банди 22 “Гузаронидани экспертизаи зиддикоррупсионии санадҳои меъёрии 

ҳуқуқӣ дар соҳаҳои маориф ва тандурустӣ, андоз, гумрук, иҷозатдиҳӣ ва ба ин 

васила ошкор намудани омилҳои ба коррупсия мусоидаткунанда ва пешниҳоди 

тавсияҳо ҷиҳати аз байн бурдани бархӯрди манфиатҳо, беҳтар намудани сифати 

хизматрасонии давлатӣ дар ин соҳаҳо”-ро пешбинӣ менамояд. Ҳадафи ин банд 

таҷдиди назар намудан нисбат ба соҳаҳое, ки бештар ба хавфҳои коррупсия 

гирифтор мебошанд ва паст кардани рейтинги коррупсионии ин соҳаҳо, мукаммал 

намудани тартиби хизматрасонии давлатӣ мебошад.   

 Баҳри амалисозии ҳадафҳои ин банди Нақшаи чорабиниҳои татбиқи 

Стратегия аз ҷониби Раёсати экспертизаи зиддикоррупсионии санадҳои меъёрии 

ҳуқуқӣ ва лоиҳаҳои санадҳои меъёрии ҳуқуқии Сарраёсати муқовимат ба 

коррупсияи Агентии назорати давлатии молиявӣ ва мубориза бо коррупсияи 

Ҷумҳурии Тоҷикистон нақшаи гузаронидани экспертизаи зиддикоррупсионии 

санадҳои меъёрии ҳуқуқӣ дар соҳаҳои маориф ва тандурустӣ, андоз, гумрук ва 

иҷозатдиҳӣ тартиб дода шуда, дар ин давра аз ҷониби Раёсати мазкур бо мақсади 

ошкор намудани омилҳои ба коррупсия мусоидаткунанда ва пешниҳоди тавсияҳо 

ҷиҳати аз байн бурдани бархӯрди манфиатҳо ва беҳтар намудани сифати 

хизматрасонии давлатӣ то соли 2019 дар Вазорати тандурустӣ ва ҳифзи иҷтимоии 

аҳолии Ҷумҳурии Тоҷикистон (12 омил), Вазорати маориф ва илми Ҷумҳурии 

Тоҷикистон (15 омил), Кумитаи андози назди Ҳукумати Ҷумҳурии Тоҷикистон 

(38 омил) ва дар Хадамоти гумруки назди Ҳукумати Ҷумҳурии Тоҷикистон (8 

омил) санҷиши санадҳои меъёрии ҳуқуқӣ гузаронида шуда, дар санадҳои меъёрии 

ҳуқуқии танзимкунандаи ин соҳаҳо дар маҷмӯъ 73 омилҳои бавуҷудоварандаи 

коррупсия ошкор карда шуда, баҳри бартараф намудани онҳо таклифу 

пешниҳодҳои дахлдор дода шудаанд, ки аз ҷониби вазорату идораҳои номбурда 

баҳри бартараф намудани онҳо чораҳои зарурӣ андешида шуда истодааст.  

Дар баробари ин, вобаста ба мониторинги санадҳои меъёрии ҳуқуқии 

вазорату идораҳо дар соли 2019 ва соли 2020 санадҳои меъёрии ҳуқуқии Вазорати 

маориф ва илми Ҷумҳурии Тоҷикистон, Кумитаи давлатии идораи замин ва 

геодезии Ҷумҳурии Тоҷикистон ва Вазорати тандурустӣ ва ҳифзи иҷтимоии 

аҳолии Ҷумҳурии Тоҷикистон мавриди омӯзиш қарор дода шуда, 25 омил дар 

санадҳои меъёрии ҳуқуқии ин вазоратҳо ошкор карда шуда, дар натиҷа 3 

пешниҳод ирсол карда шуда, санадҳои зикргардида такмил дода шудаанд. 

        Вобаста ба омилҳои бавуҷудоварандаи коррупсияи ошкоршуда дар лоиҳаҳои 

санадҳои меъёрии ҳуқуқӣ дар ин давра ба вазорату идораҳои дахлдор  18 

пешниҳод дар соли 2018 ва 17 пешниҳод дар 10 моҳи соли 2020 ирсол карда шуд. 

       Дар натиҷаи дуруст ва самранок ба роҳ мондани экспертизаи 

зиддикоррупсионии санадҳои меъёрии ҳуқуқии мақомоти болозикр дар маҷмӯъ 90 

омилҳои коррупсионӣ дар санадҳои меъёрии ҳуқуқии онҳо ошкор карда шуда, 

барои бартараф намудани онҳо чораҳои дахлдор андешида шуд.  

 Дар банди 23 Нақша чорабиниҳои татбиқи Стратегия “Пешгирии ҳолатҳои 

хароҷоти ғайриқонунии маблағҳо, вайронкунии интизоми молиявӣ дар ҳамаи 

сатҳҳо мувофиқи муқаррароти дахлдори Стратегияи миллии рушд то соли 2015 ва 

барномаи рушди низоми бонкӣ, пешгирии  коррупсия дар соҳаи молия ҳамчун яке 

аз самтҳои афзалиятноки пешгирии коррупсия” пешбинӣ карда шудааст, ки 

муҳлати иҷрои он  солҳои 2017-2020-ро дарбар мегирад. 

  Тибқи маълумоти Вазорати молияи Ҷумҳурии Тоҷикистон дар доираи лоиҳаи 

таҷдиди системаи идоракунии молияи давлатӣ бо маблағгузории Бонки ҷаҳонӣ 

ҳамагӣ 14,17 млн. доллари ИМА равона карда шудааст, ки ҳадафи он идоракунии 

самаранок ва шаффофи хароҷотҳои давлатӣ ва рушди иқтидори институтсионалӣ 

барои мусоидат ба амалигардонӣ ва кори устувори системаи иттилоотии 

идоракунии молиявӣ мебошад. Ҳадафҳои мазкур тавассути тақвият додани 

вазифаҳои тартибдиҳии буҷет ва хазинадорӣ, беҳгардонии шаффофият ва алоқа, 

такмилдиҳии системаи иттилоотии идоракунии молиявӣ ва баланд бардоштани 

иқтидор дар соҳаҳои асосии идоракунии молияи давлатӣ пайгирӣ хоҳанд шуд. 

Лоиҳа бо мақсади дастгирии ислоҳоти алоҳидаи идоракунии молияи давлатӣ, ки 

дар Стратегияи идоракунии молияи давлатӣ муайян гаштаанд ва баланд 

бардоштани иқтидор дар Вазорати молия ва идораҳои дахлдор тарҳрезӣ шудааст. 

 Дар доираи ин лоиҳа Маркази таълимии Вазорати молия таъмир ва бо 

таҷҳизот ҷиҳозонида шуда, қарор дар бораи ташкил намудани Маркази нави 

технологияҳои иттилоотӣ ба тасвиб расида, мутахсссисон ба кор қабул шудаанд. 

Инчунин, таснифоти техникӣ ва талаботи функсионалӣ барои таҷдиди Системаи 

ҷории идоракунии иттилооти хазинадорӣ тартиб дода шуда, дар сатҳи ҷумҳурӣ 

“Ҳисоби ягонаи хазинадорӣ” кушода шуда, котиботи идоракунии молияи давлатӣ 

бо мақсади назорати ислоҳоти идоракунии молияи давлатӣ ташкил карда шудааст.  

 Аз ҷониби Вазорати молияи Ҷумҳурии Тоҷикистон “Стратегияи идоракунии 

молияи давлатӣ барои солҳои 2009-2018”, ки бо Фармони Президенти Ҷумҳурии 

Тоҷикистон тасдиқ шудааст, амалӣ шуда истодааст, ки  тамоми ҳолатҳои 

мазкурро фарогир мебошад.   

 Илова бар ин, барои амалӣ намудани ин ҳадафҳо дар доираи лоиҳаи ислоҳоти 

маъмурикунонии андоз бо маблағгузории Бонки ҷаҳонӣ ба маблағи 18 млн. 

доллари ИМА чорабиниҳо ба анҷом расонида шудаанд. 

 Бо ҳамин мақсад соли 2014 аз ҷониби Вазорати молияи Ҷумҳурии 

Тоҷикистон дар як қатор корхонаҳои азими давлатӣ таҳлили фаъолияти молиявӣ 

ва хоҷагидорӣ гузаронида шуда, маълумоти муфассал (бо назардошти камбудию 

норасоиҳои ҷойдошта) бо пешниҳодҳои дахлдори рафъи оқибатҳои коррупсионӣ 

дар фаъолияти молиявии онҳо ба Ҳукумати Ҷумҳурии Тоҷикистон ирсол карда 

шудааст.  

 Инчунин, бо мақсади таъмини иҷрои дастуру супоришҳое, ки аз протоколҳои 

дахлдори Маҷлиси Ҳукумати Ҷумҳурии Тоҷикистон бармеоянд, ҷиҳати роҳ 

надодан ба исрофкорӣ, хароҷоти  ғайримақсаднок ва дуюмдараҷа, ҳамасола 

фармоишҳои дахлдори Вазорати молия, аз қабили №192 аз 27 феврали соли 2015 

ва №16 аз 07 феврали соли 2017 ба тасвиб расонида шуда, мақомоти молия дар 

вилоятҳо ва шаҳру ноҳияҳо вазифадор карда мешаванд, ки дар мадди аввал 

пардохти музди меҳнат, маблағҷудокунӣ ба эҳтиёҷоти иҷтимоӣ, идрорпулӣ, 

нафақа, кӯмакпулӣ, ҷубронпулӣ ва пардохти хизматрасонии коммуналиро таъмин 

намуда, маблағгузории хароҷоти беасос ва дуюмдараҷа, аз ҷумла хариди техника, 

таҷҳизот, воситаҳои нақлиёт, сафарҳои хизматӣ, таъмир ва сохтмонро зери 

назорати қатъӣ қарор диҳанд. 

 Самаранок ва мақсаднок истифода намудани маблағҳои буҷетӣ яке аз 

вазифаҳои асосии Вазорати молия ба ҳисоб рафта, аз ҷониби Вазорат  

мониторинги доимӣ ва таҳлили воридоти маблағҳо ба Буҷети давлатӣ, таҳлили 

сметаҳои хароҷотии ташкилоту муассисаҳои буҷетӣ, асоснокии банақшагирӣ ва 

пардохти музди меҳнат, ҷубронпулиҳою кӯмакпулиҳо ва дигар моддаҳои 

ҳимояшавандаи буҷет гузаронида мешаванд. 

 Инчунин, зимни таҳияи лоиҳаҳои Қонуни Ҷумҳурии Тоҷикистон «Дар бораи 

Буҷети давлатии Ҷумҳурии Тоҷикистон барои соли молиявии дахлдор» ҳангоми 

аз ҷониби муассисаю ташкилотҳои буҷетӣ пешниҳод гардидани маълумот оиди 

маблағҳои дархостшаванда, ки барои фаъолият ва нигоҳдории онҳо ҳамасола дар 

буҷет пешбинӣ карда мешаванд, мунтазам таҳлилҳои амиқ гузаронида шуда, 

хароҷоти беасос ва дуюмдараҷа ихтисор карда мешаванд.  

 Илова ба ин, ҷиҳати ноил гардидан ба мақсадҳои дар боло зикргардида, дар 

назди Вазорати молия Корхонаи воҳиди давлатии “Маркази дастгирии 

амалиётҳои молиявии байнибуҷетӣ” таъсис дода шудааст, ки дар он баҳри 

пешгирӣ намудани хароҷотҳои ҳамагуна ҳолатҳои ғайриқонунии маблағҳо, 

вайронкунии интизоми молиявӣ дар ҳама сатҳҳо Низоми иттилоотии 

банақшагирӣ ва иҷрои буҷет зери Низоми идоракунии молиявии “TFIMS - 

SGӢ.net” ҷорӣ карда шудааст. 

 Низоми идоракунии молиявии мазкур бо мақсади тақвият бахшидани 

шабакаи ягонаи табодули электронии маълумот байни мақомотҳо, масъалаи 

электронӣ намудани хизматрасониҳои вазорату идораҳо, ҷиҳати васеъ намудани 

иқтидори ин шабака ва пайваст намудани дигар вазорату идораҳои дахлдор, 

амалӣ карда шудааст. 

 Мақсадҳои асосии амалӣ намудани Барномаи мазкур аз пешгирӣ намудани 

хароҷоти ғайриқонунии маблағҳо, вайронкунии интизоми молиявӣ дар ҳамаи 

сатҳҳо, пешгирии коррупсия дар соҳаи молия, андоз ва буҷет ҳамчун яке аз 

самтҳои афзалиятноки пешгирии коррупсия, мукаммалгардонии механизми 

идоракунии маблағҳои давлатӣ, назоратбарии давлатии молиявӣ, баҳисобгирии 

буҷети давлатӣ, хароҷоти мақсадноки маблағҳои буҷетӣ, гузариши низоми 

молиявӣ ва андозбандии кишвар ба стандартҳои байналмиллалӣ, баҳисобгирии 

муҳосибавӣ ва ҳисоботи молиявӣ, мустаҳкам намудани тавоноии пардохтпазирии 

хазинавӣ ва саривақт маблағгузории хароҷоти ташкилоту муассисаҳои буҷетӣ 

иборат мебошанд, то ин ки ташкилоту муассисаҳои буҷетӣ тавонанд уҳдадориҳои 

худро саривақту самаранок ва босифату мақсаднок иҷро намоянд.  

 Дар ин радиф, модули банақшагирии буҷет дар низоми иттилоотии  “TFIMS - 

SGӢ.net” ба роҳ монда шуда, Буҷети давлатӣ барои солҳои дахлдори молиявӣ бо 

истифода аз имкониятҳои мукаммали ин низоми электронӣ таҳия ва тартиб дода 

мешаванд. Айни замон Буҷети ҷумҳуриявӣ ва буҷетҳои маҳаллӣ бо 

дарназардошти гурӯҳбандии нави буҷетӣ ва Нақшаи  ягонаи ҳисоб тибқи Низоми 

мазкур амалӣ карда шудааст ва дар ин замина, зиёда аз 1600 ташкилоту 

муассисаҳо ва кормандони дахлдори онҳо ба Низоми электронӣ пайваст гардида, 

барои ворид шудан ба он, бо калид ва имзои электронӣ (е-Token) таъмин карда 

шудаанд.  

 Илова бар ин, Низоми “TFIMS - SGӢ.net” имконият медиҳад, ки ҳама гуна 

ҳолатҳои номатлуби хароҷотҳои бесамар ва кирдори коррупсионидошта пешгирӣ 

гардида, захираҳои инсонӣ, ҳисоб намудани музди меҳнат, дороиҳо, идоракунии 

молиявӣ ва хароҷоти маблағҳои буҷетӣ саривақт назорат карда шаванд. Инчунин, 

низоми мазкур барои гузаронидани назорати молиявии ташкилотҳои бахши 

давлатӣ бо истифода аз технологияҳои иттилотӣ заминаи мусоид фароҳам оварда, 

барои рушди минбаъдаи назорати электронӣ дар Ҷумҳурии Тоҷикистон саҳми 

босазо гузошта истодааст. 

 Вобаста ба барномаҳои рушди низоми бонкӣ қайд менамоем, ки дар асоси 

қарори Ҳукумати Ҷумҳурии Тоҷикистон аз 12 декабри соли 2016, №527 “Дар 

бораи ба муомилот баровардани коғазҳои қиматноки давлатии Ҷумҳурии 

Тоҷикистон ҷиҳати сармоякунонии бонкҳо”, инчунин бо мақсади таъмини 

устувории низоми бонкӣ, коҳиш додани шиддатнокии иҷтимоӣ, ҳимояи ҳуқуқу 

манфиатҳои пасандоздорону қарздеҳон, нигоҳ доштани эътимоднокӣ ва боварии 

аҳолӣ ба низоми бонкӣ барориши Векселҳои имтиёзноки давлатӣ дар ҳаҷми 3850 

млн. сомонӣ ба муҳлати 5 сол бо меъёри 2 фоизи солона бароварда шуда, 

баргадонидани қарзи асосӣ аз ҷониби бонкҳо тибқи шартномаҳои имзошуда дар 

соли 2017 ба миқдори 5 фоиз ва дар 4 соли дигар бошад, 20-25 фоиз муайян 

шудааст. 

 Аз ҷамъи маблағи ҷудогардида 2250 млн. сомонӣ ба ҶСК 

“Тоҷиксодиротбонк”, 1070 млн. сомонӣ ба ҶСК “Агроинвестбонк”, 450 млн. 

сомонӣ ба ҶСП БСТ ТИСТ “Тоҷпромбонк” ва 80 млн. сомонӣ ба ҶСК 

“Фононбонк” рост меояд. 

 Бо сабаби бозхонд гардидани иҷозатномаи ҶСП БСТ ТИСТ “Тоҷпромбонк” 

ва ҶСК “Фононбонк” аз ҷониби Бонки миллӣ ва инчунин аз ҷониби Суди 

иқтисодии шаҳри Душанбе муфлис эълон гардидани бонкҳои мазкур, Векселҳои 

давлатӣ бозхонд карда шудаанд. 

 Мувофиқи шартномаҳои сетарафаи байни Вазорати молия, бонкҳои тиҷоратӣ 

ва Бонки миллии Тоҷикистон басташуда, бонкҳои тиҷоратӣ Векселҳои 

бадастовардашударо ба соҳибмулк - Бонки миллии Тоҷикистон супориданд ва бар 

ивази он маблағҳои нақдӣ ба даст оварда шуд. 

 Шартномаҳои дутарафа байни бонкҳо ва шартномаҳои сетарафа байни 

Вазорати молия, Бонки миллӣ ва бонкҳои тиҷоратӣ пурра ба имзо расонида шуда, 

бонкҳои мазкур вазифадор гардидаанд, ки тибқи ҷадвали замимашуда сараввал 

уҳдадориҳои худро дар назди Буҷети давлатӣ пурра таъмин намоянд.  

 Бо мақсади пешгирии фишорҳои қурбӣ ва дар сатҳи муътадил нигоҳ доштани 

сатҳи таваррум, маблағҳои буҷетӣ, ки тибқи ҷадвал аз ҷониби бонкҳо 

баргардонида мешаванд, пурра ба Вазорати молия гузаронида шуда, дар муҳлати 

як сол истифодабарии онҳо маҳдуд мегардад.  

 Барои ҳаққи хизматрасонии Бонки миллии Тоҷикистон 2 фоизи солона аз 

маблаҳи умумии Векселҳои мазкур ба ҳолати 30 сентябри соли ҷорӣ дар маҷмӯъ 

44,3 млн. сомонӣ аз ҷониби ҶСК “Тоҷиксодиротбонк” ва ҶСК “Агроинвестбонк” 

ба суратҳисоби муросилотии Сарраёсати хазинадории марказии Вазорати молия 

гузаронида шуд, ки маблағи номбурда аз ҷониби ҶСК “Тоҷиксодиротбонк” 33,7 

млн. сомонӣ ва аз ҳисоби ҶСК “Агроинвестбонк” 10,6 млн. сомонӣ тибқи тартиби 

муқарраргардида Вазорат маблағҳои мазкурро ба Бонки миллӣ ирсол намуд. 

 Қайд кардан ба маврид аст, ки ҶСК “Агроинвестбонк” уҳдадориҳои худро 

дар назди Вазорати молия аз рӯи пардохти фоизҳо, ки маблағи 5,4 млн. сомониро 

ташкил медиҳад иҷро накардааст. 

 Воқеан камбудию норасоиҳо ва хавфҳои гуногуни низоми бонкӣ дар 

ҷумҳурӣ дар ҳолати душвори молиявӣ қарор дошта, ин масъалаҳо пайваста дар 

шӯроҳои бонкҳои таҳти сармоякунонидашуда, аз ҷумла, дар ҶСК 

“Агроинвестбонк” муҳокима гардида, ҳисоботҳои пешниҳоднамудаи бонк оид ба 

иҷрои қарори Ҳукумати Ҷумҳурии Тоҷикистон аз 12 декабри соли 2016, №527 

“Дар бораи ба муомилот баровардани коғазҳои қиматноки давлатии Ҷумҳурии 

Тоҷикистон ҷиҳати сармоякунонии бонкҳо” ғайриқаноатбахш ҳисобида шудааст. 

Дар ин самт ба роҳбарияти ҶСК “Агроинвестбонк” вобаста ба таъмин намудани 

иҷрои пурра ва самароноки талаботҳои қарори Ҳукумати Ҷумҳурии Тоҷикистон 

аз  12 декабри соли 2016, №527 “Дар бораи ба муомилот баровардани коғазҳои 

қимматноки давлатии Ҷумҳурии Тоҷикистон ҷиҳати сармоякунонии бонкҳо” 

супоришномаҳои протоколии дахлдор дода шудаанд.  

 Бо мақсади содда ва шаффоф гардонидани амалиёт дар асоси фармоишҳои 

дахлдори Вазорати молия ва баъди самаранок ба анҷом расидани марҳилаи 

омӯзишӣ, аз 1 апрели соли 2018 маблағгузории пардохти хизматрасониҳои 

коммуналӣ ва алоқаи ҳамаи ташкилоту муассисаҳои буҷетӣ ба таври мустақилона, 

яъне бо тарзи электронӣ ба роҳ монда шуд. 

 Ҷиҳати идома додани ислоҳоти молиявӣ дар доираи қисмати якуми Лоиҳаи 

«Дуюми мукаммалгардонии идоракунии молияи давлатӣ» бо Ширкати 

байналмилалии «FINA» қарордод баста шудааст, ки тибқи он дар низоми 

иттилоотии SGӢ.net коркарди се модули иловагӣ (идоракунии маблағҳои пулӣ, 

идоракунии уҳдадориҳо ва идоракунии дороиҳо) оғоз карда шудааст. 

 Оид ба такмил додани расмиёти иҷрои буҷет бо фармоиши Вазорати молия 

аз 5 октябри соли 2015, №263 механизми маблағгузории мустақилонаи музди 

меҳнат, нафақа ва идрорпулӣ дар муассисаю ташкилотҳои буҷети ҷумҳуриявӣ, ки 

тавассути Вазорати молия хизматрасонӣ мегарданд, ҷорӣ карда шуд. 

 Бо мақсади содда ва шаффоф гардонидани амалиёт дар асоси фармоишҳои 

дахлдори Вазорати молия ва баъди самаранок ба анҷом расидани марҳилаи 

омӯзишӣ, аз 1 апрели соли 2018 маблағгузории пардохти хизматрасониҳои 

коммуналӣ ва алоқаи ҳамаи ташкилоту муассисаҳои буҷетӣ, ки ба воситаи 

Сарраёсати хазинадории марказӣ хизматрасонӣ карда мешаванд, ба таври 

мустақилона, яъне бо тарзи электронӣ ба роҳ монда шуд. 

 Дар соли 2019 тибқи фармоиши Вазорати молияи Ҷумҳурии Тоҷикистон аз 

13 декабри соли 2018, №228 баҳисобгирии андоз аз даромади шахсони воқеии 

муассисаю ташкилотҳои буҷетӣ ва пардохти ҳиссаи маблағҳои махсуси 

ташкилоту муассисаҳои буҷетӣ аз 1 январи соли 2019 тариқи низоми худкор ба 

роҳ монда шуд. 

 Дар соли 2020 бо мақсади таъмини таносуби пардохти якхелаи музди меҳнат 

ва ҳиссаҷудокуниҳо барои эҳтиёҷоти иҷтимоӣ фармоиши Вазорати молия аз 26 

феврали соли 2020, №28 ба тасвиб расонида шуд, ки тибқи он механизми 

маблағгузории мустақилонаи фонди музди меҳнат аз ҷониби муассисаю 

ташкилотҳои буҷетӣ дар ноҳияҳои Шамсиддин Шоҳин ва Панҷи вилояти Хатлон 

аз 1 апрели соли 2020 ба таври озмоишӣ ҷорӣ карда шуд. Баъди озмоиш 

механизми мазкур идома дода шуда, тибқи фармоиши Вазорати молия аз 11 июни 

соли 2020, №65 дигар шаҳру ноҳияҳои ҷумҳурӣ низ аз 1 июли соли ҷорӣ ба чунин 

тарзи маблағгузории фонди музди меҳнат гузаронида шуданд. 

 Инчунин, ҷиҳати пурзӯр намудани интизоми молиявӣ барои ба роҳ мондани 

табодули электронии маълумот ва ҳамгироии низомҳои иттилоотии Вазорати 

молия ва Агентии хариди давлатии мол, кор ва хизматрасонӣ лоиҳаи 

“Созишнома оид ба мубодилаи иттилоот байни Вазорати молияи Ҷумҳурии 

Тоҷикистон ва Агентии хариди давлатии мол, кор ва хизматрасонии назди 

Ҳукумати Ҷумҳурии Тоҷикистон» таҳия карда шуда, санаи 6 августи соли 2020 аз 

ҷониби тарафҳо ба имзо расонида шуд. 

 Бо мақсади татбиқи ислоҳоти идоракунии молияи давлатӣ дар самти идома 

додани таҳия, тасдиқ ва ҷорикунонии стандартҳои ҳисоботи молиявии бахши 

давлатӣ, беҳтар гардонидани сифати таҳияи ҳисоботи молиявии бахши давлатӣ, 

беҳтаргардонии низоми мониторинги корхонаҳои азими давлатӣ ва мукаммал 

гардонидани санадҳои меъёрии ҳуқуқии ин соҳа, бо дастгирии бевоситаи Лоиҳаи 

“Дуюми мукаммалгардонии идоракунии молияи давлатӣ” лоиҳаи “Харитаи роҳи 

татбиқи стандартҳои ҳисоботи молиявии бахши давлатии Тоҷикистон барои 

солҳои 2020-2025” таҳия гардида, санаи 15 июни соли 2020, №67 бо фармоиши 

Вазорати молия тасдиқ карда шудааст. 

 Ҳамчунин, ҷиҳати иҷрои саривақтии талаботи дастурамал ва дигар санадҳои 

меъёрии ҳуқуқӣ ҳангоми таҳияи лоиҳаи Буҷети давлатӣ барои солҳои дахлдор 

хароҷот барои нигоҳдории дастгоҳи мақомоти иҷроияи марказии ҳокимияти 

давлатӣ, мақомоти судӣ ва прокуратура (ҳифзи ҳуқуқ), мақомоти иҷроияи 

маҳаллии ҳокимияти давлатӣ ҷиҳати кам кардани таъсири манфии хавфҳои 

беруна ба қисми даромади буҷет, истифодаи имконияту манбаъҳои иловагӣ барои 

сарфакорона  истифода бурдани маблағҳои буҷетӣ ва роҳ надодан ба хароҷоти 

дуюминдараҷаву ғайримақсаднок, аз ҷумла корҳои таъмиру сохтмонӣ ва хариди 

мошин роҳандозӣ мешавад. 

 Илова бар ин, мувофиқи нақшаи кории раёсатҳои дахлдори Вазорат бо 

мақсади назорати пешакӣ ва истифодаи мақсадноки маблағҳои буҷетӣ ва иҷрои 

талаботҳои қарори Ҳукумати Ҷумҳурии Тоҷикистон аз 25 сентябри соли 2015, № 

590 «Дар бораи бақайдгирии басти вазифаҳои хизматчиёни давлатӣ ва сметаҳои 

хароҷоти нигоҳдории дастгоҳи мақомоти иҷроияи марказии ҳокимияти давлатӣ, 

мақомоти судӣ ва прокуратура, мақомоти иҷроияи маҳаллии ҳокимияти давлатӣ 

аз ҷониби мақомоти молия», дар солҳои 2019-2020 басти вазифаҳои хизматчиёни 

давлатӣ ва сметаҳои хароҷотии  вазорату идораҳо ва мақомоти тобеи онҳо дар 

Вилояти Мухтори Кӯҳистони Бадахшон, вилоятҳои Суғду Хатлон, шаҳри 

Душанбе ва шаҳру ноҳияҳои тобеи ҷумҳурӣ, ки аз ҳисоби буҷети ҷумҳуриявӣ 

маблағгузорӣ мешаванд, ба қайд гирифта шуданд. 

 Бо ин мақсад аз натиҷаи бақайдгирӣ таҳлилҳои гузаронидашуда аз сметаи 

хароҷотии дастгоҳи мақомоти иҷроияи марказии ҳокимияти давлатӣ, мақомоти 

судӣ ва прокуратура бо фармоиши Вазорати молия аз 29 апрели соли 2019, №100 

маблағҳо дар ҳаҷми 3723429 сомонӣ кам гардида, 962403 сомонӣ барои норасоии 

музди меҳнати хизматчиёни давлатӣ, мақомоти судӣ ва прокуратура (ҳифзи 

ҳуқуқ)  ва ҳайати техникӣ ва маблағи 2 761 026 сомонӣ ба қисми даромади буҷети 

ҷумҳуриявӣ барои хароҷоти дигар мақомоти ҳокимият ва идораи давлатӣ равона 

карда шуд. 

 Дар 9 моҳи соли 2020 барои маблағгузории соҳаҳои воқеии иқтисодиёт аз 

ҳисоби Буҷети давлатӣ 5144,8 млн. сомонӣ, аз ҷумла аз ҳисоби маблағҳои буҷетӣ 

3250,0 млн. сомонӣ, маблағҳои махсус 120,5 млн. сомонӣ ва аз ҳисоби маблағҳои 

лоиҳаҳои инвеститсионӣ 1774,3 млн. сомонӣ равона гардидааст. 

 Аз маблағҳои ба соҳаҳои воқеии иқтисодиёт равонагардида 5144,8 млн. 

сомонӣ, ба соҳаи хоҷагии манзилию коммуналӣ, муҳити зист ва ҷангал 19,1 фоиз, 

ба соҳаи комплекси сӯзишворию энергетикӣ 5,9 фоиз, ба соҳаи кишоварзӣ 8,7 

фоиз, ба соҳаи саноат ва сохтмон 2,3 фоиз ва ба соҳаи нақлиёт ва коммуникатсия 

14,1 фоиз рост меояд. 

 Дар ин давра барои маблағгузории хоҷагии манзилию коммуналӣ, муҳити 

зист ва ҷангал 980,5 млн. сомонӣ равона гардидааст, ки 89,0 фоизи нақшаро 

ташкил медиҳад. Инчунин, ба соҳаи комплекси сӯзишворию энергетикӣ 2876,9 

млн. сомонӣ (102,4 фоизи нақша), ба соҳаи кишоварзӣ 446,7 млн. сомонӣ (91,8 

фоизи нақша) аз ҷумла барои татбиқи барномаҳо ва чорабиниҳои соҳа 15,7 млн. 

сомонӣ таъмин шуда, ба соҳаи саноат ва сохтмон 120,0 млн. сомонӣ (89,8 фоизи 

нақша) ва ба соҳаи нақлиёт ва коммуникатсия 720,6 млн. сомонӣ (93,0 фоизи 

нақша) равона шудааст. 

 Қобили қайд аст, ки бо мақсади пурзӯр намудани интизоми молиявӣ дар 

тамоми сатҳи буҷети давлатӣ низоми электронии иттилооти банақшагирӣ ва 

иҷрои буҷети давлатӣ ҷорӣ гардида, аз соли 2014 банақшагирӣ ва иҷрои он 

тавассути барномаи махсуси рақамӣ ба роҳ монда шудааст. 

 Бо дарназардошти рушди технологияҳои рақамӣ, кор дар самти ҷорӣ 

намудани модулҳои нави банақшагирӣ ва иҷрои буҷети давлатӣ, инчунин 

иттилооткунонии тамоми амалиётҳои буҷети давлатӣ тавассути ин низом идома 

дорад. 

 Бо иҷро гардидани банди мазкур ва истифодаи технологияҳои муосири 

иттилоотӣ шароит фароҳам омад, ки амалиётҳои молиявии муассисаю 

ташкилотҳои буҷетӣ шаффоф гардонида шуда, истифодаи ғайримақсадноки 

маблағҳои буҷетӣ пешгирӣ карда шаванд.     

Банди 24 Татбиқи “Консепсияи ташаккули ҳукумати электронӣ”, такмили 

низоми ғайринақдии пардохтҳо дар муносибатҳои молиявии ҳамаи сатҳҳо, ҷалби 

ҷомеаи шаҳрвандӣ дар раванди қабули қарорҳо, санадҳои меъёрии ҳуқуқӣ, 

барномаҳо, назоратбарӣ ва амалишавии онҳо, таҳия ва пешниҳоди лоиҳаи 

қонунгузории Ҷумҳурии Тоҷикистон оид ба хизматрасониҳо, тартиби пардохти 

ғайринақдӣ”-ро пешбинӣ кардааст.  

Қайд намудан лозим аст, ки ҷараёни татбиқи Ҳукумати электронӣ  бояд дар 

асоси Қарори Ҳукумати Ҷумҳурии Тоҷикистон “Дар бораи Консепсияи 

ташаккули ҳукумати электронӣ дар Ҷумҳурии Тоҷикистон” №643 аз 30 декабри 

соли 2011 амалӣ карда шавад. Консепсияи ташаккули ҳукумати электронӣ дар 

Ҷумҳурии Тоҷикистон бо мақсади амалисозии Стратегияи “Технологияҳои 

иттилоотию коммуникатсионӣ барои рушди Ҷумҳурии Тоҷикистон”, ки бо 

Фармони Президенти Ҷумҳурии Тоҷикистон аз 05 ноябри соли 2003, №1174  

тасдиқ шудааст, ҳамчунин, “Барномаи давлатии рушд ва татбиқи технологияҳои 

иттилоотию коммуникатсионӣ дар Ҷумҳурии Тоҷикистон” ва “Консепсияи 

сиёсати давлатии иттилоотии Ҷумҳурии Тоҷикистон” таҳия шудааст. ҳукумати 

электронӣ шакли нави ташкил намудани фаъолияти мақомоти иҷроияи ҳокимияти 

давлатӣ мебошад, ки аз ҳисоби истифодаи васеи технологияҳои иттилоотию 

коммуникатсионӣ сатҳи нави фарқият ва муносиби аз ҷониби шаҳрвандон ва 

муассисаҳо дарёфт намудани хизматҳои иҷтимоӣ ва иттилоотро дар бораи 

натиҷаҳои фаъолияти мақомоти иҷроияи ҳокимияти давлатӣ таъмин месозад. Ба 

сифати яке аз натиҷаҳои асосии амалӣ намудани ин Консепсия, беҳтар гардидани 

сифат ва кӯтоҳкунии муҳлатҳои пешниҳоди хизматҳои мақомоти иҷроияи 

ҳокимияти давлатӣ ба шаҳрвандон ва муассисаҳо пешбинӣ карда мешавад.  

Аз ҷониби мутасаддиён баҳри иҷрои “Консепсияи ташаккули ҳукумати 

электронӣ дар Ҷумҳурии Тоҷикистон” як қатор чорабиниҳо ба анҷом расонида 

шудааст.   

Аз ҷумла, барои амалӣ намудани Стратегияи “Технологияҳои иттилоотию 

коммуникатсионӣ барои рушди Ҷумҳурии Тоҷикистон”  ба  иҷрокунандаи аввал-

Хадамоти алоқаи назди Ҳукумати Ҷумҳурии Тоҷикистон аз Бонки Аврупоӣ то 

соли 2016 ба маблағи 13 млн. доллари ИМА қарзи бефоиз дода шудааст. Айни 

замон дар тамоми ҷумҳурӣ шабакаи амалиётии магистралии нахию нурии ҶСК 

“Тоҷиктелеком” сохта шуда, байни тамоми шаҳру ноҳияҳо хатҳои баландсуръати 

нахию  нурии алоқа мавриди истифодабарии операторони алоқаи барқӣ қарор 

доранд.   

Бо мақсади аз байн бурдани омилҳои инсонӣ ва бо назардошти зарурати дар 

амал татбиқ намудани Консепсияи ташаккули ҳукумати электронӣ ин ҷорӣ 

намудани низоми нави таҳияи буҷет ва ведемости электронии пардохт мавриди 

баррасӣ ва таҳия қарор дорад. Тамоми супоришномаҳои пардохтӣ мунтазам бо 

реҷаи онлайн (On-line) аз Сервери марказии Вазорати молияи Ҷумҳурии 

Тоҷикистон ба суроғаи серверҳои мақомоти ваколатдори воридкунандаи андозҳо 

ва пардохтҳои ҳатмии буҷети ҷумҳуриявӣ ба таври автоматӣ равона мегардад ва 

бо реҷаи онлайн (On-line)  ба таври автоматӣ дар бораи қабул шудани маълумот 

огоҳ карда мешавад. Қайд намудан зарур аст, ки аз моҳи январи соли 2015 низоми 

нави барномаи банақшагирӣ ва иҷрои буҷети давлатӣ (SGS.NET) оғоз карда шуд, 

ки он имконият медиҳад, ки ҳар як вазорату идораи давлатӣ аз ҷои кории худ 

амалиётҳои молиявии худро анҷом диҳад. 

Илова бар ин, тибқи супориши дахлдори Дастгоҳи иҷроияи Президенти 

Ҷумҳурии Тоҷикистон бояд лоиҳаи Барномаи давлатии татбиқи Консепсияи 

ташаккули ҳукумати электронӣ дар Ҷумҳурии Тоҷикистон таҳия ва ба Ҳукумати 

Ҷумҳурии Тоҷикистон барои тасдиқ пешниҳод шавад, ки мувофиқи нақша-

чорабиниҳои он вазифаҳо дар самти татбиқи Консепсияи мазкур мушаххас карда 

мешаванд.  

Аз ҷониби Агентии хизмати давлатӣ ҷиҳати иҷрои қарори Ҳукумати 

Ҷумҳурии Тоҷикистон аз 30 декабри соли 2011, №643 «Дар бораи Консепсияи 

ташаккули ҳукумати электронӣ дар Ҷумҳурии Тоҷикистон»  тадбирҳои муайян 

амалӣ гардида, бо мақсади автоматикунонии ҳисоботи омории соҳаи хизмати 

давлатии шаҳрвандӣ дар Агентии хизмати давлатӣ Барномаи ягонаи 

автоматикунонидашудаи Феҳристи хизматчиёни давлатии Ҷумҳурии Тоҷикистон 

амалӣ карда мешавад.  

Фаъолияти Барномаи мазкур дар асоси дастури Роҳбари Дастгоҳи иҷроияи 

Президенти Ҷумҳурии Тоҷикистон аз 21 ноябри соли 2014, №4140/35-115 тариқи 

системаи интернет (шабакаҳои дохилии Ҷумҳурии Тоҷикистон) ба роҳ монда 

мешавад. Сервери Барнома тибқи Шартномаи байни Агентии хизмати давлатӣ ва 

Корхонаи воҳиди давлатии «Маркази дастгирии амалиётҳои молиявии  

байнибуҷетӣ»-и назди Вазорати молияи Ҷумҳурии Тоҷикистон аз 1 августи соли 

2016, №А-05 дар Корхонаи зикршуда насб карда шудааст.  

Барномаи мазкур ҳисоботи омории хизмати давлатии шаҳрвандиро бо таври 

автоматӣ тибқи ҳашт фасли пешбининамудаи ҳисоботи омори давлатии  шакли 

№1-ХД «Ҳисобот дар бораи теъдод ва ҳайати сифатии хизматчиёни давлатӣ» 

коркард менамояд. Ҳамчунин бо истифодаи Барномаи мазкур вобаста ба дигар 

самтҳои соҳаи хизмати давлатӣ маълумоти дахлдори оморӣ таҳия намудан 

имконпазир мебошад.  

Ба ҳолати то 1 октябри соли 2019 ба Барнома аз шумораи 21126 воҳиди 

кории хизмати давлатии шаҳрвандӣ 20782 (98,3 фоиз) воҳиди корӣ ва аз 18768 

нафар хизматчиёни давлатии амалкунанда маълумоти пурраи 18118 (96,5 фоиз) 

хизматчии давлатӣ ворид гардида, кор дар ин самт идома дорад.   

Дар як вақт мувофиқи эҳтиёҷот бо технологияи иттилоотию 

коммуникатсионии муосир парки техникӣ ва шабакаи дохилиидоравии Агентии 

хизмати давлатӣ  дар нимсолаи якуми соли 2019 аз ҳисоби маблағҳои 

зеркомпоненти 4.3 «Таҳкими идоракунии захираҳои инсонӣ»-и Лоиҳаи дуюми 

«Мукаммалгардонии идоракунии молияи давлатӣ»  пурра навсозӣ карда шуд.   

Вобаста ба сари вақт ва содда пардохт намудани музди меҳнат ва амалисозии 

дигар пардохтҳо хизматчиёни давлатӣ пурра бо кортҳои пластикии Бонки 

давлатии амонатгузории Ҷумҳурии Тоҷикистон «Амонатбонк» таъмин мебошанд. 

 Дар нимсолаи якуми соли  2019 ҷиҳати баланд  бардоштани савияи донишу 

малакаи хизматчиёни давлатӣ дар самти ташаккули ҳукумати электронӣ дар  

курсҳои  азнавтайёркунӣ  ва такмили ихтисоси Донишкадаи идоракунии  

давлатии  назди  Президенти  Ҷумҳурии  Тоҷикистон дар баробари дигар 

мавзӯъҳои соҳавӣ мавзӯи «Сиёсати давлатӣ оид ба иттилоот ва таъмини амнияти 

иттилоотӣ дар Ҷумҳурии Тоҷикистон»  низ омӯзонида шуд. 

 Бо мақсади рушди инфрасохтори низоми пардохтии Бонки миллии 

Тоҷикистон, беҳтар намудани сифати хизматрасонӣ ва ҷавобгӯ намудани низоми 

пардохтӣ ба стандартҳои байналмилалӣ дар доираи лоиҳаи грантии Бонки Ҷаҳонӣ 

“Баланд бардоштани рақобатнокии бахши хусусӣ” Низоми автоматишудаи 

байнибонкии интиқоли маблағҳо (минбаъд - НАБИМ) санаи 19 июли соли 2019 ба 

фаъолият шурӯъ намуд. 

 НАБИМ дар асоси технологияҳои муосир сохта шуда, ба стандартҳои 

маъмули ҷаҳонӣ ҷавобгӯ мебошад ва дорои як қатор бартариятҳо, аз қабили 

идоракунии навбатнокии пардохтҳо, набудани маҳдудият ба шумораи пардохтҳо 

дар давоми рӯзи амалиётӣ, дорои модулҳои муосири интиқоли пардохтҳо дар 

реҷаи вақти воқеӣ, клиринг ва пардохтҳои босуръат мебошад. Татбиқи низоми 

зикргардида самаранокӣ ва эътимоднокии низоми пардохтии кишварро афзун 

намуда, барои рушди минбаъдаи инфрасохтори низоми пардохтӣ ва 

ҳисоббаробаркуниҳои ғайринақдӣ заминаи устувор мегузорад.  

 Бояд қайд намуд, ки дар баробари татбиқи НАБИМ дар доираи лоиҳаи 

грантии Бонки Ҷаҳонӣ “Баланд бардоштани рақобатнокии бахши хусусӣ” қисмати 

4 “Беҳтар намудани инфрасохтори молиявӣ” Амонатгоҳи (депозитарияи) 

марказии коғазҳои қиматнок (АМКҚ) низ амалӣ карда шуд. Таҳвилгари низомҳои 

мазкур ширкати байналмилалии CMA Small Systems AB (Шветсия) дар асоси 

тендери байналмилалӣ ва талаботи Қарори Ҳукумати Ҷумҳурии Тоҷикистон 

№500 аз 02 октябри соли 2010, интихоб карда шудааст (шартномаи № 

PSCP.ICB.G.03 аз 13 марти соли 2018 байни ширкати CMA Small Systems AB, 

Кумитаи давлатии сармоягузорӣ ва идораи амволи давлатии Ҷумҳурии 

Тоҷикистон ва Бонки миллии Тоҷикистон). Маблағи шартнома 982 590.00 

доллари ИМА-ро ташкил намуд. Бояд тазаккур дод, ки Бонки миллии Тоҷикистон 

дар лоиҳаи мазкур ҳамчун татбиқкунанда ва қабулкунандаи таҷҳизотҳои техникӣ 

ва таъминоти барномавӣ (НАБИМ ва АМКҚ) амал менамуд. Қисмати ба имзо 

расонидани шартномаҳо ва пардохт намудани маблағҳо тибқи шартнома ба 

Кумитаи давлатии сармоягузорӣ ва идораи амволи давлатии Ҷумҳурии 

Тоҷикистон ва Вазорати молияи Ҷумҳурии Тоҷикистон вобаста карда шудааст. 

 Қайд кардан бамаврид аст, ки низоми НАБИМ афзоиши пардохтҳои 

ғайринақдӣ, шаффофияти ҷараёнҳои молиявиро таъмин намуда, ҳиссаи 

иқтисодиёти ниҳониро коҳиш медиҳад, ба афзудани воридшавии андозҳо ба 

буҷети давлат мусоидат менамояд ва яке аз омилҳои асосии рушди иқтисоди 

миллӣ мегардад. 

Ба санаи 1 сентябри соли 2020 миқдори умумии терминалҳои электронии 

дар муассисаҳои савдою хизматрасонӣ насбкардашуда 3700 ададро ташкил 

медиҳад, ки ин нишондиҳанда нисбат ба ҳамин санаи соли 2019 ба 10,1 фоиз 

афзоиш ёфтааст. Аз шумораи умумии терминалҳои электронии дар нуқтаҳои 

савдою хизматрасонӣ насбшуда, дар шаҳри Душанбе 2099 адад, дар вилояти Суғд 

1005 адад, дар вилояти Хатлон 254 адад, дар Вилояти Мухтори Кӯҳистони 

Бадахшон 162 адад  ва дар ноҳияҳои тобеи ҷумҳурӣ 180 адад терминалҳо (POS) 

мавриди истифода қарор дода шудаанд. 

Инчунин, қайд кардан зарур аст, ки аз 2 январи соли 2020 ворид гардидани 

тағйирот ба Кодекси андоз ва нисбатан паст муқаррар шудани меъёри андози 

тибқи низоми соддакардашуда барои ҳавасмандгардонии ҳисоббаробаркуниҳои 

ғайринақдӣ мусоидат менамояд. 

Бояд зикр намуд, ки ҷиҳати зиёд намудани ҳиссаи ҳисоббаробаркуниҳои 

ғайринақдӣ дар муомилоти пулии кишвар ва иҷрои саривақтии Қарори Ҳукумати 

Ҷумҳурии Тоҷикистон №565 аз санаи 30 ноябри соли 2018 “Оид ба тадбирҳои 

вусъат додани ҳисоббаробаркунии ғайринақдӣ”, аз оғози соли 2019 бо иштироки 

масъулони Бонки миллӣ, вазоратҳои молия, адлия, рушди иқтисод ва савдо, 

корҳои дохилӣ, корҳои хориҷӣ, маориф ва илм, нақлиёт, энергетика ва захираҳои 

об, тандурустӣ ва ҳифзи иҷтимоии аҳолӣ, меҳнат, муҳоҷират ва шуғли аҳолӣ, 

саноат ва технологияҳои нав, Кумитаи андоз, Хадамоти гумрук, Хадамоти алоқа, 

КВД “Хоҷагии манзилию коммуналӣ”, ШСХК “Барқи Тоҷик” ва ташкилотҳои 

қарзии молиявӣ дар соли 2019 дар Бонки миллии Тоҷикистон 8 маротиба (23 

январ, 12 феврал, 26 феврал, 13 март, 29 март, 31 май, 16 август ва 22 октябр) ва 

дар соли 2020 2 маротиба (28 январ ва 8 сентябр) ҷаласаҳои Гурӯҳи кории 

байниидоравӣ баргузор гардиданд, ки дар онҳо аз ҷониби мақомоти давлатӣ ва 

ташкилотҳои қарзии молиявӣ масъалаҳои иҷрои қарори зикргардида, корҳои 

иҷрошуда ва мушкилиҳои ҷойдошта дар ин самт муҳокима карда шуданд. 

 Мақомоти давлатӣ якҷо бо ташкилотҳои қарзии молиявӣ ҷиҳати иҷрои 

Қарори Ҳукумати Ҷумҳурии Тоҷикистон “Оид ба тадбирҳои вусъат додани 

ҳисоббаробаркунии ғайринақдӣ” корҳои заруриро анҷом дода, айни замон 

пардохти як қатор хизматрасониҳои пулакии давлатӣ, аз ҷумла ҳаққи истифодаи 

қувваи барқ, об, хизматрасониҳои коммуналӣ, нақлиёти ҷамъиятӣ, Бозрасии 

давлатии автомобилӣ, тандурустӣ, алоқаи телефони шаҳрӣ, хизматрасониҳои 

бахшҳои сабти асноди шаҳрвандӣ ва идораҳои нотариалии шаҳри Душанбе ва 

ноҳияҳои он, маблағҳои андоз ва дигар хизматрасониҳои давлатӣ тавассути 

воситаҳои электронии пардохтӣ ба таври ғайринақдӣ имконпазир гардидааст. 

Ҷиҳати таъмини истифодаи васеи воситаҳои электронии пардохтӣ як қатор 

ташкилотҳои қарзии молиявӣ технологияҳои муосири пардохтиро татбиқ намуда, 

ба муштариёни худ имконияти осону қулай ва ба таври ғайринақдӣ пардохт 

намудани молу хизматрасониҳоро пешниҳод намуда истодаанд. Дар ин ҷода 

ташкилотҳои қарзии молиявӣ хизматрасониҳои фосилавии бонкӣ, аз қабили 

бонкдории мобилӣ, Интернет-бонкинг, пардохтҳо тавассути QR-рамз ва 

маблағҳои электрониро бомуваффақият татбиқ намуда истодаанд. Айни замон дар 

муассисаҳои савдою хизматрасонӣ 4 602 адад QR-рамз насб карда шудааст, ки 

тавассути онҳо амалиётҳои пардохти мол ва хизматрасониҳо анҷом дода 

мешаванд. 

Қайд кардан бамаврид аст, ки аз ҷониби ташкилотҳои қарзии молиявӣ 

татбиқ намудани технологияи интиқоли маблағҳои электронӣ, яке аз тамоюлҳои 

нав дар низоми бонкӣ мебошад. Ташкилотҳои қарзии молиявӣ чунин усули 

пардохтҳои ғайринақдиро аз соли 2018 ба муштариёни худ фаъолона пешниҳод 

намуда истодаанд. Тибқи ҳисоботҳои оморӣ ба санаи 30 сентябри соли 2020 

теъдоди умумии ҳамёнҳои электронии ташкилотҳои қарзии молиявӣ 1 359 312 

ададро ташкил дода, тавассути ҳамёнҳои электронӣ аз аввали соли ҷорӣ 6,2 млн. 

адад пардохтҳои ғайринақдӣ ба маблағи зиёда аз 303,8 млн.сомонӣ анҷом дода 

шуданд. 

Дар давраи нуҳ моҳи аввали соли ҷорӣ дар муассисаҳои савдою 

хизматрасонӣ бо истифодаи воситаҳои электронии пардохтӣ 32,6 млн. адад 

амалиётҳои ғайринақдӣ ба маблағи 1 244,4 млн. сомонӣ гузаронида шуданд, ки ин 

нишондиҳандаҳо нисбат ба ҳамин давраи соли 2019 аз рӯи шумора 33,3 фоиз ва аз 

рӯи ҳаҷми амалиёти гузаронидашуда 111,7 фоиз афзоиш ёфтаанд. 

Таносуби амалиётҳои гирифтани пули нақд ва пардохти ғайринақдӣ бо 

истифодаи воситаҳои электронии пардохтӣ 91,9 фоиз ба 8,1 фоизро ташкил дода, 

нисбат ба ҳамин давраи соли қаблӣ амалиётҳои ғайринақдӣ 1,5 банди фоизӣ зиёд 

гардидааст. 

 Вусъат ёфтани ҳисоббаробаркуниҳои ғайринақдӣ барои шаффоф гаштани 

амалиётҳои молиявӣ ва пешгирии омилҳои коррупсионӣ дар иқтисодиёти кишвар 

мусоидат намуда, ҳиссаи иқтисодиёти пинҳониро коҳиш дода истодааст.  

Иҷрои ин банд солҳои 2014-2018 пешбинӣ шуда бошад ҳам, танҳо баъзе аз 

вазорату идораҳо қисман ба низоми электронии хизматрасонӣ гузаштаанд. 

 Аз ин рӯ, зарур аст, ки раванди амалисозии татбиқи “Консепсияи ташаккули 

ҳукумати электронӣ дар Ҷумҳурии Тоҷикистон” аз ҷониби иҷрокунандагон  дар 

ҳамаи самтҳо дар минбаъда ҷоннок карда шавад. 

 Банди 25 “Ташкил ва баргузор кардани чорабиниҳо ҷиҳати муайян намудани 

омилҳои ба пайдоиши коррупсия мусоидаткунанда ва дарки хавфи оқибатҳои 

номатлуби коррупсия аз ҷониби кормандони мақомоти ҳокимияти давлатӣ ва 

ҷомеаи шаҳрвандӣ ва дар ҳамкорӣ бо ташкилотҳои ғайридавлатӣ мунтазам 

гузаронидани вохӯриҳо (бо истифода аз воситаҳои ахбори омма ва интернет)”-ро 

пешбинӣ намудааст. Мақсади асосии ин банд ташаккули мафкураи 

зиддикоррупсионӣ дар байни табақаҳои гуногуни ҷомеа ва баланд бардоштани 

сатҳи фаъолнокии шаҳрвандон дар ҷараёни мубориза ва муқовимат ба коррупсия 

мебошад. Вобаста ба иҷрои ин банд аз ҷониби масъулини вазорату идораҳои 

дахлдор як қатор чорабиниҳо гузаронида шудаанд.  

Аз ҷумла, дар асоси Нақшаи тасдиқгардида вохӯрии кормандони Агентии 

назорати давлатии молиявӣ ва мубориза бо коррупсияи Ҷумҳурии Тоҷикистон бо 

доираи васеъи кормандони вазорату идораҳо ва мақомоти иҷроияи ҳокимияти 

маҳаллии вилоятҳо ва шаҳру ноҳияҳои  ҷумҳурӣ оид ба пешгирии коррупсия ва 

омилҳои ба он мусоидаткунанда, баргузор гардида, дар вохӯриҳо  масъалаҳои 

ошкор, пешгирӣ ва бартараф намудани зуҳуроти коррупсионӣ ва омилҳои ба он 

мусоидаткунанда, пешгирии  азонихудкунии маблағҳои буҷетӣ, васеъ намудани 

татбиқи чораҳои пешгирикунанда дар мубориза бо коррупсия, сабаб ва оқибатҳои 

коррупсия мавриди муҳокима қарор дода шудаанд. Теъдоди зиёди ин вохӯриҳо 

тавассути воситаҳои ахбори омма ба самъи аҳолӣ расонида шуда, муҳтавои ин 

вохӯриҳо дар сомонаи Агентӣ http://www.anticorruption.tj/ ҷойгир карда шудаанд. 

Чунончи, дар асоси нақша чорабиниҳо оид ба гузаронидани вохӯриҳо аз 

ҷониби кормандони Агентӣ дар соли 2013-434 маротиба, 2014-481, 2015-539, 

2016-558, 2017-679, 2018-729, 2019-789 ва 11 моҳи соли 2020 -827 вохӯриҳо бо 

намояндагони касбу кори гуногун ташкил ва баргузор карда шудааст, ки ҳамагӣ 

5036 вохӯриро ташкил медиҳад.  

Илова бар ин, аз ҷониби Агентӣ чорабиниҳои таблиғотиву ташвиқотӣ ва 

конфронсу семинарҳо дар мавзӯъҳои зиддикоррупсионӣ ташкил ва баргузор карда 

шудаанд, ки  аксари онҳо тавассути воситаҳои ахбори омма пешкаши аҳолӣ 

гардонида шудаанд. Аз ҷумла дар соли 2013-233, 2014-223, 2015-281, 2016-294, 

2017-588, 2018-899, 2019-981 ва 11 моҳи соли 2020-472 адад ва дар маҷмӯъ 3971 

чорабиниро ташкил медиҳад.       

Дар робита ба масъалаи мазкур рӯзи 28 феврали соли 2019 дар Агентии 

назорати давлатии молиявӣ ва мубориза бо коррупсия мизи мудаввар ҷиҳати 

муҳокимаи ҳисобот оид ба иҷрои тавсияҳои Созмони ҳамкориҳои иқтисодӣ ва 

рушд оид ба иҷрои тавсияҳои даври чоруми мониторинги Нақшаи амалиёти 

истамбулии Шабакаи мубориза бар зидди коррупсия баргузор гардид.   

Рӯзҳои 21-26 июли соли 2019 дар мавзӯъҳои муқовимат ба коррупсия дар 

Ташкилоти ҷамъиятии «Хома» бо рӯзноманигорон вохӯрӣ гузаронида шуд, ки 

намояндагони Агентӣ  иштирок ва оид ба бандҳои дахлдор маърӯза намуданд.  

http://www.anticorruption.tj/

Ҳамзамон Агентии назорати давлатии молиявӣ ва мубориза бо коррупсияи 

Ҷумҳурии Тоҷикистон дар ҳамбастагӣ бо ташкилотҳои ҷамъиятии “Пешгирии 

коррупсия дар Тоҷикистон” ва “Хазинаи Авруосиёгии Осиёи Марказӣ-

Тоҷикистон” бо аъзоёни комиссияҳои ҷамъиятӣ оид ба пешгирии коррупсия дар 

назди мақомоти иҷроияи ҳокимияти давлатии шаҳру ноҳияҳои тобеи ҷумҳурӣ, 

вилоятҳои Суғд ва Хатлон семинарҳои омӯзишӣ доир намуд.  

Инчунин, дар ин самт аз ҷониби Прокуратураи генералии Ҷумҳурии 

Тоҷикистон, Суди Олии Ҷумҳурии Тоҷикистон ва сохторҳои он дар маҳалҳо, 

Вазорати корҳои дохилии Ҷумҳурии Тоҷикистон, дигар вазорату идораҳо, 

инчунин мақомоти иҷроияи маҳаллии ҳокимияти давлатӣ корҳои зиёд ба анҷом 

расонида шудаанд.  

Ҳамзамон бояд хотирнишон сохт, ки илова ба ин чорабиниҳо аз ҷониби 

дигар вазорату идораҳо ва мақомоти иҷроияи маҳаллии ҳокимияти давлатии 

шаҳру ноҳияҳо низ доир ба масъалаи болозикр суҳбату вохӯриҳо ташкил ва 

баргузор карда шудаанд, ки дар онҳо кормандони Агентӣ иштирок ва доир ба 

масъалаҳои умдаи муқовимат ба коррупсия баромадҳо намудаанд, ки фишурдаи 

онҳо тариқи воситаҳои ахбори омма ба аҳолӣ расонида шуда, дар сомонаҳои 

расмии мақомоти давлатӣ хабарҳо дар ин мавзӯъ ба нашр расидаанд.  

Ҳамин тариқ, монитрониги гузаронидашуда нишон дод, ки бо таъмини иҷрои 

банди мазкур мафкураи зиддикоррупсионӣ дар байни табақаҳои гуногуни ҷомеа 

ташаккул ёфта, сатҳи фаъолнокии шаҳрвандон дар ҷараёни муқовимат ба 

коррупсия баланд бардошта шуд. Дар як вақт боварии мардум ба мақомоти 

давлатӣ зиёд гардид, ки онҳо айни замон доир ба масъалаҳои зиддикоррупсионӣ 

фаъолона ширкат намуда истодаанд.   

Банди 26 “Бо истифода аз таҷрибаи пешқадами давлатҳо таҳия ва барои 

тасдиқ ба Шӯрои миллии муқовимат ба коррупсияи Ҷумҳурии Тоҷикистон 

пешниҳод намудани лоиҳаи Низомномаи намунавии комиссияҳои ҷамъиятӣ оид 

ба пешгирии коррупсия дар назди мақомоти иҷроияи маҳаллии ҳокимияти 

давлатӣ”-ро  пешбинӣ намудааст. Ҳадафи он таъмини фаъолияти самарабахши 

комиссияҳои ҷамъиятӣ оид ба пешгирии коррупсия дар назди мақомоти иҷроияи 

маҳаллии ҳокимияти давлатӣ мебошад. 

Қайд намудан лозим аст, ки “Низомномаи намунавии комиссияҳои ҷамъиятӣ 

оид ба пешгирии коррупсия дар назди мақомоти иҷроияи маҳаллии ҳокимияти 

давлатӣ” аз ҷониби Агентии назорати давлатии молиявӣ ва мубориза бо 

коррупсияи Ҷумҳурии Тоҷикистон таҳия карда шуда, баъди мувофиқа бо 

мақомоти дахлдор бо Қарори Шӯрои миллии муқовимат ба коррупсияи Ҷумҳурии 

Тоҷикистон аз 08 июли соли 2014, №4 тасдиқ гардида, мавриди амал қарор дорад. 

Ин Низомнома барои корбарӣ ба мақомоти иҷроияи маҳаллии ҳокимияти 

давлатии вилоятҳо ва шаҳру ноҳияҳои ҷумҳурӣ ирсол карда шудааст. 

Дар рафти гузаронидани мониторинги иҷрои “Стратегияи муқовимат ба 

коррупсия дар Ҷумҳурии Тоҷикистон барои солҳои 2013-2020” муайян гардид, ки 

Низомномаи мазкур барои иҷро ва корбарӣ ба мақомоти маҳаллии ҳокимияти 

давлатии вилоятҳо ва шаҳру ноҳияҳои ҷумҳурӣ дастрас гардидааст. Қайд намудан 

лозим аст, ки дар назди мақомоти иҷроияи маҳаллии ҳокимияти давлатии вилояти 

Хатлон ва шаҳру ноҳияҳои тобеи он, вилояти Суғд ва шаҳру ноҳияҳои тобеи он, 

шаҳри Душанбе ва ноҳияҳои тобеи он, ВМКБ ва шаҳру ноҳияҳои тобеи он ва 

ноҳияҳои тобеи марказ бо қарорҳои маҷлисҳои вакилони халқи вилоятҳо ва 

шаҳру ноҳияҳо бо шумораи муайяни аъзоён (аз 9 то 13 нафар), комиссияҳои 

ҷамъиятӣ оид ба пешгирии коррупсия таъсис дода шудааст.   

Дар рафти санҷиш ба иҷрокунандагон ёрии амалӣ расонида шуда, баҳри 

бартараф намудани камбудиҳо ба мақомоти иҷроияи маҳаллии ҳокимияти 

давлатии вилоятҳо ва шаҳру ноҳияҳо пешниҳод ва дастурҳои хаттӣ ирсол карда 

шуда, таъкид карда шуд, ки фаъолияти комиссияҳои ҷамъиятии назди мақомоти 

иҷроияи маҳаллии ҳокимияти давлатӣ ҷоннок карда шавад.  

Таҳлилҳо нишон дод, ки баъди таҳия ва мавриди амал қарор дода шудани 

“Низомномаи намунавии комиссияҳои ҷамъиятӣ оид ба пешгирии коррупсия дар 

назди мақомоти иҷроияи маҳаллии ҳокимияти давлатӣ” фаъолияти мақомоти 

иҷроияи ҳокимияти давлатии вилоятҳо ва шаҳру ноҳияҳо дар самти муқовимат ба 

коррупсия ҷоннок карда шуда, робитаи устувор ва ҳамкориҳои судманд дар байни 

аҳолӣ ва ҳокимияти давлатӣ тақвият ёфта, ҳамоҳангии фаъолияти мақомоти 

иҷроияи ҳокимияти давлатӣ ва намояндагони ҷомеаи шаҳрвандӣ оид ба татбиқи 

чорабиниҳои зиддикоррупсионӣ амалӣ карда шуд.      

Банди 27 Нақшаи чорабиниҳои татбиқи Стратегия “Истифодаи васеи 

воситаҳои ахбори омма дар самти тарғибу ташвиқи зиддикоррупсионӣ, инчунин 

нашр ва муҳокимаи лоиҳаҳои санадҳои меъёрии ҳуқуқӣ марбут ба коррупсия”-ро 

пешбинӣ намудааст. Мақсади он ташаккули фазои оштинопазирӣ бо коррупсия ва 

таъмини иштироки васеъи ҷомеаи шаҳрвандӣ дар муҳокимаҳои масоили марбут 

ба коррупсия мебошад. 

 Вобаста ба таъмини иҷрои талаботи ин банди Нақшаи чорабиниҳои 

Стратегия аз ҷониби иҷрокунандагон - Агентии назорати давлатии молиявӣ ва 

мубориза бо коррупсияи Ҷумҳурии Тоҷикистон,  Прокуратураи генералии  

Ҷумҳурии Тоҷикистон, Суди Олии Ҷумҳурии Тоҷикистон, Вазорати корҳои 

дохилии Ҷумҳурии Тоҷикистон,  дигар вазорату идораҳо ва сохторҳои онҳо дар 

маҳалҳо, инчунин мақомоти иҷроияи маҳаллии ҳокимияти давлатӣ чорабиниҳои 

зиёд гузаронида шудаанд. 

 Аз ҷумла, дар ин самт нашри хабару мақолаҳо дар матбуоти даврӣ ҷиҳати 

дар байни аҳолӣ ба вуҷуд овардани фазои тоқатнопазирӣ ба ҳолатҳои 

коррупсионӣ ва пурзӯр намудани ташвиқоту тарғиботи амалҳои 

зиддикоррупсионӣ мунтазам таъмин карда шуданд.  

Чунончи, дар мақолаи  таҳти унвони “Коррупсия ва сабабҳои ба вуҷуд 

омадани он дар ҷомеаи муосир”, ки дар рӯзномаи “Баҳори Аҷам” (№5-6(197)  

нашр шудааст, ибрози назар менамояд, ки дар Тоҷикистон дар баробари дигар 

вазифаҳои дар пешистода масъалаи мубориза алайҳи коррупсия хело ташвишовар 

ба назар мерасад. Инчунин, “Коррупсия-Обрӯи Тоҷикистон болост”, “Ауксион”, 

“Дар имтиҳони қабул саволномаи охиринро харидорӣ намудам”, “Дар ҳақиқат 

ҳуҷҷатҳоятон комилан дурустанд - ку”, “Зани порахӯр”, “Эмкунии ҳатмӣ бар 

зидди бемории порагирсюроз”, “Ришва”,  “Хорпуштак”  №1-2 , №7 , №9, №10, 

№11 ба ҳамин монанд мавзӯъҳо ва дар як қатор хабару мақолаҳои дигар, ки дар 

рӯзномаю маҷаллаҳои Вазорати фарҳанги Ҷумҳурии Тоҷикистон- «Тоҷикистон», 

«Фирӯза», «Илм ва ҳаёт» ва нашрияҳои шаҳру деҳоти ҷумҳурӣ ба табъ расидаанд, 

мунтазам инъикос мегарданд.  

Дар байни рӯзноманигорони Ҷумҳурии Тоҷикистон озмуни  ҷумҳуриявӣ  

таҳти унвони “Коррупсия – зуҳуроти тоқатнопазир” озмуни ҷумҳуриявии 

журналистӣ оид ба тарғиботи зиддикоррупсионии “ВАО-муқобили коррупсия” 

дар асоси Нақшаи чорабиниҳои Шӯрои Миллии муқовимат ба коррупсияи 

Ҷумҳурии Точикистон гузаронида шуданд. Барои мукофотонидани ғолибони 

Озмуни “ВАО-муқобили коррупсия” ва харидории туҳфаҳои хотиравӣ ҷиҳати 

ҳавасмандгардонии рӯзноманигорони беҳтарин 15 000 (понздаҳ ҳазор) сомонӣ ба 

ғолибони озмун пардохт гардид. 

Ҳамзамон Муассисаи нашриявии “Адабиёти бачагона” чопи китоби 

“Муқовимат ба коррупсия”-ро ба итмом расонд.   

 Инчунин, бо мақсади баланд бардоштани сатҳи маърифати 

зиддикоррупсионӣ дар ҷомеа, табъу нашри адабиётҳои илмию оммавӣ дар 

мавзӯъҳои зиддикоррупсионӣ, аз ҷониби Прокуратураи генералии Ҷумҳурии 

Тоҷикистон маҷаллаи илмию амалӣ ва назариявии “Қонуният” ҳамасола ба нашр 

расида истодааст.  

 Бо ташаббуси роҳбарияти Вазорати корҳои дохилии Ҷумҳурии Тоҷикистон 

дар бинои Дастгоҳи марказӣ, “Студияи тозабунёди телевизионии ВКД” таъсис 

дода шудааст, ки он ба таъмини дастрасии саривақтии иттилоот ба аҳолӣ дар 

бораи вазъи сиёсӣ, ҷамъиятӣ ва амниятии минтақаҳои ҷумҳурӣ, аз ҷумла 

фаъолияти шабонарӯзии кормандони мақомот дар самти пешгирӣ ва мубориза бо 

ҳуқуқвайронкуниҳо равона карда шудааст.  

Қобили қайд аст, ки аз моҳи январи соли 2017 Агентии назорати давлатии 

молиявӣ ва мубориза бо коррупсияи Ҷумҳурии Тоҷикистон пахши барномаи 

телевизионии “Мизони қонун”-ро аз нав фаъол намуд, ки моҳе як маротиба 

пешкаши аҳолӣ гардонида мешавад. 

Бо мақсади баланд бардоштани сатҳи фаъолнокии шаҳрвандон дар ҷараёни 

мубориза бо коррупсия бо ташаббуси Агентӣ дар нақлиётҳои ҷамъиятии 

(автобусҳо) ҳудуди шаҳри Душанбе варақаҳои таблиғотии зиддикоррупсионӣ 

насб карда шуд.  

Инчунин, бо иқдоми Агентӣ якчанд видеороликҳо оид ба оқибатҳои 

зараровари коррупсия омода карда шуда, тариқи шабакаҳои телевизионӣ 

пешкаши аҳолӣ гардонида шуд.  

Ҳамзамон бояд қайд намуд, ки санаи 2 январи соли 2020 Қонуни Ҷумҳурии 

Тоҷикистон «Оид ба ворид намудани тағйиру иловаҳо ба Қонуни Ҷумҳурии 

Тоҷикистон «Дар бораи Агентии назорати давлатии молиявӣ ва мубориза бо 

коррупсияи Ҷумҳурии Тоҷикистон» аз ҷониби Асосгузори сулҳу ваҳдати миллӣ-

Пешвои миллат, Президенти Ҷумҳурии Тоҷикистон муҳтарам Эмомалӣ Раҳмон ба 

имзо расонида шуда, айни замон мавриди амал қарор дорад. 

Тибқи тағйиру иловаҳои дар сархати 19 моддаи 19 Қонуни Ҷумҳурии 

Тоҷикистон «Дар бораи Агентии назорати давлатии молиявӣ ва мубориза бо 

коррупсияи Ҷумҳурии Тоҷикистон» воридгардида, Агентӣ минбаъд дар 

системаҳои иттилоотӣ дар баробари сомонаи идоравӣ, маҷаллаи расмии худро низ 

ташкил ва ба роҳ монда метавонад. 

Бо ба инобат гирифтани тағйироти мазкур, Агентӣ ҷиҳати ташкил ва омода 

намудани маҷалла, аз ҷумла муайян намудани номи маҷалла, тарҳ, шакл ва 

сохтори он бо мактуби расмӣ таклифу пешниҳодҳои сарраёсатҳо, раёсату 

шуъбаҳои Дастгоҳи марказӣ ва сохторҳои маҳаллию минтақавии Агентиро бобати 

масъалаи мазкур ҷамъоварӣ намуд. 

Зимнан таклифу пешниҳодҳоро мавриди омӯзиш ва баррасӣ қарор дода, аз 

рӯи мафҳуми ифодакунандаи тамоми ҷанбаҳои фаъолияти Агентӣ “Мизони 

Қонун” номгузорӣ карда шудани маҷалларо ба мақсад мувофиқ шуморид. Зеро бо 

чунин ном доираи масъалаҳои дар он нашршаванда васеъ гардида, дар сурати дар 

сатҳи муайян мақом ёфтани маҷалла дар он мақолаҳои илмии олимону устодони 

соҳавӣ, аҳли зиё ва ходимони давлатӣ рӯи чоп оварда мешаванд. 

Ҳамзамон вобаста ба муҳлати нашри маҷалла пешниҳод карда шуд, ки он 

дар як сол на камтар аз як маротиба нашр гардад. Пешниҳодҳои мазкур аз ҷониби 

роҳбарияти Агентӣ қобили қабул дониста шуданд. 

Бояд тазаккур дод, ки барои ташкил ва ба роҳ мондани маҷаллаи мазкур 

пеш аз ҳама бояд асосҳои ҳуқуқии он муайян ва ба танзим дароварда шаванд. Бо 

ин мақсад аз ҷониби Агентӣ лоиҳаи Низомномаи маҷалла ва фармоиши директори 

Агентӣ омода карда шуда, он баъди аз ҷониби Гурӯҳи корӣ баррасӣ гардидан, бо 

фармоиши директори Агентӣ тасдиқ карда шуд. Дар асоси он сармуҳаррири 

маҷалла таъин карда шуда, ба зиммаи ӯ ҳалли масъалаи баҳисобгирии маҷалла 

дар мақоми ваколатдори давлатӣ вогузор карда шуда буд. Айни замон маҷалла 

дар мақоми ваколатдор бақайд гирифта шуда, ба он шаҳодатномаи махсус дода 

шудааст. 

Дар ин асос, бо назардошти мақолаҳои пешниҳоднамудаи воҳидҳои 

сохтории Агентӣ ва вазорату идораҳо нашри аввали маҷалла бо теъдоди 200 адад 

ба табъ расонида шуда, ба вазорату идораҳо ва воҳидҳои сохторӣ дастрас карда 

шуд.  

Илова бар ин, танҳо дар давоми 9 моҳи соли 2020 аз ҷониби Агентӣ  5 адад 

ахбороти кӯтоҳи кормандони Агентӣ дар телевизион, радио ва сомонаҳои расмӣ 

ба қайд гирифта шуд, ки аз ин 2 адад дар телевизион ва 3 адади дигар дар 

сомонаҳои расмӣ таҳия ва нашр карда шуданд. 

Дар давраи ҳисоботӣ  фаъолияти шабакаҳои иҷтимоӣ, яъне “Вайбер” ва 

“Почтаи электронӣ” ба таври муназзам ба роҳ монда шуда, дар ин давра ба 

Агентӣ тавассути “Вайбер”  ва “Почтаи электронӣ” 86 адад муроҷиатҳои 

шаҳрвандон ворид гардидааст. Муроҷиатҳои мазкур дар асоси гузориш ба 

директори Агентӣ пешниҳод карда шуда, бо назардошти тобеияти санҷишӣ, онҳо 

ба сохторҳои марбутаи Агентӣ барои санҷиш супорида шудаанд. 

Фаъолияти Агентӣ ҷиҳати мунтазам мавриди омӯзиш қарор додани тамоми 

шабакаҳои иҷтимоӣ, ки дар онҳо маводҳои танқидӣ, таҳлилӣ, ки ба фаъолияти 

Агентӣ дахл доранд, инчунин иттилооте, ки марбут ба вазъи сиёсии ҷаҳон ва 

ҳудуди Ҷумҳурии Тоҷикистон нашр мегарданд, самаранок ба роҳ монда шудааст. 

Бо ин мақсад дар давраи 9 моҳи соли 2020 аз ҷониби кормандон 171 иттилоот ба 

роҳбарияти Агентӣ пешниҳод карда шудааст. 

Қобили зикр аст, ки таъмини фаъолияти муназзами сомонаи расмии Агентӣ 

яке аз самтҳои афзалиятноки фаъолият ба ҳисоб рафта, бо ин мақсад сомонаи 

расмии Агентӣ тибқи талаботи қонунгузориҳои амалкунандаи соҳавӣ бозбинӣ 

карда шуда, сохтори он дар 15 бахш, аз ҷумла бахшҳои сафарҳо, суханрониҳо ва 

дигар чорабиниҳое, ки бо иштироки Президенти Ҷумҳурии Тоҷикистон амалӣ 

карда мешаванд, хабару рӯйдодҳо оид ба фаъолияти Агентӣ, стратегия ва 

барномаҳои рушд, аксҳо, видеороликҳои зиддикоррупсионӣ таҷзия карда 

шудааст. 

Илова бар ин, дар сохтори сомона ду бахши дигар, дар мавзӯъҳои “Роғун - 

ояндаи дурахшони миллат” ва “Рушди деҳот, сайёҳӣ ва ҳунарҳои мардумӣ” 

таъсис дода шуда, тавассути шабакаи иҷтимоии “YouTube” маводҳои 

таблиғкунанда ҷойгир карда шуданд. 

Гузашта аз ин, дар ин давра аз ҷониби воҳидҳои сохтории Агентӣ ҷиҳати 

дар сомонаи расмии Агентӣ ҷойгир намудан 83 мавод пешниҳод карда шудааст, 

ки онҳо мавриди коркард қарор дода шуда, тибқи тартиби муқарраргардида барои 

дар сомона ҷойгир намудан омода карда шуданд. 

Ҳамин тариқ, дар 9 моҳи соли 2020 дар сомонаи расмии Агентӣ, маводҳо 

вобаста ба 60 хабар, 8 вохурӣ, 7 чорабинӣ, 2 эълон, 55 аксҳо, 11 видеороликҳо ва 

ғайраҳо, дар маҷмуъ 187 адад ҷойгир карда шудааст.  

Дар ин раванд аз ҷониби Агентӣ бо натиҷаи таҳлилу ҷамъбасти фаъолият дар 

самти муқовимат ба коррупсия дигар роҳҳои босамари  пешгирии ҳолатҳои 

коррупсионӣ коркард ва ба амал бароварда шудааст. 

Аз ҷумла, дар давраи соли 2020 бо мақсади огоҳсозӣ ва иттилоотонии 

шаҳрвандон, ки барои коҳиш додану бартараф намудани ҳолатҳои коррупсионӣ 

нақши босазо доранд, 36 вазорату идораҳое, ки хизматрасониҳои пулакиро анҷом 

медиҳанд, тариқи мактуби расмӣ вазифадор карда шуданд, ки намунаи овезаҳои 

таблиғотии зиддикоррупсионии омоданамудаи мақомоти Агентӣ, инчунин 

нархномаҳои хизматрасониашонро дар ҷойҳои намоён ва ба шаҳрвандон чашмрас 

овезон намоянд. 

Ҳамчунин, ҷиҳати кам кардани таъсири омилҳои инсонӣ ба соҳаҳои 

хизматрасонӣ дастур дода шуд, ки дар соли 2020 дар доираи талаботи Қарори 

Ҳукумати Ҷумҳурии Тоҷикистон аз 30 ноябри соли 2018, №565 «Оид ба 

тадбирҳои вусъат додани ҳисоббаробаркунии ғайринақдӣ» қабули ҳама намуд 

хизматрасониҳои пулакӣ аз аҳолӣ ба таври ҳатмӣ тариқи ғайринақдӣ ба воситаи 

пардохти электронӣ ба роҳ монда шаванд.  

Аз натиҷаи таҳлилҳо бо мақсади пешгирии ҳуқуқвайронкуниҳои 

коррупсионӣ дар самти қонунгузории замин унвонии мақомотҳои иҷроияи 

ҳокимияти давлатии шаҳру ноҳияҳо 48 дастури хаттӣ манзур гардида, масъулин 

вазифадор карда шуданд, ки тибқи талаботи банди 12 Қарори Ҳукумати 

Ҷумҳурии Тоҷикистон аз 11 ноябри соли 2010, №603 дар ҷойҳои намоён рӯйхати 

шаҳрвандоне, ки ҳуқуқи гирифтани қитъаи замини наздиҳавлигиро доранд ва 

рӯйхати шаҳрвандоне, ки аллакай бо қитъаи замини наздиҳавлигӣ таъмин 

гардидаанд, барои маълумот овезон кунанд.  

Дар ин замина, тавассути ширкатҳои мобилии дар ҳудуди ҷумҳурӣ 

фаъолияткунанда ба шаҳрвандон дар ду маврид 11 млн. 40 ҳазор паёмак бо 

мазмуни: - «Ҳангоми бо ҳолатҳои коррупсионӣ дучор омадан ба мақомоти 

Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон тавассути телефони боварии «224-23-23» ё почтаи электронии 

«info@anticorruption.tj» муроҷиат намоед» ирсол карда шуд, ки чорабинии мазкур 

барои пешгирии ҳолатҳои коррупсионӣ натиҷаҳои хуб дода истодаанд. 

Ҳамзамон бо ин, мақомот аз имкониятҳои технологияҳои иттилоотӣ-

коммуникатсионӣ васеъ истифода бурда, дар натиҷаи дуруст ва ба таври муназзам 

ба роҳ мондани фаъолияти сомона, инчунин шабакаҳои иҷтимоӣ, аз қабили 

«Вайбер» ва «Вотсап» дар ин давра 94 адад муроҷиатҳои шаҳрвандон ва хабару 

маълумот тариқи электронӣ ворид гардида, онҳо дар асоси талаботи қонунҳои 

амалкунанда баррасӣ карда шудаанд.  

Бо мақсади баланд бардоштани маърифати ҳуқуқии аҳолӣ дар соҳаҳои 

маориф, тандурустӣ, роҳҳо, бархӯрди манфиатҳо дар хизмати давлатӣ, хоҷагии 

манзилию коммуналӣ, меъморӣ, шаҳрсозӣ ва сохтмон 6 адад китобчаҳои 

роҳнамунсоз оид ба пешгирии ҳолатҳои коррупсионӣ таҳия карда шуда, бо 

ташаббуси мақомоти Агентӣ дар ҳамкорӣ бо масъулини соҳаҳои номбурда 5100 

нусхаи онҳо таҳия ва дастраси аҳолӣ гардонида шуданд. 

Аз ҷониби Суди Олӣ дар нуҳ моҳи соли 2020 судяҳо ва кормандони 
дастгоҳи судҳо доир ба мавзӯъҳои гуногуни ҳуқуқӣ, дар маҷмӯъ 1809 маротиба 

тавассути телевизион ва радио баромад карда, бо аҳолӣ, кормандони 

ташкилоту муассисаҳо, хонандагони муассисаҳои таълимӣ ва хизматчиёни 

ҳарбӣ 6217 вохӯрию мулоқотҳои фаҳмондадиҳӣ гузарониданд. 

Бо мақсади таҳлили сабабу омилҳо ва шароитҳои содиршавии ҷиноятҳои 

коррупсионӣ соли 2017 аз ҷониби Суди Олӣ ҷамъбастии таҷрибаи судии 

баррасии чунин парвандаҳо гузаронида шуда, натиҷаи он дар машғулияти 

семинарии судяҳо мавриди муҳокима қарор дода шуд. Ҳамзамон аз натиҷааш 

ба мақомот, шахсони мансабдор ва ташкилоту муассисаҳои дахлдор ҷиҳати 

бартараф намудани сабабу шароитҳои содиршавии ин ҷиноятҳо пешниҳодҳо 

ирсол карда шуданд. 
Мониторинги гузаронидашуда муайян намуд, ки ҳамаи чорабиниҳои 

зиддикоррупсионӣ ва суҳбату вохӯриҳо, ки доир ба амалҳои коррупсионӣ 

баргузор карда мешаванд, тавассути васоити ахбори омма пешкаши аҳолӣ 

гардонида мешаванд, ки ин ҳолат ба таъмини дастрасии ҷомеа ба иттилооти 

соҳавӣ ва баланд бардоштани фарҳанги зиддикоррупсионии ҷомеа мусоидат 

менамояд.   

  Банди 28 “Табъу нашри адабиётҳои илмию оммавиро дар мавзӯъҳои 

зиддикоррупсионӣ” пешбинӣ кардааст, ки ҳадафи он баланд бардоштани сатҳи 

маърифати зиддикоррупсионӣ дар ҷомеа мебошад. 

Вобаста ба иҷрои  талаботи ин банди Нақшаи чорабиниҳои татбиқи 

Стратегия аз ҷониби иҷрокунандагон, аз ҷумла Вазорати фарҳанги Ҷумҳурии 

Тоҷикистон чорабиниҳои зиёд гузаронида шудаанд. 

 Дар ин самт воситаҳои ахбори омма фаъолияти хешро нисбат ба солҳои 

қаблӣ беҳтар ба роҳ мондаанд. 

Аз ҷумла, дар рӯзномаи «Баҳори Аҷам» (№3 аз 30.01.2017 ва №13 аз 

25.04.2017)  мақолаҳои «Муқовимат ба коррупсия савияи баланди маърифати 

ҳуқуқии шаҳрвандонро талаб мекунад», «Коррупсия-вабои аср», дар маҷаллаи 

«Хорпуштак» (№01 аз16.02. 2016)  ҳаҷвияи «Гӯям чӣ шавад, нагӯям чӣ шавад» ва 

мақолаи «Баҳси Қонун бо ришва»,  дар маҷаллаи «Фирӯза» (№01 аз 01.02.2017) 

мақола таҳти унвони «Адолатхоҳ», дар рӯзномаи «Садои мардум»  (№21 аз 

25.02.2017) мақолаи «Муқовимат ба коррупсия вазифаи ҳар яки мост», рӯзномаи 

«Дунё», (№22(685) аз 24.05.2017) мақолаи «Даҳ воситаи радикалии мубориза бо 

коррупсия», рӯзномаи «Пайк», (№7 аз 22.02.2017) мақолаҳои «Коррупсия 

эътибори давлатро коҳиш медиҳад»  ва «Аз дигар кардани ҷои раисон натиҷа 

тағъйир намеёбад»,  рӯзномаи «Самак» (№17 аз 26.04.2017 ва №22 аз 31.05.2017) 

мақолаҳои  «Оё коррупсия дар Тоҷикистон решакан мешавад?» ва «Мансабдори 

собиқи Душанбе  18 сол зиндонӣ шуд», рӯзномаи «Имрӯз Нюс» (№60 аз 

25.04.2017) мақолаи «Боз коррупсия», (№114 аз 28.08.2017) мақолаи «Коррупсия: 

Боздошти сардори милитсия ва раиси суд», ( №117 аз 03.08.2017) мақолаи 

«Коррупсия раиси собиқи ноҳияро ҷустуҷӯ дорад», (№163 аз 12.10.2017) мақолаи 

«Боздошти боз як корманди «Бонки Эсхата», (№164 аз 16.10.2017) мақолаи 

«Масъули комиссияи танзим пора гирифта, ба тӯй иҷозат додааст»,  рӯзномаи 

«Озодагон» (№16 аз 26.04.2017 ва №18 аз 11.05.2017) мақолаҳои «Оҷонсии зидди 

фасодро аз фасод кардан ҳифз мекунем»,  «Фасоди бузург иродаи сиёсӣ ва 

суолҳои бепосух», (№38 аз 11.10.2017)  мақолаи «ҲХДТ мансабдореро, ки бо 500 

ҳазор доллар боздошт шуд, ихроҷ кард», рӯзномаи «СССР»  (№41 аз 12.10.2017)  

мақолаи «Боз як раисро қапиданд», рӯзномаи «Минбари халқ» (№31 аз 

02.08.2017) мақолаи «Боз як раиси суд боздошт шуд», рӯзномаи «Ҷумҳурият» 

(№152 аз 21.07.2017) мақолаи «Боздошти кормандони андоз бо ҷурми порагирӣ», 

(№157 аз 26.07.2017) мақолаҳои «Боздошти сармуҳосиб барои гирифтани пора», 

«Ришваситонӣ ва истифода аз мақоми хизматӣ» интишор гардиданд.   

Дар саҳифаҳои нашрияҳои шаҳру деҳоти ҷумҳурӣ як силсила  хабару 

мақолаҳо ба табъ расида,  мавзӯи мубориза  бо  коррупсия зери таваҷҷӯҳи доимии 

аҳли эҷоди воситаҳои ахбори ҷумҳурӣ қарор дорад. Аз ҷумла, дар рӯзномаи 

«Оинаи зиндагӣ»-и шаҳри Хоруғ мақолаи «Пешгирии коррупсия», дар рӯзномаи 

«Оинаи Рашт» мақолаи «Коррупсия - амали номатлуб» дар рӯзномаи «Навиди 

Кӯлоб»  мақолаи «Инсон ва коррупсия» ва рӯзномаи «Ҳисори шодмон» мақолаи 

«Омилҳои  коррупсия»  ба нашр расидаанд.  

Инчунин, дар ин давра муассисаҳои нашриявии тобеи Вазорати фарҳанг – 

“Адиб”, “Ирфон”, “Адабиёти бачагона”, “Сарредаксияи илмии Энсиклопедияи 

миллии тоҷик” номгӯйи зерини адабиёти бадеӣ, илмӣ – оммавиро дар мавзӯъҳои 

зиддикоррупсионӣ нашр намудаанд. 

Аз ҷумла, дар Муассисаи нашриявии “Адабиёти бачагона” асари Умриддин 

Юсуфӣ “Фарҳанги бостонии тоҷикон бар зидди фасод” дар нашриёти “Адиб” 

маҷмӯаи қисса, очерк ва ҳикояҳои нависанда Нарзулло Тиллозода таҳти унвони 

“Қотили бегуноҳ” асари Маъруфи Хушзод “Маҳбас ва озодӣ” аз Абдуҳамид 

Самад “Гардиши девбод”, асари Ёқубҷон Рӯзиев  “Фоҷеа дар деҳа” ва дар 

“Маҷаллаи Хорпуштак” ҳаҷвияҳои “Оқибати порагир”, “Як дил мега бигир, як 

дил мега нагир” “Каламуши бонкӣ” ва “Оқибати бадинсофию хиёнат бар ватан”  

чоп гардидааст. 

Дар давоми нӯҳ моҳи соли 2020 аз ҷониби Вазорати фарҳанги Ҷумҳурии 

Тоҷикистон маводҳо аз қабилӣ: “Дузди зӯр”, “Ришва-калиди ҳамаи дарҳои баста” 

(маҷаллаи Хорпуштак №1, №3), “Коррупсия–зуҳуроти нангини ҷомеа”, 

“Мубориза бо коррупсия марҳилаи тӯлонӣ ва маҷмӯӣ”, “Заминаҳои омилҳои 

коррупсияро бояд решакан намуд”, “Коррупсия-яке аз монеаҳои ҷиддии рушди 

босуботи кишвар”, “Таҷрибаи ҷаҳонии муқовимат бо коррупсия” (Баҳори Аҷам 

№7-8, №9, №17-18),  “Коррупсия дар комиссариат нест” (рӯзномаи СССР №1, 

590),  “Генерал ва коррупсия- кадоме зӯртаранд”, “Мушкилкушо” (рӯзномаи 

Тоҷикистон №3,5,6), “Заминаҳои қонунгузорӣ мубориза бо коррупсияро пурзӯр 

намудааст”, “Худдорӣ аз зуҳуроти номатлуби аср” “Коррупсия зуҳуроти 

номатлуб” (рӯзномаи “Қонун ва ҷомеа” №2, №11,), “Чӣ тавр бояд пеши роҳи 

коррупсияро гирифт”, “Коррупсия-Агентии омори ҷиноятҳоро эълон кард” 

(рӯзномаи “Самак” №29, (454), “Хавфҳои коррупсия” (рӯзномаи “Қонун ва ҷомеа” 

№11, (567), “Марав роҳе, ки он ҷо торикистон аст ” №1-,2  “Гаправ бозичаи дасти 

дигарон аст” №5-6- и маҷаллаи “Фирӯза” ва ғайраҳо. 

Инчунин китоби “Фарҳанги бостони тоҷикон бар зидди фасод” мураттиб У. 

Юсуфӣ бо теъдоди 500 нусха соли 2012 дар нашриёти  “Маориф ва фарҳанг” ба 

табъ расидааст, аз ҳисоби маблағҳои бюҷетӣ ба миқдори 10000,0 сомонӣ масраф 

гардидааст. 

Ҷиҳати иҷрои босифати ин банд аз ҷониби Академияи миллии илмҳои 

Ҷумҳурии Тоҷикистон якчанд монография ва маҷмӯи мақолаҳои илмӣ, аз ҷумла 

монографияи Иброҳимов С.И., Урунова Ш. дар мавзӯи «Судебно-правовые 

реформы в Республике Таджикистан и эффективность административно-правовых 

мер борьбы с коррупцией» (Душанбе, Ирфон, 175 с.), маводи конфронси 

байналмилалӣ «Контрол ва назорат дар соҳаи идоракунии давлатӣ: проблемаҳо ва 

роҳҳои такмил» (Душанбе, Дониш, 2017. 320 с.), Иброҳимов С.И. “Ҳуқуқи 

мурофиавии иқтисодии Ҷумҳурии Тоҷикистон”. Китоби дарсӣ. (дар ҳаммуаллифӣ 

бо Табаров Н.А.) Душанбе “Ирфон” 2018., 450с; Ғаюров Ш.К. (бо ҳаммуаллифӣ) 

«Научно – практический комментарий преступлений в сфере интеллектуальной 

собственности: практ. Пособие» // Зери таҳрири Хафиззода Ш. Х. / Ғаюров Ш.К. // 

Душанбе, «Бебок», 2018. – 96 с. (6 ҷ/ч.); инчунин даҳҳо мақолаҳои илмӣ ва илмӣ-

оммавӣ дар мавзӯи мубориза бар зидди коррупсия ва пешгирии он дар 

рӯзномаҳои даврӣ, сомонаҳои агентиҳои иттилоотӣ чоп гардидаанд. Аз ҷумла: 

1. Муродова Т. - Макру найрангҳо дар сиёсату иқтисод ва оқибатҳои он. ( 

Маҷал.: «Маърифати омӯзгор», № 2018). 

2. Раҳимзода М.З. Соҳибкории инфиродӣ: барқароршавӣ, инкишоф ва 

танзими ҳуқуқӣ. /Раҳимзода М.З. // Маводҳои конференсияи байналмилалии 

«Рушди қонунгузории соҳибкорӣ, тиҷоратӣ ва сайёҳӣ дар даврони Истиқлолияти 

Ҷумҳурии Тоҷикистон» (18 майи с. 2018). – Душанбе: Типография ТНУ, 2018. - С. 

43-48 (0,4 x/ч). 

3. Ғаюров Ш.К. Сущность контрафактного товара /Ғаюров Ш.К.// Маводҳои 

конференсияи байналмилалии «Рушди қонунгузории соҳибкорӣ, тиҷоратӣ ва 

сайёҳӣ дар даврони Истиқлолияти Ҷумҳурии Тоҷикистон» (18 майи с. 2018). – 

Душанбе: Типография ТНУ, 2018. – С. 49-53 (0,4 x/ч). 

4. Раҳимзода М.З. Доир ба баъзе масъалаҳои таърихи инкишофи соҳибкорӣ 

ва тиҷорат дар Тоҷикистон. / Раҳимзода М.З.// «Қонунгузорӣ (Законодательство)». 

Научно-аналитический журнал Национального центра законодательства. – 

Душанбе, 2018.- № 3 (31). – С. 6-16. 

5. Раҳимзода М.З. Асосҳои конститутсионии ҳуқуқи машғул шудан ба 

фаъолияти соҳибкорӣ / Раҳимзода М.З.// Ахбори Суди конститутсионии 

Ҷумҳурии Тоҷикистон. Душанбе, 2018, № 3. 

6. Раҳимзода М.З. Доир ба баъзе масъалаҳои танзими давлатии фаъолияти 

соҳибкорӣ дар Ҷумҳурии Тоҷикистон /Раҳимзода М.З.// Академический 

юридический журнал, Душанбе, 2018.- №3 (27).  

7. Ғафуров А.Д. (бо ҳаммуаллифӣ) Понятие и виды налоговых 

правонарушений и налоговых преступлений по законодательству Республики 

Таджикистан и Российской Федерации. /Гафуров А.Д., Ефремова И А.// Вестник 

Таджикского Национального Университета Серия гуманитарных наук. Душанбе, 

2018. № 7. – С.158-163 (0,4 x/ч). 

8. Шарипов Т.Ш., Холиқзода Ш.Л., Сайфуллозода У.А. Предмети пора дар 

ҳуқуқи ҷиноятӣ // Маҷаллаи Академияи ҳуқуқ №3(32), 2019. С. 180-185; 

9. Шарипов Т.Ш. Таҳлили муқоисавӣ-ҳуқуқии қонунгузории ҷиноятии 

давлатҳои пасошуравӣ оид ба ҷазо дар намуди мусодираи молу мулк //Маҷаллаи 

Академияи хуқуқ 4 (32) 2019.С.112-115; 

10. Шарипов Т.Ш. Коррупсия дар қонунгузории ҷиноятии Ҷумҳурии 

Тоҷикистон// Маводи конференсияи Муқовимат бо коррупсия дар Ҷумҳурии 

Тоҷикистон: роҳҳо ва натиҷаҳои он Душанбе “ДМТ” 2020, С.48-64; 

11. Сафарзода А.И. Асосҳои криминализатсияи  (ҷиноятангории) кирдори 

барои ҷамъият хавфнок //Маҷаллаи Академияи хуқуқ 4 (32) 2019.С.136-140; 

12. Сафарзода А. И – Экспертизаи зиддикоррупсионии қонунгузорӣ оид ба 

муқовимат бо қонунигардонии даромадҳои бо роҳи ҷиноят бадастовардашуда// 

Маводи конференсияи Муқовимат бо коррупсия дар Ҷумҳурии Тоҷикистон: 

роҳҳо ва натиҷаҳои он Душанбе “ДМТ” 2020, С.6-12; 

13. Сафарзода А.И.– Сиёсати ҳуқуқии ҷиноятӣ дар самти мубориза бо 

коррупсия дар Ҷумҳурии Тоҷикистон// Маводи конференсияи Муқовимат бо 

коррупсия дар Ҷумҳурии Тоҷикистон: роҳҳо ва натиҷаҳои он Душанбе “ДМТ” 

2020, С.18-25; 

14. Сафарзода А.И. Муқовимат бо коррупсия дар сатҳи байналмилалӣ ва 

мушкилоти татбиқи натиҷаҳои он дар Тоҷикистон// Маводи конференсияи 

“Муқовимат бо коррупсия дар Ҷумҳурии Тоҷикистон: роҳҳо ва натиҷаҳои он 

Душанбе “ДМТ” 2020, С.65-69; 

15. Холиқзода Ш.Л., Сайфуллозода У.А. Коррупсия ҳамчун яке аз ҷиноятҳои 

муташаккил:гузашта ва имрӯз// Маҷалаи илмӣ-амалии Агентии назорати давлатии 

молиявӣ ва мубориза бо коррупсияи Ҷумҳурии Тоҷикистон “Мизони Қонун” №1, 

2020. С. 66-69. 

Бо мақсади тарбияи кадрҳои баландихтисоси илмӣ дар соҳаи муқовимат ба 

коррупсия дар муассисаҳои илмии АМИТ диссертатсияҳои номзадӣ ва докторӣ 

омода ва дифоъ карда шудаанд. Аз ҷумла, Солиев Ш. Х.  дар мавзӯи “Моҳияти 

иҷтимоӣ-сиёсии коррупсия дар шароити гузариш дар Ҷумҳурии Тоҷикистон”, октябри соли 

2019 рисолаи номзадӣ ҳимоя кардааст.  

Мониторинги гузаронида нишон дод, ки табъу нашри адабиётҳои илмию 

оммавӣ дар мавзӯъҳои зиддикоррупсионӣ, ки ҳадафи он баланд бардоштани сатҳи 

маърифати зиддикоррупсионӣ дар ҷомеа мебошад дар сатҳи лозимӣ ба роҳ монда 

шудааст. Ин омил ба баланд бардоштани маърифати зиддикорупсионии ҷомеа 

фаъолона мусоидат намудааст.   

Банди 29 “Ҷалби ташкилотҳои ҷамъиятиро дар таҳияи лоиҳаҳои санадҳои 

меъёрии ҳуқуқӣ ва барномаҳои зиддикоррупсионии соҳавӣ” пешбинӣ намудааст. 

Барои иҷрои талаботҳои ин банд тақозо карда мешавад, ки заминаҳои мусоид 

барои шаффофият ва роҳ надодан ба манфиатҳои гурӯҳӣ ҳангоми таҳияи 

лоиҳаҳои санадҳои меъёрии ҳуқуқӣ фароҳам оварда шавад. 

Бо мақсади муҳайё намудани заминаҳои мусоид барои шаффофият ва роҳ 

надодан ба манфиатҳои гурӯҳӣ ҳангоми таҳияи лоиҳаҳои санадҳои меъёрии 

ҳуқуқӣ, қайд намудан лозим аст, ки лоиҳаи санадҳои меъёрии ҳуқуқии аз ҷониби  

Вазорату идораҳо таҳиягардида дар асоси талаботи банди 8 Дастури Ҳукумати 

Ҷумҳурии Тоҷикистон ва моддаи 47 Қонуни Ҷумҳурии Тоҷикистон “Дар бораи 

санадҳои меъёрии ҳуқуқӣ” тартиб дода шуда, бо мақомот ва идораҳои 

манфиатдор мувофиқа карда мешаванд.  

Инчунин, қобили зикр аст, ки лоиҳаҳои санадҳои меъёрии ҳуқуқӣ дар асоси 

талаботи моддаҳои 5, 8 Қонуни Ҷумҳурии Тоҷикистон «Дар бораи экспертизаи 

зиддикоррупсионии санадҳои меъёрии ҳуқуқӣ ва лоиҳаҳои санадҳои меъёрии 

ҳуқуқӣ» ва моддаи 19 Қонуни Ҷумҳурии Тоҷикистон “Дар бораи Агентии 

назорати давлатии молиявӣ ва мубориза бо коррупсияи Ҷумҳурии Тоҷикистон” аз 

экспертизаи зиддикоррупсионӣ гузаронида мешаванд. 

Қобили таъкид аст, ки ҷиҳати таъмини иҷрои талаботи банди 2 нусха аз 

Протоколи маҷлиси Ҳукумати Ҷумҳурии Тоҷикистон аз 28 декабри соли 2018, 

№13 ва банди 58 Нақшаи чорабиниҳои Ҳукумати Ҷумҳурии Тоҷикистон оид ба 

иҷрои вазифаҳое, ки дар Паёми Президенти Ҷумҳурии Тоҷикистон ба Маҷлиси 

Олии Ҷумҳурии Тоҷикистон аз 26 декабри соли 2018 «Дар бораи самтҳои асосии 

сиёсати дохилию хориҷии ҷумҳурӣ» зикр гардидаанд, зарурати дар таҳрири нав 

таҳия намудани лоиҳаи Қонуни Ҷумҳурии Тоҷикистон «Дар бораи мубориза бар 

зидди коррупсия» ба миён омад. 

Санаи 8 феврали соли 2019 аз ҷониби Роҳбари Дастгоҳи иҷроияи 

Президенти Ҷумҳурии Тоҷикистон оид ба таҳияи лоиҳаи Қонуни Ҷумҳурии 

Тоҷикистон «Дар бораи мубориза бар зидди коррупсия» Гурӯҳи корӣ таъсис дода 

шуда, гурӯҳи мазкур муваззаф гардонида шуд, ки то 20 июни соли 2019 лоиҳаи 

Қонуни мазкурро дар таҳрири нав таҳия ва ба Дастгоҳи иҷроияи Президенти 

Ҷумҳурии Тоҷикистон пешниҳод намоянд.  

Лоиҳа аз ҷониби Гурӯҳи корӣ дар муҳлати муқарраршуда дар таҳрири нав 

бо номи «Қонуни Ҷумҳурии Тоҷикистон «Дар бораи муқовимат ба коррупсия» 

таҳия карда шуда, аз ҷониби  Дастгоҳи иҷроияи Президенти Ҷумҳурии 

Тоҷикистон ҷиҳати мувофиқа қариб ба ҳамаи вазорату идораҳо, аз ҷумла ба 

вазорату идораҳое, ки номгӯяшон дар банди 18 Дастури Ҳукумати Ҷумҳурии 

Тоҷикистон аз 29 августи соли 2017, №409 оварда шудааст, ирсол карда шуд.  

Баъди омӯзиш ва баррасӣ лоиҳаи пешниҳодшуда аз ҷониби 13 вазорату 

идора бе эрод дастгирӣ ёфта, вазоратҳои адлия, маориф ва илм, Донишгоҳи 

миллии Тоҷикистон, Прокуратураи генералӣ, Агентии назорати давлатии молиявӣ 

ва мубориза бо коррупсия, Агентии хизмати давлатии назди Президенти 

Ҷумҳурии Тоҷикистон ва Маркази миллии қонунгузории назди Президенти 

Ҷумҳурии Тоҷикистон ба баъзе қисматҳои лоиҳа таклифҳо пешниҳод намуданд. 

Бояд қайд намуд, ки бо мақсади фароҳам овардани заминаҳои мусоид барои 

шаффофият ва роҳ надодан ба манфиатҳои гурӯҳӣ ҳангоми таҳияи лоиҳаҳои 

санадҳои меъёрии ҳуқуқӣ санаи 28 ноябри соли 2019 тибқи нақшаи кории Шӯрои 

ҷамъиятии Ҷумҳурии Тоҷикистон лоиҳаи Қонуни Ҷумҳурии Тоҷикистон «Дар 

бораи муқовимат ба коррупсия» дар ҷаласаи Шӯрои ҷамъиятии Ҷумҳурии 

Тоҷикистон мавриди баррасӣ қарор дода шуда, аксар намояндагони ҳизбҳои 

сиёсӣ ва ташкилотҳои ҷамъиятӣ лоиҳаро тарафдорӣ намуда, ҷиҳати такмили он 

баъзе таклифҳо низ пешниҳод намуданд.  

Бо ба инобат гирифтани таклифу пешниҳодҳои намояндагони ҳизбҳои сиёсӣ 

ва ташкилотҳои ҷамъиятӣ лоиҳаи мазкур такмил дода шуда, рӯзи 17 июни соли 

2020 дар ҷаласаи навбатии Маҷлиси намояндагони Маҷлиси Олии Ҷумҳурии 

Тоҷикистон даъвати шашум лоиҳаи мазкур баррасӣ гардида, ҷонибдорӣ карда 

шуд ва барои баррасии минбаъда ба Маҷлиси миллии Ҷумҳурии Тоҷикистон 

пешниҳод карда шуда, баъди ҷонибдорӣ 7 августи соли 2020, №1714 ба имзо 

расонида шуд.  

Ҳамзамон дар баробари ин қайд намудан ба маврид аст, ки бо Қарори 

Шӯрои миллии муқовимат ба коррупсияи Ҷумҳурии Тоҷикистон аз 8 июли соли 

2014, №4 Низомномаи намунавии Комиссияи ҷамъиятӣ оид ба пешгирии 

коррупсия дар назди мақомоти иҷроияи ҳокимияти давлатӣ тасдиқ карда шуда, 

дар ин замина аз соли 2014 инҷониб дар назди мақомоти иҷроияи маҳаллии 

ҳокимияти давлатӣ Комиссияҳои ҷамъиятӣ оид ба пешгирии коррупсия амал 

менамоянд. 

Ба ҳайати комиссияҳо ташкилотҳои ҷамъиятӣ шомил карда шудаанд, ки 

онҳо ҳангоми таҳияи санадҳои меъёрии ҳуқуқӣ фаъолона ширкат намуда, таклифу 

дархостҳои худро пешниҳод менамоянд ва онҳо мавриди баррасӣ қарор дода 

мешаванд. 

Ҳамин тариқ, таҳлил нишон дод, ки бо таъмини иҷрои банди мазкур  

заминаҳои мусоид барои шаффофият ва роҳ надодан ба манфиатҳои гурӯҳӣ 

ҳангоми таҳияи лоиҳаҳои санадҳои меъёрии ҳуқуқӣ таъмин гардида, ҳангоми 

таҳияи лоиҳаи санадҳои меъёрии ҳуқуқӣ ташкилотҳои ҷамъиятӣ ҷалб карда 

шудаанд.  

Банди 30 “Такмили Кодекси расмиёти маъмурии Ҷумҳурии Тоҷикистон ва 

мутобиқ намудан ба талаботи санадҳои ҳуқуқии байналмилалию қонунгузории 

Ҷумҳурии Тоҷикистон”-ро пешбинӣ менамояд. 

Вобаста ба иҷрои ин банди Нақшаи чорабиниҳои татбиқи Стратегия бо 

мақасади таъмини шаффофияти раванди қабули қарорҳои мақомоти ҳокимияти 

давлатӣ, бо Қонуни Ҷумҳурии Тоҷикистон “Дар бораи ворид намудани тағийру 

иловаҳо ба Кодекси расмиёти маъмурии Ҷумҳурии Тоҷикистон” аз 28 декабри 

соли 2012, №929 ба Кодекси расмиёти маъмурии Ҷумҳурии Тоҷикистон 10 

тағийру иловаҳо ворид карда шудааст. 

  Бо ворид гардидани тағйиру иловаҳои болозикр  тартиби таҳия, қабул ва 

иҷрои санадҳои ҳуқуқии маъмурӣ, баррасии ариза ва шикоятҳои маъмурӣ, 

мурофиаи расмиёти маъмурӣ дар суд, ҳамкории мақомоти маъмурӣ дар Ҷумҳурии 

Тоҷикистон ба танзим дароварда шуда, шаффофият дар раванди қабули қарорҳои 

мақомоти давлатии дар ин самт ваколатдор таъмин карда шуд.  

Банди 31 “Таҳия ва басаҳнагузории асарҳои мазҳакавӣ оид ба оқибатҳои 

зараровари коррупсия ва дар ин мавзӯъ таҳия намудани видеороликҳо, наворҳои 

мултипликатсионӣ барои наврасон ва ҷавонон”-ро пешбинӣ намудааст. 

Оид ба иҷрои банди мазкур дар  муассисаҳои театрии кишвар як қатор 

намоишномаҳо таҳия  шудаанд, ки дар онҳо паҳлуҳои гуногуни тамоюли 

номатлуби ришваю ришваситонӣ ва фасод дар ҷомеаи муосир мавриди интиқоди 

шадид қарор дода шудаанд.  

Чунончи,  намоишномаҳои «Зиндамаргон» аз рӯи асари Муҳаммад Ғоиб, 

намоишномаи «Бо як гул ҳам баҳор мешавад»-и И. Усмонов  ва А. Қодиров, ки 

дар он дар бораи хиёнат ба молу мулки ҷамъиятӣ, заминфурӯшию порахурӣ, 

қаллобӣ ҳикоят мекунанд, дар  «Лаҳади Абдулаҳад»-и С. Аюбӣ дар бораи норасоӣ 

ва нуқсонҳои ҷойдошта дар  ҳаёти имрӯза зери танқид кашида шудаанд. Ин 

намоишномаҳо дар Театри ҷумҳуриявии мусиқӣ-драмавии ноҳияи Данғара ба 

тамошо гузошта шуда, дар Театри давлатии академии драмавии ба номи 

Абулқосим Лоҳутӣ намоишномаи «Муъҷиза» аз рӯи асари Т. Аҳмадхонов ва 

намоишномаи «Дилҳои хаста»-и Т. Мамадризоев,  дар Театри давлатии ҷавонон 

ба номи М. Воҳидов, намоишномаи «Маро бубахш модар»-и С. Муқаддамов ва 

дар Театри давлатии драмавии русии ба номи В. Маяковский намоишномаи 

«Нидо»-и Б. Абдуразоқов  манзури тамошобинон гардонида шуданд. 

Дар нимсолаи аввали соли 2017 дар Театри давлатии академии драмавии ба 

номи Абулқосим Лоҳутӣ драмаи Ҷ. Куддус «Кавсан» бори аввал рӯи саҳна омад, 

ки пурра ба мавзӯи пешгирии фасод ва ришваситонӣ бахшида шуда, омилҳои 

таърихии пайдоиши онро дар ҷомеа баррасӣ намуда, аз оқибатҳои ин падидаи 

номатлуб  ва таъсири он ба бунёди давлату ҷомеа ҳушдор медиҳад. 

Ҳамчунин, ба репертуари театрҳои касбии музофотӣ, аз ҷумла дар Театри 

мусиқии драмавии ӯзбекии ба номи Ш. Буҳронови ноҳияи Спитамен 

намоишномаҳои «Қарз»-и У. Усмонов, дар Театри мусиқӣ-мазҳакавии ба номи М. 

Назарови шаҳри Хоруғ «Датарбара»-и П. Ҳиматшоев, дар Театри мусиқӣ-

мазҳакавии шаҳри Кӯлоб ба номи С. Вализода «Гирдоби зиндагӣ»- и М. Набиев 

ворид гардидаанд, ки мавзӯи онҳо ба омилҳои номатлуби ҷаҳони муосир, хусусан 

коррупсия бахшида шудаанд. 

Ҷиҳати иҷрои бандҳои дахлдори «Стратегияи муқовимат ба коррупсия дар 

Ҷумҳурии Тоҷикистон барои солҳои 2013-2020» дар муассисаҳои театрию 

консертӣ, таълимӣ ва табъу нашр дар асоси нақшаҳои умумии тарбиявӣ нақшаҳои 

махсуси дохилиидоравии зиддикоррупсионӣ таҳия ва тасдиқ гардидаанд. 

Бо фармоиши роҳбарони муассисаҳо дар назди муассисаҳо аз ҳисоби 

кормандони масъул таҳти роҳбарии муовинон комиссияҳои корӣ таъсис дода 

шудаанд. 

Дар муассисаҳои таълимӣ, дар байни омӯзгорон ва донишҷӯён корҳои 

фаҳмондадиҳӣ ба роҳ монда шуда, тавассути барномаҳои ҳунарӣ, корҳои эҷодӣ ва 

мустақилонаи донишҷӯён ин падидаи номатлуб маҳкум шуда, доир ба оқибатҳои 

зараровари коррупсия асарҳои саҳнавӣ ва саҳначаҳои ҳаҷвӣ таҳия ва манзури 

тамошобинон гардонида мешаванд. 

Тибқи нақша дар муассисаҳои таълимӣ дар байни донишҷӯён намоиши 

озмуни расмҳо дар мавзӯи «Ришваситонӣ вабои асри ХХI» гузаронида шуд.  

Ҳамзамон дар мавзӯъҳои «Ними нон, роҳати ҷон», «Ришваситонӣ ва оқибатҳои 

нангини он»,  «Тамаъкорӣ набувад нишони хирад» ва «Пешгирии ришваситонӣ ва 

амалҳои коррупсионӣ» реферат ва корҳои хаттӣ навишта шуданд.  

Дар муассисаҳои таълимӣ вобаста ба пешгирӣ ва роҳ надодан ба  ҳолатҳои 

коррупсионӣ Шӯрои омӯзгорон амал мекунад, ки рафти қабули довталабон ва 

хатми донишҷӯёнро назорат мекунад. 

Яке аз самтҳои фаъолияти муассисаҳои таълимии тобеи вазорат дар доираи 

барномаҳои махсуси таълимӣ гузаронидани машғулиятҳои иловагии омӯзишӣ, 

таҳия намудани саҳначаҳои ҳаҷвӣ, спектаклҳои шуъбаҳои актёрӣ  дар намоишҳои 

театрикунонидашуда ҷиҳати  мазаммат намудани   рафторҳои номатлуб, зери 

танқид гирифтани амалҳои коррупсионии баъзе роҳбарон ва кормандони соҳа 

мебошад. Чунончи, бо ширкати муҳассилини  бахши дувуми Донишкадаи 

давлатии фарҳанг ва санъати  Тоҷикистон таҳти унвони “Асрори пора дар чист?” 

намоишномаи ҷолиб саҳнавӣ гардонида шуд. Ба ҳамин монанд чорабиниҳои 

тарбиявии зиддикоррупсионӣ, мулоқоту вохӯриҳо бо намояндагони мақомоти 

ҳифзи ҳуқуқ дар Консерваторияи миллии Тоҷикистон, Коллеҷи санъати шаҳри 

Душанбе, Коллеҷи ҷумҳуриявии санъати шаҳри Кӯлоб, Коллеҷи ҷумҳуриявии 

хореографии ба номи Малика Собирова”  гузаронида шуданд.  

  Дар муассисаҳои  таълимии тобеи вазорат оид ба пешгирии омилҳои 

номатлуби  иҷтимоӣ - коррупсионӣ, қонунвайронкуниҳо дар миёни ноболиғону 

ҷавонон машғулиятҳои иловагии таълимӣ таҳти унвони     “Асосҳои муқовимат ба 

коррупсия” ҷорӣ карда шудааст. 

Ҳамчунин, бояд қайд намуд, ки бинобар сабаби ба таври дахлдор иҷро 

нагардидани талаботи банди мазкур дар Нақшаи кори Шӯрои миллии муқовимат 

ба коррупсияи Ҷумҳурии Тоҷикистон барои соли 2019 ҷиҳати амалисозии 

«Стратегияи муқовимат ба коррупсия дар Ҷумҳурии Тоҷикистон барои солҳои 

2013-2020» банди алоҳида пешбинӣ карда шуд. 

Баъди баррасӣ ва таҳлил муайян карда шуд, ки аз ҷониби Вазорати фарҳанги 

Ҷумҳурии Тоҷикистон айни замон 3 адад видеоролик дар мавзӯи муқовимат бо 

коррупсия “Даъватнома ба хизмати ҳарбӣ”, “Квота” ва “Дуои модар” аз ҷониби 

коргардон Қ. Мирзоев таҳия гардида, мавриди наворбардорӣ қарор доранд. Барои 

рӯи саҳна овардани намоишҳои мазкур маблағи умумии 114956,0 сомонӣ масраф 

гардида, аз ин ҳисоб маблағи 83631,0 сомонӣ маблағҳои махсус ва 31325,0 сомонӣ 

маблағҳои буҷетӣ мебошанд. 

 Ҷиҳати таҳия намудани видеороликҳо, наворҳои мултипликатсионӣ барои 

наврасону чавонон оид ба пешгирӣ ва роҳ надодан ба кирдорҳои коррупсионӣ аз 

ҷониби Кумитаи телевизион ва радиои назди Ҳукумати Ҷумҳурии Тоҷикистон 

чор ролики тарғиботӣ дар ҳамкорӣ бо Агентии назорати давлатии молиявӣ ва 

мубориза бо коррупсияи Ҷумҳурии Тоҷикистон таҳти унвони  «Ба фасод не бигӯ 

ва фавран хабар бидеҳ!» - 1 дақ. 14 с., «Саломатии мардум - бойигарии давлат» - 2 

дақ. 14 с., «Муқовимати ту аҳамияти калон дорад!» - 2 дақ. 24 с.  ва  «Даст ба 

фасод назан!» - 2 дақ. 38 с. таҳия гардида, тавассути шабакаҳои давлатии 

телевизионӣ аз ҷумла, «Телевизиони Тоҷикистон», муассисаҳои давлатии 

«Телевизиони Сафина», «Ҷаҳоннамо», Телевизиони кӯдакону наврасон – 

«Баҳористон», телевизионҳои «Синамо», «Варзиш», идораҳои телевизион ва 

радиои ВМКБ, вилоятҳои Суғду Хатлон ва телевизиони Кӯлоб мунтазам намоиш 

дода мешаванд.  

Оид ба мавзӯи «Пешгирии амалҳои коррупсионӣ дар муассисаву идораҳо» 

барномаи «Додгоҳ» бо иштироки раиси Суди шаҳри Бохтар  Абдураҳмон  

Ёқубзода ва раиси суди ноҳияи Вахш Ҳасан Муминзода таҳия ва пахш гардида, 

ҳамчунин шарҳу гузоришҳои Маркази матбуоти Агентии назорати давлатии 

молиявӣ ва мубориза бо коррупсияи Ҷумҳурии Тоҷикистон, роликҳо дар бораи 

пешгирии коррупсия дар соҳаҳои иқтисодиёту иҷтимоиёт ва пешгирии фасод дар 

милитсия мунтазам пахш карда мешаванд. 

Таҳлилу баррасии масъалаи мазкур нишон дод, ки бо таҳия ва пешниҳод 

гардидани басаҳнагузории асарҳои мазҳакавӣ оид ба оқибатҳои зараровари 

коррупсия ва видеороликҳо оид ба оқибатҳои манфии ин падидаи номатлуб 

мафкураи зиддикоррупсионии аҳолӣ баланд бардошта шудааст.     

Бо мақсади таъмини иҷрои талаботи Конвенсияи СММ зидди коррупсия 

банди 32 “Такмили тартиби қабул ва баррасии муроҷиати шаҳрвандон оид ба 

ҳолатҳои ҳуқуқвайронкуниҳои коррупсионӣ”-ро пешбинӣ намудааст. 

 Вобаста ба иҷрои ин банди Нақшаи чорабиниҳои татбиқи Стратегия, бояд 

қайд намуд, ки тибқи Кодекси мурофиаи ҳуқуқвайронкунии маъмурии Ҷумҳурии 

Тоҷикистон баррасии муроҷиатҳои шаҳрвандон вобаста ба ҳуқуқвайронкуниҳои 

маъмурии коррупсионӣ ба салоҳияти Агентӣ вогузор карда шудааст ва дар ин 

самт байни мақомоти муборизабаранда бо коррупсия ва Агентии назорати 

давлатии молиявӣ ва мубориза бо коррупсияи Ҷумҳурии Тоҷикистон ҳамкориҳои  

судманд ба роҳ монда шуда, дар мавриди ошкор кардани чунин 

ҳуқуқвайронкуниҳо маводҳо ба Агентӣ ирсол карда мешаванд. 

Инчунин, 23 июли соли 2016 таҳти №1339 Қонуни Ҷумҳурии Тоҷикистон 

“Дар бораи муроҷиатҳои шахсони воқеӣ ва ҳуқуқӣ” қабул карда шуд, ки он 

тартиби умумии қабул ва баррасии муроҷиатҳои шахсони воқеӣ ва ҳуқуқиро ба 

пуррагӣ дар бар мегирад.     

Илова бар ин, баҳри иҷрои талаботи моддаи 32 “Конвенсияи СММ зидди 

коррупсия” аз ҷониби Ҷумҳурии Тоҷикистон 29 декабри соли 2010 таҳти №644 

Қонуни Ҷумҳурии Тоҷикистон “Дар бораи ҳимояи давлатии иштирокчиёни 

мурофиаи судии ҷиноятӣ” қабул гардидааст, ки ҳимояи давлатии 

муроҷиаткунандагонро оид ба ҳуқуқвайронкуниҳои коррупсионӣ таъмин 

менамояд.  

Баҳри иҷрои банди мазкур аз ҷониби Прокуратураи генералии Ҷумҳурии 

Тоҷикистон бо мақсади такмили тартиби қабул ва баррасии муроҷиатҳои 

шаҳрвандон оид ба ҳолатҳои ҳуқуқвайронкуниҳои коррупсионӣ Дастурамали 

бақайдгирии омории ҷиноятҳои хусусияти коррупсионидошта ва феҳристи чунин 

ҷиноятҳо, ки бо Қарори Ҳукумати Ҷумҳурии Тоҷикистон аз 7 сентябри соли 2006,  

№ 414 тасдиқ карда шудааст, мавриди таҷдиди назар қарор дода шуда, лоиҳаи 

Қарори Ҳукумати Ҷумҳурии Тоҷикистон оид ба ворид намудани тағйиру иловаҳо 

ба Дастурамали зикршуда таҳия ва ба Ҳукумати Ҷумҳурии Тоҷикистон пешниҳод 

карда шуда, он аз 1 марти соли 2019, №85 қабул гардид. 

Ҳамчунин, бо Қарори Ҳукумати Ҷумҳурии Тоҷикистон аз 1 июни соли 2017, 

№279 Тартиби коргузорӣ ва баҳисобгирии оморӣ оид ба муроҷиатҳои шахсони 

воқеӣ ва ҳуқуқӣ қабул гардид, ки он тартиби коргузорӣ ва баҳисобгирии оморӣ 

оид ба муроҷиатҳои шахсони воқеӣ ва ҳуқуқӣ, қоидаҳои пешбурди коргузорӣ ва 

баҳисобгирии омориро аз рӯи муроҷиатҳои шахсони воқеӣ ва ҳуқуқӣ дар 

мақомоти ҳокимияти давлатӣ, мақомоти худидоракунии шаҳрак ва деҳот, 

иттиҳодияҳои ҷамъиятӣ, ташкилотҳо, муассисаҳо, корхонаҳо сарфи назар аз 

шакли ташкилию ҳуқуқиашон муайян мекунад. 

Қобили таъкид аст, ки дар асоси супориши Роҳбари Дастгоҳи иҷроияи 

Президенти Ҷумҳурии Тоҷикистон аз соли 2015 оиди қабули шахсони воқеӣ ва 

ҳуқуқӣ, ки  иловатан давоми ҳафта 1 рӯзи дигарро барои қабул пешбинӣ 

намудааст, дар тамоми вазорату идораҳо, мақомоти иҷроияи ҳокимияти давлатӣ 

ва дигар мақомоти давлатӣ рузҳои шанбе қабули шаҳрвандон ба роҳ монда 

шудааст, ки онҳо метавонанд бе мамониат арзу муроҷиатҳои худро оид ба 

ҳолатҳои коррупсионӣ пешниҳод намоянд.  

Таъмини иҷрои банди мазкур нишон дод, ки дар самти баррасии муроҷиати 

шаҳрвандон оид ба ҳолатҳои ҳуқуқвайронкуниҳои коррупсионӣ тамоми санадҳои 

меъёрии ҳуқуқӣ ба талаботи санадҳои ҳуқуқии байналмиллалӣ мутобиқ гардонида 

шуда, робитаи мақомоти давлатӣ бо ҷомеа устувор гардида, ба баррасии 

саривақтии муроҷиатҳои шахсони воқеиву ҳуқуқӣ муосидат намуд.  

Банди 33 “Таҳким ва густариши робитаҳои мақомоти ҳокимияти давлатӣ бо 

ташкилотҳои ҷамъиятӣ, ташкилотҳои байналмилалӣ ва воситаҳои ахбори омма 

дар самти муқовимат ба коррупсия тибқи шартномаҳои басташуда”-ро пешбинӣ 

намудааст. 

Қайд намудан лозим аст, ки Агентии назорати давлатии молиявӣ ва мубориза 

бо коррупсияи Ҷумҳурии Тоҷикистон бо ташкилотҳои бонуфузи байналмилалӣ 

ҳамкориҳои судманд ба роҳ мондааст. Аз ҷумла, баҳри иҷрои ин банд маърӯзаи 

фосилавии давраи чоруми мониторинг оид ба Нақшаи амалиёти Истамбулии 

шабакаи зиддикоррупсионӣ барои Аврупои Шарқӣ ва Осиёи Марказӣ оид ба 

амалиётҳои марбут ба мубориза бар зидди коррупсияро мавриди омӯзиш қарор 

дода, ба саволномаи дар маърӯза гузошташуда посухҳои муфассал ирсол 

намудааст. 

Инчунин, Агентӣ бо воситаҳои ахбори омма дар самти муқовимат ба 

коррупсия ҳамкориҳоро зич ба роҳ монда, барномаҳои зиддикоррупсиониро 

мунтазам тавассути васоити ахбори омма пахш мегардонад.  

Баҳри такмили ихтисоси кормандони мақомоти ҳифзи ҳуқуқи бар зидди 

коррупсия муборизабаранда ва ҳавасманд кардани онҳо тибқи тартиби 

муқарраргардида, бастани созишномаҳои байналмилалӣ бо кӯмакрасонӣ ба 

мақомоти ҳифзи ҳуқуқи зидди коррупсия муборизабаранда, ҷиҳати ба роҳ 

мондани омӯзиши таҷрибаи пешқадами давлатҳои хориҷӣ дар самти муқовимат 

ба коррупсия,   айни замон ҳамкориҳо дар самти ёрии ҳуқуқӣ оид ба масъалаҳои 

ҷиноятӣ дар доираи давлатҳои иштирокчии Иттиҳоди Давлатҳои Мустақил дар 

асоси конвенсияҳои Минск ва Кишенев оид ба ёрии ҳуқуқӣ вобаста ба 

парвандаҳои гражданӣ, оилавӣ ва ҷиноятӣ ба роҳ монда шудааст.  

Инчунин, дар ин давра Агентӣ ҳамкории худро бо Ташкилоти ҷамъиятии 

ҷумҳуриявии «Маркази тарғиб ва ташаккули тарғиботи зиддикоррупсионӣ» боз 

ҳам ҷоннок намуда, дар чорабиниҳои дуҷониба дар самти тарғибу ташвиқи 

зиддикоррупсионӣ фаъолона ширкат варзиданд. 

Дар моҳи марти соли 2016 байни Агентӣ ва Хазинаи Авруосиёгии Осиёи 

Марказӣ-Тоҷикистон Ёддошти ҳамкорӣ дар самти муқовимат ба коррупсия барои 

се сол баста шуд. 

Ҳамзамон дар соли 2017 байни Агентӣ ва ташкилоти ҷамъиятии “Пешгирии 

коррупсия дар Тоҷикистон” Ёддошти ҳамкорӣ дар самти муқовимат ба коррупсия 

ба имзо расонида шудааст. 

Қобили қайд аст, ки рӯзҳои 25 май, 1 ва 7 июни соли 2018 бо ташаббуси 

Агентӣ дар ҳамкорӣ бо Ташкилоти ҷамъиятии “Центр по правам человека”, 

Ваколатдор оид ба ҳуқуқи инсон, мақомоти прокуратура ва судӣ дар шаҳри 

Бохтари вилояти Хатлон, шаҳри Гулистони вилояти Суғд ва шаҳри Душанбе бо 

иштироки ҳайати Комиссияи ҷамъиятӣ оид ба пешгирии коррупсия дар назди 

мақомоти иҷроияи маҳаллии ҳокимияти давлатӣ мизҳои мудаввар баргузор карда 

шуд. 

Илова бар ин, бо ҷалби коршиноси байналмилалӣ аз Ҷумҳурии Арманистон 

Марат Атавмян санаи 4 майи соли 2018 барои кормандони Агентӣ семинари 

омӯзишӣ доир карда шуд. Дар ин чорабинӣ намояндагони воҳидҳои сохтории 

Дастгоҳи марказии Агентӣ ва Раёсату шуъбаҳои маҳалливу минтақавии Агентӣ 

(ба ҷуз аз раёсатҳои Агентӣ дар ВМКБ ва в.Суғд) ширкат варзида, аз таҷрибаи 

байналмилалӣ дар самти муқовимат ба коррупсия бархурдор шуданд. 

Дар соли 2019 бо мақсади баланд бардоштани мафкураи 

зиддикорррупсионии аҳолӣ бо ҷалби кормандони Хазинаи Авруосиёгии Осиёи 

Марказӣ-Тоҷикистон дар доираи Ёддошти ҳамкорӣ дар самти муқовимат ба 

коррупсия дар ноҳияҳои Файзобод, Ваҳдат ва шаҳри Душанбе суҳбату вохӯриҳо 

гузаронида шуд.  

  Бо мақсади дуруст ба роҳ мондани ҳамкориҳо бо ташкилотҳои 

байналмилалӣ, махсусан Дафтари барномаҳои Созмони Амният ва Ҳамкорӣ дар 

Аврупо (САҲА) дар Душанбе санаи 12 феврали соли 2020 мулоқоти корӣ бо 

намояндагони созмони мазкур Филлипо Кливеларро, Александар Машкович ва 

Малика Ҷуразода баргузор карда шуд. 

Дар вохӯрӣ масъалаи тақвият бахшидани ҳамкориҳои мутақобила байни 

Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон ва созмони мазкур дар соли 2020 мавриди баррасӣ қарор дода шуда, 

лоиҳа ва нақшаҳои созмон дар самти муқовимат ба коррупсия дар Ҷумҳурии 

Тоҷикистон муҳокима гардиданд. 

Инчунин, бо мақсади иҷрои супориши Роҳбари Дастгоҳи иҷроияи 

Президенти Ҷумҳурии Тоҷикистон ва тақвият бахшидани ҳамкориҳо дар самти 

байналмилалӣ аз ҷониби кормандони Агентӣ вохӯрии Сафири Ҷумҳурии 

Федеративии Олмон дар Ҷумҳурии Тоҷикистон ҷаноби Андреас Протманн бо 

Директор ва дигар кормандони Агентӣ санаи 25 феврали соли 2020 дар сатҳи 

баланд ташкил ва баргузор карда шуд. 

Дар чорабинии мазкур ҷонибҳо доир ба як қатор масъалаҳои ҳамкорӣ 

муколамаи судманд анҷом дода, омодагии худро ҷиҳати ба роҳ мондани 

муносибатҳои минбаъда, аз ҷумла дар самти муқовимат ба коррупсия баён 

намуданд. 

Бо ташаббуси Агентӣ санаи 12 марти соли 2020 дар бинои Дафтари 

барномаҳои Созмони Амният ва Ҳамкорӣ дар Аврупо (САҲА) дар Душанбе 

вохӯри бо намояндагони мақомоти давлатӣ ва ҷомеаи шаҳрвандӣ ҷиҳати 

муҳокимаи ҳисоботи Ҷумҳурии Тоҷикистон оиди тавсияҳои Созмони Ҳамкории 

Иқтисодӣ ва Рушд роҷеъ ба иҷрои тавсияҳои даври чоруми мониторинг дар 

чаҳорчӯби Нақшаи Амалиёти Истамбулии мубориза бар зидди коррупсия барои 

давлатҳои Аврупои Шарқӣ ва Осиёи Марказӣ баргузор карда шуд. 

Дар чорабинии мазкур ҳолати иҷрои тавсияҳое, ки дар рафти даври чоруми 

мониторинг ба Ҷумҳурии Тоҷикистон пешниҳод гардида буданд, мавриди 

муҳокима ва баррасӣ қарор дода шуда, намояндагони вазорату идораҳои дахлдори 

ҷумҳурӣ вобаста ба рафти амалигардонии ин тавсияҳо дар фаъолияти кории худ 

маълумот манзур намуданд. 

Баъди ба итмом расидани чорабинии мазкур таклиф гардид, ки вазорату 

идораҳо баҳри иҷрои пурраи тавсяиҳо чораҳои дахлдор андешида, то баҳогузории 

ниҳоии Ҷумҳурии Тоҷикистон дар самти муқовимат ба коррупсия мусбӣ арзёбӣ 

гардад. 

Дар баробари ин, дар робита ба мактуби Вазорати корҳои хориҷии 

Ҷумҳурии Тоҷикистон аз 22 майи соли 2020, №4/15 – 11 (10814)  аз ҷониби 

Агентӣ дар конфронсзали хурди Агентӣ санаи  28  майи  соли  2020 видео – 

конфронс вобаста ба ҷаласаи 25 – уми роҳбарони гурӯҳи Шабакаи  

зиддикоррупсионии СҲИР баргузор карда шуд. 

Дар ҷаласаи навбатӣ Нақшаи кории Шабакаи зиддикоррупсионӣ барои соли 

2020, инчунин масъалаҳои ҳамроҳшавии Ҷумҳурии Молдова ба Нақшаи 

Амалиёти Истамбулии мубориза бар зидди коррупсия барои давлатҳои Аврупои 

Шарқӣ ва Осиёи Марказӣ ва маблағгузории ин ташкилот мавриди баррасӣ қарор 

гирифт. 

Дар маҷмӯъ, чорабинии мазкур дар сатҳи баланд баргузор гардида, он барои 

дар минбаъда низ идома додани ҳамкориҳои мутақобилан судманд замина хоҳад 

гузошт. 

Ба ҳамин монанд, дар робита ба супориши Роҳбари Дастгоҳи иҷроияи 

Президенти Ҷумҳурии Тоҷикистон аз 2 апрели соли 2020, №111302 (29-6.2) санаи 

5 июни соли 2020 бо намояндагони Дафтари барномавии Раёсати СММ оид ба 

маводи мухаддир ва ҷинояткорӣ (UNODC) дар Ҷумҳурии Тоҷикистон, аз ҷумла 

ҳамоҳангсози калони Барномаи минтақавӣ барои Афғонистон ва давлатҳои 

ҳамсоя - Намояндаи доимии СММ оид ба маводи мухаддир ва ҷинояткорӣ дар 

Покистон, Ҷереми Милсон, ҳамоҳангсози зербарномаи “Ҳамкорӣ дар соҳаи ҳифзи 

ҳуқуқ”- и Барномаи минтақавӣ барои Афғонистон ва давлатҳои ҳамсоя Юсуф 

Моллаоглу, ҳамоҳангсози зербарномаи “Ҳамкориҳои хуқуқии байналмилалӣ - 

минтақавӣ” - и Барномаи минтақавӣ барои Афғонистон ва давлатҳои ҳамсоя 

Данило Камписи, мутахассиси Барномаи минтақавӣ барои Афғонистон ва 

давлатҳои ҳамсоя Марҳабо Ҷонбекова ва мутахассиси миллии лоиҳаи пешгирии 

нашъамандӣ Мутабара Воҳидова дар конфронсзали хурди Агентӣ  вохӯрӣ дар 

шакли видео – конфронс баргузор карда шуд. 

Вохӯриро ҷаноби Ҷереми Милсон оғоз намуда, вобаста ба таҳияи марҳилаи 

3 – юми Барномаи минтақавӣ барои солҳои 2021-2025 ва самтҳои афзалиятноки 

он ахбороти пурра дод. 

Илова гардид, ки ҳангоми таҳия намудани лоиҳаи Барномаи минтақавӣ 

барои Афғонистон ва давлатҳои ҳамсоя барои солҳои 2021-2025, бо мақсади 

мувофиқа намудан ба давлатҳо - аъзоёни Барномаи минтақавӣ ирсол карда 

мешавад. 

Инчунин хотиррасон карда мешавад, ки аз нимсолаи дуюми соли 2019 

Агентӣ раисикунандаи Шӯрои ҳамоҳангсози мақомоти тафтиши молиявии 

давлатҳои аъзои Иттиҳоди Давлатҳои Мустақил мебошад. Вобаста ба ин, ҷиҳати 

иҷро ба мақомоти Агентӣ дар 9 моҳаи соли ҷорӣ 43 хуҷҷат ворид гардидааст, ки 

онҳо саривақт ва босифат иҷро карда шудаанд. 

Инчунин дар доираи “Созишнома байни Агентии назорати давлатии 

молиявӣ ва мубориза бо коррупсияи Ҷумҳурии Тоҷикистон ва Хадамоти давлатии 

мубориза бо ҷиноятҳои иқтисодии назди Ҳукумати Ҷумҳурии Қирғизистон оид ба 

ҳамкорӣ дар мубориза бо ҷиноятҳои молиявӣ ва иқтисодӣ”, ки бо қарори 

Ҳукумати Ҷумҳурии Тоҷикистон аз 25 январи соли 2018, №37 тасдиқ гардидааст, 

ба Агентӣ аз ҷониби Ҷумҳурии Қирғизистон 2 дархост дар самти фаъолияти 

оперативӣ ворид гардид, ки аз тарафи Агентӣ саривақт иҷро гардида, мактуб бо 

муҳтавои пурра ба ҷониби Қирғизистон ирсол карда шуд. 

Бояд хотиррасон кард, ки яке аз самтҳои фаъолияти Агентӣ ин ба роҳ 

мондани ҳамкорӣ бо дигар давлатҳо мебошад. Дар ин самт,  лоиҳаи Фармони 

Президенти Ҷумҳурии Тоҷикистон “Дар бораи тасдиқи Созишнома дар бораи 

таъсиси Шӯрои байнидавлатии муқовимат ба коррупсия” омода гардида, баъд аз 

мувофиқа намудан бо вазорату идораҳои дахлдор барои баррасӣ ва тасдиқ ба 

Дастгоҳи иҷроияи Президенти Ҷумҳурии Тоҷикистон пешниҳод карда шудааст. 

Созишнома баъди баррасӣ аз ҷониби Ҳукумати Ҷумҳурии Тоҷикистон бо 

Фармони Президенти Ҷумҳурии Тоҷикистон аз 19 марти соли 2020, №1496 тасдиқ 

карда шуд. 

Инчунин, аз ҷониби Агентӣ лоиҳаҳои Созишномаҳои ҳамкорӣ дар самти 

мубориза бар зидди коррупсия бо Ҷумҳурии Қазоқистон ва Ҷумҳурии 

Ӯзбекистон, лоиҳаи “Ёддошти тафоҳум байни Комиссияи зиддикоррупсионии 

Фаластин ва Агентии назорати давлатии молиявӣ ва мубориза бо коррупсияи 

Ҷумҳурии Тоҷикистон дар самти пешгирӣ ва мубориза бо коррупсия” омода 

гардид, ки баъд аз мувофиқа бо вазорату идораҳои дахлдор тавассути роҳҳои 

дипломатӣ лоиҳаҳои мазкур ба Ҷумҳурии Қазоқистон, Ҷумҳурии Ӯзбекистон ва 

Давлати Фаластин ирсол карда шуд. 

Дар натиҷаи иҷрои банди мазкур барои ҳамкории мақомоти давлатӣ бо 

ташкилотҳои ҷамъиятӣ, байналмилалӣ ва воситаҳои ахбори омма шароити мусоид 

фароҳам оварда шуд, ки он минбаъд ба густариши ҳамкориҳои байналмилалӣ дар 

самти муқовимат ба коррупсия ва иштироки фаъоли аҳли ҷомеаи шаҳрвандӣ  

мусоидат менамояд.  

4.ДАР САМТИ МУКАММАЛГАРДОНИИ ИДОРАКУНИИ ДАВЛАТӢ, 

МЕХАНИЗМИ ТАҲЛИЛИ СОҲАВИИ ХАВФҲОИ КОРРУПСИЯ, ПОКТИНАТӢ 

ВА ШАФФОФИЯТ, ТАШАККУЛИ ҲУКУМАТИ ЭЛЕКТРОНӢ ВА ДАСТРАСӢ 

БА ИТТИЛООТ 

 

Дар самти мазкур чорабиниҳо дар Нақша аз банди 34 то банди 49 муқаррар 

карда шудаанд. Самти мазкур яке аз бахшҳои афзалиятноки амалӣ намудани 

тадбирҳои Стратегия маҳсуб дониста шудааст. 

Банди 34 “Мониторинги ислоҳоти дастгирии иҷтимоӣ ва музди меҳнати 

хизматчиёни давлатӣ, ба самъи онҳо расонидани натиҷаҳо ва мавриди муҳокимаи 

васеъ қарор додани тақвияти ислоҳот байни вазорату идораҳо”-ро пешбинӣ 

намудааст. 

Ҷиҳати иҷрои банди мазкур Агентии хизмати давлатӣ бо мақсади муайян 

кардани ҳолати иҷрои қонунгузорӣ оид ба ҳифзи иҷтимоии хизматчиёни давлатӣ, 

аз ҷумла додани мукофотҳои давлатӣ, соҳавӣ, кумакпулиҳо, манзили истиқоматӣ 

ва ё қитъаи замини наздиҳавлигӣ  дар мақомоти давлатӣ мониторинг гузаронд. 

 Дар робита ба ин, ҳамасола санадҳои меъёрии ҳуқуқии дахлдор қабул шуда, 

мақомоти давлатӣ ҷиҳати иҷрои онҳо тадбирҳои муайян меандешанд. 

Аз натиҷаи мониторинги гузаронидашуда ва мувофиқи маълумоти 

пешниҳоднамудаи вазорату идораҳо ва мақомоти иҷроияи маҳаллии ҳокимияти 

давлатӣ маълум гардид, ки дар солҳои 2014-2015 2040 нафар хизматчиёни давлатӣ 

бо  мукофотҳои давлатӣ ва соҳавӣ, аз ҷумла бо ордени «Шараф» дараҷаҳои I ва II, 

ордени «Дӯстӣ», унвони фахрии «Корманди шоиста», медали «Хизмати шоиста», 

Ифтихорномаи Ҷумҳурии Тоҷикистон, раҳматномаҳо ва ифтихорномаҳои 

идоравӣ, медали ҷашнии «90-солагии адлияи Тоҷикистон», нишонҳои фахрии 

аълочии маориф, аълочии тандурустӣ, аълочии фарҳанг, аълочии мақомоти андоз, 

рутбаҳои тахассусӣ, кумакпулии яквақта ҳангоми ба нафақа баромадан, 

мукофотҳои пулӣ сарфароз гардонида шуда, инчунин бо хонаи истиқоматии 

хизматӣ, хобгоҳ ва бо замини наздиҳавлигӣ таъмин гардидаанд. 

Аз ин шумора дар мақомоти иҷроияи марказии ҳокимияти давлатӣ 1467 

нафар, аз ҷумла 12 нафар бо ордени «Шараф» дараҷаҳои I ва II, 20 нафар бо 

медали «Хизмати шоиста», 22 нафар бо Ифтихорномаи Ҷумҳурии Тоҷикистон, 1 

нафар бо унвони фахрии «Корманди шоиста», 627 нафар бо ифтихорномаҳои 

идоравӣ, 119 нафар бо раҳматномаҳои идоравӣ,  7 нафар бо унвонҳои соҳавӣ, 4 

нафар аълочии соҳа, 2 нафар аълочии маориф, 11 нафар аълочии тандурустӣ, 33 

нафар аълочии мақомоти андоз, 284 нафар бо медали ҷашнии «90-солагии адлияи 

Тоҷикистон», 60 нафар  бо рутбаҳои тахассусӣ, 48 нафар бо мукофотҳои пулӣ 

сарфароз гардонида шуда, 197 нафар кумакпулии яквақта ҳангоми ба нафақа 

баромадан гирифта, ба 16 нафар хонаи истиқоматии хизматӣ ва хобгоҳ, ба 4 нафар  

замини наздиҳавлигӣ дода шудааст. 

Дар мақомоти иҷроияи маҳаллии ҳокимияти давлатӣ низ 573 нафар 

хизматчиёни давлатӣ бо мукофотҳои давлатӣ ва соҳавӣ, кумакпулии яквақта 

ҳангоми ба нафақа баромадан, мукофотҳои пулӣ сарфароз гардонида шуда, бо 

хонаи истиқоматии хизматӣ ва замини наздиҳавлигӣ таъмин карда шудаанд. 

Яке аз роҳҳои самараноки ҷалб кардани шаҳрвандон ба хизмати давлатӣ ва 

баланд бардоштани ҷолибияти фаъолият дар мақомоти давлатӣ ин зиёд намудани 

маоши мансабӣ арзёбӣ мегардад. Дар ин самт аз ҷониби Президенти Ҷумҳурии 

Тоҷикистон ва Ҳукумати Ҷумҳурии Тоҷикистон пайваста тадбирҳои муассир 

андешида мешаванд. 

Аз тарафи Агентии хизмати давлатӣ дар соли 2017 масъалаи музди меҳнати 

хизматчиёни давлатии шаҳрвандӣ дар солҳои 2015 - 2017 мавриди таҳлил қарор 

гирифт. 

Таҳлили муқоисавии музди меҳнат дар се соли охир нишон дод, ки  музди 

меҳнати миёнаи ҳармоҳаи номиналии пардохтшудаи кормандони мақомоти 

давлатӣ ба ҳисоби миёна чунин аст: 

-дар соли 2015 -  990,96  сомонӣ;  

-дар соли 2016  - 1003,93 сомонӣ;  

-дар соли 2017  - 1021,49 сомонӣ.  

-дар 9 моҳи соли 2018 - 1021,90 сомонӣ;  

Музди меҳнати миёнаи ҳармоҳаи номиналии пардохтшудаи хизматчиёни 

давлатӣ дар давраи 9 моҳи соли 2018 нисбат ба давраи 9 моҳи соли 2017 -  9,8 

фоиз афзоиш ёфта бошад ҳам, аз таҳлил бармеояд, ки нисбатан кам будани музди 

меҳнати миёнаи моҳонаи хизматчиёни давлатӣ дар муқоиса ба музди меҳнати 

миёнаи моҳонаи умумиҷумҳуриявӣ ва баъзе соҳаҳои ғайри хизмати давлатӣ боиси 

суст гардидани ҷолибияти хизмати давлатӣ дар бозори ҷумҳуриявии меҳнат шуда, 

инчунин сабаби холӣ мондани ҷойҳои корӣ гардидааст, ки ба самаранокии 

фаъолияти мақомоти давлатӣ таъсир мерасонад. 

Масалан, тибқи маълумоти пешниҳоднамудаи мақомоти давлатӣ дар хизмати 

давлатии шаҳрвандӣ ба ҳолати 1 январи соли 2016 - 1536 ҷойи холӣ, дар соли 

2017 - 1720 ҷойи холӣ, ба ҳолати 1 январи соли 2019 2005  ҷойи холӣ ва ба ҳолати 

1 октябри дар соли 2019  2358 ҷойи холӣ мавҷуд мебошад. 

Аз ин рӯ, бо вуҷуди зиёдшавии музди меҳнат зарур аст, ки барои дастгирии 

хизматчиёни давлатӣ, баланд бардоштани сифати кор, ҳифзи иҷтимоии 

хизматчиёни давлатӣ, ҳавасмандкунӣ ва самаранок гардондани фаъолияти онҳо 

дар идоракунии давлатӣ ва  таъмини иҷтимоии оилаҳои хизматчиёни давлатӣ 

пардохти иловапулиҳо ва ҳавасмандгардонии хизматчиёни давлатӣ дар  

қонунгузорӣ пешбинӣ карда шавад.  

Дар доираи Созишномаи грантии «Баҳодиҳии Лоиҳаи дуюми  

«Мукаммалгардонии идоракунии молияи давлатӣ» ба зиммаи Агентии хизмати 

давлатӣ татбиқи зеркомпоненти 4.3 «Таҳкими идоракунии захираҳои инсонӣ» 

вогузор гардидааст. 

Дар робита ба ин бо мақсади мутамарказ намудани маълумотҳои оморӣ, 

идоракунии захираҳои инсонӣ ва  идоракунии пардохти музди меҳнат таҳияи 

Барномаи иттилоотии идоракунии захираҳои инсонӣ ва пайвастани он бо музди 

меҳнат пешбинӣ шуда, дар як вақт он бо Барномаи молиявии «SGS-net»-и 

Вазорати молияи Ҷумҳурии Тоҷикистон якҷоя (интегратсия) карда мешавад. 

Барои таҳияи  Барномаи иттилоотии идоракунии захираҳои инсонӣ ва 

идоракунии пардохти музди меҳнат такроран 29 ноябри соли 2018 тендери 

байналмилалӣ эълон карда шуда, дар натиҷа 2 ширкат ҶДММ «Софтенҷи ЛТД» 

(Украина) ва ҶДММ «Синам» (Озарбойҷон) барои иштирок дархост пешниҳод 

намуданд. 

Санаи 21 январи соли 2019 дар Кумитаи давлатии сармоягузорӣ ва идораи 

амволи давлатии Ҷумҳурии Тоҷикистон дархостҳои пешниҳодшуда баррасӣ 

гардида, ҶДММ «Софтенҷи ЛТД» (Украина) ғолиб интихоб гардид.  

Санаи 7 майи соли 2019 шартномаи байни Лоиҳаи дуюми 

«Мукаммалгардонии идоракунии молияи давлатӣ» ва ҶДММ «Софтенҷи ЛТД» 

(Украина)  ба имзо расида, фаъолият моҳи июни соли 2019 оғоз ёфт.  

Айни замон аз ҷониби ҶДММ «Софтенҷи ЛТД» (Украина) панҷ модул таҳия 

ва пешниҳод шуда, дар баррасии Агентии хизмати давлатӣ қарор дошта, фаъолият 

дар ин самт идома дорад. 

Илова бар ин, бо мақсади ҳавасмандгардонии хизматчиёни давлатӣ қарорҳои 

Ҳукумати Ҷумҳурии Тоҷикистон аз 30 майи соли 2008, №272 «Дар бораи 

Қоидаҳои додани қарзи бефоиз ба хизматчиёни давлатӣ барои харидан, сохтмони 

манзил ва беҳтар намудани шароити манзилӣ» ва аз 31 майи соли 2012, №288 

«Дар бораи беҳтар намудани шароити манзилии хизматчиёни давлатӣ» қабул 

гардиданд.  

          Дар асоси моддаи 35 Қонуни Ҷумҳурии Тоҷикистон «Дар бораи хизмати 

давлатӣ» ба хизматчии давлатӣ ҳангоми барҳам додани мақоми давлатӣ, ихтисор 

шудани шумора ё воҳиди кории хизматчиёни давлатӣ бо назардошти дараҷаи 

тахассус, касб ва мансаби пеш ишғолнамудааш дар дигар мақоми давлатӣ 

мансаби давлатии хизмати давлатӣ пешниҳод карда мешавад (агар бо розигии ӯ 

додани дигар мансаби давлатии хизмати давлатӣ дар ҳамон мақоми давлатӣ 

ғайриимкон бошад).  

Инчунин ба хизматчии давлатӣ, ки ҳангоми барҳам додани мақоми давлатӣ, 

ихтисор шудани шумора ё воҳиди кории хизматчиёни давлатӣ аз мансаби давлатӣ 

озод шудааст, аз рӯи мансаби пеш ишғолнамудааш бе ҳисоби кӯмакпулии аз кор 

рафтан, дар давоми се моҳ музди меҳнат,  кӯмакпулӣ барои бекорӣ дода шуда, 

музди меҳнати пештара ҳангоми гузаронидан ба мансаби дигари давлатии 

хизмати давлатӣ дар ҳамон мақомот ё мақомоти дигари давлатӣ дар давоми се 

моҳ нигоҳ дошта мешавад (агар музди меҳнати наваш назар ба маоши пештарааш 

кам бошад). 

Дар сурати набудани имконияти мувофиқи ихтисос ба дигар мансаби 

давлатии хизмати давлатӣ гузаронидани хизматчии давлатӣ ӯ то як сол дар 

мақомоти давлатӣ, бо нигоҳ доштани собиқаи хизмати давлатӣ, дар захираи 

кадрҳо нигоҳ дошта шуда, барои такмили ихтисосаш имконият фароҳам оварда 

мешавад. 

Мувофиқи муқаррароти моддаи 38 Қонуни Ҷумҳурии Тоҷикистон «Дар 

бораи хизмати давлатӣ» барои дастовардҳои хизматӣ, хизмати бардавому 

бенуқсон, иҷрои супоришҳои махсусан муҳими давлатӣ хизматчии давлатӣ 

ҳавасманд гардонида мешавад. 

          Ҳамзамон баҳри ҳавасманд гардидани хизматчиёни давлатӣ тибқи талаботи 

моддаи 41 Қонуни Ҷумҳурии Тоҷикистон «Дар бораи хизмати давлатӣ» ҳангоми 

ба нафақа баромадан дар ҳаҷми музди меҳнати семоҳа кӯмакпулии яквақта дода 

мешавад. 

 Қобили таъкид аст, ки Асосгузори сулҳу ваҳдати миллӣ,Пешвои миллат, 

Президенти Ҷумҳурии Тоҷикистон муҳтарам Эмомалӣ Раҳмон санаи 26 декабри 

соли 2019 дар Паёми навбатии худ ба Маҷлиси Олии Ҷумҳурии Тоҷикистон ба 

Ҳукумати Ҷумҳурии Тоҷикистон супориш доданд, ки музди меҳнати кормандони 

мақомоти ҳокимият ва идоракунии давлатӣ, муассисаҳои маориф, илм, фарҳанг, 

варзиш, тандурустӣ, ҳифзи иҷтимоӣ ва дигар ташкилоту муассисаҳои аз буҷети 

давлатӣ маблағгузоришаванда, ҳадди ақал ва ҳадди ниҳоии нафақа аз рӯи сину 

сол ва нафақаи заминавӣ, инчунин нафақаҳои меҳнатии шаҳрвандон, стипендияи 

донишҷӯён ва дигар намудҳои стипендия аз 1 сентябри соли 2020 зиёд карда 

шавад. 

Вобаста ба ин, Фармони Президенти Ҷумҳурии Тоҷикистон аз 4 августи соли 

2020, №1580 “Дар бораи тадбирҳои тақвият бахшидани сатҳи ҳифзи иҷтимоии 

аҳолӣ ва зиёд намудани маоши амалкунандаи вазифавии хизматчиёни давлатӣ, 

кормандони муассисаю ташкилотҳои буҷетӣ, андозаи нафақа ва стипендия” ба 

тавсиб расид, ки ин яке аз ташаббусҳо ва ғамхории навбатии Асосгузори сулҳу 

ваҳдати миллӣ-Пешвои миллат, Президенти Ҷумҳурии Тоҷикистон муҳтарам 

Эмомалӣ Раҳмон мебошад. 

Дар асоси Фармони мазкур андозаи музди меҳнат ва нафақаи хизматчиёни 

ҳарбӣ ва мақомоти ҳифзи ҳуқуқ ба андозаи 10 фоиз зиёд карда шудааст. Инчунин, 

маоши заминавӣ барои ҳисоб намудани музди меҳнат ва ҳисоб намудани маош 

барои рутбаҳои ҳарбии хизматчиёни ҳарбӣ ва махсуси кормандони мақомоти 

ҳифзи ҳуқуқ аз 600 ва 540 сомонии соли 2019 ба 620 ва 690 сомонӣ зиёд карда 

шуд, ки зиёдшавӣ 15 фоизро ташкил менамояд. 

Дар баробари ин, тибқи лоиҳаи Қонуни Ҷумҳурии Тоҷикистон “Дар бораи 

Буҷети давлатии Ҷумҳурии Тоҷикистон барои соли 2021” андозаи ҳармоҳаи 

ҷубронпулӣ бар ивази озуқаворӣ ба хизматчиёни ҳарбӣ ба 1,2 нишондиҳанда 

барои ҳисобҳо ё ба 72 сомонӣ баробар карда шуд. 

Бояд қайд намуд, ки бо мақсади дастгирӣ ва ҳавасмандии кормандони соҳаи 

тандурустӣ, ки дар сохторҳои мудофиа ва мақомоти ҳифзи ҳуқуқ фаъолият 

намуда дар мубориза бар зидди бемории COVID-19 иштирок намудаанд, тибқи 

Фармони Президенти Ҷумҳурии Тоҷикистон аз 5 июни соли 2020, №1544 “Дар 

бораи пешгирии таъсири бемории сироятӣ ба соҳаҳои иҷтимоию иқтисодии 

Ҷумҳурии Тоҷикистон” иловапулӣ ба музди маоши онҳо пардохт карда шуд. 

Чи тавре, ки нишондиҳандаҳои оморӣ нишон медиҳанд бо таъмини иҷрои 

банди мазкур сол ба сол музди меҳнати хизматчиёни давлатӣ боло рафтааст, ки ин 

омил ба таъмини сатҳи зиндагии арзандаи хизматчиёни давлатӣ шароит фароҳам 

овардааст.    

Банди 35 “Такмили механизми ҳуқуқии эъломиякунонии даромадҳои 

шахсони мансабдори давлатӣ ва аъзои оилаи онҳо”-ро пешбинӣ намудааст. 

Мақсади ин банд такмил ва таъмини иҷрои талаботи санадҳои меъёрии ҳуқуқӣ 

вобаста ба пешниҳод намудани эъломияҳо аз ҷониби хизматчиёни давлатӣ 

мебошад.  

Бо мақсади такмил додани механизми эъломиякунонии даромадҳо, 

манфиатҳои шахсӣ, пешбинӣ намудани талабот оид ба қонунӣ намудани 

даромадҳо ва амволи аъзои оила бо пешниҳоди Агентии хизмати давлатӣ лоиҳаи 

Қонуни конститутсионии Ҷумҳурии Тоxикистон «Оид ба ворид намудани тағйиру 

иловаҳо ба Қонуни конститутсионии Ҷумҳурии Тоҷикистон «Дар бораи Ҳукумати 

Ҷумҳурии Тоҷикистон» аз 18 июли соли 2017, №1455 қабул гардид, ки тибқи он 

эъломиякунонии даромадҳо ва вазъи молумулкии аъзои Ҳукумати Ҷумҳурии 

Тоҷикистон ва аъзои оилаи онҳо бо тартиби муқаррарнамудаи Қонуни Ҷумҳурии 

Тоҷикистон «Дар бораи муқовимат ба коррупсия» ва қонунгузории андози 

Ҷумҳурии Тоҷикистон амалӣ карда мешавад. 

Ҳамзамон вобаста ба масъалаи мазкур бо пешниҳоди Агентии хизмати 

давлатӣ қонунҳои Ҷумҳурии Тоҷикистон «Оид ба ворид намудани тағйирот ба 

Қонуни Ҷумҳурии Тоҷикистон «Дар бораи хизмати давлатӣ» аз 3 августи соли 

2018, №1543, «Оид ба ворид намудани тағйиру илова ба «Кодекси андози 

Ҷумҳурии Тоҷикистон» аз 3 августи соли 2018, №1546 ва «Оид ба ворид намудани 

тағйиру иловаҳо ба Қонуни Ҷумҳурии Тоҷикистон «Дар бораи мубориза бар 

зидди коррупсия» аз 2 январи соли 2019, №1564 қабул гардиданд. 

Ҷиҳати муайян намудани рафти татбиқи талаботи моддаи 31 Қонуни 

Ҷумҳурии Тоҷикистон «Дар бораи хизмати давлатӣ», моддаи 8 Қонуни Ҷумҳурии 

Тоҷикистон «Дар бораи мубориза бар зидди коррупсия», моддаи 156 Кодекси 

андози Ҷумҳурии Тоҷикистон ва қарори Ҳукумати Ҷумҳурии Тоҷикистон аз 1 

августи соли 2005, №289 «Дар бораи тасдиқи эъломия оид ба андоз аз даромад ва 

эъломия оид ба вазъи амволии хизматчии давлатӣ» ҳар сол мониторинги ҳолати 

аз тарафи хизматчиёни давлатии Ҷумҳурии Тоҷикистон супоридани эъломияҳои 

андоз аз даромад ва оид ба вазъи амвол гузаронида мешавад.  

Бо мақсади иҷрои талаботи банди 4 Қарори Ҳукумати Ҷумҳурии 

Тоҷикистон аз 1 августи соли 2005, №289 «Дар бораи тасдиқи эъломия оид ба 

андоз аз даромад ва эъломия оид ба вазъи амволии хизматчии давлатӣ» дар асоси 

моддаи 197 Кодекси андози Ҷумҳурии Тоҷикистон аз 3 декабри соли 2004, №572 

(то 17 сентябри соли 2012, №901 амал намудааст), моддаи 8 Қонуни Ҷумҳурии 

Тоҷикистон аз 25 июли соли 2005, №100 «Дар бораи мубориза бар зидди 

коррупсия», ки аз 7 августи соли 2020, №1714 ва Қонуни Ҷумҳурии Тоҷикистон 

аз 13 ноябри соли 1998, №677 «Дар бораи хизмати давлатӣ», ки аз 5 марти соли 

2007 аз эътибор соқит дониста шудаанд, Дастурамали тартиби пур кардани 

эъломия оид ба андоз аз даромад ва Дастурамали тартиби пур кардани эъломия 

оид ба вазъи амволи хизматчии давлатӣ таҳия гардида, бо фармоиши якҷояи 

Раёсати хизмати давлатии назди Президенти Ҷумҳурии Тоҷикистон ва Вазорати 

даромадҳо ва пардохтҳои давлатии Ҷумҳурии Тоҷикистон аз 10 октябри соли 

2005, №336/1 тасдиқ шуда, аз 19 октябри соли 2005, №154 дар Вазорати адлияи 

Ҷумҳурии  Тоҷикистон ба қайд гирифта шуда, мавриди амал қарор дода шуд. 

Амали фармоиши мазкур то соли 2020 идома ёфта, ҳар сол пас аз анҷоми 

эъломиякунонии хизматчиёни давлатӣ барои соли гузашта аз ҷониби Агентии 

хизмати давлатӣ натиҷаи он таҳлил карда шуда, барои маълумот ва корбарӣ ба 

мақомоти давлатӣ ирсол гардидааст. 

Масъалаи эъломиякунонии хизматчиёни давлатӣ дар ҷаласаҳои машваратии 

назди директори Агентии хизмати давлатӣ мунтазам мавриди баррасӣ қарор дода 

мешавад. 

vfp://rgn=132213/
vfp://rgn=133123/

Ҳамчунин, аз 10 августи соли 2020, №17 дар ҷаласаи ҳайати мушовараи 

Агентии хизмати давлатӣ натиҷаи мониторинги аз тарафи хизматчиёни давлатӣ 

супоридани эъломияҳо дар бораи даромад ва вазъи амволӣ барои соли 2019 

баррасӣ шуда, қарори мазкур ба мақомоти давлатӣ барои корбарии минбаъда 

ирсол гардид.   

Дар муҳлати баъди қабули санадҳои дар боло зикргардида бо 

дарназардошти ҷой доштани баъзе номукаммалиҳо зимни пур кардани эъломияҳо, 

ба таври зарурӣ пешбинӣ нашудани тартиби эъломиякунонӣ, ҳамчунин такмил 

ёфтани қонунгузорӣ, такмили шакли мавҷудаи эъломиякунонӣ, минбаъд 

роҳандозӣ шудани эъломиякунонии даромадҳои хизматчиёни давлатӣ тибқи 

қонунгузории андоз зарурат ба миён омад, ки шакли эъломияҳо ва дастурамалҳои 

мавҷуда дар таҳрири нав таҳия карда шаванд.  

Бо назардошти ин аз ҷониби Агентии хизмати давлатӣ лоиҳаи қарорҳои 

Ҳукумати Ҷумҳурии Тоҷикистон «Дар бораи эъломия оид ба вазъи молумулкӣ» 

ва «Дар бораи эъломия оид ба андоз аз даромад» мувофиқи банди 58 Нақшаи 

чорабиниҳо оид ба иҷрои дастуру супоришҳои Президенти Ҷумҳурии 

Тоҷикистон, Пешвои миллат муҳтарам Эмомалӣ  Раҳмон, ки дар  мулоқот бо 

кормандони мақомоти молия, андоз, гумрук, сармоягузорӣ ва бонкҳо 10 майи 

соли 2019 баён доштанд (аз 20 июни соли 2019 аз ҷониби Президенти Ҷумҳурии 

Тоҷикистон тасдиқ карда шудааст) ва дастури муовини Сарвазири Ҷумҳурии 

Тоҷикистон аз 14 январи соли 2019 бо мақсади иҷрои талаботи моддаи 8 Қонуни 

Ҷумҳурии Тоҷикистон «Дар бораи мубориза бар зидди коррупсия», моддаи 156 

Кодекси андози Ҷумҳурии Тоҷикистон ва моддаи 57 Қонуни Ҷумҳурии 

Тоҷикистон «Дар бораи санадҳои меъёрии ҳуқуқӣ» таҳия карда шуда, лоиҳаҳои 

мазкур  бо қарорҳои  Ҳукумати Ҷумҳурии Тоҷикистон аз 24 июли соли 2020, 

№411 ва №412 ба тасвиб расиданд. 

Мувофиқи Қарори Ҳукумати Ҷумҳурии Тоҷикистон аз 24 июли соли 2020, 

№411 тартиб, муҳлати пешниҳод ва шакли эъломия оид ба андоз аз даромади 

шахсони мансабдори давлатӣ ва тартиби пур кардани он такмил дода шуда,  дар 

таҳрири нав тасдиқ карда шуданд. 

Дар шакли нави эъломия оид ба андоз аз даромади шахсони мансабдори 

давлатӣ даромадҳо аз ҷойи кори асосӣ, ҷойи кори ғайриасосӣ, фаъолияти 

омӯзгорӣ, илмӣ ва эҷодӣ, ба иҷора додани амвол, қитъаи замини наздиҳавлигӣ, 

саҳмдорӣ дар сармояи оинномавии ташкилотҳои тиҷоратӣ, маблағҳои пулии дар 

ташкилотҳои  қарзӣ гузошташуда, қоғазҳои қимматнок дар соли ҳисоботӣ 

пешбинӣ гардидааст. 

Ҳамчунин, дар Тартиби мазкур уҳдадориҳои мақомоти давлатӣ, муносибати 

эъломиякунанда бо ҳолатҳои бархурди манфиатҳо, масъулият оид ба пешниҳод 

накардан ё пешниҳоди маълумоти бардурӯғ бо мақсади пинҳон доштани 

даромадҳои эъломиякунанда дар парвандаи шахсии эъломиякунанда нигоҳ 

доштани маълумот оид ба андоз аз даромад, масъулият барои ошкор намудан ва ё 

хилофи қонунгузор истифода кардани маълумоти эъломия пешбинӣ шудаанд. 

Доираи амали Тартиби мазкур васеъ карда шуда, он барои шахсони зерин 

муайян карда шуд: 

-номзадҳо ва шахсони ишғолкунандаи мансабҳои давлатии ҳокимияти  

давлатӣ; 

-довталабон ва ишғолкунандагони мансабҳои давлатии хизмати давлатӣ;  

-довталабон ва шахсони мансабдоре, ки ба хизматчиёни давлатӣ баробар 

карда шудаанд; 

-кормандони Бонки миллии Тоҷикистон ва дигар ташкилотҳои қарзии 

давлатии Ҷумҳурии Тоҷикистон, ки тибқи қонунгузории бонкӣ уҳдадоранд 

эъломия оид ба андоз аз даромад пешниҳод намоянд; 

-шахсоне, ки вазифаҳои ташкилию амрдиҳӣ, маъмурию хоҷагидориро дар 

корхонаҳо, муассисаҳо ва ташкилотҳои давлатӣ, дигар субъектҳои хоҷагидори 

давлатӣ ва  субъектҳои хоҷагидоре, ки дар онҳо ҳиссаи давлат на кам аз нисфро 

ташкил медиҳад (минбаъд-ташкилотҳои давлатӣ) ишғол менамоянд. 

Ҳамчунин, Тартиби пур кардан ва пешниҳод намудани эъломия оид ба 

вазъи молумулкӣ бо қарори Ҳукумати Ҷумҳурии Тоҷикистон аз 24 июли соли 

2020, №412 дар таҳрири нав тасдиқ карда шуд. 

Бо дарназардошти моддаи 21 Қонуни Ҷумҳурии Тоҷикистон «Дар бораи 

муқовимат ба коррупсия» ва таҷрибаи байналмилалӣ Тартиби пур кардан ва 

пешниҳод намудани эъломия оид ба вазъи молумулкӣ такмил ёфта, тартиби 

эъломиякунонӣ ва номгӯи молумулки эъломияшаванда мушаххас нишон дода 

шудааст.  

 Мувофиқи шакли нави эъломия оид ба вазъи молумулкӣ дар он маълумот 

дар бораи эъломиякунанда, амволи ғайриманқул (биною иншоот, қитъаи замин), 

амволи манқул, саршумори чорво, паранда, коғазҳои  қимматнок, пасандозҳо ва 

дигар дороиҳо, металл ва сангҳои қиматбаҳо, уҳдадориҳои хусусияти 

молиявидошта пешбинӣ карда шудаанд. 

  Қоидаҳои нави эъломиякунонӣ дар шакли электронӣ супоридани 

эъломияҳоро низ пешбинӣ мекунад. 

Мувофиқи тартибҳои мазкур хадамоти кадрии мақомот ва ташкилотҳои 

давлатӣ уҳдадоранд, ки эъломиякунандагонро бо варақаи эъломияҳо ва Тартибҳои 

мазкур дар шакли қоғазӣ ва электронӣ таъмин намуда, ба онҳо тартиби пур 

кардани эъломияҳоро тавзеҳ диҳанд, феҳристи баҳисобгирии эъломияҳоро пеш 

баранд, назорат ва таъмини саривақтии пешниҳоди эъломияҳоро аз ҷониби 

эъломиякунанда анҷом диҳанд, ба парвандаи шахсии эъломиякунанда 

эъломияҳоро замима карда, махфӣ нигоҳ доштани онҳоро таъмин намоянд, 

рӯйхати шахсони дар муҳлати муқарраршуда эъломия пешниҳоднакардаро дар 

давоми 3 рӯзи корӣ аз санаи гузаштани муҳлати пешниҳоди онҳо таҳия карда, 

ҷиҳати андешидани чораҳои таъсиррасонӣ ба роҳбари мақоми давлатӣ ва 

ташкилоти давлатӣ пешниҳод намоянд.  

Мониторинги ҳолати аз тарафи хизматчиёни давлатии Ҷумҳурии Тоҷикистон 

супоридани эъломия дар бораи даромадҳо ва вазъи молумулкӣ барои соли 2018 

муайян намуд, ки аз 18790 нафар хизматчиёни давлатие, ки дар вақти супоридани 

эъломияҳо дар мақомоти давлатӣ кор мекарданд, 18648 нафар ё 99,24 фоиз 

эъломия дар бораи даромадҳо ва вазъи молумулкиро тибқи талаботи қонунгузорӣ 

то 1 апрели соли 2019 ба мақомоти дахлдор пешниҳод намуданд. Дар баробари 

ин, аз ҷониби 142 нафар ё 0,76 фоиз хизматчиёни давлатӣ эъломияҳо сари вақт 

пешниҳод нагардиданд. 

Ҳамчунин, 20 нафар ё 0,11 фоиз хизматчиёни давлатӣ, аз ҷумла аз мақомоти 

марказии ҳокимияти давлатӣ 7 нафар ва аз мақомоти иҷроияи маҳаллии 

ҳокимияти давлатӣ 13 нафар эъломия дар бораи даромадҳо ва вазъи молумулкиро 

бе сабабҳои узрнок пешниҳод накардаанд.  

Таҳлили мазкур барои ислоҳи камбудиҳо аз 26 апрели соли 2019, №04-712 ба 

мақомоти дахлдори давлатӣ ирсол карда шуда, дар он масъалагузорӣ гардид, ки 

нисбати шахсони эъломияҳоро насупорида чораандешӣ карда, дар як вақт 

санҷиши интихобии эъломияҳои шубҳанокро баргузор намоянд. 

Дар натиҷаи чораандешӣ оид ба масъалаи мазкур мудирони бахши кор бо 

ҷавонон ва варзиши шаҳри Конибодом ва ноҳияи Панҷ Бобоева Ш., Нидоев М. ва 

нозири мизи бақайдгирии ҳарбии ҷамоати деҳоти Пахтаободи ноҳия Шаҳритуз 

Муминов А. аз мансабҳои ишғолнамудаашон озод карда шудаанд. 

Ҳамзамон нисбати Қодиров О.М.-сардори раёсати кишоварзӣ ва Нодиров 

Х.А.- сармутахассиси дин, танзими анъана ва ҷашну маросими ҷамоати деҳоти ба 

номи Ҷ. Назарови ноҳияи Шаҳритуз муҷозоти интизомии танбеҳ татбиқ гардид.  

Банди 36 “Мукаммалсозии қонунгузории танзимкунандаи ҳуҷҷатҳои 

муҳосибавӣ ва бойгонӣ, гузариш ба шаклҳои электронии нигоҳдории онҳо, 

ҷиҳати амалисозии ин мақсадҳо ба роҳ мондани хариди техникаи махсуси 

нусахабардор, ки тавассути он дар бойгониҳои идоравӣ ва ҷумҳуриявӣ (маҳаллӣ) 

ҳуҷҷатҳои барои нигоҳдорӣ супоридашуда нусхабардорӣ гардида, ба феҳрести 

ягонаи электронӣ ворид карда мешавад”-ро  пешбинӣ намудааст. 

Вобаста ба иҷрои  талаботи ин банди  Нақшаи чорабиниҳои татбиқи 

Стратегия, ки мақсади он таъмини беосеб нигоҳ доштани китобҳои муҳосибавӣ, 

ҳуҷҷатҳои молиявӣ ё дигар маводҳо, гузариши марҳилавӣ ба стандартҳои 

байналмилалии ҳисоби муҳосибӣ мебошад, аз ҷониби вазорату идораҳои 

мутасаддӣ як катор чорабиниҳо амалӣ шуда истодаанд.  

Аз ҷумла, дар Саридораи бойгонии назди Ҳукумати Ҷумҳурии Тоҷикистон 

ҷиҳати иҷрои қарори Ҳукумати Ҷумҳурии Тоҷикистон №373 аз 2 июли соли 2009 

“Дар бораи тасдиқи Барномаи рушди кори бойгонӣ дар Ҷумҳурии Тоҷикистон 

барои солҳои 2009-2018” Нақшаи чорабиниҳо оид ба шакли электронӣ 

гузаронидани нигоҳдории ҳуҷҷатҳо дар бойгониҳои ҷумҳурӣ тартиб дода шуда, 

чорабиниҳои ташкилӣ идома доранд. Инчунин дар доираи иҷрои ин барнома 

ҳамаи бойгониҳои давлатӣ ва филиалҳои онҳо бо компютер, принтер ва 

дастгоҳҳои нави нусхаафзоӣ таъмин карда шудаанд.  

Бо мақсади иҷрои ин супориш дар Агентии хизмати давлатӣ аз 17 ноябри 

соли 2014, №177 гурӯҳи корӣ ташкил карда шудааст, ки ба  тартиб додани шакли 

электронии бойгонии ҳуҷҷатҳои Агентии хизмати давлатӣ  машғул мебошад.  

Дар натиҷа ҳуҷҷатҳои муҳосибавӣ тавассути барномаи идораи молиявии 

SGӢ-net роҳандозӣ гардида, ҳисоботҳои молиявӣ дар асоси Дастурамал оид ба 

тартиби таҳия ва пешниҳоди ҳисоботҳои молиявии солона ва фосилавӣ тибқи 

стандартҳои ҳисоботи молиявии бахши давлатии Тоҷикистон барои ташкилотҳои 

буҷетӣ, ки бо фармоиши Вазири молияи Ҷумҳурии Тоҷикистон аз 9 апрели соли 

2015, №204 тасдиқ шудааст, дар шакли электронӣ  амалӣ карда мешавад. 

 Инчунин, аз ҳисоби маблағҳои буҷетӣ як адад таҷҳизоти нусхабардорӣ ва як 

адад ҳомили нигоҳдорандаи маълумот бо ғунҷоиши як терабайт харидорӣ 

гардида, барои нигоҳдории ҳуҷҷатҳои муҳосибавии Агентии хизмати давлатӣ 

истифода карда мешавад. 

Бо мақсади ба танзим даровардани пешбурди баҳисобгирии муҳосибӣ ва 

ҳисоботи молиявӣ дар Ҷумҳурии Тоҷикистон ва мукаммалсозии қонунгузории 

танзимкунандаи ҳуҷҷатгузории муҳосибавӣ ва бойгонӣ, баланд бардоштани 

мақоми сармуҳосиб ҷиҳати таъмини иҷрои Қонуни Ҷумҳурии Тоҷикистон «Дар 

бораи баҳисобгирии муҳосибӣ ва ҳисоботи молиявӣ» аз 30 майи соли 2015, №359 

«Дастурамали намунавии мансабии сармуҳосиб» тасдиқ карда шуд, ки дар он дар 

баробари дигар уҳдадориҳои сармуҳосибон, инчунин таъмини ҷорӣ намудани 

тарзу усулҳои пешрафтаи баҳисобгирии муҳосибӣ тавассути истифодаи васеи 

техникию электронии муосир, маҳфуз нигоҳ доштани ҳуҷҷатҳои муҳосибӣ, ба 

расмият даровардан ва тибқи тартиби муқаррарнамудаи қонунгузории Ҷумҳурии 

Тоҷикистон ба бойгонӣ супоридани онҳоро низ пешбинӣ менамояд. 

Бо мақсади шароитмуҳайёкунӣ оид ба истифодаи васеи стандартҳои 

байналмилалии ҳисоботи молиявӣ аз ҷониби субъектҳои хоҷагидор лоиҳаи 

Қонуни Ҷумҳурии Тоҷикистон “Дар бораи ворид намудани тағйироту иловаҳо ба 

Қонуни Ҷумҳурии Тоҷикистон “Дар бораи баҳисобгирии муҳосибӣ ва ҳисоботи 

молиявӣ” таҳия гардида, бо Қонуни Ҷумҳурии Тоҷикистон аз 24 феврали соли 

2017, №1400  қабул гардид, ки он имконият медиҳад, ки на танҳо субъектҳои 

дорои манфиати умум, инчунин дигар субъектҳои хоҷагидорӣ низ метовананд 

стандартҳои байналмилалии ҳисоботи молиявиро ҳангоми пешбурди 

баҳисобгирии муҳосибӣ низ истифода баранд. 

Ҷиҳати мукаммалгардонии механизми идоракунии давлатӣ бо мақсади иҷрои 

Стратегияи идоракунии молияи давлатии Ҷумҳурии Тоҷикистон барои солҳои 

2009-2018, ки бо Фармони Президенти Ҷумҳурии Тоҷикистон аз 20 марти соли 

2009, №639 тасдиқ гардидааст ва фармоиши Ҳукумати Ҷумҳурии Тоҷикистон аз 

25 январи соли 2017, №2-ф дар сатҳи буҷети ҷумҳуриявӣ гурӯҳбандии 

барномавии буҷет дар соҳаҳои маориф, тандурустӣ, суғуртаи иҷтимоӣ ва ҳифзи 

иҷтимоӣ, комплекси сӯзишворию энергетикӣ, кишоварзӣ, моҳидорӣ ва шикор, 

нақлиёт ва коммуникатсия ҷорӣ карда шуда, Дастурамал оид ба истифодабарии 

гурӯҳбандии барномавии буҷетӣ дар соҳаҳои пилотӣ тасдиқ карда шудааст. 

Ҷорӣ намудани буҷетикунонии барномавӣ ҷиҳати ба танзим даровардани 

низоми буҷетӣ ва самараноку мақсаднок тақсим ва истифодабарии захираҳои 

молиявии мавҷуда мусоидат менамояд. Таҳияи буҷет дар асоси барномавӣ яке аз 

усулҳои пешқадами ҷаҳонӣ ва асосии таъмини самараноку мақсадноки истифодаи 

маблағҳои буҷетӣ ба ҳисоб рафта, дар доираи он баланд бардоштани интизоми 

молиявӣ, мақсад ва ноил гардидан ба ҳадафҳо таъмин карда мешавад. 

Қайд кардан ба маврид аст, ки аз ҷониби КВД «Маркази дастгирии 

амалиётҳои молиявии байнибуҷетӣ»-и назди Вазорати молия ҷиҳати пешбинӣ 

намудани амалётҳо вобаста ба ҷамъоварии маълумоти зарурӣ зимни баррасии 

муроҷиати шаҳрвандон, суроғаи электронӣ info@itcmf.tj дар сомонаи 

фаъолкунанда www.itcmf.tj ташкил карда шудааст. Дар баробари ин, дар КВД 

«Маркази дастгирии амалиётҳои молиявии байнибуҷетӣ» ҳисоботҳо бо таври 

электронӣ дар низоми SGВ.net нигоҳдорӣ карда мешаванд. 

Қайд намудан ба маврид аст, ки дар аксарияти вазорату идораҳои таҳти 

мониторинг қароргирифта, бинобар сабаби мавҷуд набудани воҳиди кории 

алоҳидаи бойгонидор талаботи ин банд иҷро нагардидааст ва ҳуҷҷатҳо дар 

шароитҳои ба талабот ҷавобгунабуда нигоҳ дошта мешаванд. 

Ҳамин тариқ, талаботи ин банд аз ҷониби иҷрокунандагон қисман таъмин 

карда шудааст.    

Банди 37 “Пешбинӣ намудани низоми электронии пешниҳоди ҳуҷҷатҳо ба 

мансабҳои холии хизмати давлатӣ, ташаккули механизми назорати риояи 

талаботи тахассусӣ, такмили Низомномаи тартиби гузаронидани озмун барои 

ишғоли мансабҳои холии маъмурии хизмати давлатӣ ва пешбинии муқаррароти 

ягонаи қабул ба хизмати давлатӣ ва ротатсияи онҳо”-ро муқарар намудааст. 

          Бо мақсади иҷрои банди мазкур ва таъмини бештари шаффофият ҳангоми 

баргузории озмунҳо барои ишғоли мансабҳои холии маъмурии хизмати давлатӣ 

дар мақомоти давлатӣ лоиҳаи фармони Президенти Ҷумҳурии Тоҷикистон «Дар 

бораи ворид намудани тағйиру иловаҳо ба Низомнома дар бораи тартиби 

гузаронидани озмун барои ишоли мансабҳои холии маъмурии хизмати давлатӣ» 

омода гардида, он бо Фармони Президенти Ҷумҳурии Тоҷикистон аз 10 марти 

соли 2016, №647 дар таҳрири нав қабул карда шуд.  

Дар Низомномаи мазкур талаботи банди болозикр ба инобат гирифта 

шудааст. Озмун барои ишғоли мансабҳои холии маъмурии хизмати давлатӣ бо 

мақсади таъмини баробарии шаҳрвандони Ҷумҳурии Тоҷикистон, хизматчиёни 

давлатии маъмурӣ, интихоб ва ҷобаҷогузории кадрҳои баландихтисос ва 

салоҳиятнок ба хизмати давлатӣ, инчунин таъмини баландравии мансабии 

хизматчиёни давлатӣ гузаронида мешавад. Дар ин Низомнома ба ҷойи ду озмун–

кушода (барои ҳама шаҳрвандон) ва дохилӣ (барои пешравии мансабӣ дар 

мақомоти давлатӣ) танҳо намуди кушодаи озмун барои ҳамаи шаҳрвандон ва 

хизматчиёни давлатӣ пешбинӣ гардидааст.  

         Низомномаи нав инчунин як қатор фарқиятҳои дигарро, ки дар Низомномаи 

қаблӣ пешбинӣ нашуда буданд, муқаррар менамояд: 

        -бо мақсади таъмини шаффофият ва воқеъбинона, ҷалби васеи шаҳрвандон 

ба хизмати давлатӣ эълон дар бораи гузаронидани озмун инчунин дар сомонаи 

Агентии хизмати давлатӣ ҷойгир карда мешавад (дар ин сомона ҳамаи эълонҳои 

мақомоти давлатӣ дар бораи озмун ҷамъ карда мешавад); 

        -номзадҳо барои иштирок дар озмун метавонанд ҳуҷҷатҳои худро ба таври 

электронӣ пешниҳод намоянд; 

        -дар рафти суҳбат бо номзад воситаҳои техникии сабт истифода карда 

мешавад. 

         Дар Низомномаи мазкур ҳамчунин талаботи дигари СҲИР оид ба имконияти 

истифода аз таҷҳизоти техникӣ, сабт намудани рафти суҳбат ва дар протоколи 

ҷаласаи ҷамъбастии комиссияи озмун қайд кардани ин раванд пешбинӣ шудааст.  

Бо Фармони Президенти Ҷумҳурии Тоҷикистон аз 18 феврали соли 2020, 

№1458 ба Низомномаи мазкур бо мақсади тақвияти раванди интихоби кадрҳои 

соҳаи хизмати давлатӣ бо роҳи арзёбии сифатҳои касбӣ ва қобилияти кории 

довталабон, алоқаманд намудани Низомномаи мазкур бо дигар санадҳои меъёрии 

ҳуқуқӣ оид ба идоракунии захираҳои инсонӣ, инчунин пешгирии зуҳуроти 

коррупсионӣ ҳангоми интихоби хизматчиёни давлатӣ ва ҷобаҷогузории кадрҳо 

тағйиру иловаҳо ворид карда шуд.   

Дар тағйиротҳои мазкур ҳолатҳои кам намудани асосҳои бе озмун ба 

мансабҳои холӣ таъин кардани шаҳрвандон, тақвияти ба роҳ мондани санҷишҳои 

тестӣ бо мақсади таъмини шаффофияти бештар ҳангоми баргузории озмунҳо ва 

пешбинӣ намудани расмиёте, ки холисӣ ва беғаразиро дар ҷараёни баҳогузории 

довталабон таъмин мекунад, ба инобат гирифта шудаанд.  

Ҷиҳати баланд бардоштани сатҳи касбии хизматчиёни давлатӣ ва 

мувофиқати хизматчиёни давлатии маъмурӣ ба мансабҳои давлатии хизмати 

давлатӣ бо фармоиши Агентии хизмати давлатӣ аз 24 августи соли 2011, №153 

“Дастурамали талаботи тахассусӣ барои хизматчиёни давлатии маъмурии 

Ҷумҳурии Тоҷикистон” тасдиқ гардида, дар Вазорати адлияи Ҷумҳурии 

Тоҷикистон аз 26 сентябри соли 2011, №436 ба қайди давлатӣ гирифта шудааст. 

         Шаҳрвандон дар асоси қонунгузорӣ тибқи ҳамин талабот ба хизмати давлатӣ 

қабул карда мешаванд. 

Бо мақсади иҷрои дастури Роҳбари Дастгоҳи иҷроияи Президенти 

Ҷумҳурии Тоҷикистон аз 25 ноябри соли 2017, №23684/10-15.2 Агентии хизмати 

давлатӣ мониторинги ишғолкунандагони мансаби сармутахассиси (муҳандиси 

заминсози) ҷамоатҳои шаҳраку деҳоти шаҳру ноҳияҳоро вобаста ба ҳар як шаҳру 

ноҳия дар алоҳидагӣ баргузор намуд. 

Мувофиқи таҳлилҳои Агентии хизмати давлатӣ то 1 декабри соли 2017 дар 

430 ҷамоатҳои шаҳраку деҳот 430 воҳиди кории мансабҳои сармутахассис 

(муҳандиси заминсоз) мавҷуд буда, аз он 111 ҷой холӣ мебошад.  

Зимни интихоби кадрҳои соҳа дар ҷамоатҳои шаҳраку деҳот ҳолатҳои ба 

инобат нагирифтани муқаррароти Дастурамали талаботи тахассусӣ барои 

хизматчиёни давлатии маъмурии Ҷумҳурии Тоҷикистон мушоҳида  гардид.  

Чунончи, аз 319 нафар хизматчиёни давлатӣ, ки дар мансаби 

сармутахассиси (муҳандиси заминсози) ҷамоатҳои шаҳраку деҳот фаъолият 

доранд, танҳо 102 нафар ихтисоси ба талаботи тахассусӣ мувофиқ, яъне бо 

ихтисоси муҳандис-заминсоз, агроном, муҳандис-мелиоратор, геодезия, танзими 

замин, агрокимиё ва хокшиносӣ,  мелиоратсия, таҷдидсозӣ ва ҳифзи замин 

фаъолият дошта, ба талаботи тахассусӣ мувофиқат мекунанд.  

Агентии хизмати давлатӣ ҷиҳати татбиқи самарабахши технологияҳои 

кадрӣ зимни интихоб ва ҷобаҷогузории кадрҳои соҳаи идораи замин ва пешгирӣ 

намудани ҳолатҳои бе риояи талаботи тахассусӣ таъин кардани хизматчиёни 

давлатӣ ба мансаби мазкур ба мақомоти иҷроияи ҳокимияти давлатии шаҳру 

ноҳияҳо пешниҳод ирсол намуд, ки зимни баррасии он дар соли 2018 бо қарорҳои 

раисони ҷамоатҳои шаҳраку деҳот қарорҳои қаблии ба вазифа таъин намудан 

бекор карда шуда, 143 нафар сармутахассиси (муҳандиси заминсози) ҷамоатҳои 

шаҳраку деҳот аз мансаби ишғолнамуда озод гардиданд.   

Ҳамчунин, вобаста ба рафти иҷро ва риояи якхелаи санадҳои меъёрии 

ҳуқуқӣ  ҷиҳати татбиқи самарабахши  технологияҳои кадрӣ зимни  интихоб ва 

ҷобаҷогузории кадрҳои соҳаи дин, танзими анъана ва ҷашну маросим, баланд 

бардоштани сатҳи самаранокии фаъолияти онҳо ва пешгирӣ намудани ҳолатҳои 

бе риояи талаботи тахассусӣ таъин намудан ба мансаби сармутахассиси дин, 

танзими  анъана ва ҷашну маросими ҷамоатҳои шаҳрак ва деҳот аз тарафи 

Агентии хизмати давлатӣ аз 17 апрели соли 2018, №04-585 мониторинги 

ишғолкунандагони мансаби мазкур гузаронида шуд. 

Мувофиқи таҳлилҳои Агентии хизмати давлатӣ то 1 апрели соли 2018 дар 

ҷамоатҳои шаҳраку деҳот 430 воҳиди кории сармутахассисони дин, танзими 

анъана ва ҷашну маросим мавҷуд буда, аз он 57 мансаб холӣ буда, ҷиҳати ҷалби 

мутахассисони лаёқатманд ба мансабҳои зикршуда чораҳои саривақтӣ андешида 

нашудаанд. 

Муайян гардид, ки аз 373 нафар хизматчиёни давлатӣ, ки дар мансаби 

сармутахассисони дин, танзими анъана ва ҷашну маросими ҷамоатҳои шаҳраку 

деҳот фаъолият доранд, танҳо 137 нафар ихтисоси ба талаботи тахассусӣ мувофиқ 

доранд.  

Бо пешниҳоди Агентии хизмати давлатӣ 88 нафар сармутахассисони дин, 

танзими анъана ва ҷашну маросими ҷамоатҳои шаҳрак/деҳот бинобар мувофиқат 

накардан ба талаботи тахассусӣ дар давраи моҳҳои март-декабри соли 2018 аз 

мансабҳои ишғолнамуда озод карда шуданд.  

Вобаста ба ҳалли масъалаи мазкур  ба фармоишҳои директори Агентии 

хизмати давлатӣ аз 22 майи соли 2018, №92 “Дастурамали намунавии мансабии 

сармутахассиси (муҳандиси заминсози) ҷамоати шаҳраку деҳот” ва аз 28 сентябри 

соли 2018, №199 “Дастурамали  намунавии мансабии сармутахассиси дин, 

танзими  анъана ва ҷашну маросими шаҳраку деҳот” тасдиқ карда шуда, барои 

корбарии минбаъда ба маrомоти давлатb ирсол гардид. 

Дар соли 2018 109 нафар кадрҳои роҳбарикунанда (мақомоти марказӣ 98 

нафар, маҳаллӣ 11 нафар) ба ротатсия фаро гирифта шуданд. Таҳлили ҳолат 

нишон медиҳад, ки дар Вазорати адлия, Кумитаи ҳифзи муҳити зист, Хадамоти 

давлатии назорат ва танзим дар соҳаи нақлиёт,  Агентии стандартизатсия, 

метрология, сертификатсия ва нозироти савдо, Кумитаи андоз, Агентии суғуртаи 

иҷтимоӣ ва нафақа ҳолатҳои бе риояи муқаррароти талаботи Қоидаҳои мазкур ба 

ҷойивазкунӣ фаро гирифта шудани хизматчиёни давлатӣ ҷой доранд. 

Аз ҷамъбасти ҳолати ҷойивазкунӣ муайян карда шуд, ки ба ҳолати 1 январи 

соли 2019 дар мақомоти давлатӣ ба истиснои ишғолкунандагони мансабҳои сиёсӣ 

400 нафар хизматчии давлатии ба ротатсия фарогирифташаванда фаъолият дошта, 

аз онҳо 253 нафар ба мақомоти марказӣ (бо сохторҳои маҳаллӣ) ва 147 нафар ба 

мақомоти маҳаллӣ рост меояд. Аз ин ҳайат 321 нафар (200 нафар дар мақомоти 

марказӣ, 121 нафар дар мақомоти маҳаллӣ) зиёда аз 5 сол, 62 нафар (39 нафар дар 

мақомоти марказӣ, 23 нафар дар мақомоти маҳаллӣ) зиёда аз 10 сол ва 17 нафар 

(14 нафар дар мақомоти марказӣ, 3 нафар дар мақомоти маҳаллӣ) бештар аз 15 сол  

фаъолият доранд. 

Бо мақсади таҳлили фаъолият дар ин самт бо пешниҳоди Агентии хизмати 

давлатӣ Қоидаҳои гузаронидани ҷойивазкунии (ротатсияи) кадрҳои 

роҳбарикунандаи хизмати давлатии Ҷумҳурии Тоҷикистон бо фармони 

Президенти Ҷумҳурии Тоҷикистон аз 22 июли соли 2019, №1328 дар таҳрири нав 

тасдиқ карда шуда, айни замон фаъолияти мақомоти давлатӣ мувофиқи он ба роҳ 

монда шудааст. 

Андешидани ин тадбирҳо ба таъмини иҷрои Консепсияи ташаккули 

Ҳукумати электронӣ замина гузошта, барои аз байн бурдани бархурди манфиатҳо 

дар хизматӣ давлатӣ ва бартараф намудани хавфҳои коррупсионӣ мусоидат 

намуд.    

  Банди 38 “Мониторинги натиҷаҳои иҷрои Қоидаҳои баҳодиҳии фаъолияти 

хизматчиёни давлатӣ дар низоми хизмати давлатии шаҳрвандӣ, хизмати давлатии 

мақомоти ҳифзи ҳуқуқ, хизмати давлатии ҳарбӣ”-ро  пешбинӣ намудааст. 

 Аз ҷониби Агентии хизмати давлатии назди Президенти Ҷумҳурии 

Тоҷикистон, ки иҷрокунандаи аосии ин банд мебошад, ҳар сол натиҷаи ҳолати 

баҳодиҳии хизматчиёни давлатӣ мавриди таҳлил қарор дода мешавад.  

Масалан, дар соли 2014 аз шумораи 18585 хизматчиёни давлатии 

амалкунанда 15658 ё 84,2 фоиз ба баҳодиҳӣ фаро гирифта шуда, ба мақсад пурра 

ноил шудаанд ё баробар ба баҳои «5» аъло 1640 нафар ё 10,4 фоиз, ба мақсад ба 

истиснои кам ноил шудаанд ё баробар ба баҳои «4» хуб 11275 нафар ё 72,0 фоиз, 

ба мақсад қисман ноил гардидаанд ё баробар ба баҳои «3»  2742 нафар ё 17,5 фоиз 

ва ба мақсад ноил нагардидаанд ё баробар ба баҳои «2»  1 нафар ё 0,01 фоиз 

баҳогузорӣ шудаанд. 

Дар соли 2015 аз шумораи 18902 хизматчиёни давлатии амалкунанда  

«15046» нафар ё 79,6 фоиз ба баҳодиҳӣ фаро гирифта шуда, ба мақсад пурра ноил 

шудаанд ё баробар ба баҳои «5» аъло 1921 нафар ё 12,7 фоиз, ба мақсад ба 

истиснои кам ноил шудаанд ё баробар ба баҳои «4» хуб 10432 нафар ё 69,3 фоиз, 

ба мақсад қисман ноил гардидаанд ё баробар ба баҳои «3» 2678 нафар ё 17,8 фоиз 

ва ба мақсад ноил нагардидаанд ё баробар ба баҳои «2» 15 нафар ё 0,10 фоиз 

баҳогузорӣ шудаанд. 

Соли 2016 аз шумораи 19007 хизматчиёни давлатии амалкунанда-15904 

нафар ё 83,6 фоиз ба баҳодиҳӣ фаро гирифта шуда, ба мақсад пурра ноил шудаанд 

ё баробар ба баҳои «5» аъло 2029 нафар ё 12,7 фоиз, ба мақсад ба истиснои кам 

ноил шудаанд ё баробар ба баҳои «4» хуб 10875 нафар ё 68,3 фоиз, ба мақсад 

қисман ноил гардидаанд ё баробар ба баҳои «3» 2982 нафар ё 18,7 фоиз ва ба 

мақсад ноил нагардидаанд ё баробар ба баҳои «2» 18 нафар ё 0,11 фоиз 

баҳогузорӣ гардидаанд. 

Дар соли 2017 аз шумораи 19382 хизматчиёни давлатии амалкунанда  16032 

нафар ё 82,7 фоиз ба баҳодиҳӣ фаро гирифта шуда, ба мақсад пурра ноил шудаанд 

ё баробар ба баҳои «5» аъло 2123 нафар ё 13,2 фоиз, ба мақсад ба истиснои кам 

ноил шудаанд ё баробар ба баҳои «4» хуб 11119 нафар ё 69,3 фоиз, ба мақсад 

қисман ноил гардидаанд ё баробар ба баҳои «3» 2785 нафар ё 17,3 фоиз ва ба 

мақсад ноил нагардидаанд ё баробар ба баҳои «2» 5 нафар ё 0,03 фоиз баҳогузорӣ 

шудаанд. 

Соли 2018 аз шумораи 19119 нафар хизматчиёни давлатӣ фаъолияти 15958 

нафар ё 83,5 фоиз  ба баҳодиҳӣ фаро гирифта шуда, ба мақсад пурра ноил 

шудаанд ё баробар ба баҳои «5» (аъло) - 1866 нафар ё 5,4 фоиз, ба мақсад бо 

истиснои кам ноил шудааст ё баробар ба баҳои «4» (хуб)  - 11132 нафар ё 69,7 

фоиз, ба мақсад қисман ноил гардидаанд ё баробар ба баҳои «3» (қаноатбахш) - 

2959 нафар ё 18,5 фоиз, ба мақсад ноил нагардидаанд ё баробар ба баҳои «2» 

(ғайриқаноатбахш) - 1 нафар ё 0,01 фоиз баҳогузорӣ гардидаанд. 

Натиҷа нишон медиҳад, ки дар соли 2019 аз шумораи 18517 нафар 

хизматчиёни давлатӣ фаъолияти 15718 нафар ё 84,8 фоиз  ба баҳодиҳӣ фаро 

гирифта шуда, ба мақсад пурра ноил шудаанд ё баробар ба баҳои «5» (аъло) – 

1921 нафар ё 12,2 фоиз, ба мақсад бо истиснои кам ноил шудааст ё баробар ба 

баҳои «4» (хуб)  - 11346 нафар ё 72,1 фоиз, ба мақсад қисман ноил гардидаанд ё 

баробар ба баҳои «3» (қаноатбахш) - 2449 нафар ё 15,5 фоиз, ба мақсад ноил 

нагардидаанд ё баробар ба баҳои «2» (ғайриқаноатбахш) - 2 нафар ё 0,01 фоиз 

баҳогузорӣ шудаанд. 

Муайян карда шуд, ки дар солҳои 2013 3746 нафар ё 20,0 (2014-301 нафар ё 

1,6 фоиз, 2015-420 нафар ё 2,2 фоиз, 2016-434 нафар ё 2,3 фоиз, 2017-409 нафар ё 

2,1 фоиз, 2018-448 нафар ё 2,3 фоиз, 2019-455 нафар ё 2,8 фоиз бо асосҳои 

муқаррарнамудаи қонунгузорӣ - рухсатии нигоҳубини кӯдак, рухсатии таҳсил, 

сафарҳои хизматӣ, беморӣ, расидан ба синни ниҳоӣ то шаш моҳ фаъолият 

надоштан дар мансаби ишғолнамуда ба баҳодиҳӣ фаро гирифта нашудаанд.  

Бо мақсади такмили фаъолияти мазкур бо пешниҳоди Агентии хизмати 

давлатӣ бо фармони Президенти Ҷумҳурии Тоҷикистон аз 22 июли соли 2019, 

№1328 Қоидаҳои гузаронидани баҳодиҳии фаъолияти хизматчии давлатии 

Ҷумҳурии Тоҷикистон, ки бо фармони Президенти Ҷумҳурии Тоҷикистон аз 18 

феврали соли 2011, №1018 тасдиқ карда шуда буд, аз эътибор соқит дониста 

шуда, санади мазкур дар таҳрири нав қабул гардид. 

Мақомоти давлатӣ шурӯъ аз соли 2020 баҳодиҳии кормандони худро дар 

асоси Қоидаҳои нав роҳандозӣ  намуда истодаанд.  

Дар натиҷаи роҳандозӣ гардидани баҳодиҳии фаъолияти хизматчиёни 

давлатӣ шаффофияти фаъолияти онҳо таъмин гардида, самаранокии натиҷаи 

кории онҳо мавриди таҳлилҳои амиқ қарор гирифт, ки ин раванд ба баланд 

гардидани масъулияти касбии хизматчиёни давлатӣ заминаи мустаҳкам  гузошт.    

Дар банди 39 Нақшаи чорабиниҳои татбиқи Стратегия “Татбиқи муқаррароти 

Қонуни Ҷумҳурии Тоҷикистон «Дар бораи Низоми мақомоти идоракунии 

давлатии Ҷумҳурии Тоҷикистон», амалисозии тадбирҳо ҷиҳати ҷорӣ намудани 

назорати дохилӣ дар мақомоти иҷроияи марказии ҳокимияти давлатӣ” пешбинӣ 

гардидааст.  

Мониторинги иҷрои ин банд, ки баҳри таъмин намудани иҷрои муқаррароти 

Қонуни мазкур бо мақсади аз байн бурдани бархӯрди манфиатҳо ва дигар 

омилҳои бавуҷудоварандаи ҳолатҳои коррупсионӣ дар хизмати давлатӣ пешбинӣ 

шудааст, нишон дод, ки аз ҷониби Агентии хизмати давлатии назди Президенти 

Ҷумҳурии Тоҷикистон дар асоси дастури муовини Сарвазири Ҷумҳурии 

Тоҷикистон таҳияи лоиҳаҳои санадҳои меъёрии ҳуқуқиро бо мақсади иҷрои 

моддаҳои  7, 17 ва 20 Қонуни Ҷумҳурии Тоҷикистон «Дар бораи Низоми 

идоракунии давлатии Ҷумҳурии Тоҷикистон» ба нақша гирифта шудааст. 

Ҷиҳати иҷрои моддаи 17 Қонуни Ҷумҳурии Тоҷикистон «Дар бораи Низоми 

мақомоти идоракунии давлатии Ҷумҳурии Тоҷикистон», лоиҳаи Қарори 

Ҳукумати Ҷумҳурии Тоҷикистон «Дар бораи Дастури методӣ оид ба таҳияи 

низомномаҳои Дастгоҳи марказӣ, воҳидҳои сохтории он ва воҳидҳои тобеи 

мақоми иҷроияи марказии ҳокимияти давлатӣ» таҳия гардида, аз 04 сентябри соли 

2014, таҳти №579  қабул шудааст. 

Бо Фармони Президенти Ҷумҳурии Тоҷикистон аз 19 ноябри соли 2013, №12 

Сохтори мақомоти иҷроияи ҳокимияти давлатии Ҷумҳурии Тоҷикистон тасдиқ 

карда шуд, ки зарурати аз нав таҳия ва тасдиқ намудани низомнома, сохтори 

дастгоҳи марказӣ ва нақшаи идоракунии мақомоти давлатиро  тақозо мекард. 

Мувофиқи талаботи қарори Ҳукумати Ҷумҳурии Тоҷикистон аз 4 сентябри 

соли 2014, №179 «Дар бораи Дастури методӣ оид ба таҳияи низомномаҳои 

дастгоҳи марказӣ, воҳидҳои сохтории он ва воҳидҳои тобеи мақомоти иҷроияи 

марказии ҳокимияти давлатӣ» дар вазорату идораҳо низомномаҳои дастгоҳҳои 

марказӣ ва воҳидҳои сохторӣ аз нав таҳия ва тасдиқ шудаанд. 

Дар Агентии хизмати давлатӣ масъалаи назорати дохилӣ ва пешгирии 

коррупсия ба шуъбаи таъминоти ҳуқуқӣ ва назорат вогузор карда шуда, онҳо дар 

низомномаи он бо қарори ҳайати мушовара ва фармоиши Агентии хизмати 

давлатӣ аз 27 апрели соли 2015, №42  ворид карда шуданд. 

Ҳамчунин дар дастурамалҳои мансабии кормандони шуъба оид ба 

пешгирии коррупсия уҳдадориҳо пешбинӣ карда шудаанд. 

Дар дигар мақомоти давлатӣ низ ҷиҳати иҷрои банди мазкур корҳои муайян 

ба анҷом расонида шудаанд. 

Агентии омор вобаста ба масъалаи мазкур иттилоъ медиҳад, ки  назорати 

дохилӣ аз ҷониби воҳидҳои сохтории дахлдори Агентӣ дар доираи низомномаҳои 

онҳо амалӣ карда мешавад. Аз ҷумла, риояи қонунҳо ва дигар санадҳои меъёрии 

ҳуқуқӣ дар соҳаи фаъолият ба зиммаи бахши ҳуқуқ, ҳифзи молу мулк аз назорати 

хароҷотҳо, расонидани зарар бинобар истифодаи ғайримақсаднок, идоракунии 

бесалоҳият ва дигар сабабҳои шабеҳ ба зиммаи шуъбаи молия ва ҳисобот, 

ҷамъоварӣ, нигоҳдошт ва ба иттилои омма расонидани маълумоти саҳеҳ, 

саривақтӣ ва боэътимод оид ба фаъолият ба зиммаи бахши умумӣ ва корҳо 

вогузор гардидааст.   

Дар Вазорати рушди иқтисод ва савдо риояи қонунҳо ва дигар санадҳои 

меъёрии ҳуқуқӣ дар соҳаи фаъолият ба зиммаи Раёсати таъминоти ҳуқуқӣ, ҳифзи 

молу мулк аз хароҷотҳои зиёд, расонидани зарар бинобар истифодаи 

ғайримақсаднок, идоракунии бесалоҳият ва дигар сабабҳои шабеҳ ба зиммаи 

Раёсати молиявию баҳисобгирӣ, ҷамъоварӣ, нигоҳдошт ва ба иттилои омма 

расонидани маълумоти саҳеҳ, саривақтӣ ва боэътимод оид ба фаъолият ба зиммаи 

шуъбаи умумӣ ва бахши назорати Раёсати котибот вогузор мебошад.  

           Дар вазоратҳои тандурустӣ ва ҳифзи иҷтимоии аҳолӣ,  меҳнат, муҳоҷират 

ва шуғли аҳолӣ, фарҳанг, кишоварзӣ, кумитаи давлатии идораи замин ва геодезӣ, 

кумитаҳои ҳолатҳои фавқулодда ва мудофиаи гражданӣ, кор бо занон ва оила, 

ҳифзи муҳити зист, меъморӣ ва сохтмон  ва Агентии суғуртаи иҷтимоӣ ва нафақа 

ҷиҳати ҷорӣ намудани назорати дохилӣ тадбирҳо андешида шуда, дар баъзеи онҳо 

шуъбаи аудити дохилӣ ташкил гардидааст. 

         Дар дигар мақомоти иҷроияи марказии ҳокимияти давлатӣ низ сохторҳои 

назораткунанда мавҷуданд, аз ҷумла дар Кумитаи давлатии сармоягузорӣ ва 

идораи амволи давлатӣ-шуъбаи умумӣ ва назорат, Агентии давлатии ҳифзи 

иҷтимоии аҳолии Вазорати тандурустӣ ва ҳифзи иҷтимоии аҳолӣ шуъбаи назорат 

ва коргузорӣ ташкил карда шудааст. 

         Инчунин дар дастгоҳи раисони вилоят воҳиди сохтории бахши назорат, 

дастгоҳи раиси шаҳри Душанбе, дастгоҳҳои раисони шаҳру ноҳияҳо, ки аз 20 

воҳиди корӣ таъсис ёфтаанд, шуъбаи назорат ва дар дигар дастгоҳҳои раисони 

шаҳру ноҳияҳо шуъба ё бахши умумӣ, назорат ва муроҷиати шаҳрвандон амал 

мекунанд. 

         Илова бар ин, дар вазоратҳои адлия, нақлиёт, энергетика ва захираҳои об,  

саноат ва технологияҳои нав, корҳои дохилӣ, мудофиа, Кумитаи давлатии 

амнияти миллӣ, Кумитаи рушди маҳал, агентиҳои хариди давлатии мол, кор ва 

хизматрасонӣ, хоҷагии ҷангал, беҳдошти замин ва обёрӣ, таъмини амволи махсус, 

захираҳои моддии давлатӣ, хадамотҳои алоқа, гумрук, зиддиинҳисорӣ, назорати 

давлатии бехатарии корҳо дар саноат ва соҳаи кӯҳкорӣ, кумитаҳои телевизион ва 

радио, дин, танзими анъана ва ҷашну маросим, кор бо ҷавонон ва варзиш, забон ва 

истилоҳот, саридораҳои геология, ҳифзи сирри давлатӣ назорати дохилӣ дар 

шакли гузаронидани корҳои фаҳмондадиҳӣ, ташкил ва гузаронидани 

машғулиятҳои идоравӣ, таҳия ва тасдиқи барномаи идоравии зиддикоррупсионӣ, 

баргузории суҳбат – лексияҳо бо иштироки намояндагони Агентии назорати 

давлатии молиявӣ ва мубориза бо коррупсия дар баробари ҷорӣ гардидани низоми 

идоравӣ татбиқ гардидааст. 

          Ҳамин тариқ, маълум гардид, ки дар вазорату идораҳо назорати дохилӣ бо 

тарзҳои гуногун ба роҳ монда шуда, мониторинги он ва самараи фаъолият низ дар 

сатҳи гуногун мушоҳида мегардад. 

 Банди 40 “Таҷдиди назар намудани Консепсияи музди меҳнатро дар хизмати 

давлатӣ” пешбинӣ намудааст. 

Вобаста ба иҷрои ин банд, ки ҳадафи он ҳавасмандгардонии хизматчиёни 

давлатӣ ва беҳтар намудани вазъи иҷтимоии хизматчиёни давлатӣ мебошад, қайд 

намудан лозим аст, ки барои ташаккули механизми муносиби таъмини музди 

меҳнат ва дар амал татбиқ намудани  ислоҳот дар низоми музди меҳнат, инчунин 

ҷиҳати ҳавасмандсозӣ ва батанзимдарории ҳифзи иҷтимоии кормандони вазорату 

идораҳо, корхонаҳо, муассисаҳо ва ташкилотҳои Ҷумҳурии Тоҷикистон бо 

Қарори Ҳукумати Ҷумҳурии Тоҷикистон аз 5 марти соли 2008, №98 Консепсияи 

ислоҳоти музди меҳнат дар Ҷумҳурии Тоҷикистон тасдиқ гардид. 

Мақсади Консепсия ба ташкили усули пардохти музди меҳнат, 

ҳавасмандгардонии саҳми ҳар як корманд дар баланд бардоштани маҳсулнокии  

меҳнат, сатҳи музди меҳнат ҷиҳати афзоиши самаранокии истеҳсолот, таъмини 

ҳавасмандии моддии кормандон, баланд бардоштани ҷолибияти хизмати давлатӣ, 

таҳияи шартҳо ва муайянкунии андозаи изофапулиҳо барои комёбиҳои алоҳидаи 

мутахассисон нигаронида шудааст. 

Бо мақсади баланд бардоштани сатҳи ҳифзи иҷтимоии аҳолӣ ва зиёд 

намудани маоши амалкунандаи вазифавии кормандони муассисаю ташкилотҳои 

буҷетӣ ва барои марҳила ба марҳила иҷро гардидани талаботи Консепсияи мазкур 

фармонҳои Президенти Ҷумҳурии Тоҷикистон аз 20 июни соли 2008, №480, аз 6 

сентябри соли 2010, №923, аз  2 августи соли 2011, №1126, аз 13 августи соли 

2012, №1313, аз 14 августи соли 2013, №1493 ва аз 6 июни соли 2016, №697 ба 

тасвиб расида, ҷиҳати иҷрои онҳо қарорҳои Ҳукумати Ҷумҳурии Тоҷикистон аз 2 

октябри соли 2010, №526, аз 18 августи соли 2011, №387, аз 31 августи соли 2012, 

№461, аз 23 августи соли 2013, №371 ва аз 21 июни соли 2016, №259 қабул 

гардиданд.  

Дар асоси Фармони Президенти Ҷумҳурии Тоҷикистон аз 2 августи соли 

2011, №1126 «Дар бораи тадбирҳои тақвият додани сатҳи ҳифзи иҷтимоии аҳолӣ 

ва зиёд намудани маоши амалкунандаи вазифавии кормандони муассисаю 

ташкилотҳои буҷетӣ, андозаи нафақа ва стипендия» аз 1 сентябри соли 2011 

Ҷадвали ягонаи тарифии пардохти музди меҳнати хизматчиёни давлатӣ барои 

ҳамаи мақомоти давлатӣ, мақомоти иҷроияи маҳаллии ҳокимияти давлатӣ, 

мақомоти худидоракунии шаҳрак ва деҳот ҷорӣ гардида, андозаи маоши заминавӣ 

350 сомонӣ муқаррар карда шуд. 

Минбаъд ҳам зиёд кардани музди меҳнати хизматчиёни давлатӣ идома дода 

шуда, дар асоси Фармони Президенти Ҷумҳурии Тоҷикистон аз 14 августи соли 

2013, №1493 «Дар бораи тадбирҳои тақвият бахшидани сатҳи ҳифзи иҷтимоии 

аҳолӣ ва зиёд намудани маоши амалкунандаи вазифавии хизматчиёни давлатӣ, 

кормандони муассисаю ташкилотҳои буҷетӣ, андозаи нафақа ва стипендия» аз 1 

сентябри соли 2013 андозаи маоши заминавӣ ҳамчун асоси коэффитсиентҳои 

тарифӣ барои хизматчиёни давлатии мансабҳои маъмурии категорияҳои олӣ, 1-4 

дар ҳаҷми 405 сомонӣ ва барои мансабҳои маъмурии категорияҳои 5-7 хизмати 

давлатӣ дар ҳаҷми 450 сомонӣ муқаррар гардид. Дар ин замина музди меҳнати 

хизматчиёни давлатии категорияҳои олӣ, 1-4 ба ҳисоби миёна ба андозаи 15,0 

фоиз ва категорияҳои 5-7 ба андозаи 29,0 фоиз фоиз зиёд карда шуд. 

Дар Паёми Асосгузори сулҳу ваҳдати миллӣ - Пешвои миллат, Президенти 

Ҷумҳурии Тоҷикистон, муҳтарам Эмомалӣ Раҳмон ба Маҷлиси Олии Ҷумҳурии 

Тоҷикистон аз 20 январи соли 2016 бо назардошти рушди иқтисодиёти мамлакат, 

идоракунии самараноки захираҳои молиявии давлатӣ ва ба эътидол овардани 

хароҷот ҷиҳати иҷрои тадбирҳои пешбининамудаи Паёми соли гузашта аз 1 июли 

соли 2017 марҳалаи навбатии зиёдшавии музди меҳнат масъалагузорӣ гардид.  

Дар робита ба ин Фармони Президенти Ҷумҳурии Тоҷикистон аз 6 июни 

соли 2016, №697 «Дар бораи тадбирҳои тақвият бахшидани сатҳи ҳифзи 

иҷтимоии аҳолӣ ва зиёд намудани маоши амалкунандаи вазифавии хизматчиёни 

давлатӣ, кормандони муассисаю ташкилотҳои буҷетӣ, андозаи нафақа ва 

стипендия» ба имзо расид.  

Мувофиқи он аз 1 июли соли 2016 андозаи маоши заминавӣ барои 

хизматчиёни давлатии мансабҳои маъмурии категорияҳои олӣ, 1-4 ба миқдори 

470 сомонӣ (16 фоиз зиёдтар аз андозаи маоши заминавии амалкунанда) ва барои 

мансабҳои маъмурии категорияҳои 5-7 ба қадри 520 сомонӣ (15,6 фоиз баландтар)  

муқаррар карда шудааст.  

Марҳилаи навбатии баланд бардоштани музди меҳнати хизматчиёни давлатӣ 

амалӣ карда шуда, мувофиқи фармони Президенти Ҷумҳурии Тоҷикистон аз 14 

августи соли 2018, №1084 «Дар бораи тадбирҳои тақвият бахшидани сатҳи ҳифзи 

иҷтимоии аҳолӣ ва зиёд намудани маоши амалкунандаи вазифавии хизматчиёни 

давлатӣ, кормандони муассисаю ташкилотҳои буҷетӣ, андозаи нафақа ва 

стипендия» аз 1 сентябри соли 2018 андозаи маоши заминавӣ барои хизматчиёни 

давлатии мансабҳои маъмурии категорияҳои олӣ, 1-4 540 сомонӣ (14,8 фоиз 

зиёдтар аз андозаи маоши заминавии амалкунанда) ва барои мансабҳои маъмурии 

категорияҳои 5-7 600 сомонӣ (15,3 фоиз баландтар) муқаррар карда шуд.  

Тамоили афзоиши музди меҳнати хизматчиёни давлатӣ сол аз сол мушоҳида 

мегардад. Масалан, музди меҳнати хизматчиёни давлатӣ дар солҳои 2005 - 143,30 

сомонӣ, 2006 - 208, 35 сомонӣ, 2007 - 356,37 сомонӣ, 2008 - 349, 64 сомонӣ, 2009 - 

430, 90 сомонӣ, 2010 - 647,31 сомонӣ, 2011 - 660, 62 сомонӣ, 2012 - 802,84 сомонӣ, 

2013 -861,55 сомонӣ ва дар соли 2014 - 1087, 21 сомониро ташкил медиҳад. 

Дар асоси Фармони Президенти Ҷумҳурии Тоҷикистон аз 4 августи соли 

2020, №1580 «Дар бораи тадбирҳои тақвият бахшидани сатҳи ҳифзи иҷтимоии 

аҳолӣ ва зиёд намудани маоши амалкунандаи вазифавии хизматчиёни давлатӣ, 

кормандони ташкилоту муассисаҳои буҷетӣ, андозаи нафақа ва стипендия»  

қарори Ҳукумати Ҷумҳурии Тоҷикистон аз 31 августи соли 2020, №469 «Дар 

бораи тадбирҳои амалишавии фармони Президенти Ҷумҳурии Тоҷикистон аз 4 

августи соли 2020, №1580» ба тасвиб расид, ки музди меҳнати хизматчиёни 

давлатӣ ба ҳисоби миёна ба андозаи 15 фоиз зиёд гардид. 

Тибқи Фармони мазкур андозаи маоши заминавӣ ҳамчун асоси 

коэффитсиентҳои тарифӣ барои хизматчиёни давлатии мансабҳои маъмурии 

категорияҳои олӣ, якум, дуюм, сеюм, чоруми хизмати давлатии мақомоти идораи 

давлатӣ, мақомоти иҷроияи маҳаллии ҳокимияти давлатӣ ва мақомоти 

худидоракунии шаҳрак ва деҳот дар ҳаҷми 620 сомонӣ ва барои мансабҳои 

маъмурии категорияҳои панҷум, шашум, ҳафтуми хизмати давлатии мақомоти 

зикргардида дар ҳаҷми 690 сомонӣ муқаррар карда шуд. 

Бо иҷро гардидани банди мазкур ҳавасмандгардонии хизматчиёни давлатӣ ва 

беҳтар намудани вазъи иҷтимоии онҳо таъмин гардид, ки ин раванд ба фаъолияти 

самараноки онҳо таъсирии мусбии худро расонид.    

 Банди 41 “Ба роҳ мондани омӯзиши иловагии қонунгузории 

зиддикоррупсионӣ, ташкили курсҳои таълимӣ барои хизматчиёни давлатӣ оид ба 

риояи одоби хизматӣ, бартараф намудани бархӯрди манфиатҳо ва тақвият 

бахшидан ба раванди муқовимат ба коррупсия”-ро пешбинӣ намудааст. 

Вобаста ба иҷрои ин банд, ки ҳадафи он пешгирии коррупсия дар байни 

хизматчиёни давлатӣ мебошад, қайд намудан лозим аст, ки  дар соли 2013 аз 

ҷониби Донишкадаи идоракунии давлатии назди Президенти Чумҳурии 

Тоҷикистон 11 курси такмили ихтисос ва 15 курси сайёр барои 1280 хизматчиёни 

давлатии мақомоти марказӣ ва маҳаллии ҳокимияти давлатӣ ташкил ва 

гузаронида шудааст.  

Дар давоми солҳои 2016-2017 бошад, ҷиҳати баланд бардоштани сатҳи 

ихтисосмандии хизматчиёни давлатӣ дар Донишкадаи идоракунии давлатӣ 1500 

нафар  хизматчиёни давлатӣ ба такмили ихтисос фаро гирифта шуданд. 

Дар курсҳои такмили ихтисос мавзӯъҳои «Асосҳои ҳуқуқии хизмати 

давлатии Ҷумҳурии Тоҷикистон», «Этика ва поквиҷдонӣ - фишанги пешгирии 

зуҳуроти зиддикоррупсионӣ дар хизмати давлатӣ», «Заминаҳои ҳуқуқии хизмати 

давлатӣ ва сиёсати зиддикоррупсионӣ дар Ҷумҳурии Тоҷикистон», «Имиҷи 

хизматчии давлатии Ҷумҳурии Тоҷикистон», «Одоби касбии хизматчии давлатӣ», 

«Коррупсия ҳамчун зуҳуроти иҷтимоӣ: мафҳум ва шаклҳои он», «Қонуни 

Ҷумҳурии Тоҷикистон «Дар бораи хизмати давлатӣ», «Ташаккули қонунгузории 

зиддикоррупсионӣ дар Ҷумҳурии Тоҷикистон» омӯзонида шуданд. Ҳамчунин, дар 

нақшаи курсҳои такмили ихтисоси хизматчиёни давлатӣ дар вилояти Хатлон дар 

санаи 9 - 11 ноябри соли 2017 барои раисони ҷамоатҳои вилояти Хатлон дар 

мавзӯи «Заминаҳои ҳуқуқии хизмати давлатӣ ва сиёсати давлатии 

зиддикоррупсионӣ дар Ҷумҳурии Тоҷикистон» машғулият гузаронида шудааст. 

Илова бар ин, дар ин марҳила бо мақсади баланд бардоштани сатҳи донишу 

малакаи хизматчиёни давлатӣ, хонишҳои идоравӣ дар мақомоти давлатӣ 

роҳандозӣ мегардад, ки барои баланд бардоштани тахассус ва малакаҳои касбии 

хизматчиёни давлатӣ дар самти ҳуқуқи дастрасӣ ба адолати судӣ, этикаи касбӣ ва 

шаффофият дар фаъолияти касбӣ мусоидат менамояд. 

Дар маҷмӯъ дар соли 2017 то имрӯз 14 маротиба дар курсҳои такмили 

ихтисоси хизматчиёни давлатӣ «Мизи муддавар» доир карда шуд, ки дар онҳо аз 

рӯи мавзӯъҳои «Сиёсати зиддикоррупсионӣ дар Ҷумҳурии Тоҷикистон: ҳолат ва 

дурнамо», «Этика ва поквиҷдонӣ дар хизмати давлатӣ», «Одоби касбии 

хизматчии давлатӣ», «Этика ва поквиҷдонӣ - фишанги пешгирии зуҳуроти 

коррупсионӣ», «Экстремизм ва оқибатҳои он», «Тарбияи ҷавонон дар рӯҳияи 

хештаншиносӣ ва ватандустӣ дар Ҷумҳурии Тоҷикистон», «Тафаккури нав дар 

фазои Истиқлолият» ва «Кодекси одоби хизматчии давлатӣ» муҳокимаҳои муфид 

доир гардиданд.  

Бо мақсади тақвият бахшидани масъулияти хизматчии давлатӣ ва 

самаранокии идоракунии хизмати давлатӣ, инчунин ҷиҳати таҳкими обрӯю 

эътибори ниҳоди хизмати давлатӣ бо фармони Президенти Ҷумҳурии Тоҷикистон 

аз 3 декабри соли 2015, №591 Кодекси одоби хизматчии давлатии Ҷумҳурии 

Тоҷикистон дар таҳрири нав ба тасвиб расид. 

Кодекси мазкур маҷмӯи меъёрҳо, принсипҳо ва қоидаҳои рафтори хизматӣ ва 

ғайрихизматии хизматчии давлатиро, ки сифатҳои ахлоқии фаъолияти касбӣ ва 

рафтори ӯро дар кор ва ҷомеа таҷассум намуда, ифодагари арзишҳои 

эътирофшудаи ахлоқи инсонӣ, талаботи маънавии ҷамъият нисбат ба хизматчии 

давлатӣ мебошанд, танзим менамояд. 

Мувофиқи банди 2 Кодекси мазкур шаҳрванди Ҷумҳурии Тоҷикистон, ки ба 

хизмати давлатӣ дохил мешавад, вазифадор аст талаботи онро ҳангоми амалӣ 

намудани фаъолияти хизматӣ ва ғайрихизматӣ риоя намояд.  

Илова бар ин, мутобиқи банди 22 Кодекси мазкур хизматчии давлатӣ бояд 

дар фаъолияти худ санъати сухан, қоидаҳои умумии муошират ва пӯшидани 

либосро мутобиқи расмиёти одоби корӣ риоя кунад. 

Таъмини омӯзиши Кодекси одоби хизматчии давлатии Ҷумҳурии Тоҷикистон 

дар вазорату идораҳо ва мақомоти иҷроияи маҳаллии ҳокимияти давлатӣ бо ҷалби 

мутахассисони Агентии хизмати давлатӣ ва Донишкадаи идоракунии давлатӣ, 

инчунин олимону хизматчиёни давлатии таҷрибадор амалӣ карда мешавад. 

 Ҳамчунин, дар ин давра бо дархости Агентии хизмати давлатӣ дар  курсҳои 

азнавтайёркунӣ ва такмили ихтисоси хизматчиёни давлатӣ дар Донишкадаи 

идоракунии давлатӣ мавзӯъҳои «Заминаҳои  ҳуқуқии хизмати давлатӣ дар 

Ҷумҳурии Тоҷикистон», «Кодекси одоби хизматчии давлатии Ҷумҳурии 

Тоҷикистон», «Этикаи соҳаи хизмати давлатӣ», «Одоби хизматчии давлатӣ», 

«Этика ва поквиҷдонӣ дар хизмати давлатӣ» ва ғайра омӯзонда шуданд. 

Дар давоми нимсолаи якуми соли 2018 дар 136 мақомоти давлатӣ 2280 

(мақомоти марказӣ-1113, мақомоти маҳаллӣ-1167) машғулияти идоравӣ, аз ҷумла 

1951 машғулият дар шакли лексия-суҳбат ва 329 машғулият дар шакли мизҳои 

мудаввар гузаронида шуд. 

Дар машғулиятҳо 106405 (занон-28296, ҷавонони то 35-сола-46739) нафар 

хизматчиёни давлатӣ иштирок намуданд. Аз ин теъдод иштироки 45163 (занон- 

13261, ҷавонони то 35- сола-23946) нафар ба мақомоти марказии ҳокимияти 

давлатӣ ва 61242 (занон-15035, ҷавонони то 35- сола- 22793) нафар ба мақомоти 

иҷроияи маҳаллии ҳокимияти давлатӣ рост меояд.  

Дар Нақшаи намунавии машғулиятҳои идоравии мақомоти давлатӣ омӯзиши 

мавзӯъҳо вобаста ба Кодекси одоби хизматчии давлатии Ҷумҳурии Тоҷикистон, 

ки бо фармони Президенти Ҷумҳурии Тоҷикистон аз 3 декабри соли 2015, №591 

тасдиқ шудааст, аз ҷумла  «Қоидаҳои рафтори хизматчии давлатӣ тибқи Кодекси 

одоби хизматчии давлатии Ҷумҳурии Тоҷикистон» пешбинӣ гардидааст. 

Вобаста ба масъалаи омӯзиши қонунгузории зиддикоррупсионӣ, оид ба 

риояи одоби хизматӣ давлатӣ, бартараф намудани бархӯрди манфиатҳо, этикаи 

касбии хизматчиёни давлатӣ ва тақвият бахшидан ба раванди муқовимат ба 

коррупсия дар курсҳои такмили ихтисос ва бозомӯзии хизматчиёни давлатӣ барои 

соли 2019 аз рӯйи модулҳои таълимии «Стратегияи муқовимат ба коррупсия дар 

Ҷумҳурии Тоҷикистон», «Арзишҳои ахлоқӣ ва пешгирии хавфҳои коррупсионӣ», 

«Коррупсия ҳамчун зуҳуроти иҷтимоӣ: манбаъ ва омилҳои он», «Қонунгузории 

Ҷумҳурии Тоҷикистон дар самти мубориза бо коррупсия», «Роҳҳои муқовимат бо 

коррупсия», «Кодекси одоби хизматчиёни давлатӣ» ва мавзӯҳои дигар аз тарафи 

ҳайати омӯзгорону профессорони Донишкада ва масъулони Маркази такмили 

ихтисоси кормандони мақомоти муборизабаранда бо коррупсия лексия-суҳбатҳо 

ба тартиби зерин гузаронида шудаанд: 

1. Аз 18 то 23 феврали соли 2019 курси такмили ихтисос барои хизматчиёни 

давлатии Хадамоти давлатӣ оид ба назорат дар соҳаи энергетика, аз рӯи барномаи 

«Заминаҳои ҳуқуқии хизмати давлатӣ ва идоракунии соҳаи энергетика» дар ҳаҷми 

46 соат, дар шаҳри Душанбе.  

2. Аз 11 то 13 апрели соли 2019 курси сайёри такмили ихтисос барои 

намояндагони мақомоти муборизабарада ба муқобили коррупсия (сохторҳои 

мақомоти Прокуратура, Вазорати корҳои дохилӣ, Кумитаи давлатии амнияти 

миллӣ ва Агентии назорати давлатии молиявӣ ва мубориза бо коррупсия) дар 

вилояти Хатлон (минтақаи Бохтар) аз рӯи барномаи «Сиёсати давлатии муқовимат 

бо коррупсия дар Ҷумҳурии Тоҷикистон» бо фарогирии 52 нафар, дар шаҳри 

Бохтар.   

3. Аз 13 то 18 майи соли 2019 курси такмили ихтисос барои кормандонии 

мақомоти муборизабарада ба муқобили коррупсия (сохторҳои мақомоти 

Прокуратураи генералӣ, Вазорати корҳои дохилӣ, Кумитаи давлатии амнияти 

миллӣ ва Агентии назорати давлатии молиявӣ ва мубориза бо коррупсия), аз рӯи 

барномаи «Сиёсати давлатии муқовимат бо коррупсия дар Ҷумҳурии Тоҷикистон» 

бо иштироки 80 нафар шунаванда дар заминаи Донишкада.   

4. Аз 27 то 29 майи соли  2019 курси сайёри такмили ихтисос барои 

намояндагони мақомоти муборизабарада ба муқобили коррупсия (сохторҳои 

мақомоти Прокуратура, Вазорати корҳои дохилӣ, Кумитаи давлатии амнияти 

миллӣ ва Агентии назорати давлатии молиявӣ ва мубориза бо коррупсия)-и шаҳри 

Душанбе ва ноҳияҳоии он, шаҳру ноҳияҳои тобеи ҷумҳурӣ, аз рӯи барномаи 

«Сиёсати давлатии муқовимат бо коррупсия дар Ҷумҳурии Тоҷикистон» бо 

фарогирии 38 нафар, дар шаҳраки оби Гарми шаҳри Роғун.   

5. Аз 17 то 19 июни соли 2019 курси сайёри такмили ихтисос барои 

намояндагони мақомоти муборизабарада ба муқобили коррупсия (сохторҳои 

мақомоти Прокуратура, Вазорати корҳои дохилӣ, Кумитаи давлатии амнияти 

миллӣ ва Агентии назорати давлатии молиявӣ ва мубориза бо коррупсия) дар 

вилояти Суғд, аз рӯи барномаи «Сиёсати давлатии муқовимат бо коррупсия дар 

Ҷумҳурии Тоҷикистон» бо фарогирии 36 нафар, дар шаҳри Гулистон.   

6. Аз 22 то 27 апрели соли 2019 курси сайёри бозомӯзӣ барои хизматчиённи 

давлатии ВМКБ, аз рӯйи барномаи «Асосҳои ҳуқукии хизмати давлатӣ» бо 

фарогирии 31 нафар, дар шаҳри Хоруғ. 

7.Аз 27 то 29 майи соли 2019 курси сайёри такмили ихтисос барои 

кормандони фурудгоҳхои ҷумҳурӣ, аз рӯйи барномаи «Этикаи касбӣ ва фарҳанги 

суханварӣ» бо фарогиирии 31 нафар, дар шаҳри Душанбе.  

8. Аз 24 то 29 июни соли 2019 курси такмили ихтисос барои хизматчиёни 

давлатии Хадамоти давлатӣ оид ба назорат дар соҳаи энергетика, аз рӯи барномаи 

«Заминаҳои ҳуқуқии хизмати давлатӣ ва идоракунии соҳаи энергетика» дар ҳаҷми 

46 соат, дар шаҳри Душанбе. 

Дар курсҳои мазкур баррасӣ ва омӯзиши мавзӯъҳои вобаста ба татбиқи 

«Стратегияи муқовимат бо коррупсия дар Ҷумҳурии Тоҷикистон» дар қатори 

дигар мавзӯъ ва масъалаҳои мубрам аз қабили «Алоқамандии коррупсия бо 

қонунигардонии даромадҳои бо роҳи ҷиноят бадастомада ва роҳҳои содир 

гардидани он», «Хусусиятҳои хоси тафтиши ҷиноятҳо дар соҳаи иқтисодиёт», 

«Рафъи ҳолатҳое, ки ба содир шудани ҷиноят ва дигар қонуншиканиҳо мусоидат 

мекунанд», «Омилҳои сар задани ҳолатҳои коррупсионӣ ва пешгирии онҳо дар 

мақомоти давлатӣ»,  Қонуни Ҷумҳурии Тоҷикистон «Дар бораи мубориза бар 

зидди коррупсия», «Таҷрибаи ҷаҳонии мубориза бо коррупсия». «Коррупсия 

ҳамчун зуҳуроти иҷтимоӣ: манбаъ ва омилҳои он» ва ғайра ба роҳ монда шуданд.  

Оид ба иҷрои банди мазкур ҳамзамон дар давраи ҳисоботӣ дар Донишкадаи 

такмили ихтисоси Вазорати адлияи Ҷумҳурии Тоҷикистон 9 курси такмили 

ихтисос, аз ҷумла барои кормандони Сарраёсати иҷрои ҷазои ҷиноятии Вазорати 

адлияи Ҷумҳурии Тоҷикистон 3 маротиба, кормандони Маркази ҷумҳуриявии 

экспертизаҳои судӣ ва криминалистӣ 1 маротиба, кормандони нотариати давлатии 

саридораи натариалии давлатии Вазорати адлияи Ҷумҳурии Тоҷикистон 2 

маротиба, кормандони бахши сабти асноди ҳолати шаҳрвандӣ 2 маротиба, 

инчунин 1 курси сайёри баландбардории савияи донишҳои ҳуқуқӣ дар ноҳияи 

Шаҳристон гузаронида шуд. Дар як вақт оид ба иҷрои нақша-чорабиниҳои 

татбиқи Стратегияи муқовимат ба коррупсия дар Ҷумҳурии Тоҷикистон барои 

солҳои 2013-2020 аз ҷониби устодони донишкада 215 мулоқоту вохӯрӣ  бо 

ташкилотҳо ҷиҳати тақвият бахшидан ба раванди муқовимат ба коррупсия ва 

пешгирии коррупсия дар асоси барномаи таълимӣ гузаронида шуд.  

Ҳамзамон дар китобхонаи донишкада бо фарогирии адабиёт оид ба 

коррупсия  гӯшаи  алоҳида таҳти унвони «Коррупсия–падидаи номатлуби ҷомеа» 

ташкил карда шудааст, ки ҳамарӯза ба амалишавии стратегияи мазкур мусоидат 

хоҳад кард. 

Дар солҳои 2013-2020 ва нуҳ моҳи соли 2020 дар Академияи идоракунии 

давлатӣ ба 265 курси омӯзишӣ 12012 нафар хизматчиёни давлатӣ фаро гирифта 

шудаанд, ки аз ин шумора 3416 нафар занон мебошанд. Дар тамоми курсҳои 

мазкур мавзӯъҳо оид ба масъалаҳои зиддикоррупсионӣ омӯзонда шудаанд.  

Банди 42 “Бо истифода аз таҷрибаи пешқадами дигар давлатҳо таҳия 

намудани методологияи гузаронидани тадқиқоти сотсиологии коррупсия ва 

пешниҳоди он ба Шӯрои миллии муқовимат ба коррупсияи Ҷумҳурии 

Тоҷикистон” пешбинӣ гардидааст. 

Вобаста ба иҷрои ин банд  бо мақсади иҷрои тавсияи 1.3 СҲИР, ки зарурати 

таҳия намудани методологияи мазкурро тақозо мекунад, қайд намудан лозим аст, 

ки  мувофиқи маълумотномаи Маркази тадқиқоти стратегии назди Президенти 

Ҷумҳурии Тоҷикистон айни замон Марказ тибқи методологияи коркадашуда 

фаъолият менамояд, ки он дар давоми чор тадқиқоти сотсиологӣ солҳои 2006, 

2010, 2011 ва 2015  мавриди истифода қарор гирифтааст. 

Дар соли 2018 методологияи тадқиқот (бо такя ба бардоштҳо аз тадқиқотҳои 

сотсиологии қаблии коррупсия ва зарурати иҷрои тавсияҳои Созмони Ҳамкории 

Иқтисодӣ ва Рушд барои Тоҷикистон дар доираи Нақшаи амалиёти Истамбулии 

Шабакаи мубориза зидди коррупсия барои давлатҳои Аврупои Шарқӣ ва Осиёи 

Марказӣ барои солҳои 2018-2019) такмил дода шуда, дар ин раванд фаъолияти 

гурӯҳи кории байниидоравӣ (аз ҷумла, намояндагони Агентии назорати давлатии 

молиявӣ ва мубориза бо коррупсияи Ҷумҳурии Тоҷикистон, Прокуратураи 

генералӣ, Маркази миллии қонунгузорӣ, Академияи илмҳои Тоҷикистон ва 

Донишгоҳи миллии Тоҷикистон) ба гурӯҳи тадқиқоти сотсиологӣ шомил карда 

шудаанд.  

Таҳлил нишон дод, ки методологияи гузаронидани тадқиқоти сотсиологии 

коррупсия пурра ба талаботи санадҳои меъёрии ҳуқуқии байналмиллалӣ мутобиқ 

гардонида шуда, барои гузаронидани тадқиқоти сотсиологӣ мутобиқ мебошад.    

Банди 43 “Дар се сол на камтар аз як маротиба гузаронидани тадқиқоти 

маҷмӯии сотсиологӣ оид ба коррупсия ва муқаррар намудани сатҳи он дар ҳамаи 

шохаҳои ҳокимияти давлатӣ дар ҳамкорӣ бо дигар мақомоти давлатӣ, 

намояндагони ташкилотҳои байналмилалӣ, ҷамъиятӣ ва истифодаи натиҷаи 

тадқиқот ҷиҳати муқаррар намудани сиёсати зиддикоррупсионӣ дар сатҳи 

умумидавлати”-ро  пешбинӣ намудааст.  

Вобаста ба иҷрои ин банд, бо мақсади ба самъи умум расонидани натиҷаҳо ва 

истифодаи он дар таҳрезӣ ва амалигардонии сиёсати зиддикоррупсионӣ, тибқи 

маълумотномаи Маркази тадқиқоти стратегии назди Президенти Ҷумҳурии 

Тоҷикистон  дар моҳи июли соли 2015 Марказ тадқиқоти сотсиологии 

коррупсияро оғоз намуда, дар охири соли 2015 онро ба итмом расонида, 

натиҷаҳои онро ба Ҳукумат ва мақомотҳои дахлдор пешниҳод намудааст.  

Илова бар ин, дар ҳамин замина тибқи дастури Директори Агентии назорати 

давлатии молиявӣ ва мубориза бо коррупсияи Ҷумҳурии Тоҷикистон аз 11 

феврали соли 2016 сохторҳои дахлдори Агентӣ барои гузаронидани тадқиқоти 

маҷмӯии сотсиологӣ оид ба вазъи коррупсия ва муқаррар намудани сатҳи он дар 

ҳамаи шохаҳои ҳокимияти давлатӣ вазифадор гардида, дар асоси талаботҳои 

зикргардида бо мақсади муайян  намудани сабаб ва шароитҳои бавуҷудоварандаи 

омилҳои коррупсионӣ ва дарёфти  роҳҳои босамари бартараф намудани онҳо дар 

давоми моҳҳои май-июни соли 2016 Агентии назорати давлатии молиявӣ ва 

мубориза бо коррупсияи Ҷумҳурии Тоҷикистон  пурсиши сотсиологиро оид ба 

арзёбии вазъи коррупсия дар Ҷумҳурии Тоҷикистон гузаронид. 

Дар пурсиши сотсиологӣ оид ба арзёбии вазъи коррупсия дар  Ҷумҳурии 

Тоҷикистон таҷрибаи Маркази тадқиқоти стратегии назди Президенти Ҷумҳурии 

Тоҷикистон вобаста ба гузаронидани тадқиқоти сотсиологӣ мавриди истифода 

қарор дода шуда, он дар ҳамкорӣ бо мақомоти давлатии идоракунӣ (дар сатҳи 

марказӣ – вазорату кумитаҳо, дар сатҳи минтақавӣ – мақомоти маҳаллии 

идоракунии вилоятҳо ва шаҳру ноҳияҳо), донишгоҳу донишкадаҳои кишвар, 

мақомоти иҷроияи маҳаллии ҳокимияти давлатӣ, мақомоти худидоракунии 

шаҳрак ва деҳот амалӣ карда шуд. 

Дар раванди ташкили тадқиқот тавсияҳои Созмони Ҳамкории Иқтисодӣ ва 

Рушд барои Тоҷикистон дар доираи Нақшаи амалиёти Истамбулии Шабакаи 

мубориза бо коррупсия барои кишварҳои Аврупои Шарқӣ ва Осиёи Марказӣ, аз 

ҷумла тавсияи 2 - «Баргузории мунтазами (на камтар аз як маротиба дар давоми се 

сол) тадқиқотҳои сотсиологии воридшавии коррупсия ба шохаҳои давлатдорӣ ва 

мақомоти  давлатии идоракунӣ, бо истифодаи натиҷаҳои тадқиқот дар раванди 

таҳияи сиёсати зиддикоррупсионии ҷумҳурӣ, бояд таъмин шавад. Тадқиқоти 

мазкур фаъолияти мақомоти давлатии идоракунӣ ва худидоракунии маҳаллиро 

низ фаро гирифт. Дар тадқиқот на танҳо муносибати аҳолӣ ба коррупсия, балки 

тавсияи таҷрибаи бархӯрд бо он низ мавриди таҳлил қарор гирифтааст. 

Зимни гузаронидани тадқиқот кӯшиши таъмини фарогирии ҳамаи шохаҳои 

идоракунии давлатӣ, таҳлили таҷрибаи бархӯрд ва муқовимати аҳолӣ бар зидди 

коррупсия, баҳогузории таҳдиду хатарҳои коррупсионӣ амалӣ шудааст. 

Дар ин раванд бештар усули миқдорӣ, яъне мусоҳиба аз рӯи пурсишномаи 

стандартӣ мавриди истифода қарор гирифта,  ба гурӯҳҳои зерини мусоҳибон: 

аҳолӣ (хонаводаҳо), донишҷӯён, соҳибкорон, кормандони мақомоти давлатии 

идоракунӣ (дар сатҳи марказӣ – вазорату кумитаҳо, дар сатҳи минтақавӣ – 

мақомоти маҳаллии идоракунии вилоятҳо ва шаҳру ноҳияҳо), мақомоти иҷроияи 

маҳаллии ҳокимияти давлатӣ, мақомоти худидоракунии шаҳрак ва деҳот 

гузаронида шуд. Пурсиши сотисиологӣ дар байни табақаҳои гуногуни аҳолии 

болиғи Ҷумҳурии Тоҷикистон бе назардошти синну сол, миллат, ҷинс, ҳизбият, 

маълумот, мансубиятҳои динию нажодӣ гузаронида шуд.   

Аз ҷумла, пурсиши сотсиологӣ дар вазоратҳои молия, маориф ва илм, 

тандурустӣ ва ҳифзи иҷтимоии аҳолӣ, рушди иқтисод ва савдо, меҳнат, муҳоҷират 

ва шуғли аҳолӣ, кишоварзии Ҷумҳурии Тоҷикистон, Кумитаи давлатии 

сармоягузрӣ ва идораи амволи давлатӣ, кумитаҳои кор бо занон ва оила, ҷавонон, 

варзиш ва сайёҳӣ телевизион ва радиои назди Ҳукумати Ҷумҳурии Тоҷикистон, 

Донишгоҳи миллии Тоҷикистон, Донишгоҳи тиббии Тоҷикистон, Донишгоҳи 

омӯзгории Тоҷикистон, Донишгоҳи технологии Тоҷикистон, табақаҳои гуногуни 

аҳолии шаҳру ноҳияҳои ВМКБ, шаҳру ноҳияҳои вилояти Суғд, шаҳру ноҳияҳои 

вилояти Хатлон, ноҳияҳои шаҳри Душанбе, шаҳрҳои Ваҳдат, Ҳисор, Турсунзода, 

Роғун, ноҳияҳои Рудакӣ, Варзоб, Шаҳринав, Нуробод ва Рашт гузаронида шуд. 

Дар маҷмӯъ, дар пурсиши сотсиологӣ аз ҳамаи минтақаҳои ҷумҳурӣ 88455 нафар 

иштирок намуда, фикру мулоҳизаҳои худро вобаста ба сатҳи коррупсия дар 

Ҷумҳурии Тоҷикистон ва роҳҳои паст намудани сатҳи он   баён намуданд.  

Пурсиши сотсиологӣ аз рӯи саволномаи муайян, ки аз ҷониби Агентӣ дар 

асоси таҷрибаи Маркази тадқиқоти стратегии назди Президенти Ҷумҳурии 

Тоҷикистон тартиб дода шудааст, бо назардошти ҳамаи ҳолатҳои арзёбӣ 

гузаронида шуд.  

Таҳлили натиҷаҳои мониторинги гузаронидашуда муайян намуд, ки ҳамаи 

мусоҳибон худро дар канор нагирифта барои беҳтар намудани муборизаи 

зиддикоррупсионӣ ақидаҳои ҷолиб пешниҳод намуданд, ки дар ҷамъбаст чунин 

натиҷа доданд:  

- беҳтар намудани сатҳи зиндагии кормандони мақомоти ҳифзи ҳуқуқ, 

сохторҳои қудратӣ, соҳаи маориф ва тандурустӣ тавассути мунтазам баланд 

бардоштани андозаи ҳадди аққали маоши онҳо нисбат ба кормандони дигар 

соҳаҳо то ба андозае, ки онҳо муҳтоҷи кӯмак ва ё хайрхоҳӣ аз тарафи дигар 

шахсон набошанд; 

- ба тамоми вазифаҳои масъули давлатӣ таъин намудани шахсони поквиҷдон, 

донишманд, босалоҳият, лаёқатманд ва босавод; 

- пурзӯр намудани ҷазо нисбати шахсоне, ки ба ришваситонӣ ва дигар 

амалҳои коррупсионӣ даст мезананд;  

 - ташаккули маърифати инсондӯстӣ, ватандӯстӣ, меҳнатдӯстӣ, ифтихор 

гузоштан ба арзишҳо ва фарҳанги миллӣ, бедор намудани ҳисси худшиносию 

худогоҳии миллӣ, садоқат ба халқу ватан ва иштироки фаъолона дар таъмини 

рушди устувори ҷомеаи Тоҷикистон дар байни наврасону ҷавонон; 

- баланд бардоштани музди меҳнат, таъмини шароити зиндагии шоистаи 

шаҳрвандон, ҳифзи иҷтимоии аҳолӣ ва ҳисси масъулиятшиносӣ дар шаҳрвандон 

нисбат ба ҷойи кор ва амволи давлатӣ; 

- беҳтар намудани сифати таҳсилот дар сатҳи муассисаҳои таҳсилоти 

томактабӣ, ибтидоӣ, миёна, ибтидоии касбӣ, миёнаи касбӣ ва олии касбӣ бо 

мақсади паст гардонидани сатҳи коррупсия дар зинаҳои роҳбарикунанда ва 

истеҳсолот; 

-ташкили муборизаи оштинопазир тариқи банақшагирӣ ва гузаронидани 

чорабиниҳо дар муассисаҳои таълимию истеҳсолӣ, ташкилотҳои ҷамъиятӣ, 

давлатӣ ва ғайридавлатӣ; 

-мавриди муҳокимаи оммавӣ қарор додани амалҳои содиршудаи 

коррупсионӣ бо истифода аз воситаҳои ахбори омма (телевизион, радио, 

рӯзномаву маҷаллаҳо) ва ғайра; 

- қабули қарорҳои дахлдор ва андешидани чораҳои иловагӣ дар сатҳи 

Ҳукумати Ҷумҳурии Тоҷикистон бо истофода аз таҷрибаи пешқадами ҷомеаи 

ҷаҳонӣ ҷиҳати пешгирӣ намудани амалҳои номатлуби коррупсионӣ дар байни 

шаҳрвандони Тоҷикистон; 

-таъсис додани нуқтаҳои арзу шикояти шаҳрвандон дар сатҳи ҳокимияти 

маҳаллӣ ва марказӣ бо истифода аз технологияи иттилоотӣ; 

-таъмини адолати иҷтимоӣ, амнияти озуқаворӣ тариқи паст гардонидани 

андоз ба замин, об, барқ ва пешгирӣ аз болоравии арзиши маҳсулоти ғизоӣ дар 

бозорҳо ва марказҳои савдо; 

- таҷдиди назар намудани низоми хизматрасонии сохторҳои қудратӣ ва 

идоракунӣ, муассисаҳои тандурустӣ ва ҳифзи иҷтимоӣ, муассисаҳои хусусию 

давлатии таълимӣ, низоми бонкӣ ва ғайра дар ҷумҳурӣ; 

- беҳтар гардонидани талаботи хатмкунандагони муассисаҳои таҳсилоти 

миёнаи ибтидоӣ, миёна ва олии касбӣ бо ҷой кор.  

Ҳамин тариқ, таҳлил нишон дод, ки гузаронидани тадқиқоти маҷмӯии 

сотсиологӣ оид ба арзёбии коррупсия аз манфиат холӣ набуда, воқеан ҳам баъзе 

камбудиву норасиҳоро дар фаъолияти хизматчиёни давлатӣ ошкор менамояд, ки 

барои банақшагирии фаъолияти минбаъдаи мақомоти ҳифзи ҳуқуқи бар зидди 

коррупсия муборизабаранда муфид арзёбӣ мегардад.  

Ҳамзамон, бо баргузории тадқиқоти сотсиологӣ андешаву мулоҳизаҳои 

қишрҳои гуногуни ҷомеа ба даст оварда мешавад, ки барои баҳогузории  вазъи 

воқеии коррупсия мусодат хоҳад кард.   

Банди 44 “Таъсис ва ҷорӣ намудани сервери ҳукумати электронӣ ҷиҳати ба 

роҳ мондани мубодилаи фаврии иттилоот байни мақомоти давлатӣ, ҷорӣ 

намудани гардиши ҳуҷҷатгузории электронӣ, таъсиси Идораи ягонаи 

ҳаммонандкунӣ ва шинохт дар системаи Ҳукумати электронӣ”-ро пешбинӣ 

намудааст. 

Бо мақсади таҳия ва коркарди барномаҳои махзани электронии хизматчиёни 

давлатии Ҷумҳурии Тоҷикистон ва мукотибаи электронии маълумот байни 

мақомоти давлатии Ҷумҳурии Тоҷикистон дар Агентии хизмати давлатӣ аз 27 

апрели соли 2004 бо кӯмаки техникии Бонки Ҷаҳонӣ Шабакаи давлатии ягонаи 

иттилоотии байни мақомоти идоракунии давлатӣ таъсис дода шуд, ки бо хатти 

нурию нахӣ 44 мақомоти марказӣ ва дастгоҳҳои раисони мақомоти иҷроияи 

ҳокимияти давлатии шаҳри Душанбе, ВМКБ, вилоятҳои Суғд ва Хатлонро 

мепайвандад. 

          Дар асоси дастури Роҳбари Дастгоҳи иҷроияи Президенти Ҷумҳурии 

Тоҷикистон аз 19 марти соли 2016, №13.1/35-43 ва протоколи ҷаласаи Гурӯҳи 

корӣ дар назди Ёрдамчии Президенти Ҷумҳурии Тоҷикистон оид ба масъалаҳои 

иқтисодӣ аз 15 марти соли 2016 вобаста ба ташаккули ҳукумати электронӣ 

минбаъд фаъолияти Шабакаи давлатии ягонаи иттилоотии байни мақомоти 

идоракунии давлатӣ ба зиммаи Хадамоти алоқа (мақомоти ваколатдори давлатии 

ҳамин соҳа) гузошта шуда, дигар вазорату идораҳои ба он пайваст вазифадор 

гардиданд, ки оид ба масъалаи мазкур чораҳои зарурӣ андешанд. 

         Агентии хизмати давлатӣ низ ҷиҳати иҷрои дастури зикршуда аз Саридораи 

ҳифзи сирри давлатӣ ҳомили калиди электронӣ (e-tokeh)-ро дастрас намуда, барои 

пайваст гардидан бо низоми ҳукумати электронӣ ба Хадамоти алоқа ва Корхонаи 

воҳиди давлатии «Маркази дастгирии амалиётҳои молиявии байнибуҷетӣ» дар 

назди Вазорати молияи Ҷумҳурии Тоҷикистон муроҷиат намуда, аз соли 2017 ба 

роҳ мондани мубодилаи электронии ҳуҷҷатҳоро оғоз намуд. 

Мувофиқи талаботи Консепсияи мазкур дар Агентии хизмати давлатӣ 

таҳияи Барномаи ягонаи автоматикунонидашудаи Феҳристи хизматчиёни давлатӣ 

пешбинӣ шудааст. Вобаста ба масъалаи мазкур дар давоми солҳои 2015-2016 

тибқи дастури Роҳбари Дастгоҳи иҷроияи Президенти Ҷумҳурии Тоҷикистон 21 

ноябри соли 2014, №4140/35-115 семинарҳои омӯзишии Барномаи мазкур дар 

шаш давра бо намояндагони сохторҳои кадрии мақомоти иҷроияи марказӣ ва 

маҳаллии ҳокимияти давлатӣ гузаронида шуданд.  

 Вобаста ба иҷрои ин банд, ки бо мақсади  соддагардонии мубодилаи фаврии 

иттилоот байни мақомоти ҳокимияти давлатӣ, таҳия гардидааст, тибқи маълумоти 

Саридораи ҳифзи сирри давлатии назди Ҳукумати Ҷумҳурии Тоҷикистон  бо 

мақсади иҷрои ин банд дар назди Саридора Корхонаи воҳиди давлатии «Маркази 

ҳифзи техникии иттилоот, сертификатсия ва экспертиза» таъсис дода шудааст. 

Дар сохтори КВД «Марказ» шуъбаи имзои электронии рақамӣ таъсис дода 

шудааст, ки баҳри таъмини дастрасии шабонарӯзӣ ба хизматрасониҳои шӯъбаи 

имзои электронии рақамӣ, сомонаи (Weв-сайт)-и шуъба таҳти суроғаи www.eds.tj 

дар шабакаи интернет фаъол гардонида шудааст.   

Ҳамзамон бояд қайд намуд, ки Саридора лоиҳаи сохтори Маркази миллии 

тасдиқкунандаи имзои электронии рақамии Ҷумҳурии Тоҷикистонро таҳия намуд, 

ки татбиқи он дар доираи Консепсияи Ҳукумати электронии Ҷумҳурии 

Тоҷикистон дар оянда ба нақша гирифта шудааст. 

 Қайд намудан лозим аст, ки иҷрои ин банд солҳои 2013-2016 пешбинӣ шуда, 

то имрӯз аз тарафи иҷрокунандагон-Маркази иттилоотию техникии Дастгоҳи 

иҷроияи Президенти Ҷумҳурии Тоҷикистон, Агентии хизмати давлатии назди 

Президенти Ҷумҳурии Тоҷикистон, Саридораи ҳифзи сирри давлатии назди 

Ҳукумати Ҷумҳурии Тоҷикистон, Хадамоти алоқаи назди Ҳукумати Ҷумҳурии 

Тоҷикистон, Вазорати молияи Ҷумҳурии Тоҷикистон, Вазорати рушди иқтисод ва 

савдои Ҷумҳурии Тоҷикистон ва дигар вазорату идораҳои дахлдор фаъолият ба 

таври дахлдор ба роҳ монда нашуда, иҷрои банди мазкур қисман таъмин карда 

нашудааст.     

Дар банди 45 Нақшаи чорабиниҳои татбиқи Стратегия ворид намудани 

тағийру иловаҳо ба Қонуни Ҷумҳурии Тоҷикистон “Дар бораи мубориза бар 

зидди коррупсия” ва дар ин асос таҳия ва пешниҳоди “Тартиб ва методикаи 

гузаронидани таҳлили фаъолият (хавфҳои коррупсия)” ба Ҳукумати Ҷумҳурии 

Тоҷикистон” пешбинӣ карда шудааст.    

 Вобаста ба иҷрои банди мазкур қайд намудан лозим аст, ки Агентии 

назорати давлатии молиявӣ ва мубориза бо коррупсияи Ҷумҳурии Тоҷикистон 

лоиҳаи Қонуни Ҷумҳурии Тоҷикистон “Дар бораи ворид намудани тағийру 

иловаҳо ба Қонуни Ҷумҳурии Тоҷикистон “Дар бораи мубориза бар зидди 

коррупсия”-ро таҳия намуд. Тибқи ин Қонун ба Қонуни Ҷумҳурии Тоҷикистон 

“Дар бораи мубориза бар зидди коррупсия” таҳти №1079 аз 14 марти соли 2014 

тағийру илова ворид карда шуд. Аз ҷумла, ба ин Қонун моддаҳои нав 51  

“Субъектони муковимат бо коррупсия” ва 52 “Шӯрои миллии муқовимат ба 

коррупсия” илова карда шудааст.  

http://www.eds.tj/

Ҳамзамон бояд қайд намуд, ки бо мақсади таъмини иҷрои банди 58 Нақшаи 

чорабиниҳои Ҳукумати Ҷумҳурии Тоҷикистон оид ба иҷрои вазифаҳое, ки дар 

Паёми Президенти Ҷумҳурии Тоҷикистон ба Маҷлиси Олии Ҷумҳурии 

Тоҷикистон аз 26 декабри соли 2018 «Дар бораи самтҳои асосии сиёсати дохилию 

хориҷии ҷумҳурӣ» зикр гардидаанд, инчунин ҷиҳати таъмини иҷрои банди 2 

нусха аз Протоколи маҷлиси Ҳукумати Ҷумҳурии Тоҷикистон аз 28 декабри соли 

2018, №13 Қонуни Ҷумҳурии Тоҷикистон “Дар бораи муқовимат ба коррупсия ” 

омода карда шуда, санаи 7 августи соли 2020, №1714 ба имзо расонида шуд.  

Дар мавриди иҷрои қисмати дигари ин банд вобаста ба таҳия ва пешниҳоди 

“Тартиб ва методикаи гузаронидани таҳлили фаъолият (хавфҳои коррупсия)” ба 

Ҳукумати   Ҷумҳурии Тоҷикистон аз ҷониби Агентӣ лоиҳаи Методологияи тартиб 

ва методикаи гузаронидани таҳлили фаъолият (хавфҳои коррупсионӣ) таҳия карда 

шуда, бо мақсади ҷорӣ намудани механизми таҳлили хавфҳои коррупсия дар 

мақомоти давлатӣ ва ташкилотҳо бо Қарори Ҳукумати Ҷумҳурии Тоҷикистон аз 

28 октябри соли 2016, № 465  Методологияи тартиб ва методикаи гузаронидани 

таҳлили фаъолият (хавфҳои коррупсионӣ) тасдиқ карда шуд.  

Оиди татбиқи Қарори Ҳукумати Ҷумҳурии Тоҷикистон аз 28 октябри соли 

2016, № 465  Методологияи тартиб ва методикаи гузаронидани таҳлили фаъолият, 

ки аз талаботи банди 67 Нақша бармеояд, маълумоти муфассал пешниҳод 

мегардад.   

Банди 46 “Муайян намудани механизми дар амал татбиқ намудани 

муқаррароти Қонуни Ҷумҳурии Тоҷикистон «Дар бораи имзои электронии 

рақамӣ» ва таъсиси Маркази тасдиқ ва бақайдгирии имзоҳои электронии рақамӣ”-

ро пешбинӣ намудааст. 

Вобаста ба иҷрои ин банд, ки ҳадафи он таъмини иҷрои муқаррароти 

“Консепсияи ҳукумати электронӣ” мебошад, тибқи маълумоти Саридораи ҳифзи 

сирри давлатии назди Ҳукумати Ҷумҳурии Тоҷикистон  бо мақсади дар амал 

татбиқ намудани талаботи Қонуни Ҷумҳурии Тоҷикистон «Дар бораи имзои 

электронии рақамӣ» ва баҳри иҷрои ин банди  Нақшаи чорабиниҳои татбиқи 

Стратегия, дар якҷоягӣ бо Корхонаи воҳиди давлатии «Маркази ҳифзи техникии 

иттилоот, сертификатсия ва экспертиза», ки дар сохтори Саридора мебошад, 

корҳои назаррас ба анҷом расонида шудаанд.  

Вобаста ба иҷрои банди  мазкур бояд қайд намуд, ки бо мақсади дар амал 

татбиқ намудани талаботи Қонуни Ҷумҳурии Тоҷикистон «Дар бораи имзои 

электронии рақамӣ» дар якҷоягӣ бо Корхонаи воҳиди давлатии «Маркази ҳифзи 

техникии иттилоот, сертификатсия ва экспертиза»-и Саридора ба 14 мақомоти 

давлатӣ ва бонкҳои ҷумҳуриявӣ  аз ҷумла: Вазорати молия, Кумитаи андоз, Бонки 

миллии Тоҷикистон, Бонки давлатии амонатгузории Ҷумҳурии Тоҷикистон 

«Амонатбонк», Ҷамъияти саҳомии кушодаи «Агроинвестбонк», Ҷамъияти 

саҳомии кушодаи «Ориёнбонк», Ҷамъияти саҳомии кушодаи 

«Тоҷиксодиротбонк», Ҷамъияти саҳомии кушодаи «Бонки Эсхата», Ҷамъияти 

саҳомии пӯшидаи «Аввалин Бонки молиявии хурд», Ҷамъияти дорои 

масъулияташ маҳдуди «Ташкилоти амонатии қарзии хурди Стандарт-молия», 

Ҷамъияти саҳомии пушидаи «Казкоммертсбонк Тоҷикистон», Ҷамъияти саҳомии 

пӯшидаи  «Бонки байналмилалии Тоҷикистон», Ҷамъияти дорои масъулияташ 

маҳдуди «Нигоҳ Айти» ва Ҷамъияти дорои масъулияташ маҳдуди 

«Технологияҳои бехатар» иҷозатнома барои фаъолият оид ба додани 

сертификатҳои калидҳои имзои электронии рақамӣ, ба қайд гирифтани соҳибони 

имзои электронӣ рақамӣ, хизматрасонӣ вобаста ба истифодаи имзои электронии 

рақамӣ ва тасдиқ кардани ҳаққонияти имзои электорнии рақамӣ дода, ҳамаи 

воситаҳои техникӣ ва барномаҳои компютериашонро, ки дар ҷараёни амалиётҳои 

молиявӣ ва пулӣ истифода мешаванд, аз сертификатсияи тибқи талаботи амнияти 

иттилоотӣ гузаронида шудаанд. Мақомоти номбурда марказҳои тасдиқкунандаи 

имзои электронии рақамии худро таъсис дода ба шахсони сеюм хизматрасонӣ 

менамоянд.  

 Айни ҳол, Корхонаи воҳиди давлатии «Маркази дастгирии амалиётҳои 

молиявии байнибуҷетӣ»-и Вазорати молияи Ҷумҳурии Тоҷикистон тариқи 

Корхонаи воҳиди давлатии «Марказ»-и Саридора 7835 мақомоти давлатӣ ва 

ташкилотҳои буҷетии ҷумҳуриявиро бо 10670 адад калидҳои имзои электронии 

рақамӣ таъмин намудааст. Дар натиҷа ҳамаи мақомоти зикргардида амалиётҳои 

молиявии худро тариқи электронӣ ва бо истифодаи имзои электронии рақамӣ ба 

амал мебароранд. 

 Оид ба таъсиси Маркази ҷумҳуриявии тасдиқ ва бақайдгирии имзоҳои 

электронии рақамӣ бояд қайд намуд, ки аз соли 2014 дар сохтори Корхонаи 

воҳиди давлатии «Марказ»-и Саридора Маркази тасдиқкунандаи имзои 

электронии рақамӣ, сертификатсия ва экспертиза таъсис дода шудаст. Барои 

таъмини фаъолияти маркази мазкур як қатор ҳуҷҷатҳои меъёрию роҳбарикунанда 

таҳия ва тасдиқ гардидаанд. Маркази мазкур ба ҳамаи субъектҳои имзоҳои 

электронии рақамӣ, ки аз Саридора иҷозатнома гирифтаанд сертификати 

мутобиқати решавӣ дода ба онҳо хизматрасонӣ менамояд. 

 Маркази номбурда бо мақсади дар оянда дар заминаи он таъсис додани 

Маркази ҷумҳуриявии тасдиқ ва бақайдгирии имзоҳои электронии рақамӣ 

фаъолият менамояд. Он бо серверҳо ва дигар таҷҳизоти замонавӣ, ки раванди 

фаъолиятро бо дигар шабакаҳои мақомоти давлатӣ бо истифодаи имзои 

электронии рақамӣ таъмин менамояд, муҷаҳҳаз гардонида шудааст. Айни ҳол 

серверҳои маркази мазкур фаъолияти 14 мақомоти давлатӣ, ташкилот ва бонкҳоро 

таъмин менамояд. 

Ба ғайр аз ин, аз тарафи Корхонаи воҳиди давлатии «Марказ»-и Саридора 

лоиҳаи таъсиси Маркази ҷумҳуриявии тасдиқ ва бақайдгирии имзоҳои 

электронии рақамӣ таҳия карда шудааст, ки он маблағгузории зиёдро талаб 

менамояд. Мутаассифона, тибқи Нақшаи чорабиниҳои татбиқи Стратегияи мазкур 

маблағгузорӣ барои таъсиси Маркази ҷумҳуриявии тасдиқ ва бақайдгирии 

имзоҳои электронии рақамӣ дар доираи лоиҳаҳои ташкилотҳои байналмилалӣ ва 

ҷамъиятӣ пешбинӣ шудааст, ки он дар маҷмӯъ номуайян ва имконнопазир 

мебошад.  

Бинобар ин, дар ҳолати дастрасӣ намудани маблағҳои зарурӣ Саридора 

имконият дорад, ки корҳои ташкилию ҳуқуқӣ ва муҳандисию техникии онро ба 

анҷом расонад. 

Дар марҳилаи ҳозира Саридора дар ҳамкори бо мақомоти давлатӣ, 

ташкилотҳо ва бонкҳо низоми ягона ва шакли замонавии Маркази ҷумҳуриявии 

тасдиқ ва бақайдгирии имзоҳои электронии рақамиро бо назардошти таҷрибаи 

бадастомада аз нав омӯхта истодааст.  

 Ҳамзамон бо мақсади иҷрои нақшаи стратегия ва ноил шудан ба 

иқтисодиёти рақамӣ барои дарёфти маблағ таъсиси Маркази миллии решавии 

тасдиқкунандаи имзои электронии рақамӣ дар Консепсияи  иқтисоди рақамӣ дар 

Ҷумҳурии Тоҷикистон, ки бо қарори Ҳукумати Ҷумҳурии Тоҷикистон аз 30 

декабри соли 2019, №642 тасдиқ гардидааст пешбинӣ шудааст. 

 Бояд дарҷ намуд, ки дар Консепсияи иқтисодиёти рақамӣ  ҷиҳати пешгирӣ 

намудан аз киберхатарҳо ва дигар ҳамлаҳои компютерӣ таъсис додани марказҳо, 

лабораторияҳо, инчунин Маркази миллии решавии тасдиқкунандаи имзои 

электронии рақамӣ дар пойгоҳи  КВД «Маркази ҳифзи техники иттилоот, 

сертификатсия ва экспертиза»-и Саридораи ҳифзи сирри давлатии назди 

Ҳукумати Ҷумҳурии Тоҷикистон пешбинӣ шудааст. Вобаста ба арзиши пешакии 

таъсиси Маркази миллии решавии тасдиқкунандаи имзои электронии рақамӣ 

Саридора ба Вазорати рушди иқтисод ва савдо  мактуб аз 10 марти соли 2020, 

№185/10 ирсол намудааст, ки барои таъсиси чунин марказ аз рӯи ҳисоби пешакӣ 

4,8 миллион доллар зарур мебошад ва бе ҷудо намудани маблағ таъсиси марказ 

имконнопазир мебошад. Бинобар сабаби мазкур таъмини иҷрои ин банд иҷрошуда 

арзёбӣ нагардидааст.    

Банди 47 “Пешбинӣ намудани вазифаи ҷамъоварии маълумоти заруриро 

зимни баррасии муроҷиати шаҳрвандон аз ҷониби шахсони мансабдори мақомоти 

давлатӣ” муқаррар намудааст, ки ҳадафи он  таъмини иҷрои муқаррароти 

“Консепсияи ҳукумати электронӣ” мебошад.  

Қобили зикр аст, ки 23 июли соли 2016, №1339 Қонуни  Ҷумҳурии 

Тоҷикистон “Дар бораи муроҷиатҳои шахсони воқеӣ ва ҳуқуқӣ” қабул карда шуд, 

ки он пешбинӣ намудани вазифаи ҷамъоварии маълумоти заруриро зимни 

баррасии муроҷиати шаҳрвандон аз ҷониби шахсони мансабдори мақомоти 

давлатӣ пурра ба танзим медарорад.  

Ҳамзамон доир ба таъмини иҷрои банди мазкур бо мақсади ташкили қабул 

ва баррасии муроҷиатҳои шаҳрвандон фармоиши Агентии хизмати давлатӣ аз 15 

июли соли 2015, №81 «Дар бораи қабули шаҳрвандон аз ҷониби директор, 

муовини якум ва муовини директори Агентии хизмати давлатӣ» ба имзо расида, 

ҷадвали қабули шаҳрвандон аз ҷониби роҳбарияти Агентии хизмати давлатӣ 

тасдиқ карда шудааст.  

Илова бар ин дар соли 2016 бо мақсади татбиқи талаботи Қонуни Ҷумҳурии 

Тоҷикистон аз 23 июли соли 2016, №1339 «Дар бораи муроҷиатҳои шахсони 

воқеӣ ва ҳуқуқӣ» бо фармоиши Агентии хизмати давлатӣ аз 28 октябри соли 2016 

№201 Нақшаи чорабиниҳои Агентии хизмати давлатии назди Президенти 

Ҷумҳурии Тоҷикистон  тасдиқ гардида,  роҳбарони воҳидҳои сохтории дастгоҳи 

марказӣ ва сохторҳои маҳаллии Агентии хизмати давлатӣ вазифадор карда 

шуданд, ки қабули муроҷиатҳои хаттӣ, шифоҳӣ, телефонӣ (мобилӣ) ва электронии 

шахсони воқеӣ ва ҳуқуқиро дар асоси талаботи Қонуни зикршуда ба роҳ монда, 

ҷиҳати татбиқи Нақшаи чорабиниҳои  мазкур тадбирҳои мушаххас андешанд.  

Бо  фармоиши дигари Агентии хизмати давлатӣ аз 31 октябри соли 2016 

№204 Ҷадвали қабули шахсони воқеӣ ва ҳуқуқӣ (намояндагони онҳо) аз ҷониби 

директор, муовини якум, муовини директор ва роҳбарони воҳидҳои сохтории 

дастгоҳи марказии Агентии хизмати давлатӣ  тасдиқ гардид.   

Ҳамчунин дар Агентии хизмати давлатӣ 6 адад (дафтари баҳисобгирии 

муроҷиатҳои хаттии шахсони воқеӣ (хаттӣ), дафтари баҳисобгирии муроҷиатҳои 

хаттии шахсони ҳуқуқӣ (хаттӣ), дафтари баҳисобгирии муроҷиатҳои электронӣ 

(хаттӣ), дафтари баҳисобгирии муроҷиатҳои телефонӣ (мобилӣ) (хаттӣ), дафтари 

бақайдгирии қабули муроҷиаткунандагон дар рӯзҳои шанбе аз ҷониби роҳбарияти 

Агентии хизмати давлатӣ (хаттӣ), дафтар оид ба мулоҳизаҳои (арзу шикоятҳои) 

муроҷиаткунандагон (хаттӣ) ташкил карда шудааст.  

Таҳлили муроҷиатҳои баррасишуда нишон медиҳад, ки дар солҳои     2015-

50 муроҷиат, 2016-70 муроҷиат, 2017-100 муроҷиат, 2018-141 муроҷиат, 2019-259 

муроҷиат ва дар нуҳ моҳи соли 2020 -254 муроҷиати хаттӣ ворид шуда, 

мушкилоти дар онҳо нишондодашуда ҳал ва пас аз баррасӣ ба муаллифон ҷавоб 

ирсол гардидааст.  

Мазмуни муроҷиатҳои хаттии шаҳрвандон ва хизматчиёни давлатӣ  муайян 

намудани собиқаи хизмати давлатӣ, барқарор намудан дар мансаб, татбиқи 

кафолатҳои иҷтимоии муқаррарнамудаи қонунгузории хизмати давлатӣ ва дигар 

масъалаҳои соҳаи хизмати давлатӣ мебошад.            

Қабули шаҳрвандон дар рӯзҳои шанбе ба роҳ монда шуда, раванди қабул, 

бақайдгирӣ ва баррасии муроҷиатҳои шахсони воқеӣ ва ҳуқуқӣ таҳти назорати 

доимии  роҳбарияти Агентии хизмати давлатӣ қарор дода  шудааст.  

Вазифаи бақайдгирии муроҷиатҳо ба зиммаи бахши кадрҳо ва коргузорӣ, 

ҷамъоварии маълумоти зарурӣ ба зиммаи масъулини баррасии муроҷиатҳо, 

назорати ҳолати риояи қонунгузорӣ зимни баррасии муроҷиатҳо ба зиммаи 

шуъбаи таъминоти ҳуқуқӣ ва назорат вогузор карда шудааст. 

Муроҷиатҳои хаттӣ, шифоӣ ва қабули шаҳрвандон ҳар моҳ ҷамъбаст карда 

шуда, аз натиҷа ба Дастгоҳи иҷроияи Президенти Ҷумҳурии Тоҷикистон гузориш 

ирсол карда мешавад. 

Бояд иброз намуд, ки дар Вазорати молияи Ҷумҳурии Тоҷикистон бошад, аз 

ҷониби КВД «Маркази дастгирии амалиётҳои молиявии байнибуҷетӣ»-и назди 

Вазорат ҷиҳати пешбинӣ намудани амалиётҳо вобаста ба ҷамъоварии маълумоти 

зарурӣ зимни баррасии муроҷиати шаҳрвандон, суроғаи электронӣ info@itcmf.tj 

дар сомонаи фаъолкунанда www.itcmf.tj ташкил карда шудааст. 

Баррасии муроҷиатҳои шаҳрвандон дар Суди Олии Ҷумҳурии Тоҷикистон 

низ тибқи талаботи Қонуни Ҷумҳурии Тоҷикистон «Дар бораи муроҷиатҳои 

шахсони воқеӣ ва ҳуқуқӣ» ва қонунҳои мурофиавӣ ба роҳ монда шуда, қабули 

шаҳрвандон тибқи ҷадвали тасдиқгардида дар як ҳафта ду рӯз аз ҷониби Раиси 

Суди Олӣ ва дар дигар рӯзҳо аз ҷониби муовинон ва раисони коллегияҳои судӣ 

сурат гирифта истодааст. 

Дар сохтори Суди Олӣ, ки бо Фармони Президенти Ҷумҳурии Тоҷикистон 

аз 9 июни соли 2016, №699 тасдиқ карда шудааст, раёсати арзу шикоятҳо 

фаъолият менамояд, ки асосан ташкил ва ба роҳ мондани фаъолияти коргузориро 

вобаста ба иҷрои Қонуни мазкур таъмин менамояд. 

Бояд қайд намуд, ки дар соли 2016 -1183 нафар, соли 2017 - 1357 нафар, 

соли 2018 - 1389 нафар, соли 2019 - 1954 нафар ва нуҳ моҳи соли 2020 - 1204 

mailto:info@itcmf.tj
http://www.itcm.tj/

нафар шаҳрвандон шахсан аз ҷониби Раиси Суди Олӣ қабул карда шудаанд. 

Ҳамчунин, дар дигар рӯзҳои корӣ аз ҷониби муовинони Раиси Суди Олӣ ва 

раисони коллегияҳои судӣ низ қабули шаҳрвандон ба роҳ монда шуда, аз 

натиҷааш ҳар моҳ ба Дастгоҳи иҷроияи Президенти Ҷумҳурии Тоҷикистон 

маълумоти хаттӣ пешниҳод гардидааст. 

Дар баробари ин, дар судҳои поёнӣ низ ҷадвали қабули шаҳрвандон аз 

ҷониби роҳбарияти судҳо ва судяҳо тасдиқ карда шуда, доир ба ин масъала онҳо 

ҳар моҳ ба Суди Олӣ маълумоти хаттӣ пешниҳод менамоянд. 

Ҳамин тариқ, таҳлилҳои  гузаронидашуда нишон дод, ки дар вазорату 

идораҳо, мақомоти иҷроияи ҳокимияти давлатӣ ва дигар мақомоти давлатӣ дар ин 

самт фаъолият дуруст ва самаранок ба роҳ монда шуда, қабули муроҷиати 

шаҳрвандон аз ҷониби шахсони мансабдори мақомоти давлатӣ бо роҳҳои гуногун 

сари вақт ба роҳ монда шуда, ҷиҳати баррасӣ ва ҳаллу фасли онҳо чораандешӣ 

карда мешавад.  

 Банди 48 “Ҷорӣ намудани фаъолияти доимии видеокамераҳоро 

(бақайдгирандагони наворӣ) дар нуқтаҳои ҷамъиятӣ (кӯчаҳо, фурудгоҳҳо, 

хиёбонҳо, истгоҳҳои нақлиётӣ ва дигар ҷойҳои ҷамъиятӣ), толорҳои баргузории 

озмунҳо ва имтиҳонҳои қабули довталабон ба муассисаҳои таҳсилоти миёна ва 

олии касбӣ, озмунҳо барои ишғоли мансабҳои хизмати давлатӣ, гузаронидани 

тендерҳою ауксионҳо ва пахши ин ҷараёнҳо дар воситаҳои ахбори омма”-ро  

пешбинӣ намудааст. 

Вобаста ба иҷрои ин банд, ҷиҳати таъмини шаффофият ва истифодаи 

имкониятҳои ҳукумати электронӣ барои пешгирии коррупсия дар соҳаҳои бештар 

ба хавфҳои коррупсия гирифтор ва таъмини амнияти ҷамъиятӣ, аз ҷониби 

иҷрокунандагон-Вазорати корҳои дохилии Ҷумҳурии Тоҷикистон, Маркази 

иттилоотию техникии Дастгоҳи иҷроияи Президенти Ҷумҳурии Тоҷикистон, 

Хадамоти алоқаи назди Ҳукумати Ҷумҳурии Тоҷикистон, дигар вазорату 

идораҳои дахлдор ва мақомоти иҷроияи маҳаллии ҳокимияти давлатӣ, корҳои 

муайян ба анҷом расонида шудаанд.  

Ҷиҳати такмил додани маърифати ҳуқуқии кормандони мақомоти корҳои 

дохилӣ дар соҳаи технологияҳои иттилоотию коммуникатсионӣ (ТИК), 

баргузории озмунҳо ва қабули имтиҳони довталабон ба муассисаҳои таълимии 

мақомоти корҳои дохилӣ, дар Дастгоҳи марказии Вазорат ва Раёсатҳои Вазорати 

корҳои дохилӣ дар вилояти Мухтори Кӯҳистони Бадахшон ва вилоятҳои Суғд, 

Хатлон, минтақа ва ноҳияи Рашт, шаҳри Душанбе, Раёсати бозрасии автомобилӣ, 

Хадамоти давлатии «Муҳофиза», Академия ва Коллеҷи милитсия марказҳои тестӣ 

таъсис дода шуда, ҳолати коршоямии компютерҳо дар марказҳои мазкур таҳти 

назорати доимии масъулини мақомоти корҳои дохилӣ қарор дошта, дар тамоми 

толорҳои марказҳои тестӣ камераҳои мушоҳидавӣ насб гардидааст, ки он барои 

таъмини шаффофияти гузаронидани санҷишҳои тестӣ равона карда шудааст. 

Дар доираи талаботи «Барномаи давлатии рушд ва татбиқи технологияҳои 

иттилоотӣ-коммуникатсионӣ дар Ҷумҳурии Тоҷикистон барои солҳои 2014-2017», 

ҷиҳати дар шакли мустақим гузаронидани ҷаласаҳои назди роҳбарияти вазорат, 

суҳбату вохӯриҳо, мизҳои мудаввар, конференсияҳо ва нишастҳои матбуотӣ бо 

Фармони ВКД Ҷумҳурии Тоҷикистон таҳти №64 аз 28 январи соли 2016 «Дар 

бораи андешидани тадбирҳои муосири техникӣ доир ба муҷаҳҳаз намудани ҷузъу 

томҳои мақомоти корҳои дохилӣ бо таҷҳизотҳои дорои сабти овозӣ ва видеоӣ», 

толорҳои маҷлисгоҳи дастгоҳи марказии вазорат, Сарраёсати хадамоти давлатии 

оташнишонӣ, Раёсати бозрасии давлатии автомобилӣ ва Раёсати вазорат дар 

шаҳри Душанбе бо таҷҳизотҳои махсуси дорои сабти овозиву видеоӣ (онлайн) ва 

дар марҳилаи аввал толорҳои маҷлисгоҳи Хадамоти давлатии «Муҳофиза», 

раёсатҳои ВКД дар ВМКБ, вилоятҳои Суғду Хатлон, минтақа ва ноҳияи Рашт бо 

таҷҳизотҳои овозӣ муҷаҳҳаз гардонида шудаанд, ки айни замон мавриди 

истифодаи доимӣ қарор доранд.  

Тибқи Созишномаи байни Ҳукумати Ҷумҳурии Тоҷикистон ва Ширкати 

«HUAWEI TECHNOLOGIES CO., LTD»-и Ҷумҳурии Халқии Хитой аз 22 декабри 

соли 2012 маҷмааи «Маркази автоматикунонидаи идораи нақлиёт ва тартиботи 

ҷамъиятӣ», 31-уми октябри соли 2013 бо иштироки Роҳбари давлат, муҳтарам 

Эмомалӣ Раҳмон ифтитоҳ ёфта буд. Мувофиқи Созишнома дар 71 чорроҳаҳои 

шаҳри Душанбе таҷҳизотҳои электронӣ, чароғакҳои нави диодӣ ва камераҳои 

банаворгирӣ насб карда шуда, дар ҷойҳои ҷамъиятӣ ва боғҳои фарҳангиву 

фароғатӣ камераҳои мушоҳидавии даврзананда таҷҳизонида шуда, тавассути 

операторони Маркази номбурда таҳти назорати визуалӣ қарор дода мешаванд. 

 Дар ин раванд, дар асоси Амри Президенти Ҷумҳурии Тоҷикистон таҳти 

№1366-АП  аз 4 августи соли 2010 гурӯҳи корӣ созмон дода шуда, то имрӯз 

ҷиҳати бо камераҳои мушоҳидавӣ насб гардидани иншоотҳо, ташкилот ва 

муассисаву корхонаҳо мавриди санҷиш қарор дода мешаванд, ки доир ба иҷро 

нагардидани талаботи Амри Президент дар хусуси насби камераҳои мушоҳидавӣ 

якчанд маротиба гузоришҳои телевизионӣ пахш карда шуданд.  

 Аз ҷониби Кумитаи давлатии сармоягузорӣ ва идораи амволи давлатии 

Ҷумҳурии Тоҷикистон бошад, ҷиҳати мустаҳкам намудани муҳофизати бинову 

ишоотҳо, даромадгоҳҳо, гирду атрофи биноҳои маъмурӣ, ҷойҳои нигоҳдории 

силоҳу аслиҳаи ҷузъу томҳои мақомот бо камераҳои мушоҳидавӣ муҷҷаҳҳаз 

гардонида, ба қисмҳои навбатдорӣ пайваст карда шудаанд. 

Бо мақсади таъмини шаффофият ва рақобат ҳангоми баргузории тендерҳо 

дар доираи лоиҳаҳои давлатии сармоягузорӣ толори баргузории тендерҳои 

сармоягузорӣ бо тамоми шароити корӣ дар сатҳи зарурӣ ташкил гардида, бо 

камераҳои назоратӣ ва таҷҳизотҳои лозима муҷаҳҳаз карда шудааст. 

Дар баробари ин, тибқи тартиби муқарраргардида қуттиҳои махсус барои 

қабули дархостҳои тендерӣ ва ҷевонҳои оҳанӣ ҷиҳати нигоҳдории бастаи 

дархостҳои тендерию пешниҳодҳои молиявӣ омода ва бо камераи мушоҳидавӣ 

насб карда шудаанд, ки ба таъмини шаффофият дар расмиёти кушодани 

дархостҳои тендерӣ, беҳтар намудани назорат ва мониторинги баргузории 

озмунҳо, истифодаи имкониятҳои ҳукумати электронӣ барои пешгирии 

коррупсия, мустаҳкам намудани интизоми корӣ ва салоҳияти мақомоти 

ваколатдори марказӣ мусоидат хоҳад кард. 

 Тадбири дигари доир ба таъмини қонунияту ошкорбаёнии ҷараёни 

музоядаву озмунҳо ин муҷаҳазгардонии толори музоядавӣ бо камераҳои муосири 

сабти видеоӣ мебошад, ки далелҳои воқеияти савдоро қайд хоҳад намуд. Мавриди 

зикр аст, ки ҷиҳати назорати воқеӣ аз баргузории ин музоядаву озмунҳо дар 

толори музояда ва озмунҳои Корхонаи воҳиди давлатӣ оид ба ташкили фурӯши 

амволи давлатии Кумитаи давлатии сармоягузорӣ ва идораи амволи давлатӣ аз 

соли 2015 то инҷониб камераҳои назоратӣ насб шуда, камераи толори музоядавӣ, 

аз ҷумла тавассути шабакаи интернетӣ ба таҷҳизоти компютерии Раиси Кумита ва 

Директори Корхона тариқи режими онлайн пайваст карда шудааст. 

Аз ҷониби Агентии хариди давлатии мол, кор ва хизматрасонии назди 

Ҳукумати Ҷумҳурии Тоҷикистон бошад, ҷиҳати иҷрои банди мазкур, ба аҳли 

ҷомеа дастрасии номаҳдуд дар реҷаи вақти воқеӣ (онлайн) ба ҷараёни хариди 

давлатӣ (тендерҳо) дар марҳилаҳои омодагӣ, нашри огоҳиномаҳо, кушодашавии 

пешнҳодҳои озмунӣ, арзёбӣ ва интихоби ғолиби озмун, қарордодҳои хариди 

давлатӣ тавассути сомона ва Портали хариди электронии давлатӣ таъмин 

гардидааст. Озмунҳо барои ишғоли мансабҳои холии хизмати давлатӣ, инчунин 

ҷараёни аттестатсияи кормандон сабт гардида, дар ҳомилҳои электронӣ нигоҳ 

дошта мешаванд. 

  Дар бинои Вазорати корҳои хориҷии Ҷумҳурии Тоҷикистон, дар нуқтаҳои 

хизматрасонии шаҳрвандон (Сарраёсати консулӣ), ҷойҳои ҷамъятии назди 

биноҳои хизматрасонии шаҳрвандон (толорҳои қабули шаҳрвандон) толорҳои 

баргузории озмунҳо барои ишғоли ҷойҳои холии хизмати дипломатӣ, дар маҷмуъ 

107 воситаҳои сабткунанда (видеокамераҳо) ва барои назорати онҳо 14 монитор 

бо нигоҳдории маводҳои сабтшуда ба муҳлати 6 моҳ васл карда шудаанд.  

Илова бар ин, бо мақсади иҷрои банди мазкур ва таъмини бештари 

шаффофият ҳангоми баргузории озмунҳо барои ишғоли мансабҳои холии 

маъмурии хизмати давлатӣ дар мақомоти давлатӣ лоиҳаи Фармони Президенти 

Ҷумҳурии Тоҷикистон «Дар бораи ворид намудани тағйиру иловаҳо ба 

Низомнома дар бораи тартиби гузаронидани озмун барои ишғоли мансабҳои 

холии маъмурии хизмати давлатӣ» омода гардида, Низомномаи мазкур бо 

Фармони Президенти Ҷумҳурии Тоҷикистон аз 10 марти соли 2016, №647 дар 

таҳрири нав қабул карда шуд. Дар Низомномаи мазкур талаботи банди мазкур ба 

инобат гирифта шудааст.  

Банди 38 Низомномаи мазкур пешбинӣ менамояд, ки дар рафти суҳбат 

мумкин аст аз таҷҳизоти техникии сабт  истифода карда шавад. Дар хусуси 

истифодаи таҷҳизоти техникии сабт дар протоколи ҷаласаи ҷамъбастии 

комиссияи озмун қайд гардида, довталаб дар ин хусус огоҳ карда шуда, сабтҳо ба 

протокол бо имзои довталаб замима карда мешаванд. 

Дар як вақт ҷиҳати таъмини иҷрои талаботи банди 38 Низомномаи мазкур 

ва банди 48 Нақшаи чорабиниҳои Стратегия оид ба таъмини толорҳои баргузории 

озмунҳо барои ишғоли мансабҳои холии хизмати давлатӣ бо видеокамераҳо 

(бақайдгирандагони наворӣ) ба мақомоти иҷроияи марказӣ ва маҳаллии 

ҳокимияти давлатӣ аз 16 июли соли 2019, №03-1214 дархости  Агентии хизмати 

давлатӣ ирсол карда шуд. 

Муайян карда шуд, ки видеокамераҳои назоратӣ дар толорҳои 25 мақомоти 

давлатӣ (мақомоти марказӣ-11, мақомоти маҳаллӣ-14), аз ҷумла, Палатаи ҳисоб, 

вазоратҳои тандурустӣ ва ҳифзи иҷтимоии аҳолӣ, нақлиёт, саноат ва 

технологияҳои нав, Агентии назорати давлатии молиявӣ ва мубориза бо 

коррупсия, Агентии хизмати давлатӣ, Кумитаи давлатии идораи замин ва геодезӣ, 

Кумитаи андоз, агентиҳои хариди давлатии мол, кор ва хизматрасонӣ, хоҷагии 

ҷангал, ҳифзи иҷтимоии аҳолӣ насб карда шудааст. 

Вобаста ба таъмини иҷрои талаботи банди мазкур кормандони сохторҳои 

маҳаллии Агентии хизмати давлатӣ низ зимни иштирок дар ҷаласаҳои 

комиссияҳои озмуни мақомоти давлатӣ ҷиҳати таҷҳизонидани толорҳои 

баргузории озмунҳо бо видеокамераҳо бо масъулини мақомоти давлатӣ ҳамкорӣ 

намуда истода, то имрӯз толорҳои баргузории озмунҳо дар мақомоти иҷроияи 

ҳокимияти давлатии ВМКБ, вилояти Суғд, шаҳрҳои Душанбе, Хоруғ, Хуҷанд, 

Кӯлоб, Панҷакент, Бӯстон, Гулистон, ноҳияҳои И.Сомонӣ, Дарвоз, Ванҷ, Мурғоб, 

Ишкошим бо видеокамераҳои назоратӣ таъмин карда шуда, ҳамчунин дар 

мақомоти иҷроияи ҳокимияти давлатии шаҳрҳои Турсунзода, Роғун, Ҳисор, 

ноҳияҳои Ш.Шоҳин, Мир Сайид Алии Ҳамадонӣ, Шоҳмансур ва Рӯдакӣ зимни 

баргузории озмунҳо аз сабти аудиоӣ ва видеоӣ истифода бурда мешавад. 

Вобаста ба иҷрои ин банд дар ҳамаи вазорату идораҳо ва мақомоти иҷроияи 

маҳаллии ҳокимияти давлатӣ фаъолияти доимии видеокамераҳо 

(бақайдгирандагони наворӣ) дар ҳудуди  онҳо ба роҳ монда шуда, ҷараёни 

баргузории озмунҳо  дар васоити ахбори омма пахш гардидаанд.  

Бо иҷро гардидани талаботи банди мазкур, ки мақсади он таъмини 

шаффофият ва истифодаи имкониятҳои ҳукумати электронӣ барои пешгирии 

коррупсия дар соҳаҳои бештар ба хавфи коррупсия гирифтор ва таъмини амнияти 

ҷамъиятӣ мебошанд, таъмин карда шуда, шаффофият дар баргузории озмунҳо 

барои ишғоли мансабҳои хизмати давлатӣ ва гузаронидани тендерҳою ауксионҳо 

таъмин карда шудааст.    

Банди 49 “Тавсеаи салоҳияти Шӯрои кӯҳансолон ҳамчун ҳаракати ҷамъиятии 

миллӣ ва шомил намудани Раиси Шӯро ба ҳайати Шӯрои миллии рушди назди 

Президенти Ҷумҳурии Тоҷикистон ва Шӯрои миллии муқовимат ба коррупсияи 

Ҷумҳурии Тоҷикистон”-ро пешбинӣ намудааст.  

Бо мақсади таъмини иҷрои банди мазкур ба Нақшаи кори Шӯрои миллии 

муқовимат ба коррупсияи Ҷумҳурии Тоҷикистон барои соли 2019 ҷиҳати 

амалисозии “Стратегияи муқовимат ба коррупсия дар Ҷумҳурии Тоҷикистон 

барои солҳои 2013-2020”, ки бо қарори Шӯрои миллии муқовимат ба коррупсияи 

Ҷумҳурии Тоҷикистон аз 20 декабри соли 2018, №2к/1-31 тасдиқ шудааст, банди 

алоҳида пешбинӣ карда шуд.  

Бинобар ин аз ҷониби Агентии назорати давлатии молиявӣ ва мубориза бо 

коррупсияи Ҷумҳурии Тоҷикистон лоиҳаи Фармони Президенти Ҷумҳурии 

Тоҷикистон “Дар бораи ворид намудани тағйиру иловаҳо ба Фармони Президенти 

Ҷумҳурии Тоҷикистон аз 14 декабри соли 2010, № 968” омода карда шуда, дар он 

масъалаи ба аъзогии Шӯрои миллии муқовимат ба коррупсияи Ҷумҳурии 

Тоҷикистон шомил намудани Раиси Шӯрои кӯҳансолони “Ҳаракати ҷамъиятии 

ваҳдати миллӣ ва эҳёи Тоҷикистон” пешбинӣ карда шуд.  

Лоиҳаи мазкур бо вазорату идораҳои дахлдор мувофиқа карда шуда, ба 

Дастгоҳи иҷроияи Президенти Ҷумҳурии ирсол карда шуда, бо Фармони 

Президенти Ҷумҳурии Тоҷикистон аз 30 ноябри соли 2019, №1378 ба 

Низомномаи Шӯрои миллии муқовимат ба коррупсияи Ҷумҳурии Тоҷикистон 

тағйиру иловаҳо ворид карда шуд. Ҳамин тариқ Раиси Шӯрои кӯҳансолони 

“Ҳаракати ҷамъиятии ваҳдати миллӣ ва эҳёи Тоҷикистон” ба аъзогии Шӯрои 

миллии муқовимат ба коррупсияи Ҷумҳурии Тоҷикистон шомил карда шуд.  

 

5.ДАР САМТИ ПЕШГИРИИ КОРРУПСИЯИ СИЁСӢ ВА НАҚШИ 

ПАРЛАМЕНТ ДАР НИЗОМИ МИЛЛИИ МУҚОВИМАТ БА КОРРУПСИЯ 

 

Дар самти мазкур дар Нақшаи чорабиниҳои татбиқи Стратегия ҳамагӣ ду 

банд, бандҳои 50 ва 51 бахшида шуда, банди 50 “Омӯзиш ва пешниҳоди тағйиру 

иловаҳо ба қонунҳои конститутсионии Ҷумҳурии Тоҷикистон «Дар бораи 

интихоботи Маҷлиси Олии Ҷумҳурии Тоҷикистон», «Дар бораи интихоботи 

вакилон ба Маҷлисҳои маҳаллии вакилони халқ», «Дар бораи Ҳукумати 

Ҷумҳурии Тоҷикистон” ҷиҳати мутобиқгардонии онҳо ба ҳамдигар ва ҷорӣ 

намудани низоми шаффофияти маблағгузорӣ барои гузаронидани интихобот ва 

пешниҳоди ҳисобот”-ро  пешбинӣ намудааст.  

Дар мавриди иҷрои ин банд тибқи маълумотномаи  Комиссияи марказӣ оид 

ба интихобот ва раъйпурсии Ҷумҳурии Тоҷикистон вобаста ба омӯзиши қонунҳои 

конститутсионии Ҷумҳурии Тоҷикистон «Дар бораи интихоботи Маҷлиси Олии 

Ҷумҳурии Тоҷикистон», «Дар бораи интихоботи вакилон ба Маҷлисҳои маҳаллии 

вакилони халқ», аъзои Комиссияи марказӣ оид ба интихобот ва раъйпурсии 

Ҷумҳурии Тоҷикистон ва кормандони Дастгоҳи он дар ҳудуди 68 шаҳру ноҳияҳои 

Ҷумҳурии Тоҷикистон бо аъзоёни Комиссияҳои интихоботӣ, фаъолони шаҳру 

ноҳияҳо ва бо донишҷӯёни мактабҳои олӣ семинарҳои омӯзишӣ гузарониданд.  

Вобаста ба ворид намудани тағйиру иловаҳо ба Қонунҳои конститутсионии 

Ҷумҳурии Тоҷикистон «Дар бораи интихоботи Маҷлиси Олии Ҷумҳурии 

Тоҷикистон», «Дар бораи интихоботи вакилон ба Маҷлисҳои маҳаллии вакилони 

халқ» қайд намудан лозим аст, ки дар самти пешгирии коррупсияи сиёсӣ дар соли 

2014 ба қонунҳои номбурда ду маротиба тағйиру иловаҳо баҳри мутобиқгардонии 

онҳо ба стандартҳои байналмиллалӣ ворид карда шудааст.  

 Инчунин, доир ба пешгирии коррупсияи сиёсӣ як қабил санадҳои дахлдорро 

омода намуда истодааст, ки маҳз баҳри пешгирӣ намудани омилҳои 

бавуҷудоварандаи коррупсияи сиёсӣ ва таъмини шаффофият дар фаъолияти 

фондҳои пешазинтихоботии номзадҳо ба вакили Маҷлиси Олии Ҷумҳурии 

Тоҷикистон дар назар дошта шудааст. 

Дар баробари ин, лоиҳаи Қонуни конститутсионии Ҷумҳурии Тоҷикистон 

“Дар бораи ворид намудани тағйиру иловаҳо ба Қонуни конститутсионии 

Ҷумҳурии Тоҷикистон "Дар бораи интихоботи Президенти Ҷумҳурии 

Тоҷикистон” ва лоиҳаи Қонуни конститутсионии Ҷумҳурии Тоҷикистон “Дар 

бораи ворид намудани тағйиру иловаҳо ба Қонуни конститутсионии Ҷумҳурии 

Тоҷикистон "Дар бораи интихоботи Маҷлиси Олии Ҷумҳурии Тоҷикистон" дар 

баррасии Маҷлиси намояндагони Маҷлиси Олии Ҷумҳурии Тоҷикистон қарор 

дошта, лоиҳаи Қонуни конститутсионии Ҷумҳурии Тоҷикистон Дар бораи ворид 

намудани тағйиру иловаҳо ба Қонуни конститутсионии Ҷумҳурии Тоҷикистон 

"Дар бораи раъйпурсии Ҷумҳурии Тоҷикистон" аз ҷониби Комиссияи марказии 

интихобот ва раъйпурсии Ҷумҳурии Тоҷикистон дар соли 2018 таҳия карда шуда, 

бо вазорату идораҳои дахлдор мувофиқа карда шуда, ба қонунҳои мазкур тағйиру 

иловаҳо ворид карда шудаанд, ки дар онҳо масъалаҳои пешгирии коррупсияи 

сиёсӣ низ пешбинӣ шудаанд.   

 Тибқи маълумоти Комиссияи марказии интихобот ва раъйпурсии Ҷумҳурии 

Тоҷикистон дар соли 2019 ба қонунҳои конститутсионии Ҷумҳурии Тоҷикистон 

“Дар бораи интихоботи Президенти Ҷумҳурии Тоҷикистон”, “Дар бораи 

интихоботи Маҷлиси Олии Ҷумҳурии Тоҷикистон” ва “Дар бораи интихоботи 

вакилон ба Маҷлисҳои маҳаллии вакилони халқ” тағйиру иловаҳо ворид карда 

шудаанд, ки дар онҳо масъалаҳои ғайриҳизбӣ будани аъзои комиссияҳои 

интихоботӣ пешбинӣ шудаанд. 

Бо дар амал татбиқ гардидани банди мазкур дар баробари корҳои 

анҷомдодашуда вобаста ба санадҳои аз ҷониби Комиссияи марказӣ, ки барои 

танзим намудани раванди интихобот қабул мегарданд, масъалаҳои пешгирии 

коррупсия, аз ҷумла мақсаднок истифода бурдани маблағҳои буҷетӣ барои 

интихобот пешбинӣ карда мешаванд.  

Дар банди 51 Нақша масъалаи “Мавриди омӯзиш қарор додани қонунҳои 

Ҷумҳурии Тоҷикистон «Дар бораи ҳизбҳои сиёсӣ» ва «Дар бораи иттиҳодияҳои 

ҷамъиятӣ» бо мақсади ҷорӣ намудани низоми ошкори ҷалби маблағҳо барои 

гузаронидани интихобот ва пешниҳоди ҳисобот” пешбинӣ гардидааст. 

 Тибқи талаботи банди мазкур дар соли 2015 мавриди омӯзиш қарор додани 

қонунҳои Ҷумҳурии Тоҷикистон «Дар бораи ҳизбҳои сиёсӣ» ва «Дар бораи 

иттиҳодияҳои ҷамъиятӣ» бо мақсади ҷорӣ намудани низоми ошкори ҷалби 

маблағҳо барои гузаронидани интихобот ва пешниҳоди ҳисобот пешбинӣ шуда 

буд. 

Дар солҳои 2014-2015 аз ҷониби Вазорати адлияи Ҷумҳурии Тоҷикистон дар 

ҳамкорӣ бо вазорату идораҳои дахлдор лоиҳаи Қонуни Ҷумҳурии Тоҷикистон 

«Оид ба ворид намудани тағйиру иловаҳо ба Қонуни Ҷумҳурии Тоҷикистон «Дар 

бораи ҳизбҳои сиёсӣ» ва лоиҳаи Қонуни Ҷумҳурии Тоҷикистон «Оид ба ворид 

намудани иловаҳо ба Қонуни Ҷумҳурии Тоҷикистон «Дар бораи иттиҳодияҳои 

ҷамъиятӣ» таҳия карда шуданд, ки дар ин лоиҳаҳо ҳамаи масъалаи маблағгузории 

ҳизбҳои сиёсӣ ва ташкилотҳои ҷамъиятӣ ва назорат аз болои онҳо ҳалли худро 

ёфтанд. 

Лоиҳаи мазкур дар ҷаласаи Ҳукумати Ҷумҳурии Тоҷикистон мавриди 

баррасӣ қарор дода шуда, бо қарорҳои Ҳукумати Ҷумҳурии Тоҷикистон аз 2 

апрели соли 2015, №185 «Дар бораи лоиҳаи Қонуни Ҷумҳурии Тоҷикистон «Оид 

ба ворид намудани тағйиру иловаҳо ба Қонуни Ҷумҳурии Тоҷикистон «Дар бораи 

ҳизбҳои сиёсӣ» ва аз 2 апрели соли 2015, №186 «Дар бораи лоиҳаи Қонуни 

Ҷумҳурии Тоҷикистон «Оид ба ворид намудани иловаҳо ба Қонуни Ҷумҳурии 

Тоҷикистон «Дар бораи иттиҳодияҳои ҷамъиятӣ» ба баррасии Маҷлиси 

намояндагони Маҷлиси Олии Ҷумҳурии Тоҷикистон пешниҳод карда шуда 

буданд. 

Ҳамзамон қайд кардан ба маврид аст, ки лоиҳаи мазкур бо тағйиру иловаҳо 

аз ҷониби Маҷлиси намояндагони Маҷлиси Олии Ҷумҳурии Тоҷикистон қабул 

карда шуда, дар санаи 9 августи соли 2015 аз ҷониби Президенти Ҷумҳурии 

Тоҷикистон ба имзо расид. 



110 
 

Тибқи талаботи банди мазкур ба қонунгузории зикршуда якчанд тағйиру 

иловаҳо ворид карда шуданд. Аз ҷумла: 

1. Ба Қонуни Ҷумҳурии Тоҷикистон «Дар бораи ҳизбҳои сиёсӣ» тағйиру 

иловаҳо вобаста ба масъалаҳои манъи таъсис ва фаъолияти ҳизбҳои сиёсие, ки 

мақсад ё амалашон ба фаъолияти эктремистию террористӣ равона карда шудаанд 

(моддаи 4), узвият дар ҳизбҳои сиёсӣ (моддаи 5), аз ҷониби сохторҳои маҳаллии 

ҳизби сиёсӣ дар ноҳия, шаҳр ва вилоятҳо ба мақомоти иҷроияи маҳаллии 

ҳокимияти давлатӣ пешниҳод намудани маълумот оид ба идомаи фаъолияти худ, 

суроға, роҳбари сохтор ва шумораи аъзои ҳизб дар маҳал (моддаи 8), ҳуқуқ ва 

уҳдадориҳои ҳизбҳои сиёсӣ (моддаи 10), кумаки моддӣ барои эҳтиёҷоти ҳизбҳои 

сиёсӣ (моддаи 13), машғул шудани ҳизби сиёсӣ ба фаъолияти муайяни соҳибкорӣ 

(моддаи 14), назорати фаъолияти молиявии ҳизби сиёсӣ ва чопи маълумот дар 

воситаҳои ахбори омма (моддаи 16). 

2. Ба Қонуни Ҷумҳурии Тоҷикистон «Дар бораи иттиҳодияҳои ҷамъиятӣ» дар 

масъалаҳои тасдиқи тартиби санҷиши фаъолияти оинномавии иттиҳодияҳои 

ҷамъиятӣ (моддаи 34), тасдиқи ҳуҷҷатҳои муайяннамуда (легализатсия) ё апостил 

гузоштан ба онҳо, инчунин тартиб ва муҳлатҳои анҷом додани қайди баҳисогирии 

филиалу намояндагиҳои ташкилотҳои ҷамъиятии (ғайритиҷоратӣ ва 

ғайриҳукуматии) давлатҳои хориҷӣ (моддаи 39) тағйиру иловаҳо ворид карда 

шуданд. 

Дар як вақт ба масъалаҳои марбут ба ҳизбҳои сиёсӣ ва иттиҳодияҳои 

ҷамъиятӣ дар соли 2016 ба Конститутсияи Ҷумҳурии Тоҷикистон дар қисми 4 

моддаи 8 калимаи «Ташкилотҳои» ба калимаи «Иттиҳодияҳои» ва қисми 6 бо 

мазмуни: «Дар Тоҷикистон фаъолияти ҳизбҳои сиёсии дигар давлатҳо, таъсиси 

ҳизбҳои хусусияти миллӣ ва динидошта, инчунин маблағгузории ҳизбҳои сиёсӣ аз 

ҷониби давлатҳо ва созмонҳои хориҷӣ, шахсони ҳуқуқӣ ва шаҳрвандони хориҷӣ 

манъ аст» тағйиру иловаҳо ворид карда шуда, иҷрои банди мазкур пурра таъмин 

карда шудааст.  

Бо таъмин гардидани чорабинии дар ин банд пешбинигардида низоми 

ошкори ҷалби маблағҳо барои гузаронидани интихобот ва пешниҳоди ҳисобот 

ҳангоми баргузории интихоботҳо ва фаъолияти ҳизбҳои сиёсӣ ба танзим 

дароварда шуда, фаъолияти онҳо ба талаботҳои санадҳои меъёрии ҳуқуқии 

байналмилалӣ мутобиқ гардонида шуд.  

 

6.ДАР САМТИ ТАКМИЛИ ФАЗОИ САРМОЯГУЗОРӢ  

ВА СОҲИБКОРӢ (ПОКТИНАТӢ ДАР БАХШИ ХУСУСӢ) 

 

 Ҳукумати Ҷумҳурии Тоҷикистон дастгирии бахши хусусӣ ва беҳсозии шарту 

шароити маблағгузории онро яке аз самтҳои афзалиятноки сиёсати давлат 

ҳисобида, сол аз сол дар ин самт чораҳои дахлдор андешида истодааст. 

Чорабиниҳое, ки дар ин самт дар Нақшаи чорабиниҳои татбиқи Стратегия 

пешбинӣ карда шудаанд, барои боз ҳам беҳтар кардани фазои сармоягузорӣ ва 

соҳибкорӣ ва баланд бардоштани маърифати зиддикоррупсионӣ дар бахши хусусӣ 

равона карда шудааст. 

Чунончӣ, банди 52 Нақша “Тақвият додани ҳамкориҳои мақомоти давлатиро 

бо ассотсиатсияҳои соҳибкорон дар идоракунии давлатӣ” пешбинӣ намудааст. 

 Вобаста ба иҷрои ин банд мавриди зикр аст, ки нақшаи чорабиниҳои  

татбиқи Стратегия  дар самти такмили фазои сармоягузорӣ ва соҳибкорӣ, ҷиҳати  

иҷрои барномаҳои нақшавӣ ва дурнамои дарозмуҳлати давлатӣ ҷалб намудани 

бахши хусусӣ, тақвият додани ҳамкориҳои мақомоти давлатӣ бо ассотсиятсияҳои 

соҳибкорон дар идоракунии давлатиро дар солҳои 2014-2020 пешбинӣ   

намудааст. 

 Оид ба иҷрои банди мазкур Кумитаи давлатии сармоягузорӣ ва идораи 

амволи давлатии Ҷумҳурии Тоҷикистон ҳамкориро бо ассотсиатсияҳои 

соҳибкорон дар сатҳи хуб ба роҳ монда, ҷиҳати иҷрои барномаҳои дастгирии 

давлатии соҳибкорӣ дар ҷумҳурӣ бахши хусусӣ пайваста ҷалб карда мешаванд. 

Инчунин, лоиҳаҳои санадҳои меъёрии ҳуқуқӣ, ки аз ҷониби вазорату идораҳо дар 

самти соҳибкорӣ таҳия мегарданд, дар якҷоягӣ бо ассотсиатсияҳои соҳибкорон 

баррасӣ карда шуда, пешниҳоду таклифҳои бахши хусусӣ ба инобат гирифта 

мешавад. 

Қайд намудан ба маврид аст, ки дар соли 2018 аз ҷониби Кумита як қатор 

форум ва ҳамоишҳои соҳибкорӣ баргузор карда шуданд, ки дар кори онҳо 

намояндагони ассотсиатсияҳои соҳибкорӣ ва бахши хусусӣ фаъолона ширкат 

варзиданд. Аз ҷумла, Форуми ҷумҳуриявӣ таҳти унвони “Беҳтарсозии дастрасии 

занони соҳибкори Тоҷикистон ба бехатарӣ ва роҳҳои такмил додани он” 5 марти 

соли 2018 дар меҳмонхонаи Тоҷикистон баргузор гардид. 

Ҳамчунин, дар доираи сафари давлатии Президенти Ҷумҳурии Ӯзбекистон ба 

Ҷумҳурии Тоҷикистон Форуми соҳибкорони Тоҷикистону Ӯзбекистон (9 марти 

соли 2018, МД “Кохи Истиқлол”) баргузор карда шуд, ки дар кори он соҳибкорон 

ва масъулини вазорату идораҳои дахлдори ҳарду ҷониб (зиёда аз 500 нафар) 

иштирок намуданд.  

Дар доираи чорабинӣ байни доираҳои тиҷоратии ду кишвар 16 санади 

ҳамкорӣ, аз ҷумла 9 созишнома, 1 шартнома ва 7 ёддошти тафоҳум бо маблағи 

зиёда 5,5 млрд. сомонӣ (625,6 млн. доллари ИМА) ба имзо расонида шуд. 

Ҳамзамон санаҳои 21-22 апрели соли 2018 дар шаҳри Самарқанди Ҷумҳурии 

Ӯзбекистон Форуми соҳибкорони вилояти Суғди Ҷумҳурии Тоҷикистон ва 

вилояти Самарқанди Ҷумҳурии Ӯзбекистон баргузор гардид. 

Дар доираи сафари расмии Президенти Ҷумҳурии Беларус ба Ҷумҳурии 

Тоҷикистон дар Муассисаи давлатии “Китобхонаи миллӣ” 14 майи соли 2018 

Анҷумани соҳибкорони Тоҷикистону Беларус бо иштироки доираҳои соҳибкории 

Афғонистон, Покистон ва Ӯзбекистон (зиёда аз 400 нафар) баргузор гардид.  

Дар чорабинӣ оид ба фазои сармоягузорӣ ва равобити тиҷоратӣ байни 

соҳибкорон, дар ду сессияи панелӣ дар мавзӯъҳои “Иқтидори истеҳсолии 

Тоҷикистону Беларус: заминаҳои умумӣ” ва “Имкониятҳои рушди кишоварзии 

ҳарду кишвар–ҳамчун сарчашмаи маҳсулоти тозаи экологӣ” ба иштирокчиён 

муаррифномаҳо манзур карда шуда, чорабинӣ дар васоити ахбори омма ба тариқи 

васеъ инъикос гардид. 

Дар натиҷа 9 қарордоди ҳамкорӣ, 1 ёддошти тафоҳум ба маблағи зиёда аз 18 

млн. 958 ҳазор сомонӣ (2,1 млн. доллар) ба имзо расонида шуд. 

Бо мақсади таъсиси корхонаҳои муштарак дар соҳаҳои истеҳсолӣ маҳсулоти 

ширӣ ва коркарди гушти парранда санаи 15 майи соли ҷорӣ вохӯрии Вазири 

кишоварзии Ҷумҳурии Тоҷикистон ва Вазири кишоварзӣ ва озуқавории Ҷумҳурии 

Беларус бо намояндагони бахши хусусӣ ташкил карда шуд. Ҷониби Беларус 

намояндагони бахши хусусии кишваро барои шиносоӣ бо корхонаҳои истеҳсолӣ 

ба Ҷумҳурии Беларус даъват намуд. 

Инчунин, бо иштироки доираи васеи соҳибкорону сармоягузорон ва 

намояндагони мақомоти қонунгузории кишвар санаи 27 марти соли 2018 мизи 

мудаввар оид ба масъалаҳои андозбандии соҳибкорон ташкил ва гузаронида шуд. 

Санаи 6 апрели соли ҷорӣ Форуми минтақавии “Занони соҳибкор, рушди 

сайёҳӣ тавассути тавсияи иқтидори ҳунармандӣ” дар меҳмонхонаи Шератон бо 

иштироки 200 соҳибкорзанон аз давлатҳои Осиёи Марказӣ, Афғонистон ва 

Арманистон баргузор гардид. 

Илова бар ин, санаи 28 июни соли ҷорӣ Форуми соҳибкорони Тоҷикистону 

Корея дар Вазорати рушди иқтисод ва савдо бо иштироки 50 нафар соҳибкорони 

ҳарду ҷониб баргузор гардид. 

Қобили тазаккур аст, ки дар доираи сафари давлатии Президенти Ҷумҳурии 

Тоҷикистон, Пешвои миллат, муҳтарам Эмомалӣ Раҳмон ба Ҷумҳурии 

Ӯзбекистон 16 августи соли 2018 дар маҷлисгоҳи меҳмонхонаи “Интернешнл 

Ҳотел Тошканд”-и Ҷумҳурии Ӯзбекистон (Inteқnational hotel Tashkent) Форуми 

соҳибкорони Ӯзбекистон ва Тоҷикистон баргузор гардид. 

Дар чорабинӣ намояндагони зиёда аз 400 ширкату корхонаҳои соҳаҳои 

гуногуни фаъолияти хоҷагидории Тоҷикистону Ӯзбекистон, аз ҷумла 

истеҳсолкунандагони маҳсулоти саноатӣ, кишоварзӣ, фармасевтӣ, 

хизматрасониҳои молиявӣ ва сайёҳӣ иштирок карданд. 

Дар анҷоми чорабинӣ 16 созишномаи ҳамкорӣ байни соҳибкорон ба маблағи 

беш аз 108,8 миллион доллари ИМА ба имзо расонида шуд. Созишномаҳои 

ҳамкории имзогардида соҳаҳои молия, энергетика, саноат, хурокворӣ, 

металлургӣ, истеҳсоли масолеҳи сохтмонӣ, фармасевтӣ ва сайёҳиро дар бар 

мегиранд. 

Соли 2018 маротибаи панҷум аст, ки доираҳои соҳибкорони Тоҷикистону 

Ӯзбекистон ҳамоишҳои муштаракро баргузор намуда, дар доираи онҳо зиёда аз 

200 созишномаи ҳамкорӣ ба маблағи 845 миллион доллари ИМА дар соҳаҳои 

металургия, энергетика, нафту газ, сохтмонӣ, сайёҳӣ, хӯрокворӣ ва дигар соҳаҳо 

ба имзо расонида мешавад. 

Илова бар ин, дар доираи дастуру супоришхои Асосгузори сулҳу ваҳдати 

миллӣ, Пешвои миллат, Президенти Ҷумҳурии Тоҷикистон муҳтарам Эмомалӣ 

Раҳмон 10 октябри соли 2018 дар шаҳри Душанбе Форуми сеҷонибаи 

соҳибкорони Тоҷикистон, Ӯзбекистон ва Корея баргузор гардид.  

Дар чорабинии мазкур намояндагони зиёда аз 200 ширкату корхонаҳои 

Тоҷикистону Ӯзбекистон ва Корея дар соҳаҳои гуногуни фаъолияти хоҷагидорӣ, 

аз ҷумла истеҳсолкунандагони маҳсулоти саноати бофандагӣ, мошинсозӣ, 

сохтмон ва меъморӣ, нақлиёт ва коммуникатсия, саноати техникӣ, кишоварзӣ, 

тандурустӣ, хизматрасониҳои молиявӣ ва сайёҳӣ, иштирок намуданд.  

Дар рафти чорабинии номбурда имкониятҳои сармоягузории Ҷумҳурии 

Ӯзбекистон ва Ҷумҳурии Тоҷикистон ба ҳозирин муаррифӣ карда шуданд. 

Инчунин, дар чорабинӣ лоиҳаҳои сармоягузории КВД “Ширкати 

Алюминийи Тоҷик” (ГУП «ТАЛКО»), лоиҳаҳои сармоягузории ҶДММ “Авесто 

Гурӯҳ” ва Ширкати «Dongho Cosmo Co., Ltd.»-и Корея пешниҳоди иштирокчиёни 

форум гардиданд. 

Баъдан вохӯрии дуҷонибаи соҳибкорони Тоҷикистон, Ӯзбекистон ва Корея 

дар формати “Соҳибкор бо соҳибкор” баргузор гардид. 

Дар анҷоми чорабинӣ маҷмӯан 15 санади ҳамкории иқтисодию тиҷоратӣ (6 

ёддошти тафоҳум, 1 протоколи ҳамкорӣ, 2 созишномаи ҳамкорӣ ва 6 шартномаи 

тиҷоратӣ) ба имзо расонида шуданд, ки маблағи умумии онҳо 32,5 млн. доллари 

ИМА-ро дар бар мегирад.  

Баргузории чорабиниҳои мазкур ба таҳким ва тақвияти ҳамкориҳо байни 

субъектҳои соҳибкории ватанӣ ва хориҷӣ мусоидат намуда, барои роҳандозии 

робитаҳои тиҷоративу иқтисодӣ шароит муҳайё менамояд. 

Бо мақсади фароҳам овардани заминаҳои мусоид барои шаффофият ва роҳ 

надодан ба манфиатҳои гурӯҳӣ ҳангоми таҳияи лоиҳаҳои санадҳои меъёрии 

ҳуқуқӣ Кумита бо ассотсиатсияҳои соҳибкорон ва ташкилотҳои ҷамъиятие, ки дар 

самти соҳибкорӣ фаъолият менамоянд, ҳамкориҳои судмандро ба роҳ монда, 

ҷиҳати аз байн бурдани омилҳои коррупсионӣ пайваста кӯшиш менамояд. 

Дар асоси розигии Асосгузори сулҳу Ваҳдати миллӣ - Пешвои миллат, 

Президенти Ҷумҳурии Тоҷикистон, муҳтарам Эмомалӣ Раҳмон ва дастури 

Роҳбари Дастгоҳи иҷроияи Президенти Ҷумҳурии Тоҷикистон аз 25 сентябри 

соли 2018 №22-7/10 ба истиқболи таҷлили чорумин солгарди “Рӯзи соҳибкор” 

санаи 15 октябри соли 2018 Форуми байналмилалии соҳибкории Душанбе - 2018 

таҳти унвони “Рушди соҳибкорию сармоягузорӣ ва равандҳои муосири иқтисодӣ” 

ва дар ҳафтаи соҳибкорӣ як қатор чорабиниҳои самти соҳибкориву сармоягузорӣ 

баргузор гардид. 

Дар Форуми байналмилалии соҳибкории Душанбе - 2018 соҳибкорону 

сармоягузорони ватанию хориҷӣ, намояндагони ташкилотҳои бонуфузи 

байналмилалӣ, ташкилотҳои байналмилалии молиявӣ иштирок варзиданд. 

Бақайдгирии иштирокчиёни Форум тариқи сомонаи расмии Форум дар шабакаи 

интернет дар суроғаи https://www.foкum-tajikistan.oқg/ ба роҳ монда шуд. 

Тибқи Барнома Форум дар 6 панел дар самтҳои соҳибкории инноватсионӣ, 

рушди сайёҳӣ, саноат, кишоварзӣ, молия ва бонкдорӣ баргузор гардид. Дар 

панелҳо масъалаҳои муҳими самтҳои болозикр баррасӣ гардиданд. 

Ҳамзамон дар доираи баргузории Форум Озмун-фестивали ҷумҳуриявии 

«Навоварон ва ихтироъкорони наврас ва ҷавон» ва Конфренсияи миллӣ дар 

мавзӯи «Ҷалби диаспораҳои тоҷикон ва ҳамватанони бурунмарзӣ баҳри рушди 

кишвар» гузаронида шуданд. 

Бояд қайд намуд, ки айни замон дар ҷумҳурӣ Иттифоқи рушди бахши хусусӣ 

фаъолият менамояд, ки дар он зиёда аз 40 ассотсиатсия ва ташкилотҳои ҷамъиятӣ 

муттаҳид гардидаанд. 

Тибқи иттилои Кумитаи давлатии сармоягузорӣ ва идораи амволи давлатии 

Ҷумҳурии Тоҷикистон ҳангоми таҳияи санадҳои меъёри ҳуқуқии самти 

соҳибкорӣ дар баробари намояндагони вазорату идораҳои дахлдор роҳбарони 

ассотсиатсияҳои соҳибкорӣ низ ҷалб гардида, лоиҳаи Қонунҳои Ҷумҳурии 

Тоҷикистон “Дар бораи ҳимоя ва дастгирии давлатии соҳибкорӣ” ва “Дар бораи 

санҷиши фаъолияти субъектҳои хоҷагидор” дар таҳрири нав ва лоиҳаи Нақша 

чорабиниҳои марҳилаи сеюми татбиқи “Барномаи дастгирии давлатии соҳибкорӣ 

дар Ҷумҳурии Тоҷикистон барои солҳои 2012-2020” дар якҷоягӣ таҳия карда 

шуданд, ки онҳо қабул ва мавриди амал қарор дода шуданд. 

Инчунин, ҳар сол дар доираи омодагӣ ба мулоқоти Президенти Ҷумҳурии 

Тоҷикистон бо соҳибкорон мувофиқи Нақшаи чорабиниҳо дар вилоятҳо, шаҳру 

ноҳияҳои ҷумҳурӣ вохӯриҳо бо иттиҳодияҳо ва соҳибкорони маҳаллӣ баргузор 

гардиданд. Кормандони Кумита ба соҳибкорон маълумотҳоро оид ба қонунҳои 

амалкунанда бо мақсади аз байн бурдани омилҳои коррупсионӣ дастрас 

менамоянд.  

Кумита ҳамкориро бо ассотсиятсияҳои соҳибкорон дар сатҳи хуб ба роҳ 

монда, ҷиҳати иҷрои барномаҳои дастгирии давлатии соҳибкорӣ дар ҷумҳурӣ 

пайваста бахши хусусӣ ҷалб карда мешавад. Намояндагони ассотсиятсияҳои 

соҳибкорӣ, бахши хусусӣ ба фаъолияти гурӯҳҳои корӣ ҷалб карда мешаванд. 

Инчунин лоиҳаҳои санадҳои меъёрии ҳуқуқӣ, ки аз ҷониби вазорату идораҳо дар 

самти соҳибкорӣ таҳия мегарданд, дар якҷоягӣ бо ассотсиятсияҳои соҳибкорон 

баррасӣ карда шуда, пешниҳоду таклифҳои бахши хусусӣ ба инобат гирифта 

мешаванд. 

Аз ҷумла, бо мақсади иҷрои Амри Президенти Ҷумҳурии Тоҷикистон аз 20 

июни соли 2019, №АМ-I236 ҷиҳати таҳияи лоиҳаи Кодекси андози Ҷумҳурии 

Тоҷикистон дар таҳрири нав бо қарори дохилиидоравӣ аз 19 июли соли 2019, 

№230 дар назди Кумитаи давлатии сармоягузорӣ ва идораи амволи давлатӣ 

гурӯҳи корӣ аз ҳисоби намояндагони бахши хусусӣ, ассотсиятсияи соҳибкорон, 

сармоягузорон, шарикони рушд ва коршиносони сатҳи миллӣ таъсис дода шуд. 

Дар ҷаласаҳои гурӯҳи кории болозикр беш аз 100 намояндагони соҳаҳои 

мухталифи иқтисодиёт иштирок намуда, масъалаҳо ва мушкилоти ҷойдошта дар 

самти андозбандиро мавриди муҳокима қарор доданд. Дар рафти ҷаласаҳои корӣ 

аз ҷониби бахши хусусӣ барои такмили қонунгузории андоз зиёда аз 120 

пешниҳод манзур гардид, ки онҳо барои баррасии минбаъда ба Вазорати молияи 

Ҷумҳурии Тоҷикистон ирсол карда шудаанд. 

  Қайд кардан ба маврид аст, ки дар соли 2019 аз ҷониби Кумита 8 форумҳои 

соҳибкорию сармоягузорӣ ташкил ва баргузор шуд, ки дар онҳо зиёда аз 1400 

соҳибкорону сармоягузорон иштирок намуда, 16 санадҳои ҳамкорӣ ба имзо 

расонида шудааст. 

 Кумита ҳамкориро бо ассотсиятсияҳои соҳибкорон дар сатҳи хуб ба роҳ 

монда, ҷиҳати иҷрои барномаҳои дастгирии давлатии соҳибкорӣ дар ҷумҳурӣ 

пайваста бахши хусусӣ ҷалб карда мешавад. Намояндагони ассотсиатсияҳои 

соҳибкорӣ, бахши хусусӣ ба фаъолияти гурӯҳҳои корӣ ҷалб карда мешаванд. 

Инчунин лоиҳаҳои санадҳои меъёрии ҳуқуқӣ, ки аз ҷониби вазорату идораҳо дар 

самти соҳибкорӣ таҳия мегарданд, дар якҷоягӣ бо ассотсиятсиаҳои соҳибкорон 

баррасӣ карда шуда, пешниҳоду таклифҳои бахши хусусӣ ба инобат гирифта 

мешаванд. 

Аз ҷумла, бо мақсади иҷрои Амри Президенти Ҷумҳурии Тоҷикистон аз 20 

июни соли 2019, №АМ-I236 ҷиҳати таҳияи лоиҳаи Кодекси андози Ҷумҳурии 

Тоҷикистон дар таҳрири нав бо қарори дохилиидоравӣ аз 19 июли соли 2019, 

№230 дар назди Кумитаи давлатии сармоягузорӣ ва идораи амволи давлатӣ 

гурӯҳи корӣ аз ҳисоби намояндагони бахши хусусӣ, ассотсиатсияи соҳибкорон, 

сармоягузорон, шарикони рушд ва коршиносони сатҳи миллӣ таъсис дода шуд. 

Дар ҷаласаҳои гурӯҳи кории болозикр беш аз 100 намояндагони соҳаҳои 

мухталифи иқтисодиёт иштирок намуда, масъалаҳо ва мушкилоти ҷойдошта дар 

самти андозбандиро мавриди муҳокима қарор доданд. Дар рафти ҷаласаҳои корӣ 

аз ҷониби бахши хусусӣ барои такмили қонунгузории андоз зиёда аз 120 

пешниҳод манзур гардид, ки онҳо барои баррасии минбаъда ба Гурӯҳи корӣ оид 

ба таҳияи Кодекси андоз дар назди Вазорати молияи Ҷумҳурии Тоҷикистон ирсол 

карда шудаанд. 

Қобили зикр аст, ки дар соли 2020 аз ҷониби Кумита як қатор форумҳо ва 

ҳамоишҳои соҳибкорию сармоягузорӣ ба тариқи фосилавӣ ташкил ва баргузор 

карда шуданд:  

1. Видеоконфронс бо доираҳои соҳибкорию сармоягузории соҳаи саноати 

нассоҷии Ҷумҳурии Корея (29 июни соли 2020). 

Дар чорабинии мазкур аз ҷониби роҳбарияти Кумитаи давлатии 

сармоягузорӣ ва идораи амволи давлатӣ, Сафири Фавқулодда ва Мухтори 

Ҷумҳурии Тоҷикистон дар Ҷумҳурии Корея ва Вазорати саноат ва технологияҳои 

нав барои соҳибкорону сармоягузорони Корея рӯнамо оид ба имкониятҳои 

сармоягузории Ҷумҳурии Тоҷикистон, аз ҷумла дар самти саноати нассоҷӣ 

пешниҳод карда шуд. 

2. Ҷаласаи Шӯрои соҳибкории Тоҷикистону Фаронса (11 сентябри соли 

2020). 

Дар кори ҷаласаи Шӯро роҳбарону масъулини мақомоти давлатӣ, 

намояндагиҳои дипломатии Ҷумҳурии Тоҷикистон дар Ҷумҳурии Фаронса ва 

Ҷумҳурии Фаронса дар Ҷумҳурии Тоҷикистон ва бахши хусусии Тоҷикистону 

Фаронса иштирок намуданд. 

Зимни баргузории чорабинӣ аз ҷониби Кумитаи давлатии сармоягузорӣ ва 

идораи амволи давлатӣ барои соҳибкорону сармоягузорони Фаронса рӯнамо оид 

ба имкониятҳои сармоягузории Ҷумҳурии Тоҷикистон пешниҳод карда шуда, аз 

доираҳои соҳибкорону сармоягузорони Ҷумҳурии Фаронса барои иштирок дар 

лоиҳаҳои сармоягузории афзалиятноки ҷумҳурӣ даъват ба амал оварда шуд. 

3. Конференсияи видеоӣ соҳибкорону сармоягузорони Тоҷикистону Туркия 

(14 сентябри соли 2020). 

Дар кори конфронс роҳбарияти намояндагиҳои дипломатии Ҷумҳурии 

Тоҷикистон дар Ҷумҳурии Туркия ва Ҷумҳурии Туркия дар Ҷумҳурии 

Тоҷикистон, Палатаи савдо ва саноати Ҷумҳурии Тоҷикистон, Шурои 

соҳибкорони Туркия – Тоҷикистон, Шурои робитаҳои иқтисодии хориҷии Туркия 

(DEIK) ва беш аз 180 нафар намояндагони бахши хусусии Тоҷикистону Туркия 

иштирок намуданд.  

Зимни баргузории чорабинӣ аз ҷониби масъулини Кумита барои 

иштирокчиёни чорабинӣ рӯнамо оид ба имкониятҳои сармоягузории Ҷумҳурии 

Тоҷикистон пешниҳод карда шуда, аз доираҳои соҳибкорону сармоягузорони 

Ҷумҳурии Туркия барои иштирок дар лоиҳаҳои сармоягузории афзалиятноки 

ҷумҳурӣ даъват ба амал оварда шуд. 

4. Видеоконфронс бо соҳибкорони Ҳиндустон (29 июли соли 2020). 

Дар доираи видеоконфронси мазкур доираи васеи соҳибкорону 

сармоягузорони ҳиндустонӣ ва непалӣ бо сиёсати сармоягузорӣ, кафолат ва 

имтиёзҳо барои сармоягузорон, инчунин имкониятҳои мавҷудаи сармоягузорӣ 

дар Ҷумҳурии Тоҷикистон шинос карда шудаанд. Таваҷҷуҳи махсус ба бахшҳои 

афзалиятноки сармоягузорӣ, махсусан соҳаҳои саноат, энергентика, сайёҳӣ, 

бонкдорӣ, фармасевтӣ, иттилооти телекоммуникатсионӣ ва ғайра, ки ба 

сармоягузорони ҳиндустонӣ ҷолиб аст, дода шуд. 

5. Форуми сармоягузории Тоҷикистон ва Ӯзбекистон санаи 29 сентябри 

соли 2020.  

Дар доираи Форуми мазкур байни субъектони бахши давлатию хусусии ду 

давлат 15 санади ҳамкорӣ ба маблағи умумии беш 500 млн. сомонӣ ба имзо 

расонида шуд. 

Пас аз анҷоми қисмати расмии Форум вохӯрии дуҷонибаи соҳибкорони ду 

давлат дар сиғаи “Соҳибкор бо Соҳибкор” баргузор гардида, аз натиҷаи он 

санадҳои нави ҳамкорӣ мувофиқа ва ба имзо расонида шуданд.  

Мавриди зикр аст, ки дар соли 2020 аз ҷониби Кумита баргузории Форуми 

сармоягузории Тоҷикистону Британияи Кабир (22-23 апрели соли 2020, шаҳри 

Лондон), форуми сармоягузорӣ дар доираи ҷаласаи 53-юми Шӯрои мудирони 

Бонки Осиёгии Рушд (2-5 майи соли 2020, шаҳри Инчхони Ҷумҳурии Корея) ва 

нахустин Форуми сармоягузории саноати куҳии Майнекс – Душанбе 2020 (18-20 

май, шаҳри Душанбе) ба нақша гирифта шуда буд. Бо назардошти вазъияти 

эпидемиологӣ дар ҷаҳон тибқи супориши Дастгоҳи иҷроияи Президенти 

Ҷумҳурии Тоҷикстон баргузории онҳо ба таъхир гузошта шуданд. 

Баргузории чорабиниҳои болозикр аз он шаҳодат медиҳанд, ки    

ҳамкориҳои мақомоти давлатӣ бо ассотсиатсияҳои соҳибкорон дар сатҳи зарурӣ 

ба роҳ монда шуда, барои рушди соҳибкорӣ заминаи мусоид фароҳам овардаанд.    

  Банди 53 Нақшаи чорабиниҳои татбиқи Стратегия “Андешидани тадбирҳои 

маҷмӯии ҳавасмандгардонии самоягузориҳои хориҷию ватанӣ ба истеҳсолоти 

ватанӣ, интишори ахборот оид ба рафти иҷрои қарордодҳои сармоягузорӣ”- ро, бо 

мақсади ҷалби самарабахши сармоягузориҳо ба иқтисодиёти миллӣ ва таъмини 

шаффофияти бастани қарордодҳо бо ширкатҳои хориҷӣ дар давоми солҳои 2013-

2020 пешбинӣ намудааст.  

Дар фаъолияти Кумитаи давлатии сармоягузорӣ ва идораи амволи давлатӣ 

дар баробари дигар ваколатҳо тадбирҳои мақсаднок оид ба ҷалби самарабахши 

сармоягузорӣ, ҳамоҳангсозӣ ва мониторинги кумаки беруна мавқеи меҳвариро 

касб намуда, тайи солҳои охир дар ин самт як қатор натиҷаҳои назаррас ба даст 

оварда шудаанд. 

Дар асоси таҷрибаи пешқадами байналмилалӣ, талаботи муосир ва ҳолати 

воқеӣ Қонуни Ҷумҳурии Тоҷикистон “Дар бораи сармоягузорӣ” такмил дода 

шуда, аз 15 марти соли 2016, №1299 дар таҳрир нав қабул карда шуд, ки дар он 

ҷиҳати ҷалби ҳарчи бештари сармоягузорон як қатор кафолату имтиёзҳо пешбинӣ 

карда шудааст.  

Қабули санади мазкур имконият фароҳам овардааст, ки ҷалби самарабахши 

сармоягузориҳо ба иқтисодиёти миллӣ бештар гардида, таъмини шаффофияти 

бастани қарордодҳо бо ширкатҳои хориҷӣ таъмин карда шавад. 

Чунончӣ, дар соли 2019 аз ҷониби Кумита бо мақсади баланд бардоштани 

қобилияти рақобатпазирии маҳсулоти саноатӣ, воридоти технологияи муосир, 

ҷалби сармояи хориҷию ватанӣ ва ба кор андохтани иқтидорҳои нави истеҳсолӣ 

дар асоси қарорҳои дахлдори Ҳукумати Ҷумҳурии Тоҷикистон бо доираҳои 

соҳибкории ватанӣ ва сармоягузорони хориҷӣ 5 созишномаи нави сармоягузорӣ 

ба имзо расонида шуд. 

 Аз ҷумла, дар ин давра созишномаҳои сармоягузорӣ бо ҶДММ «Фабрикаи 

қаннодии Амирӣ» оид ба сохтмон ва истифода додани корхонаҳои истеҳсоли 

маҳсулоти қаннодӣ, хокаи шираи нишоста ва орд (23 млн. доллар, ноҳияи 

Рудакӣ), ҶДММ «Авесто Гурӯҳ» оид ба сохтмон ва истифодабарии корхонаи 

истеҳсоли оби нӯшокӣ ва маҳсулоти машруботии «Сиёма» (10 млн. доллар, шаҳри 

Душанбе), ҶДММ Моҳир Семент» оид ба сохтмон ва ба истифода додани 

корхонаи истеҳсоли семент дар ноҳияи Ҷалолиддини Балхии вилояти Хатлон (27 

млн. доллар, ноҳияи Ҷалолиддини Балхӣ), ҶСП «Тоҷиксемент» оид ба сохтмон ва 

ба истифода додани корхонаи истеҳсоли семент (100 млн. доллар, шаҳри 

Душанбе) ва Ширкати дорои масъулияти маҳдуди «Каши Синюй Дади Майнинг 

Инвестмент Лимитед»-и Ҷумҳурии Халқии Хитой (С.А. Минералз) оид ба 

коркарди маҷмӯии захираҳои маъдани нуқраи кони «Якҷилва» (39 млн. доллар, 

ноҳияи Мурғоби ВМКБ) карда шуд, ки бо қарорҳои дахлдори Ҳукумати 

Ҷумҳурии ба имзо расонида шуданд. 

 Маҷмӯан дар доираи созишномаҳои сармоягузории номбаршуда 7 корхонаи 

нави истеҳсолӣ бунёд ва барои амалигардонии онҳо 2 млрд. сомонӣ сармояи 

ватанию хориҷӣ ҷалб карда мешавад. 

 Қобили тазаккур аст, ки дар натиҷаи андешидани чораҳои саривақтӣ ва 

имкониятҳои фароҳамовардаи Ҳукумати Ҷумҳурии Тоҷикистон таваҷҷуҳи бахши 

хусусии ҷумҳурӣ барои татбиқи лоиҳаҳои калонҳаҷми сармоягузорӣ бештар 

гардида, дар ин давра аз 5 созишномаи сармоягузории баимзорасида, 4 адади он 

бо бахши хусусии ҷумҳурӣ ба имзо расонида шудааст. 

Раванди таҳия ва баимзорасонии созишномаҳои сармоягузорӣ ба таври 

шаффоф сурат гирифта, матни он дар мувофиқа бо тамоми вазорату идораҳои 

дахлдор ва сармоягузор таҳия ва мувофиқа карда шуда, ба Ҳукумати Ҷумҳурии 

Тоҷикистон барои маъқулдонӣ манзур карда мешавад. 

Тибқи муқаррароти Қонуни Ҷумҳурии Тоҷикистон “Дар бораи созишномаи 

сармоягузорӣ” созишномаи сармоягузорӣ пас аз ҷониби Ҳукумати Ҷумҳурии 

Тоҷикистон маъқул дониста шудан, аз ҷониби мақоми ваколатдори давлатӣ ба 

сармоягузор ба имзо расонида шуда, аз ҷониби Маҷлиси намояндагони Маҷлиси 

Олии Ҷумҳурии Тоҷикистон тасдиқ карда мешавад. 

Рафти татбиқи лоиҳаҳои дар доираи созишномаҳои сармоягузорӣ 

амалишаванда мунтазам мавриди пайгирӣ қарор дошта, оид ба ҳолати татбиқи 

онҳо дар охири ҳар сол ба Ҳукумати Ҷумҳурии Тоҷикистон ҳисоботи дахлдор 

манзур карда мешавад.  

Ҳамчунин дар сомонаи расмии Кумита www.investcom.tj феҳристи 

созишномаҳои сармоягузорӣ (https://investcom.tj/tj/sarmoya/faolijati-

sarmojaguzor/89-қjhati-sozishnomahoi-sarmojaguzor.html) ҷойгир карда шудааст, ки 

дар он шакли кутоҳи маълумот оид ба созишномаҳои сармоягузорӣ ҷойгир карда 

шудааст.  

Аз ҷониби кормандони Корхонаи воҳиди давлатии “Тоҷинвест”-и Кумитаи 

давлатии сармоягузорӣ ва идораи амволи давлатӣ оид ба иҷрои “Барномаи 

дастгирии соҳибкорӣ дар Ҷумҳурии Тоҷикистон барои солҳои 2012-2020” ва 

“Нақшаи чорабиниҳо дар самти амалӣ намудани 300 рӯзи ислоҳот ҷиҳати 

дастгирии соҳибкорӣ ва беҳтар намудани фазои сармоягузории Ҷумҳурии 

Тоҷикистон”, ки бо Қарори Ҳукумати Ҷумҳурии Тоҷикистон аз 1 марти соли 

2019, №95 тасдиқ гардидааст, дар моҳи апрели соли 2019 як қатор семинар-

машваратҳо дар шаҳру ноҳияҳо бо иштироки масъулин ва соҳибкорони ватанӣ аз 

ҷумла: 

- санаи 3-4 апрел дар шаҳри Бохтари вилояти Хатлон бо иштироки 200 

нафар; 

- санаи 5-6 апрел дар шаҳри Хуҷанди вилояти Суғд бо иштироки 300 нафар; 

- санаи 25-26 апрел дар шаҳри Кӯлоби вилояти Хатлон бо иштироки 200 

нафар баргузор гардидаанд, ки аз ҷониби Корхона ҷиҳати иштирок дар гурӯҳи 

корӣ кормандони масъул ба сафари хизматӣ сафарбар гардидаанд. 

Ҳамчунин Корхона маҳзани лоиҳаҳои сармоягузориро бо забонҳои русӣ ва 

англисӣ омода намуда, барои дарёфти сармоягузорони эҳтимолӣ дар чорабиниҳо 

ба монанди Бизнес-форумҳо, саммитҳо, конфронсҳо ва дигар чорабиниҳое, ки дар 

дохил ва хориҷи кишвар баргузор мегарданд, муаррифӣ менамояд. 

Корхона ҷиҳати муаррифии имкониятҳои сармоягузории Ҷумҳурии 

Тоҷикистон бо як қатор ширкатҳо аз қабили ширкати “Устомедиа” оид ба омода 

намудани навори видеоӣ дар бораи имкониятҳои сармоягузорӣ, ширкати “Торус” 

оид ба омода намудани бастаи маҷмӯи маводҳо оиди имкониятҳои сармоягузории 

Ҷумҳурии Тоҷикистон, Оҷонсии рекламавии ҶДММ «Тотал Эдвертайзинг Груп» 

оид ба пешниҳоди хизматрасониҳои пурраи рекламавӣ шартномаҳои ҳамкорӣ ба 

имзо расонида шудаанд. 

Ҷиҳати ҳавасманд гардонидани соҳибкорон ва сармоягузории ватанию 

хориҷӣ номгӯи кафолату имтиёзҳо тибқи қонунгузории Ҷумҳурии Тоҷикистон, ки 

109 номгӯро дарбар мегирад, бо се забон омода намуда, дар шакли электронӣ дар 

сомонаи Кумита ба бастаи маҷмӯи маводҳо оиди имкониятҳои сармоягузории 

Ҷумҳурии Тоҷикистон ҷойгир карда шудаанд, ки соҳибкорон ва сармоягузорони 

ватанию хориҷӣ аз он истифода бурда метавонанд ва бастаи мазкур дар 

чорабиниҳои дар дохил ва хориҷи кишвар баргузоршаванда пешниҳод мегардад. 

Бо мақсади иҷрои сархати 3 банди 4 ҷаласаи №10 Шӯро оид ба шарикии 

давлат ва бахши хусусӣ (аз 22 декабри соли 2018, №22/3-412) ва Нақшаи 

чорабиниҳо оид ба гузаронидани семинару омӯзишҳо барои соли 2019 дар 

ҳамкорӣ бо Барномаи рушди Созмони Миллали Муттаҳид (UNDP)  аз ҷониби 

кормандони Муассисаи давлатии “Маркази татбиқи лоиҳаҳои шарикии давлат ва 

http://www.investcom.tj/

бахши хусусӣ”-и Кумитаи давлатии сармоягузорӣ ва идораи амволи давлатӣ аз 5 

июл то 23 октябри соли 2019 дар шаҳру ноҳияҳои Кӯлоб, Бохтар, Данғара, 

Истаравшан, Хуҷанд, Хоруғ ва Рашт бо ҷалби намояндагони дигар шаҳру 

ноҳияҳои минтақаи дахлдор семинари омӯзишӣ дар мавзӯи “Шарикии давлат ва 

бахши хусусӣ – воситаи ҳалли мушкилоти иҷтимоию иқтисодии маҳал” 

гузаронида шуд. 

Оид ба механизм ва паҳлуҳои ҳуқуқию иқтисодии шарикии давлат ва бахши 

ҳусусӣ кормандони Муассиса баромад ва суханронӣ намуда, роҳҳои амалишавии 

лоиҳаҳои шарикиро бо иштирокчиён муаррифӣ намуданд. 

Семинарҳо дар сатҳи баланд баргузор гардида, иштирокчиён барои ҳамкорӣ 

намудан бо Муассиса изҳори ҳавасмандӣ карда, саволҳои дахлдорро пешниҳод 

намудан, ки ба ҳамаи онҳо посуҳҳои мушаххас дода шуд. 

Ба иштирокчиёни семинарҳо маводҳои таблиғотӣ аз қабили маҷмӯӣ санадҳои 

меъёрии ҳуқуқӣ, бартариятҳои шарикии давлат ва бахши хусусӣ, маълумотнома 

дар бораи фаъолияти Муассиса ва дастурамалҳо оид ба шарикии давлат ва бахши 

хусусӣ дар шакли китоб (брошур) тақсим карда шуд. 

 Дар соли 2020 аз ҷониби Кумита дар доираи Қонуни Ҷумҳурии Тоҷикистон 

“Дар бораи созишномаи сармоягузорӣ” созишномаи сармоягузорӣ байни 

Ҳукумати Ҷумҳурии Тоҷикистон ва ҶДММ “Ғаюр” ба маблағи 100 млн. сомонӣ 

ба имзо расонида шуда, ҷиҳати татбиқшавии 7 лоиҳаи созишномаи сармоягузорӣ, 

ки дар натиҷа 10 корхонаи саноативу истеҳсолӣ бо маблағи умумии 4,2 млрд. 

сомонӣ бунёд карда мешавад, чораҷӯи карда шуда истодааст. Дар назар аст, дар 

доираи татбиқшавии лоиҳаҳо 815 нафар бо ҷойи кори доимӣ таъмин карда 

мешаванд. 

 То ҳол дар доираи созишномаҳои сармоягузории амалкунанда                        

15 корхонаи нави саноатӣ, истеҳсолӣ ва хизматрасонӣ ба маблағи  900 млн. 

доллари ИМА сармояи мустақим ба истифода дода шуда, раванди бунёд 

гардидани боз 11 корхона ҷараён дорад. 

 Дар нимсолаи якуми соли 2020 ба Ҷумҳурии Тоҷикистон 177,3 млн. доллари 

амрикоӣ сармоя ворид карда шудааст, ки аз ин ба сармояи мустақими хориҷӣ 79,8 

млн. доллари амрикоӣ ва ё 45 фоиз ва ба дигар намуди сармоя 97,5 млн. доллари 

амрикоӣ ва ё 55 фоиз рост омада истодааст. Таносуби афзояндаи воридоти сармоя 

аз ҳисоби дигар намуди сармоя нисбати сармояи мустақими хориҷӣ 10 банди 

фоизиро ташкил дода истодааст. 

 Дар давраи ҳисоботӣ маҷмӯи воридоти сармоя (177,3 млн. доллари 

амрикоӣ) дар қиёс ба нимсолаи якуми соли 2019 (233,0 млн. доллари амрикоӣ) дар 

сатҳи 76,0 фоиз таъмин гардида, тавофути манфии он 55,7 млн. доллари амрикоӣ 

ва ё 24,0 фоизро ташкил додааст. 

 Коҳишёбӣ дар сатҳи 24 фоиз (нисбати нимсолаи якуми соли 2019: дигар 

сармоягузориҳо - 109,0 млн. доллари амрикоӣ; сармояи мустақим -123,0 млн. 

доллари амрикоӣ) аз ҳисоби дигар намуди сармоягузориҳо доираи 11 фоиз ва ё 12 

млн. доллари амрикоӣ ва аз ҳисоби сармояи мустақим 35,6 фоиз ва ё 43,3 млн. 

доллари амрикоӣ мушоҳида гардида истодааст. 

 Дар нимсолаи якуми соли 2020 аз рӯи тақсимоти соҳавӣ фаъолнокии 

бештари воридоти сармояи мустақими хориҷӣ ба соҳаҳои саноати истихроҷи 

маъдан дар ҳаҷми 47,3 млн. доллари амрикоӣ (59,2 фоиз дар сохтори умумии 

сармояи мустақим), алоқа 13,8 млн. доллари амрикоӣ (17,2 фоиз), бахши сайёҳӣ 

ва меҳмонхонаҳо 5,1 млн. доллари амрикоӣ (6,4 фоиз), истеҳсолот 3,9 млн. 

доллари амрикоӣ (4,8 фоиз), саноати коркард 1,3 млн. доллари амрикоӣ (1,6 фоиз), 

сохтмон 1,0 млн. доллари амрикоӣ (1,2 фоиз) ва дигар соҳаҳо 7,4 млн. доллари 

амрикоӣ (9,2 фоиз) ба назар мерасад. 

 Дар давраи ҳисоботӣ нисбати нимсолаи якуми соли 2019 зиёдшавии 

воридоти сармояи мустақим ба соҳаи алоқа 0,8 млн. доллари амрикоӣ ё 5,7 фоиз 

(нимсолаи якуми соли 2019 – 13,0 млн. доллари амрикоӣ) ва саноати коркард 1,1 

млн. доллари амрикоӣ ё 86,1 фоиз (0,18 млн. доллари амрикоӣ) ташкил 

додааст.Дар натиҷаи тадбирҳои ислоҳотӣ теъдоди субъектҳои соҳибкорӣ дар 

ҷумҳурӣ тамоюли зиёдшавиро касб намуда, тибқи маълумоти Агентии омори 

назди Президенти Ҷумҳурии Тоҷикистон ба ҳолати 1 сентябри соли 2020 дар 

миқёси ҷумҳурӣ 331 336 адад субъекти соҳибкорӣ фаъолияткунанда ба қайд 

гирифта шудааст, ки ин нишондод дар муқоиса ба ҳамин давраи соли 2019 ба 

миқдори 7 662 адад ва ё 2,4 фоиз зиёд мебошад.  

 Ҳамчунин, дар сомонаи расмии Кумита www.investcom.tj феҳристи 

созишномаҳои сармоягузорӣ (https://investcom.tj/tj/sarmoya/faolijati-

sarmojaguzor/89-rjhati-sozishnomahi-sarmojaguzor.html) ҷойгир карда шудааст, ки 

дар он шакли кутоҳи маълумот оид ба созишномаҳои сармоягузорӣ ҷойгир карда 

шудааст. 

Бо мақсади татбиқи ҳадафҳои муайянгардида ба ҳолати 1 октябри соли 2020 

дар мамлакат 69 лоиҳаи давлатии сармоягузорӣ бо маблағи умумии 38,2 млрд. 

сомонӣ татбиқ гардида истодааст, ки онҳо барои амалӣ намудани ҳадафҳои 

афзалиятноки мамлакат ва иҷрои барномаҳои соҳавию минтақавӣ мусоидат 

менамоянд. 

Лоиҳаҳои мазкур дар соҳаҳои энергетика, нақлиёт, ирригатсия/обёрӣ, 

маориф, хоҷагии манзилию коммуналӣ, тандурустӣ ва ҳифзи иҷтимоии аҳолӣ, 

экология ва ҳолатҳои фавқулодда, молия, кишоварзӣ ва дигар соҳаҳо татбиқ 

гардида истода, дар таркиби маҷмӯи лоиҳаҳои амалкунанда маблағҳои қарзӣ 19,3 

млрд. сомонӣ (1,87 млрд. доллар) ё 50,2 фоиз, маблағҳои грантӣ 17,4 млрд. 

сомонӣ (1,68 млрд. доллар) ё 45,3 фоиз, саҳми Ҳукумати Ҷумҳурии Тоҷикистон 

1,36 млрд. сомонӣ (131,9 млн. доллар) ё 3,5 фоиз ва дигар сарчашмаҳо, аз ҷумла 

саҳми корхонаҳои давлатии ҷумҳурӣ, мақомоти иҷроияи маҳаллии ҳокимияти 

давлатӣ, ҷамоатҳо (бенефитсиарҳо) ва ғайра 385,3 млн. сомонӣ (37,3 млн. доллар) 

ё 1,0 фоизро ташкил медиҳад. 

Бо мақсади баланд бардоштани иқтидор ва муаррифии имкониятҳои 

содиротии кишвар, зиёд намудани ҳиссаи маҳсулоти ниҳоии саноатӣ дар ҳаҷми 

содирот, дарёфти шарикони тиҷоратӣ, дастрасӣ ба маълумот оид ба номгӯи 

маҳсулоти содиротӣ ва корхонаҳои истеҳсолкунанда аз ҷониби КВД “Тоҷинвест”-

и назди Кумита портали интерактивии соҳибкор бо соҳибкор ташкил карда шуд, 

ки айни замон дар он беш аз 200 ширкати ватанӣ ба қайд гирифта шуда, молу 

маҳсулот ва хизматрасониҳои худро ба таври ройгон муаррифӣ намуда истодаанд. 

Бо мақсади иҷрои сархати 3 банди 4 ҷаласаи №12 Шӯро оид ба шарикии 

давлат ва бахши хусусӣ аз 30 сентябри соли 2020 ва Нақшаи чорабиниҳо оид ба 

http://www.investcom.tj/
https://investcom.tj/tj/sarmoya/faolijati-sarmojaguzor/89-rjhati-sozishnomaoi-sarmojaguzor.html
https://investcom.tj/tj/sarmoya/faolijati-sarmojaguzor/89-rjhati-sozishnomaoi-sarmojaguzor.html

гузаронидани семинару омӯзишҳо барои соли 2020 аз ҷониби кормандони 

Муассисаи давлатии “Маркази татбиқи лоиҳаҳои шарикии давлат ва бахши 

хусусӣ”-и Кумитаи давлатии сармоягузорӣ ва идораи амволи давлатӣ дар шаҳру 

ноҳияҳои Вилояти Мухтори Куҳистони Бадахшон, вилояти Суғд, вилояти Хатлон 

ва шаҳри Душанбе бо ҷалби намояндагони дигар шаҳру ноҳияҳои минтақаи 

дахлдор семинари омӯзишӣ дар мавзӯи “Шарикии давлат ва бахши хусусӣ – 

воситаи ҳалли мушкилоти иҷтимоию иқтисодии маҳал” ба нақша гирифта 

шудааст. 

Маврид ба зикр аст, ки ҳисоботҳои омории болозикр шаҳодат аз он 

медиҳанд, ки ҷиҳати таъмини иҷрои ин банди нақшаи чорабиниҳо фаъолият 

назаррас ба роҳ монда шуда, барои ҳавасмандгардонии самоягузориҳои хориҷию 

ватанӣ ба истеҳсолоти ватанӣ тадбирҳои судманд андешида шудааст.  

Банди 54-и Нақша “Гузаронидани санҷишҳои риояи қонунгузории 

зиддикоррупсиониро оид ба муроҷиатҳои шаҳрвандон ва таҳлили хавфҳои 

коррупсияро дар сафоратхонаҳо, консулгариҳои Тоҷикистон, намояндагиҳои 

вазорату идораҳои Тоҷикистон дар давлатҳои Иттиҳоди Давлатҳои Мустақил, 

ҷиҳати тақвият бахшидани фаъолияти онҳо дар самти пешгирии коррупсия” 

пешбинӣ намудааст.   

Дар  ин замина, моҳи июли соли 2017 гурӯҳи кории Вазорати корҳои хориҷӣ 

дар асоси фармони Вазири корҳои хориҷӣ аз 20 июни соли 2017, №303 ва иҷозати 

хаттии Роҳбари Дастгоҳи иҷроияи Президенти Ҷумҳурии Тоҷикистон аз 30 майи 

соли 2017, №112227(29) бо мақсади гузаронидани санҷишҳои риояи қонунгузории 

зиддикоррупсионӣ оид ба муроҷиатҳои шаҳрвандон, таъмини ҳимояи ҳуқуқҳои 

муҳоҷирони меҳнатӣ ва баланд бардоштани вазъи ҳуқуқии онҳо ба 

намояндагиҳои дипломатии Ҷумҳурии Тоҷикистон дар Ӯзбекистон, Қазоқистон 

ва Россия сафари хизматӣ анҷом доданд.  

Аз натиҷаи санҷиши риояи қонунгузории зиддикоррупсионӣ оид ба 

муроҷиатҳои шаҳрвандон ва камбудиҳои мавҷуда унвонии Роҳбари Дастгоҳи 

иҷроияи Президенти Ҷумҳурии Тоҷикистон маълумоти хаттӣ аз 27 июли соли 

2017, №1/8-2(3272) ирсол карда шуд. Бо мақсади бартараф кардани камбудиҳо ба 

унвонии роҳбарони намояндагиҳои дипломатии Ҷумҳурии Тоҷикистон дар 

Ӯзбекистон, Қазоқистон ва Россия супоришномаҳои хаттӣ ирсол карда шуда, дар 

муҳлати муайян бартараф карда шуданд.  

Инчунин, зимни сафари хизматии гурӯҳи корӣ бо мақсади ба роҳ мондани 

омӯзиши иловагии қонунгузории зиддикоррупсионӣ, пешгирии коррупсия миёни 

кормандон, ташаккули мафкураи зиддикоррупсионӣ, бартараф намудани 

бархӯрди манфиатҳо ва дар хусуси омилҳои пайдоиш ва оқибатҳои номатлуби 

коррупсия маърӯза ва корҳои фаҳмондадиҳӣ гузаронида шуд. Ба ҳайати 

кормандони намояндагиҳои дипломатӣ қонунҳои Ҷумҳурии Тоҷикистон “Дар 

бораи муроҷиатҳои шахсони воқеӣ ва ҳуқуқӣ”, “Дар бораи мубориза бар зидди 

коррупсия”, “Дар бораи хизмати давлатӣ”, “Дар бораи хизмати дипломатӣ” ва 

Кодекси одоби касбии хизматчии дипломатӣ моҳиятан фаҳмонида шуд. Аз 

натиҷаи маърӯза ва корҳои фаҳмондадиҳӣ протоколҳои дахлдор тартиб дода 

шуданд. 

Айни ҳол бақайдгирӣ ва баррасии муроҷиатҳои шахсони воқеӣ ва ҳуқуқӣ дар 

Дастгоҳи марказии Вазорати корҳои хориҷӣ, намояндагиҳои дипломатӣ ва 

муассисаҳои консулии Ҷумҳурии Тоҷикистон дар хориҷи кишвар бо дастрасии 

талаботи Қонуни Ҷумҳурии Тоҷикистон “Дар бораи муроҷиатҳои шахсони воқеӣ 

ва ҳуқуқӣ” ва Қарори Ҳукумати Ҷумҳурии Тоҷикистон “Дар бораи Тартиби 

коргузорӣ ва баҳисобгирии оморӣ оид ба муроҷиатҳои шахсони воқеӣ ва ҳуқуқӣ” 

ба роҳ монда шуда, шахсони мансабдор ва ваколатдоршудаи намояндагиҳои 

дипломатӣ ва муассисаҳои консулии Ҷумҳурии Тоҷикистон дар хориҷа ба 

муроҷиатҳои шахсони воқеӣ ва ҳуқуқӣ вокуниши саривақтӣ нишон медиҳанд.  

 Дар Дастгоҳи марказии Вазорати корҳои хориҷӣ, сафоратҳо ва 

муассисаҳои консулии Ҷумҳурии Тоҷикистон ҷадвали қабули шаҳрвандон таҳия 

карда шуда, дар лавҳаи эълонҳо ва сомонаи интернетии сафоратҳо ҷойгир карда 

шуданд. Шаҳрвандон рӯзҳои шанбе аз ҷониби роҳбарияти Вазорати корҳои 

хориҷӣ ва намояндагиҳои дипломатӣ қабул карда мешаванд.  

Бо мақсади иҷрои банди мазкур, дар давраи ҳисоботӣ бо фармоиши 

роҳбарияти Вазорати корҳои хориҷии Ҷумҳурии Тоҷикистон таҳти №226 аз 24 

апрели соли 2018 гурӯҳи корӣ таъсис дода шуда, санҷиш оид ба риояи 

қонунгузории зиддикоррупсионӣ, муроҷиати шахсони воқеӣ ва ҳуқуқӣ ва рафти 

иҷрои Нақшаи кории (соҳавии) Вазорати корҳои хориҷӣ оид ба муқовимат ба 

коррупсия барои солҳои 2018-2019 дар Сафорати Ҷумҳурии Тоҷикистон дар 

Федератсияи Россия гузаронида шуд. Зимни ин чорабинӣ  ҷиҳати муайян 

намудани сатҳи дониши қонунгузории зиддикоррупсионӣ ва қонунгузорӣ оид ба 

муроҷиатҳои шахсони воқеӣ ва ҳуқуқӣ, бо кормандони Сафорат, ки қабул ва 

баррасии муроҷиатҳо ба уҳдаи онҳо вогузор шудааст, пурсиши ҳуқуқӣ гузаронида 

шуд. 

Инчунин, аз ҷониби гурӯҳи корӣ бо мақсади омӯзиши иловагии 

қонунгузории зиддикоррупсионӣ ва оид ба муроҷиатҳои шаҳрвандон ва дар 

мавзӯи омилҳои пайдоиш ва оқибатҳои номатлуби коррупсия бо иштироки ҳайати 

кормандони Сафорат суҳбат доир карда шуд.  

Натиҷаи санҷиши Сафорати Ҷумҳурии Тоҷикистон дар  Федератсияи Россия 

нишон дод, ки иҷрои даврии нақшаи кории (соҳавии) Вазорати корҳои хориҷӣ оид 

ба муқовимат ба коррупсия барои солҳои 2018-2019 ба роҳ монда шудааст.  

Бо назардошти талаботи банди мазкур ва имконияти молиявӣ, Вазорат ба 

нақша гирифтааст, ки дар ояндаи наздик дар намояндагиҳои дипломатии 

Ҷумҳурии Тоҷикистон дар дигар кишварҳои ИДМ вобаста ба роияи қонунгузории 

зиддикоррупсионӣ оид ба муроҷиати шахсони воқеӣ ва ҳуқуқӣ санҷиш 

гузаронида, хавфҳои коррупсиониро таҳлил намояд.  

Дар давраи ҳисоботӣ бо фармоишҳои вазири корҳои хориҷӣ гурӯҳҳои корӣ 

таъсис дода шуда, санҷиш оид ба риояи қонунгузории зиддикоррупсионӣ, 

муроҷиати шахсони воқеӣ ва ҳуқуқӣ ва рафти иҷрои Нақшаи кории (соҳавии) 

Вазорати корҳои хориҷӣ оид ба муқовимат ба коррупсия барои солҳои 2016-2017 

ва 2018-2019 дар муассисаҳои хориҷии Ҷумҳурии Тоҷикистон сурат гирифт.  

Инчунин аз ҷониби Гурӯҳи корӣ бо мақсади омӯзиши иловагии 

қонунгузории зиддикоррупсионӣ ва оид ба муроҷиатҳои шаҳрвандон ва дар 

мавзӯи омилҳои пайдоиш ва оқибатҳои номатлуби коррупсия бо иштироки ҳайати 

кормандони муаасисаҳо суҳбат доир гардид. 

  Банди 55 Нақша масъалаи “Мавриди омӯзиш ва таҳлил қарор додани 

кодексҳои андоз ва гумруки Ҷумҳурии Тоҷикистон, Қонуни Ҷумҳурии 

Тоҷикистон «Дар бораи ҳимоя ва дастгирии соҳибкорӣ дар Ҷумҳурии 

Тоҷикистон» дар соҳаи сармоягузорӣ ва  такмили Қонуни Ҷумҳурии Тоҷикистон 

«Дар бораи ҳамкории давлат бо бахши хусусӣ» бо мақсади бунёди шароити 

иқтисодӣ ва ҳуқуқӣ ва аз байн бурдани «иқтисодиёти пинҳонӣ», инчунин расидан 

ба шаффофияти ҳадди аксар ва батанзимдарории вазифаҳои назоратии мақомоти 

ваколатдори давлатӣ, бартараф намудани ихроҷи дороиҳо ва сармоягузориҳо, 

фароҳам овардани шароити зарурӣ барои баргардонидани онҳо ба бахши воқеъии 

иқтисодиёти миллӣ, баланд бардоштани қобилияти рақобатнокии маҳсулоти 

ватанӣ дар бозори дохилӣ, ҳавасмандкунии сармоягузориҳо, аз ҷумла сармояи 

ватанӣ ба соҳаи истеҳсолии иқтисодиёти кишвар бо ҷалби Ассотсиатсияи 

соҳибкорони Тоҷикистон”-ро пешбинӣ намудааст. 

Бо мақсади аз байн бурдани монеаҳои ҷойдошта ва такмил додани фаъолият 

дар самти соҳибкорӣ аз ҷониби Кумита лоиҳаи Қонуни Ҷумҳурии Тоҷикистон 

“Оид ба ворид намудани тағйирот ба Қонуни Ҷумҳурии Тоҷикистон “Дар бораи 

ҳимоя ва дастгирии давлатии соҳибкорӣ” таҳия гардид, ки он аз 30 майи соли 

2017, №1436 қабул ва мавриди амал қарор дода шуд. 

Инчунин, бо мақсади муайян намудани мафҳумҳои мушаххаси соҳибкории 

хурд, миёна ва калон аз ҷониби Кумита лоиҳаи Қонуни Ҷумҳурии Тоҷикистон 

“Оид ба ворид намудани тағйиру иловаҳо ба Қонуни Ҷумҳурии Тоҷикистон “Дар 

бораи ҳимоя ва дастгирии давлатии соҳибкорӣ” таҳия гардид, ки он дар 

мувофиқаи ниҳоии вазорату идораҳо қарор дорад. 

Илова ба ин, ҷиҳати иҷрои Амри Президенти Ҷумҳурии Тоҷикистон аз 20 

июни соли 2019, №АМ-1236 аз ҷониби Кумита лоиҳаи Консепсияи таҳияи 

Кодекси андози Ҷумҳурии Тоҷикистон дар таҳрири нав таҳия гардида, аз 8 ноябри 

соли 2019, №4-2в/3774 ба баррасии Комиссияи ҳукуматӣ оид ба таҳияи Кодекси 

андози Ҷумҳурии Тоҷикистон дар таҳрири нав пешниҳод карда шуд. Лоиҳаи 

Кодекси андози Ҷумҳурии Тоҷикистон дар таҳрири нав дар асоси лоиҳаи 

Консепсияи мазкур таҳия карда мешавад. 

Дар баробари ин, бо мақсади ҳавасмангардонии соҳибкорону сармоягузорон 

аз ҷониби Кумитаи давлатии сармоягузорӣ ва идораи амволи давлатӣ лоиҳаи 

қонунҳои Ҷумҳурии Тоҷикистон “Дар бораи ворид намудани тағйиру иловаҳо ба 

Кодекси андози Ҷумҳурии Тоҷикистон” ва “Дар бораи ворид намудани тағйиру 

иловаҳо ба Кодекси гумруки Ҷумҳурии Тоҷикистон” таҳия гардид, ки онҳо аз 21 

фервали соли 2018, №1511, 1512 қабул ва мавриди амал қарор дода шуданд. 

Санадҳои қабулшуда фарогири масъалаҳои имтиёзу сабукиҳо аз ҷумла, 18 адад 

имтиёзҳои андозию гумрукӣ ва 12 сабукӣ буда, бо мақсади ҳавасмандгардонии 

фаъолияти соҳибкорӣ дар маҳалҳо бахусус рушди соҳаи паррандапарварӣ, 

доруворӣ, истеҳсоли либосҳои шакли ягонаи мактабӣ, кишоварзӣ, саноат илова ба 

имтиёзҳои мавҷуда ҳавасмандкуниҳои иловагӣ пешбинӣ карда шуд. 

Бо мақсади дастгирии давлатии фаъолияти субъектҳои соҳибкорӣ дар 

соҳаҳои истеҳсолӣ, ташкили ҷойҳои корӣ, таҳкими иқтидори саноатию содиротии 



124 
 

ҷумҳурӣ, кам намудани санҷишҳо ва фароҳам овардани фазои мусоид барои 

соҳибкорию сармоягузорӣ бо Фармони Президенти Ҷумҳурии Тоҷикистон аз 16 

январи соли 2018, №990 “Дар бораи эълон намудани мораторий ба ҳама намуди 

санҷишҳои фаъолияти субъектҳои соҳибкорӣ дар соҳаҳои истеҳсолӣ” дар давоми 

солҳои 2018-2020 мораторий эълон карда шуд, ки заминаҳои ҳуқуқии он дар 

доираи Қонуни Ҷумҳурии Тоҷикистон “Дар бораи мораторий ба санҷиши 

фаъолияти субъектҳои соҳибкорӣ дар соҳаи истеҳсолӣ” пешбинӣ гардидаанд. 

Бо мақсади татбиқи босамари санадҳои меъёрии ҳуқуқии соҳаи санҷиши 

фаъолияти субъектҳои хоҷагидор ва мораторий ба санҷишҳои фаъолияти 

субъектҳои соҳибкорӣ дар соҳаҳои истеҳсолӣ 23 июни соли 2020 ҷаласаи 

навбатии Шӯрои ҳамоҳангсозии фаъолияти мақомоти санҷишӣ баргузор гардид, 

ки дар доираи он пешниҳоди Агентии омори назди Президенти Ҷумҳурии 

Тоҷикистон оид ба рӯйхати шахсони ҳуқуқӣ ва соҳибкорони инфиродӣ, ки 

ҳисоботи омориро оид ба истеҳсолот месупоранд ва масъалаи тағйир додани 

нақшаи санҷишии мақомоти санҷишӣ дар соли 2020 бо дар назар доштани 

паҳншавии бемории сироятии “COVID-19” мавриди баррасӣ қарор дода шуда, 

қарорҳои дахлдор қабул карда шуданд.  

Бояд қайд кард, ки ҳамарӯза шумораи субъектҳои соҳибкорӣ дар соҳаҳои 

истеҳсолӣ тағйир меёбанд, корхонаҳои истеҳсолӣ зиёд мегарданд, барҳам 

мехӯранд ё шакли ташкилию ҳуқуқиашонро тағйир медиҳанд, ки зарурати 

таҷдиди назар намудани Феҳристи субъектҳои соҳибкорӣ дар соҳаҳои 

истеҳсолиро мунтазам тақозо менамояд. 

Дар ин замина, тибқи қарорҳои қабулнамудаи Шӯрои ҳамоҳангсозии 

фаъолияти мақомоти санҷишӣ, бо назардошти ворид ва хориҷ гардидани 

субъектҳо аз Феҳристи субъектҳои соҳибкорӣ дар соҳаҳои истеҳсолӣ рӯйхати 

ниҳоии шахсони ҳуқуқӣ ва соҳибкорони инфиродӣ, ки ҳисоботи омориро оид ба 

истеҳсолот месупоранд, ба 1951 субъект баробар мегардад. 

Субъектҳои соҳибкории ба Феҳрист воридгардида ба 24 соҳаҳои истеҳсолӣ 

тақсимбандӣ гардида, дар навбати худ аз шумораи умумии онҳо 447 субъект ба 

шаҳри Душанбе, 628 субъект ба вилояти Суғд, 489 субъект ба вилояти Хатлон, 35 

субъект ба Вилояти Мухтори Кӯҳистони Бадахшон ва 352 субъект ба шаҳру 

ноҳияҳои тобеи ҷумҳурӣ рост меояд. 

Таҳлилҳо нишон медиҳанд, ки мораторий дар шароити имруза ба рушди 

устувори соҳибкории истеҳсолӣ мусоидат карда, ҳавасмандии онҳоро ба 

қонунигардонии фаъолият, саривақт супоридани ҳисоботҳои оморӣ оид ба 

истеҳсолот ва кам кардани иқтисодиёти ғайрирасмӣ афзоиш намуда истодааст. 

Бобати бештар намудани иттилоотонии шахсони ҳуқуқӣ ва соҳибкорони 

инфиродӣ, инчунин мақомоти санҷишӣ Феҳристи субъектҳои соҳибкорӣ дар 

соҳаи истеҳсолӣ дар сомонаи расмии Кумитаи давлатии сармоягузорӣ ва идораи 

амволи давлатӣ, Кумитаи андоз ва Агентии омор ҷойгир карда шуда, ҳамзамон 

дар ҳамкорӣ бо Кумитаи телевизион ва радио барномаи телевизионӣ бо ҷалби 

намояндагони мақомоти прокуратура, андоз, омор ва Кумитаи давлатии 

сармоягузорӣ ва идораи амволи давлатӣ ба нақша гирифта шуда, марҳила ба 

марҳила вохӯриҳо ташкил ва гузаронида шуда истодаанд. 

 Банди 56 Нақша масъалаи “Ворид намудани тағйиру иловаҳоро ба 

қонунгузории Ҷумҳурии Тоҷикистон ҷиҳати аз байн бурдани ҳолатҳои 

ғайриқонунии ташкил, таъсис ва аз нав ташкил кардани шахсони ҳуқуқӣ ва  

“Ширкатҳои якрӯза”-ро пешбинӣ намудааст. 

  Вобаста ба иҷрои ин банди Нақшаи чорабиниҳои татбиқи Стратегия, бо 

мақсади роҳ надодан ба ташкили чунин ширкатҳо ба моддаҳои алоҳидаи Кодекси 

андози Ҷумҳурии Тоҷикистон бо Қонунҳои Ҷумҳурии Тоҷикистон “Дар бораи 

ворид намудани тағийру иловаҳо ба Кодекси андози Ҷумҳурии Тоҷикистон” таҳти 

№1046 аз 28 декабри соли 2013 ва таҳти №1188 аз 18 марти соли 2015  тағйиру 

иловаҳо ворид карда шудааст. 

Ҳамчунин, бо мақсади аз байн бурдани ҳолатҳои ғайриқонунӣ ташкил, 

таъсис ва аз нав ташкил намудани шахсони ҳуқуқӣ- “Ширкатҳои якрӯза”, 

пешгирӣ намудани амалиёти бақайдгирии ғайриқонунӣ ва пешгирии ҳолатҳои 

харид ва фурӯши ҳисса (саҳм) дар сармояи оинномавии шахсони ҳуқуқӣ ба 

якчанд санадҳои меъёрии ҳуқуқӣ тағйиру иловаҳо ворид карда шудааст.  

Аз ҷумла, ба Қонуни Ҷумҳурии Тоҷикистон “Дар бораи бақайдгирии 

давлатии шахсони ҳуқуқӣ ва соҳибкорони инфиродӣ” аз 14 декабри соли 2016, 

таҳти №1319 тағийру иловаҳо ворид карда шуд.  

Инчунин, ба Кодекси ҷиноятии Ҷумҳурии Тоҷикистон тағйиру иловаҳои 

дахлдор аз 14 майи соли 2016, №1305 ва ба Кодекси ҳуқуқвайронкунии маъмурии 

Ҷумҳурии Тоҷикистон низ тағйироти дахлдор аз 14 майи соли 2016, №1310 ворид 

карда шуданд.  

Дар натиҷаи ворид намудани тағйиру иловаҳо ба қонунгузории Ҷумҳурии 

Тоҷикистон оиди аз байн бурдани ҳолатҳои ғайриқонунии ташкил, таъсис ва аз 

нав ташкил кардани шахсони ҳуқуқӣ то андозае пеши роҳи соҳибкории 

ғайриқонунӣ ва даст ба ҷиноят задани андозсупорандагон гирифта шуд.  

Ҳамзамон, барои пешгирӣ намудани нақдикунонии маблағҳо тавассути 

“Ширкатҳои якрӯза” фаъолият самаранок ба роҳ монда шуда, пеши роҳи ташкили 

чунин ширкатҳо гирифта шуд.  

Дар банди 57 Нақша масъалаи “Такмили қонунгузории тамзимкунандаи 

савдо ва хизматрасонии маишии аҳолӣ, алалхусус муқаррар намудани қоидаҳои 

мушаххаси савдои бевосита барои шаҳрвандони давлатҳои хориҷи тибқи талаботи 

Созмони умумиҷаҳонии Савдо” пешбинӣ гардидааст. 

Аз ҷониби Вазорати рушди иқтисод ва савдои Ҷумҳурии Тоҷикистон  ҷиҳати 

иҷрои моддаи 6 Қонуни Ҷумҳурии Тоҷикистон «Дар бораи савдо ва 

хизматрасонии маишӣ» Қарори Ҳукумати Ҷумҳурии Тоҷикистон «Дар бораи 

муайян намудани мақоми ваколатдори давлатӣ дар соҳаи танзими савдо ва 

хизматрасонии маишӣ» аз 29 апрели соли 2015, №253 ба тасвиб расид. 

Дар асоси супориши Роҳбари Дастгоҳи иҷроияи Президенти Ҷумҳурии 

Тоҷикистон аз 29 апрели соли 2017, № 22/252(22-60) лоиҳаи Қарори Ҳукумати 

Ҷумҳурии Тоҷикистон «Дар бораи Қоидаҳои пешбурди феҳристи савдо ва 

хизматрасонии маишӣ» ва лоиҳаи Қарори Ҳукумати Ҷумҳурии Тоҷикистон «Дар 

бораи Қоидаҳои савдои комиссионии воситаҳои нақлиёт, техникаю 

мошинолотҳои кишоварзӣ ва қисмҳои эҳтиётӣ ба онҳо», ки қаблан аз ҷониби 

Вазорати рушди иқтисод ва савдо ба Ҳукумати Ҷумҳурии Тоҷикистон барои 

баррасӣ пешниҳод гардида буд, дар лоиҳаи Қарори Ҳукумати Ҷумҳурии 

Тоҷикистон «Дар бораи Қоидаҳои пешбурди савдо ва хизматрасонии маишӣ ва 

феҳристи онҳо» муттаҳид карда шуданд.  

  Ҳамзамон зикр бояд кард, ки дар доираи Барномаи мутобиқгардонии 

иқтисодиёти Ҷумҳурии Тоҷикистон бинобар узвият дар Созмони Умумиҷаҳонии 

Савдо (СУС), ки бо Қарори Ҳукумати Ҷумҳурии Тоҷикистон аз 31 октябри соли 

2014, №691 қабул гардидааст, 57 санади нави меъёрии ҳуқуқӣ ба тавсиб 

расидааст. Аз ҷумла: 

- Қарори Ҳукумати Ҷумҳурии Тоҷикистон «Дар бораи ворид намудани 

иловаҳо ба Қарори Ҳукумати Ҷумҳурии Тоҷикистон аз 24 декабри соли 2016, 

№529» таҳия гардида, бо Қарори Ҳукумати Ҷумҳурии Тоҷикистон аз 10 июни 

соли 2019, №282 тасдиқ гардид; 

- Қарори Ҳукумати Ҷумҳурии Тоҷикистон «Дар бораи меъёрҳои боҷҳои 

гумрукии воридотии Ҷумҳурии Тоҷикистон” аз 8 августи соли 2018, №399»; 

- Амри Президенти Ҷумҳурии Тоҷикистон ҷиҳати хориҷ намудани банди 38 

Нақшаи чорабиниҳо оид ба иҷрои вазифаҳое, ки дар Паёми Президенти Ҷумҳурии 

Тоҷикистон аз 22 декабри соли 2017 «Дар бораи самтҳои асосии сиёсати дохилию 

хориҷии ҷумҳурӣ» таҳия шуда, бо Амри Президенти Ҷумҳурии Тоҷикистон аз 19 

апрели соли 2019, №РП-I202 тасдиқ гардид; 

- лоиҳаи Қонуни Ҷумҳурии Тоҷикистон “Дар бораи дастгирии содирот ва  

баланд бардоштани қобилияти рақобат” баъд аз мувофиқа бо вазорату идораҳои 

дахлдор бо мактуб аз 6 июли соли 2018, №09/3-388 барои баррасӣ ба Ҳукумат 

ирсол карда шуд; 

- лоиҳаи Қонуни Ҷумҳурии Тоҷикистон “Оид ба ворид намудани тағйиру 

иловаҳо ба Қонуни Ҷумҳурии Тоҷикистон “Дар бораи низоми иҷозатдиҳӣ” баъд 

аз мувофиқа бо вазорату идораҳои дахлдор бо мактуб аз 19 ноябри соли 2018, 

№09/3-646 барои баррасӣ ба Ҳукумат ирсол карда шуд; 

- лоиҳаи Қарори Ҳукумати Ҷумҳурии Тоҷикистон “Дар бораи 

амалигардонии воситаҳои ҳифзи савдо (зиддидемпинг, ҷуброн, чораҳои 

муҳофизатӣ ва тавозуни пардохт)” таҳия гардида, дар баррасии вазорату идораҳои 

дахлдор мавриди баррасӣ қарор дорад.  

 Санадҳои меъёрии ҳуқуқии мазкур ба муқаррароти принсипи реҷаи 

миллии СУС мутобиқ гардонида шуда, барои шаҳрвандони Ҷумҳурии Тоҷикистон 

ва шаҳрвандони хориҷӣ имтиёзҳои баробарро таъмин менамояд. 

 Бояд қайд намуд, ки тибқи маълумотҳои пешниҳоднамудаи Вазорати рушди 

иқтисод ва савдои назди Ҳукумати Ҷумҳурии Тоҷикистон  лоиҳаи Қонуни 

Ҷумҳурии Тоҷикистон “Дар бораи дастгирии содирот ва  баланд бардоштани 

қобилияти рақобат” баъд аз мувофиқа бо вазорату идораҳои дахлдор бо мактуб аз 

6 июли соли 2018, №09/3-388 барои баррасӣ ба Ҳукумат ирсол карда шуда, то ҳол 

дар баррасӣ қарор дорад.  

 Ҳамин тариқ мониторинг муайян намуд, ки иҷрои банди мазкур  таъмин 

карда шудааст.   

Банди 58 Нақша “Ворид намудани тағийру иловаҳо ба санадҳои меъёрии 

ҳуқуқии дахлдор”-ро пешбинӣ намудааст. 

 Вобаста ба иҷрои ин банд бо мақсади пешгирии ҳодисаҳои коррупсионӣ дар 

фаъолияти ташкилотҳои байналмилалӣ, қайд намудан лозим аст,  ки  бо Қонуни 

Ҷумҳурии Тоҷикистон  таҳти №1028 аз 12 ноябри соли 2013, “Дар бораи ворид 

намудани тағйиру иловаҳо ба Кодекси ҷиноятии Ҷумҳурии Тоҷикистон”  ба 

моддаҳои 319, 320, 321 Кодекси ҷиноятии  Ҷумҳурии Тоҷикистон тағйироту 

илова ворид карда шудааст, ки мувофиқи он ҷавобгарии шахси мансабдори 

давлати хориҷӣ ё шахси мансабдори ташкилоти байналмилалӣ барои содир 

намудани ҷиноятҳои коррупсионӣ, алалхусус барои додану гирифтани пора ва 

иғвои порадиҳӣ пешбинӣ гардидааст.  

Бояд қайд намуд, ки бо ташаббуси Агентии назорати давлатии молиявӣ ва 

мубориза бо коррупсияи Ҷумҳурии Тоҷикистон ҷиҳати иҷрои Нақшаи 

чорабиниҳои татбиқи Стратегия ва тавсияҳои СҲИР ба як қатор санадҳои 

меъёрии ҳуқуқии амалкунанда, аз ҷумла Кодекси ҳуқуқвайронкунии маъмурии 

Ҷумҳурии Тоҷикистон, Қонуни Ҷумҳурии Тоҷикистон “Дар бораи мубориза бар 

зидди коррупсия”, Қонуни Ҷумҳурии Тоҷикистон “Дар бораи рӯзҳои ид”, Қонуни 

Ҷумҳурии Тоҷикистон “Дар бораи Агентии назорати давлатии молиявӣ ва 

мубориза бо коррупсияи Ҷумҳурии Тоҷикистон” ва Қонуни Ҷумҳурии 

Тоҷикистон “Дар бораи экспертизаи зиддикоррупсионии санадҳои меъёрии 

ҳуқуқӣ ва лоиҳаҳои онҳо” тағйиру иловаҳо пешниҳод карда шуда, баъди 

мувофиқа бо вазорату идораҳои дахлдор 24 феврали соли 2017 аз ҷониби 

Президенти Ҷумҳурии Тоҷикистон ба имзо расонида шудаанд ва айни замон 

мавриди амал қарор доранд.   

Илова бар ин, бо фармоиши Директори Агентии назорати давлатии молиявӣ 

ва мубориза бо коррупсияи Ҷумҳурии Тоҷикистон аз 24 сентябри соли 2018, 

№132 гурӯҳи кории доимоамалкунанда оид ба ворид намудани тағйиру иловаҳо 

ба санадҳои меъёрии ҳуқуқии амалкунандаи Ҷумҳурии Тоҷикистон таъсис дода 

шуда, айни замон фаъолият намуда истодааст. 

Таҳлил нишон дод, ки аз ҷониби Агентии назорати давлатии молиявӣ ва 

мубориза бо коррупсияи Ҷумҳурии Тоҷикистон бо дарназардошти меъёрҳои 

ҳуқуқи байналмилалӣ санадҳои меъёрии ҳуқуқие, ки фаъолияти самти муқовимат 

ба коррупсияро ба танзим медароранд, такмил дода шуда, фаъолият дар ин самт 

самаранок ба роҳ монда шудааст.     

Банди 59 Нақша “Таҳлили санадҳои меъёрии ҳуқуқӣ ва пешниҳоди тағийру 

иловаҳои дахлдор ба Кодекси замини Ҷумҳурии Тоҷикистон, қонунҳои  

Ҷумҳурии Тоҷикистон “Дар бораи заминсозӣ”, “Дар бораи сарватҳои 

зеризаминӣ”, “Дар бораи созишномаҳо оид ба тақсими маҳсулот”, “Дар бораи 

хусусигардонии моликияти давлатӣ дар Ҷумҳурии Тоҷикистон”, “Дар бораи 

иҷора”, “Дар бораи ипотека”, “Дар бораи бақайдгирии давлатии молу мулки 

ғайриманқул ва ҳуқуқ ба онҳо”-ро пешбинӣ намудааст. 

 Ҷиҳати таъмини иҷрои банди мазкур Қонуни Ҷумҳурии Тоҷикистон «Оид ба 

ворид намудани тағйиру иловаҳо ба Қонуни Ҷумҳурии Тоҷикистон  «Дар бораи 

заминсозӣ» аз тарафи Кумитаи давлатии идораи замин ва геодезии Ҷумҳурии 

Тоҷикистон пешниҳод карда шуда, он  23 июли соли 2016 таҳти №1343  ба тасвиб 

расидааст.  

Лоиҳаи Қарори Ҳукумати Ҷумҳурии Тоҷикистон «Дар бораи тартиби 

муқаррар намудани сервитути оммавӣ  (маҷбурӣ) ва Шакли шартнома оид ба 

сервитути хусусӣ (ба розигӣ асосёфта)» низ аз ҷониби Кумитаи давлатии идораи 

замин ва геодезии Ҷумҳурии Тоҷикистон таҳия карда шуда, бо Қарори Ҳукумати 

Ҷумҳурии Тоҷикистон №814 аз 30 декабри соли 2015 тасдиқ шудааст.  

Аз ҷумла, оид ба мукаммалгардонии қонунҳои амалкунандаи соҳа бо ҷалби 

ташкилотҳои байналмилалӣ ба Қонуни Ҷумҳурии Тоҷикистон “Дар бораи ворид 

намудани тағйиру иловаҳо ба Қонуни Ҷумҳурии Тоҷикистон “Дар бораи 

бақайдгирии давлатии молу мулки ғайриманқул ва ҳуқуқҳо ба он” санаи 2 январи 

соли 2018, №1502 ба тавсиб расидааст. Айни замон иҷрои он дар корхонаҳои 

минтақавии бақайдгирӣ мавриди амал қарор дода шудааст. 

Дар ин радиф бо мақсади мукаммалгардонии қонунгузории амалкунандаи 

соҳаи бақайдгирии давлатӣ ва иҷрои талаботи Қонуни Ҷумҳурии Тоҷикистон 

“Дар бораи бақайдгирии давлатии молу мулки ғайриманқул ва ҳуқуқҳо ба он”  

дар ҳамкорӣ бо гурӯҳи кории Кумитаи давлатӣ, санадҳои меъёрии ҳуқуқии зерин 

таҳия карда шуданд: 

- Қонуни Ҷумҳурии Тоҷикистон “Дар бораи ворид намудани тағйиру иловаҳо 

ба Қонуни Ҷумҳурии Тоҷикистон “Дар бораи заминсозӣ”, ки 23 июли соли 2016, 

№1343 қабул карда шудааст; 

- Қонуни Ҷумҳурии Тоҷикистон “Дар бораи хусусигардонии моликияти 

давлатӣ”, ки 23 июли соли 2016, №1343 қабул карда шудааст; 

-“Қоидаҳо, тартиби бақайдгирӣ, пешбурд ва шаклҳои варақаи бақайдгирӣ, 

парвандаи бақайдгирӣ, дафтари бақайдгирии аризаҳо ва гузоштани рақамҳои 

кадастрии молу мулки ғайриманқул”, ки дар таҳрири нав, бо қарори Раиси Кумита 

аз 08 январи соли 2018, №4 тасдиқ гардида, аз 19 январи соли 2018, №750 дар 

Вазорати адлияи Ҷумҳурии Тоҷикистон ба қайди давлатӣ гирифта шудааст; 

-“Шаклҳои шаҳодатнома дар бораи бақайдгирии давлатӣ, иқтибос аз варақаи 

бақайдгирӣ, иттилоот аз феҳристи ягонаи давлатии молу мулки ғайриманқул ва 

ҳуқуқҳо ба он, тартиби пешниҳод намудан ва баҳисобгирии иттилооти 

додашуда”, ки бо қарори Раиси Кумита аз 08 январи соли 2018, №5 тасдиқ 

гардида, дар Вазорати адлияи Ҷумҳурии Тоҷикистон аз 11 январи соли 2018, 

№916 ба қайд гирифта шудааст; 

-“Тартиби додан, иваз намудан ва аз эътибор соқит намудани Шаҳодатнома 

дар бораи бақайдгирии давлатӣ”, ки бо қарори Раиси Кумита аз 12 апрели соли 

2018, №37 тасдиқ гардида, дар Вазорати адлияи Ҷумҳурии Тоҷикистон аз 23 

апрели соли 2018, №925 ба қайд гирифта шудааст; 

-“Тартиби гузаронидани экспертизаи ҳуҷҷатҳои заминсозӣ”, ки бо қарори 

Раиси Кумита аз 13 июни соли 2018, №51 тасдиқ карда шуда, дар Вазорати адлияи 

Ҷумҳурии Тоҷикистон аз 20 июли соли 2018, №941 ба қайд гирифта шудааст; 

-“Шакли намунавии шартномаи иҷораи қитъаи замин”, ки бо қарори Раиси 

Кумита аз 04 июли соли 2018, №53 тасдиқ карда шудааст. 

Ҳамин тариқ, мониторинги гузаронидашуда нишон дод, ки бо ба иҷро 

расидани муқаррароти банди мазкур назорати дақиқ ва таъмини шаффофият дар 

масъалаҳои замин, аҳдҳо оид ба амволи ғайриманқул, хусусигардонӣ, иҷораи 

моликияти давлатӣ ва захираҳои давлатӣ таъмин карда шудааст.  

7.ДАР САМТИ ПЕШГИРИИ КОРРУПСИЯ ДАР ХИЗМАТИ ДАВЛАТӢ 

 

Бандҳои 60-67 Нақшаи чорабиниҳои татбиқи Стратегия, ки пешгирии 

коррупсияро дар хизмати давлатӣ дарбар мегирад, ба масъалаҳои такмили 

кодексҳои касбии одоб ва сиёсати кадрии хизмати давлатӣ бахшида шудааст. 

Дар банди 60 Нақша масъалаи “Такмил ва таҳияи кодексҳои одоби касбӣ 

барои кормандони соҳаҳои бештар ба хавфи баланди коррупсия гирифторбуда дар 

заминаи Кодекси одоби хизматчии давлатии Ҷумҳурии Тоҷикистон ва дар 

сомонаҳои мақомоти дахлдори давлатӣ ҷойгир  кардани  матнҳои онҳо” пешбинӣ 

гардидааст.  

 Ҷиҳати иҷрои ин банд ва мутобиқи  банди сеюми тавсияи нави 12-уми 

Созмони ҳамкории иқтисодӣ ва рушд (СҲИР) барои Тоҷикистон дар доираи 

Нақшаи амалиёти Истамбулии Шабакаи мубориза бо коррупсия барои кишварҳои 

Аврупои Шарқӣ ва Осиёи Марказӣ пас аз даври 3-юми мониторинги Тоҷикистон 

(Ҳисоботи фосилавии Тоҷикистон ҷиҳати иҷрои тавсияҳои  даврҳои 1 ва 2 

мониторинги Тоҷикистон  аз 23-26 марти соли 2015), ки дар асоси дастури  

Сарвазири Ҷумҳурии Тоҷикистон аз 10 апрели соли 2015, №576(31-7)  ба вазорату 

идораҳо ирсол шудааст, масъалаи таҳия ва қабули кодексҳои махсуси одоб 

(рафтор) дар соҳаҳое, ки хавфи коррупсия баланд аст, аз ҷумла дар мақомоти 

корҳои дохилӣ, гумрук, хадамоти сарҳадӣ,  андоз, прокуратура ва  амсоли онҳо  

вазифагузорӣ шудааст. 

Таҳлилҳо собит менамояд, ки  кодексҳои соҳавии одоби хизматчии давлатии 

мақомоти давлатии зерин қабул гардидаанд:   

 -Кодекси одоби касбии кормандони Хадамоти гумруки Ҷумҳурии 

Тоҷикистон аз 4 ноябри  соли 2008, №175; 

 -Қоидаҳои одоби вакилии вакилони Маҷлиси намояндагони Маҷлиси 

Олии Ҷумҳурии Тоҷикистон аз 27 феврали  соли 2008, №909; 

 -Кодекси одоби кормандони Прокуратураи Ҷумҳурии Тоҷикистон аз 18 

апрели соли 2011, №5-76; 

 -Қоидаҳои рафтори кормандони мақомоти андоз аз 31 майи соли 2011, 

№160; 

 -Кодекси касбии кормандон ва хизматчиёни ҳарбии мақомоти корҳои 

дохилии Ҷумҳурии Тоҷикистон аз 19 июли соли 2011, №11; 

 -Кодекси ахлоқи кормандони Бонки миллии Тоҷикистон аз 28 апрели соли 

2011, №71; 

     -Кодекси одоби судяи Ҷумҳурии Тоҷикистон аз 29 ноябри соли 2013; 

 -Кодекси касбии одоби корманди Агентии стандартизатсия, 

сертификатсия, метрология ва нозироти савдои назди Ҳукумати Ҷумҳурии 

Тоҷикистон «Тоҷикстандарт» аз 4 апрели соли 2014, №40ф/а; 

 -Кодекси одоби касбии соҳавии хизматчиёни давлатии Вазорати 

кишоварзии Ҷумҳурии Тоҷикистон аз 16 апрели соли 2014, №72; 

 -Кодекси касбии хизматчиёни давлатии Агентии захираҳои моддии 

давлатии назди Ҳукумати Ҷумҳурии Тоҷикистон аз 15 апрели соли 2014, №37; 

 -Кодекси касбии одоби хизматчии давлатии Вазорати рушди иқтисод ва 

савдои Ҷумҳурии Тоҷикистон аз 22 апрели соли 2014, №32; 

 -Кодекси одоби касбии соҳавии хизматчиёни давлатии Кумитаи меъморӣ 

ва сохтмони назди Ҳукумати Ҷумҳурии Тоҷикистон аз 12 майи соли 2014, №33/ф; 

 -Кодекси касбии соҳавии кормандони Вазорати меҳнат, муҳоҷират ва 

шуғли аҳолии Ҷумҳурии Тоҷикистон аз 16 майи соли 2014, №165; 

 -Кодекси касбии хизматчии давлатии Кумитаи ҳифзи муҳити зисти назди 

Ҳукумати Ҷумҳурии Тоҷикистон аз  4 июни соли  2014, №60; 

 -Кодекси одоби касбии корманди Саридораи ҳифзи сирри давлатии назди 

Ҳукумати Ҷумҳурии Тоҷикистон аз  16 июни  соли 2014, №59 «к»; 

 -Кодекси касбии корманди дипломатӣ (Вазорати корҳои хориҷӣ) аз 7 

августи соли 2014, №386; 

 -Қоидаҳои рафтори кормандони маориф ва илми Ҷумҳурии Тоҷикистон аз 

26 июни соли 2014, №1304; 

 -Кодекси одоби касбии соҳавии хизматчиёни давлатии Кумитаи рушди 

маҳали назди Президенти Ҷумҳурии Тоҷикистон аз 3 сентябри соли 2015, №22. 

Ҳамзамон бо Қарори Ҳукумати Ҷумҳурии Тоҷикистон аз 7 октябри соли 

2016, №421 Кодекси одоби шахсони мансабдори мақомоти санҷишӣ тасдиқ 

гардидааст. 

Омӯзиши кодексҳои пешниҳодшуда нишон медиҳад, ки онҳо ба талаботи 

Кодекси одоби хизматчии давлатии Ҷумҳурии Тоҷикистон, ки бо Фармони 

Президенти Ҷумҳурии Тоҷикистон аз 3 декабри соли 2015, №591 (дар таҳрири 

нав) тасдиқ гардидааст, қисман мувофиқат намекунанд.  

Аз ин рӯ, мувофиқи мақсад  дониста шуд, ки бо истифода аз Кодекси одоби 

хизматчии давлатии Ҷумҳурии Тоҷикистон: 

-кодексҳои соҳавии одоби хизматчии давлатӣ  дар мақомоти иҷроияи 

марказии ҳокимияти давлатӣ, аз ҷумла дар соҳаҳое, ки хавфи коррупсия бештар 

аст, таҳия ва тасдиқ карда шаванд; 

-бо назардошти он ки кодексҳои касбии зикршуда то қабули Кодекси одоби 

нави хизматчии давлатии Ҷумҳурии Тоҷикистон таҳия ва қабул гардидаанд ва 

қисман ба талаботи он мувофиқат намекунанд  ва дар соҳаҳое, ки дар онҳо хавфи 

коррупсия бештар аст, чунин кодексҳо дар таҳрири нав  бояд таҳияву  тасдиқ 

гарданд.  

 Дар ин хусус ба вазорату идораҳо ва мақомоти иҷроияи маҳаллии ҳокимияти 

давлатӣ аз 27 январи соли 2017 №02-192 дархости Агентии хизмати давлатӣ  

ирсол гардид. 

 Аз ахбороти воридгардида  дида мешавад, ки  ҷиҳати иҷрои ин дастур   

вазоратҳои фарҳанг, кишоварзӣ, корҳои дохилӣ, саноат ва технологияҳои нав, 

адлия, энергетика ва захираҳои об, Кумитаи давлатии идораи замин ва геодезӣ, 

Агентии назорати давлатии молиявӣ ва мубориза бо коррупсия, Агентии омор, 

Прокуратураи генералӣ, Палатаи ҳисоб, кумитаҳо оид ба корҳои ҷавонон ва 

варзиш, меъморӣ ва сохтмон,  Тоҷикстандарт, хадамотҳои оид ба назорати 

давлатӣ дар соҳаи меҳнат, муҳоҷират ва шуғли аҳолӣ, бозрасиҳои давлатии 

фитосанитарӣ ва карантини растанӣ, назорат дар соҳаи энергетика, оид ба 

назорати давлатии техникаи кишоварзӣ кодексҳои соҳавиро дар таҳрири нав дар 

соли 2017 таҳия ва тасдиқ намудаанд.  

Бо таъмини иҷрои банди мазкур тамоми вазорату идораҳо кодексҳои соҳавии 

одоби касбии хизматчии давлатиро таҳия ва қабул намудаанд, ки ин кодексҳо 

барои баланд бардоштани фарҳанги касбии зиддикоррупсионии хизматчиёни 

давлатӣ ва пешгирии коррупсия замина гузошт.     

Банди 61 Нақша масъалаи “Тариқи пилотӣ дар ҳолати набудани бархӯрди 

манфиатҳо ба хизматчиёни давлатӣ додани иҷозат барои машғул шудан ба 

соҳибкории хурд ва фаъолияти меҳнатии инфиродӣ, ҷиҳати амалисозии ин 

мақсадҳо ворид намудани тағйиру иловаҳо ба санадҳои меъёрии ҳуқуқии 

дахлдор”-ро пешбинӣ намудааст.  

Дар Агентии хизмати давлатӣ вобаста ба масъалаи мақсаднокии тариқи 

пилотӣ дар ҳолати набудани бархӯрди манфиатҳо ба хизматчиёни давлатӣ додани 

иҷозат барои машғул шудан ба соҳибкории хурд ва фаъолияти меҳнатии 

инфиродӣ тадбирҳо андешида шуданд.  

Ҷиҳати иҷрои банди мазкур Агентии хизмати давлатӣ ҳамчун иҷрокунандаи 

аввал таҷрибаи Федератсияи Россия, Қазоқистон, Украина, Гурҷистон ва 

Эстонияро оид ба масъалаи зикршуда мавриди  омӯзиш қарор дод. Дар ин 

кишварҳо бевосита ё бавосита машғул шудани хизматчии давлатӣ ба соҳибкорӣ 

манъ карда шудааст. Дар баробари ин манъ карда нашудааст, ки хизматчии 

давлатӣ саҳми худро дар сармояи оинномавии шахсони ҳуқуқӣ надошта бошад. 

Танҳо дар ин сурат бояд саҳми худро ба идоракунии боэътимод супорад. 

Инчунин муайян гардид, ки дар ин кишварҳо аз ҷониби хизматчии давлатӣ ба 

иҷора супоридани манзили худ ва гирифтани даромад низ манъ карда нашудааст. 

Дархости  Агентии хизмати давлатӣ аз 6 августи соли 2019, №02-1335 ба 

вазорату идораҳои дахлдор барои омӯзиш ва ҷамъбасти минбаъдаи масъалаи 

мазкур ирсол карда шуда, мавқеи онҳо ҷиҳати мақсаднокии (ё ғайримақсаднокии) 

ба хизматчиёни давлатӣ додани иҷозат ба соҳибкории хурд ё фаъолияти меҳнатии 

инфиродӣ  хоҳиш карда шуд. 

Масъалаи мазкур аз ҷониби Агентии назорати давлатии молиявӣ ва 

мубориза бо коррупсия ва Хадамоти гумрук ҷонибдорӣ карда шудааст. 

Вазоратҳои адлия, молия, меҳнат, муҳоҷират ва шуғли аҳолӣ, Кумитаи давлатии 

амнияти миллӣ бо мақсади дарёфти роҳҳои беҳтар намудани нишондиҳандаҳои 

кории хизматчии давлатӣ ва таъмин намудани шароити иҷтимоии  онҳо омӯзиши 

минбаъдаи масъаларо бо ҷалби вазорату идораҳои дахлдор пешниҳод намудаанд. 

Прокуратураи генералӣ, Вазорати корҳои дохилӣ ва Кумитаи давлатии 

сармоягузорӣ ва идораи амволи давлатӣ дархости Агентии хизмати давлатиро оид 

ба масъалаи мазкур дастгирӣ накардаанд.  

Дар   Конуни   Ҷумҳурии   Тоҷикистон аз 25 июли соли 2005, №100 «Дар 

бораи мубориза бар зидди коррупсия», ки аз 7 августи соли 2020, №1714  аз 

эътибор соқит гардида, дар таҳрири нав бо номи Қонуни Ҷумҳурии Тоҷикистон 

«Дар бораи  муқовимат ба коррупсия» қабул шудааст, оид ба масъалаи мазкур 

асосҳо пешбинӣ нашудаанд.  

Агентии хизмати давлатӣ оид ба иҷронашаванда будани банди мазкур аз 27 

сентябри соли 2018, №02-1554 ва аз 2 ноябри соли 2018, №02-1786 гузоришҳо  

пешниҳод намудааст.  

Дар банди 62 Нақша масъалаи “Таҳия ва барои тасдиқ пешниҳод намудани 

лоиҳаи Фармони Президенти Ҷумҳурии Тоҷикистон «Дар бораи ворид намудани 

тағйиру иловаҳо ба Кодекси одоби хизматчии давлатии Ҷумҳурии Тоҷикистон», 

пешбинӣ гардидааст. 

 Лоиҳаи Фармони Президенти Ҷумҳурии Тоҷикистон «Дар бораи  ворид 

намудани тағйиру иловаҳо ба Фармони Президенти Ҷумҳурии Тоҷикистон аз 15 

сентябри соли 2010, №932» ҷиҳати иҷрои Қарори Маҷлиси намояндагони 

Маҷлиси Олии Ҷумҳурии Тоҷикистон аз 30 майи соли 2014, №1506 «Дар бораи 

қабул кардани Қонуни Ҷумҳурии Тоҷикистон «Оид ба ворид намудани тағйиру 

иловаҳо ба Қонуни Ҷумҳурии Тоҷикистон «Дар бораи хизмати давлатӣ» ва бо 

назардошти  ба инобат гирифтани хулоса, таклифу эродҳои вазорату идораҳо, 

тавсияҳои Созмони ҳамкории иқтисодӣ ва рушд (СҲИР) барои Тоҷикистон дар 

доираи Нақшаи амалиёти Истамбулии Шабакаи мубориза бо коррупсия барои 

кишварҳои Аврупои Шарқӣ ва Осиёи Марказӣ аз ҷониби Агентии хизмати 

давлатӣ таҳия шуд.  

Ҳангоми таҳияи ниҳоии лоиҳа муайян гардид, ки аз 43 банди Кодекси одоби 

хизматчии давлатӣ ба 36 банд тағйиру иловаҳо ворид гардида, 4 банд хориҷ карда 

шуда, ба Кодекси мазкур 6 банди нав илова карда шудааст. Тағйироти зикршуда 

дар лоиҳа зиёда аз нисфи Кодекси амалкунандаро дар бар мегирад, ки истифодаи 

минбаъдаи онро душвор мегардонд. Бо назардошти ҳамин ва бо мақсади тақвияти 

масъулияти хизматчии давлатӣ ва самаранокии идоракунии хизмати давлатӣ, 

инчунин ҷиҳати таҳкими обрӯю эътибори ниҳоди хизмати давлатӣ, танзими 

бархӯрди манфиатҳо, тавзеҳ додани принсипҳои хизмати давлатӣ Кодекси одоби 

хизматчии давлатии Ҷумҳурии Тоҷикистон дар таҳрири нав омода карда шуда, бо 

Фармони Президенти Ҷумҳурии Тоҷикистон аз 3 декабри соли 2015, №591  қабул 

шуд.  

Кодекси мазкур маҷмӯи меъёрҳо, принсипҳо ва қоидаҳои рафтори хизматӣ ва 

ғайрихизматии хизматчии давлатиро, ки сифатҳои ахлоқии  фаъолияти касбӣ ва 

рафтори ӯро дар кор ва ҷомеа таҷассум намуда, ифодагари арзишҳои 

эътирофшудаи ахлоқи инсонӣ, талаботи маънавии ҷамъият нисбат ба хизматчии 

давлатӣ  мебошанд, танзим менамояд. 

 Муқаррароти ин Кодекс нисбат ба хизматчиёни давлатии сиёсӣ ва маъмурӣ, 

ки мансабҳои давлатии хизмати давлатиро дар мақомоти давлатии низоми 

хизмати давлатӣ ва мақомоти худидоракунии шаҳрак ва деҳот мувофиқи Қонуни 

Ҷумҳурии Тоҷикистон «Дар бораи хизмати давлатӣ» ва дигар санадҳои меъёрии 

ҳуқуқӣ  ишғол менамоянд, татбиқ мегардад. 

Дар Кодекси  мазкур меъёрҳо оид ба рафтори ғайрихизматии хизматчии 

давлатӣ низ пешбинӣ гардида, мафҳумҳои рафтори хизматӣ ва ғайрихизматӣ 

шарҳ дода шуданд. Аз ҷумла, агар рафтору амал ва муносибати хизматчии 

давлатӣ ҳангоми ба кор омадан, аз кор рафтан, иҷрои уҳдадориҳои мансабӣ, 

иштирок дар маҷлису машваратҳо, сафарҳои хизматӣ ва дигар чорабиниҳо ба 

рафтори хизматӣ мансуб бошад, пас рафтору амал ва муносибати хизматчии 



133 
 

давлатӣ ба иҷрои уҳдадориҳои мансабӣ иртибот надошта бошанд ва берун аз ҷои 

кор дар ҷомеа зоҳир гарданд, рафтори ғайрихизматӣ дониста шудаанд. Агар дар 

Кодекси қаблӣ 4 принсип номбар гардида бошад, пас дар Кодекси нав шумораи 

онҳо ба 10 адад расида, принсипҳо шарҳ дода шуданд. 

Агар дар 15 банди Кодекси қаблӣ уҳдадориҳои хизматчии давлатӣ номбар 

гардида бошанд, пас чунин уҳдадориҳо дар 20 банди Кодекси нав гурӯҳбандӣ 

карда шудаанд. 

Аз ҷумла, хизматчии давлатӣ бояд дар фаъолияти касбии худ поквиҷдонона 

ва беғаразона амал намуда, ба шаъну шараф, обрӯю эътибори хизматчии  давлатӣ 

ва мақомоти давлатӣ иснод наоварад. Ҷиҳати роҳ надодан ба бархӯрди 

манфиатҳо,  танзими ҳолатҳои пайдошудаи бархӯрди манфиатҳо чора андешад, ба 

кирдорҳои  коррупсионӣ  муқовимат намояд, ҷиҳати пешгирӣ ва  рафъи онҳо 

тадбирҳо андешад, вазъи хизматии худро барои таъсир расонидан ба фаъолияти 

мақомоти давлатӣ, мақомоти худидоракунии шаҳрак ва деҳот, корхонаҳо, 

муассисаҳо ва дигар ташкилотҳо, новобаста аз шакли ташкилию ҳуқуқӣ ва 

моликият суистифода накунад, интизоми давлатӣ ва хизматиро риоя намояд, дар 

муносибатҳои хизматӣ ва ғайрихизматӣ хоксору хушмуомила бошад, дар 

фаъолияти худ санъати сухан, қоидаҳои умумии муошират ва  пӯшидани либосро 

мутобиқи расмиёти одоби  корӣ низ риоя кунад. 

Аз ҳама муҳим он аст, ки хизматчии давлатӣ бояд ба урфу одатҳои миллӣ ва 

фарҳангӣ эҳтиромона муносибат намояд, манфиати давлатиро аз манфиати шахсӣ 

боло гузошта, одилона амал намояд. Ҳангоми қабули қарор ва амалӣ намудани 

ваколати худ ҳуқук надорад, ки дар асоси мансубияти миллӣ, нажодӣ, ҷинсӣ, 

забонӣ, эътиқоти динӣ, мавқеи сиёсӣ, таҳсил, вазъи иҷтимоӣ, молу мулк ва дигар 

асосҳо ба шахсе хилофи қонунгузорӣ бартарият ва имтиёз диҳад. Хизматчии 

давлатӣ бояд ба урфу одатҳои миллатҳо таҳаммулпазирӣ ва арҷгузорӣ намуда, 

хусусиятҳои фарҳангӣ ё дигар хусусиятҳои гурӯҳҳои этникӣ ва иҷтимоиро ба 

инобат гирифта, ба созиши байни миллатҳо мусоидат намояд. 

 Дар маҷмӯъ риоя намудани ин талаботҳои ахлоқӣ аз ҷониби хизматчии 

давлатӣ ба фазои солим дар мақомоти давлатӣ мусоидат карда, асоси иҷрои 

муваффақонаи вазифаҳои хизматӣ ва риояи интизоми давлатӣ мегардад. 

Дар Кодекси нав пешбинӣ гардидааст, ки шаҳрванди Ҷумҳурии Тоҷикистон, 

ки ба хизмати давлатӣ дохил мешавад, ба Кодекси мазкур шинос шуда, вазифадор 

аст талаботи онро ҳангоми амалӣ намудани фаъолияти хизматӣ ва ғайрихизматӣ 

риоя намояд. Бинобар ин, риояи меъёрҳои одоби рафтори хизматӣ ҳангоми 

гузаронидани аттестатсия, баҳодиҳии фаъолият, иштирок дар озмун, таъин 

(интихоб) кардани хизматчии давлатӣ ба мансаб,  бо мукофотҳо сарфароз 

гардонидан, дохил кардан ба захираи кадрҳо барои ишғоли мансаби баландтар, 

таҳияи тавсифнома ё тавсиянома ва ҳангоми ба ҷавобгарии интизомӣ кашидан  ба 

инобат гирифта мешаванд.  

 Дар Кодекси нав ҳамчунин механизми назорати он такмил дода шуд. Аз 

ҷумла пешбинӣ гардид, ки ҳайати комиссия аз 3 то 7 нафар созмон дода мешавад. 

Ба ҳайати комиссия мумкин аст, ки кормандони ташкилотҳои низоми мақоми 

давлатӣ, ки хизматчии давлатӣ намебошанд, вакилони Маҷлисҳои вакилони халқ 

ва вакилони ҷамоатҳои шаҳраку деҳоти дахлдор ворид карда шаванд. Ҳамзамон 

муқаррар гардид, ки роҳбари мақомот   раиси комиссия буда наметавонад. Дар 

тартиби ташкили ҳайати комиссия низ дигаргунӣ  ворид карда шуд.  

Аз ҷумла, пешбинӣ гардид, ки ҷиҳати шомил шудан ба ҳайати комиссияи 

одоб аз тарафи ҷаласаи ҳайати мушовара ва кумитаи иттифоқи касаба ба роҳбари 

мақомоти давлатӣ пешниҳод карда мешаванд. Комиссия дар се моҳ як маротиба ё 

бе маҳдудияти муҳлат аз рӯи зарурат ҷаласа доир мекунад.  

 Ҳамчунин, дар Кодекси нав пешбинӣ гардид, ки маводҳо оид ба вайрон 

кардани қоидаҳои Кодекси мазкур нисбат ба аъзои комиссия, ба истиснои 

хизматчиёни давлатии сиёсӣ ва маъмурии категорияи олӣ, аз тарафи ҳайати 

мушовараи мақоми давлатӣ, машварати назди раиси вилоят, шаҳр, ноҳия ё 

комиссия оид ба одоби мақоми болоӣ баррасӣ карда мешаванд.  

Маводҳо оид ба вайрон кардани қоидаҳои Кодекси мазкур  нисбат ба 

хизматчиёни давлатии сиёсӣ ва  маъмурии  категорияи  олӣ,  аъзои комиссия, ки 

хизматчиёни давлатии сиёсӣ ва категорияи олӣ мебошанд, мувофиқан аз тарафи 

Президенти Ҷумҳурии Тоҷикистон ё Ҳукумати Ҷумҳурии  Тоҷикистон ва ё дигар 

мақомоти давлатии дахлдор баррасӣ карда мешаванд.  

Бо таъмини иҷрои чорабиниҳои болозикр механизмҳои назорати риояи одоби 

хизматчиёни давлатӣ такмил дода шуда, барои кормандони соҳаҳое, ки ба хафви 

баланди коррупсия гирифтор мебошанд, заминаи ҳуқуқии пешгирикунандаи 

ҳуқуқвайронкуниҳои корруписонӣ фароҳам оварда шуд.   

Дар банди 63 Нақшаи чорабиниҳои татбиқи Стратегия “Таҳия ва ба 

Ҳукумати Ҷумҳурии Тоҷикистон пешниҳод намудани лоиҳаи қонунҳо оид ба 

ворид намудани тағйиру иловаҳои дахлдор ба қонунҳои Ҷумҳурии Тоҷикистон 

«Дар бораи милитсия», «Дар бораи мақомоти амнияти давлатӣ», Кодексҳои 

мурофиавии ҷиноятӣ, мурофиавии гражданӣ ва мурофиавии иқтисодӣ” пешбинӣ 

гардидааст.  

Ҷиҳати иҷрои банди мазкур бо Қонуни Ҷумҳурии Тоҷикистон №1140 аз 27 

ноябри соли 2014 ба Қонуни Ҷумҳурии Тоҷикистон «Дар бораи милитсия», бо 

Қонунҳои Ҷумҳурии Тоҷикистон №1145 аз 27 ноябри соли 2014 ва №1213 аз 08 

августи соли 2015 ба Қонуни Ҷумҳурии Тоҷикистон «Дар бораи амнияти 

давлатӣ», бо қонунҳои Ҷумҳурии Тоҷикистон №1134 аз 27 ноябри соли 2014 ва 

№1067 аз 14 марти соли 2014 ба Кодекси мурофиавии ҷиноятии Ҷумҳурии 

Тоҷикистон ва бо қонунҳои Ҷумҳурии Тоҷикистон №1167 аз 31 декабри соли 

2014 ва №1091 аз 26 июли соли 2014 ба Кодекси мурофиавии граждании 

Ҷумҳурии Тоҷикистон тағйиру иловаҳо ворида карда шудааст. 

Ҷиҳати таъмини иҷрои банди мазкур Вазорати адлияи Ҷумҳурии Тоҷикистон 

лоиҳаҳои қонунҳои Ҷумҳурии Тоҷикистон “Оид ба ворид намудани тағйиру 

иловаҳо ба Қонуни конститутсионии Ҷумҳурии Тоҷикистон «Дар бораи мақомоти 

прокуратураи Ҷумҳурии Тоҷикистон», қонунҳои Ҷумҳурии Тоҷикистон «Дар 

бораи Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон», «Дар бораи маориф», «Дар бораи милитсия», «Дар бораи мақомоти 

амнияти давлатӣ», «Дар бораи системаи иҷрои ҷазои ҷиноятӣ», «Дар бораи ворид 

намудани тағйиру иловаҳо ба Кодекси андози Ҷумҳурии Тоҷикистон» ва 

«Кодекси гумруки  Ҷумҳурии Тоҷикистон» - ро таҳия ва бо вазорату идораҳои 

дахлдор мувофиқа карда, аз 25 ноябри соли 2015, таҳти №4-4-1477 барои баррасӣ 

ба Хукумати Ҷумҳурии Тоҷикистон ирсол намуда буд, ки онҳо мутаносибан 15 

марти соли 2016, № 1272, 15 марти соли 2016,  № 1284, 15 марти соли 2016 № 

1295, 18 июли соли 2017, №1446, 15 марти соли 2016, № 1285, 15 марти соли 

2016, №1288, 15 марти соли 2016, №1297 ва 15 марти соли 2016,  № 1298  қабул 

гардида, иҷрои банди мазкур пурра таъмин карда шудааст. 

Бо таъмини иҷрои ин банд низоми мукаммали пешгирии бархӯрди 

манфиатҳо муқаррар карда шуда, меъёрҳои одоб, муҷозот ва хабар додан оид ба 

ҳолатҳои коррупсионӣ муайян карда шуд.  

Дар банди 64 Нақша масъалаи “Ташкил намудани марказҳои байниидоравии 

илмию тадқиқотӣ дар назди Донишкадаи такмили ихтисоси хизматчиёни 

давлатии Ҷумҳурии Тоҷикистон, Донишкадаи такмили ихтисоси кормандони 

мақомоти Прокуратураи генералии Ҷумҳурии Тоҷикистон, Донишкадаи такмили 

ихтисоси мақомоти ҳифзи ҳуқуқ, мақомоти адлия ва хадамоти ҳуқуқии 

корхонаҳо, муасиссаҳо ва ташкилотҳои Вазорати адлияи Ҷумҳурии Тоҷикистон” 

пешбинӣ гардидааст. 

Тибқи маълумоти пешниҳоднамудаи Прокуратураи генералии Ҷумҳурии 

Тоҷикистон вобаста ба иҷрои ин банд бо қарори Шӯрои машваратии Донишкадаи 

идоракунии давлатии назди Президенти Ҷумҳурии Тоҷикистон аз 4 декабри соли 

2017, №1 Маркази такмили ихтисоси кормандони мақомоти муборизабаранда бар 

зидди коррупсия ва судӣ таъсис дода шудааст.   

Инчунин, бо ташаббуси Прокуратураи генералии Ҷумҳурии Тоҷикистон дар  

мувофиқа бо Суди Олии Ҷумҳурии Тоҷикистон ва дигар мақомотҳои ҳифзи 

ҳуқуқи ҷумҳурӣ дар назди Донишкадаи омӯзиши масъалаҳои қонуният, тартиботи 

ҳуқуқӣ, ҷинояткорӣ ва такмили ихтисоси кормандони мақомоти прокуратура 

Маркази байниидоравии илмию таҳқиқотии муқовимат бо коррупсия таъсис дода 

шудааст.    

Дар доираи Нақшаи чорабинии Марказ 21 сентябри соли 2019 бо мақсади 

ташаккули мафкураи зиддикоррупсионӣ дар байни табақаҳои гуногуни ҷомеа ва 

баланд бардоштани сатҳи фаъолнокии шаҳрвандон дар ҷараёни мубориза ва 

муқовимат бо коррупсия ва амалӣ гардидани талаботҳои Стратегияи муқовимат 

ба коррупсия дар Ҷумҳурии Тоҷикистон барои солҳои 2013-2020” дар толори 

маҷлисгоҳи Кумитаи андози назди Ҳукумати Ҷумҳурии Тоҷикистон бо 222 нафар 

кормандони мақомоти андоз дар мавзуъҳои “Ҷараёни амалигардонии сиёсати 

давлатии Ҷумҳурии Тоҷикистон дар муқовимат бо коррупсия”, “Тадбирҳои 

амалигардонии Стратегияи муқовимат бо коррупсия дар мақомоти андози назди 

Ҳукумати Ҷумҳурии Тоҷикистон”, “Сабабу омилҳои содиршавии амалҳои 

коррупсионӣ ва роҳҳои пешгирии он дар ҷомеа” ва “Амалияи таъини ҷазо вобаста 

ба амали коррупсионӣ ва ҷиноятҳои коррупсионӣ” вохурӣ баргузор карда шуда, 

аз ҷониби аъзоёни Марказ маърӯзаҳо карда шуд. Рафти вохӯрӣ аз ҷониби 

кормандони телевизиони “Ҷаҳоннамо” ба навор гирифта шуда, тавассути 

барномаи “Хабар” ба самъи аҳолӣ расонида шуд.  

 Ғайр аз ин, баҳри иҷрои банди мазкур аз ҷониби Прокуратураи генералӣ дар 

соли 2019 ҷиҳати бозомӯзии кадрҳо ва баланд бардоштани малакаи касбии 

кормандон оид ба муқовимат ба коррупсия дар Донишкадаи омӯзиши масъалаҳои 

қонуният, тартиботи ҳуқуқӣ, ҷинояткорӣ ва такмили ихтисоси кормандони 

мақомоти прокуратура 18 машғулиятҳои семинарӣ бо иштироки 377 нафар 

кормандони мақомоти прокуратура гузаронида шуданд.  

           Дар доираи ҳамин чорабиниҳо бо мақсади анҷоми самарабахши “Нақшаи 

чорабиниҳои татбиқи Стратегияи муқовимат бо коррупсия дар ҷумҳурии 

Тоҷикистон барои солҳои 2013-2020” ва роҳандозии сиёсати зиддикоррупсионии 

Ҳукумати Ҷумҳурии Тоҷикистон рӯзҳои 12-14 ноябри соли 2020 дар Маркази 

такмили ихтисоси кормандони муборизабаранда бо коррупсияи Академияи 

идоракунии давлатии назди Президенти Ҷумҳурии Тоҷикистон семинар-тренинги 

муштарак бо Созмони Амният ва Ҳамкории Аврупо(САҲА) гузаронида шудааст. 

Бояд зикр намуд, ки гарчанде  иҷрои ин банд солҳои 2014-2019 пешбинӣ 

гардида бошад ҳам, ба ғайр аз Прокуратураи генералии Ҷумҳурии Тоҷикистон аз 

ҷониби дигар иҷрокунандагон- Вазорати адлияи Ҷумҳурии Тоҷикистон, Вазорати 

корҳои дохилии Ҷумҳурии Тоҷикистон, Вазорати рушди иқтисод ва савдои  

Ҷумҳурии Тоҷикистон, Вазорати саноат ва технологияҳои нави Ҷумҳурии 

Тоҷикистон, Вазорати энергетика ва захираҳои оби Ҷумҳурии Тоҷикистон, 

Вазорати нақлиёти Ҷумҳурии Тоҷикистон, Вазорати маориф ва илми Ҷумҳурии 

Тоҷикистон, Вазорати тандурустӣ ва ҳифзи иҷтимоии аҳолии Ҷумҳурии 

Тоҷикистон, Вазорати кишоварзии Ҷумҳурии Тоҷикистон, Агентии назорати 

давлатии молиявӣ ва мубориза бо коррупсияи Ҷумҳурии Тоҷикистон, Маркази 

миллии қонунгузории назди Президенти Ҷумҳурии Тоҷикистон, Агентии хизмати 

давлатии назди Президенти Ҷумҳурии Тоҷикистон, Кумитаи андози назди 

Ҳукумати Ҷумҳурии Тоҷикистон, Хадамоти гумруки назди  Ҳукумати Ҷумҳурии 

Тоҷикистон ва дигар ташкилотҳои давлатӣ баҳри иҷрои ин банд то давраи 

мониторинг ягон чорабинии мушаххас гузаронида нашудааст. 

Таҳлил нишон дод, ки талаботи банди мазкур қисман таъмин карда шудааст.    

Банди 65 Нақшаи чорабиниҳои татбиқи Стратегия “Таҳия намудани лоиҳаи 

қонунҳо оид ба ворид намудани тағйиру иловаҳои дахлдор ба қонунҳои Ҷумҳурии 

Тоҷикистон «Дар бораи хизмати давлатӣ», «Дар бораи мубориза бар зидди 

коррупсия», «Дар бораи муроҷиати шаҳрвандон», кодексҳои гумрук ва андози 

Ҷумҳурии Тоҷикистон”-ро пешбинӣ намудааст. 

Мақсади банди мазкур дар қонунҳои зикршуда пешбинӣ намудани эъломияи 

даромадҳои шахсӣ аз ҷониби ҳамаи шахсони мансабдор, аз ҷумла ходимони 

давлатии сиёсӣ, инчунин ҷорӣ намудани низоми мушаххас барои манфиати шахсӣ 

дар ҷараёни қабули қарорҳо ва муайян намудани тартиби ҳалли ҳолатҳои ба вуҷуд 

омадани бархурди манфиатҳо ё айбдор донистан дар содир намудани бархурди 

манфиатҳо  муқаррар шудааст. 

Дар робита ба ин Қонуни Ҷумҳурии Тоҷикистон аз 26 июли соли  2014, 

№1128  «Оид ба ворид намудани тағйиру иловаҳо ба Қонуни Ҷумҳурии 

Тоҷикистон «Дар бораи хизмати давлатӣ» қабул гардид, ки дар он моддаи 171 дар 

бораи санҷиши махсус дар хизмати давлатӣ илова шуд. Аз ҷумла санҷиши махсус 

дар асоси дархости хаттии роҳбари мақоми давлатӣ аз ҷониби мақомоти дахлдори 

давлатӣ гузаронида мешавад, агар баръало ошкор карда шавад, ки  шахси дар 

мансаби давлатии хизмати давлатӣ буда ё довталаби мансаби давлатии хизмати 

давлатӣ  дар эъломияҳо дар бораи даромад ва вазъи молумулкиаш, ки тибқи 

талаботи қонунгузории Ҷумҳурии Тоҷикистон пешниҳод гардидаанд, иттилооти 

бардурӯғ дода бошад. 

Ҳамчунин ба қисми 1 моддаи 32 Қонун барои риоя накардани талаботи 

Кодекси одоби хизматчии давлатии Ҷумҳурии Тоҷикистон ва кодексҳои соҳавии 

одоби хизматчии давлатӣ, роҳ додан ба бархурди манфиатҳо ҳангоми адои 

хизмати давлатӣ ва ё дигар кирдорҳои бавуҷудоварандаи коррупсия, ки дорои 

аломатҳои ҳуқуқвайронкунии маъмурӣ ё ҷиноят намебошанд, ҷавобгарӣ илова 

карда шуд. 

Қонуни Ҷумҳурии Тоҷикистон аз 25 декабри соли 2015, №1260 «Оид ба 

ворид намудани тағйиру иловаҳо ба Қонуни Ҷумҳурии Тоҷикистон «Дар бораи 

хизмати давлатӣ» қабул гардид. 

Ба  ин Қонун  як қатор  иловаҳо ворид шуданд, ки  ҷиҳати танзими бархурди 

манфиатҳо мусоидат менамояд. 

Аз ҷумла ба моддаи 13 қисми 5 илова карда шуда, мувофиқи он  шаҳрванде, 

ки ба хизмати давлатӣ қабул шудааст, бояд дар муҳлати на дертар аз понздаҳ рӯз 

баъди ба хизмати давлатӣ дохил шудан ҳиссаи дар сармояи оинномавии 

(шариконаи) ташкилотҳои тиҷоратӣ доштаашро ба шахси дигар бо ҳуқуқи идораи 

ба боварӣ асосёфта диҳад. 

Қисми 1 моддаи 23 сархати сеюм дар таҳрири нав баён гардида, муайян 

карда шуд, ки қатъ намудани шаҳрвандии Ҷумҳурии Тоҷикистон, гирифтани 

шаҳрвандии давлати хориҷӣ ё тарки доимии Ҷумҳурии Тоҷикистон асоси қатъи 

хизмати давлатӣ мегардад. Ба моддаи 30 бошад сархатҳои чорум- ҳафтум илова 

карда шуд, ки ба хизматчии давлатӣ ба ҳайати мақомоти идоракунӣ, шӯроҳои 

нозирон ё парасторон, мақомоти дигари ташкилотҳои ғайритиҷоратии хориҷӣ ва 

воҳидҳои сохтории онҳо дар ҳудуди Ҷумҳурии Тоҷикистон шомил гардидан манъ 

аст, агар қонунгузорӣ ё шартномаҳои байналмилалии Ҷумҳурии Тоҷикистон 

тартиби дигарро пешбинӣ накарда бошанд, дар идораи фаъолияти ҷамъияти 

хоҷагидор ё дигар ташкилоти тиҷоратӣ иштирок кунад, аз ҷумла ба ҳайати 

мақомоти идоракуни ташкилоти тиҷоратӣ, ки узвият дар онҳо бе изҳори иродаи 

махсуси фардӣ ғайриимкон аст, ба истиснои ҳолатҳое, ки қонунгузории Ҷумҳурии 

Тоҷикистон пешбинӣ кардааст, дар бонкҳои хориҷие, ки берун аз ҳудуди 

Ҷумҳурии Тоҷикистон ҷойгир шудаанд, суратҳисобҳо кушояд ва пасандозҳо 

дошта бошад, пули нақд ва ашёи қиматнокро нигоҳ дорад, дигар воситаҳои 

молиявии хориҷӣ дошта бошад ва (ё) аз онҳо истифода барад, ба фаъолияти 

мақомоти дигари давлатӣ, ки ба доираи ваколати мансабиаш дохил нест, дахолат 

намояд. 

Ҳамзамон қонунҳои Ҷумҳурии Тоҷикистон «Оид ба ворид намудани 

тағйиру иловаҳо ба Қонуни Ҷумҳурии Тоҷикистон «Дар бораи хизмати давлатӣ» 

аз 3 августи соли 2018, №1543, «Оид ба ворид намудани тағйиру иловаҳо ба 

Кодекси андози Ҷумҳурии Тоҷикистон» 3 августи соли 2018, №1546 ва «Оид ба 

ворид намудани тағйиру иловаҳо ба Қонуни Ҷумҳурии Тоҷикистон «Дар бораи 

мубориза бар зидди коррупсия» аз 2 январи соли 2019, №1564 қабул гардиданд, 

ки масъалаҳои эъломиякунонии хизматчиёни давлатиро такмил ва танзим 

менамоянд.  

vfp://rgn=132213/
vfp://rgn=132213/
vfp://rgn=133123/

Тибқи моддаи 13 Қонуни Ҷумҳурии Тоҷикистон «Дар бораи хизмати 

давлатӣ» довталабони мансабҳои давлатӣ ва мансабҳои ба онҳо 

баробаркардашуда ҳангоми таъин (интихоб) шудан, шахсони ишғолкунандаи 

мансабҳои давлатӣ ва мансабҳои ба онҳо баробаркардашуда  ҳангоми дар мансаб 

будан ҳар сол уҳдадоранд, ки бо тартиби муқаррарнамудаи қонунгузории 

Ҷумҳурии Тоҷикистон ба роҳбари мақоми давлатии ҷойи кор оид ба вазъи 

молумулкии худ эъломия пешниҳод намоянд. Роҳбарони мақомоти давлатӣ ва 

мақомоти худидоракунии шаҳрак ва деҳот уҳдадоранд, ки ҳангоми таъин 

(интихоб) ба мансаб ва ҳангоми дар мансаб будан ҳар сол бо тартиби 

муқаррарнамудаи қонунгузории Ҷумҳурии Тоҷикистон оид ба вазъи молумулкии 

худ мувофиқан ба Дастгоҳи иҷроияи Президенти Ҷумҳурии Тоҷикистон, раиси 

шаҳр ё ноҳияи дахлдор эъломия пешниҳод намоянд. 

Мувофиқи тағйиру иловаҳое, ки ба моддаи 31 Қонуни Ҷумҳурии 

Тоҷикистон  «Дар бораи хизмати давлатӣ» аз 3 августи соли 2018, №1543 ворид 

карда шудааст, эъломиякунонии даромадҳо ва вазъи молумулкии довталабони 

мансабҳои  давлатии  хизмати давлатӣ, хизматчиёни давлатӣ ва мансабҳои ба 

онҳо баробаркардашуда бо тартиби муқаррарнамудаи Кодекси андози Ҷумҳурии 

Тоҷикистон ва Қонуни Ҷумҳурии Тоҷикистон «Дар бораи муқовимат ба 

коррупсия» амалӣ карда мешавад.   

Аз 17 июни соли 2016, №478 Кодекси меҳнати Ҷумҳурии Тоҷикистон, аз 23 

июли соли 2016, №1339 Қонуни Ҷумҳурии Тоҷикистон «Дар бораи муроҷиатҳои 

шахсони воқеӣ ва ҳуқуқӣ» қабул гардиданд, ки масъалаҳои мазкур дар ин 

қонунҳо низ таҷассум ёфтаанд.     

 Инчунин, бо мақсади такмил додани механизми эъломиякунонии даромадҳо, 

манфиатҳои шахсӣ, пешбинӣ намудани  талабот оид ба хонапурӣ намудани 

даромадҳо ва амволи аъзои оила лоиҳаи Қарори Ҳукумати Ҷумҳурии Тоҷикистон 

«Дар бораи лоиҳаи Қонуни конститутсионии Ҷумҳурии Тоҷикистон «Оид ба 

ворид намудани тағйиру иловаҳо ба Қонуни конститутсионии Ҷумҳурии 

Тоҷикистон «Дар бораи Ҳукумати Ҷумҳурии Тоҷикистон» аз 10 марти соли 2017, 

№02-366 ба баррасии Дастгоҳи иҷроияи Президенти Ҷумҳурии Тоҷикистон ирсол 

гардид. Бо қарори Ҳукумати Ҷумҳурии Тоҷикистон  аз 28 апрели соли 2017, №199 

лоиҳаи мазкур маъқул дониста шуда, ба баррасии Маҷлиси намояндагони 

Маҷлиси Олии Ҷумҳурии Тоҷикистон пешниҳод гардид ва пас аз қабул аз 18 

июли соли 2017, №1455 аз тарафи Президенти Ҷумҳурии Тоҷикистон ба имзо 

расид.  

Тибқи он қисми 2 моддаи 11 Қонуни конститутсионии мазкур дар таҳрири 

зерин ифода карда шуд: «Эъломиякунонии даромадҳо ва вазъи молумулкии узви 

Ҳукумати Ҷумҳурии Тоҷикистон ва аъзои оилаи ӯ бо тартиби муқаррарнамудаи 

Қонуни Ҷумҳурии Тоҷикистон «Дар бораи мубориза бар зидди коррупсия» ва 

қонунгузории андози Ҷумҳурии Тоҷикистон амалӣ карда мешавад».  

Инчунин, бо мақсади пурра кардани Қонуни Ҷумҳурии Тоҷикистон “Дар 

бораи Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон” вобаста ба пешниҳоди эъломияҳо дар бораи даромад ва вазъи 

молумулкии кормандони мақомоти Агентӣ моддаи 321 илова карда шуд, ки 

моддаи мазкур кормандони мақомоти Агентиро, ба истиснои хизматчиёни 

гражданӣ, водор месозад, ки дар бораи даромад ва вазъи молумулкии худ бо 

тартиби муқарранамудаи қонунгузории Ҷумҳурии Тоҷикистон эъломия пешниҳод 

намоянд. 

Ҳамин тариқ бо иҷро гардидани талаботи банди мазкур хизматчиёни 

давлатӣ ва аъзои Ҳукумати Ҷумҳурии Тоҷикистон уҳдадор гардиданд, ки 

саривақт дар бораи даромад ва вазъи молумулкии худ бо тартиби муқарранамудаи 

қонунгузории Ҷумҳурии Тоҷикистон эъломия пешниҳод намоянд, ки ин раванд ба 

пешгирии содиршавии ҷиноятҳои коррупсионӣ ва таъмини шаффофияти 

фаъолияти онҳо мусоидат менамояд.   

 Банди 66 Нақша “Такмили қонунгузории танзимкунандаи хизмати давлатӣ 

оид ба масъалаҳои бархӯрди манфиатҳо ва тақвият бахшидани механизми иҷрои 

он, таҳия ва пешниҳоди лоиҳаи Қонуни Ҷумҳурии Тоҷикистон «Дар бораи 

пешгирии бархӯрди манфиатҳо дар хизмати давлатӣ»-ро пешбинӣ намудааст. 

Вобаста ба иҷрои ин банд, ки ҳадафи он ҷорӣ намудани низоми бақайдгирии 

ҳолатҳои бархӯрди манфиатҳо ва аз байн бурдани онҳо дар мақомоти давлатӣ 

мебошад, иҷрокунандагон Агентии назорати давлатии молиявӣ ва мубориза бо 

коррупсияи Ҷумҳурии Тоҷикистон, Агентии хизмати давлатии назди Президенти 

Ҷумҳурии Тоҷикистон якҷоя бо дигар мақомоти дахлдори давлатӣ мебошанд ва 

иҷрои он солҳои 2015-2018 пешбинӣ гардидааст. Дар мавриди иҷрои  банди 

мазкур, таҷрибаи давлатҳои пешрафта мавриди омӯзиш қарор дода шуда, лоиҳаи 

Қонуни Ҷумҳурии Тоҷикистон “Дар бораи  пешгирии бархӯрди манфиатҳо дар 

мақомоти давлатӣ ва ниҳодҳои Ҷумҳурии Тоҷикистон” аз ҷониби Агентии 

хизмати давлатии назди Президенти Ҷумҳурии Тоҷикистон дар якҷоягӣ бо 

Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон таҳия  карда шуд.  

  Лоиҳаи Қонуни Ҷумҳурии Тоҷикистон “Дар бораи пешгирии бархӯрди 

манфиатҳо дар хизмати давлатӣ” тибқи супориши Роҳбари Дастгоҳи иҷроияи 

Президенти Ҷумҳурии Тоҷикистон аз 7 апрели соли 2014, №572/17 ба баррасии 

вазорату идораҳо ирсол карда шуда, аммо бинобар сабаби аз тарафи вазорату 

идораҳои дахлдор пайдо гардидани ихтилофи назарҳо баррасии минбаъдаи лоиҳа 

мавқуф гузошта шуд.      

Дар банди 67 Нақша “Гузаронидани таҳлили интихобии хавфи коррупсия дар 

соҳаҳои идоракунии давлатии дорои эҳтимолияти афзоиши хавфи коррупсия” 

пешбинӣ шудааст. 

Зикр бояд намуд, ки аз ҷониби Агентии назорати давлатии молиявӣ ва 

мубориза бо коррупсияи Ҷумҳурии Тоҷикистон бо ҷамъбасти натиҷаи фаъолияти 

соли 2018 ахбороти Методологияи тартиб ва методикаи гузаронидани таҳлили 

фаъолият (хавфҳои коррупсионӣ) омода карда шуда, моҳи январи соли 2019 ба 

Ҳукумати Ҷумҳурии Тоҷикистон ирсол карда шуд.       

Инчунин, бо мақсади татбиқи босамари  Методологияи тартиб ва методикаи 

гузаронидани таҳлили фаъолият (хавфҳои коррупсионӣ), ки бо Қарори Ҳукумати 

Ҷумҳурии Тоҷикистон аз 28 октябри соли 2016, №465 тасдиқ карда шудааст дар 

соли 2019 ҷиҳати гузаронидани таҳлил 11 вазорату идораҳо, аз ҷумла Вазорати 

мудофиаи Ҷумҳурии Тоҷикистон, Кумитаи давлатии идораи замин ва геодезии 

Ҷумҳурии Тоҷикистон, Агентии захираҳои моддии давлатии назди Ҳукумати 

Ҷумҳурии Тоҷикистон, Агентии “Тоҷикстандарт”, Хадамоти зиддиинҳисории 

назди Ҳукумати Ҷумҳурии Тоҷикистон, БДА ҶТ “Амонатбонк”, Донишгоҳи 

миллии Тоҷикистон, КВД “Хоҷагиии манзилию коммуналӣ” ва мақомотҳои 

иҷроияи ҳокимияти давлатии ноҳияҳои Сино, Рӯдакӣ ва шаҳри Турсунзода 

интихоб карда шуданд. 

Ба вазорату идораҳои мазкур бо мактуб намояндаи Агентӣ пешниҳод карда 

шуда, дар вазоратҳои интихобгардида гурӯҳҳои баҳодиҳии хавфҳои коррупсионӣ 

таъсис дода шуда, дар умум аз ҷониби гурӯҳҳои баҳодиҳии ташкилотҳои 

интихобгардида дар раванди гузаронидани таҳлили хавфҳои коррупсионӣ, аз 

ҷумла дар  Донишгоҳи миллии Тоҷикистон - 20 адад, дар Агентии 

стандартизатсия, метрология, сертификатсия ва нозироти савдои назди Ҳукумати 

Ҷумҳурии Тоҷикистон – 25 адад, дар КВД “Хоҷагиии манзилию коммуналӣ” - 10 

адад, дар Кумитаи давлатии идораи замин ва геодезии Ҷумҳурии Тоҷикистон – 15 

адад,  мақомотҳои иҷроияи ҳокимияти давлатии ноҳияҳои Синою  Рӯдакӣ 8 ададӣ, 

шаҳри Турсунзода 6 адад, Вазорати мудофиа 10 адад, БДА Ҷумҳурии Тоҷикистон 

“Амонатбонк”- 12 адад, Агентии захираҳои моддии давлатӣ- 10 адад ва Хадамоти 

зиддиинҳосирии назди Ҳукумати Ҷумҳурии Тоҷикистон- 7, ки дар маҷмӯъ 141 

ададро ташкил медиҳанд, хавфҳои коррупсионӣ ошкор карда шуда, ҷиҳати 

бартараф намудани онҳо дар ҳар як ташкилотҳои зикршуда нақшаҳои мукаммал 

тартиб дода шуданд. 

Инчунин, бо мақсади татбиқи босамари  Методологияи тартиб ва методикаи 

гузаронидани таҳлили фаъолият (хавфҳои коррупсионӣ), ки бо Қарори Ҳукумати 

Ҷумҳурии Тоҷикистон аз 28 октябри соли 2016, №465 тасдиқ карда шудааст, дар 

соли 2020 ҷиҳати гузаронидани таҳлил 11 вазорату идораҳо, аз ҷумла Вазорати 

фарҳанги Ҷумҳурии Тоҷикистон, Кумитаи ҳолатҳои фавқуллода ва мудофиаи 

граждании назди Ҳукумати Ҷумҳурии Тоҷикистон, мақомотҳои иҷроияи 

маҳаллии ҳокимияти давлатии вилоятҳои Суғд, Хатлон, Варзоб, Суди олии 

иқтисодӣ, ШСХК “Барқи Тоҷик”, Агентии беҳдошти замин ва обёрӣ, БДА ҶТ 

“Амонатбонк”, РБДА ВКД ҶТ ва КВД “Тоҷикаэронавигатсия” интихоб карда 

шуданд. 

        Ба вазорату идораҳои мазкур бо мактуб намояндаи Агентӣ пешниҳод карда 

шуда, дар вазоратҳои интихобгардида гурӯҳҳои баҳодиҳии хавфҳои коррупсионӣ 

таъсис дода шуд. 

Тибқи талаботи банди 2  Қарори Ҳукумати Ҷумҳурии Тоҷикистон  аз 28 

октябри соли 2016, №465 “Дар бораи тасдиқи Методологияи тартиб ва методикаи 

гузаронидани таҳлили фаъолият (хавфҳои коррупсионӣ)” вазоратҳо, ташкилотҳо, 

мақомоти иҷроияи маҳалли ҳокимияти давлатӣ, дигар мақомотҳо ва  ташкилотҳои 

давлатӣ, мақомоти худидоракунии шаҳрак ва деҳот вазифадоранд аз натиҷаи 

корҳои анҷомдода бо ҷамъбасти сол ба Агентии назорати давлатии молиявӣ ва 

мубориза бо коррупсияи Ҷумҳурии Тоҷикистон ахборот ирсол намоянд.   

Дар навбати худ дар назар дошта шудааст, ки мутобиқи талаботи банди 3 

қарори номбурда аз ҷониби мақомоти Агентӣ бо ҷамъбасти сол аз натиҷаи 

таҳлилҳои гузаронидашуда ва ахбороти дигар вазорату идораҳо ба Ҳукумати 

Ҷумҳурии Тоҷикистон ахбороти муфассал пешниҳод карда мешавад.  

Ҳамзамон Агентӣ тибқи супориши Роҳбари Дастгоҳи иҷроияи Президенти 

Ҷумҳурии Тоҷикистон аз 17 январи соли 2018,  №25(31-2) санаи 30 майи соли 

2019 соати 09:00 дар Муассисаи давлатии “Китобхонаи миллии Тоҷикистон” 

семинари омӯзишӣ дар мавзӯи “Тартиб ва методикаи гузаронидани таҳлили 

хавфҳои коррупсионӣ”-ро бо иштироки намояндагони зиёда аз 50 вазорату идора 

ва мақомоти иҷроияи маҳаллии ҳокимияти давлатии шаҳру ноҳияҳо баргузор 

намуд. Фишурдаи семинари мазкур тариқи воситаҳои ахбори омма ба намоиш 

гузошта шуда, натиҷаи он дар сомонаи Агентӣ ҷойгир карда шуд.  

Маврид ба зикр аст, ки ошкору бартараф ва коҳиш додани хавфҳои 

коррупсионӣ дар фаъолияти тамоми ташкилотҳо яке аз роҳҳои дигари 

самарабахши пешгирии коррупсия маҳсуб меёбад. Таҳлили хавфҳои коррупсионӣ 

тибқи тартиби муқаррарнамудаи Методологияи тартиб ва методикаи 

гузаронидани таҳлили фаъолият (хавфҳои коррупсионӣ), ки бо Қарори Ҳукумати 

Ҷумҳурии Тоҷикистон аз 28 октябри соли 2016, №465 тасдиқ гардидааст, 

роҳандозӣ карда мешавад.  

Таҳлилу баррасии масъалаи мазкур нишон дод, ки амалигардонии таҳлили 

хавфҳо дар фаъолияти ташкилотҳо аз соли 2017 инҷониб мунтазам идома дошта, 

то ин муддат дар фаъолияти 36 вазорату идораҳо, кумитаҳо, мақомоти иҷроияи 

маҳаллии ҳокимияти давлатӣ ва дигар мақомоти идоракунӣ таҳлили хавфҳои 

коррупсионӣ гузаронида шудааст. Аз натиҷаи таҳлилҳои гузаронидашуда 527 

хавфҳои коррупсионӣ ошкор карда шуда, ҷиҳати бартараф кардани онҳо 

нақшаҳои мукаммал таҳия ва тасдиқ гардидаанд. 

 

8.ДАР САМТИ НИЗОМИ ХАРИДИ ДАВЛАТӢ 

 Тибқи маълумотҳо воқеан 10 фисади ҳаҷми умумии хароҷоти буҷети 

давлатии Тоҷикистонро хароҷоти хариди давлатӣ ташкил медиҳад. Дар Нақшаи 

чорабиниҳои татбиқи Стратегия вобаста ба самти мазкур 6 чорабинӣ пешбинӣ 

карда шудааст, ки онҳо дар бандҳои 68-73 оварда шудаанд. 

Банди 68 Нақша масъалаи “Таҳия ва ба Ҳукумати Ҷумҳурии Тоҷикистон 

пешниҳод намудани лоиҳаи Қонуни Ҷумҳурии Тоҷикистон «Оид ба ворид 

намудани тағйиру иловаҳо ба Қонуни Ҷумҳурии Тоҷикистон «Дар бораи хариди 

давлатии мол, кор ва хизматрасонӣ»-ро пешбинӣ намудааст. 

Ҷиҳати таъмини иҷрои банди мазкур аз ҷониби Агентии хариди давлатии 

мол, кор ва хизматрасонии назди Ҳукумати Ҷумҳурии Тоҷикистон лоиҳаи Қонуни 

Ҷумҳурии Тоҷикистон “Дар бораи хариди давлатии мол, кор ва хизматрасонӣ” 

дар таҳрири нав аз 15 декабри соли 2017 №271651 ба баррасии вазорату идораҳо 

фиристода шуда, таклифу эродҳои воридшудаи Вазорати адлия, Вазорати молия, 

Вазорати рушди иқтисод ва савдо, Кумитаи давлатии сармоягузорӣ ва идораи 

амволи давлатӣ, Агентии назорати давлатии молиявӣ ва мубориза бо коррупсияи 

Ҷумҳурии Тоҷикистон ва Маркази миллии қонунгузорӣ якҷо бо намояндагони 

онҳо моҳи майи соли 2018 муҳокима гардида, дар асоси онҳо ба лоиҳаи Қонун 

тағйиру иловаҳои дахлдор ворид карда шудаанд.  

Лоиҳаи Қонуни такмилдодашуда ба баррасии такрорӣ ба вазорату идораҳои 

болозикр ирсол карда шуда, хулосаҳои Агентии назорати давлатии молиявӣ ва 

мубориза бо коррупсия аз 1 июни соли 2018, №4.3/-1430, Вазорати адлия аз 29 

июни соли 2018, №4-4-839 ва Маркази миллии қонунгузорӣ аз 19 июни соли 2018, 

№43/2с  дастрас гардиданд. 

Бинобар он, ки таҳияи лоиҳаи Қонун дар доираи зерҷузъи 2-юми “Лоиҳаи 

мукаммалгардонии идоракунии молияи давлатӣ” сурат гирифтааст, Бонки 

Умумиҷаҳонӣ, ки маблағгузори ҷузъи лоиҳа мебошад, 52 таклифу эрод ба лоиҳаи 

Қонун аз 13 июли соли 2018, №066 пешниҳод карда, Агентӣ 3 августи соли равон 

ба Бонки мазкур ахбороти муфассал оид ба қабул ё рад кардани таклифу эродҳо 

ирсол намуд. Бо назардошти аҳамияти таклифу эродҳо, санаи 24-26 сентябр ба 

шаҳри Душанбе ҳайати коршиносони Бонки Ҷаҳонӣ аз шаҳри Вашингтон ташриф 

оварда, бо хулосабарории масоили матраҳшаванда ва ташкили скайп-конфронс 

санаи 18 октябри соли равон тарафҳо оид ба аксари таклифу эродҳо ба мувофиқа 

расиданд.  

Тибқи маълумотҳои пешниҳоднамудаи Агентии хариди давлатии мол, кор ва 

хизматрасонии назди Ҳукумати Ҷумҳурии Тоҷикистон лоиҳаи Қонуни Ҷумҳурии 

Тоҷикистон “Дар бораи хариди давлатӣ” соли равон дар ду даври ниҳоӣ бо 

вазорату идораҳо мувофиқа карда шуда, 13 сентябри соли 2019, таҳти №1/2-698 

он аз ҷониби ин Агентӣ ба баррасии Ҳукумати Ҷумҳурии Тоҷикистон пешниҳод 

карда шудааст.  

Агентии хариди давлатии мол, кор ва хизматрасонии назди Ҳукумати 

Ҷумҳурии Тоҷикистон такроран маълумот пешниҳод намудаааст, ки лоиҳаи 

Қонуни Ҷумҳурии Тоҷикистон “Дар бораи хариди давлатӣ”  моҳҳои июн-августи 

соли 2020 мавриди такмил қарор дода шуда, ба баррасии вазорату идораҳо 

пешниҳод карда шудааст. Ба ҳолати имрӯза, аз 10 вазорату идораи муайяншуда 

хулосаҳои дахлдор пешниҳод гардида, аз натиҷаи коркарди таклифу эродҳо 

лоиҳаи қонун барои пешниҳод ба Ҳукумати кишвар омода гардидааст. Бо инобати 

зарурати баррасии ҳаматарафаи таклифу эродҳои Кумитаи давлатии сармоягузорӣ 

ва идораи амволи давлатӣ ба моддаҳои 1, 2, 5, 6 ва 7-уми лоиҳаи Қонун, Агентӣ 

тасмим гирифтааст, ки масъалаи мазкурро бори дигар дар сатҳи роҳбарияти 

мақомотҳо ҷиҳати дарёфти роҳҳои ҳалли он баррасӣ намуда, бо натиҷагирӣ аз он 

лоиҳаи қонунро ба баррасии Ҳукумати Ҷумҳурии Тоҷикистон пешниҳод намояд.    

 Вобаста ба иҷрои ин банд аз ҷониби иҷрокунандаи аввал Агентии хариди 

давлатии мол, кор ва хизматрасонӣ корҳои зиёд ба анҷом расонида шуда бошад 

ҳам, то ҳол қонуни зикргардида қабул нагардидааст, ҳол он ки иҷрои ин банд соли 

2014 пешбинӣ гардидааст. Аз ин рӯ, иҷрокунандагон - Агентии хариди давлатии 

мол, кор ва хизматрасонӣ, Вазорати рушди иқтисод ва савдои Ҷумҳурии 

Тоҷикистон, Вазорати молияи Ҷумҳурии Тоҷикистон, Вазорати адлияи Ҷумҳурии 

Тоҷикистон, Вазорати саноат ва технологияҳои нави Ҷумҳурии Тоҷикистон, 

Вазорати энергетика ва захираҳои оби Ҷумҳурии Тоҷикистон, Вазорати нақлиёти 

Ҷумҳурии Тоҷикистон, Вазорати маориф ва илми Ҷумҳурии Тоҷикистон, 

Вазорати тандурустӣ ва ҳифзи иҷтимоии аҳолии Ҷумҳурии Тоҷикистон, Вазорати 

кишоварзии Ҷумҳурии Тоҷикистон, Агентии назорати давлатии молиявӣ ва 

мубориза бо коррупсияи Ҷумҳурии Тоҷикистон, Кумитаи давлатии сармоягузорӣ 

ва идораи амволи давлатии Ҷумҳурии Тоҷикистон, Кумитаи анзози назди 

Ҳукумати Ҷумҳурии Тоҷикистон, Хадамоти гумруки назди  Ҳукумати Ҷумҳурии 

Тоҷикистон ва Хадамоти зиддинҳисориро зарур аст, ки фаъолияташонро  тақвият 

бахшанд. 

 Дар банди 69 Нақша “Таҳия ва ба Ҳукумати Ҷумҳурии Тоҷикистон 

пешниҳод намудани лоиҳаи  Қарори Ҳукумати Ҷумҳурии Тоҷикистон “Оид ба 

ворид намудани тағйиру иловаҳо ба Қарори Ҳукумати Ҷумҳурии Тоҷикистон аз 2 

октябри соли 2010 № 500 “Дар бораи тасдиқи Қоидаҳо оид ба кушодани 

дархостҳои тендерӣ барои хариди мол, кор ва хизматрасонӣ тибқи лоиҳаҳои 

давлатии  сармоягузорӣ дар Ҷумҳурии Тоҷикистон” пешбинӣ карда шудааст. 

Ҷиҳати таъмини иҷрои банди мазкур ба Қоидаҳо оид ба кушодани 

дархостҳои тендерӣ барои хариди мол, кор ва хизматрасонӣ дар доираи лоиҳаҳои 

давлатии сармоягузорӣ, ки бо қарори Ҳукумати Ҷумҳурии Тоҷикистон аз 2 

октябри соли 2010, № 500 тасдиқ шудааст, як қатор тағйиру иловаҳо тибқи қарори 

Ҳукумати Ҷумҳурии Тоҷикистон аз 6 июни соли 2015, №387 ворид карда 

шудаанд. 

Ҷиҳати таъмини шаффофияти баргузории озмунҳо, дар сархати сеюм баъд аз 

калимаҳои "нашри онро" калимаҳои "дар воситаҳои ахбори омма" илова карда 

шуданд. 

Бо мақсади назорати марҳилаҳои муайяни расмиёти харид аз мақоми 

ваколатдори марказӣ (Кумитаи давлатии сармоягузорӣ ва идораи амволи 

давлатӣ), ба сархати панҷуми банди 5 ҷумлаҳои нав бо мазмуни зайл илова карда 

шуданд: "Дар сурати тағйир ёфтани нақшаи хариде, ки бо шарикони рушд 

мувофиқа шудааст, дар давоми 5 рӯзи корӣ ба мақоми ваколатдори марказӣ 

нақшаи тағйирёфтаи харидро пешниҳод менамояд. Рӯзи баргузории тендерро дар 

мувофиқа бо шарикони рушд ба мақоми ваколатдори марказӣ пешниҳод 

мекунад;". 

Дар робита ба зарурати таъмини намояндагии бештар дар ҷараёни озмунҳо, 

дар сархати шашуми банди 5 калимаҳои "мақомоти дахлдор" ба калимаҳои 

"идораҳои дахлдор, инчунин мутахассисони агентиҳои иҷроия ва татбиқкунанда" 

иваз карда шудаанд. Яъне, илова ба намояндагони вазорату идораҳо инчунин 

мутахассисони агентиҳои иҷроия ва татбиқкунанда, ки бевосита ба татбиқи 

лоиҳаҳои давлатии сармоягузорӣ дар доираи ваколатҳояшон машғуланд, ҷалб 

карда мешаванд. 

Баҳри пешгирии ҳолатҳои кашолокорӣ зимни баррасии дархостҳои тендерӣ, 

ба банди 5 сархати нав бо мазмуни зайл илова карда шудаст: "- арзёбии 

дархостҳои тендериро дар муддати на зиёдтар аз 28 рӯзи тақвимӣ анҷом 

медиҳад;". 

Ҷиҳати батанзимдарории ҷараёни корӣ миёни ташаббускори тендер ва 

мақоми ваколатдори марказӣ (Кумитаи давлатии сармоягузорӣ ва идораи амволи 

давлатӣ), ба банди 6 ҷумлаи нав бо мазмуни зайл илова карда шудааст: "Дар 

сурати гирифтани хулосаи манфӣ, дар давоми на дертар аз 4 рӯзи корӣ ҳисоботро 

такмил дода, ба мақоми ваколатдори марказӣ ирсол менамояд.".  

Бо мақсади баррасии ҳисобот на танҳо аз ҷониби мақоми ваколатдори 

марказӣ (Кумитаи давлатии сармоягузорӣ ва идораи амволи давлатӣ), балки 

дастаҷамъона, ки сатҳи шаффофият ва муносибати беғаразонаро баланд 

мебардорад, дар сархати чоруми банди 7 баъд аз калимаҳои "пешкаш шудааст" 

калимаҳои "якҷоя бо аъзои Комиссия" илова карда шудааст. Яъне, баъди ҳамин 

тағйироти воридшуда Кумитаи давлатии сармоягузорӣ ва идораи амволи давлатӣ 

вазифадор гардидаст, ки ҳисоботро дар бораи арзёбии дархостҳои тендерӣ, ки аз 

тарафи ташкилкунандаи тендер пешкаш шудааст, якҷо ба аъзои Комиссияи 

иборат аз намояндагони вазорату идораҳо баррасӣ намояд.  

Ҷиҳати васеъ намудани доираи шахсоне, ки метавонанд ба ҳайати Комиссия 

оид ба кушодани дархостҳои тендерӣ шомил гарданд, дар сархати ҳаштуми банди 

15 тағйироти дахлдор ворид карда шуда, дар асоси он сармутахассисони вазорату 

идораҳо ба ҳайси аъзои комиссияи мазкур фаъолият карда истодаанд. 

Мониторинг нишод дод, ки бо иҷро гардидани банди мазкур тартиби 

баргузории тендерҳо такмил дода шуда, барои пешгирии коррупсия дар соҳаи 

хариди давлатӣ вобаста ба амалишавии лоиҳаҳои сармоягузорӣ шароит муҳайё 

гардид.  

Банди 70 Нақша масъалаи “Таҳлили қонунгузорӣ оид ба соҳаи хариди 

давлатӣ, тақвияти низоми хариди давлатии электронии мол, кор ва хизматрасонӣ, 

мутамарказонидани ҷараёни мазкур”-ро пешбинӣ намудааст. 

Ҷиҳати таҳлили қонунгузорӣ оид ба соҳаи хариди давлатӣ, тақвияти низоми 

харидҳои давлатии электронӣ ва муттамарказонидани ҷараёни мазкур тадбирҳои 

мушаххас андешида шуданд.  

Қонунгузорӣ оид ба соҳаи хариди давлатӣ аз лиҳози хавфҳои коррупсионӣ 

дар марҳилаҳои гуногуни расмиёти харид арзёбӣ гардида, бо тасдиқи маводи 

таҳиягардидаи таҳлилӣ (соли 2016) омилҳои ба коррупсия мусоидаткунанда 

муайян карда шуда, таҳлили мазкур инчунин роҳҳои бартараф ё паст намудани 

таъсири чунин омилҳоро дар бар мегирад.  

Маводи таҳлилӣ зимни таҳияи лоиҳаи Қонуни Ҷумҳурии Тоҷикистон “Дар 

бораи хариди давлатӣ” дар таҳрири нав ба инобат гирифта шуда, ба пешгирии 

хавфҳои коррупсионӣ дар марҳилаҳои гуногуни расмиёти хариди давлатӣ, аз 

қабили банақшагирии харид, бозоромӯзӣ, интихоби усули харид, таҳия ва паҳни 

ҳуҷҷатҳои тендерӣ, тавзеҳдиҳӣ ба довталабон, расмиёти кушодашавии лифофаҳои 

тендерӣ, арзёбӣ ва муайян намудани ғолиб, баимзорасии қарордод ва иҷрои 

қарордод равона гардидааст. 

Бо бархурдорӣ аз бартариятҳои ҳамаҷонибаи низоми хариди электронӣ ва 

муттамарказонидани ҷараёни мазкур, дар асоси дастуру супоришҳои мушаххаси 

Ҳукумати Ҷумҳурии Тоҷикистон ва дар ҳамкорӣ бо шарикони рушд, иҷрои банди 

мазкур ба таври назаррас таъмин гардидааст. Илова ба ин, Агентӣ тасмим 

гирифтааст, ки бо вуҷуди ин дастовардҳо инчунин агентиҳои татбиқкунанда ва 

иҷрокунандаи лоиҳаҳои давлатии сармоягузориро бо мақсади ташаккули фазои 

ягона ба фаъолият дар Портали ягонаи хариди электронӣ, ки ба стандартҳои 

байналмилалӣ ҷавобгӯ мебошад, ҷалб намояд. Интизор меравад, ки бо қабули 

қонуни нав дар бораи хариди давлатӣ ва дар мувофиқа бо шарикони рушд 

харидҳои болозикр тавассути Портал ба роҳ монда мешаванд.  

Бо иҷро гардидани банди 27 Қарори Ҳукумати Ҷумҳурии Тоҷикистон аз 26 

январи соли 2016, №8 «Дар бораи натиҷаҳои рушди иҷтимоию иқтисодии 

Ҷумҳурии Тоҷикистон дар соли 2015 ва вазифаҳо барои соли 2016», банди 22 

қарори Ҳукумати Ҷумҳурии Тоҷикистон аз 30 декабри соли 2016 №531 «Дар 

бораи натиҷаҳои рушди иҷтимоию иқтисодии Ҷумҳурии Тоҷикистон дар соли 

2016 ва вазифаҳо барои соли 2017» ва банди 29 қарори Ҳукумати Ҷумҳурии 

Тоҷикистон аз 23 январи соли 2018, №34 «Дар бораи натиҷаҳои рушди иҷтимоию 

иқтисодии Ҷумҳурии Тоҷикистон дар соли 2017 ва вазифаҳо барои соли 2018» 

низоми хариди электронӣ солҳои охир вусъат ёфтааст, нишондиҳандаҳои 

фаъолияти марбут ба низоми мазкур, аз ҷумла сарфаи маблағҳои давлатӣ ба 

маротибҳо афзуданд. 

Аз ҷумла, дар соли 2019 марҳилаи дуюм - ба роҳ мондани хариди давлатии 

кору хизматрасонӣ тавассути низоми электронӣ роҳандозӣ гардида, баргузории 

озмунҳои анъанавӣ (дар шакли коғазӣ) хотима ёфт. Айни замон ҳаммаи харидҳои 

давлатӣ сифр тавассути низоми электронӣ амалӣ гардида, боиси арзёбии мусбати 

саъю кушишҳои Ҳукумати Ҷумҳурии Тоҷикистон аз ҷониби шарикони рушд 

гардидаст. Бо ҳамин, мутамарказонии хариди электронӣ таъмин гардида, хариди 

давлатӣ бо таври анъанавӣ (дар шакли коғазӣ) аз байн рафт. 

Қобили қайд аст, ки низоми хариди электронӣ бартарӣ доштанро ҳам ба 

ташкилотҳои харидор ва ҳам ба молрасонон собит сохт, ки дар коҳиш ёфтани 

гаронии идоракунии расмиёти харид, баланд гардидани меъёри фоизии сарфаи 

маблағҳо, кӯтоҳ гардидани муҳлатҳои баргузории расмиёти харид ва мувофиқан 

сари вақт қонеъ гардонидани эҳтиёҷоти ташкилотҳои харидор, кам гардидани 

хароҷот барои молрасонон, бартараф намудани монеаҳои сунъӣ барои иштироки 

баробар дар озмун, таъмини шаффофият ва беғаразии расмиёти харид, осон ва 

ҳамзамон мукаммал гардидани ҷараёни таҳияи ҳисоботи соҳавӣ дида мешавад.  

Ҷадвалҳои зерин инъикосгари натиҷаҳои татбиқи дастуру супоришҳои 

Ҳукумати Ҷумҳурии Тоҷикистон ҷиҳати марҳила ба марҳила фаро гирифтани 

харидҳои давлатӣ дар Ҷумҳурии Тоҷикистон тибқи низоми электронӣ буда, 

ҳамзамон тамоюли афзоиши харидҳои ташкилоти харидори кишвар дар низоми 

электронӣ, ки дар фазои рақобатпарвар ва шаффоф доир шудаанд, мебошад. 

Тамоюли афзоиши шумораи озмунҳои электронӣ  

дар Портали хариди электронии Ҷумҳурии Тоҷикистон  

 

 
 

Тамоюли афзоиши шумораи молрасонон (пудратчиён) 

дар Портали хариди электронии Ҷумҳурии Тоҷикистон 

 

 
 

Тамоюли афзоиши меъёри фоизии сарфаи маблағҳои давлатӣ  

дар Портали хариди электронии Ҷумҳурии Тоҷикистон (бо фоиз) 

 



147 
 

 
 

Бояд қайд намуд, ки яке аз чорабиниҳои муҳими пешбинишудаи нақшаи 

тадбирҳои идоравӣ ин тавсеаи иқтисодиёти рақамӣ мебошад, ки дар ин самт 

корҳои мушаххас дар доираи ҷузъи дуюми “Лоиҳаи мукаммалгардонии 

идоракунии молияи давлатӣ” амалӣ гардида истодааст. Моҳи июли соли равон 

дар асоси шартнома бо Ҷамъияти саҳомии “Маркази молияи электронӣ”-и 

Ҷумҳурии Қазоқистон корҳо оид ба такмили низоми хариди давлатии электронӣ 

сурат гирифта, анҷоми корҳо нимсолаи якуми соли 2021 ба нақша гирифта 

шудааст. Гарчанде низоми амалкунандаи хариди электронӣ шаффофият дар сатҳи 

баланд ва шароити мусоидро барои рақобат фароҳам овардааст, низоми мазкур бо 

назардошти усулу механизмҳои бо қонунгузории нав пешбинишуда ба 

васеъкунии доираи амалиётҳо ниёз дорад.  Ҳамчунин, дар доираи лоиҳаи мазкур 

унсурҳои нави муосири технологияҳои иттилоотӣ роҳандозӣ гардида, ҳамгироии 

он бо низомҳои иттилоотии баъзе мақомоти давлатӣ пешбинӣ карда шудааст. 

Маҳз бо иҷро гардидани банди мазкур дар робита ба комёбиҳо дар 

роҳандозии низоми муосири хариди электронӣ, Бонки Аврупоии Таҷдид ва Рушд 

барои таҳия ва бо Портал ҳамгироӣ намудани модули алоҳидаи электронии 

“Каталоги электронӣ” бо ҳадафи анҷом додани харидҳои соддакардашуда, ки аз 

ҳадди камтарини маблағи харид пасттар мебошад, грант ҷудо намуда, модули 

мазкур баробари такмили низоми хариди электронӣ таҳия мегардад. 

Инчунин, бо таъмини иҷрои банди мазкур шаффофият дар ҷараёни хариди 

давлатии мол, кор ва хизматрасонӣ таъмин карда шуда, истифодаи самарабахши 

маблағҳои буҷетӣ ва  иштироки баробари субъектҳо дар тендер ва музоядаҳо 

таъмин гардидааст.  

Банди 71 Нақша масъалаи “Мукаммал намудани заминаи ҳуқуқии рақобати 

озод, баррасии зарурати ташкили махзани маълумот дар бораи субъектҳои 

хоҷагидории қаблан ба амалҳои коррупсионӣ алоқамандбуда”-ро пешбинӣ 

намудааст. 

Вобаста ба таъмини иҷрои банди мазкур аз маълумотҳои Вазорати рушди 

иқтисод ва савдои Ҷумҳурии Тоҷикистон бармеояд, ки тибқи фармоиши Вазири 

рушди иқтисод ва савдо аз 29 декабри соли 2017, №116 «Дар бораи таъсиси 

Гурӯҳи кории байниидоравӣ роҷеъ ба «Махзани маълумот дар бораи субъектҳои 

хоҷагидории қаблан ба амалҳои коррупсионӣ алоқамандбуда» 15 марти соли 2018 

ҷаласаи аввали Гурӯҳи корӣ бо иштироки кормандони Прокуратураи генералӣ, 

Агентии назорати давлатии молиявӣ ва мубориза бо коррупсия, Бонки миллӣ, 

Кумитаи давлатии сармоягузорӣ ва идораи амволи давлатӣ, Кумитаи андоз, 

Хадамоти гумрук ва Агентии хариди давлатии мол, кор ва хизматрасонӣ баргузор 

гардид. 

Тарафҳо ба мувофиқа расидаанд, ки миёни сохторҳои мутасаддӣ, аз ҷумла 

Агентии хариди давлатии мол, кор ва хизматрасонӣ, Агентии назорати давлатии 

молиявӣ ва мубориза бо коррупсия, Бонки миллӣ, Прокуратураи генералӣ, 

Хадамоти гумрук, Кумитаи андоз ва Кумитаи давлатии сармоягузорӣ ва идораи 

амволи давлатӣ оид ба масъалаи такмили махзани иттилоотӣ ва маълумоти 

ҷамъбастӣ дар бораи субъектҳои хоҷагидори қаблан ба амалҳои коррупсионӣ 

алоқамандбуда ҳамкории муштаракро ба роҳ мемонанд.   

Дар рафти ҷаласа намояндаи Хадамоти гумрук иттилоъ дод, ки дар Хадамоти 

мазкур «рӯйхати сиёҳ» нисбати гурӯҳи давлатҳои «риск» ва субъектҳои 

хоҷагидорӣ қаблан ба амалҳои коррупсионӣ алоқамандбуда вуҷуд дорад ва 

маълумот дар бораи онҳо даҳ нишондод, ё худ критерияҳоро ташкил медиҳад.   

Намояндаи Кумитаи андоз қайд намуд, ки ҳамин гуна  маълумот дар 

Кумитаи андоз низ мавҷуд аст ва бо Хадамоти гумрук дар назорати пардохтҳои 

андозӣ ва боҷи гумрукӣ ба буҷет, аз ҷумла дар доираи «Равзанаи ягона» ҳамкорӣ 

доранд. Ҳамзамон, таклиф намуд, ки Агентии хариди давлатии мол, кор ва 

хизматрасонӣ ба Кумитаи андоз рӯйхати ширкатҳое, ки дар хариди давлатӣ 

иштирок менамоянд ба таври доимӣ пешниҳод намояд. 

Намояндагони Кумитаи андоз ва Хадамоти гумрук вазифадор шуданд, ки 

феҳристи ташкилотҳои беэътимодро барои истифода ба Агентии хариди давлати 

мол, кор ва хизматрасонӣ пешниҳод намоянд. 

Иштирокдорони ҷаласа инчунин қайд намуданд, ки ҳангоми ташкили 

махзани маълумот барои Феҳристи ягонаи субъектҳои беэътимод тартиби 

нигоҳдории сирри бонкӣ, сирри андозсупорӣ, сирри тиҷоратӣ риоя карда шавад.  

Дар рафти ҷаласа нисбат ба масъалаи муҳокимашуда аз ҷониби аъзои Гурӯҳи 

корӣ қайд гардид, ки хариди давлатӣ бояд ба усули электронӣ гузарад ва айни ҳол 

дар Агентии хариди давлатии мол, кор ва хизматрасонӣ Портали хариди давлатии  

электронӣ барои ташкилотҳои харидор амал карда истода, хариди давлатии мол 

пурра тариқи электронӣ сурат гирифта, хариди давлатии кор ва хизматрасонӣ бо 

ҳудуди 40 ташкилоти пилотӣ тариқи электронӣ амалӣ шуда истодааст. Лоиҳаи 

нави Қонуни Ҷумҳурии Тоҷикистон «Дар бораи хариди давлатии мол, кор ва 

хизматрасонӣ» бошад, айни замон дар марҳилаи баррасӣ қарор дошта, мавриди 

амал қарор гирифтани санади мазкур ва гузариши пурра ба хариди электронӣ 

амри воқеӣ мебошад. 

Тибқи Протоколи ҷаласа намояндагони Прокуратураи генералӣ, Бонки 

миллӣ, Агентии назорати давлатии молиявӣ ва мубориза бо коррупсия ва 

Кумитаи давлатии сармоягузорӣ ва идораи амволи давлатӣ қайд намудаанд, ки 

вобаста ба ин субъектҳо дар мақомоти онҳо махзани маълумот вуҷуд надорад ва 

пешниҳод намуданд, ки ҳангоми корбарӣ маълумотҳо аз Маркази иттилоотии 

Вазорати корҳои дохилӣ, Кумитаи андоз, Агентии хариди давлатии мол, кор ва 

хизматрасонӣ ва Хадамоти гумрук дастрас карда шаванд. 

 Хадамоти гумрук рӯйхати 16 Ҷамъияти дорои масъулияти маҳдуд (ҶДММ)-

ро пешниҳод намуд, ки онҳо дар низоми иттилоотии автоматикунонидашудаи 

ягона (СИАЯ) ба рӯйхати гурӯҳи таваккали системаи идораи таваккал дохил 

карда шудаанд.  

 Агентии хариди давлатии мол, кор ва хизматрасонӣ қайд намуд, ки дар 

робита ба ин масъала дар Агентӣ Феҳристи молрасонҳо (пудратчиён)-и беэътимод 

(бевиҷдон) мавҷуд аст ва критерияи ворид намудан ба ин феҳрист дар моддаҳои 

16 ва 19 Қонуни Ҷумҳурии Тоҷикистон «Дар бораи хариди давлатии мол, кор ва 

хизматрасонӣ» муқаррар шудааст.  

 Ҳамин тавр, хулосаҳои вазорату идораҳои дахлдор ба таври расмӣ ба  

Агентии хариди давлатии мол, кор ва хизматрасонӣ барои корбарӣ ирсол карда 

шуд. 

Дар ин замина бо мақсади мукаммал намудани заминаи ҳуқуқии рақобати 

озод дар лоиҳаи Қонуни нави Ҷумҳурии Тоҷикистон “Дар бораи хариди давлатии 

мол, кор ва хизматрасонӣ” барои рақобати озод як қатор муқаррароти муҳим 

пешбинӣ карда шудааст. Аз ҷумла: 

-ташкилоти  харидор  ҳуқуқ надорад  маълумотеро, ки ошкор намудани он 

ба манфиати тиҷоратии иштирокчиёни  расмиёти хариди  давлатӣ ва  ё 

принсипҳои рақобати одилона зарар мерасонад, инчунин маълумотро  доир  ба  

омӯзиш,  арзёбӣ  ва муқоисаи дархостҳои тендерии пешниҳодшуда ва мӯҳтавои 

он то анҷоми озмуни харид ошкор намояд; 

-ба хизматчиёни давлатии  Ҷумҳурии Тоҷикистон,  ба истиснои 

хизматчиёни давлатӣ, ки ташкилоти харидорро намояндагӣ мекунанд, таъсир  

расонидан  ба  расмиёти  хариди давлатӣ ба манфиати ҳар гуна тарафҳои харид 

манъ аст; 

-довталаб  ҳуқуқ дорад  аз  ташкилоти харидор  оид ба шарт ва тартиби 

гузаронидани расмиёти харид маълумоти дахлдор ба даст орад; 

-талаботи тахассусӣ дар ҳуҷҷатҳои марбут ба баррасии пешакии тахассусӣ 

(агар расмиёти  баррасии  пешакии тахассусӣ анҷом дода шавад) ва ҳуҷҷатҳои 

тендерӣ ё дигар ҳуҷҷаҳо оид ба ҷалби  пешниҳодот ва нархномаҳо  инъикос 

гардида, он нисбат ба ҳамаи молрасонҳо (пудратчиён) баробар татбиқ мегардад; 

-ташкилоти харидор ба истиснои меъёрҳо, расмиёт ва талаботи тахассусии 

муайяннамудаи қонун наметавонад дигар меъёрҳо, расмиёт ва талаботи 

тахассусиро, ки сабаби тафриқа дар байни молрасонҳо (пудратчиён) мешавад, 

муқаррар кунад; 

-ташкилоти харидор вазифадор аст нисбат ба маълумоти тахассусии ҳар як 

молрасон (пудратчӣ), ки барои иштирок дар расмиёти баррасии пешакии 

тахассусӣ дархост додааст, қарор қабул кунад. Ҳангоми қабули қарор ташкилоти 

харидор ҳуқуқ дорад танҳо он меъёрҳоеро истифода намояд, ки дар ҳуҷҷатҳои 

марбут ба баррасии пешакии тахассусӣ муқаррар гардидаанд; 

-ташкилоти харидор уҳдадоранд ба молрасонҳо (пудратчиён), ки   хоҳиш 

кардаанд дар озмуни харид иштирок намоянд, лифофаи пурраи ҳуҷҷатҳои 

тендериро дар мӯҳлати  на дертар  аз  як рӯз дастрас кунад; 

-агар  ташкилоти  харидор бо молрасон (пудратчӣ) дар натиҷаи ворид 

шудани дархост ҷиҳати тавзеҳи ҳуҷҷати тендерӣ гуфтушунид  кунад, пас  

протокол тартиб дода мешавад, ки савол ва ҷавобҳоро бе зикри манбаи 

ирсолнамудаи дархост дар бар гирифта, протокол фавран ба ҳамаи молрасонҳое  

(пудратчиёне),  ки  ҳуҷҷати тендерӣ гирифтаанд, пешниҳод карда мешавад; 

-гузаронидани гуфтушунид байни ташкилоти харидор ва молрасон 

(пудратчӣ) оид ба дархости тендерии  пешниҳодшуда қатъиян манъ  аст, агар дар 

Қонуни мазкур тартиби дигаре пешбинӣ нашуда бошад. 

Маврид ба зикр аст, ки шахси мансабдори давлатие, ки дар муайян 

намудани эҳтиёҷот, банақшагирӣ, омода намудан ва гузаронидани расмиёти 

хариди давлатӣ, маъмурикунонии шартномаҳои харид, мувофиқасозӣ ва ё иҷрои 

функсияҳои назорати молиявӣ ва аудит дар ҳар марҳила иштирок менамояд, 

вазифадор мешавад, ки ҳамаи қоидаҳои марбут ба рафтори шахсони мансабдори 

давлатиро риоя намуда, бо мақсади таъмини дастрасии рақобатноки 

иштирокчиёни озмун ба хариди давлатӣ ва иҷрои муносиби шартномаҳои харид, 

ӯҳдадориҳои худро беғаразона иҷро намояд.  

Бояд тазаккур дод, ки тибқи таҳлил дар қонуни амалкунанда 9 

муқаррароти бевосита ё бавоситаи марбут ба рақобати озод ҷой дошта, дар лоиҳаи 

қонунгузории нав 23 муқаррароти марбут ба таъмини ҳуқуқии рақобати озод 

пешбинӣ карда шудааст. 

Мукаммалгардонии заминаи ҳуқуқӣ барои рақобати озод инчунин бо 

роҳандозии усулҳои нави харид, ки бевосита ба тавсеаи рақобат мусоидат 

менамоянд, ба назар гирифта шудааст. Аз ҷумла, усулҳои “Музокироти 

рақобатӣ”, “Созишномаҳои қолабӣ” ва “Ауксиони электронии бозгашт” пешбинӣ 

шуда, бинобар хусусиятҳои расмиёти баргузории онҳо монеаэҷодкунии сунъӣ ва 

маҳдудсозии иштироки баробар ва бемамоният истисно мегардад.  

Новобаста аз он, ки қонунгузории ҷорӣ шароити мусоидро барои рақобати 

солим фароҳам овардааст, лоиҳаи қонуни нав заминаи боз ҳам таҳкимёфтаи 

ҳуқуқиро барои тавсеаи рақобат имконпазир мегардонад. Аз ҷумла, таъсиси 

Комиссияи байниидоравӣ оид ба баррасии арзу шикоятҳои аъзо пешбинӣ шуда, 

барои танзими одилонаи масъалаҳои баҳснок ва таъмини риояи ҳуқуқҳои бо 

қонун пешбинишудаи довталабон  мусоидат хоҳад намуд. Инчунин, тибқи лоиҳаи 

қонуни нав ташкилоти харид ӯҳдадор аст пешниҳоди беҳтаринро, ба истиснои 

ҳолате, ки агар иштирокчӣ бартарияти ноодилонаи рақобатӣ дошта бошад, қабул 

намояд.  

Ҷиҳати ташкил намудани махзани маълумот дар бораи субъектҳои қаблан 

ба амалҳои коррупсионӣ алоқаманд аз ҷониби Агентӣ дар асоси фармоиш аз 20 

марти соли 2019, №32 “Маҳзани маълумот дар бораи субъектҳои қаблан ба 

амалҳои коррупсионӣ алоқамандбуда” дар шакли электронӣ ва дар заминаи 

маълумоти Вазорати корҳои дохилии Ҷумҳурии Тоҷикистон, Кумитаи андози 

назди Ҳукумати Ҷумҳурии Тоҷикистон ва Хадамоти гумруки назди Ҳукумати 

Ҷумҳурии Тоҷикистон ташкил карда шуда, зимни баргузории озмунҳо мавриди 

истифодабарӣ қарор дода шуд. 

 Мониторинги гузаронидашуда нишон дод, ки  истифода аз чунин махзан 

имконият медиҳад, то субъектҳои беэътимод ва қаблан ба амалҳои коррупсионӣ 

алоқамандбуда ба раванди хариди давлатӣ роҳ наёбанд ва шаффофият дар 

расмиёти харид таъмин гардад. 

Дар банди 72 Нақша “Баланд бардоштани сифати интишори иттилоот оид ба 

тендерҳо барои хариди давлатӣ дар сомонаи Агентии хариди давлатии мол, кор ва 

хизматрасонӣ ва нашри иттилооти муфассал оид ба харид ва фаъолияти 

комиссияҳои тендерӣ”-ро вазифагузорӣ намудааст.  

Тибқи маълумотҳои пешбининамудаи Агентии хариди давлатии мол, кор ва 

хизматрасонии назди Ҳукумати Ҷумҳурии Тоҷикистон ҷиҳати баланд бардоштани 

сифати низоми интишори иттилоот оид ба тендерҳо барои хариди давлатӣ дар 

сомонаи Агентии хариди давлатии мол, кор ва хизматрасонӣ ва нашри иттилооти 

муфассал оид ба харид ва фаъолияти комиссияҳои тендерӣ марҳила ба марҳила, аз 

соли 2013 то ин ҷониб тадбирҳои мушаххас андешида шудаанд. 

Бо роҳандозии Портали хариди давлатӣ шурӯъ аз нимсолаи дуюми соли 

2013, маълумоти муфассал оид ба озмунҳо, аз ҷумла огоҳиномаҳо оид ба 

харидҳои пешоянда ва протоколҳо бо дарҷи иттилооти зарурӣ дар Феҳристи 

фармоишҳо http://zakupki.gov.tj/reestr-zakazov/, маълумот дар бораи қарордодҳои 

басташуда дар Феҳристи қарордодҳо http://zakupki.gov.tj/reestr-kontraktov/ 

дастраси ҳамагон мебошанд. Дар Феҳристи фармоишҳо шахси манфиатдор 

метавонад бо эълонҳои озмунҳои пешомада шинос гардида, аз рӯи филтрҳои 

ҷустуҷӯӣ, ба монанди номгӯи харид, ташкилоти харидор, манбаи маблағгузорӣ ва 

минтақа озмуни заруриро дарёфт намояд.  

Дар кадом марҳила қарор гирифтани озмун ба ҳамагон низ дастрас буда, дар 

Феҳристи қарордодҳо маълумот оид ба қарордоди басташуда бо зикри номгӯйи 

ташкилоти харидор ва молрасон, маблағи қарордод, номгӯйи мол, сана ва рақами 

қарордод ҷойгир карда шудааст. Протоколи кушодани лифофаҳо бо номгӯйи 

иштирокчиён, маблағи дархости тендерӣ ва дигар маълумоти марбут ба харид дар 

реҷаи онлайн дар сана ва вақти муқарраршуда худ ба худ (ба таври автоматикӣ) 

тавлид карда мешавад. Протоколи арзёбии дархостҳои тендерӣ ва интихоби 

ғолиб, ҳамчунин дар реҷаи онлайн баъди гузашти муҳлати барои пешниҳоди арзу 

шикоятҳо пешбинишуда тавлид гардида, бе маҳдудият дастрас мебошанд. 

Бо татбиқ намудани амалигардонии гранти Бонки Ҷаҳонӣ (Фонди Рушди 

Институтсионалӣ TF016491-TJ) “Такмили Портали хариди давлатӣ ва модулҳои 

электронӣ” дар солҳои 2017-2018 гузариш ба фаъолият дар муҳити нави боз ҳам 

шаффофтар имкон гардида, тамоми амалҳои масъулин дар марҳилаҳои расмиёти 

харид, аз банақшагирии харид, таҳияи тавсифи техникӣ, муайянсозии арзиши 

тахминии харид, интишори огоҳиномаҳо, расмиёти  қабл аз кушодашавии 

лифофаҳо, расмиёти кушодашавӣ, расмиёти арзёбӣ, интихоб намудани ғолиб, 

расмиёти ҳалли баҳсу шикоятҳо, сабти баимзорасии қарордод ва назорати иҷро 

анҷом мегарданд.   

Илова ба дастрас гардидани иттилооти пурра оид ба озмунҳои харид,   

Портали нави ягонаи хариди электронии Ҷумҳурии Тоҷикистон 

http://zakupki.gov.tj/reestr-zakazov/
http://zakupki.gov.tj/reestr-kontraktov/

http://eprocurement.tj ҷиҳати таъмини шаффофияти комил ҷараёни харидҳои 

давлатиро бо усули “харид аз як манбаъ” ба таври электронӣ ба роҳ монда, 

талаботи ворид ва инъикос намудани маълумот оид ба харидҳои соддакардашуда, 

ки  тибқи қонунгузорӣ бидуни озмун амалӣ мегарданд, дар бар мегирад. 

Бояд тазаккур дод, ки дар доираи зерҷузъи 2-юми “Лоиҳаи 

мукаммалгардонии идоракунии молияи давлатӣ”, ки аз ҷониби Бонки 

Умумиҷаҳонӣ маблағгузорӣ гардида ба соҳаи хариди давлатӣ тааллуқ дорад, 

рушди минбаъдаи харидҳои электронӣ пешбинӣ карда шудааст. Мукаммалсозии 

минбаъдаи харидҳои электронӣ аз зарурати истифодаи усулҳои дигари 

самараноки харид, ки тибқи лоиҳаи Қонуни Ҷумҳурии Тоҷикистон “Дар бораи 

хариди давлатӣ” дар таҳрири нав пешбинӣ мешаванд, татбиқи ташаккули 

ҳукумати электронӣ   ва ҳамгироии Портал бо низомҳои иттилоотии мақомоти 

дигар ва бонкҳо бармеояд. Дар ин ҷода, озмуни байналмилалӣ “Интихоби 

мушовир барои таҳияи фармоиши техникӣ барои низоми хариди электронии 

Ҷумҳурии Тоҷикистон” баргузор гардида, гуфтушунидҳои қарордодӣ бо ғолиби 

озмун дар ҷараён қарор дорад.  

Бо итминони комил метавон гуфт, ки вазифаи бо банди мазкур 

вогузоршуда иҷро гардида, Портали ягонаи хариди электронӣ аз ҷиҳати сифат ва 

ҳаҷми иттилооти пешниҳодшаванда, дастрасии саривақтии иттилоот ва 

имкониятҳои пайгирии марҳилаҳои пайдарпайи хариди давлатӣ ба стандартҳои 

байналмилалӣ ҷавобгӯ буда, ба “устувор намудани боварии мардум ба давлат, 

иштироки васеи ҷомеа дар идоракунии давлатӣ ҳамчун ҷонибдории ислоҳоти 

давлатӣ”, ки тибқи банди 19 Стратегияи муқовимат бо коррупсия дар Ҷумҳурии 

Тоҷикистон барои солҳои 2013-2020 яке аз ҳадафҳои асосии татбиқи талаботҳои 

Стратегия муайян шуда буд, мусоидат намудаст. 
 

 

 
 

 
 

http://eprocurement.tj/

Тасдиқи ноилшавӣ ба ҳадафи мазкур арзёбии мусбати Портали ягонаи 

хариди электронӣ аз ҷониби ташкилотҳои бонӯфузи байналмилалӣ мебошад. Аз 

ҷумла, Бонки Аврупоии Таҷдид ва Рушд дар сомонаи хеш онро ҳамчун 

дастоварди бузурги Тоҷикистон қайд намудааст, Бонки Ҷаҳонӣ дар ёддоштнома 

оид ба арзёбии миёнамуҳлати “Лоиҳаи мукаммалгардонии идоракунии молияи 

давлатӣ” аз 30 сентябр то 4 октябри соли 2019 пешравиҳоро дар ин самт тибқи 

Методологияи омодагӣ ба хариди давлатии электронии Бонки Ҷаҳонӣ, Бонки 

Осиёгии Рушд ва Бонкҳои Байналмилалии Рушд дарҷ намудаст. Соли равон 

коршиносони байналмилалӣ, ки ҷиҳати раддабандии Тоҷикистон миёни 

кишварҳои ҷаҳон дар рейтинги байналмилалии “Пешбурди Тиҷорат” ташриф 

оварданд, бо низоми хариди электронӣ шинос гардида, бо эътирофи комёбиҳои 

кишварамон иброз доштанд, ки дар соли 2021 нахустин бор хариди давлатӣ ба 

маҳакҳои раддабандии ин ташкилоти бонуфуз шомил гардида, дастовардҳои 

Тоҷикистон дар роҳандозии низоми муосири хариди электронӣ боиси замина 

барои болоравии мавқеъи кишварамон хоҳад гардид. Ҳамчунин, Бонки Осиёгии 

Рушд зимни ташрифи ҳайати расмиашон оид ба арзёбии низоми хариди давлатии 

Тоҷикистон дар доираи таҳияи Барномаи нави миёнамуҳлати ҳамкориҳо бо 

Ҳукумати Ҷумҳурии Тоҷикистон дар моҳҳои август ва октябри соли 2019 

пешравии кишварамонро дар ин самт қайд намуда, дар ҳисоботе, ки айни замон 

омода шуда истодааст, тавсияҳоро барои истифодаи Портал аз ҷониби агентиҳои 

татбиқкунанда ва иҷрокунандаи лоиҳаҳои аз ҷониби Бонк маблағгузоришаванда 

хоҳанд дод.    

Дар банди 73 Нақша масъалаи “Ташкили курсҳои махсуси такмили ихтисоси 

кормандони Агентии хариди мол, кор ва хизматрасонӣ, намояндагони шахсони 

харидор, бахши хусусӣ ва мақомоти ҳифзи ҳуқуқ ҷиҳати амалӣ кардани талаботи 

қонунгузории Ҷумҳурии Тоҷикистон дар соҳаи хариди давлатӣ  ва риояи 

меъёрҳои одоб дар ин соҳа” пешбинӣ  гардидааст. 

Ҷиҳати иҷрои банди мазкур аз ҷониби Агентии хариди давлатии мол, кор ва 

хизматрасонии назди Ҳукумати Ҷумҳурии Тоҷикистон санаи 29 декабри соли 

2016 дар толори конфронсии Маркази тиҷоратии “Пойтахт” машғулият вобаста ба 

масъалаҳои хариди давлатӣ барои такмили ихтисоси кормандони Агентии 

назорати давлатии молиявӣ ва мубориза бо коррупсия, Палатаи ҳисоб, Вазорати 

корҳои дохилӣ ва Кумитаи давлатии амнияти миллӣ доир карда шудааст.  

Бояд тазаккур дод, ки такмили ихтисоси кормандони Агентӣ ва мақомоти 

ҳифзи ҳуқуқ бинобар гузариш ба низоми хариди электронӣ мунтазам дар доираи 

треннингҳои ташкилнамудаи Агентӣ амалӣ мегардад. Аз ҷумла, аз 26 октябр то 3 

ноябри соли 2017 треннингҳои минтақавӣ дар шаҳрҳои Душанбе, Хоруғ, Ҳуҷанд, 

Қурғонтеппа ва Кӯлоб баргузор гардиданд, ки зимни он истифодабарандагон, аз 

ҷумла намояндагони бахши хусусӣ баҳри баланд бардошти савияи дониш ва 

малакаи кор бо модулҳои низоми нави хариди электронӣ шинос шуданд. 

Инчунин, зимни баргузории треннинг ба иштирокчиён саволномаи таҳиягардидаи 

Агентӣ пешкаш шуда, бо натиҷагирӣ аз он сатҳи омодагӣ ва мушкилоти мавҷуда 

арзёбӣ гардида, дар таҳияи нақшаи чорабиниҳо истифода гардидааст.   

Дар давраи аз 23 апрел то 3 майи соли 2018 дар Китобхонаи миллии 

Тоҷикистон курсҳои омӯзишӣ оид ба тайёр намудани кормандони вазорату 

идораҳо ва корхонаю муассисаҳо ба фаъолият дар Портали нави хариди 

электронӣ http://eprocurement.tj барои 69 шунавандагон - намояндагони 40 

ташкилоти харидори пилотӣ, ки тибқи фармоиши Агентӣ интихоб карда шудаанд, 

баргузор гардид. Бояд тазаккур дод, ки ба руйхати ташкилотҳои пилотӣ Палатаи 

ҳисоб, Вазорати адлия, Вазорати корҳои дохилӣ бо зерсохторҳояш, Сарраёсати 

иҷрои ҷазои ҷиноятӣ  дохил карда шуда, бо курсҳои омӯзишӣ фаро гирифта 

шудаанд. Дар назар аст, ки мақомоти дигари ҳифзи ҳуқуқ дар даври навбатии 

такмили ихтисос бо омӯзиш фаро гирифта мешаванд. 

Ногуфта намонад, ки ҳанӯз соли 2015 моҳҳои феврал-декабр дар ҳамкорӣ бо 

Бонки Ҷаҳонӣ ва дар доираи гранти “Баланд бардоштани иқтидори ташкилотҳои 

харидор”, ки ба Институти идораи давлатӣ ва Агентӣ  ҷудо гардида буд,  

машғулиятҳо барои тайёр намудани тренерҳо ва баланд бардоштани савияи 

дониши мутахассисони вазорату идораҳо ва мақомоти иҷроияи маҳаллии 

ҳокимияти давлатӣ дар сарсари ҷумҳурӣ гузронида шуда буд. Дар Институти 

идораи давлатӣ машғулиятҳо барои тайёр намудани тренерҳо гузаронида шуда, аз 

натиҷа 20 нафар соҳиби шаҳодатномаи тренер гаштанд. Барои тайёрии 

ҳамаҷонибаи тренерҳо, ба таври иловагӣ дар Агентӣ аз рӯи барномаи соҳавии 

тайёр кардани мутахассисони харид машғулиятҳо баргузор гардид. Дар давоми 

давраи татбиқи грант, зиёда аз 400 нафар хизматчиён ва кормандони давлатӣ бо 

омӯзиш аз рӯи 16 модулҳои таълимӣ фаро гирифта шуда, ҷиҳати холисона арзёбӣ 

намудани сатҳи дониш, низоми электронии тестӣ таҳия гардида, дар Агентӣ насб 

ва мавриди баҳрабардорӣ қарор дода шудааст. Бояд тазаккур дод, ки низоми 

электронии тестӣ, ки якҷо бо ширкати “Cкown Agency”-и Британия Кабир таҳия 

карда шуда 780 саволи соҳавиро дар бар мегирад, барои супоридани имтиҳони 

тахассусӣ аз рӯи 80 саволи ба таври худкор (автоматикӣ) аз маҷмӯи саволҳо 

интихобшаванда ҷиҳати гирифтани сертификати мутахассиси харид истифода 

гардида истодааст.  

Бо дархостҳои ташкилотҳои харидори соҳибихтисос – Корхонаи воҳиди 

давлатии “Ширкати Алюминийи Тоҷик” ва Корхонаи фаръии воҳиди давлатии 

“Алюминсохтмон” дар бинои маъмурии худи КВД “Ширкати Алюминийи Тоҷик” 

воқеъ дар шаҳри Турсунзода, барои 30 нафар кормандонашон курси омӯзишӣ аз 7 

ноябр то 16 ноябри соли 2018 ташкил ва гузоронида шуд. Баъд аз гузаштани 

курси мазкур ҷараёни супоридани имтиҳони тахассусӣ тавассути барномаи 

электронии тестӣ барои 30 нафар кормандони ширкатҳои мазкур ба роҳ монда 

шуда, 3 нафари онҳо дорои Сертификати мутахассиси харид гардидаанд.  

Санаи 1 октябри соли 2019 дар бинои маъмурии ҶСК “НБО Роғун”, воқеъ дар 

шаҳри Роғун семинар – машварат аз рӯи мавзӯи “Талаботҳои қонунгузорӣ ба 

иштирокчиёни хариди давлатӣ” (нимаи аввали рӯз) ва мизи мудавар аз рӯи мавзӯи 

“Хусусиятҳои анҷом додани харидҳои давлатӣ тавассути Портали ягонаи хариди 

давлатӣ” (ниммаи дуюми рӯз) бо ҷалби доираи васеи пудратчиён ва молрасонони 

манфиатдор баргузор гардидааст. Санаи 29 октябри соли 2019 дар бинои 

маъмурии ҶСК “НБО Роғун” воқеъ дар шаҳри Роғун даври омӯзишӣ барои 23 

аъзои эҳтимолии комиссияҳои тендерии ташкилоти харидори соҳибихтисос 

баргузор шуда, бо курси мазкури ниҳоӣ заминаи устувор барои гузаштани ҶСК 

“НБО Роғун” ба низоми хариди электронӣ тавассути Портали ягонаи хариди 

давлатии Ҷумҳурии Тоҷикистон таъмин гардидааст.  

Моҳи августи соли 2019 дар Муассисаи давлатии “Китобхонаи миллии 

Тоҷикистон” курсҳои навбатии омӯзишии Агентӣ дар мавзӯи “Талаботҳои 

қонунгузорӣ ба иштирокчиёни хариди давлатӣ” ва мизи мудаввар дар мавзӯи 

“Хусусиятҳои анҷом додани харидҳои давлатӣ тавассути Портали ягонаи хариди 

давлатӣ” бо ҷалби 40 нафар намояндагони ташкилоти харидори кишвар баргузор 

гардид. 

Санаи 1 ноябри соли 2019 дар толори маҷлисгоҳи маҷмаии “Пойтахт”, 

семинар дар мавзӯи “Нақши такмили қонунгузорӣ ва роҳандозии низоми хариди 

электронӣ дар паст кардани хавфҳои коррупсионӣ» бо иштироки намояндагони 

ташкилотҳои харидори “соҳибихтисос” ва таҳвилгарон ташкил ва баргузор 

гардида, маводи иттилоотӣ дар ин хусус барои дастрасии омма дар сомонаи 

мақомот ҷойгир карда шудааст.  

Барои мақомоти ҳифзи ҳуқуқ аз ҷониби Агентӣ санаи 29 декабри соли 2016 

дар толори конфронсии Маркази тиҷоратии “Пойтахт” машғулият вобаста ба 

масъалаҳои хариди давлатӣ барои такмили ихтисоси кормандони Агентии 

назорати давлатии молиявӣ ва мубориза бо коррупсия, Палатаи ҳисоб, Вазорати 

корҳои дохилӣ ва Кумитаи давлатии амнияти миллӣ доир карда шудааст. Дар 

рафти чорабинии мазкур таваҷҷӯҳи намояндагони сохторҳои мазкур ба мақсад ва 

принсипҳои асосии Қонуни Ҷумҳурии Тоҷикистон “Дар бораи хариди давлатии 

мол, кор ва хизматрасонӣ”, вазифаҳои ташкилоти харидор ва уҳдадориҳои 

масъулини ба хариди давлатӣ ҷалбшуда, ҳуқуқу манфиатҳои молрасонону 

пудратчиён, ҳолатҳои бо қонунгузорӣ муқаррарнамудаи ихтилофи манфиатҳо, 

усулҳои мушаххаси хариди давлатӣ ва тартиби интихоби усули муайяни харид, 

талаботи тахассусии нисбати молрасонону пудратчиён татбиқшаванда ва тартиби 

баррасии арзу шикоятҳо ҷалб карда шуд. Вобаста ба хавфҳои дар низоми хариди 

давлатӣ ҷойдошта ҳолатҳои чи аз ҷониби ташкилоти харидор ва чи молрасонону 

пудратчиён риоя нагардидани ин ё он муқаррароти расмиёти хариди давлатӣ бо 

дарҷи омилҳои ба онҳо мусоидаткунанда оварда шуда, мавриди муҳокима қарор 

гирифанд.  

Бояд тазаккур дод, ки дар рафти курсҳои болозикр оид ба вазифаҳое, ки дар 

доираи Нақшаи чорабиниҳои Стратегияи муқовимат ба коррупсия дар Ҷумҳурии 

Тоҷикистон барои солҳои 2013-2020 назди мақоми ваколатдори хариди давлатӣ 

гузошта шудаанд, нақши рушди низоми хариди давлатии электронӣ дар коҳиш 

ёфтани хавфҳои коррупсионӣ ва Кодекси одоби харидори аз ҷониби Агентӣ таҳия 

ва тасдиқшуда ахборот дода шуд. 

 Мониторинги гузаронидашуда нишон дод, ки бо таъмини иҷрои банди 

мазкур таълими муттасили кормандони соҳаи хариди давлатии мол, кор ва 

хизматрасонӣ оид ба масъалаҳои қонунгузории амалкунанда дар соҳаи хариди 

давлатӣ ва риоия меъёрҳои одоб ба роҳ монда шудааст.  

 

9. ДАР САМТИ ТАКМИЛИ НИЗОМИ НАЗОРАТИ ДАВЛАТИИ МОЛИЯВӢ, 

ПЕШГИРИИ КОРРУПСИЯ ДАР СОҲАИ МОЛИЯ ВА АУДИТ 

 

Бандҳои аз 74 то 79 Нақшаи чорабиниҳои татбиқи Стратегия ба такмили 

низоми назорати давлатии молиявӣ ва пешгирии коррупсия дар соҳаҳои молия ва 

аудит бахшида шудааст. 

Аз ҷумла, банди 74 Нақша “Нашри ҳисоботро оид ба иҷрои буҷетҳои тамоми 

сатҳҳо ва лоиҳаҳои сармоягузорӣ, ҷорӣ намудани шакли ғайринақдии 

ҳисоббаробаркуниҳои пардохтҳо тавассути терминалҳои электронии пардохти 

хизматрасониҳо”-ро пешбинӣ намудааст.  

Вобаста ба иҷрои ин банд, ки ҳадафи он таъмини шаффофияти хароҷоти 

маблағҳои буҷетӣ ва амалӣ намудани лоиҳаҳои ивеститсионӣ мебошад оид ба 

пурзӯр намудани низоми молиявӣ дар Сарраёсати хазинадории марказии 

Вазорати молияи Ҷумҳурии Тоҷикистон дар асоси барномаи ислоҳоти молияи 

давлатӣ барномаи компютерии SGВ-net ворид карда шудааст, ки як қадам 

пешравӣ оид ба баланд бардоштани интизоми молиявии сатҳи баҳисобгирии 

муҳосибӣ мебошад. 

Оид ба баланд бардоштани интизоми молиявӣ дар Вазорати молия дар 

ҳолати қабули харҷномаҳои муассисаҳои буҷетӣ уҳдадориҳои сармуҳосиби 

муассисаи буҷетӣ қабул карда мешавад. 

Дар асоси талаботи қарори Ҳукумати Ҷумҳурии Тоҷикистон №796 аз 31 

декабри соли 2014 давра ба давра пардохти музди меҳнат, нафақа ва идрорпулии 

ташкилоти муассисаҳои буҷетӣ ба воситаи кортҳои электронӣ чораҳои зарурӣ 

андешида шуда истодааст. Ин раванд дар фаъолияти маҳаллии хазинадорӣ низ 

ҷой дорад. Тамоми муассисаҳои буҷетии аз буҷети ҷумҳуриявӣ 

маблағгузоришаванда пардохти музди меҳнат ба воситаи кортҳои пластикӣ ба роҳ 

монда шудааст. Дар барномаи ислоҳоти молияи давлатӣ ва рушд сохтори 

хазинадорӣ бо истифодаи имзоҳои электронӣ дар назар дошта шудаанд.  

  Аз ҷониби Вазорати молия ҳар семоҳа баъди ба анҷом расидани давраи 

ҳисоботӣ дар маҷаллаи “Молия ва ҳисобдорӣ” ҳисоботи иҷрои Буҷети давлатӣ 

нашр гардида, маълумотҳои зарурӣ дар сомонаи Вазорат ҷойгир карда мешаванд. 

Инчунин, Вазорати молия тариқи шакли ягонаи ҳамгироишуда ба масъулин – 

Кумитаи андози назди Ҳукумати Ҷумҳурии Тоҷикистон дар реҷаи “онлайн” барои 

дастрас намудани маводҳои электронӣ аз маҳзани иттилоотии серверҳои дахлдор 

оид ба тамоми даромадҳое, ки ба буҷети давлатӣ ворид мегарданд, мусоидат 

менамояд. 

Ҷиҳати таъмини шаффофияти ҷараёни таҳия ва иҷрои буҷети давлатӣ тамоми 

маълумотҳои зарурӣ ва маълумотҳо оид ба иҷрои семоҳа, нимсола ва солонаи 

буҷети давлатӣ аз рӯи даромад ва хароҷот мутобиқ ба гуруҳбандиҳои буҷетӣ дар 

сомонаи расмии интернетии Вазорати молия (www.moliya.tj) барои дастрасии 

озод ҷойгир карда шудааст. Тартиби мазкур нисбат ба ҳисоботи азхудкунии 

маблағҳои қарзию грантии лоиҳаҳои давлатии сармоягузорӣ, Стратегияи 

идоракунии қарзи давлатӣ ва ҳисоботи солонаи қарзи давлатӣ низ татбиқ карда 

мешавад. 

Тибқи фармоиши Ҳукумати Ҷумҳурии Тоҷикистон аз 21 апрели соли 2005, 

№22–ф барои амалӣ намудани қарздиҳии хурд ба соҳибкорони хурд ва миёна дар 

минтақаҳои куҳистони ҷумҳурӣ ба БДА ҶТ «Амонатбонк» дар асоси шартнома 

10,0 млн. сомонӣ ҷудо карда шуда буд ва то соли 2015 маблағ пурра ба Буҷети 

давлатӣ пардохт гардидааст. 

Маблағи умумии қарзи берунаи Ҷумҳурии Тоҷикистон ба ҳолати 1 октябри 

соли 2019 –2 890,11 млн. долл. ИМА–ро ташкил медиҳад, ки ин ба 35,8 фоизи 

номиналии маҷмуи маҳсулоти дохилӣ (ММД) баробар мебошад. 

Ҳаҷми умумии қарзи беруна дар 9 моҳи соли 2019 нисбат ба аввали сол 34,1 

млн. доллари ИМА кам гардид. Сабаби кам гардидани бақияи қарз ин пардохт 

намудани қарзи асосӣ 111,25 млн. долл. ИМА дар назди қарздиҳандагони азим, аз 

ҷумла Эксимбонки Ҷумҳурии Халқии Хитой, Бонки Осиёии Рушд, Бонки 

Исломии Рушд ва Бонки Умумиҷаҳонӣ мебошад. Фарқияти доллари амрикоӣ 

нисбати асъорҳои хориҷӣ 4,71 млн. долл. ИМА ташкил медиҳад. 

Инчунин, дар давраи ҳисоботи азхудкунии маблағҳо дар доираи 

созишномаҳои қарзӣ 72,43 млн. доллари ИМА ташкил дод. 

Аз ҳисоби маблағи буҷетӣ бошад, қарзи беруна 152,25 млн. доллари ИМА, аз 

ҷумла барои пардохти қарзи асосӣ 88,39 млн. доллари ИМА ва фоизи қарз 63,86 

млн. доллари ИМА таъмин гардид. 

Бояд қайд намуд, ки хизматрасонии қарзи беруна аз рӯи ҷадвали тасдиқшуда 

дар назди ташкилотҳои байналмиллалӣ саривақт иҷро шуда истодааст. 

Дар ҷумҳурӣ ба ҳолати 1 октябри соли 2020-ум 72 лоиҳаи давлатии 

сармоягузорӣ бо маблағи умумии 3,852 млрд. доллари амрикоӣ, аз ҷумла 1,8 

млрд. доллар маблағи грантӣ, 1,9 млрд. доллар маблағи қарзӣ ва 151,2 млн. доллар 

саҳми Ҳукумати Ҷумҳурии Тоҷикистон дар ҳамкорӣ бо ташкилотҳои 

байналхалкии молиявӣ мавриди татбиқ карор дорад. 

Аз лоиҳаҳои амалкунанда 250,6 млн. доллари амрикоӣ ё 6,7 фоиз ба соҳаҳои 

иҷтимоӣ, 3,4 млрд. доллари амрикоӣ ё 91,9 фоиз ба соҳаҳои воқеии иқтисодиёт ва 

64,4 млн. доллари амрикоӣ ё 1,4 фоизи он ба дигар соҳаҳо равона гардиданд. 

Дар давоми соли 2020-ум аз ҳисоби лоиҳаҳои давлатии сармоягузорӣ (бо 

қурби асъори буҷетӣ, яъне 1 доллари амрикоӣ баробар ба 10,2 сомонӣ) 2098,6 

млн. сомонӣ маблағҳо аз худ карда шудааст, ки ин ба 100 фоизи нақшаи 

аниқшудаи нуҳмоҳаи буҷети лоиҳаҳои сармоягузории давлатӣ барои соли 2020 

баробар мебошад. 

Азхудкунии маблағҳои қарзӣ 1085,2 млн. сомонӣ баробар ба 101 фоизи 

нақшаи нуҳмоҳа ва грантӣ 1013,4 млн. сомонӣ баробар ба 98 фоизи нақшаи 

нуҳмоҳа таъмин гардидааст. 

Аз ҷумла дар соҳаи: 

 - ҳокимият ва идоракунии давлатӣ, 2 лоиҳа ба маблағи умумии 29,8 млн. 

доллари амрикоӣ амалӣ шуда истода, аз ин ҳисоб дар нуҳмоҳаи соли 2020 23,4 

млн. сомонӣ маблағи грантӣ аз худ гардидааст. (74 фоизи нақшаи нуҳмоҳа); 

 - мудофиа, 1 лоиҳа ба маблағи умумии 11,0 млн. доллари амрикоӣ амалӣ 

гардида, аз ин ҳисоб дар нуҳмоҳаи соли 2020-ум 7,7 млн. сомонӣ маблағи грантӣ 

аз худ гардидааст. (71 фоизи нақшаи нуҳмоҳа); 

 - мақомоти ҳифзи ҳуқуқ ва тартиботи ҳуқуқӣ, 1 лоиҳа ба маблағи умумии 

11,1 млн доллари амрикоӣ амалӣ шуда истода, аз ин дар нуҳмоҳаи соли 2020-ум 

5,03 млн. сомонӣ маблағи грантӣ аз худ гардидааст (32 фоизи нақшаи нуҳмоҳа); 

 - маориф, 5 лоиҳа ба маблағи умумии 116,8 млн. доллари амрикоӣ амалӣ 

шуда истода, аз ин ҳисоб дар нуҳмоҳаи соли 2020-ум 150,4 млн. сомонӣ, аз он 

77,4 млн. сомонӣ қарз ва 73,0 млн. сомонӣ грант аз худ гардидааст (98 фоизи 

нақшаи нуҳмоҳа); 

 - тандурустӣ, 6 лоиҳа ба маблағи умумии 126,3 млн. доллари амрикоӣ амалӣ 

гардида истода, аз ин ҳисоб дар нуҳмоҳаи соли 2020-ум 132 млн сомонӣ, аз он 0,6 

млн сомонӣ қарз ва 131,4 млн. сомонӣ грант аз худ гардидааст (94 фоизи нақшаи 

нуҳмоҳа); 

 - ҳифзи иҷтимоӣ, 1 лоиҳа ба маблағи умумии 1,9 млн. доллари амрикоӣ 

амалӣ гардида истода, аз ин ҳисоб дар нуҳмоҳаи соли 2020 - ум 4,66 млн. сомонӣ 

маблағи карзӣ аз худ гардидааст (98 фоизи нақшаи нуҳмоҳа); 

 - хоҷагии манзилию коммуналӣ, 21 лоиҳа ба маблағи умумии 297,5 млн. 

доллари амрикоӣ амалӣ гардида истода, аз ин ҳисоб дар нуҳмоҳаи соли 2020-ум 

160,8 млн. сомонӣ, аз он 51,4 млн. сомонӣ қарз ва 109,4 млн. сомонӣ грант аз худ 

гардидааст (86 фоизи нақшаи нуҳмоҳа); 

 - фарҳанг ва варзиш, 3 лоиҳа ба маблағи умумии 78 млн. доллари амрикоӣ 

амалӣ гардида истода, аз ин дар нуҳмоҳаи соли 2020-ум 1,1 млн сомонӣ маблағи 

грантӣ аз худ гардидааст (13 фоизи нақшаи нуҳмоҳа); 

 - энергетика, 11 лоиҳа ба маблағи умумии 1,7 млрд. доллари амрикоӣ амалӣ 

гардида истода, аз ин ҳисоб дар нуҳмоҳаи соли 2020-ум 818,4 млн сомонӣ, аз он 

477,3 млн. сомонӣ қарз ва 341,1 млн. сомонӣ грант аз худ гардидааст (109 фоизи 

нақшаи нуҳмоҳа); 

 - кишоварзӣ, 10 лоиҳа ба маблағи умумии 313,9 млн. доллари амрикоӣ 

амалӣ гардида истода, аз ин ҳисоб дар нуҳмоҳаи соли 2020-ум 306,2 млн сомонӣ, 

аз он 108,4 млн. сомонӣ қарз ва 197,8 млн. сомонӣ грант аз худ гардидааст (101 

фоизи нақшаи нуҳмоҳа); 

 - нақлиёт, 11 лоиҳа ба маблағи умумии 1,1 млрд доллари амрикоӣ амалӣ 

гардида истода, аз ин ҳисоб дар нуҳмоҳаи соли 2020-ум 488,8 млн. сомонӣ аз худ 

шудааст, ки аз он 365,4 млн. сомонӣ қарз ва 123,4 млн. сомонӣ грант мебошад (97 

фоизи нақшаи нуҳмоҳа). 

 Инчунин, дар ин давра 12 лоиҳаи давлатии сармоягузорӣ ба маблағи умумии 

381,4 млн. доллари амрикоӣ ба анҷом расидааст. 

 Аз ҷумла, дар соҳаи: 

 - ҳокимият ва идоракунии давлатӣ, 1 лоиҳа ба маблағи умумии 16,5 млн. 

доллари амрикоӣ; 

 - тандурустӣ, 2 лоиҳа ба маблағи умумии 29,6 млн. доллари амрикоӣ; 

 - энергетика, 5 лоиҳа ба маблағи умумии 158,4 млн. доллари амрикоӣ; 

 - кишоварзӣ, 2 лоиҳа ба маблағи умумии 78,7 млн. доллари амрикоӣ; 

 - нақлиёт, 2 лоиҳа ба маблағи умумии 98,1 млн. доллари амрикоӣ. 

 Хамкориҳо бо шарикони рушд дар ин давра таквият дода шуда, дар нуҳ 

моҳи аввали соли 2020 - ҳамагӣ 18 созишномаи қарзию грантӣ барои татбиқ 

гардидани 14 лоиҳаи давлатии сармоягузорӣ ба маблағи - 639,7 млн. доллари 

амрикоӣ ба имзо расонида шуд, ки аз он маблағҳои грантӣ - 363,7 млн. доллар, 

маблағҳои қарзӣ - 270,0 млн. доллар ва саҳми Ҳукумати Ҷумҳурии Тоҷикистон 

6,0 млн. доллари амрикоиро ташкил медиҳанд. 

Қайд кардан зарур аст, ки тибқи Қонуни Ҷумҳурии Тоҷикистон “Дар бораи 

ҳифзи сирри давлатии Ҷумҳурии Тоҷикистон” ва дигар дастурамалу тартибҳои 

тасдиқгардида аз ҷониби раёсатҳои дахлдори Вазорати молия тамоми коргузорӣ 

оид ба нашр ва пешниҳод намудани ҳисоботҳо дар асоси стандартҳои зикргардида 

мавриди омӯзиш қарор дода, барои нашр пешниҳод карда мешавад. 

Дар банди 75 Нақша масъалаи “Таъмини фаъолияти мақоми аудити беруна 

мутобиқ ба стандартҳои байналмилалӣ, ҷиҳати назоратбарӣ ва истифодаи 

самараноки маблағҳои буҷетӣ ва амволи давлатӣ” дарҷ гардидааст. 

 Мувофиқи маълумотномаи Палатаи ҳисоби Ҷумҳурии Тоҷикистон бо 

мақсади иҷрои талаботи ин банди Нақшаи чорабиниҳо таъмини фаъолияти 

мақоми аудити беруна мутобиқ ба стандартҳои байналмилалӣ, ҷиҳати назорат ва 

истифодаи самараноки маблағҳои буҷети давлатӣ, амволи давлатӣ ва таъмини 

фаъолияти мақоми аудити беруна мутобиқ ба стандартҳои байналмилалӣ, 

таъмини шаффофият ва такмили фаъолияти назорати молиявӣ бо Фармони 

Президенти Ҷумҳурии Тоҷикистон  аз 29 ноябри соли 2014, №289 шумораи 

ниҳоии кормандони Палатаи ҳисоб ба миқдори 110 воҳид муқаррар карда шуд. 

Дар асоси таҷрибаи санҷидашудаи байналмилалӣ бо мақсади татбиқи 

сифатноки барномаҳои давлатӣ, риояи қатъии интизоми давлатӣ, дуруст ба роҳ 

мондани фаъолияти молиявию хоҷагидорӣ, ҳисоботи муҳосибии ҷавобгӯ ба 

талаботи стандартҳои байналмилалӣ, сохтори нави Палатаи ҳисоб моҳи январи 

соли 2017 тасдиқ шуда, низомномаи воҳидҳои сохторӣ такмил дода шуд.  

Ҷиҳати назорати дуруст ва истифодаи мақсадноки маблағҳои буҷетӣ ва 

амволи давлатӣ мутобиқ ба стандартҳои байналмилалӣ бо фармоши Раиси 

Палатаи ҳисоб  аз 19 июни соли 2017 Гурӯҳи корӣ оид ба таҳия намудани 

Стандартҳои миллии аудит таъсис дода шуда, дар ин давра 5 Стандарти миллии 

Палатаи ҳисоб, аз он ҷумла Дастурамал оид ба асосҳои таъмини фаъолияти 

методологии Палатаи ҳисоб (СПҲ-100), Дастурамал  оид ба гузаронидани 

санҷиши молиявӣ (СПҲ-104), Луғатномаи мухтасари истилоҳоти соҳаи аудит, 

ҳисобдорӣ ва молия, ки дар санадҳои меъёрии ҳуқуқӣ ва фаъолияти аудитории 

Палатаи ҳисоби Ҷумҳурии Тоҷикистон истифода карда мешаванд (СПҲ-101), 

Дастурамал оид ба ташкил ва гузаронидани чорабиниҳои назоратии якҷоя ва дар 

як вақт (параллелӣ) доиршавандаи Палатаи ҳисоби Ҷумҳурии Тоҷикистон бо 

мақомоти олии назорати молиявии давлатҳои хориҷӣ (СПҲ-401) ва Стандарти 

Палатаи ҳисоби Ҷумҳурии Тоҷикистон оид ба гузаронидани аудити самаранокии 

истифодабарии воситаҳои давлатӣ (СПҲ-105) таҳия гардида, бо қарорҳои ҳайати 

мушовараи Палатаи ҳисоб тасдиқ карда шуданд.  

Қайд кардан зарур аст, ки дар Палатаи ҳисоб бахши «Тақвияти аудити 

беруна»-и Лоиҳаи дуюми «Мукаммалгардонии идоракунии молияи давлатӣ» 

амалӣ гардида истодааст, ки дар доираи он  мутобиқгардонии заминаи меъёрии 

ҳуқуқии Палатаи ҳисоб ба ҳайси узви комилҳуқуқи созмонҳои бонуфузи 

байналмилалӣ, таҳияи Нақшаи “Стратегияи таҳкими институтсионалии Палатаи 

ҳисоби Ҷумҳурии Тоҷикистон барои солҳои 2019-2023” ва ҷорӣ намудани 

усулҳои нави аудити самаранокӣ ва натиҷанокӣ идома дорад.  

Ҳамзамон дар раванди баҳодиҳӣ ба иҷрои Буҷети давлатӣ тибқи нақшаи 

чорабиниҳои назоратӣ бо мақсади пешгирии хароҷоти ғайриқонунии маблағҳои 

давлатӣ, вайронкунии интизоми молиявӣ, пешгирии коррупсия дар соҳаҳои 

молия, инчунин таъмини иҷрои саривақтиву сифатноки даромад ва хароҷоти 

буҷети давлатӣ ва истифодаи шаффофу самараноки маблағҳои буҷетӣ Палатаи 

ҳисоби Ҷумҳурии Тоҷикистон дар давраи солҳои 2015-2019 ва нуҳ моҳи соли 

2020 дар вазорату идораҳо, марказ ва гурӯҳҳои татбиқи лоиҳаҳои сармоягузорӣ, 

бонкҳо, субъектҳои хоҷагидорӣ ва дигар муассисаҳои буҷетӣ дар маҷмӯъ 2144 

чорабиниҳои назоратӣ гузаронида, зарари молиявиро ба маблағи 1 млрд. 318,1 

млн. сомонӣ муайян намуд. 

Аз маблағи умумии зарари молиявии ошкоргардида, хароҷотҳои 

ғайриқонунии пулию молӣ 449,2 млн. сомонӣ, камомад ва тасарруфи воситаҳои 

пулию молӣ 117,5 млн. сомонӣ, изофанависӣ дар корҳои таъмиру сохтмонӣ 192,1 

млн. сомонӣ, зарар аз фурӯш ва иҷораи амволи давлатӣ 72,9 млн. сомонӣ, талафи 

воситаҳои пулию молӣ 149,9 млн. сомонӣ, талафи буҷет аз ҳисоби маблағҳои кам 

ҳисобигардида ва рӯйпӯшнамудаи андозҳо, пардохтҳои ҳатмӣ ва дигар пардохтҳо 

330,1 млн. сомонӣ ва пардохт накардани суди саҳмияҳои ба давлат тааллуқдошта 

6,3 млн. сомониро ташкил медиҳад. 

Мувофиқи ҳисоботҳои омории Палатаи ҳисоб дар давраи солҳои 2018-2019 

ва нуҳ моҳи соли 2020 зарари молиявӣ аз ҳисоби маблағи камҳисобгардида ва 

рӯйпӯшнамудаи пардохтҳои ҳатмӣ ва дигар пардохтҳо ба буҷети давлатӣ 86,7 

млн. сомониро ташкил медиҳад.  

Оиди бартараф намудани камбудию норасоиҳои ошкоргардида чораҳои 

мушаххас андешида шуда, зарари молиявӣ ба маблағи 846,1 млн. сомонӣ, аз 

ҷумла ба буҷет 332,0 млн. сомонӣ ва ба корхонаҳо 514,1 млн. сомонӣ барқарор 

карда шуд.   

Инчунин, дар ин давра тибқи чораҳои андешидашуда аз ҳисоби зарарҳои 

молиявии ошкоргардида тавассути мақомоти ҳифзи ҳуқуқ 1,7 млн. сомонӣ ба 

буҷети давлатӣ барқарор карда шуд. 

Дар ин давра натиҷаи чорабиниҳои назоратӣ истифодаи ғайримақсадноки 

воситаҳои давлатиро ба маблағи 831,6 млн. сомонӣ, истифодаи ғайрисамараноки 

воситаҳои давлатиро ба маблағи 1 млрд. 167,0 млн. сомонӣ, захира ва талафи онро 

ба қадри 717,9 млн. сомонӣ муайян намуд. 

Ҳамзамон дар рафти чорабиниҳои назоратӣ қарзҳои дебиторӣ ва зерҳисобӣ 

ба маблағи 22,9 млн. сомонӣ, зиёдомади молу маводи арзишдор 34,8 млн. сомонӣ, 

бақияпулиҳои андоз 46,2 млн. сомонӣ ва аз ҳисоби дигар манбаъҳо 21,2 млн. 

сомонӣ ба буҷет ва корхонаҳо барқарор гардида, маблағгузории сметаҳои 

хароҷотии ташкилоту муассисаҳои буҷетӣ ба маблағи 10,8 млн. сомонӣ ва қарзҳои 

беасоси кредиторӣ ба маблағи 2,3 млн. сомонӣ кам карда шуд. 

Тибқи тартиби муқарраргардида аз натиҷаи чорабиниҳои назоратӣ дар ин 

давра 685 мавод ба маблағи зарари молиявӣ дар маҷмӯъ 1 млрд. 17,5 млн. сомонӣ 

барои чораҷӯӣ ва қабули қарорҳои дахлдор ба мақомоти ҳифзи ҳуқуқ, ирсол 

гардид. 

Инчунин ҷиҳати бартараф намудани камбудию норасоиҳои молиявӣ ба 

вазорату идораҳо ва корхонаву муассисаҳо пешниҳод ирсол карда шуда, аз 

баррасии онҳо бо иштироки кормандони Палатаи ҳисоб 579 қарору фармонҳо 

қабул гардид ва барои содир намудани вайронкуниҳои молиявӣ ба 1379 нафар 

муҷозотҳои интизомӣ ва моддӣ татбиқ карда шуда, аз ҷумла 39 нафар аз 

вазифаашон озод карда шуданд. 

Бо таъмини иҷрои банди мазкур фаъолияти аудити беруна ба стандартҳои 

байналмилалӣ мутобиқ гардонида шуда, ин раванд ҷиҳати назоратбарӣ ва 

истифодаи самараноки маблағҳои буҷетӣ замина гузошт.   

Банди 76 Нақша “Мукаммалгардонии механизми идоракунии маблағҳои 

давлатӣ бо роҳи ворид намудани тағйиру иловаҳо ба санадҳои меъёрии ҳуқуқии 

Ҷумҳурии Тоҷикистон дар самтҳои идоракунии маблағҳои давлатӣ, назоратбарии 

давлатии молиявӣ ва аудити дохилӣ, баҳисобгирии буҷети давлатӣ, хароҷоти 

мақсадноки маблағҳои буҷетӣ ва танзимкунандаи амволи давлатӣ”-ро пешбинӣ 

намудааст. 

 Барои мукаммалгардонии механизми идоракунии маблағҳои давлатӣ ва 

пешгирии ҳолатҳои истифодаи хароҷоти ғайримақсадноки маблағҳо, вайронкунии 

низоми молиявӣ дар ҳама сатҳҳо, тибқи нақшаи кории аудиторони Вазорати 

молия оид ба назорати мақсаднок ва самаранок истифодабарии маблағҳои буҷетӣ, 

инчунин ҷиҳати баланд бардоштани масъулияти кормандон оид ба гузаронидани 

аудит ва таҳлилҳои сифатнок ва босамар тадбирҳои зарурӣ андешида шуда 

истодааст. Аз ҷумла, дар соли 2017 ба миқдори 1779 аудит ва таҳлилҳо 

гузаронидааст, ки аз он 1397 адад (78,5%) мувофиқи нақша, 117 адад (6,6%) тибқи 

супоришҳои роҳбарияти Вазорат ва 265 адад (14,9%) бо дархости мақомоти ҳифзи 

ҳуқуқ мебошад. 

Аудит ва таҳлилҳои гузаронидашуда муайян намуд, ки зарари молиявӣ ба 

маблағи 24.070.600 сомонӣ ошкор карда шуда, аз ин маблаҳо 16.912.600  сомонӣ ё 

70,3% барқарор карда шуд, ки аз он: ба буҷет 13.182.600 сомонӣ ва ба корхонаҳо 

3.730.000 сомонӣ ба ҳисоб меравад. 

Дар баробари ин, дар натиҷаи аудит ва таҳлилҳои гузаронидашуда дигар 

камбудӣ ва норасогиҳои молиявии ба зарари молиявӣ дохилнабуда ба маблағи 12 

млн. 749,8 ҳазор сомонӣ ба буҷети давлатӣ ва корхонаҳо барқарор карда шуд. 



162 
 

Дар маҷмӯъ аз натиҷаи аудит ва таҳлилҳои гузаронидашуда зарари молиявӣ 

ва дигар камбудию норасогиҳо ба маблағи умумии 36 млн. 820,5 ҳазор сомонӣ 

муайян гардида, аз он 29 млн. 662,5 ҳазор сомонӣ ё 80,6% барқарор карда 

шудааст. 

Дар давраи ҳисоботӣ 257 маводҳои аудитӣ ва таҳлил ба маблағи умумии 12 

млн. 829 ҳазор сомонӣ ҷиҳати баррасӣ ва қабули қарор ба мақомоти ҳифзи ҳуқуқ 

ирсол гардида, аз ин ба маблағи 5 млн. 206 ҳазор сомонӣ барқарор карда шудааст. 

Ҳамчунин, бо қарори Шӯрои идоракунии молияи давлатии Ҷумҳурии 

Тоҷикистон моҳи августи соли 2011 Стратегияи такмил додани низоми 

баҳисобгирии муҳосибии бахши давлатии Тоҷикистон барои солҳои 2011 – 2018 

қабул гардид. Стратегияи мазкур қисмати ҷудонопазири Стратегияи идоракунии 

молияи давлатӣ барои солҳои 2009–2018, ки аз ҷониби Ҳукумати Ҷумҳурии 

тасдиқ гардидааст, ба ҳисоб рафта, бо мақсади баланд бардоштани сифати 

баҳисобгирии муҳосибӣ ва шаффофияти иттилооти ҳисоботи молиявии бахши 

давлатии Тоҷикистон равона гардидааст. 

Бояд қайд намуд, ки яке аз ҳадафҳои асосии Стратегияи такмил додани 

низоми баҳисобгирии муҳосибии бахши давлатии Тоҷикистон ин мутобиқ 

намудани баҳисобгирии муҳосибӣ ва ҳисоботдиҳии бахши давлатӣ ба талаботи 

стандартҳои байналмилалии ҳисобот дар бахши давлатӣ маҳсуб меёбад. Вазорати 

молияи Ҷумҳурии Тоҷикистон ҷиҳати татбиқи Стратегияи мазкур ва мутобиқ 

гардонидани низоми баҳисобгирии муҳосибӣ ва ҳисоботи молиявӣ дар бахши 

давлатӣ ба талаботҳои стандартҳои байналмилалии ҳисоботи молиявӣ як қатор 

санадҳои меъёрии ҳуқуқӣ таҳия ва тасдиқ намуд, ки айни замон дар тамоми 

ташкилоту муассисаҳои буҷетӣ мавриди истифода қарор доранд. 

Дар баробари ин, нақшаи ягонаи ҳисобҳо ва дастурамал оид ба 

истифодабарии он, гурӯҳбандии нави даромад ва хароҷот, гурӯҳбандии вазифавӣ 

дар заминаи стандартҳои байналмилалии омори давлатӣ, ҷадвали пайвастшавии 

нақшаи ягонаи ҳисобҳо бо гурӯҳбандии даромад ва хароҷот, ҷадвали гузариш аз 

ҳисобҳои куҳнаи муҳосибӣ ба нақшаи нави ҳисобҳо, дастурамал оид ба 

истифодабарии гуруҳбандии вазифавӣ ва иқтисодӣ, дастурамал оид ба тартиби 

таҳия ва пешниҳоди ҳисоботҳои молиявии солона ва фосилавӣ тибқи талаботҳои 

стандартҳои ҳисоботи молиявии бахши давлатии Тоҷикистон, методологияи 

тартиби таҳия ва пешниҳоди ҳисоботҳои молиявӣ, 14 стандарти ҳисоботи 

молиявии бахши давлатии Тоҷикистон таҳия ва мавриди истифода қарор дода 

шудаанд. 

Вобаста ба мутобиқ гардонидани баҳисобгирии муҳосибӣ ва ҳисоботдиҳии 

бахши давлатӣ ба талаботи стандартҳои байналмилалии ҳисоботи молиявӣ дар 

бахши давлатӣ тамоми сармуҳосибони ташкилоту муассисаҳои буҷетӣ ба курсҳои 

такмили ихтисос фаро гирифта шуда, давра ба давра омӯзонида шуданд. Дар айни 

замон, муассисаю ташкилотҳои буҷетӣ ҳисоботҳои молиявии худро мутобиқи 

шаклҳои ба стандартҳои байналмилалӣ асос ёфта, таҳия ва ба мақомотҳои 

дахлдор пешниҳод намуда истодаанд. Ҳисоботҳои молиявии мазкур дар Вазорати 

молия барои давраи ҳисоботии дахлдор ҷамъбаст карда мешаванд. 

Ҷиҳати муқаррар намудани талаботи мутобиқатии тахассусӣ барои ишғоли 

вазифаи аудитори дохилӣ дар ташкилотҳои бахши давлатӣ бо фармоиши 

Вазорати молия аз 21 феврали соли 2017, №21 Тартиб ва усулҳои ташкили 

санҷиши тахассусӣ оид ба гирифтани сертификати “Аудитори дохилӣ дар 

ташкилотҳои бахши давлатӣ” таҳия ва тасдиқ гардида, дар Феҳристи ягонаи 

давлатии санадҳои меъёрии ҳуқуқӣ аз 27 июли соли 2017, №897 дар Вазорати 

адлия ба қайди давлатӣ гирифта шудааст. 

Ҳамчунин, бо фармоиши вазорат Гурӯҳи корӣ оид ба тақвият бахшидани 

соҳаи аудити дохилӣ, идоракунии молиявӣ ва назорати дохилӣ дар ташкилотҳои 

бахши давлатӣ бо ҷалби мутахассисон аз Вазорати адлия, Агентии назорати 

давлатии молиявӣ ва мубориза бо коррупсия, Маркази миллии қонунгузорӣ ва 

сарраёсату раёсатҳои дахлдори вазорат таъсис дода шуд. 

Илова бар ин, бо иштироки намояндагони вазорату идораҳое, ки дар онҳо 

воҳиди сохтории аудити дохилӣ амал менамояд, ду маротиба ҷаласаҳои Гурӯҳи 

корӣ гузаронида шуда, чорабиниҳо доир ба баррасии лоиҳаҳои «Кодекси одоби 

касбии аудиторони дохилӣ» ва Қонуни Ҷумҳурии Тоҷикистон «Дар бораи ворид 

намудани тағйиру иловаҳо ба Қонуни Ҷумҳурии Тоҷикистон «Дар бораи аудити 

дохилӣ дар ташкилотҳои бахши давлатӣ» мавриди муҳокимаи ҳамаҷониба қарор 

гирифта, вобаста ба қадамҳои минбаъда дар ин самт қарорҳои дахлдор қабул 

карда шудааст. 

Бо мақсади таҳкими фаъолияти аудиторони дохилӣ лоиҳаҳои «Низомномаи 

намунавии воҳиди сохтории аудити дохилӣ дар ташкилотҳои бахши давлатӣ» ва 

«Дастурамалҳои мансабии намунавии аудиторони дохилӣ» барои аудиторони 

дохилии ташкилотҳои бахши давлатӣ таҳия гардида, дар раванди тасдиқёбӣ қарор 

дорад. 

Қайд кардан ба маврид аст, ки яке аз механизмҳои асосии татбиқи сиёсати 

оқилонаи идоракунии молияи давлатӣ ин самаранок ва мақсадноки истифодаи 

маблағҳои давлатӣ ва буҷетикунонӣ ба ҳисоб меравад. 

Чуноне ки Пешвои миллат дар Паёми навбатии худ иброз доштанд, ҷиҳати 

баланд бардоштани самаранокии истифодаи захираҳои молиявӣ ва тақсимоту 

истифодаи мақсадноки онҳо, зарурати тақвият бахшидани корҳо дар самти 

таҳияву татбиқи буҷет дар асоси барнома зарур мебошад. 

Дар ин робита, Вазорат ҷиҳати такмили низоми мавҷудаи банақшагирӣ ва 

буҷетикунонӣ бо мақсади ҷорӣ намудани механизмҳои нави буҷетикунонӣ 

фаъолияти кориро дар ин самт ҷоннок намуда, бо як қатор ташкилотҳои 

байналмилалӣ ҳамкорӣ намуда истодааст. 

Бояд тазаккур дод, ки дар рафти таҳияи буҷети давлатӣ барои соли 2018 

Гурӯҳбандии барномавии буҷет бори аввал дар сатҳи буҷети ҷумҳуриявӣ дар 

соҳаҳои маориф, тандурустӣ, суғуртаи иҷтимоӣ ва ҳифзи иҷтимоӣ, комплекси 

сузишворӣ–энергетикӣ, кишоварзӣ, моҳидорӣ ва шикор, нақлиёт ва 

коммуникатсия ҷорӣ карда шудааст. 

Бо дарназардошти таҷрибаи нав будани буҷетикунонӣ дар асоси барнома 

Гурӯҳбандии барномавӣ соли аввал танҳо дар соҳаҳои пилотӣ (таҷрибавӣ) ҷорӣ 

карда шуда, пас аз натиҷагирии он солҳои оянда пурра дар ҳамаи соҳаҳо ҷорӣ 

карда мешавад. 

Таҳияи буҷет тариқи барномавӣ, яке аз усулҳои пешқадами ҷаҳонии таҳияи 

буҷет ба ҳисоб рафта, дар сурати пурра ҷорӣ намудани низоми мазкур натиҷанок 

ва самаранокии фаъолияти ташкилоту муассисаҳо аз рӯи индикаторҳои 

муқарраргардида баҳогузорӣ карда мешаванд. Ин ҳолат дар оянда имконият 

медиҳад, ки шаффофияти буҷет омода гардида, мониторинги иҷрои стратегияҳо 

ва барномаҳои қабулнамудаи Ҳукумати Ҷумҳурии Тоҷикистон, баланд 

бардоштани масъулияти роҳбарони вазорату идораҳо, азнавтақсимкунии 

маблағҳои буҷетӣ аз рӯи афзалиятнокии барномаҳо ва пешниҳоди ҳисобот оид ба 

иҷрои барномаҳо таъмин карда шавад. 

Инчунин, фаъолияти гурӯҳи кории байниидоравӣ оид ба муносибатҳои 

байнибуҷетӣ вобаста ба такмили механизмҳои мавҷудаи муносибатҳои 

байнибуҷетӣ, аз ҷумла механизмҳои ташаккули буҷетҳои маҳаллӣ, тақсими 

вазифа ва уҳдадориҳо байни сатҳҳои гуногуни ҳокимияти давлатӣ низ идомад 

дорад. 

Дар доираи Стратегияи идоракунии молияи давлатии Ҷумҳурии Тоҷикистон 

барои солҳои 2009 – 2018, ки бо Фармони Президенти Ҷумҳурии Тоҷикистон аз 

20 марти соли 2009, №639 тасдиқ гардидааст, бо дастгирии Бонки Ҷаҳонӣ ба 

таври пилотӣ татбиқи таҷрибаи нави банақшагирии буҷети давлатӣ бо усули «Аз 

боло ба поён» амалӣ гардида истодааст. Тибқи ин таҷриба Вазорати молия 

тақсимоти маблағҳои буҷетиро танҳо дар сатҳи соҳа ва тақсимкунандагони 

асосии маблағҳои буҷетӣ амалӣ намуда, тақсимоти он дар сатҳи 

тақсимкунандагони маблағҳои буҷетӣ ва гирандагони маблағҳои буҷетӣ аз 

ҷониби худи тақсимкунандагони асосии маблағҳои буҷетӣ таъмин карда мешавад. 

Дар иртибот ба таҷрибаи болозикр лоиҳаи Қонуни Ҷумҳурии Тоҷикистон 

«Дар бораи хазинадорӣ» дар таҳрири нав таҳия ва пешниҳод карда шуд, ки он аз 

ҷониби Маҷлиси намояндагони Маҷлиси Олии Ҷумҳурии Тоҷикистон тасдиқ 

гардида, айни замон дар марҳилаи имзои Президенти Ҷумҳурии Тоҷикистон 

қарор дорад. 

Мувофиқи нақшаи кории Вазорат бо мақсади назорати пешакӣ ва истифодаи 

мақсадноки маблағҳои буҷетӣ ва иҷро намудани талаботҳои қарори Ҳукумати 

Ҷумҳурии Тоҷикистон аз 25 сентябри соли 2015, №590 «Дар бораи бақайдгирии 

басти вазифаҳои хизматчиёни давлатӣ ва сметаҳои хароҷоти нигоҳдории дастгоҳи 

мақомоти иҷроияи марказии ҳокимияти давлатӣ, мақомоти судӣ ва прокуратура, 

мақомоти иҷроияи маҳаллии ҳокимияти давлатӣ аз ҷониби мақомоти молия», дар 

соли 2019 басти вазифаҳои хизматчиёни давлатӣ ва сметаҳои хароҷотии вазорату 

идораҳо ва мақомоти тобеи онҳо дар Вилояти Мухтори Куҳистони Бадахшон, 

вилоятҳои Суғду Хатлон, шаҳри Душанбе ва шаҳру ноҳияҳои тобеи ҷумҳурӣ, ки 

аз ҳисоби буҷети ҷумҳуриявӣ маблағгузорӣ мешаванд, ба қайд гирифта шуданд. 

Бо ин мақсад аз натиҷаи бақайдгирӣ таҳлилҳои гузаронидашуда аз сметаи 

хароҷотии дастгоҳи мақомоти иҷроияи марказии ҳокимияти давлатӣ, мақомоти 

судӣ ва прокуратура бо фармоиши Вазорати молия аз 29 апрели соли 2019, №100 

маблағҳо 3,7 млн. сомонӣ кам гардида, 962,4 ҳазор сомонӣ барои норасоии музди 

меҳнати хизматчиёни давлатӣ ва ҳайати техникӣ ва 2,8 млн. сомонӣ ба қисми 

даромади буҷети ҷумҳуриявӣ барои хароҷоти дигар мақомоти ҳокимият ва идораи 

давлатӣ равона карда шуд. 

Ҳамзамон дар давраи нуҳмоҳи соли 2020 Раёсати аудити дохилӣ ва 

назорати Вазорати молия ва сохторҳои маҳаллии он ба миқдори 1 014 аудит ва 

таҳлилҳо гузаронидааст, ки аз он 757 адад (74,6%) мувофиқи нақша, 74 адад 

(7,3%) тибқи супоришҳои роҳбарият ва 183 адад (18,1%) бо дархости мақомоти 

ҳифзи ҳуқуқ мебошад. 

Дар натиҷаи аудит ва таҳлилҳои гузаронидашуда зарари молиявӣ ба 

маблағи 13 млн. 346,8 ҳазор сомонӣ ошкор карда шуд, ки аз он: 

–хароҷотҳои ғайриқонунии пулию молӣ 3 млн. 599,2 ҳазор сомонӣ; 

–камомад ва тасарруфи воситаҳои пулӣ ва молӣ 2 млн. 484,7 ҳазор сомонӣ; 

–зарар аз фурӯш ва иҷораи амволи давлатӣ 115,0 ҳазор сомонӣ; 

–изофанависӣ дар корҳои таъмиру сохтмонӣ 87,5 ҳазор сомонӣ; 

–талафи воситаҳои пулию молӣ 3 млн. 375,9 ҳазор сомонӣ; 

–маблағи кам ҳисобигардида, рӯйпушнамудаи андозҳо ва пардохтҳои ҳатмӣ 

3 млн. 684,4 ҳазор сомонӣ мебошад. 

Дар рафти аудит ва таҳлилҳои гузаронидашуда аз маблағи зарари молиявӣ 8 

млн. 179,9 ҳазор сомонӣ ё 61,3 фоиз барқарор карда шудааст, ки аз он: ба буҷет 5 

млн. 849,9 ҳазор сомонӣ ва ба корхонаҳо 2 млн. 327,5 ҳазор сомониро ташкил 

додааст. 

Инчунин, дар натиҷаи аудит ва таҳлилҳои гузаронидашуда дигар камбудӣ 

ва норасогиҳои молиявии ба зарари молиявӣ дохил нашуда ба маблағи 28 млн. 

107,4 ҳазор сомонӣ ба буҷет ва корхонаҳо барқарор карда шуд, аз он: 

–истифодаи маблағҳои як модда ба моддаи дигар 52,5 ҳазор сомонӣ: 

–ғайримақсаднок истифодабарии маблағҳо 16,8 ҳазор сомонӣ; 

–бақияпулиҳои ба буҷет ворид карда шуда 122,8 ҳазор сомонӣ; 

–кам кардани маблағгузории сметаҳои хароҷотӣ 393,3 ҳазор сомонӣ; 

–кам кардани қарзҳои беасоси кредиторӣ 1 млн. 178,2 ҳазор сомонӣ; 

–қарзҳои дебиторӣ ва зерҳисобии барқароргардида 721,3 ҳазор сомонӣ; 

–маблағи аз ҳисоби дигар манбаъҳо барқароркардашуда 562,7 ҳазор сомонӣ; 

–барзиёд маблағгузорӣ намудани муассисаҳо 46,8 ҳазор сомонӣ; 

–ҳиссаҷудокунии маблағ аз андоз ва даромадҳои умумидавлатӣ байни 

буҷетҳо 8 млн. 935,0 ҳазор сомонӣ; 

–зиёдомади дар ҳисобот барқароркардашуда 16 млн. 094,6 ҳазор сомонӣ. 

Дар маҷмӯъ, аз натиҷаи аудит ва таҳлилҳои гузаронидашуда зарари 

молиявӣ ва дигар камбудию норасогиҳо ба маблағи умумии 42 млн. 958,9 ҳазор 

сомонӣ муайян гардида, аз он 36 млн. 284,9 ҳазор сомонӣ ё 84,05 фоиз барқарор 

карда шудааст. 

Бо таъмини иҷрои банди мазкур ба санадҳои меъёрии ҳуқуқӣ ҷиҳати 

мукаммалгардонии механизми идоракунии маблағҳои давлатӣ тағйиру иловаҳои 

даходор ворид карда шуда, назоратбарии давлатии молиявӣ ва аудити дохилӣ 

инчунин, баҳисобгирии буҷети давлатӣ ва хароҷоти мақсадноки маблағҳои буҷетӣ 

таҳти назорат қарор дода шуданд.   

Банди 77 Нақша “Манзур намудани пешниҳодҳо ҷиҳати такмили фаъолияти 

аудити дохилии вазоратҳои молия, маориф, тандурустӣ, меҳнат ва ҳифзи 

иҷтимоии аҳолӣ, кишоварзӣ, нақлиёт, энергетика ва саноат, Кумитаи андоз, 

Хадамоти гумрук, баланд бардоштани савияи дониши мутахассисони 

пешбарандаи ҳисоботи молиявию хоҷагидорӣ дар доираи стандартҳои 

байналмилалии молиявӣ ҳангоми қабул ва ба кор таъминкунии онҳо”-ро  

пешбинӣ кардааст. 

Оид ба  иҷрои ин банд Палатаи ҳисоби Ҷумҳурии Тоҷикистон дар самти 

такмили фаъолияти воҳидҳои кадрӣ, аудити дохилии мақомоти ҳокимияти 

давлатӣ, ҷорӣ намудани масъулияти самаранокии натиҷаҳои фаъолияти хизматии 

онҳо оид ба пешгирии коррупсия ва бо мақсади иҷрои Стратегия ва рушди 

минбаъдаи мақоми олии назорати молиявии Ҷумҳурии Тоҷикистон чораҷӯӣ 

намуда истодааст.  

Инчунин, ҷиҳати гузаштан ба низоми нави назорати дохилӣ дар бахши 

давлатӣ бо истифода аз технологияи иттилоотӣ, шаклҳои ҳуҷҷатҳои электронии 

корӣ ва такмили ихтисоси аудиторони дохилии ташкилотҳои бахши давлатӣ 

омӯзиш-семинар дар мавзӯи "Тартиби гузаронидани аудити молиявӣ" баргузор 

карда шуда, 110 аудиторони дохилӣ омӯзонида шуданд. 

Бо мақсади муқаррар намудани талаботи мутобиқатии тахассусӣ ва таъмини 

иҷрои касбии уҳдадориҳои аудиторони дохилӣ, Тартиб ва усулҳои ташкили 

санҷиши тахассусӣ оид ба гирифтани сертификати “Аудитори дохилӣ дар 

ташкилотҳои бахши давлатӣ” таҳия гардида, бо фармоиши Вазорати молия аз 21 

феврали соли 2017, №21 тасдиқ карда шуд. Тартиби мазкур дар Вазорати адлияи 

Ҷумҳурии Тоҷикистон аз 27 июли соли 2017, №897 ба қайди давлатӣ гирифта 

шуд.  

Тартиби мазкур дар асоси талаботҳои моддаи 8 Қонуни Ҷумҳурии 

Тоҷикистон “Дар бораи аудити дохилӣ дар ташкилотҳои бахши давлатӣ”, моддаи 

30 Қонуни Ҷумҳурии Тоҷикистон “Дар бораи молияи давлатии Ҷумҳурии 

Тоҷикистон” таҳия карда шуда, ташкил, омӯзиш ва гузаронидани имтиҳон барои 

гирифтани сертификати сатҳи 1 ва 2 “Аудитори дохилӣ дар ташкилотҳои бахши 

давлатӣ”-ро муқаррар менамояд. 

Вобаста ба иҷро намудани талаботи Тартиби мазкур аз ҷониби Вазорати 

молия моҳҳои сентябр - октябри соли 2017 дар 7 марҳила ба 60 аудиторони 

дохилии ташкилотҳои бахши давлатӣ омӯзиши тартиби супоридани тест барои 

гирифтани сертификати сатҳи 1 “Аудитори дохилӣ дар ташкилотҳои бахши 

давлатӣ” гузаронида шудааст. 

Инчунин, дар соли 2017 дар дастгоҳи марказии Вазорати молия бо мақсади 

гузаштан ба низоми назорати дохилӣ дар бахши давлатӣ бо истифода аз 

технологияи иттилоотӣ ва беҳтар намудани сатҳи донишу малака ба зиёда аз 80 

аудиторони дохилии вазорату идораҳо омӯзиши барномаи “1С - Муҳосибот” 

гузаронида шудааст. 

Ҳамзамон дар асоси Барнома-ҷадвали гузаронидани семинар - машваратҳои 

кормандони мақомоти молия, ки бо фармоиши Вазорати молияи Ҷумҳурии 

Тоҷикистон тасдиқ гардидааст, ҳамасола дар Маркази такмили ихтисоси назди 

Донишкадаи молия ва иқтисоди Тоҷикистон курсҳои омӯзишӣ оид ба аудити 

беруна, аудити дохилӣ, баҳисобгирии муҳосибӣ ва ҳисоботи молиявӣ барои 

кормандони мақомоти молияи вилоят ва шаҳру ноҳияҳои ҷумҳурӣ гузаронида 

мешаванд. 

Аз ҷумла, дар ин самт дар доираи талаботи моддаи 8 Қонуни Ҷумҳурии 

Тоҷикистон “Дар бораи аудити дохилӣ дар ташкилотҳои бахши давлатӣ” таҳлили 

фаъолияти ҳамаи воҳидҳои сохтории аудити дохилии  мақомоти молия 

гузаронида шуд. Тибқи таҳлили гузаронидашуда барҳам додани аудиторони 

дохилии раёсатҳои молияи шаҳру ноҳияҳо ва ба таври марказонидашуда, яъне 

танҳо дар дастгоҳи марказии Вазорати молия ва сарраёсатҳои молияи вилоятҳо 

пешбинӣ намудани воҳидҳои кории онҳо ба нақша гирифта шудааст. 

Илова бар ин, сохторҳои аудити дохилӣ ва назорати сохторҳои ҳудудии 

Кумитаи андоз барҳам дода шуда, сохтори аудити дохилӣ ва назорат дар дастгоҳи 

марказии Кумита пешбинӣ гардидааст. Сохтори аудити дохилии Вазорати 

нақлиёт, ки дар шакли шуъба пешбинӣ гардида буд ба бахш табдил дода шуда, 

шуъбаи аудити дохилӣ ва назорати Вазорати кишоварзӣ барҳам дода шудааст.  

Палатаи ҳисоб мутобиқ ба талаботи моддаҳои 1 ва 32 Қонуни Ҷумҳурии 

Тоҷикистон “Дар бораи Палатаи ҳисоби Ҷумҳурии Тоҷикистон” мунтазам 

чорабиниҳои назоратиро оид ба баҳодиҳӣ ба фаъолияти мақоми назорати 

молиявии дохилиидоравӣ амалӣ намуда, бо тартиби муқарраргардида ҳар семоҳа 

аз 14 вазорату идораҳои давлатӣ  “Ҳисоботи мақомоти назорати молиявӣ”-и 

шакли №I НМ-ро қабул ва баррасӣ намуда, ҳисоботи маҷмӯиро ба Агентии омори 

назди Президенти Ҷумҳурии Тоҷикистон манзур менамояд. 

Бо иҷро гардидани чорабиниҳои мазкур савияи дониши мутахассисони 

пешбарандаи ҳиосботҳои молиявию хоҷагидорӣ тибқи стандартҳои 

байналмилалии молиявӣ баланд бардошта шуда, фаъолияти аудитҳои дохилии 

вазорату идораҳо ба танзим дароварда шуд.   

Банди  78 Нақша масъалаи “Ташкили курсҳо ва семинарҳоро барои 

кормандони мақомоти давлатии дахлдор оид ба масъалаҳои аудити беруна ва 

дохилӣ, баҳисобгирии муҳосибӣ ва ҳисоботи молиявӣ” пешбинӣ намудааст. 

Бо мақсади баланд бардоштани савияи донишҳои касбӣ тибқи Ҷадвали 

гузаронидани семинар – машваратҳои кормандони мақомоти молия, ки аз ҷониби 

роҳбарияти Вазорати молия тасдиқ гардидааст, ҳамасола дар Маркази такмили 

ихтисоси назди Донишкадаи молия ва иқтисоди Тоҷикистон курсҳои омӯзишӣ 

оид ба аудити беруна, аудити дохилӣ, баҳисобгирии муҳосибӣ ва ҳисоботи 

молиявӣ, банақшагирии буҷет, иҷрои буҷет, банақшагирии даромадҳо ва ғайра 

барои кормандони мақомоти молияи вилоят ва шаҳру ноҳияҳои ҷумҳурӣ курсҳои 

омӯзиши гузаронида мешаванд. 

Ҳамчунин, дар соли 2018 дар Дастгоҳи марказии Вазорати молия бо ҷалби 

мушовирони маҳаллӣ барои сармуҳосибони корхонаҳои азими давлатӣ ҷиҳати 

баланд бардоштани такмили ихтисоси онҳо курсҳои кутоҳмуддат вобаста ба 

раванди ҷорӣ намудани стандартҳои байналмилалии ҳисоботи молиявӣ дар 

корхонаҳои азими давлатӣ гузаронида шуд. Натиҷаҳои санҷиши донишу малакаи 

сармуҳосибон нишон дод, ки сатҳи дониши аксарияти сармуҳосибони корхонаҳои 

азими давлатӣ баъд аз гузаронидани тренингҳо баланд гардида, холи миёна аз 

натиҷагирии тести гузаронидашуда, ки 41 фоизро ташкил менамуд, баъди 

гузаронидани он ба 73 фоиз баробар гардид. 

Лозим ба ёддоварист, ки дар давраи нимсолаи аввали соли 2015 Вазорати 

молия дар марҳилаи таҷдиди сохтор қарор дошта, дар соли 2015 ва 2016 ҷиҳати 

гузаштан ба низоми нави назорати дохилӣ дар бахши давлатӣ ба 31 аудиторони 

дохилии вазоратҳои молия, маориф, тандурустӣ ва ҳифзи иҷтимоии аҳолӣ, 

меҳнат, муҳоҷират ва шуғли аҳолӣ, инчунин дар нимсолаи аввали соли 2016 ба 36 

нафар аудиторони дохилии вазоратҳои молия, меҳнат, муҳоҷират ва шуғли аҳолӣ 

ва Агентии суғуртаи иҷтимоӣ ва нафақа дар 5 марҳила омӯзиш – семинар доир ба 

мавзӯи «Аудити низоми назорати дохилӣ дар бахши давлатӣ бо истифода аз 

технологияи иттилоотӣ» гузаронида шудааст. 

Дар давраи моҳҳои май–декабри соли 2016 оид ба гузаронидани аудити 

дохилӣ бо истифода аз технологияи иттилоотӣ, шаклҳои ҳуҷҷатҳои электронии 

корӣ ва такмили ихтисоси аудиторони дохилии ташкилотҳои бахши давлатӣ дар 5 

марҳила омӯзиш–семинар дар мавзӯи «Тартиби гузаронидани аудити молиявӣ» 

баргузор карда шуда, 44 аудиторони дохилӣ аз 7 вазорату идораҳо омӯзонида 

шуданд. 

Дар баробари ин, моҳи июни соли 2016 ба 27 роҳбарони воҳидҳои сохтории 

аудити дохилии вазорату идораҳо ва аудиторони дохилии сарраёсату раёсатҳои 

молия дар вилоятҳо ва шаҳру ноҳияҳои мақомоти молия дар як марҳила омӯзиши 

«Аудити ҳисоботи молиявии ҳарсолаи муассисаҳои буҷетӣ» баргузор карда 

шудааст. 

Дар давраи аз моҳи декабри соли 2016 то моҳи октябри соли 2017 барои 

идома додани гузариш ба низоми назорати дохилӣ дар бахши давлатӣ бо 

истифода аз технологияи иттилоотӣ ба 106 аудиторони дохилии вазорату идораҳо 

дар 12 марҳила омӯзиши барномаи «1С–Муҳосибот» гузаронида шудааст. 

Дар асоси Тартиб ва усулҳои ташкили санҷиши тахассусӣ оид ба гирифтани 

сертификати «Аудитори дохилӣ дар ташкилотҳои бахши давлатӣ», ки бо 

фармоиши Вазорати молия аз 21 феврали соли 2017, №21 тасдиқ гардидааст, 

омӯзиш ва гузаронидани тест барои гирифтани сертификати сатҳи 1 ва 2 

«Аудитори дохилӣ дар ташкилотҳои бахши давлатӣ» ба роҳ монда мешавад. 

Вобаста ба иҷро намудани талаботи Тартиби мазкур аз ҷониби Вазорати 

молия моҳҳои сентябр – октябри соли 2017 дар 7 марҳила ба 70 аудиторони 

дохилии ташкилотҳои бахши давлатӣ омӯзиши тартиби супоридани тест барои 

гирифтани сертификати сатҳи 1 «Аудитори дохилӣ дар ташкилотҳои бахши 

давлатӣ» гузаронида шудаст.  

 Бо фармоиши Вазорати молияи Ҷумҳурии Тоҷикистон  аз 15 январи соли 

2020, №08 гузаронидани семинар - машваратҳои кормандони мақомоти молия дар 

Маркази такмили ихтисоси назди Донишгоҳи молия ва иқтисоди Тоҷикистон 

курсҳои омӯзишӣ оид ба аудити беруна, аудити дохилӣ, баҳисобгирии муҳосибӣ 

ва ҳисоботи молиявӣ, банақшагирии буҷет, иҷроиши буҷет, банақшагирии 

даромадҳо ва ғайра барои кормандони мақомоти молияи вилоят ва шаҳру 

ноҳияҳои ҷумҳурӣ гузаронида шуда истодаанд. 

Ҳамзамон дар маркази такмили ихтисоси Сарраёсати молияи вилояти Хатлон 

барои сармуҳосибони ташкилоту муассисаҳои буҷетии минтақаи Бохтар ба таври 

марҳилавӣ курсҳои такмили ихтисоси сармуҳосибон гузаронида шуда истодааст. 

Дар баробари ин, батанзимдарории баҳисобгирии муҳосибӣ ва ҳисоботи 

молиявӣ, стандартҳои баҳисобгирии муҳосибӣ дар бахши давлатӣ, баҳисобгирии 

воситаҳои асосӣ, ҳисоботи молиявӣ ва баҳисобгирии даромад тибқи стандартҳои 

баҳисобгирии муҳосибӣ, муаммоҳои истифодабарии усулҳои баҳисобгирии 

муҳосибӣ  дар робита бо СБҲМ (МСФО) курс ва семинарҳои такмили ихтисос аз 

ҷониби мутахассисони соҳтибтаҷрибаи Вазорат ва устодони Донишгоҳи давлатии 

молия ва иқтисоди Тоҷикистон амалӣ карда мешавад. 

Дар банди 79 Нақша масъалаи “Ҷорӣ намудани механизмҳои ҳуқуқӣ ва 

молиявию иқтисодии ҳавасмандгардонӣ барои андозсупорандагони бовиҷдон” 

пешбинӣ карда шудааст. 

Бо мақсади ҳавасманд намудани андозсупорандагон ва баланд бардоштани 

сатҳи фарҳангии андозсупории онҳо аз ҷониби Кумитаи андози назди Ҳукумати 

Ҷумҳурии Тоҷикистон мафҳуми “андозсупорандаи беҳтарин” ҷорӣ карда шудааст.  

Дар асоси фармоиши Раиси Кумитаи андози назди Ҳукумати Ҷумҳурии 

Тоҷикистон аз 30 декабри соли 2010, №308  “Комиссия оид ба муайян намудани 

андозсупорандагони беҳтарин” амал менамояд, ки тибқи маълумотҳои 

пешниҳоднамудаи мақомоти ҳудудии андоз бо назардошти нишондиҳандаҳои 

муқарраргардида барои солҳои дахлдор андозсупорандагони беҳтарин муайян 

карда мешаванд. 

Бо ин мақсад дар соли 2015 тибқи фармоиши раиси Кумитаи андоз аз 5 

январи соли 2016, №1-Ф се андозсупоранда – ҶСП “Комбинати шири Душанбе”, 

ҶДММ “Ширкати кӯҳи саноатии Тоҷикистону Хитой” ва ҶДММ “Хуаксин Ғаюр 

Семент” ҳамчун андозсупорандаи беҳтарини сол сарфароз гардида, бо туҳфаҳои 

хотиравӣ қадрдонӣ карда шудаанд.  

Дар ҷамъбасти соли 2017 ва 2018  низ андозсупорандагони бовиҷдон бо  

туҳфаҳои хотиравӣ қадрдонӣ карда шудаанд. 

Ҷиҳати иҷрои банди мазкур бо мақсади руҳбаланд ва ҳавасманд намудани 

андозсупорандагон ва баланд бардоштани сатҳи фарҳанги андозсупории онҳо аз 

ҷониби Кумити андоз озмуни “Андозсупорандаи беҳтарин” ҷорӣ карда шудааст. 

Дар ин замина, ҷиҳати ҳавасманд намудани соҳибкорони фаъол ва 

андозсупорандагони бомасъулият тибқи фармоиши Раиси Кумитаи андоз аз 13.01 

соли 2020, №11 иловатан Комиссия оид ба муайян намудани андозсупорандагони 

беҳтарин таъсис дода шуда, ҳар сол бо ҷамъбасти сол ҳайати Комиссия дар асоси 

пешниҳодоти сарраёсату раёсатҳои Дастгоҳи марказии Кумитаи андоз ва 

мақомоти ҳудудии андоз андозсупорандаи беҳтаринро муайян намуда, онҳо бо 

диплом, ифтихорномаҳо ва туҳфаҳои хотиравӣ мукофотонида мешаванд. 

Бояд қайд намуд, ки аз ҷониби Кумитаи андоз санаи 02.10 соли 2019 дар 

доираи амалӣ намудани 300 рӯзи ислоҳот ҷиҳати дастгирии соҳибкорӣ ва беҳтар 

намудани фазои сармоягузорӣ дар Меҳмонхонаи “Ҳайат Реҷенси” маросими 

тантанавии супоридани дипломи “Андозсупорандаи беҳтарини соли 2019” ва 

“Ифтихорнома” ба андозсупорандагоне, ки қонунгузории андозро софдилона 

иҷро намуда, маърифати баланди андозсупорӣ дошта, дар рушди иқтисодиёт ва 

қисми даромади буҷети давлатӣ саҳми арзанда гузоштаанд, баргузор гардидааст. 

Бо назардошти нишондиҳандаҳои дар боло номбаршуда боз ба 38 адад 

субъектҳои хоҷагидор “Ифтихорнома”-и Кумитаи андози назди Ҳукумати 

Ҷумҳурии Тоҷикистон супорида шудааст. 

Дар ҳошияи маросим “мизи мудаввар” дар мавзӯи «Мониторинги 

горизонталӣ ҳамчун усули ташаккул додани муносибатҳои шариконаи мақомоти 

андоз бо андозсупорандагон» баргузор карда шуд, ки дар он Роҳбарият ва 

сардорони раёсатҳои Дастгоҳи марказии Кумитаи андоз, нозиротҳои 

андозсупорандагони калон ва миёна, роҳбарони субъектҳои хоҷагидор ва 

намояндагони вазоратҳои молия, рушди иқтисод ва савдои Ҷумҳурии Тоҷикистон, 

Кумитаи давлатии сармоягузорӣ ва идораи амволи давлатии Ҷумҳурии 

Тоҷикистон ва Бонки миллии Тоҷикистон иштирок намуданд. 

Мавриди зикр аст, ки аз ҷониби Кумитаи андоз ҷорӣ гардидани озмуни 

“Андозсупорандаи беҳтарин” маърифати ҳуқуқӣ ва андозсупории 

андозсупорандагонро то андозае баланд бардошт, ки дар рушди иқтисодиёт ва 

қисми даромади буҷети давлатӣ саҳми арзанда гузошта истодааст. 

 

10.ДАР САМТИ ПЕШГИРИИ КОРРУПСИЯ ДАР  

СОҲАИ МАОРИФ ВА ТАНДУРУСТӢ 

 

Пешгирии ҳолатҳои коррупсионӣ дар соҳаҳои маорифу тандурустӣ низ яке аз 

бахшҳои афзалиятноки татбиқи Стратегия маҳсуб меёбад. Дар самти мазкур дар 

Нақшаи чорабиниҳои татбиқи Стратегия бандҳои аз 80 то 85 бахшида шуда, аз 

ҷониби масъулини иҷро ҷиҳати татбиқи он чорабиниҳои зерин роҳандозӣ карда 

шудаанд. 

Аз ҷумла, дар банди 80 Нақша масъалаи “Истифодаи дарсҳои кураторӣ, 

суҳбат, баҳсу мунозираҳо, таҳияи барномаи омӯзишӣ ва дастурамалу маводи 

ташвиқотӣ барои падару модарон ва мактаббачаҳо оид ба масъалаҳои 

зиддикоррупсионӣ” пешбинӣ гардидааст.  

 Тибқи маълумотҳои пешниҳоднамудаи Вазорати маориф ва илми Ҷумҳурии 

Тоҷикистон аз ҷониби вазорат ва донишгоҳу донишкадаҳои олии кишвар корҳои 

зерин ба сомон расонида шудаанд. 

Аз ҷумла, аз ҷониби Раёсати Донишгоҳи миллии Тоҷикистон дар масъалаи 

мавриди таваҷҷуҳ бо иштироки намояндагони мақомоти ҳифзи ҳуқуқ, аз ҷумла 

намояндагони Агентии назорати давлатии молиявӣ ва мубориза бо коррупсияи 

Ҷумҳурии Тоҷикистон вохӯриву суҳбатҳо, дарсҳои лидери сиёсӣ (сарвари сиёсӣ), 

дарсҳои фанҳои гуманитарӣ ва дар мавзӯи пешгирии мубориза бар зидди амалҳои 

коррупсионӣ, тарбияи худшиносии миллӣ, ифтихори ватандорӣ, шаъну шарафи 

шаҳрвандону толибилмон, пешгирии зуҳуроти бегонашавӣ ва бегонапарастӣ, 

маҳкуми даст задан ба амалҳои номатлуби коррупсионӣ вохӯриҳо бо шахсиятҳои 

муътабари ҷумҳурӣ, шоирону адибон ва ходимони сиёсию илмӣ ва даҳҳо 

чорабиниҳои дигари ахлоқию тарбиявӣ пайваста ташкил ва баргузор карда шуда, 

бо мақсади ташвиқу тарғиби Барномаи муқовимат ба коррупсия Раёсати 

Донишгоҳ барномаи мазкурро 1800 адад нусхабардорӣ намуда, ба сохторҳои 

марбута ва донишҷӯён тавассути гурӯҳи корӣ тақсим намудааст. 

Санаи 6-уми апрели соли 2018 дар факултети иқтисод ва идораи Донишгоҳ 

бо дастури Кумитаи иҷроияи ибтидоии ҲХДТ «Дониш»-и муассисаи таълимӣ 

мизи мудаввар дар мавзӯи «Мақоми ҷавонон дар ташаккули ҷомеаи шаҳрвандӣ» 

бо мақсади муқовимат ба амалҳои номатлуби коррупсионӣ миёни насли ҷавон бо 

иштироки ҳайати омӯзгорону кормандон ва донишҷӯёни фаъол баргузор карда 

шудааст.  

Санаи 17-уми апрели соли 2018 дар толори факултети механикию 

математика ҷаласаи васеи ҳайати омӯзгорону кормандон, иттифоқи касабаи 

факултет ва  кафедраи умумидонишгоҳии фалсафа  бо иштироки прокурори 

калони Раёсати назорати иҷрои қонунҳо оид ба ноболиғон ва ҷавонони 

Прокуратураи генералии Ҷумҳурии Тоҷикистон Каримзода Тоҷиддин Хуҷа ва 

муовини сардори Раёсати таҳлили хавфҳои коррупсия ва пешгирии 

хуқуқвайронкуниҳои коррупсионии Сарраёсати пешгирии коррупсияи Агентӣ 

Турсунзода Шодком Худоймурод  баргузор гардидааст.  

Ба ин монанд, санаи 28-уми майи соли 2018 дар толори бинои таълимии 

№10-и Шаҳраки донишҷӯён вохӯрии ҳайати омӯзгорону кормандони факултетҳои 

филология ва таърих, шуъбаҳои таъминоти ҳуқуқӣ, амният ва бехатарии 

Донишгоҳ, кафедраҳои умумидонишгоҳии забони англисӣ, фалсафа ва кафедраи 

ҳарбии Донишгоҳи миллии Тоҷикистон бо судяҳои Суди Олии Ҷумҳурии 

Тоҷикистон Оймаҳмадзода Маҳмадҷон, Саидзода Маҳмадисо, Наимзода Марҳабо, 

раиси Суди ноҳияи Шоҳмансури шаҳри Душанбе Саидзода Гулбону Исуф, 

ҳамоҳангсози барномаҳои намояндагии Институти инъикоси ҷанг ва сулҳ дар 

Тоҷикистон Гулафшон Сониева, шарқшинос, коршиноси масоили динӣ 

Саидаҳмад Қаландаров ва сармутахассиси шуъбаи таъминоти ҳуқуқӣ ва котиботи 

Вазорати маориф ва илми Ҷумҳурии Тоҷикистон Ҷураев Абдулмазбут 

Шералиевич доир гардида, ҳамин гуна силсилаи вохӯриҳо дар дигар факултетҳои 

Донишгоҳ низ гузаронида шудаанд.  

Ҷиҳати таҳия ва нашри мақолаҳои илмӣ дар самти муқовимат ба коррупсия 

аз ҷониби ҳайати омӯзгорони Донишгоҳ дар матбуоти даврӣ низ як қатор корҳо 

анҷом дода шудаанд. Аз ҷумла, дар шумораҳои даврии нашрияи донишгоҳии «Ба 

қуллаҳои дониш», газетаи факултети ҳуқуқшиносӣ «Минбари ҳуқуқшинос» ва 

сомонаи Донишгоҳ ва дигар факултетҳо маводи таҳлилӣ ба таври мунатазам рӯи 

чоп оварда шудаанд.  

 Ҳамзамон дар факултети ҳуқуқшиносии Донишгоҳ омӯзиши курси махсуси 

«Муқовимат ба коррупсия» барои курсҳои 3-4-и ихтисосҳои назди кафедраи 

ҳуқуқи ҷиноятӣ ба роҳ монда шудааст. Ташкили чунин курс дар дигар 

факултетҳои Донишгоҳ, аз ҷумла дар факултетҳои иқтисодӣ низ ба нақша 

гирифта шудааст. 

Дар факултети ҳуқуқшиносии Донишгоҳи славянии Россия-Тоҷикистон 

омӯзиши фанни «Хусусиятҳои асосии тафтишоти ҷиноятҳои коррупсионӣ» дар 

ҳаҷми 40 соат ва инчунин барои кормандони Донишгоҳ ва мактабҳои таҳсилоти 

миёнаи умумӣ курсҳо доир ба ҷиноятҳои характери коррупсионидошта ва 

оқибатҳои вазнини онҳо дар доираи такмили ихтисоси кормандони зерсохторҳои 

Донишгоҳ дар ҳаҷми 40 соат ба роҳ монда шудааст. 

 Дар Донишгоҳи техникии Тоҷикистон ба номи академик М. Осимӣ дар 

барномаи кории куратории гурӯҳҳои академӣ мавзӯъҳои вобаста ба муқовимат ба 

коррупсия ҷой дода шудаааст. Инчунин, дар нақшаҳои таълимии ихтисосҳои 

иқтисодиёт ва ташкили истеҳсолот (энергетика ва алоқа) ва менеҷменти 

истеҳсолӣ фанни «Коррупсия дар иқтисодиёт» дохил гардидааст, ки ба 

донишҷӯёни курси якум дар ҳаҷми 32 соат таълим дода мешавад. 

Дар Донишгоҳи аграрии Тоҷикистон ба номи Шириншоҳ Шоҳтемур дар 

нақша ва барномаҳои таълимии ихтисосҳои равияи иқтисодӣ фанни «Коррупсия 

ва ҷамъият» ворид карда шудааст, ки ба донишҷӯён таълим дода мешавад. 

Дар Донишгоҳи давлати тиҷорати Тоҷикистон барномаҳои таълимии фанҳои 

ҳуқуқи ҷиноятӣ, ҳуқуқи байналхалқии ҷиноятӣ, криминалистика ва ҷиноятҳои 

иқтисодиро вобаста ба мавзӯъҳои муқовимат ба коррупсия ва ҷиноятҳои 

коррупсионӣ такмил дода шуда, дар барномаи кории тарбиявӣ ба мавзӯи 

муқовимат ба коррупсия ва ҷиноятҳои коррупсионӣ соати алоҳида ҷудо карда 

шудааст. 

Донишкадаи омӯзгории Тоҷикистон дар шаҳри Панҷакент дар нимсолаи 

аввали соли 2018 ташкилоти ҷамъиятии махсусро баҳри муқовимат ба коррупсия, 

тарғибу ташвиқи сиёсати зиддикоррупсионӣ таъсис додааст.         

Дар соли соли 2018 воситаи таълимии «Сиёсати зиддикоррупсионӣ» аз 

тарафи омӯзгорони факултети ҳуқуқшиносии Донишгоҳи миллии Тоҷикистон 

таҳия ва аз чоп баромадааст.   

Дар Донишкадаи такмили ихтисоси омӯзгорони муассисаҳои таҳсилоти олии 

касбии назди Донишгоҳи миллии Тоҷикистон барои шунавандагони курсҳои 

такмили ихтисос ҷиҳати омӯзиши Стратегияи муқовимат ба коррупсия дар 

Ҷумҳурии Тоҷикистон курсҳо гузаронида шуда, ба онҳо таълими фанни 

«Пешгирӣ ва мубориза бо коррупсия дар Ҷумҳурии Тоҷикистон» дар ҳаҷми 18 

соат аз ҷониби докторони илмҳои ҳуқуқшиносӣ, профессорон Ғафуров А.Д., 

Муртазоқулов Ҷ., Шарипов Т. ва Азиззода У. ба роҳ монда шудааст. Дар ду соли 

охир 65 курс гузаронида шуда, зиёда аз 2500 нафар шунаванда курсҳои мазкурро 

хатм намудаанд.   

Дар Донишкадаи соҳибкорӣ ва хизмат вохӯрии ҳайати профессорону 

омӯзгорон бо кормандони Агентии назорати давлатии молиявӣ ва мубориза бо 

коррупсияи Ҷумҳурии Тоҷикистон, Вазорати корҳои дохилии Ҷумҳурии 

Тоҷикистон, Вазорати маориф ва илми Ҷумҳурии Тоҷикистон, Вазорати саноат ва 

технологияҳои нави Ҷумҳурии Тоҷикистон ва Суди шаҳри Душанбе ташкил карда 

шудааст. 

Ҳамзамон дар нақшаҳои таълимии ихтисосҳои донишкадаи мазкур фанни 

«Муқовимат ба коррупсия» ворид карда шуда, омӯзиши он барои донишҷӯёни 

курси дуюми ҳамаи ихтисосҳои амалкунандаи шуъбаи рӯзона ва таҳсилоти 

фосилавӣ ба роҳ монда шудааст. Гузашта аз ин, дар нақшаи кории куратории 

гурӯҳҳои академии Донишкадаи соҳибкорӣ ва хизмат мавзӯъҳои мухталиф доир 

ба ошкору бартараф намудани кирдорҳои коррупсионӣ, муқовимат ба ин падидаи 

номатлуб ва баланд бардоштани сатҳи маърифати ҳуқуқии донишҷӯён ва ба 

ҳамин мазмун дигар мавзӯъҳо ворид карда шудаанд, ки мунтазам дар дарсҳои 

тарбиявӣ аз ҷониби кураторони гурӯҳҳои академӣ гузаронида мешаванд. 

Дар факултету роҳравҳои биноҳои муассисаҳои таҳсилоти олии касбӣ шиору 

овезаҳои таблиғотӣ оид ба муқовимат ба коррупсия насб карда шудаанд. Дар 

робита ба ин, дар ҷаласаҳои падару модарон вобаста ба амалҳои 

пешгирикунандаи ҳолатҳои коррупсионӣ аз ҷониби кураторони гурӯҳҳои академӣ 

маърӯзаҳо доир карда шудаанд.    

Инчунин, аз ҷониби кафедраи гумрук ва муқовимат ба коррупсияи 

Донишкадаи соҳибкорӣ ва хизмат мизи мудаввар дар мавзӯи «Қонунгузории 

Ҷумҳурии Тоҷикистон дар самти мубориза бо коррупсия»  ташкил карда шуда, 

озмуни «Реферати беҳтарин» дар мавзӯи «Донишҷӯён бар зидди коррупсия» 

миёни донишҷӯёни Донишкада дар моҳи майи соли ҷорӣ ташкил ва баргузор 

карда шудааст.   

Донишкадаи идоракунии давлатии назди Президенти Ҷумҳурии Тоҷикистон 

ба масъалаи омӯзиши қонунгузории зиддикоррупсионӣ, риояи одоби хизматӣ, 

бартараф намудани бархӯрди манфиатҳо ва тақвият бахшидан ба раванди 

муқовимат ба коррупсия курсҳои такмили ихтисос ва бозомӯзии хизматчиёни 

давлатиро дар соли 2018 аз рӯйи модулҳои «Стратегияи мубориза бар зидди 

коррупсия дар Ҷумҳурии Тоҷикистон» ва «Коррупсия ҳамчун зуҳуроти иҷтимоӣ: 

манбаъ ва омилҳои он» лексия-суҳбатҳо доир намудааст. 

Курси такмили ихтисос барои 45 нафар шунавандагон, аз қабили сардорони 

раёсатҳо, шуъбаҳо ва бахшҳои мақомоти иҷроияи марказии ҳокимияти давлатӣ, ки 

фаъолияти онҳо ба масъалаҳои баҳисобгирии муҳосибӣ, ҳисоботи молиявӣ ва 

аудити беруна ва дохилӣ мансуб аст, аз рӯи барномаи «Сиёсати давлатии 

иқтисодию молиявӣ дар Тоҷикистон» аз 9 то 14 апрели соли 2018 дар ҳаҷми 46 

соат баргузор карда шудааст.  

Инчунин, барои ҷавонону занони болаёқат ва дар захираи кадрҳо будаи 

мақомоти иҷроияи марказии ҳокимияти давлатӣ аз рӯи барномаи «Сиёсати 

давлатии ҷавонон дар Ҷумҳурии Тоҷикистон» аз 2  то 7 апрели соли 2018 дар 

ҳаҷми 46 соат чунин курсҳо гузаронида шудааст, ки дар он 150 нафар 

шунавандагон ширкат намудаанд. 

Ҳамзамон дар курсҳои такмили ихтисоси баргузоршуда мавзӯъҳои 

«Коррупсия ҳамчун зуҳуроти иҷтимоӣ: мафҳум ва шаклҳои зоҳирёбии он», 

«Қонунгузории Ҷумҳурии Тоҷикистон дар самти мубориза бо коррупсия», 

«Роҳҳои муқовимат ба коррупсия», «Кодекси одоби хизматчиёни давлатӣ» ва 

мавзӯъҳои дигар аз тарафи омӯзгорони донишкада мавриди баррасӣ қарор дода 

шудаанд.  

 Тибқи нақшаи таълимӣ соатҳои кураторӣ 50 соати академиро ташкил дода, 

дар ҳар як соат вобаста ба масъалаҳои зиддикоррупсионӣ суҳбатҳо гузаронида 

шуда, дарсҳои кушоди тарбиявӣ низ дар ин мавзӯъ ташкил карда мешаванд. 

Дар семинари омӯзишӣ барои намояндагони вазорату идораҳо ва мақомоти 

иҷроияи ҳокимияти давлатии шаҳру ноҳияҳо дар мавзӯи «Тартиб ва методикаи 

гузаронидани таҳлили хавфҳои коррупсионӣ», ки дар «Китобхонаи миллии 

Тоҷикистон» дар санаи 30 майи соли 2018 бо ташаббуси Агентии назорати 

давлатии молиявӣ ва мубориза бо коррупсияи Ҷумҳурии Тоҷикистон гузаронида 

шуд, аз тарафи директори Пажӯҳишгоҳи идоракунии давлатӣ ва хизмати давлатии 

Донишкада Мухторов З.М. дар мавзӯи «Арзишҳои ахлоқӣ ва пешгирии хавфҳои 

коррупсионӣ» маърӯзаи муфассал ироа гардид. Матни маърӯзаи мазкур дар шакли 

мақолаи илмӣ такмил дода шуда, дар маҷаллаи «Идоракунии давлатӣ» ба чоп 

супорида шудааст. 

Донишкадаи политехникии Донишгоҳи техникии Тоҷикистон ба номи 

академик М. Осимӣ дар шаҳри Хуҷанд дар ин самт як қатор корҳо ба сомон 

расонидааст. Аз ҷумла, Раёсати муассисаи таълимӣ оид ба пешгирии ин падидаи 

номатлуб мунтазам миёни донишҷӯёну омӯзгорони Донишкада тавассути 

анкетагузаронӣ, сандуқчаи боварии назди қабулгоҳи директори Донишкада ва 

ташкили вохӯриҳо бо кормандони Раёсати Агентии назорати давлатии молиявӣ ва 



174 
 

мубориза бо коррупсияи Ҷумҳурии Тоҷикистон дар вилояти Суғд корҳои 

фаҳмондадиҳӣ роҳандозӣ намудааст. 

 Дар самти пешгирӣ намудани ҳолатҳои коррупсионӣ аз тарафи шуъбаи 

идораи сифат ва банақшагирии стратегӣ бо мақсади муайян намудани муаммоҳои 

дар раванди таҳсил ҷойдошта, баҳо додани сифати дарс, баҳогузорӣ ба фаъолияти 

омӯзгорон ва аз он ҷумла масъалаҳои коррупсионӣ ҳар сикл байни ҳамаи 

донишҷӯён пурсишнома гузаронида шудааст.  

Натиҷаи пурсишномаи нозирон аз нигоҳи донишҷӯён аз рӯйи масъалаҳои 

коррупсионӣ 99,9%  ва аз деканҳо 99,8%-ро ташкил медиҳад. 

Дар муассисаҳои таълимӣ вобаста ба зарароварии коррупсия ба раванди 

муқовимат ба коррупсия ва индикаторҳои хислати коррупсионӣ дошта, соатҳои 

тарбиявӣ гузаронида мешавад.  

Дар муассисаҳои таҳсилоти умумӣ ҳангоми пешбурди соатҳои тарбиявӣ бо 

хонандагони синфҳои 9-11 ва маҷлисҳои синфиву падару модарон моҳияти 

коррупсия ва татбиқи “Стратегияи муқовимат бо коррупсия дар Ҷумҳурии 

Тоҷикистон барои солҳои 2013-2020” мавриди баррасӣ қарор дода мешавад. 

Пеш аз оғози сессияҳо бо омӯзгорони ба раванди аттестатсия вобаста, 

ҳамзамон бо донишҷӯёни шӯъбаҳои рӯзона ва ғоибона мунтазам ҷаласаҳои корӣ 

гузаронида мешавад.  

Дар ин ҷода кори хуби омӯзгорони Коллеҷи техникии ДТТ ба номи акдемик 

М.Осимӣ, Коллеҷи тиббии ҷумҳуриявӣ, Коллеҷи омӯзгории ба номи 

Х.Махсумоваи Донишгоҳи давлатии омӯзгории ба номи С.Айнӣ, Коллеҷи тиббии 

шаҳри Кӯлоб ва Коллеҷи тиббии шаҳри Хуҷанд ба номи Ю.Б. Исҳоқиро  қайд 

кардан бамаврид аст.  Дар ин муассисаҳо чандин маротиба вохӯрию семинарҳо ва 

чорабиниҳои гуногуни тарбиявӣ гузаронида шуда, донишҷӯён бо амалҳои пасти 

ришваситонию корупсионӣ, ки оқибати нангинро ба бор доран, шинос шудаанд. 

Масалан, аз ҷониби кафедраи таърих ва ҳуқуқи Донишгоҳи аграрии 

Тоҷикистон ба номи Шириншоҳ Шоҳтемур маводи ташвиқотӣ барои падару 

модарон ва донишҷӯён таҳти унвони «Коррупсия зуҳуроти номатлуб» рӯйи чоп 

омад, ки дар он асосан оид ба мафҳуми коррупсия, яъне ришва додан, суистифода 

аз мансаб, ришваситонӣ, судхӯрӣ, хушомадгӯӣ, сохтакорӣ ва ғайраҳо сухан 

меравад. 

Мутобиқи фармоиши ректори Донишгоҳи славянии Россия-Тоҷикистон аз 

21.09 соли 2015, №110-А инҷониб дар доираи фаъолияти «Мактаби маърифати 

ҳуқуқӣ», «Клуби баҳсии донишҷӯён», «Мактаби пешвоён» донишҷӯён бо 

ташаббуси раёсати донишгоҳ, шӯъбаи тарбиявӣ ва сиёсати ҷавонони донишгоҳ 

мунтазам маҷлисҳои падару модарон, соатҳои  кураторӣ дар  гуруҳҳои академӣ ва 

дар атрофи масъалаҳои муқовимат ба коррупсия баҳсҳо, мизҳои мудаввар, 

саҳначаҳо ташкил менамоянд. 

Дар Донишкадаи тарбияи ҷисмонии Тоҷикистон ба номи Саймуъмин 

Раҳимов бо таҳияи барномаҳои омӯзишӣ, дастурамалу маводи ташвиқотӣ барои 

падару модарон ва донишҷӯён бо мақсади баланд бардоштани маърифати ҳуқуқӣ, 

зиддикоррупсионӣ дарсҳои кушоди тарбиявӣ, суҳбатҳо, баҳсу мунозираҳо, 

хусусан ба донишчӯёни курси якум гузаронида мешавад. 

Дар доираи талаботи Нақшаи чорабиниҳои муассисаҳои таълимӣ тавассути 

дарсҳои тарбиявӣ ва ташкили вохӯриву мулоқотҳо бо иштироки намояндагони 

мақомоти ҳифзи ҳуқуқ, дарсҳои лидери сиёсӣ (сарвари сиёсӣ), бо шахсиятҳои 

маъруфи ҷумҳурӣ, шоирону адибон ва ходимони сиёсию илмӣ дар мавзӯи 

тарбияи худшиносии миллӣ, ифтихори ватандорӣ, пешгирии зуҳуроти 

бегонашавӣ ва бегонапарастӣ, гаравидан ба ташкилоту созмонҳои ифротгаро ва 

тақлидкунандаи таассуби динидошта ва даҳҳо чорабиниҳои дигари ахлоқӣ-

тарбиявӣ бо иштироки донишҷӯён пайваста баргузор менамоянд. 

Таҳлил нишон дод, ки бо роҳандозии чорабиниҳои болозикр фаъолияти 

тамоми муассисаҳои таълимӣ дар самти муқовимат ба коррупсия самаранок ба 

роҳ монда шуда, бо дарки баланди масъулиятшиносӣ дарсҳои кураторӣ, суҳбат ва 

баҳсу мунозираҳо ташкил ва баргузор карда шудаанд.  

Роҳандозии ин чорабиниҳо ба баланд гардидани маърифати 

зиддикоррупсионии донишҷӯён ва хонандагон муосидат намуд.    

Дар банди 81 Нақша масъалаи “Бастани шартномаҳои ҳамкории илмию 

амалӣ ва истеҳсолӣ аз ҷониби вазорату идораҳо, корхонаҳо, муассисаҳо, дигар 

ташкилотиҳо бо муассисаҳои таълимӣ”  пешбинӣ карда шудааст. 

 Иҷрои ин банд, ки мақсади он мутобиқат ба стандартҳои байналмилалӣ, 

пайвастани илму таҳсилот бо амалия ва пешгирии омилҳои бавуҷудоварандаи 

ҳолатҳои коррупсионӣ дар раванди таълим мебошад, ба Вазорати маориф ва илми 

Ҷумҳурии Тоҷикистон, дигар вазорату идораҳои дахлдор, донишкадаю 

донишгоҳҳо вобаста карда шудааст. Тибқи маълумотномаи Вазорати маориф ва 

илми Ҷумҳурии Тоҷикистон бо мақсади ба роҳ мондани омӯзиш ва тарғиби 

“Стратегияи муқовимат ба коррупсия дар Ҷумҳурии Тоҷикистон барои солҳои 

2013-2020” дар ҳама намуди муассисаҳои таълимӣ Нақша-чорабинӣ тартиб дода 

шудааст.  

Инчунин, муассисаҳои таҳсилоти умумӣ бо мақсади тақвият бахшидани 

истеҳсоли молу маҳсулоти рақобатпазиру воридотивазкунанда, паст кардани 

арзиши аслии маҳсулот, зиёд намудани ҳаҷми истеҳсоли маҳсулоти ватанӣ, 

инчунин ҷиҳати дастгирӣ намудани истеҳсолоти ватанӣ, бо либосҳои хуштарҳу 

замонавӣ ва рақобатпазири мактабӣ таъмин кардани хонандагони муассисаҳои 

таҳсилоти умумӣ ва назорати раванди бастани шартномаҳои сетарафа (шуъбаи 

маориф–мусоидаткунанда, муассисаи таълимӣ– дархосткунанда ва корхонаҳои 

дӯзандагӣ-таъминкунанда) ба сардорони раёсат ва мудирони шуъбаҳои маорифи 

ҷумҳурӣ аз 04 майи соли 2017, №06/4-543 аз 11 майи соли 2015, №06/4-589 

мактуби расмӣ ирсол карда шудааст. 

Дар натиҷа барои 571689 нафар хонандаи муассисаи таҳсилоти умумии 

ҷумҳурӣ шартнома баста шуда, аз коргоҳу корхонаҳои дӯзандагӣ либоси мактабӣ 

дар солҳои таҳсили 2017-2018 харидорӣ карда шуд. 

Бастани шартномаҳо оид ба харидории сару либоси мактабӣ ҳамасола байни 

муассисаҳои таълимӣ ва корхонаҳои дӯзандагӣ ба роҳ монда шуда, зери назорати 

масъулин ҷараён мегирад. 

Инчунин, бо фармоиши Вазири маориф ва илм ҳар сол шартномаи  

сеҷонибаи байни муассисаи таълимӣ, волидайни хонандагон ва мақомоти иҷроияи 

ҳокимияти давлатии шаҳр ва ё ноҳияе, ки донишҷӯ он ҷо истиқомат мекунад ба 

имзо расонида шуда, уҳдадориҳои тарафҳо дар он ифода карда мешавад. Ин омил 

шароит фароҳам меорад, ки аз раванди таълиму тарбияи донишҷӯ на танҳо 

муассисаи таълимӣ, балки волидайн ва мақомоти дахлдори давлатӣ ҳам огоҳӣ 

дошта бошанд. Ғайр аз ин, муассиса, корхона ва ташкилотҳое, ки барои онҳо 

мутахассисони ин ё он соҳа зарур аст, ба муассисаи таълимӣ омада, тариқи 

шартномаи дуҷониба барои таҳсили минбаъдаи довталаб бо муассисаи таълимӣ 

шартномаи дуҷониба баста, пардохти маблағи шартномаи таҳсили донишҷӯро  ба 

зимма мегиранд. Дар ин ҷода коллеҷҳои шаҳри Душанбе, махсусан коллеҷҳои 

техникӣ ва иқтисодӣ фаъолияти беҳтар дошта, тарғибу ташвиқи муассисаҳои 

таълимиро тавассути рӯзи дарҳои кушод, воситаҳои ахбори омма, вохӯрию 

нишастҳо дар муассисаҳои таҳсилоти миёнаи умумӣ ба роҳ мондаанд. Ин раванд 

имконият додааст, ки амалҳои коррупсионӣ аз байн рафта, барои омодагӣ 

гирифтан ва баланд бардоштани сатҳи дониши худ хонандагону донишҷӯён саҳм 

гиранд. 

Муассисаҳои таҳсилоти умумӣ бо мақсади тақвият бахшидани истеҳсоли 

молу маҳсулоти рақобатпазиру воридотивазкунанда, паст кардани арзиши аслии 

маҳсулот, зиёд намудани ҳаҷми маҳсулоти ватанӣ, инчунин ҷиҳати дастгирӣ 

намудани истеҳсолоти ватанӣ бо либосҳои хуштарҳу замонавӣ ва рақобатпазирии 

мактабӣ таъмин кардани хонандагони муассисаҳои таҳсилоти умумӣ ва назорати 

раванди бастани шартномаҳои сетарафа (шуъбаи маориф-мусоидаткунанда, 

муассисаи таълимӣ-дархосткунанда ва корхонаҳои дузандагӣ-таминкунанда) ба 

сардорони раёсат ва шуъбаҳои маориф мактуби расмӣ ирсол карда шуд. 

 Бастани шартномаҳо оид ба харидории сару либоси мактабӣ ҳамсола байни 

муассисаҳои таълимӣ ва корхонаҳои дӯзандагӣ ба роҳ монда шудаст. 

Вазорати маориф ва илми Ҷумҳурии Тоҷикистон ҷиҳати тақвият ва 

густариши хамкориҳо бо кишварҳои хориҷӣ як қатор созишномаҳоро дар самти 

илм ва маориф ба роҳ мондааст.  

Шартномаи ҳамкориҳо байни муассисаҳои таҳсилоти ибтидоӣ ва миёнаи 

касбӣ барои гузаронидани таҷрибаомӯзиҳои истеҳсолӣ баста шудааст. Масалан, 

барои гузаронидани таълими амалӣ байни Муассисаи ғайридавлатии таълимии 

«Коллеҷи тиббии шаҳри Турсунзода» ва Муассисаи давлатии таълимӣ «Маркази 

ҷумҳуриявии таълимию клиникии тибби оилавӣ»-и шаҳри Турсунзода шартнома 

баста шудааст. Тибқи шартнома барои донишҷӯён  1 толори лексионӣ бо 36 нафар 

ҷойи нишаст ва 4 синфхона бо 12-14 нафар ҷойи нишаст ҷудо гардидааст. 

Синфхонаҳо бо тамоми таҷҳизотҳои таълимӣ ҷиҳозонида шудааст. 

Муассисаҳои таҳсилоти олии касбӣ ҷиҳати омода кардани кадрҳои 

баландихтисоси рақобатпазир дар бозори меҳнат вобаста ба рушди иқтисодиёти 

миллӣ, таъмини хатмкунандагон ба ҷои кор, ташкил ва баргузории таҷрибаомӯзии 

таълимӣ, истеҳсолӣ, такмили ихтисоси омӯзгорон дар дохил ва хориҷи кишвар 

миёни муассисаҳои илмию таълимӣ ва таъмини шароити мусоиди таълим 

шартномаҳои ҳамкории илмию амалӣ ва истеҳсолӣ бо вазорату идораҳо, 

ташкилотҳо, муассисаҳо ва корхонаҳо ба имзо мерасонанд. 

Дар ин замина, вазорат ҳамкориро бо кишварҳои Федератсияи Россия, 

ҷумҳуриҳои Қазоқистон, Қирғизистон, Беларус, Туркманистон, Ӯзбекистон, 

Арманистон,  Озарбойҷон, Украина ва ғайра ба роҳ монда аст. 

Ичунин, муассисаҳои таҳсилоти олии касбии Ҷумҳурии Тоҷикистон низ 

созишнома ва ҳамкориҳоро бо муассисаҳои таҳсилоти олии касбӣ ва илмии 

ҷумҳурӣ ва бо кишварҳои ИДМ бастаанд.  

Вобаста ба бастани шартномаҳои ҳамкории илмию амалӣ ва истеҳсолӣ 

байни вазорату идораҳо, корхонаю муассисаҳо, дигар ташкилотҳо бо муассисаҳои 

таълимӣ бошад, фаъолият боз ҳам ҷоннок карда шудааст.  

Муассисаҳои таҳсилоти олии касбӣ ҷиҳати омода кардани кадрҳои 

баландихтисоси рақобатпазир дар бозори меҳнат вобаста ба рушди иқтисодиёти 

миллӣ, таъмини хатмкунандагон ба ҷои кор, ташкил ва баргузории таҷрибаомӯзии 

таълимӣ, истеҳсолӣ, такмили ихтисоси омӯзгорон дар дохил ва хориҷи кишвар 

миёни муассисаҳои илмию таълимӣ ва таъмини шароити мусоиди таълим 

шартномаҳои ҳамкории илмию амалӣ ва истеҳсолӣ бо вазорату идораҳо, 

ташкилотҳо, муассисаҳо ва корхонаҳо ба имзо мерасонанд. 

Донишгоҳи давлатии тиҷорати Тоҷикистон бо мақсади тақвияти ҳамкории 

илмию амалӣ бо идораҳо, корхонаю муассисаҳо ва дигар ташкилотҳо 

шартномаҳои дутарафа дорад. Шумораи умумии ширкатҳо, ҷамъиятҳои саҳҳомӣ, 

бонкҳо, корхонаю муассисаҳо, мақомоти давлатӣ ва мақомоти ҳифзи ҳуқуқ, ки бо 

Донишгоҳ шартномаи тарафайнро оид ба таҷрибаомӯзии донишҷӯён ба имзо 

расонидаанд, зиёда аз 250 ададро ташкил менамоянд.  

Дар Донишкадаи политехникии Донишгоҳи техникии Тоҷикистон ба номи 

академик М.Осимӣ бо мақсади ба роҳ мондани ҳамкории мутақобилаи байни 

илму таҳсилот бо амалия ва истеҳсолот 324 шартномаҳои ҳамкорӣ бо  корхонаву 

ширкатҳои истеҳсолӣ баста шудааст, ки он ҳамаи ихтисосҳои донишкадаро фаро 

мегирад. 

Ичунин, муассисаҳои таҳсилоти олии касбии Ҷумҳурии Тоҷикистон низ 

созишнома ва ҳамкориҳоро бо муассисаҳои таҳсилоти олии касбӣ ва илмии 

ҷумҳурӣ ва бо кишварҳои ИДМ бастаанд. Аз ҷумла: 

Донишгоҳи давлатии тиҷорати Тоҷикистон бо 34 мақомоти давлатӣ, 

муассисаҳо ва корхонаву ташкилоти шакли моликияташон гуногуни ҷумҳурӣ 

созишномаи истеҳсолӣ оид ба гузаштани таҷрибаомӯзии истеҳсолии донишҷӯён 

имзо расонидааст, ки инҳо Вазорати рушди иқтисод ва савдои Ҷумҳурии 

Тоҷикистон, Вазорати молияи Ҷумҳурии Тоҷикистон, Хадамаоти гумруки назди 

Ҳукумати Ҷумҳурии Тоҷикистон, Суди олии иқтисодии Тоҷикистон, ҶСК 

«Ориёнбонк», ҶСК «Эсхата», ташкилоти қарзии «Ҳумо», Ширкати «Ашан», 

ширкати «Шири Саодат» ва ғайра.  

Айни замон Донишгоҳ бо 24 муассисаи таълимии кишварҳои хориҷӣ, аз 

ҷумла Россия, Белоруссия, Қазоқистон, Узбекистон, Қирғизистон, Украина, 

Италия, Лаҳистон, Чин, Кореяи Ҷанубӣ, Туркия шартномаи амалкунандаи илмию 

таҳқиқотӣ оид ба ҳамкорӣ дар самти мубодилаи донишҷӯёну омӯзгорон, ташкили 

конфронсҳои муштарак, таҳияи лоиҳаҳои байналмилалӣ, чопи маводи илмӣ ва 

таълимию методӣ дорад.  

 Донишгоҳи техникии Тоҷикистон ба номи академик М.С. Осимӣ. Аз соли 

2012 то соли 2019 бо корхонаҳо оид ба ҳамкориҳои таълимӣ, таҷрибаомӯзиҳо, 

илмӣ-техникӣ ва иноватсионӣ бо 79 муассисаҳои зерин шартнома бастааст. Аз 

чумла,  ҶСП “Энергоремонт”, ККВД “Автобус -1”, ҶСП “Торгмаш”, ҶСП 



178 
 

«Сомон-Таҷҳизот», ҶСП “Урал-промсервис”, ҶСП «Корпоратсияи мусофирбар», 

КВД «Маркази хизматрасонии кор ва сертификатсиякунонӣ дар соҳаи нақлиёт», 

ҶСК «Фурудгоҳи байналмилалии Душанбе», Кумитаи меъморӣ ва сохтмонии назди 

Ҳукумати Ҷумҳурии Тоҷикистон, ҶДММ “Роҳи дурахшон”-и ш.Душанбе  ва 

ғайра. 

Дар Донишгоҳи аграрии Тоҷикистон ба номи Шириншоҳ Шоҳтемур бо 

мақсади дар сатҳи баланд баргузор намудани таҷрибаомӯзиҳои истеҳсолӣ, 

таълимӣ ва гузаронидани дарсҳои амалӣ ва татбиқ намудани донишҳои назариявӣ 

бо амалия вобаста ба самту равияҳои ихтисосҳо ва самти фаъолияти кафедраҳо бо 

пажӯҳишгоҳҳои соҳавӣ (Пажӯҳишгоҳи зоология, ботаника, физиологияи растанӣ 

ва генетика, боғдорӣ ва сабзавоткорӣ, чорводорӣ, ветеринарӣ, биотехнологияи 

назди ДАТ, зироаткорӣ, хокшиносӣ, масоили биологӣ, Маркази захираҳои 

генетикӣ, Маркази ҳимояи растанӣ, Институти хоҷагии ҷангал, Институти 

лоиҳакашии заминсозии “Тоҷикзаминсоз”, Институти тадқиқотӣ-лоиҳакашии 

“Фазо”), бо дигар ташкилоту идораҳои соҳавӣ-Кумитаи бехатарии озуқавории 

назди Ҳукумати Ҷумҳурии Тоҷикистон, ҶДММ “Шарбатҳо”-и ш.Душанбе, 

ҶДММ “Илмию истеҳсолӣ” –и ш.Душан-бе, ҶСП “Комбинати шир”-и ш. 

Душанбе, ҶДММ “Шири саодат”-и ш. Ду-шанбе, Грензавод”-и ш.Ваҳдат, НБО 

“Норак”, Нерӯгоҳҳои БО “Роғун”, ва “Бойғозӣ”, Корхонаи воҳиди давлатии 

“Коргоҳи мошинсоз”, ҶСШК “Сомонтаҷҳизот”-и ш.Душанбе, Лоиҳаи “Рушди 

чорводорӣ ва чарогоҳҳо”, Кумитаи идораи замини шаҳру ноҳияҳо ва вилоятҳо, 

Ҷамъияти саҳҳомии кушодаи “Тоҷикгидромонтаж”, шуъбаи “Ҳифзи муҳити 

зист”-и шаҳру ноҳияҳо, Идораи хоҷагии ҷангали шаҳру ноҳияҳо, Идораи 

кишоварзии шаҳру ноҳияҳо, шабакаҳои барқии шаҳру ноҳияҳо ва теъдоди зиёди 

хоҷагиҳои пешқадами шаҳру вилоятҳо шартномаҳои дутарафа баста, дар 

пажӯҳишгоҳҳо ва идораю ташкилотҳои соҳавӣ, ки дар ҳудуди шаҳри Душанбе ва 

шаҳру ноҳияҳои атрофи он мавҷуданд, филиалҳои кафедраҳои тахассусиро таъсис 

намоянд. Дар айни замон барои таъсиси филиалҳои кафедраҳо зиёда аз 50 

шартнома баста шудааст. Ин филиалҳо дорои пойгоҳи мустаҳками илмию 

таълимӣ буда, бо технологияҳои муосир таҷҳизонида шудаанд. 

Донишгоҳи технологии Тоҷикистон зиёда аз 50 корхонаву муассисаҳои 

истеҳсолӣ ва илмию таҳқиқотӣ шартномаҳои ҳамкорӣ ба имзо расонида, дар 

доираи онҳо корҳои илмӣ-таҳқиқотӣ, ташкили дарсҳои амалии фанҳои тахассусӣ 

ва таҷрибаомӯзии донишҷӯёнро ба роҳ мондааст. Аз ҷумла, дар заминаи моддӣ-

техникии корхонаҳои Комбинати «ШириДушанбе», ҶДММ «НассоҷииТоҷик», 

ҶСК «Заводи машаруботбарорӣ»-и шаҳри Душанбе дарсҳои амалӣ гузаронида 

мешаванд. Аз чумла, ООО “Кока-Кола” ҶДММ“ Утоган-Ка”, ҶДММ ТАҚХ 

"КАЗКОМ" Банк КВД “Бозори Деқон ”КВД “Бозори Саховат” Т.Ҷ “Маркази 

технолгияҳои иттилоотӣ ва коммуникатсионӣ” Вазорати маориф ва илми ҶТ, 

Академияи илмҳои ҶТ ва ғайра. 

Донишгоҳи миллии Тоҷикистон бо як қатормуассисаҳои таълимӣ, илмӣ ва 

истеҳсолии ҷумҳурӣ шартномаҳо бастаанд, ки аз ҷумлаи онҳо: 

 

№ Номи пурраи муассиса ва ё корхона Соли бастани 

Шартнома ё созишнома 

1.  Московский центр структурных 

преобразований промышленности  

2017 

2.  Ҷамъияти дорои масъулияташ маҳдуди 

«Рухом» 

2019 

3.  Ҷамъияти саҳҳомии кушодаи «Комбинати 

шир»-и Душанбе 

2017 

4.  Ҷамъияти саҳҳомии кушодаи «Нафту газ» 2016 

5.  Саридораи геологияи назди Ҳукумати 

Ҷумҳурии Тоҷикистон 

2017 

6.  Ҷамъияти саҳҳомии кушодаи «Ширин» 2018 

7.  Корхонаи воҳиди давлатии Иттиҳодияи 

истеҳсолии «Тоҷиктекстилмаш» 

2014 

8.  Корхонаи воҳиди давлатии «Ширкати 

Алюминийи Тоҷик» 

2016 

 

Донишкадаи энергетикии Тоҷикистон бо 31 муассисаҳои таҳсилоти олии 

хориҷи кишвар ва 13 муассисаҳои таҳсилоти олӣ ва Пажӯҳишгоҳҳои ватанӣ 

шартнома оид баҳамкориҳои илмӣ, табодули донишҷӯёну таҷрибаи омӯзгорон, 

таҳияи маводҳо ва китобҳои дарсӣ, таҳсил дар зинаҳои гуногуни таҳсил 

коромӯзии илмӣ ва педагогӣ ба роҳ мондааст. Дар ин радиф устодони донишкада 

дар асоси шартномаи тарафайн 19 нафар дар муассисаҳои илмӣ ва таҳсилоти олии 

хориҷи кишвар ва 36 нафар дар муассисаҳои илмӣ ва таҳсилоти олии кишвар дар 

зинаҳои гуногун таҳсил намуда истодаанд. Яъне, Донишгоҳи давлатии аграрии 

Волгоград, Донишгоҳи давлатии агротехнологии Рязан ба номи П.А.Костичев, 

Донишгоҳи давлатии техникии Кузбасс ба номи Т.Ф.Горбачев, Донишгоҳи 

миллӣ-тадқиқотии ба номи А.Н. Туполеви ш.Казан, Донишгоҳи давлатӣ- 

политехникии Иваново., Донишгоҳи давлатии техники Тамбов, Донишгоҳи 

давлатии системаҳои идоракунӣ ва радиоэлектроника.  

Таҷрибаомӯзии донишҷӯёни донишкада дар асоси шартномаҳои тарафайн 

мувофиқи ихтисосҳо дар ташкилоту корхонаҳои саноатӣ ва нерӯгоҳҳои барқии 

зерин гузаронида мешавад. Аз ҷумла, дар НОБ-и «Норак»., НОБ-и «Бойғозӣ», 

НОБ-и «Сарбанд», ҶСШК «Трансформатор», «Шабакаҳои барқии ҷануб»-и 

вилояти Хатлон, «Шабакаҳои барқии минтақаи Кулоб»-и вилояти Хатлон, 

«Шабакаҳои барқии шаҳри Қӯрғонтеппа», Корхонаи муштараки «Тоҷиказот», 

НОБ – «Сангтуда – 1» , НОБ – «Сангтуда – 2» , Шабакаҳои барқии Данғара, 

Маркази барқии гармидиҳии Ёвон,  Шабакаҳои барқии Ёвон, Шабакаҳои барқии 

Сангвор ,  Шабакаҳои барқии Нуробод,  Шабакаҳои барқии Рашт, Шабакаҳои 

барқии марказӣ,  ШСШМ «ТадЭС», Шабакаҳои барқии Дӯстӣ, Шабакаҳои барқии 

Шаҳритуз, Шабакаҳои барқии ВМКБ ва Шабакаҳои барқии шаҳри Кӯлоб. 

Бо таъмини иҷрои банди мазкур дар муассисаҳои таълимӣ мутобиқ ба 

стандартҳои байналмиллалии таълимӣ илму таҳсилот ба амалия пайваст гардида, 

барои омода кардани кадрҳои баландихтисоси рақобатпазир ва пешгирӣ намудани 

омилҳои бавуҷудоварандаи корруписонӣ дар раванди таълим замина гузошт.   

Банди 82 Нақша “Таҳия ва тасдиқи Методологияи ҳамоҳангсозии буҷети 

мақсадноки давлатӣ, Барномаи суғуртаи хизматрасонии тиббӣ, стандартҳои  

марказонидашудаи муқарраргаштаи ташхисӣ ва нигоҳубини беморон, такмили 

Қонуни Ҷумҳурии Тоҷикистон “Дар бораи суғуртаи тиббӣ дар Ҷумҳурии 

Тоҷикистон” ҷиҳати рушди танзими барномавӣ ва нақшавӣ”-ро пешбинӣ 

намудааст. 

Тибқи маълумотҳои пешниҳоднамудаи Вазоратии тандурустӣ ва ҳифзи 

иҷтимоии аҳолии Ҷумҳурии Тоҷикистон  ҷиҳати иҷрои Фармоиши Ҳукумати 

Ҷумҳурии Тоҷикистон аз 29 декабри соли 2018, №108-ф, «Оид ба таҳияи 

нишондиҳандаҳои Буҷети давлатии Ҷумҳурии Тоҷикистон барои солҳои 2020-

2022», бо мақсади самаранок истифода намудани захираҳои буҷетӣ ва ворид 

намудани банақшагирии молиявии миёнамӯҳлат дар соҳаи тандурустӣ ва ҳифзи 

иҷтимоии аҳолӣ тибқи дастурамали Вазорати молияи Ҷумҳурии Тоҷикистон аз 25 

январи соли 2019, фармоишҳои Вазорат аз 29 январи соли 2019, №41 «Дар бораи 

таъсиси гурӯҳи кории соҳаи тандурустӣ ва ҳифзи иҷтимоии аҳолӣ оид ба таҳияи 

Нишондиҳандаҳои Буҷети давлатӣ барои солҳои 2020-2022» ва аз 11 феврали 

соли 2019, №74 «Оид ба таҳия намудани Нишондиҳандаҳои Буҷети давлатӣ барои 

солҳои 2020-2022» дар Вазорати тандурустӣ ва ҳифзи иҷтимоии аҳолии Ҷумҳурии 

Тоҷикистон ба имзо расонида шуданд. 

Тибқи фармоишҳои мазкур ҳайати гурӯҳи корӣ оид ба таҳияи 

нишондиҳандаҳои Буҷети давлатӣ, вазифаҳои функсионалии шахсони масъули 

раёсату шӯъбаҳои вазорат, нақшаи таҳияи нишондиҳандаҳои Буҷети давлатӣ ва 

Дастурмали методӣ оид ба таҳияи таҳлили сиёсати зерсохторҳо барои дархост 

намудан оид ба нишондиҳандаҳои Буҷети давлатӣ барои солҳои 2020-2022 дар 

Вазорати тандурустӣ ва ҳифзи иҷтимоии аҳолии Ҷумҳурии Тоҷикистон тасдиқ 

карда шуд. 

Инчунин, дар давраи сипаригардида аз ҷониби Вазорат дастурамали соҳавӣ 

оид ба таҳияи нишондиҳандаҳои Буҷети давлатӣ дар соҳаҳои тандурустӣ ва ҳифзи 

иҷтимоии аҳолӣ барои солҳои 2020-2022 дар мувофиқа бо Вазорати молияи 

Ҷумҳурии Тоҷикистон тасдиқ гардид.   

 Ҳамзамон, дар асоси зербандҳои 1,2,3 банди 19-и Қарори Ҳукумати 

Ҷумҳурии Тоҷикистон аз 29 декабри  соли 2018, №594 «Дар хусуси тадбирҳои 

иҷрои Қонуни Ҷумҳурии Тоҷикистон «Дар бораи Буҷети давлатии Ҷумҳурии 

Тоҷикистон барои соли 2019» фармоиши якҷояи Вазорати тандурустӣ ва ҳифзи 

иҷтимоии аҳолӣ ва Вазорати молияи Ҷумҳурии Тоҷикистон «Оид ба тартиби 

маблағгузории меъёрии тақсимоти маблағҳои буҷетӣ дар асоси принсипи 

маблағгузории сарикасӣ барои марказҳои саломатии деҳот (МСД) ва бунгоҳҳои 

саломатӣ (БС)” аз 26 феврали соли 2019, №121 тасдиқ гардид, ки барои иҷроиш ба 

ҳамаи муассисаҳои кӯмаки аввалияи тиббию санитарии ҷумҳурӣ ирсол карда шуд. 

Бояд қайд намуд, ки соли ҷорӣ дар ҳамаи 88 шабакаи муассисаҳои кӯмаки 

аввалияи тиббию санитарии ҷумҳурӣ маблағгузории сарикасӣ ҷорӣ карда шуд, ки 

маблағгузории онҳо тибқи меъёрҳои тасдиқгардида ба роҳ монда шудаанд.  

Тавре маълум аст, Қонуни Ҷумҳурии Тоҷикистон «Дар бораи суғуртаи тиббӣ 

дар Ҷумҳурии Тоҷикистон» дар доираи «Нақшаи чорабиниҳо ҷиҳати татбиқи 

нишондодҳое, ки дар Паёми Президенти Ҷумҳурии Тоҷикистон ба Маҷлиси Олии 

Ҷумҳурии Тоҷикистон аз 16 апрели соли 2005 баён гардидаанд» 18 июни соли 

2008 қабул гардида, бояд аз 1 январи соли 2010 мавриди амал қарор мегирифт.  

Бояд қайд намуд, ки татбиқи Қонуни мазкур бо назардошти мавҷуд набудани 

имкониятҳои молиявӣ ва неруи кадрии зарурӣ то имрӯз се маротиба тамдид карда 

шудааст. 

29 декабри соли 2010, №677 Қонуни Ҷумҳурии Тоҷикистон Оид ба ворид 

намудани тағйирот ба Қонуни Ҷумҳурии Тоҷикистон «Дар бораи суғуртаи тиббӣ 

дар Ҷумҳурии Тоҷикистон» қабул гардид, ки дар асоси он оғози татбиқи қонуни 

мазкур ба соли 2014 гузаронида шуд.  

5 декабри соли 2013, №559 Қонуни Ҷумҳурии Тоҷикистон Оид ба ворид 

намудани тағйирот ба Қонуни Ҷумҳурии Тоҷикистон «Дар бораи суғуртаи тиббӣ 

дар Ҷумҳурии Тоҷикистон» қабул гардида, дар асоси он оғози татбиқи қонуни 

мазкур боз ба соли 2017 гузаронида шуд.  

26 октябри соли 2017, №490 Қонуни Ҷумҳурии Тоҷикистон Оид ба ворид 

намудани тағйирот ба  Қонуни Ҷумҳурии Тоҷикистон «Дар бораи суғуртаи тиббӣ 

дар Ҷумҳурии Тоҷикистон» қабул гардида,  дар асоси он оғози татбиқи Қонуни 

мазкур боз ба соли 2022 гузаронида шуд. 

Дар баробари ин, Вазорати тандурустӣ ва ҳифзи иҷтимоии аҳолии Ҷумҳурии 

Тоҷикистон барои татбиқи Қонуни мазкур якҷоя бо вазорату идораҳои дахлдор 

чораҳои зарурӣ андешида истодааст, аз ҷумла, тибқи фармоиши якҷояи Вазорати 

молия ва Вазорати тандурустӣ ва ҳифзи иҷтимоии аҳолии Ҷумҳурии Тоҷикистон 

аз 1 октябри соли 2018, №208-881 бо дастгирии Ташкилоти умумиҷаҳонии 

тандурустӣ гурӯҳи байниидоравии экспертӣ оид ба ворид намудани механизми 

нави маблағгузории соҳаи тандурустӣ дар назди Вазорати молияи Ҷумҳурии 

Тоҷикистон таъсис дода шудааст. Ҳадафи асосии гурӯҳи байниидоравии экспертӣ 

ин расонидани кӯмаки техникӣ дар раванди татбиқи чорабиниҳои «Нақшаи 

стратегӣ оид ба ислоҳоти маблағгузории тандурустӣ барои солҳои 2019-2021», ки 

бо қарори Ҳукумати Ҷумҳурии Тоҷикистон аз 6 августи соли 2019, №394 тасдиқ 

гардидааст, аз ҷумла ҷорӣ намудани механизми нави ҷамъоварӣ ва муттаҳид 

намудани маблағҳои тандурустӣ ва ислоҳоти маблағгузории хадамоти 

бистарикунонӣ мебошад.   

Аз тарафи гурӯҳи мазкур оид ба ворид намудани механизми маблағгузории 

муассисаҳои хадамоти бистарикунонӣ дар асоси натиҷаи табобат бо кӯмаки 

техникии Ташкилоти умумиҷаҳонии тандурустӣ то имрӯз як қатор корҳо дар 

вилояти Суғд ба анҷом расонида шуд. Ҳамзамон дар давраи сипаригардида, 

ташрифи коршиносони Ташкилоти умумиҷаҳонии тандурустӣ вобаста ба ворид 

намудани ҷамъоварии маблағҳо дар сатҳи як вилоят ва ислоҳоти маблағгузории 

хадамоти бистарикунонӣ вохӯриҳо гузаронида шуд.  

Айни ҳол, аз тарафи гурӯҳи байниидоравии экспертӣ оид ба ворид намудани 

механизми нави маблағгузории соҳаи тандурустии назди Вазорати молияи 

Ҷумҳурии Тоҷикистон лоиҳаи қарори Ҳукумати Ҷумҳурии Тоҷикистон «Дар 

бораи ба таври таҷрибавӣ ҷорӣ намудани механизмҳои нави маблағгузорӣ дар 

муассисаҳои соҳаи тандурустии вилояти Суғд» таҳия гардида, барои мувофиқа ба 

вазорату идораҳои алоқаманд ирсол карда шудааст.  

Ҳамзамон, дар асоси супориши Роҳбари Дастгоҳи иҷроияи Президенти 

Ҷумҳурии Тоҷикистон аз 30 сентябри соли 2019, №115010 (25-6) коршиноси 

байналмилалии Ташкилоти умумиҷаҳонии тандурустӣ Йенс Уилкенс ба кишвар 

дар рӯзҳои 21-25 октябри соли 2019 ташриф овард.  

Ҳадаф аз ташрифи мавсуф ба Ҷумҳурии Тоҷикистон баррасии масъалаҳои 

марбут ба татбиқи “Паҳн намудани хизматрасонии тиббӣ” буда, бо намояндагони 

вазоратҳои молия, рушди иқтисод ва савдо, тандурустӣ ва ҳифзи иҷтимоии аҳолӣ 

ва шарикони дигари лоиҳаи зикргардида вохӯриҳо баргузор гардид, инчунин аз 

вилояти Суғд оид ба баррасии масъалаҳо ва бартараф намудани мушкилотҳои 

ҷойдошта дар рафти татбиқи лоиҳаи мазкур дидан намуд.  

Бояд қайд намуд, ки ҷиҳати иҷрои Фармоиши Ҳукумати Ҷумҳурии 

Тоҷикистон аз 30 декабри соли 2019, №116-ф, «Оид ба таҳияи нишондиҳандаҳои 

Буҷети давлатии Ҷумҳурии Тоҷикистон барои солҳои 2021-2023», бо мақсади 

самаранок истифода намудани захираҳои буҷетӣ ва ворид намудани 

банақшагирии молиявии миёнамӯҳлат дар соҳаи тандурустӣ ва ҳифзи иҷтимоии 

аҳолӣ тибқи дастурамали Вазорати молияи Ҷумҳурии Тоҷикистон аз 31 январи 

соли 2020, фармоишҳои вазорат аз 28 январи соли 2020, №49 “Дар бораи таъсиси 

гурӯҳи кории соҳаи тандурустӣ ва ҳифзи иҷтимоии аҳолӣ оид ба таҳияи 

“Нишондиҳандаҳои Буҷети давлатӣ барои солҳои 2021-2023” ва аз 11 феврали 

соли 2020, №91 «Дар бораи таҳия намудани Нишондиҳандаҳои Буҷети давлатӣ 

барои солҳои 2021-2023» дар Вазорати тандурустӣ ва ҳифзи иҷтимоии аҳолии 

Ҷумҳурии Тоҷикистон ба имзо расонида шуданд. 

Тибқи фармоишҳои мазкур ҳайати гурӯҳи корӣ оид ба таҳияи 

нишондиҳандаҳои Буҷети давлатӣ, вазифаҳои функсионалии шахсони масъули 

раёсату шӯъбаҳои вазорат, нақшаи таҳияи нишондиҳандаҳои Буҷети давлатӣ ва 

Дастурмали методӣ оид ба таҳияи таҳлили сиёсати зерсохторҳо барои дархост 

намудан оид ба нишондиҳандаҳои Буҷети давлатӣ барои солҳои 2021-2023 дар 

Вазорати тандурустӣ ва ҳифзи иҷтимоии аҳолии Ҷумҳурии Тоҷикистон тасдиқ 

карда шуд. 

Инчунин дар давраи сипаригардида, аз ҷониби вазорат дастурамали соҳавӣ 

оид ба таҳияи нишондиҳандаҳои Буҷети давлатӣ дар соҳаҳои тандурустӣ ва ҳифзи 

иҷтимоии аҳолӣ барои солҳои 2021-2023 дар мувофиқа бо Вазорати молияи 

Ҷумҳурии Тоҷикистон тасдиқ гардид.    

 Ҳамзамон, дар асоси зербанди 1 банди 20-и Қарори Ҳукумати Ҷумҳурии 

Тоҷикистон аз 30 декабри  соли 2019, №639 «Дар хусуси тадбирҳои иҷрои Қонуни 

Ҷумҳурии Тоҷикистон “Дар бораи Буҷети давлатии Ҷумҳурии Тоҷикистон барои 

соли 2020” фармоиши якҷояи Вазорати тандурустӣ ва ҳифзи иҷтимоии аҳолӣ ва 

Вазорати молияи Ҷумҳурии Тоҷикистон «Оид ба тартиби маблағгузории меъёрии 

тақсимоти маблағҳои буҷетӣ дар асоси принсипи маблағгузории сарикасӣ барои 

марказҳои саломатии деҳот (МСД) ва бунгоҳҳои саломатӣ (БС)” аз 5 феврали 

соли 2020, №76 тасдиқ гардид, ки барои иҷроиш ба ҳамаи муассисаҳои кӯмаки 

аввалияи тиббию санитарии ҷумҳурӣ ирсол карда шуд. Бояд қайд намуд, ки дар 

ҳамаи 88 шабакаи муассисаҳои кӯмаки аввалияи тиббию санитарии ҷумҳурӣ 

маблағгузории сарикасӣ ҷорӣ гардида, маблағгузории онҳо тибқи меъёрҳои 

тасдиқгардида ба роҳ монда шудаанд. 

 Бояд қайд намуд, ки тибқи Қарори Ҳукумати Ҷумҳурии Тоҷикистон аз 26 

октябри соли 2017, №490 ба Қонуни Ҷумҳурии Тоҷикистон «Дар бораи суғуртаи 

тиббӣ дар Ҷумҳурии Тоҷикистон» тағйирот ворид карда шуда, аз ҷониби Маҷлиси 

Олӣ қабул гардид, ки татбиқи он то соли 2022 тамдид гардид. 

 Ҳамзамон, дар ин раванд якчанд мушкилиҳои асосии татбиқи Суғуртаи 

ҳатмии тиббӣ дар ҷумҳурӣ мавҷуданд, ки ба саривақт амалӣ намудани қонуни 

мазкур монеа мегарданд. Аз ҷумла, дар сатҳи паст қарор доштани шуғли аҳолӣ, 

ҳаҷми суғуртаи тиббӣ, ки ба сатҳи андоз аз даромади аҳолӣ таъсири манфӣ 

мерасонад, ҳамоҳангсозии нокифояи вазорату идораҳои дахлдор оид ба созмон 

додани системаи суғуртаи ҳатмии тиббӣ, номуайянӣ дар манбаъ ва ҳаҷми 

пардохти ҳаққи суғуртаи ҳатмии тиббӣ, норасогии маблағҳои буҷетӣ барои 

пардохт намудани ҳаҷми хизматрасонии тиббӣ ба гурӯҳҳои имтиёзнок аз ҷониби 

буҷети давлатӣ мебошад.  

Бинобар ин, Вазорати тандурустӣ ва ҳифзи иҷтимоии аҳолии Ҷумҳурии 

Тоҷикистон новобаста аз мӯҳлати расман муқарраргардидаи Ҳукумати Ҷумҳурии 

Тоҷикистон маҳдудияти марҳилаи вақт барои оғози татбиқи суғуртаи тиббӣ як 

қатор корҳоро анҷом дода истодааст.  

Қобили таъкид аст, ки Қонуни Ҷумҳурии Тоҷикистон «Дар бораи суғуртаи 

тиббӣ дар Ҷумҳурии Тоҷикистон» дар доираи Нақшаи чорабиниҳо ҷиҳати 

татбиқи нишондодҳое, ки дар Паёми Президенти Ҷумҳурии Тоҷикистон ба 

Маҷлиси Олии Ҷумҳурии Тоҷикистон аз 16 апрели соли 2005 баён гардидаанд, 18 

июни соли 2008 қабул гардида, бояд аз 01 январи соли 2010 мавриди амал қарор 

мегирифт. Баъдан 29 декабри соли 2010, №677 Қонуни Ҷумҳурии Тоҷикистон 

«Оид ба ворид намудани тағйирот ба Қонуни Ҷумҳурии Тоҷикистон «Дар бораи 

суғуртаи тиббӣ дар Ҷумҳурии Тоҷикистон» қабул гардид, ки дар асоси он оғози 

татбиқи қонуни мазкур ба соли 2014 ва баъдан ба соли 2017 гузаронида шуд. 

Аз оғози соли 2014 дар доираи корҳои омодагӣ баҳри татбиқи Қонуни 

мазкур то имрӯз Вазорати тандурустӣ ва ҳифзи иҷтимоии аҳолии Ҷумҳурии 

Тоҷикистон тавассути гурӯҳи кории байниидоравӣ дар мувофиқа бо вазорату 

идораҳои дахлдор, инчунин шарикон оид ба рушд роҷеъ ба имкониятҳои ворид 

намудани суғуртаи тиббӣ як қатор корҳоро ба анҷом расонида шудааст. 

Барои оғози татбиқи қонуни мазкур аз ҷониби гурӯҳи кории байниидоравӣ 

як қатор санадҳои меъёрию ҳуқуқие, ки аз Қонуни Ҷумҳурии Тоҷикистон «Дар 

бораи суғуртаи тиббӣ дар Ҷумҳурии Тоҷикистон» бармеоянд, аз он ҷумла 

лоиҳаҳои «Низомномаи Фонди суғуртаи тиббӣ», «Барномаи заминавии суғуртаи 

ҳатмии тиббӣ», «Тартиб ва андозаи суғуртаи тиббӣ» ва дигар ҳуҷҷатҳо таҳия 

шудаанд.   

Ҳамзамон дар ин раванд якчанд мушкилотҳои вобаста ба шароитҳои 

зикргардида мавҷуданд, ки ба саривақт амалӣ намудани қонуни мазкур монеа 

мегарданд. Аз ҷумла, дар сатҳи паст қарор доштани шуғли аҳолӣ, ҳаҷми суғуртаи 

тиббӣ, ки ба сатҳи андоз аз даромади аҳолӣ таъсири манфӣ мерасонад. Пардохт 

намудани ҳаҷми хизматрасонии тиббӣ ба гурӯҳҳои имтиёзнок аз ҷониби буҷети 

давлатӣ низ нокифоя аст.  

Таҷрибаи дигар давлатҳо нишон медиҳанд, ки барои ҷорӣ намудани 

суғуртаи ҳатмии тиббӣ маблағи зарурӣ барои соҳаи тандурустӣ бояд на кам аз 4 

то 6 фоизи маҷмӯи маҳсулоти дохилиро ташкил диҳад. Ин нишондиҳанда дар 

Ҷумҳурии Қирғизистон 4,2%, Ҷумҳурии Молдова 5,6% ва Ҷумҳурии Эстония  

5,9%-ро ташкил медиҳад, ки дар онҳо суғуртаи ҳатмии тиббӣ амалӣ гардида 

истодааст. Айни ҳол буҷети соҳаи тандурустии Ҷумҳурии Тоҷикистон 2,3%-и 

ММД-ро ташкил медиҳад, ки 80-90 фоизи онро музди меҳнати кормандон ташкил 

менамояд ва барои ҳамаи дигар хароҷотҳо, алалхусус барои доруворӣ маблағҳои 

ночиз боқӣ мемонад. 

Ҳамзамон то амалӣ гардидани татбиқи Қонуни мазкур Вазорат зарур 

мешуморад, ки дар ҳамкорӣ бо шарикони рушд як қатор чорабиниҳо аз қабили 

пурзӯр намудани иқтидори кадрӣ, гузаронидани таҳлил аз рӯи маблағгузорӣ ва 

оптимизатсияи соҳа, мутобиқ намудани низоми тандурустӣ ба талаботи қонун 

амалӣ карда шаванд.   

Илова бар ин, қайд кардан ба маврид аст, ки аз буҷети давлат 

суғуртакунонии  ҳатмии  тиббии  гурӯҳи калони шахсони алоҳида, ки дар моддаи 

6 Қонуни Ҷумҳурии Тоҷикистон «Дар бораи суғуртаи тиббии Ҷумҳурии 

Тоҷикистон» пешбинӣ шудаанд, дар шароити бӯҳрони иқтисодию молиявӣ аз 

буҷети давлат хароҷотҳои калонро талаб менамояд. 

Дар баробари ин, Вазорати молия ва Кумитаи андози назди Ҳукумати 

Ҷумҳурии Тоҷикистон пешниҳод намудаанд, ки мӯҳлати татбиқи Қонуни 

Ҷумҳурии Тоҷикистон «Дар бораи суғуртаи тиббӣ дар Ҷумҳурии Тоҷикистон» то 

соли 2022 тамдид карда шавад. Дар ин раванд Кумитаи андози назди Ҳукумати 

Ҷумҳурии Тоҷикистон қайд намудааст, ки бӯҳрони иқтисодию молиявие, ки айни 

замон вуҷуд дорад, ба иқтисодиёти Ҷумҳурии Тоҷикистон ва ба кори ҳамаи 

субъектҳои соҳибкории дар Ҷумҳурии Тоҷикистон фаъолияткунанда таъсири 

манфии худро расонида истодааст. Бинобар ин бар замми бӯҳрони иқтисодию 

молиявӣ ҷорӣ намудани суғуртаи ҳатмии тиббӣ ва вобаста ба ин баланд 

бардоштани гаронии андоз мушкилии молиявии фаъолияти субъектҳои 

соҳибкориро дучанд мегардонад. 

Бояд тазаккур дод, ки ҳатто дар кишварҳое, ки вазъи иқтисодию молиявии 

онҳо ба як дараҷаи зарурӣ аст, масалан Федератсияи Россия ва Ҷумҳурии 

Қирғизистон то ҳол мушкилиҳои ҷиддӣ дар татбиқи  суғуртаи ҳатмии тиббӣ ба 

назар мерасад. 

Бинобар ин, дар асоси хулосаҳои сохторҳои алоқаманд бо назардошти 

мавҷуд набудани имкониятҳои молиявӣ барои таъсиси сохтори алоқаманд, 

таъмини ҷамъоварии маблағҳо дар сатҳи вилоятҳо бо сабаби нокифоягии нерӯи 

кадрии зарурӣ, инчунин шароитҳои номусоиди иқтисодии  бӯҳрони молиявӣ оид 

ба тамдид намудани муҳлати татбиқи Қонуни Ҷумҳурии Тоҷикистон «Дар бораи 

суғуртаи тиббӣ дар Ҷумҳурии Тоҷикистон» барои гирифтани розигии Ҳукумати 

Ҷумҳурии Тоҷикистон аз тарафи Вазорат 23 июни соли 2017, №1-2/4607-4158 

мактуб ирсол карда шудааст. 

Тибқи супориши Ҳукумати Ҷумҳурии Тоҷикистон аз 05 июли соли 2017, 

№19489(25-2) ҷиҳати тамдид намудани муҳлати амалӣ намудани Қонуни 

Ҷумҳурии Тоҷикистон «Дар бораи суғуртаи тиббӣ дар Ҷумҳурии Тоҷикистон» 

лоиҳаи мазкур омода карда шудааст. 

Лоиҳаи Қонуни мазкур аз ҷониби вазоратҳои молия, рушди иқтисод ва 

савдо, меҳнат, шуғли аҳолӣ ва муҳоҷират, кумитаҳои андоз, сармоягузорӣ ва  

идораи амволи давлатӣ ва Агентии  назорати давлатии молиявӣ ва мубориза бо 

коррупсияи Ҷумҳурии Тоҷикистон дастгирӣ карда шудааст.   

Бинобар ин дар асоси хулосаҳои сохторҳои алоқаманд бо назардошти мавҷуд 

набудани имкониятҳои молиявӣ барои таъсиси сохтори зарурӣ, таъмини 

ҷамъоварии маблағҳо дар сатҳи вилоятҳо бо сабаби нокифоягии нерӯи кадрии 

зарурӣ, инчунин шароити номусоиди иқтисодию фарогири бӯҳрони молиявӣ бо 

Қарори Ҳукумати Ҷумҳурии Тоҷикистон аз 26 октябри соли 2017, №490 «Дар 

бораи лоиҳаи Қонуни Ҷумҳурии Тоҷикистон «Дар бораи суғуртаи тиббӣ дар 

Ҷумҳурии Тоҷикистон» тасдиқ  гардида, муҳлати тамдиди Қонун то соли 2022 

қабул гардид.  

 Ҳамин тариқ, мониторинг муайян намуд, ки вобаста ба қисмати аввали банди 

мазкур агарчанде, ки корҳои муайян ба сомон расонида шудааст, лекин қисмати 

дуюми банди мазкур оид ба такмили Қонуни Ҷумҳурии Тоҷикистон “Дар бораи 

суғуртаи тиббӣ дар Ҷумҳурии Тоҷикистон” ҷиҳати рушди танзими барномавӣ ва 

нақшавӣ” бо сабабҳои болозикр то соли 2022 тамдид карда шудааст, ки иҷрои 

банди мазкур қисман иҷрогардида ҳисобида мешавад.   

Банди 83 Нақша масъалаи “Такмил додани “Тартиби хизматрасонии тиббию 

санитарӣ ба шаҳрвандони Ҷумҳурии Тоҷикистон дар муассисаҳои системаи  

давлатии тандурустӣ”-ро, ки бо Қарори Ҳукумати Ҷумҳуриии Тоҷикистон аз 02 

декабри соли 2008, №600 тасдиқ шудааст, пешбинӣ менамояд. 

Бояд қайд намуд, ки то имрӯз ба Қарори Ҳукумати Ҷумҳурии Тоҷикистон аз 

2 декабри соли 2008, №600 чор маротиба тағйирот ворид карда шуда, такмил дода 

шудааст. 

 Бори аввал соли 2010, ба қарори мазкур банди иловагӣ бо чунин тарз 

дароварда шуд: “Ба Вазорати тандурустии Ҷумҳурии Тоҷикистон салоҳияти дар 

мувофиқа бо Хадамоти зиддиинҳисории назди Ҳукумати Ҷумҳурии Тоҷикистон 

таҳия ва тасдиқ намудани Нархномаи намуд ва ҳаҷми хизматрасониҳои тиббию 

санитарӣ ба аҳолӣ дар муассисаҳои системаи  давлатии тандурустӣ” дода шуд, ки 

он тибқи Қарори Ҳукумати Ҷумҳурии Тоҷикистон аз 29 майи соли 2010, №300 

тасдиқ гардид. 

 Бори дуюм соли 2011, бо сабаби тағйир ёфтани сатҳи тавварум ва боло 

рафтани арзиши хизматрасониҳои коммуналӣ, доруворӣ ва маводҳои 

ҷарроҳатбандӣ ба Нархномаи намуд ва ҳаҷми хизматрасониҳои тиббию санитарӣ 

ба аҳолӣ дар муассисаҳои системаи  давлатии тандурустӣ тағйироту иловаҳо 

дароварда шуд, аз ҷумла ба Қоидаҳо ва дастурамал доир ба татбиқи Тартиби 

хизматрасонии тиббию санитарӣ ба шаҳрвандони Ҷумҳурии Тоҷикистон дар 

муассисаҳои давлатии тандурустӣ тағйирот дароварда шуда, бо фармоиши якҷояи 

Вазорати тандурустии Ҷумҳурии Тоҷикистон ва Вазорати молияи Ҷумҳурии 

Тоҷикистон аз 12 сентябри соли 2011, №504-58 тасдиқ карда шуд. 

 Бори сеюм соли 2014, ба Қоидаҳо ва Дастурамал оид ба татбиқи Тартиби 

хизматрасонии тиббию санитарӣ ба шаҳрвандони Ҷумҳурии Тоҷикистон дар 

муассисаҳои давлатии тандурустӣ тибқи фармоиши якҷояи Вазорати тандурустии 

Ҷумҳурии Тоҷикистон ва Вазорати молияи Ҷумҳурии Тоҷикистон аз 5 ноябри 

соли 2014, №938-135 тағйирот дароварда шуд. 

 Бори чорум соли 2018 ба Қарори Ҳукумати Ҷумҳурии Тоҷикистон аз 2 

декабри соли 2008, таҳти №600 дар робита бо супоришҳои Роҳбари Дастгоҳи 

иҷроияи Президенти Ҷумҳурии Тоҷикистон аз 29 марти соли 2018, №19187(25-2) 

ва аз 4 апрели соли 2018, №21/72-10 вобаста ба татбиқи Кодекси тандурустии 

Ҷумҳурии Тоҷикистон ва ҷиҳати иҷрои бандҳои 83 ва 84-и «Нақша чорабиниҳои 

татбиқи Стратегияи муқовимат ба коррупсия дар Ҷумҳурии Тоҷикистон барои 

солҳои 2013-2020», ки бо Фармони Президенти Ҷумҳурии Тоҷикистон аз 30 

августи соли 2013, №1504 тасдиқ шудааст, тағйироту иловаҳо дароварда шуд, ки 

он тибқи қарори Ҳукумати Ҷумҳурии Тоҷикистон аз 25 сентябри соли 2018 таҳти 

№485 тасдиқ гардид.  

 Мақсади асосии ворид намудани тағйироту иловаҳо ба қарори Ҳукумати 

Ҷумҳурии Тоҷикистон «Дар бораи ворид намудани тағйиру иловаҳо ба Қарори 

Ҳукумати Ҷумҳурии Тоҷикистон аз 2 декабри соли 2008, №600» мутобиқ 

гардонидани қарори мазкур ба санадҳои меъёрии ҳуқуқии танзимкунандаи 

муносибатҳои соҳаи тандурустӣ ба Қонуни Ҷумҳурии Тоҷикистон «Дар бораи 

ҳимояи ҳуқуқи истеъмолкунандагон» мебошад. 

 Дар ин раванд, бо назардошти боздид гардидани арзиши хизматрасониҳо ва 

пешниҳодҳои воридгардида аз ҷониби мутахассисони соҳа ба фармоиши якҷояи 

Вазорати тандурустӣ ва ҳифзи иҷтимоии аҳолӣ ва Вазорати молияи Ҷумҳурии 

Тоҷикистон аз 5 ноябри соли 2014, №938-135 «Дар бораи тасдиқи Қоидаҳои 

ҳампардохти хизматрасонии тиббию санитарӣ ба шаҳрвандони Ҷумҳурии 

Тоҷикистонд дар муассисаҳои системаи давлатии тандурустӣ» ва «Дастурамал 

дар бораи маблағҳои махсуси муассисаҳои системаи давлатии тандурустии 

Ҷумҳурии Тоҷикистон» тағйироту иловаҳо ворид карда шуда, тибқи фармоиши 

якҷоя аз 28 марти соли 2019, №193-47 тасдиқ гардид ва дар Вазорати адлияи 

Ҷумҳурии Тоҷикистон таҳти №775-1 аз 3 апрели соли 2019 ба қайди давлатӣ 

гирифта шуд. 

 Соли 2019 тибқи фармоиши Вазорати тандурустӣ ва ҳифзи иҷтимоии 

аҳолии Ҷумҳурии Тоҷикистон аз 21 сентябри соли 2019, №689 гурӯҳи корӣ аз 

ҳисоби мутахассисони вазорат таъсис дода шуда, раванди иҷрои қарори мазкур 

дар муассисаҳои системаи давлатии тандурустӣ мавриди омӯзиш қарор дода 

шуда, аз натиҷаи он ба роҳбарияти вазорат маълумоти муфассал пешниҳод 

гардид.  

 Муассисаҳои системаи давлатии тандурустӣ вобаста ба самти фаъолият ва 

имконияти молиявӣ марҳила ба марҳила аз ҷониби Вазорати тандурустӣ ва ҳифзи 

иҷтимоии аҳолии Ҷумҳурии Тоҷикистон ба хизматрасониҳои музднок гузаронида 

мешаванд. Дар марҳилаи аввал бахшҳои ёрирасон, барқарорсозӣ ва 

хизматрасонии тиббии гаронарзиш ба хизматрасониҳои музднок гузаронида шуда 

истодаанд. 

 Айни ҳол, дар ҷумҳурӣ 318 муасссисаҳои давлатии тандурустӣ тибқи 

қарори мазкур фаъолият менамоянд. Аз ҷумла, дар ВМКБ - 27, Хатлон - 125, Суғд 

- 78, шаҳри Душанбе - 31, ноҳияҳои тобеи ҷумҳурӣ -28 ва муассисаҳои 

ҷумҳуриявӣ -29 муассисаҳои тандурустӣ хизматрасониҳои музднок мерасонанд. 

(32-СПИД, 11-СЭС, 10-малярия). 

 Ҳамзамон ҷараёни  иҷрои Қарори Ҳукумати Ҷумҳурии Тоҷикистон аз 2 

декабри соли 2008, №600 «Дар бораи Тартиби хизматрасонии тиббию санитарӣ ба 

шаҳрвандони Ҷумҳурии Тоҷикистон дар муассисаҳои системаи давлатии 

тандурустӣ» дар Шӯрои миллии ҳамоҳангсозӣ оид ба масъалаҳои тандурустӣ ва 

ҳифзи иҷтимоии аҳолии назди Ҳукумати Ҷумҳурии Тоҷикистон 16 ноябри соли 

2019 дар назди муовини Сарвазири Ҷумҳурии Тоҷикистон-раиси Шӯрои мазкур 

мавриди баррасӣ қарор дода шуд. 

Ҳамзамон дар давраи сипаригардида, бо сабаби баланд гардидани музди 

меҳнати кормандон, тағйир ёфтани сатҳи таваррум ва боло рафтани арзиши 

хизматрасонии коммуналӣ, арзиши доруворӣ ва маводҳои ҷароҳатбандӣ 

Нархномаҳои  намуд ва ҳаҷми хизматрасони тиббӣ дар муассисаҳои системаи 

давлатии тандурустӣ боздид карда шуда, дар мувофиқа бо Хадамоти 

зиддиинҳисории назди Ҳукумати Ҷумҳурии Тоҷикистон тасдиқ гардид. 

Бо сабаби аз нав боздид гардидани нархномаҳои хизматрасониҳои тиббӣ 

арзиши хизматрасонии тиббӣ ва пешниҳоди муассисаҳои соҳаи тандурустии 

ҷумҳурӣ ба фармоиши якҷояи Вазорати тандурустӣ ва ҳифзи иҷтимоии аҳолии 

Ҷумҳурии Тоҷикистон ва Вазорати молияи  Ҷумҳурии Тоҷикистон аз 5 ноябри 

соли 2014, №938-135 “Дар бораи тасдиқи Қоидаҳои ҳампардохти хизматрасонии 

тиббию санитарӣ ба шаҳрвандони Ҷумҳурии Тоҷикистон дар муассисаҳои 

системаи давлатии тандурустӣ” тағйироту иловаҳо ворид карда шуда, барои 

иҷроиш ба муассисаҳои зертобеъ ирсол карда шуд. 

 Ба Вазорати тандурустӣ ва ҳифзи иҷтимоии аҳолии Ҷумҳурии Тоҷикистон, 

мақомоти иҷроияи маҳаллии ҳокимияти давлатӣ супориш дода шуд, ки ҷараёни 

иҷрои қарори Ҳукумати Ҷумҳурии Тоҷикистон аз 2 декабри соли 2008, №600 

«Дар бораи Тартиби хизматрасонии тиббию санитарӣ ба шаҳрвандони Ҷумҳурии 

Тоҷикистон дар муассисаҳои системаи давлатии тандурустӣ»-ро таҳти назорати 

қатъӣ қарор дода, ба хизматрасонии тиббии ройгон шаҳрвандони дорои имтиёз 

бештар фаро гирифта шавад, оид ба татбиқи қарори мазкур ба Ҳукумати 

Ҷумҳурии Тоҷикистон мунтазам ахборот манзур карда шавад. 

Бо иҷро гардидани банди мазкур ҷиҳати иттилоотонии ҳатмии беморон дар 

бораи пардохти хизматрасониҳои тиббӣ ва нархномаҳо дар бораи арзиши чунин 

хизматрасониҳо муқаррарот пешбинӣ карда шуд.    

Банди 84 Нақша “Мутобиқ намудани санадҳои меъёрии ҳуқуқии 

танзимкунандаи муносибатҳои соҳаи тандурустиро ба Қонуни Ҷумҳурии  

Тоҷикистон “Дар бораи ҳимояи ҳуқуқи истеъмолкунандагон” пешбинӣ менамояд. 

Вобаста ба иҷрои ин банд, ки  ҳадафи асосии он ҳифзи генофонди миллат ва 

амалисозии талаботи “Консепсияи амнияти озуқаворӣ” мебошад,   тибқи 

маълумоти пешниҳоднамудаи Вазорати тандурустӣ ва ҳифзи иҷтимоии аҳолии 

Ҷумҳурии Тоҷикистон вобаста ба иҷрои дастуру супоришҳои Президенти 

Ҷумҳурии Тоҷикистон, ки 5-7 июли соли 2013 дар ҷараёни сафари корӣ ба шаҳру 

ноҳияҳои вилояти Хатлон баён гардидаанд, “Барномаи давлатии татбиқи 

Консепсияи пешгӯии инкишофи қонунгузории Ҷумҳурии Тоҷикистон дар соҳаи 

меҳнат, ҳифзи иҷтимоӣ ва маориф барои солҳои 2012-2015”, ки бо Қарори 

Ҳукумати Ҷумҳурии Тоҷикистон аз 03 апрели соли 2012, №144  тасдиқ 

гардидааст, аз ҷониби гурӯҳи кории Вазорати тандурустӣ ва ҳифзи иҷтимоии 

аҳолии Ҷумҳурии Тоҷикистон оиди танзимдарорӣ, такмилдиҳӣ, банизомдарории 

ҳуҷҷатҳои меъёрии ҳуқуқии соҳавӣ лоиҳаи “Кодекси тандурустии Ҷумҳурии 

Тоҷикистон” таҳия гардида, он аз 30 майи соли 2017 қабул карда шуд.  

  Бояд қайд намуд, ки бо мақсади мутобиқ намудани «Тартиби хизматрасонии 

тиббию санитарӣ ба шаҳрвандони Ҷумҳурии Тоҷикистон» ба муқаррароти 

Қонуни Ҷумҳурии Тоҷикистон «Дар бораи ҳимояи ҳуқуқи истеъмолкунандагон» 

аз ҷониби Вазорат лоиҳаи Қарори Ҳукумати Ҷумҳурии Тоҷикистон «Дар бораи 

ворид намудани тағйиру иловаҳо ба баъзе қарорҳои Ҳукумати Ҷумҳурии 

Тоҷикистон» таҳия карда шуда, дар мувофиқа бо вазорату идораҳои алоқаманд 

барои баррасӣ ба Ҳукумати Ҷумҳурии Тоҷикистон пешниҳод карда шуд, ки он 

тибқи Қарори Ҳукумати Ҷумҳурии Тоҷикистон аз 25 сентябри соли 2018 таҳти 

№485 тасдиқ гардид.  

Мақсади асосии ворид намудани тағйироту иловаҳо ба Қарори Ҳукумати 

Ҷумҳурии Тоҷикистон «Дар бораи ворид намудани тағйиру иловаҳо ба Қарори 

Ҳукумати Ҷумҳурии Тоҷикистон аз 2 декабри соли 2008, №600» мутобиқ 

гардонидани қарори мазкур ба санадҳои меъёрии ҳуқуқии танзимкунандаи 

муносибатҳои соҳаи тандурустӣ ба Қонуни Ҷумҳурии Тоҷикистон «Дар бораи 

ҳимояи ҳуқуқи истеъмолкунандагон» ва татбиқи моддаи 9-и Қонуни Ҷумҳурии 

Тоҷикистон «Дар бораи танзими анъана ва ҷашну маросимҳо дар Ҷумҳурии 

Тоҷикистон», инчунин дастуру супоришҳои Президенти Ҷумҳурии Тоҷикистон, 

Пешвои миллат, мӯҳтарам Эмомалӣ Раҳмон ҳангоми мулоқот бо намояндагони 

ҷомеаи кишвар 12 майи соли 2018 оид ба таври ройгон гузаронидани амалиёти 

хатна дар шароити  дармонгоҳӣ ва беморхонавӣ мебошад.  

Аз ҷумла, дар самти бехатарии маҳсулоти хӯрокворӣ, хизматрасонии маишӣ 

ба аҳолӣ, эминнигоҳдории аҳолӣ аз сар задани бемориҳои сироятӣ, ғайрисироятӣ, 

бемориҳои вобаста ба ғизо, оби нӯшокӣ, воситаҳои хориҷкунандаи нурҳои 

ренгенӣ, заҳролудшавӣ ва ғайра дар муассисаҳо, корхонаҳо ва иншоотҳои 

зериназоратӣ амалӣ карда мешавад.  

Бояд тазаккур дод, ки ҳамасола санаи 15 март дар ҷумҳурӣ рӯзи 

истеъмолкунандагон қайд карда мешавад. Дар ин рӯз аз тарафи мутахассисони 

Хадамот дар якҷоягӣ бо дигар мақомотҳои ваколатдор дар байни донишҷӯёни 

донишкдаҳо, коллеҷҳо ва литсейҳо вохӯриҳо ташкил карда шуда, моҳияти қонуни 

мазкур фаҳмонида мешавад. 

Бо ташаббуси Вазорати тандурустӣ ва ҳифзи иҷтимоии аҳолии Ҷумҳурии 

Тоҷикистон ва Ташкилоти умумиҷаҳонии тандурустӣ дар саросари кишвар ҳар 

сол санаи 7-уми апрел ҳамчун “Рӯзи байналмилалии саломатӣ” қайд карда 

мешавад, ки дар ин рӯз ба беморон ташхис ва табобат ройгон расонида мешаванд.  

Ғайр аз ин, аз тарафи Ташкилоти умумиҷаҳонии тандурустӣ “Рӯзи 

байналмилалии саломатӣ” зери ливои «Бехатарии маҳсулоти хӯрокворӣ» эълон 

карда шудааст, ки оиди ин масъала корҳои назаррас ба анҷом расонида мешавад. 

Тавре, ки аз маълумотҳои болозикр бармеояд ҷиҳати таъмини иҷрои банди 

мазкур санадҳои меъёрии ҳуқуқии танзимкунандаи муносибатҳои соҳаи 

тандурустӣ ба Қонуни Ҷумҳурии  Тоҷикистон “Дар бораи ҳимояи ҳуқуқи 

истеъмолкунандагон” мутобиқ гардонида шуда, назорат дар ин самт пурзӯр карда 

шудааст.  

Дар банди 85 Нақшаи чорабиниҳои татбиқи Стратегия “Таҳлили фаъолияти 

муассисаҳои фармасевтӣ бо мақсади беҳтарсозии дастрасии иқтисодии маводи 

доруворӣ ва молҳои тиббӣ мувофиқ ба стандартҳои байналмилалӣ” пешбинӣ 

карда шудааст. 

Ҷиҳати иҷрои талаботи ин банд дар соли 2014 дар бахши фармасевтии 

мамлакат бо мақсади татбиқи Қонуни Ҷумҳурии Тоҷикистон «Дар бораи маводи 

доруворӣ ва фаъолияти фармасевтӣ» корҳои зиёде ба анҷом расонида шуда, 

фаъолияти бисёре аз муассисаҳои фармасевтӣ ва табобатию пешгирии ҷумҳурӣ 

таҳти назорат қарор дода шудаанд. Дар ин давра як қатор фармоишҳои Вазорати 

тандурустӣ ва ҳифзи иҷтимоии аҳолии Ҷумҳурии Тоҷикистон оиди ба 

танзимдарории фаъолияти фарматсевтӣ таҳия ва тасдиқ карда шудааст. 

Бо мақсади иҷрои банди мазкур дар соли 2019 ба ҷумҳурӣ ба маблағи 

умумии 40 135 326 (чил миллиону яксаду сию панҷу сесаду бисту шаш) доллари 

амрикоӣ маводҳои доруворӣ ва молҳои тиббӣ, аз ҷумла 10 395 763 доллари 

амрикоӣ ёрии башардӯстона, 28 399 234 доллари амрикоӣ барои тиҷорат, 1 340 

329 доллари амрикоӣ бо мақсади истифодабарӣ, ворид карда шудаанд. 

Дар давраи ҳисоботӣ аризаҳо ва ҳуҷҷатҳои лозима барои аз қайди давлатӣ 

гузаштани маводи доруворӣ ва молҳои тиббӣ, иловагиҳои ғизоӣ ва маводҳои 

косметикӣ баррасӣ гардида, ба 437 адад шаҳодатномаи сабти давлатӣ тайёр карда 

супорида шуд, ки аз он 358 шаҳодатномаи сабти давлатӣ барои маводи доруворӣ, 

51 шаҳодатномаи сабти давлатӣ барои молҳои тиббӣ, 28 шаҳодатномаи сабти 

давлатӣ барои иловаҳои фаъоли биологӣ ва воситаҳои гомеопатиро ташкил 

медиҳад. 

Дар ин муддат аз ҷониби Сарраёсати назорати давлатии фаъолияти 

фарматсевтии Хадамоти назорати давлатии тандурустӣ ва ҳифзи иҷтимоии аҳолӣ 

ва шуъбаҳои дар вилоятҳо буда бо 540 қарор, супоришнома, фармоиш фаъолияти 

876 муассисаҳои фарматсевтиро зери санҷиш қарор дод (аз 876 муассисаи зери 

санҷиш қарор дода шуда, 332 муассисаи фарматсевтӣ бо мақомотҳои ҳифзи 

ҳуқуқ) бо 339 қарор, фармоиш, супоришнома дар 401 муассисаҳои табобатию 

профилактикӣ, фарматсевтӣ ва дар асоси  234 қарор, супоришнома, фармоиш 573 

нуқтаи савдои маводҳои ороишию гигиениро  зери назорат қарор дода шуданд. 

Ҳангоми санҷишҳо аз муассисаҳои фарматсевтии ҷумҳурӣ 1031 номгӯ 

маводҳои доруворӣ ва молҳои тиббӣ ба миқдори 110814 адад аз муомилот 

гирифта шуданд, ки аз инҳо 456 номгӯй маводҳои дорувории мӯҳлати 

истифодабариашон гузашта ба миқдори 85859 адад, 523 номгӯй маводҳои 

дорувории бе сертификати мутобиқат ба миқдори 13267 адад ва 52 номгӯй молҳои 

тиббии ба талаботҳои ҳуҷҷатҳои меъёрию техникӣ ҷавобгӯ набуда ба миқдори 

11688 ададро ташкил мекунанд. 

Инчунин, мувофиқи мактубҳои Корхонаи воҳиди давлатии «Экспертиза ва 

озмоиши маҳсулоти фарматсевтӣ ва молҳои тиббӣ»-и Хадамот бо сабаби 

ҷавобгуй набудан ба ҳуҷҷатҳои меёрию техникӣ (ҲМТ) дар вақти воридот 14 

номгуй маводҳои доруворӣ ва молҳои тиббӣ ба миқдори 126751 адад ва аз 

муомилот 2 номгуй маводи доруворӣ ба миқдори 87920 адад тибқи санад  гирифта 

шуданд. 

Ҳамзамон, аз муассисаҳои табобатию профилактикӣ бошад 483 номгуй 

маводҳои доруворӣ ва молҳои тиббӣ ба миқдори 9013 адад аз муомилот гирифта  

шуданд, ки аз ин 409 номгуй маводҳои дорувории мӯҳлати истифодабариашон 

гузашта ба миқдори 7884 адад,  74 номгуй маводҳои дорувории бе сертификати 

мутобиқат ба миқдори  1129 адад, дар асоси санади гирифт аз муомилот гирифта 

шуданд.  

Дар соли ҷорӣ  дар Корхонаи воҳиди давлатии «Экспертиза ва озмоиши 

маҳсулоти фарматсевтӣ ва молҳои тиббӣ» ва корхонаҳои воҳиди давлатии дар 

вилоятҳобудаи Хадамоти назорати давлатии тандурустӣ ва ҳифзи иҷтимоии аҳолӣ 

27737 адад маводи дорувориро аз санҷиш гузаронидашуданд, ки аз онҳо 22180 

адад  аз воридот, 2066 адад аз муассисаҳои фармасевтӣ – аз муомилот гирифта 

шуданд. Маҳсулоти аз ташхисгузашта  971 намуна истеҳсоли ватанӣ (12 тояш 

барои содирот), 596 бақайдгирӣ, 1674 намуна аз мақомоти ҳифзи ҳуқуқ, 452 адад 

ёрии башардӯстонаро ташкил медиҳад. 

Аз ин миқдор маводи зери ташхис қарордодашуда ба 27016 адад 

сертификатҳои мутобиқат ва 1845 протоколи санҷиш дода шуд ва 452 намунаи 

онҳо бошад, ба талаботҳои стандартӣ ҷавобгӯй набуданд, ки аз ин 182 намунашон 

дар вақти воридот ва 270 намунаашон аз муомилот тавасути мақомотҳои ҳифзи 

ҳуқуқ гирифта шудаанд.  

Дар ин давра бо иштироки комиссияи махсус ба миқдори 132 227кг маводи 

доруворӣ, молҳои тиббӣ ва маводҳои ороишию гигиенӣ ва ғизоии қалбакӣ, 

пастсифат, ба таври қочоқ воридшуда, мӯҳлатгузашта, бе сертификати мутобиқат 

ва сифат бо роҳи сӯзонидан несту нобуд карда шуданд. 

Ҳамзамон, мутобиқи моддаи 121 ва 122-и Кодекси ҳуқуқвайронкунии 

маъмурии Ҷумҳурии Тоҷикистон, ба шахсони воқеию, ҳуқуқӣ, мансабдор 372 

протоколу қарор оид ба вайрон намудани қоидаҳои фаъолияти фармасевтӣ тартиб 

дода шуда, ҷамъ ба маблағи умумии 996 630 сомонӣ ҷарима карда, ба буҷаи 

давлат супорида шудааст. 

Бо мақсади иҷрои банди мазкур дар шашмоҳаи аввали соли 2020 ба ҷумҳурӣ 

ба маблағи умумии 32. 712. 584 (сиву ду миллиону ҳафтсаду дувоздаҳ ҳазору 

панҷсаду ҳаштоду чор) доллари амрикоӣ ба ҷумҳурӣ маводҳои доруворӣ ва 

молҳои тиббӣ ворид карда шудааст, аз ҷумла 8 320 023 доллари амрикоӣ ёрии 

башардӯстона, 23. 341. 411 доллари амрикоӣ барои тиҷорат ва 1. 051. 150 доллари 

амрикоӣ бо мақсади истифодабарӣ. 

Дар давраи ҳисоботӣ аризаҳо ва ҳуҷҷатҳои лозима барои аз қайди давлатӣ 

гузаштани маводи доруворӣ ва молҳои тиббӣ, иловагиҳои ғизоӣ ва маводҳои 

косметикӣ баррасӣ гардида, ба 259 адад шаҳодатномаи сабти давлатӣ тайёр карда 

супорида шуд, ки аз он 233 шаҳодатномаи сабти давлатӣ барои маводи доруворӣ, 

21 шаҳодатномаи сабти давлатӣ барои молҳои тиббӣ ва 5 шаҳодатномаи сабти 

давлатӣ барои иловаҳои фаъоли биологӣ ва воситаҳои гомеопатиро ташкил 

медиҳанд. 

Айни ҳол дар Ҷумҳурӣ ҳамагӣ 2496 муассисаи фарматсевтӣ  фаъолият 

менамояд, ки аз ин дар шаҳри Душанбе 504 муассисаҳои фармасевтӣ, дар 

ноҳияҳои тобеъи ҷумҳурӣ 334 муассисаҳои фармасевтӣ, дар вилояти Хатлони 

минтақаи Бохтар  415 муассисаҳои фармасевтӣ, дар вилояти Хатлони минтақаи 

Кӯлоб 309 муассисаҳои фармасевтӣ, дар вилояти Суғд 866 муассисаҳои 

фармасевтӣ, дар ВМКБ 68 муассисаҳои фармасевтӣ.          

Дар ин муддат аз ҷониби Сарраёсати назорати давлатии фаъолияти 

фарматсевтии Хадамоти назорати давлатии тандурустӣ ва ҳифзи иҷтимоии аҳолӣ 

ва раёсату шуъбаҳои дар вилоятҳо буда дар шаш моҳи соли 2020 бо 196 қарор 

фаъолияти 295 муассисаҳои фармасевтиро зери санҷиш қарор дод (аз 295 

муассисаи зери санҷиш қарор дода шуда, 131 муассисаи фармасевтӣ бо 

мақомотҳои ҳифзи ҳуқуқ) бо 88 қарору фармоиш 91 муассисаҳои табобатию 

профилактикӣ ва дар асоси  90 қарор 158 нуқтаи савдои маводҳои ороишию 

гигиениро  зери назорат қарор дод. 

Ҳангоми санҷишҳо аз муассисаҳои фарматсевтии ҷумҳурӣ 433 номгӯи 

маводҳои доруворӣ ва молҳои тиббӣ ба миқдори 10591 адад аз муомилот гирифта 

шуданд, ки аз инҳо 365 номгӯй маводҳои дорувории мӯҳлати истифодабариашон 

гузашта ба миқдори 5622 адад, 65 номгӯй маводҳои дорувории бе сертификати 

мутобиқат ба миқдори 1192 адад ва 3 номгӯй маводи дорувории ба талаботҳои 

ҳуҷҷатҳои меъёрию техникӣ ҷавобгӯй набуда ба миқдори 3777 ададро ташкил 

мекунанд. 

Инчунин, мувофиқи мактубҳои КВД «ЭОМФТ»-и Хадамот бо сабаби 

ҷавобгӯй набудан ба ҳуҷҷатҳои меёрию техникӣ дар вақти воридот 12 номгӯи 

маводҳои доруворӣ ва молҳои тиббӣ ба миқдори 345988 адад ва аз истеҳсоли 

дохилӣ 2 номгӯи маводи доруворӣ ба миқдори 4683 адад тибқи санад  гирифта 

шуданд. 

Аз муассисаҳои табобатию профилактикӣ бошад 299 номгӯи маводҳои 

доруворӣ ва молҳои тиббӣ ба миқдори 3938 адад аз муомилот гирифта шуданд, ки 

аз инҳо 249 номгуй маводҳои дорувории мӯҳлати истифодабариашон гузашта ба 

миқдори 3306 адад, 50 номгӯй маводҳои дорувории бе сертификати мутобиқат ба 

миқдори  632 адад  дар асоси санади гирифт аз муомилот гирифта шуданд.  

Дар Корхонаи воҳиди давлатии «Экспертиза ва озмоиши маҳсулоти 

фарматсевтӣ ва молҳои тиббӣ» ва корхонаҳои воҳиди давлатии дар вилоятҳо 

будаи Сарраёсати назорати давлатии фаъолияти фармасевтӣ дар шаш моҳи соли 

2020-ум 18206 адад маводи дорувориро аз санҷиш гузарониданд, ки аз онҳо 16783 

адад  аз воридот, 82 адад аз муассисаҳои фармасевтӣ – аз муомилот гирифта 

шуданд. Маҳсулоти аз ташхис гузашта  684 намуна истеҳсоли ватанӣ (4 тояш 

барои содирот), 534 бақайдгирӣ, 144 намуна аз мақомоти ҳифзи ҳуқуқ, 429 адад 

ёрии башардӯстонаро ташкил медиҳад  Аз ин миқдор маводи зери ташхис қарор 

додашуда, ба 15950 адад сертификатҳои мутобиқат ва  протоколи санҷиш дода 

шуда, 76 намунаи онҳо бошад ба талаботҳои стандартӣ ҷавобгӯй набуданд. 

Дар ин муддат бо иштироки комиссияи махсус ба миқдори 40004 кг маводи 

доруворӣ, молҳои тиббӣ ва маводҳои ороишию гигиенӣ ва ғизоии қалбакӣ, 

пастсифат, ба таври қочоқ воридшуда, мӯҳлат гузашта, бе сертификати мутобиқат 

ва сифат бо роҳи сӯзонидан несту нобуд карда шуданд. 

  Дар нимсолаи аввали соли 2020 мутобиқи моддаи 121 ва 122-и Кодекси 

ҳуқуқвайронкунии маъмурии Ҷумҳурии Тоҷикистон, ба шахсони воқеию, ҳуқуқӣ, 

мансабдор 200 протоколу қарор оид ба вайрон намудани қоидаҳои фаъолияти 

фармасевтӣ тартиб дода шуда, ҷамъ ба маблағи умумии 511 763 сомонӣ ҷарима 

карда, ба буҷаи давлат супорида шудааст.    

  Ҳарчанд дар ин самт аз ҷониби Хадамоти назорати давлатии фаъолияти 

фарматсевтии  Вазорати тандурустӣ ва ҳифзи иҷтимоии аҳолии Ҷумҳурии 

Тоҷикистон корҳои назаррас ба анҷом расонида шуда  бошанд ҳам, вале мақсад ва 

натиҷаи баназаргирифтаи ин банди Нақшаи чорабиниҳои татбиқи Стратегия дар 

амал иҷро нагаштааст. Аз ҷумла, дар муассисаҳои фарматсевтӣ таҳлил бо мақсади 

беҳтарсозии дастрасии иқтисодии маводи доруворӣ ва молҳои тиббӣ мувофиқ ба 

стандартҳои байналмилалӣ (манъи тестикунонии такрории маводи дорувории 

воридотӣ) гузаронида нашудааст. 

 

11.ДАР САМТИ ҲАМКОРИИ ҲУҚУҚИИ БАЙНАЛМИЛАЛӢ 

 

Ҳамкории ҳуқуқии байналмилалӣ ҷиҳати омӯзиш ва истифодаи таҷрибаи 

пешқадам, таҳияи чорабиниҳо ва гузаронидани амалиётҳои муштарак оид ба 

пешгирии коррупсия, бастани созишномаҳо ва дигар чорабиниҳо дар самти 

муқовимат ба коррупсия ҷиҳати пешгирӣ, коҳиш додан ва бартараф намудани 

ҳолатҳои коррупсионӣ аҳамияти калон дорад. Бо ба инобат гирифтани зарурати 

ин ҳамкорӣ дар Нақшаи чорабиниҳои татбиқи Стратегия дар 3 банд, бандҳои 86-

88 чорабиниҳои гуногун оид ба масъалаи мазкур пешбинӣ гардидааст. 

Банди 86 Нақша масъалаи “Таҳияи пешниҳоди зарурӣ ба Ҳукумати 

Ҷумҳурии Тоҷикистон  ҷиҳати такмил додани қонунгузории Ҷумҳурии 

Тоҷикистон, шартномаҳо, созишномаҳо ва дигар санадҳои ҳуқуқии 

байналмилалии марбут ба масъалаҳои пешгирии коррупсия”-ро дарбар 

гирифтааст.  

Вобаста ба иҷрои ин банди  Стратегия бо мақсади муқаррар намудани 

меъёрҳои баргардонидани амволи бо роҳи ҷиноят бадастоварда ва кам намудани 

муҳлати иҷрои дархостҳои байналмилалии мақомоти ҳифзи ҳуқуқ, таҳияи 

пешниҳодоти зарурӣ ба Ҳукумати Ҷумҳурии Тоҷикистон ҷиҳати такмил додани 

қонунгузории Ҷумҳурии Тоҷикистон, шартномаҳо, созишномаҳо ва дигар 

санадҳои ҳуқуқии байналмилалии марбут ба масъалаҳои пешгирии коррупсия 

баҳри такмил додани қонунгузории Ҷумҳурии Тоҷикистон чораҳо андешида шуда 

истодааст.  

Аз ҷумла,  Вазорати корҳои хориҷии Ҷумҳурии Тоҷикистон барои бастани 

Созишнома байни Ҳукумати Ҷумҳурии Тоҷикистон ва Ҳукумати Ҷумҳурии 

Латвия оид ба ҳамкорӣ дар мубориза бар зидди терроризм, ҷинояткории 

муташаккилона, муомилоти ғайриқонунии воситаҳои нашъадор, моддаҳои 

психотропӣ, прекурсорҳо ва ҷиноятҳо мусоидат намуд. Тибқи бандҳои 7 ва 15 

Созишномаи мазкур ҷонибҳо ҳамкориро дар мубориза бар зидди ҷиноятҳо дар 

соҳаҳои иқтисодиёт, молия, андозбандӣ, соҳибкорӣ, қонунигардонии даромадҳои 

бо роҳи ҷиноят бадастомада ва коррупсия ба роҳ мондаанд. 

Инчунин, 3 январи соли 2016 дар шаҳри Риёз “Созишнома байни Ҳукумати 

Ҷумҳурии Тоҷикистон ва Ҳукумати Шоҳигарии Арабистони Саудӣ “Оид ба 

ҳамкорӣ дар соҳаи мубориза бо ҷинояткорӣ”, 17 марти соли 2016 дар шаҳри Абу-

Дабии Аморати Муттаҳидаи Араб “Созишнома байни Ҳукумати Ҷумҳурии 

Тоҷикистон ва Ҳукумати Аморати Муттаҳидаи Араб “Оид ба ҳамкорӣ дар соҳаи 

амният”, 12 августи соли 2016 дар шаҳри Ҷакарта “Созишномаи ҳамкорӣ байни 

Департаменти мониторинги молиявии Бонки миллии Тоҷикистон ва мақомоти 

кашшофии Индонезия “Оид ба муқовимат ба қонунигардонии даромадҳои бо 

роҳи ҷиноят бадастоварда ва маблағгузории терроризм”, 17 декабри соли 2016 дар 

шаҳри Деҳлии  Нав “Ёддошти тафоҳум байни Департаменти мониторинги 

молиявӣ дар назди Бонки миллии Тоҷикистон ва Воҳиди Кашшофии молиявии 

Ҳиндустон (ВКМ Ҳиндустон) “Оид ба ҳамкорӣ дар соҳаи мубодилаи иттилооти 

мақомоти кашшофии молиявӣ вобаста ба қонунигардонии (расмикунонии) 

даромадҳои бо роҳи ҷиноят бадастоварда ва маблағгузории терроризм”, 15 майи 

соли 2016 дар шаҳри ал-Кувайт “Созишнома байни Ҳукумати Ҷумҳурии 

Тоҷикистон ва Ҳукумати Давлати Кувайт “Оид ба ҳамкорӣ дар соҳаи амният”, 1 

августи соли 2016 дар шаҳри Ҷакарта “Ёддошти тафоҳум байни Департаменти 

мониторинги молиявии Бонки миллии Тоҷикистон ва Маркази таҳлили амалиёт ва 

ҳисоботҳои молиявии Индонезия “Оид ба ҳамкорӣ дар соҳаи мубодилаи 

иттилооти мақомоти кашшофии молиявӣ вобаста ба қонунигардонии 

(расмикунонии) даромадҳои бо роҳи ҷиноят бадастоварда ва маблағгузории 

терроризм”, 6 феврали соли 2017 дар шаҳри Давҳа “Созишнома байни Ҳукумати 

Ҷумҳурии Тоҷикистон ва Ҳукумати Давлати Қатар “Оид ба ҳамкорӣ дар соҳаи 

амният”, 2 ноябри соли 2017 дар шаҳри Душанбе “Созишномаи ҳамкории 

стратегӣ байни Ҳукумати Ҷумҳурии Туркманистон ва Ҳукумати Ҷумҳурии 

Тоҷикистон” баста шудаанд.  

Инчунин, дар ҳамоҳангӣ бо Ҳукумати Ҷумҳурии Тоҷикистон 27 августи соли 

2015 дар бинои Вазорати корҳои хориҷии Ҷумҳурии Тоҷикистон дар якҷоягӣ бо 

Бонки Осиёии Рушд бо иштироки намояндагони масъули вазорату идораҳои 

кишвар, аз ҷумла Агентии назорати давлатии молиявӣ ва мубориза бо коррупсияи 

Ҷумҳурии Тоҷикистон дар мавзӯи “Дархостҳои байналмиллалӣ ва ёрии 

мутақобилаи ҳуқуқӣ тавассути Вазорати корҳои хориҷии Ҷумҳурии Тоҷикистон” 

семинар барпо гардид, ки дар он мутахассиси байналмилалӣ аз Британияи Кабир 

иштирок намуда, оид ба роҳҳои пешгирии шустушӯи маблағ маърӯза намуд.  

Ҳамазамон дар доираи банди мазкур бояд иттилоъ дод, ки Созишнома байни 

Ҳукумати Ҷумҳурии Тоҷикистон ва Ҳукумати Давлати Қатар оид ба ҳамкорӣ дар 

соҳаи амният ва мубориза ба ҷинояткорӣ, ки соли 2017 имзо шуда буд, такмил 

дода шуда, матнҳои тоҷикӣ, англисӣ ва арабии он бо ҳам мувофиқ гардонида шуд. 

Роҷеъ ба талаботи ин банди Нақшаи чорабиниҳои татбиқи Стратегияи 

муқовимат ба коррупсия Вазорати корҳои хориҷии Ҷумҳурии Тоҷикистон   қайд 

намудааст, ки мақомоти хизмати дипломатӣ барои таҳияи пешниҳоди зарурӣ ба 

Ҳукумати Ҷумҳурии Тоҷикистон оид ба такмил додани қонунгузории Ҷумҳурии 

Тоҷикистон, шартномаҳо ва созишномаҳои байналмилалӣ омодагӣ ва ҳамкории 

хешро бо сохторҳои дахлдори кишвар изҳор менамояд.  

Ҳамчунин, Вазорат дар ҳамкорӣ бо мақомоту идораҳои дахлдори ҷумҳурӣ 

мунтазам маълумотҳоро роҷеъ ба вазъи ҳуқуқии санадҳои имзошуда бо давлатҳои 

хориҷӣ ва ҷараёни иҷроиши ӯҳдадориҳое, ки аз санадҳои байналмилалии 

имзошуда бармеоянд, ба Ҳукумати Ҷумҳурии Тоҷикистон ирсол менамояд. 

Ҳамзамон, дар давраи ҳисоботӣ дар самти густариши заминаи шартномавӣ-

ҳуқуқии муносибатҳои дуҷониба ва баҳисобгирии шартномаҳои байналмилалии 

Ҷумҳурии Тоҷикистон дар чаҳорчӯби сафарҳои давлатию расмии президентҳо ва 

сарвазирони кишварҳои хориҷӣ ва дар доираи дигар вохӯриҳои сатҳи баланд 

санадҳои дуҷонибаи самтҳои гуногуни ҳамкорӣ ба имзо расиданд, аз  ҷумла: 

 

 

 2013 2014 2015 2016 2017 2018 2019 2020 

ҲҶТ 27 38 21 24 35 33 16 3 

Идоравӣ 35 82 36 27 58 103 50 3 

Барнома 4 10 7 1 6 10 4 1 

Изҳ. муштарак 4 10 5 5 4 5 2  

Ҳамагӣ 70 140 69 57 103 151 72 7 

Дар давраи ҳисоботӣ 518 

 

Илова бар ин,  дар доираи банди мазкур бояд иттилоъ дод, ки Созишнома 

байни Ҳукумати Ҷумҳурии Тоҷикистон ва Ҳукумати Давлати Қатар оид ба 

ҳамкорӣ дар соҳаи амният ва мубориза ба ҷинояткорӣ, ки соли 2017 имзо гардида 

буд, такмил дода шуда, матнҳои тоҷикӣ, англисӣ ва арабии он бо ҳам мувофиқ 

гардонида шуданд. 

Инчунин, хотиррасон карда мешавад, ки аз нимсолаи дуюми соли 2019 

Агентӣ раисикунандаи Шӯрои ҳамоҳангсози мақомоти тафтиши молиявии 

давлатҳои аъзои Иттиҳоди Давлатҳои Мустақил мебошад. Вобаста ба ин, ҷиҳати 

иҷро ба мақомоти Агентӣ дар 9 моҳаи соли 2020 43 хуҷҷат ворид гардидааст, ки 

онҳо саривақт ва бо сифат иҷро карда шудаанд. 

Бояд хотиррасон кард, ки яке аз самтҳои фаъолияти Агентӣ ин ба роҳ 

мондани ҳамкорӣ бо дигар давлатҳо мебошад. Дар ин самт,  лоиҳаи Фармони 

Президенти Ҷумҳурии Тоҷикистон “Дар бораи тасдиқи Созишнома дар бораи 

таъсиси Шурои байнидавлатии муқовимат ба коррупсия” омода гардида, баъд аз 

мувофиқа намудан бо вазорату идораҳои дахлдор барои баррасӣ ва тасдиқ ба 

Дастгоҳи иҷроияи Президенти Ҷумҳурии Тоҷикистон пешниҳод карда шудааст. 

Созишнома баъди баррасӣ аз ҷониби Ҳукумати Ҷумҳурии Тоҷикистон бо 

Фармони Президенти Ҷумҳурии Тоҷикистон аз 19 марти соли 2020, №1496 тасдиқ 

карда шуд. 

 Дар ин самт бояд қайд намуд, ки баррасии тамоми супоришҳои нақшавии 

Шӯро ба зиммаи Агентӣ вогузор карда шуда, дар давраи соли 2020 зиёда аз 19 

супоришҳои Шӯрои мазкур сари вақт иҷро карда шудааст. 

Инчунин, аз ҷониби Сарраёсат лоиҳаҳои Созишномаҳои ҳамкорӣ дар самти 

мубориза бар зидди коррупсия бо Ҷумҳурии Қазоқистон ва Ҷумҳурии 

Ӯзбекистон, лоиҳаи “Ёддошти тафоҳум байни Комиссияи зиддикоррупсионии 

Фаластин ва Агентии назорати давлатии молиявӣ ва мубориза бо коррупсияи 

Ҷумҳурии Тоҷикистон дар самти пешгирӣ ва мубориза бо коррупсия” омода 

гардид, ки баъд аз мувофиқа бо вазорату идораҳои дахлдор тавассути роҳҳои 

дипломатӣ лоиҳаҳои мазкур ба Ҷумҳурии Қазоқистон, Ҷумҳурии Ӯзбекистон ва 

Давлати Фаластин ирсол карда шуд. 

Бо таъмини иҷрои банди мазкур механизми татбиқшавии тадбирҳои 

мушаххас ҷиҳати таъмин намудани ёрии ҳуқуқии байналмилалӣ муайян карда 

шуда, ҷиҳати баргардонидани амволи бо роҳи ҷиноят бадастомада ва кам 

намудани муҳлати иҷрои дархостҳои байналмилалии мақомоти ҳифзи ҳуқуқ 

асосҳои ташкилию ҳуқуқӣ фароҳам оварда шуд.   

Банди 87 Нақша “Тақвияти ҳамкориҳои байналмилалӣ дар самти пешгирии 

коррупсия ва ба роҳ мондани таҷрибаомӯзии мутақобила”-ро пешбинӣ намудааст. 

Ҷиҳати иҷрои ин банд аз ҷониби Вазорати корҳои хориҷии Ҷумҳурии 

Тоҷикистон корҳои муайян ба анҷом расонида шудааст. Аз ҷумла, барои тақвияти 

ҳамкориҳои байналмилалӣ ва иҷрои бомуваффақияти уҳдадориҳои кишвар дар 

назди созмонҳои байналмиллалӣ, махсусан СММ, САҲА, Конвенсияи СММ 

зидди коррупсия, Нақшаи амалиёти Истамбулии шабакаи мубориза ба коррупсия 

барои кишварҳои Аврупои Шарқӣ ва Осиёи Марказӣ мусоидат намудааст. Дар ин 

ҷода Вазорат бо созмону ташкилотҳои байналмилалии Дафтари САҲА дар 

Душанбе, Идораи СММ оид ба маводи мухаддир ва ҷинояткорӣ, Конфронси 

кишварҳои узви Конвенсияи СММ зидди коррупсия ва намояндагии созмони 

байналмилалии ОҶFAM ҳамкории худро ба роҳ мондааст.  

Дар ин давра намояндагони вазорату идораҳои дахлдори ҷумҳурӣ, хусусан 

мақомоти қудратии кишвар дар конфронсу семинарҳое, ки аз ҷониби созмонҳои 

байналмилалӣ ташкил карда шуданд фаъолона ширкат варзида, дар ҷодаи 

имконияти омӯзиш, табодули назар ва таҷриба ҳамтоёни худро аз кишварҳои 

тараққикардаи ҷаҳон пайдо намуданд. Аз ҷумла, дафтари САҲА дар Душанбе дар 

ташаббусҳои гуногун, ки дар мубориза бар зидди коррупсия дар кишвар ва 

беҳбудии низоми роҳбарикунӣ нигаронида шудаанд ширкат варзиданд. Дар 

чорабиниҳои мазкур ба мавзӯъҳои пешгирии коррупсия ва криминализатсияи 

ҷиноятҳои марбут ба коррупсия, декларатсияи амвол аз ҷониби хизматчиёни 

давлатӣ, инчунин гузаронидани ташхиси санадҳои меъёрии ҳуқуқӣ аз тарафи 

сохторҳои давлатӣ  мутобиқ ба принсипҳои мубориза бар зидди коррупсия 

диққати ҷиддӣ дода шуд. Мақомоти қудратии кишвар  Барномаи таҳкими асосҳои 

этикӣ ва коҳиши хавфи коррупсияро дар мақомоти мудофиа мавриди омӯзиш 

қарор додаанд. 

Инчунин, аз ҷониби Вазорати адлияи Ҷумҳурии Тоҷикистон бо мақсади 

такмили ихтисоси кормандони мақомоти бар зидди коррупсия муборизабаранда 

бо дарназардошти таҷрибаи пешқадами ҷаҳонӣ, тақвияти ҳамкориҳои 

байналмилалӣ дар самти пешгирии коррупсия ва ба роҳ мондани таҷрибаомӯзии 

мутақобила вобаста ба уҳдадориҳои байналмилалии Ҷумҳурии Тоҷикистон дар 

самти муқовимат ба коррупсия, ки ба ваколати ин Вазорат алоқамандӣ дорад 

мунтазам таҳлили санадҳои байналмилалии эътирофнамудани Тоҷикистон, 

бахусус Конвенсияи СММ зидди коррупсия, инчунин дигар тавсияҳои мақомоти 

оинномавии СММ ва Созмони ҳамкории иқтисодиро гузаронида, таклифҳои 

мушаххаси худро ба Ҳукумати Ҷумҳурии Тоҷикистон ва Агентии назорати 

давлатии молиявӣ ва мубориза бо коррупсияи Ҷумҳурии Тоҷикистон пешниҳод 

намудааст. 

Нимсолаи аввали соли 2017 бошад, бо ташаббуси Сафорати Ҷумҳурии 

Тоҷикистон дар Ҷумҳурии Корея корманди Агентии назорати давлатии молиявӣ 

ва мубориза бо коррупсияи Ҷумҳурии Тоҷикистон барои ширкат дар курси 

байналмилалӣ ва ба роҳ мондани таҷрибаомӯзии мутақобила ба Комиссияи 

зиддикоррупсия ва ҳуқуқи инсони Ҷумҳурии Корея сафарбар карда шуд. 

 Инчунин, дар соли 2018 бо ташаббуси Сафорати Ҷумҳурии Тоҷикистон дар 

Шоҳигарии Белгия дар нимаи аввали соли ҷорӣ ҷиҳати омӯзиши ҳамкорӣ, баҳо 

додани эҳтиёҷоти мавҷуда дар бахшҳои мухталиф, аз ҷумла муқовимат ба  

коррупсия сафари кории коршиносони Шӯрои Аврупо ба шаҳри Душанбе доир 

гардид. Дар доираи ин сафар коршиносони  Шӯрои Аврупо бо мақомоти дахлдори 

кишвар мулоқотҳои дуҷониба баргузор намуданд. 

Ҳамзамон масъалаҳои вобаста ба тақвияти ҳамкорӣ бо Иттиҳоди Аврупо дар 

самти пешгирии коррупсия ва ба роҳ мондани таҷрибаомӯзӣ дар ҷаласаҳои 

дарпешистодаи Намояндаи доимии кишвар бо Намояндаи махсуси ИА дар Осиёи 

Марказӣ Питер Буриан ва Сардори Раёсати банақшагирии Хадамоти амалиёти 

корҳои хориҷии ИА ба нақша гирифта шудаанд. 

Дар ростои тақвияти ҳамкориҳо, Сафорати кишвар дар Малайзия тасмим 

гирифтааст, ки барои баррасии ҳолати кунунӣ ва дурнамои ҳамкориҳои 

Тоҷикистон ва Малайзия, ба роҳ мондани ҳамкориҳои дуҷониба байни мақомоти 

ҳифзи ҳуқуқи бар зидди коррупсия муборизабарандаи ду кишвар ва бо мақсади 

омӯзиши таҷрибаи Малайзия дар ин самт бо роҳбарияти Комиссияи мубориза бар 

зидди коррупсияи Малайзия мулоқот баргузор намояд.     

Бо мақсади густариш додани ҳамкориҳои байналмилалӣ, муқаррар намудани 

иқтидор ва ба роҳ мондани омӯзиши таҷрибаи сохторҳои марбутаи Ҷумҳурии 

Австрия дар самти мубориза бо коррупсия, Сафорати Ҷумҳурии Тоҷикистон дар 

Австрия моҳи январи соли ҷорӣ сафари вакилони Маҷлиси намояндагони 

Маҷлиси Олии Ҷумҳурии Тоҷикистонро ҷиҳати иштирок дар чорабинии 

Донишкадаи муштараки Вена дар мавзӯи “Зарфиятсозӣ: мубодилаи таҷриба ва 

такмили донишу малакаи аъзои Парлумон” танзим намуд. Зимни ин чорабинӣ 

масъалаҳои иқтисоди минтақавӣ, сиёсати молиявӣ, банақшагирии бонкӣ, 

пешгирии коррупсия ва мудирияти самаранок мавриди муҳокима қарор 

гирифтанд. 

 Дар ҳошияи равобити бисёрҷониба Намояндагии доимии кишвар дар назди 

САҲА зимни мулоқотҳо бо намояндагони Котиботи САҲА, раёсати амалкунанда 

ва кишварҳои ширкаткунанда пайваста пешниҳодҳои Дафтари барномавии САҲА 

дар шаҳри Душанберо дар мавриди пешбурди бастаи лоиҳаҳои муассир дар самти 

мубориза бо фасод, аз ҷумла модули омӯзишӣ оид ба пешгирии фасод, баргузории 

семинарҳои амаливу назариявӣ вобаста ба пешгирии коррупсия дар Тоҷикистон 

ва чораҳои баланд бардоштани дарки уҳдадории ҷомеа ҷиҳати пешгирии фасод,   

санҷиши фасоднопазирии қонунҳои Ҷумҳурии Тоҷикистон, инчунин таҳия ва 

коркарди стратегия ва дастурамалҳо оид ба стандартҳои умумиҷаҳонии 

зиддикорупсионӣ мавриди муҳокима ва дастгирӣ қарор медиҳад.                      

Дар ин раванд иттилоъ дода мешавад, ки дар масъалаи пешгирии коррупсия 

дар Ҷумҳурии Тоҷикистон ҳамкории лозима миёни Дафтари Созмони амният ва 

ҳамкорӣ дар Аврупо (САҲА) ва Агентии назорати давлатии молиявӣ ва мубориза 

бо коррупсияи Ҷумҳурии Тоҷикистон ба роҳ монда шудааст. Аз ҷумла, ҷиҳати 

муҳокимаи ҳамкориҳо, инчунин баргузории тадқиқоти муштарак дар самти 

болозикр, мулоқоти мутахассиси Раёсати иқтисод ва муҳити зисти Дафтари 

САҲА дар Душанбе хонум Мария Коко Далмау бо роҳбарони раёсатҳои дахлдори 

Агентии назорати давлатии молиявӣ ва мубориза бо коррупсия ва роҳбарияти 

Маркази тадқиқоти стратегии назди Президенти Ҷумҳурии Тоҷикистон ба нақша 

гирифта шудаанд. 

Дар доираи ҳамкориҳои байналмилалӣ дар самти пешгирии коррупсия ва ба 

роҳ мондани таҷрибаомӯзии мутақобила бояд зикр намуд, ки рӯзҳои 19-23 марти 

соли 2018 дар шаҳри Рига бо ташаббуси Мактаби олии ҳуқуқии Рига (Қiga 

Gқaduate School of Law -ҚGSL) давраи омӯзишӣ ҷиҳати тарғиби таҷрибаи 

латвиягӣ дар самти мубориза бо коррупсия барои намояндагон аз кишварҳои 

минтақаи Осиёи Марказӣ баргузор гардид. Дар чорабинии мазкур бо мусоидати 

Вазорат иштироки 12 нафар намояндагони Прокуратураи генералӣ, Кумитаи 

давлатии амнияти миллӣ ва Агентии назорати давлатии молиявӣ ва мубориза бо 

коррупсияи Ҷумҳурии Тоҷикистон таъмин карда шуд. 

 Бо ташаббуси Сафорати Ҷумҳурии Тоҷикистон дар Ҷумҳурии Арабии Миср 

дар самти такмили ихтисоси кормандони мақомоти бар зидди коррупсия 

муборизабаранда, 3 октябри соли 2019 ҷониби мисрӣ дар рафти машваратҳои 

сиёсии байни вазоратҳои корҳои хориҷии Тоҷикистон ва Миср таъкид намуд, ки 

Бунгоҳи мисрии шарокат барои рушд ба баргузории давраҳои бозомӯзӣ дар 

соҳаҳои гуногунро бо иштироки кормандони мақомоти давлатӣ идома хоҳад дод. 

Бояд зикр намуд, ки аз замони оғози ҳамкории Бунгоҳи мазкур бо кишвари мо 

беш аз 1350 нафар кормандони мақомоти давлатӣ дар давраҳои гуногуни 

бозомӯзӣ дар Миср ширкат карданд. 

Дар ин росто метавон қайд намуд, ки бо мусоидати Сафорати Ҷумҳурии 

Тоҷикистон дар Ҷуммҳурии Исломии Афғонистон лоиҳаи Ёддошти тафоҳуми 

ҳамкорӣ байни Палатаи ҳисоби Ҷумҳурии Тоҷикистон ва Идораи олии баррасии 

Ҷумҳурии Исломии Афғонистон пас аз омӯхтани ниҳодҳои марбутаи ду кишвар 

барои имзо омода гардидааст. 

Ҳамчунин, мавзуи мусоидат ба талошҳои Тоҷикистон дар муқовимат бо 

коррупсия миёни мавзуоти фаъолияти сафоратҳо қарор дошта, он зимни мулоқоту 

музокирот бо намояндагони ниҳодҳои Иттиҳоди Аврупо ва кишварҳои зери назар 

низ матраҳ мегардад. 

Аз ҷумла, зимни мулоқотҳои Намояндаи доимии Ҷумҳурии Тоҷикистон дар 

дар назди Иттиҳоди Аврупо ва Созмони Аҳдномаи Атлантикаи Шимолӣ бо 

Мудири кулли (иҷроияи) Департаменти Русия, Осиёи Марказӣ ва Ҳамҷавории 

Шарқии Хадамоти аврупоии амалиёти хориҷӣ хонум Ангелина Айшҳорст, 

мушовири бахши сиёсати хориҷии Президенти Иттиҳоди Аврупо хонум 

Магдалена Гроно, Муовини директори бахши Россия, кишварҳои шарикии 

Шарқӣ, Осиёи Марказӣ ва САҲА Лук Девин ва намояндаи вижаи Иттиҳоди 

Аврупо дар Осиёи Марказӣ Питер Буриан, Муовини Дабири кулли Хадамоти 

аврупоии амалиёти хориҷии Иттиҳоди Аврупо Педро Серрано мавзуи мазкур 

баррасӣ гардид. Дар қатори мавзуҳои марбут ба ҳамкориҳо миёни Ҷумҳурии 

Тоҷикистон ва Иттиҳоди Аврупо, бахусус Шӯрои ҳамкории тарафайн, ҷаласаи 

Кумитаи ҳамкории байнипарлумонӣ ва Муколамаи Тоҷикистону Иттиҳоди 

Аврупо доир ба ҳуқуқи инсон ва волоияти қонун, масъалаи ҳамкории ИА ва 

Тоҷикистон дар муқовимат бо коррупсия мавриди гуфтугӯ қарор гирифт. 

Инчунин, дар мулоқоти Сафир бо Директори идораи Аврупои Шарқӣ, 

Ҷанубу Шарқӣ ва Осиёи Марказии Вазорати корҳои хориҷии Белгия Лук Лиебаут 

ва Дабири кулли Созмони Ҷаҳонии Гумрук доктор Кунио Микурия мавзуи 

ҳамкорӣ дар ин самт муҳокима гардид.  

Сафорати Ҷумҳурии Тоҷикистон дар Ҷумҳурии Халқии Хитой низ ҷиҳати ба 

роҳ мондани такмили ихтисоси намояндагони мақомоти зиддикоррупсионии 

Тоҷикистон дар кишвари иқомат бо сохторҳои марбута пайваста мулоқот намуда, 

аз ин ҷониб дархост менамояд, ки барои омӯзиши таҷрибаи пешқадами Хитой дар 

самти муқовимат бо коррупсия масъалаи роҳандозӣ намудани семинар ва курсҳои 

омӯзишӣ барои мутахассисони тоҷикро баррасӣ намояд.  

Дар ин росто, 15 августи соли 2019 дар Вазорати корҳои хориҷии Хитой 

вохӯрии Сафири Ҷумҳурии Тоҷикистон дар Хитой бо намояндаи махсуси 

Вазорати корҳои хориҷии он кишвар оид ба масъалаҳои амнияти беруна Чэн 

Гуопин доир гардид, ки дар радифи масъалаҳои марбут ба ҳамкории ҷонибҳо дар 

соҳаи амният, роҳҳои пурзӯр намудани табодули иттилоот ва таҷриба дар ин самт, 

тайёр намудани мутахассисони соҳа низ матраҳ гардид. 

Бо истифода аз фурсати мусоид таъкид гардид, ки таҷрибаи кишвари иқомат 

дар соҳаи муқовимат бо коррупсия ва аз байн бурдани омилҳои номатлуби он, ки 

ҷузъе аз иқдомоти ҳукумат дар ҷодаи таъмини амният аст, шоистаи дастгирӣ ва 

омӯзиш мебошад.  

Ҳамчунин, боиси зикр аст, ки бо ташаббусҳои доимии муассисаҳои хориҷии 

Ҷумҳурии Тоҷикистон роҷеъ ба тақвияти ҳамкорӣ, такмили ихтисос ва ба роҳ 

мондани таҷрибаомӯзии мутақобила бо намояндагони  мақомоти ҳифзи ҳуқуқи 

бар зидди коррупсия муборизабарандаи кишварҳои хориҷӣ мулоқотҳо доир шуда, 

дар чорабиниҳои гуногуни самти пешгирии коррупсия иштирок менамоянд. 

Инчунин дар давраи сипаригардида аз ҷониби муассисаҳои ҳориҷии кишвар 

сафари вакилони Маҷлиси намояндагони Маҷлиси Олии Ҷумҳурии Тоҷикистон ва 

намояндагони вазорату идораҳои ҷумҳурӣ ҷиҳати иштирок дар чорабиниҳои 

мухталиф ва бо мақсади омӯзиши таҷрибаи пешрафтаи он кишварҳо роҳандозӣ 

шуданд. 

Бо таъмини иҷрои банди мазкур дар натиҷаи гузаронидани чорабиниҳои 

мақсадноки судманд кормандони мақомоти бар зидди коррупсия 

муборизабаранда таҷрибаи худро бо дарназардошти таҷрибаи пешқадами ҷаҳонӣ 

ғанӣ гардониданд, ки дар фаъолияти минбаъдаи кориашон истифода хоҳанд кард.  

Банди 88 Нақша масъалаи “Аз ҷониби Ҷумҳурии Тоҷикистон гузаронидани 

мониторинги иҷрои уҳдадориҳои байналмилалӣ, алалхусус Конвенсияи СММ 

зидди коррупсия, тавсияҳои СҲИР ва дигар мақомоти пешбинишудаи минтақавӣ 

ва ба ҷомеаи байналмилалӣ додани иттилоъ оид ба натиҷаҳои он”-ро пешбинӣ 

менамояд. 

Вобаста ба иҷрои тавсияҳои СҲИР аз ҷониби Агентии назорати давлатии 

молиявӣ ва мубориза бо коррупсияи Ҷумҳурии Тоҷикистон ҳамасола ҳисобот 

пешниҳод карда мешавад. 

 Бояд қайд намуд, ки аз ҷониби Сарраёсат бо назардошти ахборотҳои 

пешниҳоднамудаи вазорату идораҳои дахлдор ҳисоботи фосилавии Ҷумҳурии 

Тоҷикистон оид ба даври 4-уми мониторинги тавсияҳои СҲИР таҳия гашта, санаи 

01 марти соли 2019 ба масъулини ин Созмон ирсол карда шуд. 

Тибқи барномаи корӣ ҷаласаи 20-уми мониторингӣ аз ду марҳила, яъне 

вохӯрии ибтидоии намояндагони давлатҳо бо гурӯҳи мониторингӣ ва шунидани 

ҳисоботҳои даврии давлатҳои Муғулистон, Узбекистон, инчунин, ҳисоботҳои 

фосилавии давлатҳои Қирғизистон, Грузия, Қазоқистон, Арманистон, Украина, 

Тоҷикистон ва Озорбойҷон оид ба даври чоруми мониторингӣ иборат буд. 

Дар рӯзи аввали чорабинӣ намояндагони Агентӣ ва ду намояндаи 

ташкилотҳои ҷамъиятии ватанӣ бо гурӯҳи мониторингӣ аз ҳисоби коршиносони 

байналмилалӣ ва масъули Шабакаи зиддикоррупсионии Созмони Ҳамкории 

Иқтисодӣ ва Рушд машварати дуҷониба гузаронида, раванди иҷроиши тавсияҳои 

ин созмонро аз ҷониби Тоҷикистон тафсир намуданд.   

Бо ҷамъбасти машварати дуҷониба санаи 21 марти соли 2019 ҳисоботи 

фосилавии Ҷумҳурии Тоҷикистон дар ҷаласаи 20-уми мониторингӣ баррасӣ 

гардида, дар натиҷаи муколамаи ҷонибҳо аз 19 тавсияи ин Созмон, ки бо натиҷаи 

даври чоруми мониторинг ба Тоҷикистон пешниҳод шуда буд, 8 тавсия иҷрошуда 

ва 11 тавсияи дигар қисман ва 2 тавсия ноиҷро арзёбӣ карда шуд. 

Бо мақсади дуруст ба роҳ мондани ҳамкориҳо бо ташкилотҳои 

байналмилалӣ, махсусан Дафтари барномаҳои Созмони Амният ва Ҳамкорӣ дар 

Аврупо (САҲА) дар Душанбе санаи 12 феврали соли 2020 мулоқоти корӣ бо 

намояндагони созмони мазкур Филлипо Кливеларро, Александар Машкович ва 

Малика Ҷуразода баргузор карда шуд. 

Дар вохӯрӣ масъалаи тақвият бахшидани ҳамкориҳои мутақобила байни 

Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон ва созмони мазкур дар соли 2020 мавриди баррасӣ қарор дода шуда, 

лоиҳа ва нақшаҳои созмон дар самти муқовимат ба коррупсия дар Ҷумҳурии 

Тоҷикистон муҳокима гардиданд. 

Инчунин, бо мақсади иҷрои супориши Роҳбари Дастгоҳи иҷроияи 

Президенти Ҷумҳурии Тоҷикистон ва тақвият бахшидани ҳамкориҳо дар самти 

байналмилалӣ аз ҷониби Агентӣ вохӯрии Сафири Ҷумҳурии Федеративии Олмон 

дар Ҷумҳурии Тоҷикистон ҷаноби Андреас Протманн бо Директор ва дигар 

кормандони Агентӣ санаи 25 феврали соли 2020 дар сатҳи баланд ташкил ва 

баргузор карда шуд. 

Дар чорабинии мазкур ҷонибҳо доир ба як қатор масъалаҳои ҳамкорӣ 

муколамаи судманд анҷом дода, омодагии худро ҷиҳати ба роҳ мондани 

муносибатҳои минбаъда, аз ҷумла дар самти муқовимат ба коррупсия баён 

намуданд. 

Бо ташаббуси Агентӣ санаи 12 марти соли равон дар бинои Дафтари 

барномаҳои Созмони Амният ва Ҳамкорӣ дар Аврупо (САҲА) дар Душанбе 

вохӯри бо намояндагони мақомоти давлатӣ ва ҷомеаи шаҳрвандӣ ҷиҳати 

муҳокимаи ҳисоботи Ҷумҳурии Тоҷикистон оиди тавсияҳои Созмони Ҳамкории 

Иқтисодӣ ва Рушд роҷеъ ба иҷрои тавсияҳои даври чоруми мониторинг дар 

чаҳорчуби Нақшаи амали Истамбул оид ба мубориза ба коррупсия баргузор карда 

шуд. 

Дар чорабинии мазкур ҳолати иҷрои тавсияҳое, ки дар рафти даври чоруми 

мониторинг ба Ҷумҳурии Тоҷикистон пешниҳод гардида буданд, мавриди 

муҳокима ва баррасӣ қарор дода шуда, намояндагони вазорату идораҳои дахлдори 

ҷумҳурӣ вобаста ба рафти амалигардонии ин тавсияҳо дар фаъолияти кории худ 

маълумот манзур намуданд. 

Баъди ба итмом расидани чорабинии мазкур таклиф гардид, ки вазорату 

идораҳо баҳри иҷрои пурраи тавсияҳо чораҳои дахлдор андешида, то баҳогузории 

ниҳоии Ҷумҳурии Тоҷикистон дар самти муқовимат ба коррупсия мусбӣ арзёбӣ 

гардад. 

Дар баробари ин, дар робита ба мактуби Вазорати корҳои хориҷии 

Ҷумҳурии Тоҷикистон аз 22 майи соли 2020, №4/15 – 11 (10814)  аз ҷониби 

Агентӣ санаи  28  майи  соли  2020 видео – конфронс вобаста ба ҷаласаи 25 – уми 

роҳбарони гурӯҳи Шабакаи  зиддикоррупсионии СҲИР баргузор карда шуд. 

Дар ҷаласаи навбатӣ Нақшаи кории Шабакаи зиддикоррупсионӣ барои соли 

2020, инчунин масъалаҳои ҳамроҳшавии Ҷумҳурии Молдова ба Нақшаи 

Амалиёти Истамбулии мубориза бар зидди коррупсия барои давлатҳои Аврупои 

Шарқӣ ва Осиёи Марказӣ ва маблағгузории ин ташкилот мавриди баррасӣ қарор 

гирифт. 

Дар маҷмӯъ, чорабинии мазкур дар сатҳи баланд баргузор гардида, он барои 

дар минбаъда низ идома додани ҳамкориҳои мутақобилан судманд замина хоҳад 

гузошт. 

Ба ҳамин монанд, дар робита ба супориши Роҳбари Дастгоҳи иҷроияи 

Президенти Ҷумҳурии Тоҷикистон аз 2 апрели соли 2020, №111302 (29-6.2) санаи 

5 июни соли 2020 бо намояндагони Дафтари барномавии Раёсати СММ оид ба 

маводи мухаддир ва ҷинояткорӣ (UNODC) дар Ҷумҳурии Тоҷикистон, аз ҷумла 

ҳамоҳангсози калони Барномаи минтақавӣ барои Афғонистон ва давлатҳои 

ҳамсоя - Намояндаи доимии СММ оид ба маводи мухаддир ва ҷинояткорӣ дар 

Покистон, Ҷереми Милсон, ҳамоҳангсози зербарномаи “Ҳамкорӣ дар соҳаи ҳифзи 

ҳуқуқ”- и Барномаи минтақавӣ барои Афғонистон ва давлатҳои ҳамсоя Юсуф 

Моллаоглу, ҳамоҳангсози зербарномаи “Ҳамкориҳои хуқуқии байналмилалӣ - 

минтақавӣ” - и Барномаи минтақавӣ барои Афғонистон ва давлатҳои ҳамсоя 

Данило Камписи, мутахассиси Барномаи минтақавӣ барои Афғонистон ва 

давлатҳои ҳамсоя Марҳабо Ҷонбекова ва мутахассиси миллии лоиҳаи пешгирии 

нашъамандӣ Мутабара Воҳидова дар конфронсзали хурди Агентӣ  вохӯрӣ дар 

шакли видео – конфронс баргузор карда шуд. 

Вохӯриро ҷаноби Ҷереми Милсон оғоз намуда, вобаста ба таҳияи марҳилаи 

3 – юми Барномаи минтақавӣ барои солҳои 2021-2025 ва самтҳои афзалиятноки 

он ахбороти пурра дод. 

Илова гардид, ки ҳангоми таҳия намудани лоиҳаи Барномаи минтақавӣ 

барои Афғонистон ва давлатҳои ҳамсоя барои солҳои 2021-2025, бо мақсади 

мувофиқа намудан ба давлатҳо - аъзоёни Барномаи минтақавӣ ирсол карда 

мешавад. 

Бо таъмин гардидани иҷрои банди мазкур уҳдадориҳои байналмилалии 

Тоҷикистон ба даври дахлдор иҷро гардида, ҳамкориҳои мақомоти 

муборизабаранда бо коррупсия дар доираи талаботи Конвенсияи СММ зидди 

коррупсия ба роҳ монда шуд. 

 

12.МОНИТОРИНГИ АМАЛИШАВИИ СТРАТЕГИЯ 

 

Дар банди 89 Нақшаи чорабиниҳои татбиқи Стратегия “Мониторинги иҷрои 

Стратегия ва баррасии натиҷаҳои он дар гурӯҳи корӣ, пешниҳод намудани 

ҳисобот ба Президенти Ҷумҳурии Тоҷикистон, мутобиқ гардонидани 

қонунгузории Ҷумҳурии Тоҷикистон ба меъёрҳои Конвенсияи Созмони Милали 

Муттаҳид зидди коррупсия ва тавсияҳои Созмони Ҳамкории Иқтисодӣ ва Рушд 

(СҲИР) ва ташкилоти Гурӯҳи татбиқи чораҳои молиявии муқовимат ба шустани 

пул (FATF)” пешбинӣ карда шудааст. 

Вобаста ба иҷрои ин банд аз ҷониби Агентии назорати давлатии молиявӣ ва  

мубориза бо коррупсияи Ҷумҳурии Тоҷикистон шурӯъ аз давраи оғози татбиқи ин 

Барнома, то ворид намудани тағйиру иловаҳо ба Фармони Президенти Ҷумҳурии 

Тоҷикистон аз 30 августи соли 2013, №1504 “Дар бораи Стратегияи муқовимат ба 

коррупсия дар Ҷумҳурии Тоҷикистон барои солҳои 2013-2020” аз 19 июни соли 

2017, №89 ҳар ду сол ва аз соли 2017 ин ҷониб ҳамасола мониторинги маҷмӯии 

ҳолати иҷрои Стратегия гузаронида мешавад. Аз натиҷаи мониторингҳои 

гузаронидашуда ахбороти пурра омода ва ба Дастгоҳи иҷроияи Президенти 

Ҷумҳурии Тоҷикистон пешниҳод карда шудааст. 

Қобили қайд аст, ки барои дар муҳлат ва босифат ба иҷро расонидани 

чорабиниҳои дар Нақшаи чорабиниҳои татбиқи Стратегия пешбинишуда ва дар 

умум дар амалигардонии Стратегия ба ҳайси мақоми умумиллии машваратӣ оид 

ба ҳамоҳангсозии фаъолияти мақомоти давлатӣ ва ҷалби намояндагони ҷомеаи 

шаҳрвандӣ ҷиҳати амалигардонии чораҳои пешгирӣ ва муқовимат ба коррупсия 

Шӯрои миллии муқовимат ба коррупсия дар Ҷумҳурии Тоҷикистон нақши босазо 

дорад. 

Дар баробари он ки  ҳамасола аз ҷониби Агентии назорати давлатии молиявӣ 

ва мубориза бо коррупрсияи Ҷумҳурии Тоҷикистон мониторинги маҷмӯии ҳолати 

иҷрои Стратегия гузаронида шуда, аз натиҷаи он ба Дастгоҳи иҷроияи 

Президенти Ҷумҳурии Тоҷикистон ахбороти муфассал пешниҳод мегардад, 

ҳолати иҷрои Стратегия бо ҷамъбасти сол дар ҷаласаҳои Шӯрои миллии 

муқовимат ба коррупсия баррасӣ мегардад ва дар ҳар ҷаласаи навбатии Шӯро 

фаъолияти на кам аз ду вазорату идораҳо ва мақомотҳои иҷроияи маҳаллии 

ҳокимияти давлатии вилоят ва шаҳру ноҳияҳо мавриди баррасӣ ва муҳокима 

қарор дода шудаанд. 

Бояд тазаккур дод, ки дар натиҷаи аз ҷониби Агентии назорати давлатии 

молиявӣ ва мубориза бо коррупсияи Ҷумҳурии Тоҷикистон ва Шӯрои миллии 

муқовимат ба коррупсияи Ҷумҳурии Тоҷикистон дар ҳамбастагӣ бо вазорату 

идораҳо, дигар мақомоти идоракунии давлатӣ, мақомоти иҷроияи маҳаллии 

ҳокимияти давлатӣ ва мақомоти худидоракунии шаҳрак ва деҳот дар самти 

татбиқи Стратегия амалӣ намудани як зумра чорабиниҳои судманд талаботи 

аксари  бандҳои Нақшаи чорабиниҳои татбиқи Стратегия, ки тибқи Нақшаи 

чорабиниҳо амалисозии онҳо то давраи соли 2020 пешбинӣ гардидаанд, таъмин 

карда шуданд.  

 

М А Ъ Л У М О Т 

оиди иҷрои бандҳои нақшаи чорабиниҳои татбиқи “Стратегияи муқовимат ба 

коррупсия дар Ҷумҳурии Тоҷикистон барои солҳои 2013-2020”, муҳлати иҷро ва 

иҷрокунандагони асосӣ 

 

№ Бандҳои 

нақшаи 

Стратегия 

Иҷрокунандагони асосӣ Муҳлати 

иҷро 

Қайд оиди  

иҷро 

1 Банди 1 Вазорату идораҳо, мақомоти 

иҷроияи маҳаллии ҳокимияти 

давлатӣ 

Соли 2014 Иҷро шуд 

2 Банди 2 Вазорату идораҳо, мақомоти 

иҷроияи маҳаллии ҳокимияти 

давлатӣ ва ташкилотҳои 

давлатӣ 

Соли 2013 Иҷро шуд 

3 Банди 3 Шӯрои миллии муқовимат ба 

коррупсия 

Солҳои 2013-

2020 

Иҷро шуд 

4 Банди 4 Агентии назорати давлатии 

молиявӣ ва мубориза бо 

коррупсия 

Соли 2014 Қисман  

иҷро 

5 Банди 5 Департаменти мониторинги 

молиявии Бонки миллии 

Тоҷикистон 

Солҳои 2013-

2014 

Иҷро шуд 

6 Банди 6 Агентии назорати давлатии 

молиявӣ ва мубориза бо 

коррупсия 

Солҳои 2013-

2014 

Иҷро шуд 

7 Банди 7 Департаменти мониторинги 

молиявии Бонки миллии 

Тоҷикистон 

Соли 2014 Иҷро шуд 

8 Банди 8 Шӯрои адлия (Низоми судӣ) Солҳои 2013-

2014 

Иҷро шуд 

9 Банди 9 Прокуратураи генералӣ Солҳои 2013-

2020 

Иҷро шуд 

10 Банди 10 Вазорати молия Солҳои 2013-

2020 

Иҷро шуд 

11 Банди 11 Вазорати молия Солҳои 2013-

2020 

Иҷро шуд 

12 Банди 12 Агентии назорати давлатии 

молиявӣ ва мубориза бо 

коррупсия 

Солҳои 2013-

2014 

Иҷро шуд 

13 Банди 13 Агентии хизмати давлатӣ Солҳои 2013-

2020 

Иҷро шуд 

14 Банди 14 Вазорату идораҳои дахлдор, 

мақомоти судӣ, ҳифзи ҳуқуқ, 

сохторҳои ҳарбӣ ва мақомоти 

иҷроияи ҳокимияти давлатӣ 

Солҳои 2014-

2018 

Иҷро шуд 

15 Банди 15 Прокуратураи генералӣ Соли 2014 Иҷро шуд 

16 Банди 16 Вазорати корҳои хориҷӣ Солҳои 2013-

2020 

Иҷро шуд 

17 Банди 17 Хадамоти гумрук Соли 2014 Иҷро шуд 

18 Банди 18 Агентии хизмати давлатӣ Соли 2014 Иҷро шуд 

19 Банди 19 Агентии назорати давлатии 

молиявӣ ва мубориза бо 

коррупсия 

Соли 2013 Иҷро шуд 

20 Банди 20 Шӯрои миллии муқовимат ба 

коррупсия 

Солҳои 2014-

2018 

Иҷро шуд 

21 Банди 21 Агентии назорати давлатии 

молиявӣ ва мубориза бо 

коррупсия 

Солҳои 2013-

2014 

Иҷро шуд 

22 Банди 22 Агентии назорати давлатии 

молиявӣ ва мубориза бо 

коррупсия 

Солҳои 2014-

2017 

Иҷро шуд 

23 Банди 23 Вазорати молия Солҳои 2017-

2020 

Иҷро шуд 

24 Банди 24 Хадамоти алоқа Солҳои 2014-

2018 

Қисман  

иҷро 

25 Банди 25 Шӯрои миллии муқовимат ба 

коррупсия 

 

Солҳои 2013-

2020 

Иҷро шуд 

26 Банди 26 Агентии назорати давлатии 

молиявӣ ва мубориза бо 

коррупсия 

Соли 2013 Иҷро шуд 

27 Банди 27 Агентии назорати давлатии 

молиявӣ ва мубориза бо 

коррупсия 

Солҳои 2013-

2020 

Иҷро шуд 

28 Банди 28 Вазорати фарҳанг Солҳои 2013-

2020 

Иҷро шуд 

29 Банди 29 Вазорату идораҳо, мақомоти 

иҷроияи маҳаллии ҳокимияти 

давлатӣ 

Солҳои 2013-

2020 

Иҷро шуд 

30 Банди 30 Агентии назорати давлатии 

молиявӣ ва мубориза бо 

коррупсия 

Соли 2015 Иҷро шуд 

31 Банди 31 Вазорати фарҳанг Солҳои 2013- Иҷро шуд 

2020 

32 Банди 32 Агентии назорати давлатии 

молиявӣ ва мубориза бо 

коррупсия 

Солҳои 2015-

2017 

Иҷро шуд 

33 Банди 33 Агентии назорати давлатии 

молиявӣ ва мубориза бо 

коррупсия 

Солҳои 2013-

2020 

Иҷро шуд 

34 Банди 34 Агентии хизмати давлатӣ Солҳои 2014-

2018 

Иҷро шуд 

35 Банди 35 Агентии хизмати давлатӣ Солҳои 2015-

2016 

Иҷро шуд 

36 Банди 36 Вазорати молия Солҳои 2015-

2019 

Қисман  

иҷро 

37 Банди 37 Агентии хизмати давлатӣ Солҳои 2014-

2017 

Иҷро шуд 

38 Банди 38 Агентии хизмати давлатӣ Солҳои 2014-

2020 

Иҷро шуд 

39 Банди 39 Агентии хизмати давлатӣ Солҳои 2013-

2015 

Иҷро шуд 

40 Банди 40 Вазорати молия Солҳои 2017-

2020 

Иҷро шуд 

41 Банди 41 Агентии хизмати давлатӣ Солҳои 2013-

2020 

Иҷро шуд 

42 Банди 42 Маркази татқиқоти стратегӣ Соли 2014 Иҷро шуд 

43 Банди 43 Маркази татқиқоти стратегӣ Солҳои 2014-

2020 

Иҷро шуд 

44 Банди 44 Маркази иттилоотию техникии 

ДИП ҶТ 

Солҳои 2013-

2016 

Қисман иҷро 

45 Банди 45 Агентии назорати давлатии 

молиявӣ ва мубориза бо 

коррупсия 

Соли 2014 Иҷро шуд 

46 Банди 46 Саридораи ҳифзи сирри давлатӣ Солҳои 2014-

2017 

Ноиҷро  

47 Банди 47 Маркази иттилоотию техникии 

ДИП ҶТ 

Солҳои 2015-

2017 

Иҷро шуд 

48 Банди 48 Вазорати корҳои дохилӣ Солҳои 2014-

2018 

Иҷро шуд 

49 Банди 49 Шӯрои куҳансолон Соли 2014 Иҷро шуд 

50 Банди 50 Комиссияи марказӣ оид ба 

интихобот ва раъйпурсӣ 

Солҳои 2013-

2016 

Иҷро шуд 

51 Банди 51 Маркази миллии қонунгузорӣ Солҳои 2014-

2015 

Иҷро шуд 

52 Банди 52 Кумитаи давлатии 

сармоягузорӣ ва идораи амволи 

Солҳои 2014-

2020 

Иҷро шуд 

давлатӣ 

53 Банди 53 Кумитаи давлатии 

сармоягузорӣ ва идораи амволи 

давлатӣ 

Солҳои 2013-

2020 

Иҷро шуд 

54 Банди 54 Вазорати корҳои хориҷӣ Солҳои 2013-

2020 

Иҷро шуд 

55 Банди 55 Кумитаи давлатии 

сармоягузорӣ ва идораи амволи 

давлатӣ 

Солҳои 2015-

2019 

Иҷро шуд 

56 Банди 56 Кумитаи андоз Солҳои 2014-

2015 

Иҷро шуд 

57 Банди 57 Вазорати рушди иқтисод ва 

савдо 

Солҳои 2014-

2015 

Иҷро шуд 

58 Банди 58 Агентии назорати давлатии 

молиявӣ ва мубориза бо 

коррупсия 

Солҳои 2014-

2018 

Иҷро шуд 

59 Банди 59 Кумитаи давлатии идораи 

замин ва геодезӣ 

Солҳои 2015-

2018 

Иҷро шуд 

60 Банди 60 Агентии хизмати давлатӣ Соли 2014 Иҷро шуд 

61 Банди 61 Агентии хизмати давлатӣ Солҳои 2018-

2020 

Ноиҷро 

62 Банди 62 Агентии хизмати давлатӣ Соли 2014 Иҷро шуд 

63 Банди 63 Вазорати адлия Солҳои 2014-

2015 

Иҷро шуд 

64 Банди 64 Прокуратураи генералӣ Солҳои 2014-

2019 

Қисман  

иҷро 

65 Банди 65 Агентии хизмати давлатӣ Солҳои 2013-

2015 

Иҷро шуд 

66 Банди 66 Агентии назорати давлатии 

молиявӣ ва мубориза бо 

коррупсия 

Солҳои 2015-

2018 

Ноиҷро 

67 Банди 67 Маркази татқиқоти стратегӣ Солҳои 2013-

2020 

Иҷро шуд 

68 Банди 68 Агентии хариди давлатии мол, 

кор ва хизматрасонӣ 

Соли 2014 Қисман  

иҷро 

69 Банди 69 Агентии хариди давлатии мол, 

кор ва хизматрасонӣ 

Соли 2014 Иҷро шуд 

70 Банди 70 Агентии хариди давлатии мол, 

кор ва хизматрасонӣ 

Солҳои 2014-

2020 

Иҷро шуд 

71 Банди 71 Вазорати рушди иқтисод ва 

савдо 

Солҳои 2014-

2020 

Иҷро шуд 

72 Банди 72 Агентии хариди давлатии мол, 

кор ва хизматрасонӣ 

Солҳои 2013-

2017 

Иҷро шуд 

73 Банди 73 Агентии хариди давлатии мол, Солҳои 2014- Иҷро шуд 

кор ва хизматрасонӣ 2016 

74 Банди 74 Вазорати молия Солҳои 2013-

2020 

Иҷро шуд 

75 Банди 75 Палатаи ҳисоб Солҳои 2013-

2020 

Иҷро шуд 

76 Банди 76 Вазорати молия Солҳои 2014-

2019 

Иҷро шуд 

77 Банди 77 Вазорати молия Солҳои 2013-

2015 

Иҷро шуд 

78 Банди 78 Вазорати молия Солҳои 2013-

2020 

Иҷро шуд 

79 Банди 79 Кумитаи андоз Солҳои 2013-

2020 

Иҷро шуд 

80 Банди 80 Вазорати маориф ва илм Солҳои 2013-

2020 

Иҷро шуд 

81 Банди 81 Вазорати маориф ва илм Солҳои 2013-

2020 

Иҷро шуд 

82 Банди 82 Вазорати тандурустӣ ва ҳифзи 

иҷтимоии аҳолӣ 

Соли 2014 Қисман  

иҷро 

83 Банди 83 Вазорати тандурустӣ ва ҳифзи 

иҷтимоии аҳолӣ 

Солҳои 2013-

2014 

Иҷро шуд 

84 Банди 84 Вазорати тандурустӣ ва ҳифзи 

иҷтимоии аҳолӣ 

Соли 2015 Иҷро шуд 

85 Банди 85 Вазорати тандурустӣ ва ҳифзи 

иҷтимоии аҳолӣ 

Солҳои 2014-

2016 

Қисман  

иҷро 

86 Банди 86 Вазорати корҳои хориҷӣ Солҳои 2014-

2016 

Иҷро шуд 

87 Банди 87 Вазорати корҳои хориҷӣ Солҳои 2013-

2020 

Иҷро шуд 

88 Банди 88 Агентии назорати давлатии 

молиявӣ ва мубориза бо 

коррупсия 

Солҳои 2014-

2018 

Иҷро шуд 

89 Банди 89 Агентии назорати давлатии 

молиявӣ ва мубориза бо 

коррупсия 

Феврали соли 

2018 барои 

соли 2017, 

феврали соли 

2019 барои 

соли 2018, 

феврали соли 

2020 барои 

соли 2019 ва 

январи соли 

2021 

ҷамъбасти 

Иҷро шуд 

Стратегия 

 

Тавре аз ҷадвали дар боло овардашуда маълум аст банди 4 қисман аз ҷониби 

Агентии назорати давлатии молиявӣ ва мубориза бо коррупсияи Ҷумҳурии 

Тоҷикистон, банди 24 қисман аз ҷониби Хадамоти алоқаи назди Ҳукумати 

Ҷумҳурии Тоҷикистон, банди 36 аз ҷониби Вазорати молияи Ҷумҳурии 

Тоҷикистон, банди 44 қисман аз ҷониби Маркази иттилоотию техникии Дастгоҳи 

иҷроияи Президенти Ҷумҳурии Тоҷикистон, банди 64 қисман аз ҷониби 

Прокуратураи генералии  Ҷумҳурии Тоҷикистон, банди 68 қисман аз ҷониби 

Агентии хариди мол, кор ва хизматрасонии назди Ҳукумати Ҷумҳурии 

Тоҷикистон ва бандҳои 82 ва 85 қисман аз ҷониби Вазорати тандурустӣ ва ҳифзи 

иҷтимоии аҳолии Ҷумҳурии Тоҷикистон қисман таъмин карда шудаанд, ки 

сабабҳои объективӣ доштани онҳо дар ахборот вобаста ба бандҳои зикршуда ба 

пуррагӣ зикр гардидаанд.  

Талаботи бандҳои 46, 61 ва 66, ки дар таъмини иҷрои онҳо Саридораи ҳифзи 

сирри давлатӣ, Агентии хизмати давлатии назди Президенти Ҷумҳурии 

Тоҷикистон ва Агентии назорати давлатии молиявӣ ва мубориза бо коррупсияи 

Ҷумҳурии Тоҷикистон ба ҳайси иҷрокунандагони асосӣ маҳсуб дониста шудаанд, 

таъминшуда арзёбӣ намегарданд. 

 Зеро барои таъмини иҷрои талаботи банди 46, ки мутобиқи он бояд  дар 

пойгоҳи КВД «Маркази ҳифзи техникии иттилоот, сертификатсия ва экспертиза»-

и Саридораи ҳифзи сирри давлатии назди Ҳукумати Ҷумҳурии Тоҷикистон 

Маркази миллии решавии тасдиқкунандаи имзои электронии рақамӣ таъсис дода 

шавад, тибқи мактуби Саридора ба Вазорати рушди иқтисод ва савдо аз 10 марти 

соли 2020, №185/10 маблағи 4,8 млн. доллари ИМА зарурат дорад.  

 Иҷрои талаботи банди 61, ки он тариқи пилотӣ дар ҳолати набудани 

бархӯрди манфиатҳо ба хизматчиёни давлатӣ додани иҷозат барои машғул шудан 

ба соҳибкории хурд ва фаъолияти меҳнатии инфиродӣ ва ҷиҳати амалисозии ин 

мақсадҳо ворид намудани тағйиру иловаҳоро ба санадҳои меъёрии ҳуқуқии 

дахлдор пешбинӣ мекард, бинобар аз ҷониби баъзе вазорату идораҳо ва 

мақомотҳои давлатӣ дастгирӣ наёфтан таъмин карда нашудааст.  

 Банди 66 дар маҷмӯъ дар самти такмили қонунгузории танзимкунандаи 

хизмати давлатӣ оид ба масъалаҳои бархӯрди манфиатҳо ва тақвият бахшидани 

механизми иҷрои он, таҳия ва пешниҳоди лоиҳаи Қонуни Ҷумҳурии Тоҷикистон 

«Дар бораи пешгирии бархӯрди манфиатҳо дар хизмати давлатӣ»-ро пешбинӣ 

намудааст.  

Лоиҳаи Қонуни мазкур аз ҷониби Агентии хизмати давлатӣ дар якҷоягӣ бо 

Агентии назорати давлатии молиявӣ ва мубориза бо коррупсия дар 8 боб ва 52 

модда таҳия карда шуда, тибқи супориши Роҳбари Дастгоҳи иҷроияи Президенти 

Ҷумҳурии Тоҷикистон аз 7 апрели соли 2014, №572/17 ба баррасии вазорату 

идораҳо ирсол карда шудааст. Аммо бинобар сабаби аз тарафи вазорату идораҳои 

дахлдор пайдо гардидани ихтилофи назар баррасии минбаъдаи лоиҳа мавқуф 

гузошта шудааст.      

 Новобаста аз ин, ҷиҳати таъмини иҷрои мақсади чорабинии дар банди 

мазкур пешбинишуда дар қонунгузории хизмати давлатӣ ва муқовимат ба 

коррупсия меъёрҳои дахлдор оиди бартараф намудани бархӯрди манфиатҳо ворид 

карда шудаанд. 

Ҳамин тариқ, натиҷаи ниҳоии мониторинги маҷмӯии ҳолати иҷрои 

Стратегияи муқовимат ба коррупсия дар Ҷумҳурии Тоҷикистон барои солҳои 

2013-2020 нишон дод, ки аз 89 банди Нақшаи чорабиниҳои татбиқи Стратегия 

иҷрои 78 банд ё ин ки 87,64%-и он пурра таъмин карда шуда,  8 банд ё худ 8,98%-

и он қисман ва 3 банди он, ки 3,37%-ро ташкил медиҳад, ба иҷро расонида 

нашудааст. 

 Дар маҷмӯъ, татбиқи амалии Стратегияи мазкур дар самтҳои сиёсати миллии 

зиддикоррупсионӣ, криминализатсияи коррупсия ва фаъолияти мақомоти ҳифзи 

ҳуқуқ, пешгирии коррупсия ҳамчун усули самаранок ва натиҷабахши муқовимат 

ба коррупсия, мукаммалгардонии идоракунии давлатӣ, механизми таҳлили 

соҳавии хавфҳои коррупсия, поктинатӣ ва шаффофият, дастрасӣ ба иттилоот, 

пешгирии коррупсияи сиёсӣ, такмили фазои сармоягзорӣ ва соҳибкорӣ, такмили 

кодексҳои одоби касбӣ ва сиёсати кадрии хизмати давлатӣ, такмили низоми 

хариди давлатӣ, низоми назорати давлатии молиявӣ, пешгирии коррупсия дар 

соҳаҳои маориф ва тандурустӣ ва ҳамкории ҳуқуқии байналмилалӣ дар самти 

муқовимат ба коррупсия натиҷаҳои самарабахш дода, дар фаъолияти минбаъда 

барои муқовимати асоснок бо дилхоҳ амалҳои коррупсионӣ, ки аз рӯи таҷриба дар 

шаклҳои гуногун зоҳир шуда истодаанд, заминаҳои ҳуқуқӣ гузошт. 

Коррупсия зуҳуротест, ки ғафлату беназоратӣ макони хурӯҷи он маҳсуб ёфта, 

дар сурати вуҷуд надоштани муқовимати мунтазам алайҳи он, ин зуҳурот 

метавонад, ки дар байни ҷомеа тез реша давонад.  

Аз ин рӯ, муқовимат ба ин падидаи номатлуб бояд мунтазам амалӣ карда 

шуда, дар пешгирӣ кардани он ҳар як шаҳрванд набояд, ки бетараф бошад. 

 

 

Агентии назорати давлатии молиявӣ ва мубориза  

         бо коррупсияи Ҷумҳурии Тоҷикистон 


